   Վրաստանի օրգանական օրենք

                                     Վրաստանի ընտրական օրենսգիրք

 (2024 թվականի հուլիսի 3-ի դրությամբ)

    Բաժին I. Ընդհանուր մաս

 Գլուխ I. Ընդհանուր դրույթներ

 Հոդված 1. Օրենքի կարգավորման շրջանակը
Սույն օրենքը կարգավորում է Վրաստանի նախագահի, Վրաստանի խորհրդարանի, մունիցիպալիտետի ներկայացուցչական մարմնի՝ սակրեբուլոյի, մունիցիպալիտետի գործադիր մարմնի՝ քաղաքապետի  ընտրությունների, հանրաքվեի և պլեբիսցիտի նախապատրաստման ու անցկացման հետ կապված հարաբերությունները,  սահմանում է ընտրությունների մասնակիցների իրավունքները, պարտականություններն ու երաշխիքները, ընտրական/հանրաքվեի ծախսերի օրինականությունն ու թափանցիկությունն ապահովելու կարգը, Վրաստանի ընտրական վարչակազմի ստեղծման կարգը և լիազորությունը, ինչպես նաև սույն օրենքով նախատեսված դեպքում վեճի քննության և պատասխանատվության նշանակման կարգը։   
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 2. Տերմինների սահմանումը
Սույն օրենքի իմաստով դրանում օգտագործվող տերմիններն ունեն հետևյալ իմաստները.
ա) հանրաքվե – ընդհանուր-ժողովրդական հարցում համընդհանուր, հավասար և ուղղակի կամարտահայտման նպատակով, գաղտնի քվեարկությամբ, հատկապես կարևոր պետական ​​հարցերի վերջնական որոշման համար, որն անցկացվում է Վրաստանի ողջ տարածքում,
բ) պլեբիսցիտ – գաղտնի քվեարկության միջոցով ընդհանուր-ժողովրդական հարցում առանձնապես կարևոր պետական հարցերի վերաբերյալ՝ ընտրողների կամ նրանց մի մասի կարծիքը իմանալու համար​​, որի արդյունքները պետական ​​իշխանության մարմինների համար խորհրդատվական բնույթի են, 
գ) ընտրություններ – ընտրական գործընթաց, որի նպատակը և արդյունքը հանրային իշխանության ներկայացուցչական մարմինների և հանրային ​​իշխանության պաշտոնատար անձանց ընտրելն է,
դ) համապետական ընտրություններ – հերթական կամ արտահերթ ընտրություններ,
դ.ա) հերթական ընտրություններ – ընտրություններ, որոնք անցկացվում են պետական ​​իշխանության ներկայացուցչական մարմնի կամ պետական ​​իշխանության պաշտոնատար անձի լիազորության ժամկետը լրանալու պատճառով՝ Վրաստանի Սահմանադրությամբ, սույն օրենքով, Աբխազիայի և Աջարիայի Ինքնավար Հանրապետությունների սահմանադրություններով և համապատասխան օրենքներով  սահմանված ժամկետներում, 
դ.բ) արտահերթ ընտրություններ – ընտրություններ, որոնք անցկացվում են հանրային իշխանության ներկայացուցչական մարմնի կամ հանրային իշխանության ​​պաշտոնատար անձի լիազորության վաղաժամկետ դադարեցման պատճառով,
ե) միջանկյալ ընտրություններ – սույն օրենքով սահմանված կարգով մեծամասնական ընտրակարգով համապատասխան ընտրատարածքում անցկացվող ընտրություններ, որոնք անցկացվում են իշխանության ներկայացուցչական մարմնի կազմը լրացնելու համար,
զ) կրկնական ընտրություններ – ընտրություններ, որոնք հերթական ընտրությունների համար սահմանված կարգով կրկին անցկացվում են․
զ․ա) եթե մեծամասնական ընտրակարգով անցկացված ընտրություններին մասնակցել է մեկ թեկնածու, և սույն օրենքով սահմանված կարգով հանվել է նրա թեկնածությունը,
զ․բ) եթե համամասնական ընտրակարգով անցկացված ընտրություններին մասնակցող ընտրական սուբյեկտներից  ոչ մեկը չի հաղթահարել ընտրական շեմը կամ ընտրությունները հայտարարվել են չկայացած ընտրատարածքների կեսից ավելիում,
զ․գ) եթե ընտրությունների արդյունքները դատարանի որոշմամբ ճանաչվել են անվավեր,
է) վերաքվեարկություն – քվեարկություն, որը կրկին անցկացվում է այն ընտրական տեղամասում (տեղամասերում), որում (որոնցում) քվեարկության արդյունքն անվավեր է ճանաչվել,
ը) ընտրությունների երկրորդ փուլ – քվեարկություն, որն անցկացվում է սույն օրենքով սահմանված դեպքերում և ժամկետներում, երբ ընտրությունների առաջին փուլում հաղթող չի ճանաչվել, 
թ) ընտրությունների (քվեարկության) օր – ընդհանուր, միջանկյալ կամ կրկնական ընտրությունների անցկացման օր, ինչպես նաև երկրորդ փուլի, վերաքվեարկության օրը,
թ1) ընտրությունների ժամանակաշրջան/հանրաքվեի ժամանակաշրջան –ընտրություններ/հանրաքվե նշանակելու մասին հրապարակված իրավական ակտն ուժի մեջ մտնելու օրվանից մինչև համապատասխան ընտրական հանձնաժողովի կողմից ընտրությունների/հանրաքվեի վերջնական արդյունքների ամփոփիչ արձանագրության հրապարակման օրն ընկած ժամանակահատվածը, 
ժ) համամասնական ընտրակարգով անցկացված ընտրություններ – Վրաստանի խորհրդարանի և մունիցիպալիտետի ներկայացուցչական մարմնի՝ սակրեբուլոյի անդամների  ընտրություններ՝ ըստ կուսակցական ցուցակների, 
ժա) մեծամասնական ընտրակարգով անցկացված ընտրություններ – մունիցիպալիտետի ներկայացուցչական մարմնի՝ սակրեբուլոյի անդամների ընտրություններ՝ ըստ մեծամասնական միամանդատ ընտրատարածքների,
ժբ) ընտրական իրավունք –  ակտիվ և պասիվ ընտրական իրավունք,
ժգ) ակտիվ ընտրական իրավունք – Վրաստանի քաղաքացու իրավունքը քվեարկության միջոցով մասնակցելու հանրային իշխանության ներկայացուցչական մարմին ժողովրդի ներկայացուցիչներ ընտրելու և հանրային  իշխանության ներկայացուցչական պաշտոն զբաղեցնելու համար անցկացված համապետական ընտրություններին, հանրաքվեին, պլեբիսցիտին,
ժդ) պասիվ ընտրական իրավունք – Վրաստանի քաղաքացու իրավունքը քվեարկվելու հանրային ​​իշխանության ներկայացուցչական մարմին ընտրվելու և հանրային իշխանության  պաշտոն զբաղեցնելու համար,
ժդ1) ընտրությունների/հանրաքվեի մասնակիցների ձայներ – ընտրողների ձայների թիվը, որը որոշվում է ըստ քվեատուփում/քվեատուփերում առկա վավեր քվեաթերթիկների գումարի և չի ներառում անվավեր ճանաչված քվեաթերթիկներով ստացված ձայները,
ժե) ընտրական գրանցում – համապատասխան ընտրական հանձնաժողովի նախագահի կողմից կուսակցությունների, ընտրողների նախաձեռնող խմբերի, կուսակցական ցուցակների, քաղաքապետի/համայնքապետի և սակրեբուլոյի մեծամասնական ընտրակարգով ներկայացված առանձին թեկնածուների գրանցում՝ ընտրություններին մասնակցելու իրավունք ստանալու նպատակով, 
ժզ) ընտրական սուբյեկտի թեկնածու – անձ, որը ընտրություններին մասնակցելու նպատակով գրանցման է ներկայացվել համապատասխան ընտրական հանձնաժողով,
ժէ) ընտրական սուբյեկտ – համապատասխան ընտրական հանձնաժողովի նախագահի կողմից գրանցված կուսակցություն, ընտրողների նախաձեռնող խումբ, հանրային իշխանության ներկայացուցչական մարմնի անդամության թեկնածու, հանրային իշխանության պաշտոնի թեկնածու, 
ժէ1) (հանվել է՝ 02.07.2020 թ., №6723),
ժը) Վրաստանի ընտրական վարչակազմ – Վրաստանի կենտրոնական ընտրական հանձնաժողովը (այսուհետ՝ ԿԸՀ) և նրա աշխատակազմը, Աբխազիայի և Աջարիայի Ինքնավար Հանրապետությունների բարձրագույն ընտրական հանձնաժողովները (այսուհետ՝ ԲԸՀ) և դրանց աշխատակազմերը, ընտրատարածքային և տեղամասային ընտրական հանձնաժողովները,
ժթ) ընտրական վարչակազմի ծառայող – ընտրական հանձնաժողովի անդամ և աշխատակազմի աշխատակից,
ի) կուսակցություն – «Քաղաքացիների քաղաքական միավորումների մասին» Վրաստանի օրգանական օրենքի համաձայն գործող քաղաքացիների քաղաքական միավորում, որը ընտրություններին մասնակցելու նպատակով գրանցվել է ԿԸՀ նախագահի կողմից, 
ի1) (հանվել է՝ 02.07.2020 թ., №6723),
իա) (հանվել է՝ 21.07.2018թ., №3266),
իբ) Վրաստանի նախագահի թեկնածու – Վրաստանի նախագահի ընտրություններին մասնակցելու նպատակով ԿԸՀ-ի կողմից գրանցված, և Ընտրական կոլեգիայի առնվազն 30 անդամների կողմից առաջադրված Վրաստանի քաղաքացի,
իգ) քաղաքապետի թեկնածու – քաղաքապետի ընտրություններին մասնակցելու նպատակով համապատասխան ընտրական հանձնաժողովի նախագահի կողմից գրանցված Վրաստանի քաղաքացի, 
իդ) կուսակցական ցուցակով առաջադրված թեկնածու – Վրաստանի խորհրդարանի, մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու նպատակով համապատասխան ընտրական հանձնաժողովի նախագահի կողմից գրանցված,  կուսակցական ցուցակում ընդգրկված Վրաստանի քաղաքացի, 
իե) մեծամասնական թեկնածու – մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու նպատակով համապատասխան ընտրական հանձնաժողովի նախագահի կողմից գրանցված, կուսակցության/ընտրողների նախաձեռնող խմբի կողմից ընտրատարածքում ներկայացված Վրաստանի քաղաքացի, 
իզ) ընտրատարածք – գործողությունների տարածք (վարչական ընտրական միավոր), որտեղ կազմակերպվում են ընտրություններ ու հանրաքվեներ, և անցկացվում են ընտրություններ և հանրաքվեներ,
իէ) (հանվել է՝ 21.07.2018 թ., №3266),
իը) տեղական մեծամասնական ընտրատարածք – միամանդատ ընտրատարածք, որը ստեղծվում է մունիցիպալիտետի ներկայացուցչական մարմնի՝ սակրեբուլոյի անդամների մեծամասնական կարգով ընտրելու համար,
իթ) ընտրական տեղամաս – վարչական ընտրական միավոր, որը ստեղծվում է Վրաստանի օրենսդրությամբ սահմանված կարգով՝ ընտրությունների և հանրաքվեների անցկացման ժամանակ քվեարկության և ձայների հաշվարկի համար,
լ) մունիցիպալիտետի ներկայացուցչական մարմին – սակրեբուլո, Վրաստանի մայրաքաղաք Թբիլիսիի սակրեբուլո, ինքնակառավարվող համայնքի սակրեբուլո, ինքնակառավարվող քաղաքի սակրեբուլո, 
լ1) մունիցիպալիտետի գործադիր մարմին – քաղաքապետ/համայնքապետ,
լա) քաղաքական պաշտոնատար անձ – Վրաստանի նախագահը, Վրաստանի խորհրդարանի անդամը, Վրաստանի վարչապետը, Վրաստանի կառավարության այլ անդամներ և նրանց տեղակալները, Աբխազիայի և Աջարիայի Ինքնավար Հանրապետությունների բարձրագույն ներկայացուցչական մարմինների անդամները, Աբխազիայի և Աջարիայի Ինքնավար Հանրապետությունների կառավարությունների ղեկավարները, մունիցիպալիտետի ներկայացուցչական մարմնի՝ սակրեբուլոյի անդամ և գործադիր մարմին՝  քաղաքապետ/համայնքապետ, պետական ​​լիազոր, 
լբ) քաղաքական/նախընտրական գովազդ – զանգվածային լրատվության միջոցներում (այսուհետ՝ ԶԼՄ) հրապարակված այնպիսի բովանդակությամբ գովազդ, որի նպատակն է նպաստել/խոչընդոտել ընտրական սուբյեկտի ընտրությանը, որում ցուցադրված է ընտրական սուբյեկտը և/կամ ընտրություններին մասնակցության նրա հերթական համարը և ներառում է նախընտրական քարոզարշավի նշաններ կամ կոչ  հանրաքվեի/հանրաքվեով առաջադրված հարցի լուծման օգտին կամ նրա դեմ, 
լգ) նախընտրական քարոզարշավ – ընտրություններին մասնակցելու և հաղթելու նպատակով ընտրական սուբյեկտի/ընտրական սուբյեկտի թեկնածուի կողմից անցկացվող միջոցառումների ամբողջություն,
լգ1) նախընտրական քարոզչություն – կոչ  ընտրողներին՝ աջակցելու ընտրական սուբյեկտին/ընտրական սուբյեկտի թեկնածուին կամ քարոզչություն նրա դեմ, ինչպես նաև ցանկացած հրապարակային գործողություն, որը նպաստում կամ խոչընդոտում է նրա ընտրությանը և/կամ պարունակում է նախընտրական քարոզարշավի նշաններ, այդ թվում, մասնակցությունը նախընտրական միջոցառումների կազմակերպմանը/անցկացմանը, ընտրական նյութերի պահպանումը կամ տարածումը, աջակիցների ցուցակների վրա աշխատելը, քաղաքական կուսակցությունների ներկայացուցչություններում գտնվելը,  
լգ2) ընտրական/հանրաքվեի քարոզարշավի ծախսեր – ընտրական սուբյեկտի/հանրաքվեի մասնակցի ընտրական/հանրաքվեի քարոզարշավի համար հատկացված դրամական միջոցների ամբողջություն,  ինչպես նաև անհատույց ստացված բոլոր տեսակի ապրանքները և ծառայությունները (արտացոլված շուկայական գներով),   բացառությամբ սույն օրենքով սահմանված կարգով ստացված անվճար գովազդային ժամանակի արժեքի,
լգ3) ընտրական/հանրաքվեի քարոզարշավի ծախսերի հետ կապված տեղեկություն – տեղեկություն ընտրական/հանրաքվեի քարոզարշավի ծախսերի, անհատույց ստացված բոլոր տեսակի ապրանքների և ծառայությունների, նվիրատվության աղբյուրի, չափի  և ստացման ամսաթվի մասին,
լգ4) ընտրական նվիրատվություն – ընտրական/հանրաքվեի քարոզարշավի ժամանակ համապատասխան ընտրական սուբյեկտի հաշվեհամարին մուտքագրված գումար, ինչպես նաև անհատույց ստացված բոլոր տեսակի նյութական արժեքներն ու ծառայությունները, բացառությամբ սույն օրենքով սահմանված կարգով ստացված անվճար եթերաժամի արժեքի և օրենքով սահմանված դեպքում պետության կողմից հատկացված գումարի, 
լգ5) ընտրական փաստաթղթեր – ընտրական հանձնաժողով ներկայացված և ընտրական հանձնաժողովի կողմից տրված դիմում, բողոք, նամակ, արձանագրություն, ընտրական քվեաթերթիկ, հատուկ ծրար, Վրաստանի ընտրական վարչակազմի իրավական ակտ, ստուգողական թերթ, գրանցամատյան, ընտրողների ցուցակ, ընտրողի թերթիկ, ընտրական հանձնաժողովի անդամի բացատրագիր, 
լգ6) կենսաչափական գրանցում – սույն օրենքով սահմանված կարգով կենսաչափական լուսանկարահանում և անձնական տվյալների հաշվառում (անկետավորում),  ինչպես նաև Վրաստանի քաղաքացու անձը հաստատող էլեկտրոնային վկայական կամ Վրաստանի քաղաքացու կենսաչափական անձնագիր ունենալը, բացառությամբ այն դեպքի, երբ սույն փաստաթուղթը տրվել է անձին սույն օրենքով սահմանված կարգով կենսաչափական գրանցում անցնելուց հետո,
լգ7) քարոզչական նյութ – պաստառ, դրոշ և ցանկացած այլ նյութ, որի վրա պատկերված է ընտրական սուբյեկտը/ընտրական սուբյեկտի թեկնածուն և (կամ) ընտրություններին նրա մասնակցության հերթական համարը,
լգ8) Գործակալություն – Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձ՝ Պետական ​​ծառայությունների զարգացման գործակալություն,
լգ9) աջակցություն ստացող – Վրաստանի քաղաքացիական օրենսգրքի 12-րդ հոդվածի 4-րդ և 5-րդ մասերով սահմանված անձինք, 
լգ10) քվեարկության շենք – շենք կամ շենքի մի մաս, որտեղ տեղակայված է տեղամասային ընտրական հանձնաժողովի քվեարկության սենյակը,
լգ11) լուսապատճեն – պատճենահանող սարքով կատարված պատճեն,
լգ12) Ընտրական կոլեգիա – Վրաստանի Նախագահ ընտրելու նպատակով 300 անդամից բաղկացած հատուկ մարմին, որի կազմը հաստատված է ԿԸՀ կարգադրությամբ։ 
Վրաստանի 2013 թվականի հուլիսի 27-ի №878 օրգանական օրենք – կայք, 07.08.2013թ.
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի մարտի 3-ի №3402 օրգանական օրենք – կայք, 31.03.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
[bookmark: part_6]Վրաստանի 2023 թվականի դեկտեմբերի 15-ի №4020 օրգանական օրենք – կայք, 29.12.2023թ.  

Հոդված 3. Ընտրությունների, հանրաքվեի և պլեբիսցիտի անցկացման հիմնական սկզբունքները
Վրաստանում ընտրությունների, հանրաքվեի և պլեբիսցիտի անցկացման հիմնական սկզբունքներն են.
ա) ընտրություններին/հանրաքվեին/պլեբիսցիտին մասնակցելու համընդհանուր իրավունքը․
ա.ա) ընտրելու իրավունք ունի Վրաստանի յուրաքանչյուր քաղաքացի,  ում 18 տարին լրացել է մինչև ընտրությունների/հանրաքվեի/պլեբիսցիտի օրը, և ով բավարարում է սույն օրենքով սահմանված պայմանները, բացառությամբ այն անձանց, ում ակտիվ ընտրական իրավունքը Վրաստանի Սահմանադրությամբ և/կամ համաձայն դրա  սահմանափակված է սույն օրենքով, 
ա.բ) պասիվ ընտրական իրավունք ունեն Վրաստանի բոլոր այն քաղաքացիները, որոնք բավարարում են սույն օրենքով սահմանված պայմանները, բացառությամբ այն անձանց, ում պասիվ ընտրական իրավունքը սահմանափակված է   Վրաստանի Սահմանադրությամբ, սույն օրենքով, «Թմրամիջոցային հանցավորության դեմ պայքարի մասին» Վրաստանի օրենքով և «Սեռական ազատության և անձեռնմխելիության դեմ ուղղված հանցավորության դեմ պայքարի մասին» Վրաստանի օրենքով, 
ա.գ) ընտրություններին, հանրաքվեին և պլեբիսցիտին մասնակցելու իրավունք չունեն Վրաստանի այն քաղաքացիները, որոնք դատարանի վճռով առանձնապես ծանր հանցագործության համար գտնվում են պատժիչ-կատարողական հիմնարկում, դատարանի որոշումով ճանաչվել են աջակցություն ստացող և  տեղավորված են համապատասխան ստացիոնար բժշկական հաստատությունում, 
բ) հավասար ընտրական իրավունք.
բ.ա) ընտրություններին, հանրաքվեին և պլեբիսցիտին ընտրողները մասնակցում են հավասար հիմունքներով,
բ․բ) նույն ընտրատարածքի բոլոր ընտրողներն ունեն հավասար թվով ձայներ,
գ) ուղղակի ընտրական իրավունք.
գ.ա) Վրաստանում ընտրություններն ուղղակի են,
գ.բ) Վրաստանի խորհրդարանի անդամը, ինքնակառավարվող քաղաքի/ ինքնակառավարվող համայնքի սակրեբուլոյի անդամը, ինքնակառավարվող քաղաքի/ ինքնակառավարվող համայնքի համայնքապետն ընտրվում են ուղղակիորեն ընտրողների կողմից,
գ․գ) Վրաստանի նախագահին Ընտրական կոլեգիան ընտրում է առանց բանավեճի, բաց քվեարկությամբ, 
դ) քվեարկության գաղտնիությունը և ընտրողի  ազատ կամարտահայտումը.
դ.ա) Վրաստանում ընտրությունները, հանրաքվեն և պլեբիսցիտն անցկացվում են գաղտնի քվեարկությամբ, բացառությամբ Վրաստանի նախագահի ընտրությունների,
դ.բ) արգելվում է հարկադրանքը, ընտրողի ահաբեկումը և քվեարկության գաղտնիության խախտումը․ նշված արարքը հանգեցնում է խախտողի քրեական պատասխանատվության։
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2014 թվականի մարտի 7-ի №2093 oրգանական օրենք – կայք, 14.03.2014թ.
Վրաստանի 2015 թվականի մարտի 3-ի №3402 օրգանական օրենք – կայք, 31.03.2015թ.
Վրաստանի 2015 թվականի մայիսի 1-ի №3562 օրգանական օրենք – կայք, 18.05.2015թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2018 թվականի հուլիսի 5-ի №3127 օրգանական օրենք – կայք, 11.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2020 թվականի սեպտեմբերի 3-ի №7097 օրգանական օրենք –կայք, 04․09․2020 թ.

Հոդված 4. Ընտրությունների հրապարակայնությունը
Սույն օրենքով սահմանված կարգով և դրա նպատակներից ելնելով՝ Վրաստանի ընտրական վարչակազմի, ընտրական սուբյեկտների, պետական իշխանության և մունիցիպալիտետի մարմինների գործունեությունն իրականացվում է բաց և հրապարակային: 
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 5. Սույն օրենքով սահմանված ժամկետների հաշվարկը
1. Սույն օրենքով սահմանված բոլոր ժամկետներն ընտրությունների շրջանում, այդ թվում դատարան դիմելու և դատարանի կողմից որոշում կայացնելու ժամկետները, նշանակում են օրացուցային օրեր (ներառյալ Վրաստանի աշխատանքային օրենսդրությամբ սահմանված ոչ աշխատանքային և հանգստյան օրերը):
2. «Տվյալ օրվանից N օրում», «տվյալ օրվանից N օրվա ժամկետում», «տվյալ օրվանից ոչ շուտ/ոչ ուշ, քան N օրում», «տվյալ օրվանից ոչ շուտ/ոչ ուշ քան N օրում՝ բառերը   նշանակում է օրերի հաշվարկը նշված օրվա հաջորդ օրվանից:
3. «Տվյալ օրվանից N օր առաջ», «մինչև տվյալ օրը  ոչ շուտ/ոչ ուշ, քան  N օր առաջ»՝  նշանակում է օրերի հաշվարկ նշված օրվան նախորդող օրվանից։
4. Եթե սույն օրենքով այլ բան նախատեսված չէ, ընտրությունների/հանրաքվեի անցկացման միջոցառումների և ընթացակարգի մեկնարկային ժամկետները հաշվարկվում են ընտրությունների/հանրաքվեի նշանակման մասին իրավական ակտն ուժի մեջ մտնելու օրվանից:
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.

Հոդված 6. Ընտրությունների/հանրաքվեի/պլեբիսցիտի օրը ոչ աշխատանքային հայտարարելը
Ընտրություն/հանրաքվե/պլեբիսցիտ կարող է անցկացվել շաբաթվա ցանկացած օր: Համապետական ընտրությունների/հանրաքվեի/պլեբիսցիտի օրը ոչ աշխատանքային օր է: Միջանկյալ ընտրությունների/ մունիցիպալիտետի ներկայացուցչական մարմնի արտահերթ ընտրությունների/մունիցիպալիտետի գործադիր մարմնի արտահերթ ընտրությունների օրը ոչ աշխատանքային օր է  միայն համապատասխան ընտրատարածք(ներ)ի գործողության տարածքում:
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ

 
      Գլուխ II. Վրաստանի ընտրական վարչակազմը և նրա լիազորությունները


Հոդված 7. Վրաստանի ընտրական վարչակազմի կարգավիճակը, համակարգը և կազմը
1. Վրաստանի ընտրական վարչակազմը անկախ վարչական մարմին է, որն իր լիազորության շրջանակներում անկախ է այլ պետական ​​մարմիններից և ստեղծվում է սույն օրենքին համապատասխան: Վրաստանի ընտրական վարչակազմի լիազորությունը և ստեղծման կարգը սահմանվում են սույն օրենքով։
2. Վրաստանի ընտրական վարչակազմը կազմված է.
ա) ԿԸՀ-ից և նրա աշխատակազմից,
բ) ԲԸՀ-ից և նրա աշխատակազմից,
գ) ընտրատարածքային ընտրական հանձնաժողովներից,
դ) տեղամասային ընտրական հանձնաժողովներից։
3. Վրաստանի ընտրական վարչակազմի բարձրագույն մարմինը ԿԸՀ-ն է, որն իր լիազորության սահմաններում ղեկավարում և վերահսկում է բոլոր մակարդակների ընտրական հանձնաժողովները և ապահովում Վրաստանի ընտրական օրենսդրության միաբնույթ կիրառում Վրաստանի ողջ տարածքում։
4. Եթե միաժամանակ անցկացվում են համապետական և Աջարիայի Գերագույն խորհրդի ընտրություններ, ընտրատարածքային և տեղամասային ընտրական հանձնաժողովների գործառույթներն իրականացնում են համապետական ընտրությունների համար ձևավորված ընտրատարածքային և տեղամասային ընտրական հանձնաժողովները:
5. ԿԸՀ-ի և ԲԸՀ-ի աշխատակազմերի աշխատակիցները (բացառությամբ աշխատանքային պայմանագրով աշխատող անձանց) հանրային ծառայողներ են, և նրանց նկատմամբ տարածվում  է «Հանրային ծառայության մասին» Վրաստանի օրենքը:
Վրաստանի 2015 թվականի հոկտեմբերի 27-ի №4392 օրգանական օրենք – կայք, 11.11.2015թ.
Վրաստանի 2016 թվականի դեկտեմբերի 21-ի №168 օրգանական օրենք – կայք, 28.12.2016թ.

Հոդված 8. Ընտրական հանձնաժողովի աշխատանքի կարգը
1. Ընտրական հանձնաժողովի աշխատանքի կարգը սահմանվում է սույն օրենքով և համապատասխան հանձնաժողովի կանոնակարգով, որը որոշումով ընդունվում է ԿԸՀ-ի կողմից:
2. Ընտրական հանձնաժողովի նիստը հրավիրվում է հանձնաժողովի նախագահի կողմից կամ նրա տեղակալի պահանջով:
3. Նիստն իրավազոր է, եթե նրան ներկա է ընտրական հանձնաժողովի ամբողջական կազմի մեծամասնությունը:
31. Ընտրական հանձնաժողովի ամբողջական կազմը սույն օրենքով սահմանված կարգով ընտրված հանձնաժողովի անդամների թվի և այն կուսակցությունների կողմից նշանակված հանձնաժողովի անդամների թվի գումարն է, որոնք սույն օրենքի համաձայն ստացել են ընտրական հանձնաժողովի անդամ  նշանակելու իրավունք։ 
4. Ընտրական հանձնաժողովի որոշումը համարվում է ընդունված, եթե դրան աջակցում է նիստին ներկա գտնվողների  մեծամասնությունը (եթե սույն օրենքով ավելի բարձր քվորում չի սահմանված), բայց ոչ պակաս, քան ընտրական հանձնաժողովի ամբողջական կազմի մեկ երրորդը։  Ընտրական հանձնաժողովի կողմից ընդունված այն որոշումները, որոնք վերաբերում են ստորադաս ընտրական հանձնաժողովների կողմից ընդունված որոշումներին, այդ թվում, ընտրատարածքի/ընտրատեղամասի  արդյունքների չեղարկմանը, տեղամասային ընտրական հանձնաժողովից ստացված փաթեթների բացմանը և քվեաթերթիկների վերահաշվարկին, ընդունում է նիստին ներկա գտնվողների առնվազն երկու երրորդը։
41. Եթե ԿԸՀ-ն իր նիստում քվեարկության արդյունքում չի կարողացել կայացնել այն որոշումը, որն ընդունելու համար անհրաժեշտ   է ԿԸՀ-ի ամբողջական կազմի առնվազն երկու երրորդի աջակցությունը, ԿԸՀ-ն այս որոշումը նույն նիստին նորից է քվեարկության դնում։  Այս դեպքում ԿԸՀ-ի հիշյալ որոշումը կհամարվի ընդունված, եթե նրան աջակցի ԿԸՀ-ի ամբողջական կազմի մեծամասնությունը։
5. Ձայների հավասար բաժանման դեպքում որոշիչ է նիստի նախագահի ձայնը։
6. Ընտրական հանձնաժողովի նիստում հաստիքային հարցը որոշվում է հանձնաժողովի ամբողջական կազմի մեծամասնությամբ, եթե սույն օրենքով այլ բան սահմանված չէ:
7. Նիստում կազմվում է արձանագրություն, որն ստորագրում են նիստի նախագահն ու ընտրական հանձնաժողովի քարտուղարը:
8. Նիստի արձանագրությունը ձևակերպվում է նիստից հետո 1 օրվա ընթացքում:
9. Ընտրական հանձնաժողովի այն անդամը, որը համաձայն չէ հանձնաժողովի որոշմանը, իրավունք ունի գրավոր արտահայտելու տարբերվող կարծիքը, որը կցվում է արձանագրությանը: Բացի այդ, տարբերվող կարծիք ունեցող անդամը պարտավոր է հարգել և ենթարկվել հանձնաժողովի կայացրած որոշմանը։ Նա իրավունք չունի իր գործողությամբ/անգործությամբ խանգարելու սույն որոշման ի կատար ածմանը։
10. Ընտրական հանձնաժողովն ընտրական փաստաթղթերը ընդունում, տրամադրում և գրանցում է աշխատանքային օրերին մինչև ժամը 18:00-ն, բացառությամբ սույն օրենքով նախատեսված դեպքերի:
11. Դիմումը/բողոքն ընդունելու ժամանակ ընտրական հանձնաժողովի գրանցամատյանում և դիմումատուին/բողոքաբերին տրված տեղեկանքում նշվում է այն ստանալու ամսաթիվը և ժամը: Հանձնաժողովը քննարկում է դիմումը/բողոքը և ընդունում համապատասխան որոշում։
12 Ընտրական հանձնաժողովից որևէ փաստաթղթի ստացումը դիմումատուն հաստատում է` ստորագրելով գրանցամատյանում ։ 
13. Ընտրական հանձնաժողովը չի քննի դիմումը/բողոքը, եթե համապատասխան ընտրական հանձնաժողովի նախագահը կարգադրություն է հրապարակել դիմումը/բողոքը չքննարկված թողնելու մասին։
14. Ընտրական փաստաթղթերը հասանելի են բոլորին, բացառությամբ Վրաստանի օրենսդրությամբ նախատեսված դեպքերի։ Ընտրական հանձնաժողովը պարտավոր է բոլոր շահագրգիռ անձանց տրամադրել ընտրական փաստաթղթեր և ընտրությունների վերաբերյալ տեղեկություններ՝ նրանց պահանջելուց հետո 2 օրվա ընթացքում, իսկ եթե տվյալ տեղեկության տրամադրումն ավել ժամանակ է պահանջում՝ Վրաստանի ընդհանուր վարչական օրենսգրքով սահմանված կարգով ծանոթացնել բոլոր շահագրգիռ անձանց։ Ընտրական փաստաթղթերի և ընտրությունների մասին տեղեկությունների պատճեններ պահանջելու դեպքում արժեքի չափը և վճարման կարգը կարգավորվում է  Վրաստանի օրենսդրությանը համապատասխան:
15. Ընտրական հանձնաժողովի նիստը դռնբաց է։ Նրան ներկա գտնվելու իրավունք ունեն միայն վերադաս ընտրական հանձնաժողովի անդամները և հանձնաժողովի ներկայացուցիչները, համապատասխան և վերադաս ընտրական հանձնաժողովների աշխատակազմերի աշխատակիցները, համապատասխան հանձնաժողովում հավատարմագրված լրատվամիջոցների ներկայացուցիչները, ընտրական սուբյեկտների մեկական ներկայացուցիչ համապատասխան հանձնաժողովում, համապատասխան հանձնաժողովում գրանցված տեղական դիտորդական կազմակերպության մեկական դիտորդ, ԿԸՀ-ում գրանցված միջազգային կազմակերպության ոչ ավելի, քան 2 դիտորդ՝  թարգմանչի հետ։  Ընտրական հանձնաժողովի աշխատանքը խոչընդոտելու և կարգը խախտելու դեպքում (այդ թվում՝ հանձնաժողովի անդամի կողմից) ընտրական հանձնաժողովը որոշում է կայացնում խախտողին ընտրական հանձնաժողովի նիստից հեռացնելու մասին։ Խախտողին ընտրական հանձնաժողովի նիստից հեռացնելը նշանակում է նաև նրա հեռացում ընտրական հանձնաժողովի շենքից/քվեարկության շենքից։ Խախտողին ընտրական հանձնաժողովի շենքից հեռացնելու հարցի վերաբերյալ որոշումը կարգադրությամբ կայացնում է համապատասխան հանձնաժողովի նախագահը։ 
16. Քվեարկության շենքում գտնվելու իրավունք ունեն.
ա) ԿԸՀ, ընտրատարածքային և տեղամասային ընտրական հանձնաժողովների անդամները,
բ) ԿԸՀ և ընտրատարածքային ընտրական հանձնաժողովների ներկայացուցիչները,
գ) համապատասխան տեղամասային ընտրական հանձնաժողովում գրանցված ընտրական սուբյեկտի ներկայացուցիչը, 
դ) համապատասխան ընտրական հանձնաժողովում գրանցված մամուլի և զանգվածային լրատվության այլ միջոցների ներկայացուցիչներ,
ե) դիտորդները։
17. Քվեարկության շենքում գտնվելու իրավունք ունեցող բոլոր անձինք պետք է կրեն իրենց ինքնությունը և կարգավիճակը մատնանշող կրծքանշան (վկայական):
18. Ընտրական հանձնաժողովի աշխատանքը խոչընդոտելու և կարգը խախտելու դեպքում խախտողին վարչական շենքից հեռացնելու մասին որոշումը կայացնում է հանձնաժողովի նախագահը, իսկ նիստի ընթացքում նիստից հեռացնելու մասին որոշումը կայացնում է ընտրական հանձնաժողովը,   ինչը  նշվում է նիստի արձանագրության մեջ։
181. Եթե ընտրական հանձնաժողովի նիստից, հանձնաժողովի շենքից,  քվեարկության շենքից անձին հեռացնելու մասին սույն օրենքով սահմանված կարգով որոշում կայացնելու դեպքում այս անձը  կամովին չի կատարում նշված որոշումը, հանձնաժողովի նախագահը դիմում է ոստիկանություն։ Ոստիկանությունը պարտավոր է անհապաղ կատարել այդ անձին հեռացնելու մասին որոշումը։ 
19. Ընտրական հանձնաժողովի անդամը պարտավոր է համապատասխան հանձնաժողովի անդամ նշանակվելու (ընտրվելու) օրվանից մասնակցել դրա գործունեությանը։ 
20. Ընտրատարածքային/տեղամասային ընտրական հանձնաժողովի անդամը պարտավոր է ստորագրել քվեարկության կամ ընտրությունների արդյունքների ամփոփիչ արձանագրությունը, իսկ եթե համաձայն չէ արձանագրության մեջ ներառված տվյալների հետ, իրավունք ունի այդ մասին նշել քվեարկության կամ ընտրությունների արդյունքների ամփոփիչ արձանագրության համապատասխան սյունակում և տարբերվող կարծիքը գրավոր կցել արձանագրությանը։  Տարբերվող կարծիք արտահայտելու դեպքում ևս ընտրատարածքային/տեղամասային ընտրական հանձնաժողովի անդամը պարտավոր է ստորագրել քվեարկության արդյունքների ամփոփիչ արձանագրությունը հանձնաժողովի անդամի ստորագրության համար հատկացված համապատասխան վանդակում։  
21. Ընտրական հանձնաժողովի անդամը իրեն նշանակող/ընտրող սուբյեկտի ներկայացուցիչը չէ: Նա անկախ է իր գործունեության մեջ և ենթարկվում է միայն Վրաստանի Սահմանադրությանը, օրենքին և համապատասխան ենթաօրենսդրական ակտերին։ Որոշումների կայացման վրա ազդելու նպատակով արգելվում է ընտրական հանձնաժողովի անդամի վրա ներգործելը կամ նրա գործունեությանը միջամտելը և պատժվում է օրենքով։
22. Եթե ընտրական հանձնաժողովի նախագահը և նախագահի տեղակալը միաժամանակ կամ հանձնաժողովի քարտուղարը ժամանակավորապես ի վիճակի չեն կատարել սույն օրենքով սահմանված պարտականությունները, իսկ նույն օրենքով՝ այդ ժամանակ պետք է կատարվի այնպիսի գործողություն, որը պատկանում է հանձնաժողովի նախագահի կամ քարտուղարի հատուկ լիազորությանը, հանձնաժողովն իր կազմից համապատասխան պաշտոնատար անձանց ընտրելու համար սույն օրենքով սահմանված կարգով անհապաղ ընտրում է հանձնաժողովի նախագահի կամ քարտուղարի պաշտոնակատար։  Հանձնաժողովի նախագահի պաշտոնակատարի լիազորությունը դադարում է, հենց որ հանձնաժողովի նախագահը կամ նրա տեղակալը կարողանան իրականացնել իրենց լիազորությունը, իսկ հանձնաժողովի քարտուղարի լիազորությունը կդադարի  այն պահից, հենց որ քարտուղարը կարողանա իրականացնել իր լիազորությունը։
23. Եթե ընտրական հանձնաժողովը չունի ոչ նախագահ, ոչ էլ նախագահի տեղակալ, ընտրական հանձնաժողովի նախագահ ընտրելու համար հանձնաժողովի նիստը հրավիրում է  և մինչև նրա ընտրությունը նախագահում է հանձնաժողովի քարտուղարը, իսկ եթե հանձնաժողովը չունի ոչ էլ քարտուղար՝ հանձնաժողովի նիստը մինչև ընտրական հանձնաժողովի նախագահի ընտրությունը հրավիրում է և նախագահում է հանձնաժողովի ավագ անդամը:
24. ԿԸՀ նախագահի բացակայության դեպքում ԿԸՀ նախագահի լիազորությունն իրականացնում է ԿԸՀ նախագահի տեղակալը: ԿԸՀ նախագահի և ԿԸՀ նախագահի տեղակալի միաժամանակ բացակայության դեպքում ԿԸՀ նախագահի լիազորությունն իրականացնում է ԿԸՀ քարտուղարը։ ԿԸՀ նախագահն իրավունք ունի ԿԸՀ նախագահի լիազորությունների իրականացման հանձնարարական տալ ԿԸՀ նախագահի տեղակալին կամ ԿԸՀ քարտուղարին։ Մեկ այլ ընտրական հանձնաժողովի նախագահի բացակայության դեպքում կամ այս ընտրական հանձնաժողովի նախագահի հանձնարարությամբ նշված ընտրական հանձնաժողովի նախագահի լիազորությունն իրականացնում է նույն ընտրական հանձնաժողովի նախագահի տեղակալը:
25. Քվեարկության շենքում գտնվելու իրավունք ունեցող անձը, բացառությամբ քվեախցիկի, ինչպես նաև ընտրական հանձնաժողովի նիստին ներկա գտնվելու իրավունք ունեցող անձը կարող է իրականացնել լուսանկարահանում և տեսանկարահանում՝ չխոչընդոտելով ընտրական գործընթացը/ընտրական հանձնաժողովի նիստի աշխատանքը։ Արգելվում է լուսանկարահանել կամ այլ կերպ մշակել այնպիսի տեղեկություններ կամ տվյալներ որը/որոնք, համաձայն սույն օրենքի, չեն պատկանում հանրային տեղեկությունների, բացառությամբ այն դեպքի, երբ այդպիսի լուսանկարումը կամ մշակումը նախատեսված է սույն օրենքով։ 
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.
Վրաստանի 2024 թվականի հունիսի 27-ի №4341 օրգանական օրենք – կայք, 03.07.2024թ.

Հոդված 9. Աշխատանքի վարձատրությունը
1. Ընտրությունների/հանրաքվեի շրջանում, բացառությամբ միջանկյալ ընտրությունների ժամանակաշրջանի, ԿԸՀ-ի և ընտրատարածքային ընտրական հանձնաժողովների անդամներն ու ղեկավար անձինք, ինչպես նաև ԿԸՀ աշխատակազմի և հանրային իրավունքի իրավաբանական անձի՝ Ընտրական համակարգերի զարգացման, բարեփոխումների և  ուսումնական կենտրոնի աշխատակիցներին տրվում է պաշտոնեական վճարի կրկնակի չափը։  
11. Սույն հոդվածի առաջին կետով նախատեսված պաշտոնեական վճարի կրկնակի չափը միջանկյալ ընտրությունների ընթացքում տրվում է միայն այն ընտրատարածքի ընտրատարածքային ընտրական հանձնաժողովի անդամներին և ղեկավար անձանց, որոնցում անցկացվում է միջանկյալ ընտրություններ։ 
2. Տեղամասային ընտրական հանձնաժողովի անդամներին ու ղեկավար անձանց ընտրության օրվան նախորդող 30-րդ օրվանից մինչև վերադաս ընտրատարածքային հանձնաժողովի ընտրությունների արդյունքների ամփոփիչ արձանագրություն կազմելը աշխատավարձ է տրվում ընտրություններ անցկացնելու համար հատկացված միջոցներից: 
3. ԿԸՀ, ընտրատարածքային և տեղամասային ընտրական հանձնաժողովների ղեկավար անձանց և անդամների և ԿԸՀ աշխատակազմի աշխատակիցների վարձատրության չափը «Հանրային հիմնարկներում վարձատրության մասին» Վրաստանի օրենքին համապատասխան սահմանում է ԿԸՀ-ը:
4. Ընտրատարածքային ընտրական հանձնաժողովի ժամանակավոր անդամի, ընտրատարածքային ընտրական հանձնաժողովի օժանդակ կամ տեխնիկական անձնակազմի անդամի, տեղամասային ընտրական հանձնաժողովի անդամի գործունեությունը և (կամ) աշխատանքի վարձատրությունը չեն կարող հիմք հանդիսանալ սոցիալապես անապահով ընտանիքների միասնական բազայում նրա գրանցումը խոչընդոտելու, կասեցնելու կամ դադարեցնելու համար,  նրան Վրաստանի օրենսդրությամբ նախատեսված սոցիալական օգնություն, սոցիալական նպաստ  և (կամ) պետական ​​նպաստ տրամադրելը խոչընդոտելու հիմք, նրա նկատմամբ Վրաստանի օրենսդրությամբ նախատեսված  սոցիալական արտոնության տարածման խոչընդոտման հիմք, նրա տվյալ սոցիալական օգնությունը, սոցիալական նպաստը, պետական և/կամ սոցիալական արտոնությունը նվազեցնելու, կասեցնելու կամ դադարեցնելու հիմք և/կամ զբաղվածության խրախուսման նախատեսվող պետական ​​ծրագրին և/կամ այս ծրագրի ենթածրագրին մասնակցությունը խոչընդոտելու, կասեցնելու կամ դադարեցնելու հիմք։  Ընտրատարածքային ընտրական հանձնաժողովի ժամանակավոր անդամի, ընտրատարածքային ընտրական հանձնաժողովի օժանդակ կամ տեխնիկական անձնակազմի անդամի, տեղամասային ընտրական հանձնաժողովի անդամի վարձատրությունը չի հաշվակցվում այն ​​եկամուտների մեջ, որոնք կարող են ի վնաս նրա ազդել  սոցիալապես անապահով ընտանիքների տվյալների միասնական բազայում նրա գրանցման, նրան վերը նշված սոցիալական օգնությունը, սոցիալական նպաստը կամ/և պետական նպաստը տալու, նրա նկատմամբ  վերը նշված սոցիալական արտոնությունը տարածելու կամ/և վերոնշյալ պետական ծրագրին կամ/և այս ծրագրի ենթածրագրին մասնակցության վրա։  
5. Ընտրական շրջանում նույն ժամանակահատվածի համար վարձված,   ԿԸՀ և ԲԸՀ աշխատակազմերի, Ուսումնական կենտրոնի աշխատակիցների, ընտրատարածքային ընտրական հանձնաժողովի օժանդակ և տեխնիկական անձնակազմի, ընտրատարածքային ընտրական հանձնաժողովի ժամանակավոր և տեղամասային ընտրական հանձնաժողովների անդամների և ընտրական սուբյեկտների ներկայացուցիչների վարձատրությունը նույն ժամանակահատվածի համար ենթակա չէ «Կուտակային կենսաթոշակների մասին» Վրաստանի օրենքով նախատեսված կենսաթոշակային մուծումների կատարման։ 
Վրաստանի 2012 թվականի դեկտեմբերի 26-ի №157 օրգանական օրենք – կայք, 30.12.2012թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի մայիսի 29-ի №2485 օրգանական օրենք – կայք, 02.06.2014թ.
Վրաստանի 2017 թվականի դեկտեմբերի 22-ի №1836 օրգանական օրենք – կայք, 29.12.2017թ․
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի հունիսի 27-ի №4341 օրգանական օրենք – կայք, 03.07.2024թ.

Հոդված 10. ԿԸՀ կազմը, ԿԸՀ ընտրովի անդամների  և ԿԸՀ նախագահի նշանակումը պաշտոններին 
1. ԿԸՀ-ն բաղկացած է ոչ ավելի, քան 17 անդամից: Նրանց թվում են ԿԸՀ նախագահը, ԿԸՀ նախագահի տեղակալը և ԿԸՀ քարտուղարը։ ԿԸՀ անդամ է նաև ԿԸՀ նախագահը։ ԿԸՀ նախագահի լիազորությունների դադարեցումը միաժամանակ հանգեցնում է նրա՝ որպես ԿԸՀ անդամի, լիազորությունների դադարեցման։
2. ԿԸՀ 7 անդամի սույն օրենքով և Վրաստանի խորհրդարանի կանոնակարգով սահմանված կարգով ընտրում է Վրաստանի խորհրդարանը կամ նշանակում Վրաստանի նախագահը` իսկ ԿԸՀ-ի ոչ ավելի, քան 9  անդամների սույն օրենքով սահմանված կարգով նշանակվում են կուսակցությունները։
3. ԿԸՀ անդամության թեկնածուն Վրաստանի խորհրդարանին ընտրելու է ներկայացվում Վրաստանի խորհրդարանի նախագահի կողմից՝ սույն հոդվածին և Վրաստանի խորհրդարանի կանոնադրությանը համապատասխան: ԿԸՀ անդամության թեկնածուն ընտրվում է բաց մրցույթով՝ Վրաստանի խորհրդարանի կանոնակարգով սահմանված կարգով։
4. ԿԸՀ անդամության թեկնածուն/Վրաստանի նախագահի կողմից ԿԸՀ անդամ նշանակված անձը պետք է լինի 25 տարին լրացած Վրաստանի գործունակ քաղաքացի,  որն անկուսակցական է, վերջին 5 տարվա ընթացքում չի եղել ընտրական հանձնաժողովում կուսակցության կողմից նշանակված անդամ, ընտրական սուբյեկտ, ընտրական սուբյեկտի ներկայացուցիչ կամ որևէ կուսակցության նվիրատու, ունի բարձրագույն կրթություն, ազատ տիրապետում է Վրաստանի պետական ​​լեզվին, բավարարում է «Հանրային ծառայության մասին» Վրաստանի օրենքի 27-րդ հոդվածի 2-րդ կետի պահանջները և ունի առնվազն 5 տարվա աշխատանքային փորձ և ընտրական վարչակազմի պետական ծառայողի հավաստագիր։
5. ԿԸՀ անդամ չի կարող ընտրվել/նշանակվել.
ա) անձը, որը չունի ընտրական վարչակազմի պաշտոնատար անձի հավաստագիր, 
բ) անձը, որին Վրաստանի ընտրական օրենսդրության խախտման պատճառով ընտրական հանձնաժողովը կամ դատարանը ազատել է Վրաստանի ընտրական աշխատակազմում  զբաղեցրած պաշտոնից՝  պաշտոնից ազատելու օրվանից 4 տարվա ընթացքում, 
գ) անձը, որին Վրաստանի ընտրական օրենսդրության խախտման պատճառով դատարանը ճանաչել է վարչական իրավախախտ՝   դատարանի որոշումն օրինական ուժի մեջ մտնելուց հետո 4 տարվա ընթացքում, 
դ) դատվածություն ունեցող անձը,
ե) ընտրական սուբյեկտը/ընտրական սուբյեկտի թեկնածուն, նրա ներկայացուցիչը,
զ) դիտորդը։
6. Եթե Վրաստանի խորհրդարանի կանոնակարգով նախատեսված դեպքում կրկնակի քվեարկության արդյունքում ԿԸՀ անդամ (որևէ անդամ) չի ընտրվել,  քվեարկությունից ոչ ուշ, քան 1 շաբաթ հետո, Վրաստանի խորհրդարանի նախագահը ԿԸՀ անդամ(ներ)ի նշանակման նպատակով Վրաստանի նախագահին է ուղարկում ԿԸՀ անդամի թեկնածու(ներ) ընտրելու բաց մրցույթին մասնակցող անձանց ցուցակը (ԿԸՀ նորընտիր անձը չի ընդգրկվի այս ցուցակում) և համապատասխան մրցութային փաստաթղթեր: Վրաստանի նախագահն իրավազոր է նշված ցուցակը և փաստաթղթերը ստանալուց հետո 1 շաբաթվա ընթացքում 5 տարի ժամկետով նշանակել ԿԸՀ այնքան կամ նրանից ավելի քիչ անդամներ, որքան ԿԸՀ անդամ Վրաստանի խորհրդարանին մնացել է ընտրելու:  Բացի այդ, ԿԸՀ անդամի նշանակման մասին Վրաստանի նախագահի հրամանագրում պետք է հստակեցվի, թե տվյալ անդամը ԿԸՀ որ ընտրվելիք պաշտոնին է նշանակվում։  
7. Վրաստանի խորհրդարանի կողմից ընտրված/Վրաստանի նախագահի կողմից նշանակված ԿԸՀ անդամի լիազորությունների ժամկետը 5 տարի է։ Եթե մինչև ԿԸՀ գործող անդամի լիազորության  ժամկետի ավարտը ​​ԿԸՀ նոր անդամը չի ընտրվում Վրաստանի խորհրդարանի կողմից/չի նշանակվում  Վրաստանի նախագահի կողմից, ԿԸՀ գործող անդամի լիազորությունների ժամկետը շարունակվում է մինչև ԿԸՀ նոր անդամի ընտրություն/նշանակում Վրաստանի նախագահի կողմից։
8. ԿԸՀ նախագահին Վրաստանի խորհրդարանն ընտրում է/Վրաստանի նախագահը նշանակում է Վրաստանի խորհրդարանի կողմից ԿԸՀ անդամ ընտրելու /նշանակելու համար սույն օրենքով և Վրաստանի խորհրդարանի կանոնակարգով սահմանված կարգով։   ԿԸՀ նախագահի թեկնածուն/Վրաստանի նախագահի կողմից ԿԸՀ նախագահ նշանակված անձը պետք է համապատասխանի սույն հոդվածի 4-րդ և 5-րդ կետերի պահանջներին:
9. ԿԸՀ նախագահի լիազորությունների ժամկետը 5 տարի է: Եթե մինչև ԿԸՀ գործող նախագահի լիազորության ժամկետի ավարտը ​​ԿԸՀ նոր նախագահին չի ընտրել Վրաստանի խորհրդարանը/չի նշանակել  Վրաստանի նախագահը, ԿԸՀ գործող նախագահի լիազորության ժամկետը շարունակվում է մինչև ԿԸՀ նոր նախագահ ընտրվելը/Վրաստանի նախագահի կողմից նշանակվելը։ 
10. ԿԸՀ անդամի/ԿԸՀ նախագահի ընտրելու մասին Վրաստանի խորհրդարանի որոշումը այն ընդունելուց հետո 7 օրվա ընթացքում  ներկայացվում է ԿԸՀ։ ԿԸՀ անդամ/ԿԸՀ նախագահ նշանակելու մասին Վրաստանի նախագահի հրամանագիրը հրապարակման պահից 7 օրվա ընթացքում ներկայացվում է ԿԸՀ։
Վրաստանի 2015 թվականի հոկտեմբերի 27-ի №4392 օրգանական օրենք – կայք, 11.11.2015թ.
Վրաստանի 2016 թվականի դեկտեմբերի 21-ի №168 օրգանական օրենք – կայք, 28.12.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ. 
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2023 թվականի հուլիսի 3-ի №3464 օրգանական օրենք – կայք, 10.07.2023թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.

Հոդված 11. ԿԸՀ նախագահի տեղակալի և ԿԸՀ քարտուղարի ընտրության կարգը 
1. ԿԸՀ նախագահն ունի 1 տեղակալ։ ԿԸՀ նախագահի տեղակալը, ԿԸՀ քարտուղարը պետք է ընտրվեն Վրաստանի խորհրդարանի կողմից ընտրված/Վրաստանի նախագահի կողմից նշանակված ԿԸՀ անդամներից։ ԿԸՀ նախագահի տեղակալ, ԿԸՀ քարտուղարի թեկնածու առաջադրելու իրավունք ունի ԿԸՀ ոչ պակաս, քան 2 անդամ։ Միևնույն թեկնածուին կարելի է առաջադրել միայն երկու անգամ։
2. Եթե հնարավոր չի եղել ընտրել ԿԸՀ նախագահի տեղակալ, ԿԸՀ քարտուղար,   մինչ նրա ընտրությունը տվյալ պաշտոնատար անձի պարտականությունը կատարում է ընտրության ժամանակ ամենաշատ ձայներ ստացած ԿԸՀ անդամը, իսկ  ձայների հավասար բաշխման դեպքում՝ նրանցից վիճակահանությամբ ընտրված անձը։
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.

Հոդված 12. (Հանվել է)
Վրաստանի 2015 թվականի հոկտեմբերի 27-ի №4392 օրգանական օրենք – կայք, 11.11.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2016 թվականի դեկտեմբերի 21-ի №168 օրգանական օրենք – կայք, 28.12.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի դեկտեմբերի 6-ի №3907 օրգանական օրենք – կայք, 14.12.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2023 թվականի հուլիսի 3-ի №3464 օրգանական օրենք – կայք, 10.07.2023թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.

Հոդված 13. Կուսակցությունների կողմից ԿԸՀ անդամների նշանակման և նրանց լիազորության դադարեցման կարգը
1. Կուսակցությունն իրավունք ունի նշանակել ԿԸՀ 1 անդամ, եթե կուսակցությունը ԿԸՀ նախագահի կողմից գրանցվել էր Վրաստանի խորհրդարանի ընտրություններին մասնակցելու նպատակով, և նրան սույն օրենքի 125-րդ հոդվածի 4-րդ, 5-րդ և 9-րդ կետերին համապատասխան հատկացվել է Վրաստանի խորհրդարանի անդամի մանդատ։ 
2. Եթե սույն հոդվածի առաջին կետով նախատեսված կուսակցությունների թիվը 9-ից ավելի է, ապա ԿԸՀ անդամ նշանակելիս առավելությունը շնորհվում է այն կուսակցությանը, որը Վրաստանի խորհրդարանի ընտրություններում ավելի շատ ձայներ է ստացել։ 
3. Եթե Վրաստանի խորհրդարանի ընտրություններում կուսակցությունները ստացել են հավասար թվով ձայներ,  ԿԸՀ անդամ նշանակելիս նախապատվությունը շնորհվում է այն կուսակցությանը, որն ավելի վաղ է անցել  ընտրական գրանցումը։  
31. Կուսակցության կողմից նշանակված ԿԸՀ անդամը պետք է բավարարի սույն օրենքի 10-րդ հոդվածի 5-րդ կետի պահանջները:
4. Կուսակցությունն իրավունք ունի հետ կանչել իր կողմից նշանակված ԿԸՀ անդամին։ Թույլ չի տրվում նրա հետ կանչել ընտրությունների նշանակումից մինչև այս ընտրությունների վերջնական արդյունքների ամփոփումը։ Կուսակցությունն իրավունք ունի նշված ժամկետում ԿԸՀ նոր անդամ նշանակել միայն իր կողմից նշանակված ԿԸՀ անդամի հրաժարականի կամ մահվան դեպքում։
Վրաստանի 2013 թվականի հուլիսի 27-ի №877 օրգանական օրենք – կայք, 20.08.2013թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 04․09․2020 թ.
Վրաստանի 2020 թվականի սեպտեմբերի 3-ի №7098 օրգանական օրենք – կայք,04․09․2020թ. 
Վրաստանի 2021 թվականի հունիսի 28-ի №704 օրգանական օրենք – կայք, 29.06.2021թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ․

Հոդված 14. ԿԸՀ լիազորությունը
1. ԿԸՀ-ը․
ա) իր լիազորության շրջանակում ապահովում է ընտրությունների, հանրաքվեի և պլեբիսցիտի անցկացումը, Վրաստանի ողջ տարածքում վերահսկում է Վրաստանի ընտրական օրենսդրության կատարումը և ապահովում դրա միաբնույթ կիրառումը,
բ) որոշումով ընդունում է Վրաստանի ընտրական վարչակազմի կանոնակարգը,
բ1) որոշումով սահմանում է ԿԸՀ անդամների և ընտրատարածքային ընտրական հանձնաժողովների ընտրված անդամների աշխատանքային հարաբերությունների հետ կապված և ծառայողական անհամատեղելիության հարցերը,
բ2) իր լիազորության շրջանակներում ապահովում է Վրաստանի նախագահի հերթական, կրկնական և արտահերթ ընտրությունների անցկացումը,
գ) բացառության դեպքում, եթե անհնար է դարձել սույն օրենքով սահմանված որոշակի պահանջների կատարումը/ժամկետների պահպանումը, իրավազոր է որոշումով սահմանել անցկացվելիք ընտրությունների/կայանալիք քվեարկության ընտրական միջոցառումներն ու ժամկետները, նաև՝ անհրաժեշտության դեպքում, սույն օրենքի համաձայն, Վրաստանի նախագահին ներկայացնել առաջարկություն ՝ ընտրությունների նոր ժամկետ նշանակելու վերաբերյալ,
դ) կարգադրությամբ սահմանում է քրեակատարողական հիմնարկում ընտրելու իրավունք ունեցող մեղադրյալներին/դատապարտյալներին իրազեկելու պայմաններն ու կարգը, 
ե) սույն օրենքով սահմանված կարգով կարգադրությամբ ստեղծում է ընտրատարածքներ և (կամ) ճշգրտում դրանց սահմանները,
զ) անհրաժեշտության դեպքում, սույն օրենքով նախատեսված հարցերը լուծելու համար, իրավազոր է կարգադրությամբ, որն ընդունվում է լրիվ կազմի առնվազն երկու երրորդով, ստեղծել հատուկ խումբ, սահմանել նրա լիազորության շրջանակը և գործողության ժամկետը, 
է) եթե ստորադաս ընտրական հանձնաժողովը չի կատարում կամ չի կարող կատարել Վրաստանի օրենսդրությամբ սահմանված պարտականությունը,  իրավազոր է կարգադրությամբ, որն ընդունվում է ամբողջական կազմի առնվազն երկու երրորդով, դադարեցնել այս հանձնաժողովի լիազորությունը և ստեղծել ժամանակավոր խումբ, որին կվստահվի նրա լիազորության իրականացումը մինչև կրկին հանձնաժողովի ստեղծումը, 
ը) սույն օրենքով սահմանված ժամկետներով կարգադրությամբ սահմանում է ընտրական միջոցառումների ժամանակացույցը,
թ) կարգադրությամբ նշանակում է արտահերթ, կրկնական և միջանկյալ ընտրություններ, վերաքվեարկություն, ընտրությունների երկրորդ փուլ,
ժ) իր նախաձեռնությամբ կամ դիմումի/բողոքի հիման վրա, սույն օրենքով ընտրական վեճերի քննարկման համար սահմանված կարգով, ստուգում է ընտրական հանձնաժողովների, նրանց պաշտոնատար անձանց որոշումների և ակտերի օրինականությունը, և խախտումների հայտնաբերման դեպքում կարգադրությամբ չեղարկում կամ փոփոխում դրանք, կարգադրությամբ որոշում է կայացնում, դրանք անվավեր է ճանաչում կամ կարգադրությամբ փոփոխում, կարգադրությամբ որոշում է կայացնում համապատասխան տեղամասային ընտրական հանձնաժողովից ստացված փաթեթները բացելու և  քվեաթերթիկները/ընտրացուցակները վերահաշվելու մասին։ Քվեաթերթիկների վերահաշվարկի դեպքում ԿԸՀ-ն այդ մասին պետք է տեղեկացնի բոլոր ընտրական սուբյեկտներին և դիտորդական կազմակերպություններին, որոնց ներկայացուցիչները մասնակցել են ընտրատեղամասում քվեաթերթիկների հաշվելուն, իսկ նրանց ցանկության դեպքում ապահովել նրանց ներկայացուցիչների ներկայությունը վերահաշվարկին,
ժ1) կարգադրությամբ որոշում է Ընտրական կոլեգիայում քաղաքական կուսակցությունների կողմից առաջադրվող անդամների քվոտաները,
ժ2) կարգադրությամբ հաստատում է Ընտրական կոլեգիայի կազմը՝ Վրաստանի Սահմանադրությամբ և սույն օրենքով սահմանված կարգով,
ժ3) կարգադրությամբ գրանցում է Վրաստանի նախագահի թեկնածուին,
ժա) ընտրատարածքային և տեղամասային ընտրական հանձնաժողովների քվեարկության արդյունքների ամփոփիչ արձանագրությունների հիման վրա, Վրաստանի ընտրական օրենսդրության խախտումների վերաբերյալ դատարանի վերջնական որոշման նախատեսմամբ,  որոշում է Վրաստանի խորհրդարանի ընտրությունների արդյունքները (կուսակցական ցուցակներով), քաղաք Թբիլիսիի սակրեբուլոյի համամասնական ընտրակարգով անցկացված ընտրությունների, քաղաք Թբիլիսիի քաղաքապետի  ընտրությունների,  հանրաքվեի/պլեբիսցիտի արդյունքները, ինչի մասին կազմվում է ԿԸՀ ընտրությունների արդյունքների ամփոփիչ արձանագրություն,  
ժա1) որոշում է Վրաստանի նախագահի ընտրությունների արդյունքները, ինչի վերաբերյալ կազմվում է ԿԸՀ-ի Վրաստանի նախագահի ընտրությունների արդյունքների ամփոփիչ արձանագրությունը,
ժբ) կարգադրությամբ շնորհում է ընտրությունների/հանրաքվեի/պլեբիսցիտի դիտորդի կարգավիճակ սույն օրենքում նշված ոչ ձեռնարկատիրական (ոչ առևտրային) իրավաբանական անձին, ինչպես նաև միջազգային կազմակերպությանը, այլ պետությունում գրանցված կազմակերպությանը, այլ պետության իշխանության մարմինների  ներկայացուցիչների խմբի, 
ժգ) որոշումով սահմանում է ընտրությունների, հանրաքվեների և պլեբիսցիտի անցկացման համար պետության կողմից հատկացված գումարի բաշխման և օգտագործման կարգը,
ժգ1) կարգադրությամբ սահմանում է ընտրատարածքային ընտրական հանձնաժողովների օժանդակ և տեխնիկական անձնակազմի թվաքանակը և պաշտոնեական աշխատավարձի նվազագույն և առավելագույն չափերը,
ժգ2) (հանվել է՝ 27.06.2024թ., №4341),
ժդ) կարգադրությամբ որոշում է ընտրության/հանրաքվեի/պլեբիսցիտի քվեաթերթիկների ձևը, Վրաստանի խորհրդարանի, Վրաստանի նախագահի, Թբիլիսիի քաղաքապետի, քաղաք Թբիլիսիի սակրեբուլոյի ընտրությունների և հանրաքվեի/պլեբիսցիտի քվեաթերթիկների տեքստերը, քվեատուփերի, ընտրական ծրարների և ընտրական հանձնաժողովների կնիքների տեսակները, սույն օրենքով չսահմանված, բայց ընտրությունների կազմակերպման համար անհրաժեշտ ընտրական փաստաթղթերի տեսակը,
ժե) հաշվետու է Վրաստանի խորհրդարանին, որին հաշվետվություն է ներկայացնում յուրաքանչյուր ընտրությունների արդյունքների ամփոփումից հետո 60 օրվա ընթացքում, 
ժզ) ապահովում է ընտրատարածքային ընտրական հանձնաժողովներից ստացված քվեարկության/ընտրությունների արդյունքների համակարգչային մշակումը և դրանց անհապաղ տեղադրումը ԿԸՀ կայքում, իսկ սույն կետի «ժ» ենթակետում նշված որոշում կայացնելու դեպքում՝ նաև դրա տեղադրումը ԿԸՀ կայքում, 
ժէ) առաջնորդում է ընտրատարածքային ընտրական հանձնաժողովների գործունեությունը, պարբերաբար լսում նրանց հաշվետվությունները,
ժը) ապահովում է իր պաշտոնական կայքում տեղեկատվական նյութի հրապարակումն ու տարածումը, 
ժթ) որոշումով ընդունում է ընտրական վարչության պաշտոնատար անձի հավաստագրման կանոնակարգը և ԿԸՀ աշխատակազմի աշխատողների և ընտրատարածքային ընտրական հանձնաժողովի անդամների ընտրության մրցույթի կանոնակարգերը,
ի) ապահովում է հանրային իրավունքի իրավաբանական անձի՝ Ընտրական համակարգերի զարգացման, բարեփոխումների և ուսումնական կենտրոնի կողմից իրականացվող ուսուցման մշտադիտարկումը,
իա) սույն օրենքով սահմանված կարգով քննարկում է ընտրությունների հետ կապված դիմումներն ու բողոքները և իր լիազորությունների սահմաններում կայացնում համապատասխան որոշում, այդ թվում՝ համապատասխան հիմքերի առկայության դեպքում՝ դիմումը/բողոքը չքննարկելու մասին որոշումը,
իբ) պատասխանատու է ընտրողների միասնական ցուցակի ձևավորման, դրա համակարգչային մշակման և հանրային տեղեկատվությանը վերապահված մասի (ազգանուն, անուն, լուսանկար, ծննդյան ամսաթիվ, հասցե՝ ըստ Վրաստանի քաղաքացու անձը հաստատող փաստաթղթի, Վրաստանի բռնազավթված տարածքից հարկադիր տեղահանված անձի համար` նաև փաստացի բնակության վայրի հասցեն, առանց հասցեի նշման գրանցված  անձի, բնակության վայրի հիման վրա գրանցումից հանված անձի և այն անձի համար, ում գրանցումն ուժը կորցրած է ճանաչվել  Գործակալության որոշմամբ՝ փաստացի բնակման հասցեն,  ընտրողների միասնական ցուցակում ընտրողի գրանցման ամսաթիվը) ԿԸՀ պաշտոնական կայքում տեղադրելու համար: Ընտրատեղամասերի այն ընտրողների ընտրացուցակները, որոնք պատկանում են էթնիկ փոքրամասնություններին, ԿԸՀ պաշտոնական կայքում ընտրությունների շրջանում պետք է տեղադրվեն իրենց հասկանալի լեզվով, 
իգ) որոշմամբ սահմանում է ընտրողների միասնական ցուցակի ձևավորման լրացուցիչ կարգը և քվեարկության ընթացակարգերը,
իգ1) իրավազոր է որոշմամբ սահմանել ընտրություններին  ընտրական սուբյեկտների, դիտորդական կազմակերպությունների և նրանց կողմից նշանակված դիտորդների, լրատվամիջոցների և զանգվածային լրատվության միջոցների ներկայացուցիչների կողմից էլեկտրոնային եղանակով դիմումներ ներկայացնելու, ընտրական գրանցման/հավատարմագրման անցկացման,  կուսակցությունների/ընտրական սուբյեկտների ներկայացուցիչների կողմից էլեկտրոնային միջոցներով հանձնաժողովի անդամների և ներկայացուցիչների նշանակման մասին դիմումների ներկայացման և գրանցման կարգն  ու պայմանները, ինչպես նաև ընտրական այլ ընթացակարգերի հետ կապված հարցեր, բացառությամբ քվեարկության օրվա ընթացակարգերի.
իդ) ԿԸՀ նախագահի առաջարկության հիման վրա կարգադրությամբ հաստատում է  հաստիքացուցակը և ծախսերի նախահաշիվը,
իդ1) կարգադրությամբ սահմանում է ծառայողական պարտականություն կատարելու համար Վրաստանի ընտրական վարչակազմի և հանրային իրավունքի իրավաբանական անձի՝ Ընտրական համակարգերի զարգացման, բարեփոխումների և ուսումնական կենտրոնի աշխատակիցների կողմից մասնավոր տրանսպորտային միջոցների օգտագործման և վառելիքի տրամադրման կարգը,
իե) որոշմամբ հաստատում է տեղամասային ընտրական հանձնաժողովի անդամների հատուկ վերապատրաստման կարգն ու պայմանները,
իե1) որոշմամբ սահմանում է ընտրատարածքային և տեղամասային ընտրական հանձնաժողովների անդամների կարգապահական պատասխանատվությունը վաղաժամկետ չեղարկելու պայմանները,
իզ) կարգադրությամբ սահմանում է ընտրատարածքային ընտրական հանձնաժողովի ընտրությունների/հանրաքվեի հետ կապված ծախսերի հաշվետվության ձևը,
իէ) վարում է այն ընտրական հանձնաժողովի անդամների մասին տվյալների բազան, որոնց կողմից Վրաստանի ընտրական օրենսդրության խախտումը հաստատել է դատարանը, որոնց Վրաստանի ընտրական օրենսդրությունը խախտելու համար ընտրական հանձնաժողովը կամ դատարանը  ազատել է  Վրաստանի ընտրական վարչակազմում իրենց զբաղեցրած պաշտոններից, որոնց նկատմամբ նշանակվել է  կարգապահական պատասխանատվություն ծառայողական պարտականությունները մեղավոր կերպով չկատարելու կամ ոչ պատշաճ կատարելու համար,
իէ1) վարում է հավաստագիր (ընտրական վարչության պաշտոնատար անձի հավաստագիր, տեղամասային ընտրական հանձնաժողովի անդամի հավաստագիր, տեղամասային ընտրական հանձնաժողովի ղեկավարի հավաստագիր) ունեցող անձանց տվյալների բազա, որը մշակվում է «Անձնական տվյալների պաշտպանության մասին» Վրաստանի օրենքով սահմանված պահանջներին համապատասխան, 
իը) որոշմամբ հաստատում է հանրային իրավունքի իրավաբանական անձի՝ Ընտրական համակարգերի զարգացման, բարեփոխումների և ուսումնական կենտրոնի կանոնադրությունը,
իթ) որոշմամբ ընդունում է Ընտրական վարչության պաշտոնատար անձանց էթիկայի կանոնագիրքը,
լ) կարգադրությամբ հաստատում է Վրաստանի ընտրական վարչակազմի հաջորդ տարվա բյուջետային հայտը,
լա) կարգադրությամբ հաստատում է Վրաստանի ընտրական վարչակազմի ռազմավարական և ամենամյա գործողությունների ծրագրերը,
լբ) կարգադրությամբ սահմանում է արտերկրում տեղակայված Վրաստանի զորամասերում ընտրությունների անցկացման կարգը և ժամկետները,
լբ1) որոշմամբ սահմանում է կողմնակիցների ցուցակները լրացնելու և ստուգելու լրացուցիչ կարգը, 
լբ2) կարգադրությամբ ընտրում է ԿԸՀ ներկայացուցիչներին և սահմանում նրանց լիազորությունները,
լբ3) միաժամանակ տարբեր տեսակի ընտրություններ անցկացնելու դեպքում կարգադրությամբ սահմանում է ընտրական սուբյեկտի հերթական համարը որոշելու լրացուցիչ կարգն ու ժամկետները,
լբ4) Վրաստանի խորհրդարանի ընտրությունների օրվանից ոչ ուշ, քան 57  օր առաջ  կարգադրությամբ որոշում է թմրամիջոցների թեստավորում անցկացնելու իրավունք ունեցող հաստատությունների ցանկը,  
լգ) կարգադրությամբ սահմանում է աջակիցների ստորագրությունների նվազագույն չափը ընտրողների նախաձեռնող խմբի կողմից առաջադրված թեկնածուների համար,
լգ1) կարգադրությամբ որոշում է Ընտրական կոլեգիայի անդամներին, որոնց համապատասխան քաղաքական կուսակցությունները մունիցիպալիտետի ներկայացուցչական մարմինների կազմից առաջադրում են սույն օրենքով սահմանված քվոտաների համաձայն, 
լգ2) իրականացնում է սույն օրենքով վերապահված այլ լիազորություններ:
2. ԿԸՀ-ի բոլոր որոշումները հրապարակվում են «Վրաստանի օրենսդրական տեղեկատուում» և կարող են հրապարակվել նաև զանգվածային լրատվության այլ միջոցներով: ԿԸՀ-ի կարգադրությունը, որը վերաբերում է սույն հոդվածի առաջին մասի «զ»-«ժբ» ենթակետերում նշված հարցերին, հրապարակվում է այն ընդունելուց հետո՝ 3-օրյա ժամկետում։
3. ԿԸՀ-ն իրավազոր է որոշում ընդունել նաև ԿԸՀ իրավասությանը պատկանող, սույն օրենքով և այլ օրենսդրական ակտերով չնախատեսված ընտրական և այլ ընթացակարգերի հետ կապված հարցերի մասին։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի մայիսի 1-ի №3562 օրգանական օրենք – կայք, 18.05.2015թ.
Վրաստանի 2015 թվականի հոկտեմբերի 27-ի №4392 օրգանական օրենք – կայք, 11.11.2015թ.
Վրաստանի 2015 թվականի դեկտեմբերի 23-ի №4706 օրգանական օրենք – կայք, 08.01.2016թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2016 թվականի դեկտեմբերի 21-ի №168 օրգանական օրենք – կայք, 28.12.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2024 թվականի հունիսի 27-ի №4341 օրգանական օրենք – կայք, 03.07.2024թ.

Հոդված 15. ԿԸՀ նախագահի, նախագահի տեղակալի և ԿԸՀ քարտուղարի լիազորությունը
1. ԿԸՀ նախագահը Վրաստանի ընտրական վարչակազմի ամենաբարձր պաշտոնատար անձն է։ 
2. ԿԸՀ նախագահը.
ա) ԿԸՀ-ում իրականացնում է ամբողջական վարչական գործառույթներ,
բ) նախագահում է ԿԸՀ նիստը,
գ) տնօրինում է ԿԸՀ ֆինանսական միջոցները, 
գ1) «Քաղաքացիների քաղաքական միավորումների մասին» Վրաստանի օրգանական օրենքի հիման վրա կարգադրությամբ որոշում է կուսակցությունների ֆինանսավորման չափը,
գ2) կարգադրությամբ որոշում է Վրաստանի ընտրական վարչակազմում աշխատանքային պայմանագրով աշխատող անձանց թվաքանակը,
դ) սույն օրենքով սահմանված կարգով գրանցում է ընտրություններին մասնակցող կուսակցություններին և ընտրողների նախաձեռնող խմբերին (քաղաք Թբիլիսիի քաղաքապետի ընտրությունների համար), ԿԸՀ-ում նրանց ներկայացուցիչներին,
ե) գրանցում է կուսակցական ցուցակները և Թբիլիսիի քաղաքապետի թեկնածուներին,
զ) համապատասխան վկայականներ է տալիս ընտրություններին մասնակցող կուսակցություններին և ընտրողների նախաձեռնող խմբերի ներկայացուցիչներին (քաղաք Թբիլիսիի քաղաքապետի ընտրությունների համար),
է) համապատասխան վկայականներ է տալիս քաղաք Թբիլիսիի քաղաքապետի թեկնածուներին,
է1) (հանվել է՝ 28.06.2021 թ., №703),
ը) համապատասխան վկայական է տալիս Վրաստանի խորհրդարանի ընտրված անդամին, քաղաք Թբիլիսիի մունիցիպալիտետի քաղաքապետին և քաղաք Թբիլիսիի մունիցիպալիտետի սակրեբուլոյի անդամին, Վրաստանի խորհրդարանի անդամի և քաղաք Թբիլիսիի մունիցիպալիտետի սակրեբուլոյի անդամի լիազորությունները վաղաժամկետ դադարելու դեպքում՝ նրանց տեղը զբաղեցնողներին,
թ) Վրաստանի նորընտիր խորհրդարանի ժամանակավոր մանդատային հանձնաժողովին, իսկ համապատասխան մշտական ​​հանձնաժողովի ձևավորումից հետո՝ այդ հանձնաժողովին է փոխանցում խորհրդարանի անդամ ընտրված անձանց լիազորությունը ստուգելու համար անհրաժեշտ փաստաթղթերը․
ժ) (հանվել է՝ 22.12.2022թ., №2475),
ժա) ԿԸՀ օրենքով նախատեսված լիազորությանը վերապահված հարցերից բացի, ԿԸՀ նախագահի հրամանի հիման վրա վարչական և ֆինանսական գործառույթների կատարումը սահմանված ժամկետով հանձնարարում է ԿԸՀ կառուցվածքային միավորի ղեկավարին, 
ժբ) ընտրական վարչակազմի կանոնակարգին համապատասխան առաջադրանքներ է տալիս հանձնաժողովի նախագահի տեղակալին, հանձնաժողովի քարտուղարին, հանձնաժողովի այլ անդամների և հանձնաժողովի աշխատակազմի ծառայողներին,  
ժդ) իրականացնում է Վրաստանի ընտրական օրենսդրությամբ վերապահված այլ լիազորություններ:
3. ԿԸՀ նախագահի տեղակալը.
ա) սույն օրենքի 8-րդ հոդվածի 24-րդ կետի համաձայն իրականացնում է ԿԸՀ նախագահի լիազորությունը,
բ) ԿԸՀ նախագահի կարգադրությամբ և ԿԸՀ-ի համաձայնությամբ իրականացնում է ԿԸՀ նախագահի առանձին լիազորություններ (շնորհված լիազորությունների շրջանակը և ժամկետը պետք է հստակ որոշվեն կարգադրությամբ)։
4. ԿԸՀ քարտուղարը.
ա) բաշխում է ԿԸՀ ներկայացված ընտրական փաստաթղթերը և ԿԸՀ անվամբ ստացված թղթակցությունը,
բ) կարգադրությամբ գրանցում է Վրաստանի խորհրդարանի և մունիցիպալիտետի մարմինների ընտրություններին մասնակցող կուսակցության  և ընտրողների նախաձեռնող խմբի (Թբիլիսիի քաղաքապետի ընտրությունների համար) ներկայացուցիչներին ընտրատարածքային ընտրական հանձնաժողովներում և նրանց տալիս համապատասխան վկայականներ,
բ1) կարգադրությամբ գրանցում է մունիցիպալիտետի մարմինների ընտրությունների մասնակից կուսակցության և ընտրողների նախաձեռնող խմբի (Թբիլիսիի քաղաքապետի ընտրությունների համար) ներկայացուցիչներին ընտրատարածքային ընտրական հանձնաժողովներում և նրանց տալիս համապատասխան վկայականներ, 
գ) կարգադրությամբ գրանցում է ընտրությունների/հանրաքվեի/պլեբիսցիտի դիտորդի կարգավիճակ ունեցող ոչ առևտրային (ոչ առևտրային) իրավաբանական անձի/միջազգային կազմակերպության կողմից ԿԸՀ-ում նշանակված դիտորդներին, ինչպես նաև այլ պետությունների իշխանության մարմինների կողմից ուղարկված դիտորդներին և տալիս նրանց դիտորդի վկայականներ,
դ) կարգադրությամբ իրականացնում է լրատվամիջոցների ներկայացուցիչների հավատարմագրում և նրանց տալիս է հավատարմագրման քարտեր,
ե) կազմում է ընտրությունների արդյունքների ամփոփիչ արձանագրություններ,
ե1) սույն օրենքի 8-րդ հոդվածի 24-րդ կետի համաձայն իրականացնում է ԿԸՀ նախագահի լիազորությունը,
զ) իրականացնում է Վրաստանի ընտրական օրենսդրությամբ վերապահված այլ լիազորություններ:
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
[bookmark: part_20]Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.გ1)

Հոդված 16. ԿԸՀ աշխատակազմը
1. Ընտրությունների և հանրաքվեի անցկացման կազմակերպչական, իրավական և տեխնիկական ապահովումն իրականացնում է ԿԸՀ աշխատակազմը:
2. Աշխատակազմի կառուցվածքը, գործունեության կարգը և լիազորությունները սահմանվում են ԿԸՀ կանոնակարգով:
3. Ընտրական վարչության պաշտոնատար անձի (բացառությամբ կուսակցության կողմից սույն օրենքով սահմանված կարգով նշանակված հանձնաժողովի անդամների) կուսակցական գործունեությունը սահմանափակվում է:
4. Եթե սույն հոդվածով այլ բան նախատեսված չէ, չի թույլատրվում որպես աշխատակազմի աշխատակից ընդունել այնպիսի անձի, որը չունի հանրային ծառայողի հավաստագիր և ԿԸՀ-ի կողմից տրված ընտրական վարչակազմի ծառայողի հավաստագիր, բացառությամբ պայմանագրով աշխատանքի ընդունված անձի: 
5. Այն ծառայությունների և հաստիքացուցակով նախատեսված ծառայողների ցանկը, որոնց գործունեությունն անմիջականորեն կապված չէ ընտրական ընթացակարգերի հետ, և որոնցից չի պահանջվում ունենալ ԿԸՀ-ի կողմից տրված ընտրական վարչակազմի ծառայողի հավաստագիր, սահմանում է ԿԸՀ-ն՝ որոշմամբ: Հանրային ծառայողի հավաստագիր չի պահանջվում այն ​​անձից, ով համապատասխանում է «Հանրային ծառայության մասին» Վրաստանի օրենքի 29-րդ հոդվածի 2-րդ կետի պահանջներին։
Վրաստանի 2015 թվականի հոկտեմբերի 27-ի №4392 օրգանական օրենք – կայք, 11.11.2015թ.
Վրաստանի 2016 թվականի դեկտեմբերի 21-ի №168 օրգանական օրենք – կայք, 28.12.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.

Հոդված 161. (Հանվել է)
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի հունիսի 27-ի №4341 օրգանական օրենք – կայք, 03.07.2024թ.

Հոդված 17. Հանրային իրավունքի իրավաբանական անձը՝ Ընտրական համակարգերի զարգացման, բարեփոխումների և ուսումնական կենտրոնը
1. Հանրային իրավունքի իրավաբանական անձը՝ Ընտրական համակարգերի զարգացման, բարեփոխումների և ուսումնական կենտրոնը (այսուհետ՝ Ուսումնական կենտրոն) Ընտրական օրենսգրքի հիման վրա ստեղծված հանրային իրավունքի իրավաբանական անձ է։ Նրա լիազորությունը սահմանվում է Վրաստանի օրենսդրությամբ, ինչպես նաև Ուսումնական կենտրոնի կանոնադրությամբ։
2. Ուսումնական կենտրոնի պետական ​​վերահսկողությունն իրականացնում է ԿԸՀ-ը:
3. Ուսումնական կենտրոնի գործառույթներն են.
ա) ընտրական բարեփոխումների աջակցությունը,
բ) իրավասության շրջանակներում ընտրական համակարգերի կատարելագործման նպատակով առաջարկությունների և հանձնարարականների մշակումը,
գ) ընտրական վարչակազմի  ծառայողների և շահագրգիռ անձանց ուսուցումը և որակավորման բարձրացումը՝ տեղական և միջազգային կազմակերպությունների հետ սերտ համագործակցության միջոցով, 
դ) (հանվել է՝ 02.07.2020 թ., №6723),
ե) ԿԸՀ-ի որոշմամբ սահմանված կարգով ընտրական վարչակազմի ծառայողների հավաստագրման անցկացումը,
ե1) ԿԸՀ որոշմամբ սահմանված կարգով տեղամասային ընտրական հանձնաժողովի անդամների հավաստագրման և տեղամասային ընտրական հանձնաժողովի ղեկավար անձանց հավաստագրման անցկացումը, 
զ) իրավասության շրջանակներում մշտադիտարկման իրականացումը։
4. Ուսումնական կենտրոնի ղեկավարին ԿԸՀ համաձայնությամբ պաշտոնի է նշանակում և պաշտոնից ազատում  ԿԸՀ նախագահը։  ԿԸՀ-ի համաձայնությունն ընդունվում է  ԿԸՀ-ի կարգադրությամբ:
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 18. Ընտրատարածքներ
1. Վրաստանի խորհրդարանի ընտրությունների համար Վրաստանը միասնական բազմամանդատ ընտրատարածք է։
2. Մունիցիպալիտետի ներկայացուցչական մարմնի` սակրեբուլոյի մեծամասնական և համամասնական ընտրակարգով ընտրված անդամների քանակությունները և տեղական մեծամասնական ընտրատարածքների թիվը սահմանվում է սույն օրենքով:
Վրաստանի 2015 թվականի դեկտեմբերի 23-ի №4706 օրգանական օրենք – կայք, 01.08.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 19. Ընտրատարածքային ընտրական հանձնաժողովի ստեղծումը
1. Ընտրատարածքային ընտրական հանձնաժողովը Վրաստանի ընտրական վարչակազմի մշտական ​​տարածքային մարմին է։ Ընտրատարածքային ընտրական հանձնաժողովը ձևավորում է ԿԸՀ-ի կողմից՝ ամբողջական կազմի անդամների առնվազն երկու երրորդով։ Ընտրատարածքային ընտրական հանձնաժողովն ունի կնիք իր անվանումով, դրոշմակնիք, հաշվարկային և ընթացիկ բանկային հաշիվներ: Ընտրատարածքային ընտրական հանձնաժողովի համար ԿԸՀ-ի կողմից սահմանված ֆինանսների ծախսման համար պատասխանատու են համապատասխան ընտրատարածքային ընտրական հանձնաժողովի նախագահը և հաշվապահը։ Ընտրատարածքային ընտրական հանձնաժողովն ունի ընտրությունների համար հատկացված ֆինանսները  ցանկացած առևտրային բանկում և/կամ նրա մասնաճյուղում բացված հաշվից ծախսելու իրավունք։
2. ԿԸՀ-ն իրավազոր է կարգադրությամբ ստեղծել  մեկ ընտրատարածքային ընտրական հանձնաժողով մեկ մունիցիպալիտետի սահմաններում, իսկ Թբիլիսիի մունիցիպալիտետում՝ տասը ընտրատարածքային ընտրական հանձնաժողով: Համապատասխան մունիցիպալիտետի սահմանները ընտրատարածքային ընտրական հանձնաժողովի գործողության տարածքն է։
3. Ընտրատարածքային ընտրական հանձնաժողովի անդամի լիազորության ժամկետը 5 տարի է: Ընտրատարածքային ընտրական հանձնաժողովի այն անդամի լիազորության ժամկետը, որին ԿԸՀ-ն սույն հոդվածի 5-րդ կետի հիման վրա ընտրել է ընտրությունների նշանակումից հետո, սահմանվում է նրա նշանակումից մինչև  համապատասխան ընտրությունների արդյունքների վերջնական արդյունքների հայտարարումն ընկած ժամանակահատվածով։
4. Ընտրատարածքային ընտրական հանձնաժողովի 5 անդամներին 5 տարի ժամկետով ընտրում է ԿԸՀ-ն՝ ամբողջական կազմի առնվազն երկու երրորդով, եթե այլ բան սահմանված չէ սույն օրենքով:
5. Ընտրությունների նշանակումից հետո ընտրատարածքային ընտրական հանձնաժողովի անդամներին սույն օրենքի 13-րդ հոդվածով սահմանված կարգով նշանակում են համապատասխան կուսակցությունները: Ընտրատարածքային ընտրական հանձնաժողովի 3 անդամներին ամբողջական կազմի ոչ պակաս, քան երկու երրորդով ընտրում է ԿԸՀ-ն մինչև համապատասխան  ընտրությունների վերջնական արդյունքների հրապարակումը  ժամանակահատվածով, եթե այլ բան նախատեսված չէ սույն օրենքով։
6. Ընտրատարածքային ընտրական հանձնաժողովի անդամ նշանակելու մասին կուսակցության որոշումը ԿԸՀ պետք է ներկայացվի ընտրությունների նշանակման օրվանից հետո 7 օրացուցային օրվա ընթացքում։
7. Կուսակցությունն իրավունք ունի ընտրատարածքային ընտրական հանձնաժողովի անդամին հետ կանչել և անդամ նշանակել միայն քվեարկության օրվանից   3 շաբաթ առաջ։  Կուսակցությունն իրավունք ունի ընտրության օրվան նախորդող վերջին 3 շաբաթվա ընթացքում նշանակել ընտրատարածքային ընտրական հանձնաժողովի նոր անդամ միայն նշանակված անդամի հրաժարականի կամ մահվան դեպքում, ինչպես նաև այն դեպքում, երբ դատարանի որոշմամբ անհնար է անձի կողմից ընտրատարածքային ընտրական հանձնաժողովի անդամի գործունեություն իրականացնելը:
8. Ընտրատարածքային ընտրական հանձնաժողովի անդամ առաջադրված անձը ընտրատարածքային ընտրական հանձնաժողովի անդամ չի համարվի, եթե խախտվել է սույն օրենքի 20-րդ հոդվածի 13-րդ կետով սահմանված փաստաթղթերի ներկայացման ժամկետը և (կամ) ներկայացված փաստաթղթերը ոչ լրիվ են կամ ոչ ճշգրիտ, և սույն կետով սահմանված ժամկետում նշված փաստաթղթերում առկա թերությունները չեն վերացվել: Եթե ​​ներկայացված փաստաթղթերը չեն համապատասխանում սույն օրենքի 20-րդ հոդվածի 17-րդ կետով սահմանված պահանջներին, ապա ԿԸՀ նախագահը 2-օրյա ժամկետում այդ մասին տեղեկացնում է (նշելով անհամապատասխանությունը) ընտրատարածքային ընտրական հանձնաժողովի անդամին նշանակած անձին։ Ուղղված փաստաթղթերը ԿԸՀ-ին պետք է վերադարձվեն  3 օրվա ընթացքում։
9. Իրավազոր կուսակցության կողմից ընտրատարածքային ընտրական հանձնաժողովի անդամ նշանակված անձը ընտրատարածքային ընտրական հանձնաժողովի անդամ չի համարվի նաև այն դեպքում, եթե պարզվի, որ այդ անձը ԿԸՀ նրա ներկայացման պահի դրությամբ   նույն կամ այլ ընտրական հանձնաժողովի անդամ է  և (կամ) առաջադրված անձը չի բավարարում սույն օրենքի 20-րդ հոդվածի 17-րդ կետով սահմանված պահանջները։ Նման դեպքում ԿԸՀ նախագահը 2-օրյա ժամկետում տեղեկացնում է իրավազոր կուսակցությանն այդ մասին և լրացուցիչ 1-օրյա ժամկետ է տալիս ընտրատարածքային ընտրական հանձնաժողովի նոր անդամ ներկայացնելու համար։ 
 10․ Ընտրատարածքային ընտրական հանձնաժողովի ղեկավար անձին ԿԸՀ կողմից 5 տարի ժամկետով ընտրված հանձնաժողովի անդամներից, ամբողջական կազմի մեծամասնությամբ ընտրում է ընտրատարածքային ընտրական հանձնաժողովը։ 
11. Արգելվում է ընտրատարածքային ընտրական հանձնաժողովի տեղակայումը նույն շենքում, որում գտնվում է պետական լիազորի վարչակազմը, մունիցիպալիտետի  ներկայացուցչական մարմինը՝ սակրեբուլոն  կամ քաղաքապետարանը,  կուսակցությունը, դատարանը,  ոստիկանության բաժինը կամ  Վրաստանի պետական ​​անվտանգության ծառայության ստորաբաժանումը։ 
12. Արգելվում է կուսակցության, կուսակցության/ընտրողների նախաձեռնող խմբի ընտրական շտաբը տեղակայել այն շենքում, որտեղ տեղակայված է ընտրատարածքային ընտրական հանձնաժողովը:
13. Ընտրատարածքային ընտրական հանձնաժողովի նախագահն ընտրությունների շրջանում իրավունք ունի աշխատանքային պայմանագրով աշխատանքի ընդունել ընտրատարածքային ընտրական հանձնաժողովի օժանդակ և տեխնիկական անձնակազմի անդամների (բացի հաշվապահներից)՝  ԿԸՀ կարգադրությամբ սահմանված թվաքանակի սահմաններում: Ընտրատարածքային ընտրական հանձնաժողովի օժանդակ և տեխնիկական անձնակազմի անդամները «Հանրային ծառայության մասին» Վրաստանի օրենքով նախատեսված հանրային ծառայողներ չեն,  և նրանց վրա չեն տարածվում Վրաստանի օրենսդրությամբ սահմանված ծառայողական անհամատեղելիության մասին պահանջները։
14. Ընտրատարածքային ընտրական հանձնաժողովի նախագահն իրավազոր է  սույն հոդվածի 13-րդ կետով սահմանված քանակի շրջանակներում աշխատանքային պայմանագրով վարձու աշխատանքի ընդունելու հաշվապահ` մինչև սույն օրենքի 53-րդ հոդվածի 5-րդ կետով նախատեսված ընթացակարգերի ավարտը:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2015 թվականի հոկտեմբերի 27-ի №4392 օրգանական օրենք – կայք, 11.11.2015թ.
Վրաստանի 2015 թվականի դեկտեմբերի 23-ի №4706 օրգանական օրենք – կայք, 08.01.2016թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2016 թվականի դեկտեմբերի 21-ի №168 օրգանական օրենք – կայք, 28.12.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 20. Ընտրատարածքային ընտրական հանձնաժողովի անդամների և ղեկավար անձանց նշանակման/ընտրության կարգը
1. Ընտրատարածքային ընտրական հանձնաժողովը կազմված է ոչ ավելի, քան 17 անդամից, որոնց սույն օրենքով սահմանված ժամկետում և սահմանված կարգով նշանակում/ընտրում են նույն օրենքով սահմանված սուբյեկտները:
2. Ընտրատարածքային ընտրական հանձնաժողովի ղեկավար անձին համապատասխան թափուր տեղ առաջանալուց հետո,  ընտրատարածքային ընտրական հանձնաժողովի առաջին իսկ նիստին, ամբողջական կազմի մեծամասնությամբ, անվանական քվեարկությամբ,  ԿԸՀ-ի կողմից 5 տարի ժամկետով նշանակված ընտրատարածքային ընտրական հանձնաժողովի կազմից ընտրում է ընտրատարածքային ընտրական հանձնաժողովը։   Ընտրատարածքային ընտրական հանձնաժողովի ղեկավարի պաշտոնավարման ժամկետը սահմանվում է ընտրատարածքային ընտրական հանձնաժողովում նրա անդամության ժամկետով:
3. Ընտրատարածքային ընտրական հանձնաժողովի նախագահի, նախագահի տեղակալի և քարտուղարի թեկնածուներ առաջադրելու իրավունք ունի հանձնաժողովի ոչ պակաս, քան 2 անդամ:
4. Միևնույն թեկնածուի անունը կարելի է անվանել միայն երկու անգամ։
5. Եթե սահմանված ժամկետում ընտրատարածքային ընտրական հանձնաժողովի ղեկավար անձը չի ընտրվում, ապա նշված պաշտոնատար անձի պարտականությունները կատարում է հանձնաժողովի այն անդամը, ով ընտրությունների ժամանակ կստանա ամենաշատ ձայներ, իսկ ձայները հավասար լինելու դեպքում՝ վիճակահանությամբ որոշված ​​անձը։
6. Ընտրատարածքային ընտրական հանձնաժողովի անդամի լիազորության ժամկետի ավարտից ոչ ուշ, քան 60 օր առաջ կամ անդամի լիազորության վաղաժամկետ դադարեցումից ոչ ուշ, քան 3 օր հետո, ԿԸՀ-ն կարգադրություն է հրապարակում մրցույթի անցկացման մասին։  
7. ԿԸՀ-ն ընտրատարածքային ընտրական հանձնաժողովի անդամ է ընտրում ընտրատարածքային ընտրական հանձնաժողովի անդամի լիազորության ավարտից ոչ շուտ, քան 20 և ոչ ուշ, քան 10 օր առաջ: Նույն ժամկետում կընտրվեն ընտրատարածքային ընտրական հանձնաժողովի ղեկավար անձինք։
8. Ընտրատարածքային ընտրական հանձնաժողովում ԿԸՀ-ի կողմից ընտրված անդամի լիազորության վաղաժամկետ դադարեցման դեպքում ԿԸՀ-ն 15-օրյա ժամկետում ընտրում է նրան փոխարինող անձ (իսկ ընտրությունները նշանակվելուց հետո՝ 7-օրյա ժամկետում): Նույն ժամկետում ընտրվում են ընտրատարածքային ընտրական հանձնաժողովի ղեկավար անձինք՝ նրանց լիազորության վաղաժամկետ դադարեցման դեպքում։ 
9. Ընտրատարածքային ընտրական հանձնաժողովում ԿԸՀ-ի կողմից սույն օրենքի 19-րդ հոդվածի 5-րդ կետի համաձայն ընտրված 3 անդամների և սույն օրենքի 13-րդ հոդվածով նախատեսված կուսակցությունների կողմից նշանակված անդամների լիազորությունը դադարեցվում է համապատասխան ընտրությունների վերջնական արդյունքների  հայտարարման պես։ 
10. Ընտրատարածքային ընտրական հանձնաժողովի անդամության թեկնածուն ընտրվում է բաց մրցույթի կարգով։ 
11. Ընտրատարածքային ընտրական հանձնաժողովի անդամի թեկնածու կարող է լինել բարձրագույն կրթություն ունեցող անկուսակցական անձը, որն ազատ տիրապետում է Վրաստանի պետական ​​լեզվին և ունի ընտրական վարչակազմի ծառայողի հավաստագիր։  
12. Մրցույթին մասնակցելու իրավունք ունի 21 տարին լրացած Վրաստանի գործունակ քաղաքացին, որը համապատասխանում է սույն օրենքով սահմանված պահանջներին։ Մրցութային փաստաթղթերի ներկայացման վերջնաժամկետն է.
ա) լիազորության ժամկետը լրանալիս` մրցույթը հայտարարելուց 14 օր հետո,
բ) լիազորությունը վաղաժամկետ դադարեցնելու դեպքում՝ մրցույթը հայտարարելուց 10 օր հետո, իսկ եթե ընտրություններ են նշանակվել՝ մրցույթը հայտարարելուց 2 օր հետո։
13. Մրցույթին ներկայացված հայտում պետք է նշվեն թեկնածուի անունը, ազգանունը, կրթությունը (բարձրագույն), մասնագիտությունը, գիտական ​​աստիճանը (առկայության դեպքում), հասցեն (ըստ Վրաստանի քաղաքացու անձը հաստատող (հաշվառման) վկայականի), աշխատավայրը և պաշտոնը, կոնտակտային հասցեն և հեռախոսահամարը (առկայության դեպքում), այն ընտրատարածքի համարը և անվանումը, որտեղ նա ցանկանում է լինել ընտրատարածքային ընտրական հանձնաժողովի անդամ։ Դիմումը պետք է ստորագրված լինի թեկնածուի կողմից և դրան պետք է կցվի.
ա) թեկնածուի 2 լուսանկար,
բ) Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի պատճենը,
գ) բարձրագույն կրթությունը (նաև ակադեմիական ​​(գիտական) աստիճանը` առկայության դեպքում) հաստատող փաստաթղթի լուսապատճենը,
դ) ընտրական վարչակազմի   ծառայողի հավաստագրի լուսապատճենը,
ե) թեկնածուի աշխատանքային կենսագրությունը և ընտրություններին մասնակցելու փորձի նկարագիրը (եթե նա ունի նման փորձ).
14. Եթե ներկայացված փաստաթղթերը չեն համապատասխանում սույն հոդվածով սահմանված պահանջներին, ապա ԿԸՀ նախագահը 2 օրվա ընթացքում այդ մասին տեղեկացնում է թեկնածուին (նշելով անհամապատասխանությունը): Ուղղված փաստաթղթերը ԿԸՀ պետք է վերադարձվեն 3 օրվա ընթացքում, բայց ոչ ուշ, քան գրանցման վերջին օրը։
15. ԿԸՀ-ն փաստաթղթերի ստացման վերջնաժամկետը լրանալուց հետո իր պաշտոնական կայքում հրապարակում է թեկնածուների ցուցակը:
16. ԿԸՀ-ն ընտրատեղամասային ընտրական հանձնաժողովի անդամներին ընտրում է անվանական քվեարկությամբ: Յուրաքանչյուր թեկնածուի օգտին քվեարկվում է առանձին։ Ընտրված կհամարվի այն թեկնածուն, ում կաջակցի ԿԸՀ ամբողջական կազմի անդամների առնվազն երկու երրորդը։ Եթե ​​պարզվի, որ այս թեկնածուների թիվը ընտրվելիք թվից ավելի է, ապա ընտրված կհամարվեն նրանցից ամենալավ արդյունքներ ունեցող թեկնածուները։ Եթե ​​թեկնածուների ստացած ձայների հավասարության պատճառով հաղթող չի բացահայտվել, ապա այդ թեկնածուները անմիջապես կդրվեն քվեարկության՝ հաղթողին որոշելու համար։ Եթե ​​հաղթողը կրկին չբացահայտվի, ապա այն կորոշվի վիճակահանությամբ։ Եթե ​​ սույն կետով սահմանված կարգով հնարավոր չի եղել ընտրել ընտրատարածքային ընտրական հանձնաժողովի անդամ, ապա թեկնածուները կրկին քվեարկության կդրվեն։ Վերաքվեարկության ժամանակ ընտրված կհամարվի այն թեկնածուն, որին կաջակցի ԿԸՀ ամբողջական կազմի մեծամասնությունը։  Եթե ​​բոլոր թափուր տեղերը կրկին չլրացվեն, մնացած թափուր տեղերի համար կրկին մրցույթ   կհայտարարվի։  
17. Ընտրատարածքային ընտրական հանձնաժողովի անդամ չի կարող ընտրվել/նշանակվել.
ա) անձը, որին չի շնորհվել ընտրական վարչակազմի ծառայողի հավաստագիր,
ա1) այն անձը, ում 21 տարին չի լրացել ընտրատարածքային ընտրական հանձնաժողովի անդամ առաջադրվելու օրվա դրությամբ,  
բ) անձը, որին Վրաստանի ընտրական օրենսդրությունը խախտելու համար ընտրական հանձնաժողովը կամ դատարանը  ազատել է Վրաստանի ընտրական վարչակազմում զբաղեցրած պաշտոնից՝ պաշտոնից ազատելու օրվանից 4 տարվա ընթացքում, 
գ) անձը, որին Վրաստանի ընտրական օրենսդրության խախտման պատճառով դատարանը ճանաչել է վարչական իրավախախտ՝  դատարանի որոշումն օրինական ուժի մեջ մտնելուց հետո 4 տարվա ընթացքում,
դ) դատվածություն ունեցող անձը (բացառությամբ այն դեպքի, երբ անձի նկատմամբ որպես պատժամիջոց է նշանակվել տուգանք),
ե) ընտրական սուբյեկտը/սուբյեկտի թեկնածուն և նրա ներկայացուցիչը,
զ) դիտորդը,
է) համապատասխան ընտրական հանձնաժողովում հավատարմագրված մամուլի և զանգվածային լրատվության այլ միջոցների ներկայացուցիչ։
171. Բացառությամբ սույն հոդվածի 17-րդ կետով նախատեսված դեպքերի, ընտրատարածքային ընտրական հանձնաժողովի անդամ չի կարող ընտրվել նաև այն անձը, որը.
ա) վերջին անգամ անցկացված երկու համապետական ​​կամ վերջին անգամ անցկացված երկու միջանկյալ ընտրություններից որևէ մեկի նշանակումից հետո եղել է կուսակցության կողմից նշանակված ընտրական հանձնաժողովի անդամ, ընտրական սուբյեկտ կամ ընտրական սուբյեկտի ներկայացուցիչ, 
բ) վերջին անգամ անցկացված համապետական ընտրությունների տարվա սկզբից կամ վերջին անգամ անցկացված միջանկյալ ընտրությունների տարվա սկզբից եղել է որևէ կուսակցության նվիրատու։ 
172. Կուսակցությունների նվիրատուների մասին տեղեկությունները ճշտելու նպատակով հանրային իրավունքի իրավաբանական անձը՝ Հակակոռուպցիոն բյուրոն, ԿԸՀ-ին ապահովում է կուսակցությունների նվիրատուների վերաբերյալ էլեկտրոնային տվյալների բազա պատշաճ մուտքի և վերստուգման հնարավորություն։
18. Ընտրատարածքային ընտրական հանձնաժողովի անդամ ընտրվելու/նշանակվելու դեպքում անձը պարտավոր է 7-օրյա ժամկետում կատարել սույն օրենքով սահմանված գործունեության սահմանափակման և ծառայողական անհամատեղելիության պահանջները:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 21. Ընտրատարածքային ընտրական հանձնաժողովի լիազորությունը
Ընտրատարածքային ընտրական հանձնաժողովը.
ա) իր լիազորության շրջանակներում ապահովում է ընտրատարածքում ընտրությունների, հանրաքվեի և պլեբիսցիտի անցկացումը, վերահսկում է Վրաստանի ընտրական օրենսդրության կատարումը և ապահովում դրա միանման կիրառում,
բ) կարգադրությամբ ստեղծում և ճշգրտում է ընտրական տեղամասերի սահմանները,
գ) եթե ստորադաս տեղամասային ընտրական հանձնաժողովը չի կատարում կամ չի կարող կատարել Վրաստանի օրենսդրությամբ սահմանված պարտականությունը, իրավազոր է ամբողջական կազմի մեծամասնության որոշմամբ ԿԸՀ-ի առջև բարձրացնել այս հանձնաժողովի լիազորության դադարեցման հարցը, 
դ) կարգադրությամբ որոշում է քվեաթերթիկների տեքստերը ընտրատարածքում մունիցիպալիտետի մարմինների ընտրությունների համար, 
դ1) պարտավոր է բացել համապատասխան ընտրական փաստաթղթերը և վերահաշվարկել քվեարկության արդյունքներն այն դեպքում, երբ տեղամասային ընտրական հանձնաժողովի կողմից կազմված քվեարկության արդյունքների ամփոփիչ արձանագրության մեջ, այնպես, որ նրան չի կցված ուղղման արձանագրություն, ուղղված է ընտրական սուբյեկտին տրված ձայների թիվը, ընտրություններին մասնակցած ընտրողների ընդհանուր թիվը և (կամ) անվավեր համարված քվեաթերթիկների թիվը։ Տվյալ դեպքում ընտրատարածքային ընտրական հանձնաժողովը պարտավոր է հաշվարկել/ստուգել միայն այն ընտրական փաստաթղթերը, որոնց հաշվարկը/ստուգումը բավարար է նշված ուղղված տվյալի/տվյալների ճշմարտացիությունը պարզելու համար, իսկ եթե նշված ընտրական փաստաթղթերը հաշվելու/ստուգելու արդյունքը չի համընկնի ուղղված տվյալի/տվյալների հետ,   ընտրատարածքային ընտրական հանձնաժողովը պետք է վերահաշվարկի ինչպես քվեաթերթիկները, այնպես էլ ընտրողների բոլոր տեսակի ցուցակներում ընտրողների ստորագրությունների  թիվը,
դ2) պարտավոր է  քվեարկության օրվանից ոչ ուշ, քան 6 օր առաջ ընտրատարածքի տարածքում եղած ընտրատեղամասերից պատահական ընտրությամբ հանձնաժողովի նիստին բացահայտել 5 ընտրատեղամաս, բացել այս ընտրատեղամասերի տեղամասային ընտրական հանձնաժողովներից ստացված փաթեթները և  վերահաշվարկել քվեարկության արդյունքները։ Այս դեպքում ընտրատարածքային ընտրական հանձնաժողովը պարտավոր է վերահաշվարկել քվեաթերթիկները, իսկ եթե  քվեաթերթիկների վերահաշվարկի արդյունքը  չհամընկնի քվեարկության արդյունքների ամփոփիչ արձանագրության տվյալների հետ,  ընտրատարածքային ընտրական հանձնաժողովը պարտավոր է վերահաշվարկել ընտրողների ստորագրությունների թիվը բոլոր տեսակի ընտրացուցակներում: Սույն ենթակետին համապատասխան ընտրատեղամասերի պատահական ընտրությամբ բացահայտման համար պատահական ընտրության ժամանակ նկատի չեն առնվում սույն հոդվածի  «դ3» և «դ4» ենթակետերով նախատեսված ընտրատեղամասերը, 
դ3) պարտավոր է բացել համապատասխան ընտրական փաստաթղթերը և վերահաշվարկել քվեարկության արդյունքներն այն դեպքում, երբ անվավեր համարված քվեաթերթիկների թվի և ընտրական սուբյեկտներին տրված ձայների գումարը 5-ով կամ 5-ից ավելիով գերազանցում է  տեղամասային ընտրական հանձնաժողովի կողմից կազմված քվեարկության արդյունքների ամփոփիչ արձանագրության մեջ նշված ընտրություններին մասնակցած  ընտրողների թիվը։  Այս դեպքում ընտրատարածքային ընտրական հանձնաժողովը պարտավոր է վերահաշվարկել  քվեաթերթիկները, իսկ եթե անվավեր համարված քվեաթերթիկների թվի և ընտրական սուբյեկտներին տրված ձայների գումարը քվեաթերթիկների վերահաշվարկի արդյունքում չհամընկնի տեղամասային ընտրական հանձնաժողվի կողմից կազմված քվեարկության արդյունքների ամփոփիչ արձանագրության մեջ նշված ընտրություններին մասնակցած ընտրողների ընդհանուր թվին,  ընտրատարածքային ընտրական հանձնաժողովը պետք է վերահաշվարկի ընտրողների բոլոր տեսակի ցուցակներում ընտրողների ստորագրությունների թիվը,  
դ4) պարտավոր է բացել համապատասխան ընտրական փաստաթղթերը և վերահաշվարկել քվեարկության արդյունքներն այն դեպքում, երբ անվավեր համարված  քվեաթերթիկների թիվը և ընտրական սուբյեկտներին տրված ձայների թվի գումարը 10-ով կամ ավելի քան 10-ով պակաս է տեղամասային ընտրական հանձնաժողովի կողմից կազմված քվեարկության արդյունքների ամփոփիչ արձանագրության մեջ նշված ընտրությունների մասնակցած ընտրողների ընդհանուր թվից։  Այս դեպքում ընտրատարածքային ընտրական հանձնաժողովը պարտավոր է վերահաշվարկել քվեաթերթիկները, իսկ եթե անվավեր համարված քվեաթերթիկների թվի և ընտրական սուբյեկտներին տրված ձայների թվի գումարը քվեաթերթիկների վերահաշվարկի հետևանքով չհամընկնի տեղամասային ընտրական հանձնաժողովի  կողմից կազմված քվեարկության արդյունքների ամփոփիչ արձանագրության մեջ նշված ընտրություններին մասնակցած ընտրողների ընդհանուր թվին, ընտրատարածքային ընտրական հանձնաժողովը պետք է վերահաշվարկի  բոլոր  տեսակի ընտրացուցակներում ընտրողների ստորագրությունների թիվը,
ե) պարտավոր է դիմումի/բողոքի հիման վրա (եթե դիմումը/բողոքը ներկայացվել է սույն օրենքով սահմանված կարգով և սահմանված ժամկետում), ինչպես նաև իր նախաձեռնությամբ ստուգել տեղամասային ընտրական հանձնաժողովների, նրանց պաշտոնատար անձանց գործողությունների և որոշումների օրինականությունը (այդ թվում՝ ընտրությունների մասնակիցների գրանցման, քվեաթերթիկների հաշվարկման ճշգրտությունը և այլն) և խախտում հայտնաբերելու դեպքում կայացնել համապատասխան որոշում (այդ թվում՝ փոփոխել տեղամասային ընտրական հանձնաժողովի քվեարկության արդյունքների ամփոփիչ արձանագրության տվյալները՝ ստուգման արդյունքին համապատասխան,  կամ անվավեր ճանաչել  ընտրական տեղամասում քվեարկության արդյունքները)։  Եթե ​​խախտումը հանգեցնում է միամանդատ տեղական ընտրատարածքում ընտրված անձի կամ ընտրությունների երկրորդ փուլ անցած թեկնածուի փոփոխության,  բազմամանդատ ընտրատարածքում ընտրված անձանց փոփոխության (մունիցիպալիտետի մարմինների ընտրությունների ժամանակ), ընտրություններն անցկացված կամ չանցկացված ճանաչելու փոփոխության (ըստ մեծամասնական ընտրատարածքի և մունիցիպալիտետի մարմինների ընտրությունների ժամանակ) և վերը նշված ստուգումը  հնարավորություն չի տալիս որոշելու օրինական արդյունքը, որոշում է կայացնում համապատասխան ընտրական տեղամասում քվեարկության արդյունքներն անվավեր ճանաչելու և ԿԸՀ-ի առջև կրկնական քվեարկության հարց բարձրացնելու մասին։  Ընտրատարածքային ընտրական հանձնաժողովի կողմից վերահաշվարկի մասին որոշում կայացնելու դեպքում ընտրատարածքային ընտրական հանձնաժողովը այդ մասին պետք է տեղեկացնի  բոլոր ընտրական սուբյեկտներին և դիտորդական կազմակերպություններին, որոնց ներկայացուցիչները ներկա են գտնվել ընտրատեղամասում քվեաթերթիկների հաշվարկին և, նրանց ցանկության դեպքում, ապահովել նրանց ներկայացուցիչների ներկայությունը վերահաշվարկի գործընթացին,
զ) տեղամասային ընտրական հանձնաժողովների քվեարկության արդյունքների ամփոփիչ արձանագրությունների հիման վրա, Վրաստանի ընտրական օրենսդրության խախտման քննարկման արդյունքների նախատեսմամբ, ամփոփում է քվեարկության արդյունքները  ընտրատարածքում համապատասխան ընտրությունների/հանրաքվեի/պլեբիսցիտի անցկացման ժամանակ,  որի վերաբերյալ կազմվում է ընտրական հանձնաժողովի քվեարկության արդյունքների ամփոփիչ արձանագրություն,
է) տեղամասային ընտրական հանձնաժողովների քվեարկության արդյունքների ամփոփիչ արձանագրությունների հիման վրա,   Վրաստանի ընտրական օրենսդրության խախտման վերաբերյալ, շրջանային/քաղաքային դատարանի որոշման արդյունքի նախատեսմամբ, կազմում է ընտրատարածքում մունիցիպալիտետի մարմինների ընտրությունների (բացառությամբ քաղաք Թբիլիսիի սակրեբուլոյի ընտրությունների) և ինքնակառավարվող քաղաքի (բացառությամբ Թբիլիսիի)/ինքնավար համայնքի քաղաքապետի/համայնքապետի ընտրությունների ժամանակ, ինչի վերաբերյալ կազմվում է ընտրատարածքային ընտրական հանձնաժողովի ընտրությունների արդյունքների ամփոփիչ արձանագրություն,  
ը) սույն օրենքում նշված տեղական ոչ ձեռնարկատիրական (ոչ առևտրային) իրավաբանական անձին կարգադրությամբ շնորհում է ընտրությունների/հանրաքվեի/ պլեբիսցիտի տեղական դիտորդի կարգավիճակ,
թ) ապահովում է արտահերթ ընտրությունների, կրկնական ընտրությունների և վերաքվեարկության և ընտրությունների երկրորդ փուլի անցկացումը,
թ1) կարգադրությամբ ընտրում է ընտրատարածքային ընտրական հանձնաժողովի ներկայացուցիչներ և սահմանում նրանց լիազորությունները,
ժ) ապահովում է  ընտրությունների հետ կապված տեղեկատվական նյութերի հրատարակումն ու հրապարակումը,
ժա) քննարկում է ընտրական գործընթացի հետ կապված դիմումներն ու բողոքները և իր լիազորության սահմաններում կայացնում համապատասխան որոշում, այդ թվում՝ համապատասխան հիմքերի առկայության դեպքում՝ որոշում դիմումը/բողոքը առանց քննարկման թողնելու վերաբերյալ,  
ժբ) սույն օրենքով սահմանված կարգով նպաստում է ընտրողների ցուցակների ձևավորմանը, ապահովում դրանց հրապարակայնությունն ու հասանելիությունը,
ժգ) տեղամասային ընտրական հանձնաժողովի անդամների որակավորումը բարձրացնելու նպատակով ապահովում է սեմինարների և ուսումնական դասընթացների անցկացում,
ժդ) իրականացնում է սույն օրենքով վերապահված այլ լիազորություններ:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 22. Ընտրատարածքային ընտրական հանձնաժողովի նախագահի, նախագահի տեղակալի և հանձնաժողովի քարտուղարի լիազորությունը 
1. Ընտրատարածքային ընտրական հանձնաժողովի նախագահը.
ա) ընտրատարածքային ընտրական հանձնաժողովում իրականացնում է վարչական լիարժեք գործառույթներ,
բ) վարում է ընտրական հանձնաժողովի նիստը,
գ) տնօրինում է ընտրատարածքային ընտրական հանձնաժողովի ֆինանսական միջոցները,
գ1) աշխատանքային պայմանագրեր է կնքում ընտրատարածքային ընտրական հանձնաժողովի օժանդակ և տեխնիկական անձնակազմի հետ,
դ) ընտրական վարչակազմի կանոնակարգին համապատասխան առաջադրանք է տալիս  հանձնաժողովի նախագահի տեղակալին, հանձնաժողովի քարտուղարին և հանձնաժողովի այլ անդամների, օժանդակ և տեխնիկական անձնակազմին,
ե) գրանցում է ընտրողների նախաձեռնող խմբերին, կուսակցության/ընտրողների նախաձեռնող խմբի կողմից ընտրատարածքում առաջադրված մեծամասնական թեկնածուներին, ինչպես նաև կուսակցական ցուցակները և քաղաքապետի/համայնքապետի թեկնածուներին մունիցիպալիտետի մարմինների ընտրությունների համար (բացառությամբ քաղաք Թբիլիսիի մունիցիպալիտետի սակրեբուլոյի ընտրությունների և քաղաք Թբիլիսիի քաղաքապետի ընտրությունների),
զ) համապատասխան վկայականներ է տալիս կուսակցության/ընտրողների նախաձեռնող խմբի կողմից առաջադրված թեկնածուներին,
զ1) (հանվել է՝ 28.06.2021թ., №703),
է) համապատասխան վկայական է տալիս ընտրված սակրեբուլոյի անդամին (բացառությամբ Թբիլիսիի քաղաքապետարանի սակրեբուլոյի անդամի), իսկ լիազորությունները վաղաժամկետ  դադարեցնելու դեպքում՝ նրան փոխարինողին, ինչպես նաև քաղաքապետին (բացառությամբ քաղաք Թբիլիսիի մունիցիպալիտետի քաղաքապետի),
ը) ԿԸՀ-ին է փոխանցում  սակրեբուլոյի անդամ ընտրված անձանց, ինչպես նաև քաղաքապետի լիազորություններն ստուգելու համար անհրաժեշտ փաստաթղթերը և Վրաստանի ընտրական օրենսդրությամբ սահմանված այլ ընտրական փաստաթղթեր,
ը1) (հանվել է՝ 22.12.2022թ., №2475),
թ) իրականացնում է Վրաստանի ընտրական օրենսդրությամբ վերապահված այլ լիազորություններ:
2. Ընտրատարածքային ընտրական հանձնաժողովի նախագահի տեղակալը.
ա) կատարում է ընտրատարածքային ընտրական հանձնաժողովի նախագահի պարտականություններ, եթե հանձնաժողովը չունի նախագահ կամ նա չի կարող կատարել իր պարտականությունը,
բ) ընտրատարածքային ընտրական հանձնաժողովի նախագահի կարգադրությամբ իրականացնում է հանձնաժողովի նախագահի առանձին լիազորություններ (կարգադրությամբ պետք է հստակորեն որոշվեն շնորհված լիազորությունների շրջանակը և ժամկետը)։
3. Ընտրատարածքային ընտրական հանձնաժողովի քարտուղարը.
ա) բաշխում է ընտրատարածքային ընտրական հանձնաժողով բերված ընտրական փաստաթղթերը և ընտրատարածքային ընտրական հանձնաժողովի անունով ստացված գրագրությունը,
բ) կարգադրությամբ գրանցում է ընտրություններին մասնակցող կուսակցության և ընտրողների նախաձեռնող խմբի ներկայացուցիչներին տեղամասային ընտրական հանձնաժողովներում և տալիս համապատասխան վկայականներ, 
գ) ընտրության/հանրաքվեի դիտորդի կարգավիճակ ունեցող ընտրատարածքային և տեղամասային ընտրական հանձնաժողովներում գրանցում է ոչ ձեռնարկատիրական (ոչ առևտրային) իրավաբանական անձի կողմից նշանակված դիտորդներին և նրանց տալիս դիտորդի վկայականներ,
դ) կարգադրությամբ իրականացնում է լրատվամիջոցների ներկայացուցիչների հավատարմագրում և նրանց տալիս   հավատարմագրման քարտեր,
ե) կազմում է ընտրական հանձնաժողովի նիստերի արձանագրությունները, այդ թվում,  քվեարկության և ընտրությունների արդյունքների ամփոփիչ արձանագրությունները,
զ) իրականացնում է Վրաստանի ընտրական օրենսդրությամբ վերապահված այլ լիազորություններ:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 23. Ընտրական տեղամասերը
1. Քվեարկություն անցկացնելու և ձայները հաշվելու համար ընտրատարածքը բաժանվում է ընտրատեղամասերի:
2. Ընտրական տեղամասերը ստեղծվում են ոչ պակաս, քան 20 և ոչ ավելի, քան 1500 ընտրողների համար, բացառությամբ սույն հոդվածի 21 կետով և սույն օրենքի 763 հոդվածի 4-րդ կետով նախատեսված դեպքերի: Ընտրական տեղամասեր է ստեղծում, ինչպես նաև դրանց սահմաններն ու համարները որոշում համապատասխան ընտրատարածքային ընտրական հանձնաժողովը, ոչ ուշ, քան մինչև ընտրական տարվա հուլիսի 1-ը և 2 օրվա ընթացքում հրապարակում է համապատասխան տեղեկատվություն՝ նշելով ընտրատեղամասերի սահմանները։ Ընտրատարածքային ընտրական հանձնաժողովը մունիցիպալիտետի համապատասխան մարմինների տվյալների հիման վրա որոշում և ճշգրտում է ընտրական տեղամասում ընդգրկված բոլոր բնակելի շենք-շինությունների ցանկը և հասցեները, ինչպես նաև այն շենք-շինությունների ցանկը և հասցեները, որոնք Վրաստանի ընտրական վարչակազմի կողմից կարող են օգտագործվել ընտրական նպատակներով։ Վրաստանի խորհրդարանի արտահերթ ընտրությունների դեպքում ընտրատեղամասերը ստեղծվում են ընտրությունների օրվանից ոչ ուշ, քան 40 օր առաջ։ 
21. Այն ընտրական տեղամասում, որտեղ քվեարկում են սույն օրենքի 32-րդ հոդվածի առաջին կետի «դ» ենթակետով սահմանված ընտրողները, ընտրողների թիվը չպետք է գերազանցի 2000-ը։ 
3. Տեղեկությունները ընտրական տեղամասի սահմանների և ընտրատեղամասում ընդգրկված բոլոր բնակելի շենք-շինությունների հասցեների մատնանշմամբ (այսպիսինի առկայության դեպքում) կփակցվեն տեղամասային ընտրական հանձնաժողովի շենքում:
4. Բացառիկ դեպքերում (Վրաստանի պաշտպանության նախարարության զինծառայողների տեղակայման վայր արտերկրում, քրեակատարողական հիմնարկ, հիվանդանոց և այլ ստացիոնար բուժման հաստատություն, գթության տուն, անօթևանների ապաստան, սահմանափակ հնարավորություն ունեցող անձանց պանսիոնատ և սոցիալական նպատակներով այլ հաստատություն, որում կա 50-ից ավելի ընտրող) ընտրական տեղամասեր կարող են ստեղծվել ընտրություններից ոչ ուշ, քան 15 օր առաջ։ Սույն կետով սահմանված այն հաստատությունը, որտեղ ընտրողների թիվը չի գերազանցում 50-ը, ընտրատարածքային ընտրական հանձնաժողովի որոշմամբ կցվում է մոտակա ընտրական տեղամասին։
5. Ստեղծված ընտրական տեղամասի սահմանները, ինչպես նաև ընտրական տեղամասի տարածքում գտնվող, սույն հոդվածի 2-րդ կետում նշված շենք-շինությունների ցանկը և հասցեները ճշգրտում է համապատասխան ընտրատարածքային ընտրական հանձնաժողովը ոչ ուշ, քան քվեարկության օրվանից 50  օր առաջ ինքնակառավարվող քաղաքի/համայնքի տարածքում գործող մունիցիպալիտետի մարմինների տվյալների  և ստուգման հիման վրա։ Ընտրատեղամասերի ճշգրտված սահմանները հրապարակվում են անհապաղ։ 
6. Արգելվում է սույն օրենքի 32-րդ հոդվածի առաջին մասի «դ» ենթակետով սահմանված հիմնարկների ծառայողների համար համապատասխան ստորաբաժանումների տարածքում ստեղծել ընտրական տեղամասեր,  բացառությամբ սույն օրենքի 23-րդ հոդվածի 4-րդ կետով նախատեսված դեպքի։
7. Այլ պետության մեջ ընտրատեղամասեր է ստեղծում ԿԸՀ-ն ընտրություններից ոչ ուշ, քան 30 առաջ Վրաստանի արտաքին գործերի նախարարության տվյալների հիման վրա ոչ պակաս, քան 50 և ոչ ավելի, քան 3000 ընտրողների համար։ Այս ընտրատեղամասերի արդյունքները առանձին արձանագրությամբ ամփոփում է ԿԸՀ-ն։
8. Ընտրատարածքային ընտրական հանձնաժողովը ընտրական տեղամասերի ստեղծումից հետո, ոչ ուշ, քան 5 օրում, իսկ  սույն հոդվածի 4-րդ կետով նախատեսված դեպքում՝ 2-օրյա ժամկետում ԿԸՀ պաշտոնական կայքում հրապարակում է ընտրատեղամասերի համարները, տեղամասային ընտրական հանձնաժողովների հասցեները, կոնտակտային հեռախոսահամարները և այլ վավերապայմաններ։
Վրաստանի 2013 թվականի հուլիսի 29-ի №901 օրգանական օրենք – կայք, 20.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5441 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 5-ի №3127 օրգանական օրենք – կայք, 11.07.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 24. Տեղամասային ընտրական հանձնաժողովի ստեղծումը
1. Տեղամասային ընտրական հանձնաժողովը բաղկացած է ոչ ավելի, քան 17 անդամից, որոնց սահմանված ժամկետում և սահմանված կարգով նշանակում/ընտրում են սույն օրենքով սահմանված սուբյեկտները։
2. Տեղամասային ընտրական հանձնաժողովի 8 անդամներին, այդ թվում՝ նշված տեղամասային հանձնաժողովի ղեկավար անձանց, ընտրում է համապատասխան ընտրատարածքային ընտրական հանձնաժողովը՝ ամբողջական կազմի առնվազն երկու երրորդով, այն պայմանով, որ թեկնածությանն աջակցել է, այդ թվում, ԿԸՀ-ի կողմից 5 տարի ժամկետով ընտրված համապատասխան տարածքային ընտրական հանձնաժողովի առնվազն 3 անդամ։ Սույն կետով սահմանված ընտրության ընթացակարգին ընտրատարածքային ընտրական հանձնաժողովի անդամը չի մասնակցում, եթե նա համապատասխան տեղամասային ընտրական հանձնաժողովի անդամության թեկնածուի ընտանիքի անդամ է (ամուսին, ուղիղ վերընթաց կամ վայրընթաց ճյուղի ազգական, խորթ զավակ, քույր, եղբայր,  ծնողի կամ երեխայի խորթ զավակ, ամուսնու քույր, եղբայր, ծնող):
3. Այլ պետությունում ստեղծված տեղամասային ընտրական հանձնաժողովի 8 անդամներին, այդ թվում՝ նշված տեղամասային ընտրական հանձնաժողովի ղեկավար անձանց ընտրում է ԿԸՀ-ն՝ սույն հոդվածով և սույն օրենքի 25-րդ և 251 հոդվածներով սահմանված կարգով:
4. Տեղամասային ընտրական հանձնաժողովի 9 անդամներ սույն օրենքի 13-րդ հոդվածով սահմանված կարգով նշանակվում են համապատասխան կուսակցությունների կողմից:
5. Տեղամասային ընտրական հանձնաժողովի անդամ կարող է ընտրվել, նաև իրավազոր կուսակցության կողմից նշանակվել 18 տարին լրացած Վրաստանի գործունակ քաղաքացին, որը բավարարում է սույն օրենքով սահմանված պահանջները և  ունի տեղամասային ընտրական հանձնաժողովի անդամի հավաստագիր, բացառությամբ սույն հոդվածի 51 և 52 կետերով նախատեսված դեպքերի։ 
51. Տեղամասային ընտրական հանձնաժողովի անդամի հավաստագիր չի պահանջվում․  
ա) այն անձից, որն ունի ընտրական վարչակազմի ծառայողի հավաստագիր,  
բ) այն անձից, որն ունի տեղամասային ընտրական հանձնաժողովի ղեկավար անձի հավաստագիր, 
գ) բացառիկ դեպքերում ստեղծված տեղամասային ընտրական հանձնաժողովի անդամից, 
դ) այլ պետությունում ստեղծված տեղամասային ընտրական հանձնաժողովի անդամից, 
ե) տեղամասային ընտրական հանձնաժողովի անդամի  լիազորությունը վաղաժամկետ դադարեցնելու պատճառով տեղամասային ընտրական հանձնաժողովի անդամ ընտրելու համար հայտարարված մրցույթին մասնակցող անձից, 
զ) սույն օրենքի 25-րդ հոդվածի 8-րդ և 10-րդ կետերի հիման վրա հայտարարված մրցույթին մասնակցող անձից,
է) իրավազոր կուսակցության կողմից նշանակված տեղամասային ընտրական հանձնաժողովի անդամից։
52. Ընտրատարածքային ընտրական հանձնաժողովն իրավունք ունի մրցույթի հիման վրա տեղամասային ընտրական հանձնաժողովի անդամ ընտրելու տեղամասային ընտրական հանձնաժողովի անդամի հավաստագիր չունեցող անձին, եթե տեղամասային ընտրական հանձնաժողովի անդամների ընտրության համար հայտարարված վերամրցույթի արդյունքում մեկ կամ մեկից ավելի տեղամասային ընտրական հանձնաժողովի անդամի բոլոր թափուր պաշտոնները միևնույն է չեն լրացվել: 
6. Տեղամասային ընտրական հանձնաժողովի անդամ չի կարող ընտրվել/նշանակվել.
ա) անձը, որը Վրաստանի ընտրական օրենսդրության խախտման պատճառով ընտրական հանձնաժողովի կամ դատարանի կողմից ազատվել է Վրաստանի ընտրական վարչությունում զբաղեցրած պաշտոնից՝ պաշտոնից ազատվելու օրվանից 4 տարվա ընթացքում, 
բ) անձը, որին Վրաստանի ընտրական օրենսդրության խախտման պատճառով դատարանը ճանաչել է վարչական իրավախախտ անձ՝ դատարանի որոշումն օրինական ուժի մեջ մտնելուց հետո 4 տարվա ընթացքում,
բ1) անձը, որի 18 տարին չի լրացել տեղամասային ընտրական հանձնաժողովի անդամ առաջադրվելու օրվա դրությամբ,  
բ2) անձը, որը չունի տեղամասային ընտրական հանձնաժողովի անդամի հավասատագիր, բացառությամբ սույն հոդվածի 51 և 52 կետերով նախատեսված դեպքերի,
գ) դատվածություն ունեցող անձը (բացառությամբ այն դեպքի, երբ անձի նկատմամբ որպես պատժամիջոց է նշանակված տուգանք),
դ) Վրաստանի խորհրդարանի անդամը, Վրաստանի խորհրդարանի աշխատակազմի ղեկավարը,
ե) Վրաստանի, ինքնավար հանրապետության նախարարը, նրա տեղակալը,
զ) նախարարության դեպարտամենտի, վարչության ղեկավարը,
է) մունիցիպալիտետի ներկայացուցչական մարմնի՝ սակրեբուլոյի նախագահը, քաղաքապետը, նրանց տեղակալները, 
ը) զինծառայողը, Վրաստանի ներքին գործերի նախարարության, Վրաստանի պաշտպանության նախարարության, Վրաստանի արդարադատության նախարարության Գլխավոր տեսչության, նույն նախարարության  համակարգում ընդգրկված պետական ենթագերատեսչային հիմնարկի՝ Հատուկ  քրեակատարողական ծառայության,  Վրաստանի պետական ​​անվտանգության ծառայության, Վրաստանի հետախուզական ծառայության, Պետական ​​պահպանության հատուկ ծառայության, Վրաստանի ֆինանսների նախարարության քննչական ծառայության  ծառայողը, Հատուկ քննչական ծառայության քննչական բաժնի աշխատակիցը,
թ) դատավորը, նրա օգնականը,
ժ) դատախազության աշխատակիցը,
ժա) ընտրական սուբյեկտը/ընտրական սուբյեկտի թեկնածուն, նրա ներկայացուցիչը,
ժբ) դիտորդը,
ժգ) համապատասխան ընտրական հանձնաժողովում հավատարմագրված մամուլի և զանգվածային լրատվության այլ միջոցների ներկայացուցիչը։ 
61. Բացի սույն հոդվածի 6-րդ կետով նախատեսված դեպքերից, տեղամասային ընտրական հանձնաժողովի անդամ չի կարող ընտրվել այն անձը, որը․ 
ա) վերջում անցկացված երկու համապետական ​​կամ վերջում անցկացված երկու միջանկյալ ընտրություններից որևէ մեկի նշանակումից հետո եղել է կուսակցության կողմից նշանակված ընտրական հանձնաժողովի անդամ, ընտրական սուբյեկտ կամ ընտրական սուբյեկտի ներկայացուցիչ, 
բ) վերջին համապետական ընտրությունների տարեսկզբից կամ վերջին անգամ անցկացված միջանկյալ ընտրությունների տարեսկզբից եղել է որևէ կուսակցության նվիրատու:
62. Կուսակցությունների նվիրատուների վերաբերյալ տեղեկությունների վերստուգման նպատակով հանրային իրավունքի իրավաբանական անձը` Հակակոռուպցիոն բյուրոն, ԿԸՀ-ին ապահովում է նվիրատուների մասին էլեկտրոնային տվյալների բազայի պատշաճ հասանելիության և վերստուգման հնարավորություն: 
63. Տեղամասային ընտրական հանձնաժողովի անդամների հավաստագրման կանոնադրությունը որոշումով հաստատում է ԿԸՀ-ն։ Նշված հավաստագրման քննական թեստերը պետք է ընդգրկեն հարցեր միայն «Վրաստանի ընտրական օրենսգիրք» Վրաստանի օրգանական օրենքից և Տեղամասային ընտրական հանձնաժողովի կանոնակարգից՝ տեղամասային ընտրական հանձնաժողովի անդամների գործառույթներին համապատասխան:
64. Տեղամասային ընտրական հանձնաժողովի անդամի հավաստագրի գործողության ժամկետն է համապատասխան քննություն հանձնելուց հետո 5 տարի: Տեղամասային ընտրական հանձնաժողովի անդամի հավաստագրի վավերականության ժամկետը երկարաձգելու պայմանները սահմանվում են ԿԸՀ որոշմամբ։
7. Տեղամասային ընտրական հանձնաժողովի անդամ կարող է ընտրվել/նշանակվել հանրային ծառայողը (բացառությամբ սույն հոդվածի 6-րդ կետի «դ»-«ժ» ենթակետերով նախատեսված անձի): Նրա նկատմամբ չեն տարածվում «Հանրային ծառայության մասին» Վրաստանի օրենքով սահմանված պաշտոնական անհամատեղելիության պահանջները։ Տեղամասային ընտրական հանձնաժողովի անդամ ընտրվելու/նշանակվելու դեպքում  հանրային ծառայողի տեղամասային ընտրական հանձնաժողովի անդամի լիազորություններն իրականացնելու ընթացքում կարելի է ժամանակավորապես կասեցնել լիազորությունը մշտական ​​աշխատանքի վայրում,  ինչի համար նրան օրենքով տրվում է  չվճարվող արձակուրդ կամ հասանելի վճարովի արձակուրդը՝ իր իսկ պահանջի համաձայն։ 
Վրաստանի 2013 թվականի դեկտեմբերի 13-ի №1788 օրգանական օրենք – կայք, 28.12.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 5-ի №3127 օրգանական օրենք – կայք, 11.07.2018թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3301 օրգանական օրենք – կայք, 09.08.2018թ.
Վրաստանի 2018 թվականի դեկտեմբերի 27-ի №4259 օրգանական օրենք – կայք, 29.12.2018թ.
Վրաստանի 2019 թվականի հունիսի 28-ի №4903 օրգանական օրենք – կայք, 28.06.2019թ.
Վրաստանի 2019 թվականի սեպտեմբերի 20-ի №4988 օրգանական օրենք – կայք, 23.09.2019թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2021 թվականի դեկտեմբերի 30-ի №1340 օրգանական օրենք – կայք, 13.01.2022թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի նոյեմբերի 16-ի №3704 օրգանական օրենք – կայք, 05.12.11.2023թ.

Հոդված 25. Տեղամասային ընտրական հանձնաժողովի անդամների ընտրությունը/ նշանակումը
1. (Հանվել է՝  22.12.2022 թ., №2475)։
2. (Հանվել է՝  22.12.2022 թ., №2475)։
3. (Հանվել է՝  22.12.2022 թ., №2475)։
4. Հերթական ընտրությունների համար ընտրատարածքային ընտրական հանձնաժողովը տեղամասային ընտրական հանձնաժողովի անդամներին ընտրում է ոչ ուշ, քան ընտրությունների օրվանից 46 օր առաջ, իսկ արտահերթ ընտրությունների համար՝ ոչ շուտ, քան 50 օր առաջ և ոչ ուշ, քան  46  օր առաջ։ Մինչև տեղամասային ընտրական հանձնաժողովի անդամների ընտրությունը ԿԸՀ պաշտոնական կայքում հրապարակվում է համապատասխան թեկնածուների ցուցակը։ Բացառիկ դեպքերում ստեղծված տեղամասային ընտրական հանձնաժողովի անդամներն ընտրվում են ոչ շուտ, քան ընտրություններից 10 օր և ոչ ուշ, քան 9 օր առաջ։
5. ԿԸՀ-ն այլ պետությունում ստեղծված տեղամասային ընտրական հանձնաժողովի անդամներին ընտրում է ընտրությունների օրվանից ոչ շուտ, քան 24 և ոչ ուշ, քան  20 օր առաջ։ 
6. Սույն օրենքի 24-րդ հոդվածի 4-րդ կետով իրավազոր կուսակցության որոշումը տեղամասային ընտրական հանձնաժողովի անդամ նշանակելու մասին համապատասխան ընտրատարածքային ընտրական հանձնաժողով է ներկայացվում ընտրությունների օրվանից ոչ շուտ, քան 45 և ոչ ուշ, քան 40 օր առաջ, բացառիկ դեպքերում ստեղծված տեղամասային ընտրական հանձնաժողովում հանձնաժողովի անդամ նշանակելու մասին՝ քվեարկության օրվանից ոչ շուտ, քան 14 և ոչ ուշ, քան 9 օր առաջ, իսկ այլ պետությունում ստեղծված  տեղամասային ընտրական հանձնաժողովի անդամ նշանակելու մասին՝ ԿԸՀ-ին, տեղամասային ընտրական տեղամասի ստեղծումից հետո՝ ոչ ուշ, քան ընտրությունների օրվանից 20 օր առաջ։ 
61. Եթե հանձնաժողովի անդամ նշանակելու իրավունք ունեցող կուսակցությունը սույն օրենքով սահմանված ժամկետում չի օգտվում այդ իրավունքից, կորցնում է տեղամասային ընտրական հանձնաժողովի անդամ նշանակելու իրավունքը նույն ընտրության ժամանակաշրջանում:
7. Տեղամասային ընտրական հանձնաժողովի անդամների ցուցակը համապատասխան ընտրատարածքային ընտրական հանձնաժողովի կողմից հրապարակվում է ԿԸՀ պաշտոնական կայքում ոչ ուշ, քան քվեարկության օրվանից 29  օր առաջ,  բացառիկ դեպքերում ստեղծված հանձնաժողովի անդամների ցուցակը` ոչ ուշ, քան ընտրությունների օրվանից  5 օր առաջ, իսկ այլ պետությունում ստեղծված  հանձնաժողովի անդամների ցուցակը՝ ոչ ուշ, քան ընտրությունների օրվանից 10 օր առաջ։ 
8. Եթե ընտրություններից 30 օր առաջ,  բացառիկ դեպքերում ստեղծված հանձնաժողովին` ընտրությունների օրվանից 8 օր առաջ, իսկ  այլ պետությունում ստեղծված հանձնաժողովին` ընտրություններից 19 օր առաջ պարզ դառնա, որ տեղամասային ընտրական հանձնաժողովի կազմում սահմանվածից պակաս քանակությամբ անդամ կա, վերադաս ընտրատարածքային ընտրական հանձնաժողովը (առաջին երկու դեպքում) և ԿԸՀ-ն (երրորդ դեպքում) իրավունք ունեն տեղամասային ընտրական հանձնաժողովի պակաս անդամների փոխարեն 3-օրյա ժամկետում ընտրել հանձնաժողովի անդամներ մրցույթին մասնակցող թեկնածուներից  կամ կրկին հայտարարված մրցույթի հիման վրա։ Տեղամասային ընտրական հանձնաժողովի անդամների ընտրության մրցույթի անցկացման կարգը, մրցույթի պայմանները, ժամկետները և նշված անդամների ընտրության կարգը կարգադրությամբ սահմանում է ԿԸՀ-ը:
9. Տեղամասային ընտրական հանձնաժողովի անդամին հետ կանչելու և նրան փոխարինող նշանակելու մասին իրավազոր կուսակցության որոշումը ներկայացվում է համապատասխան տեղամասային ընտրական հանձնաժողով և վերադաս ընտրատարածքային ընտրական հանձնաժողով, իսկ այլ պետությունում ստեղծված հանձնաժողովի համար՝ ԿԸՀ-ը:
10. Եթե հանձնաժողովի անդամի լիազորության վաղաժամկետ դադարեցումից հետո նրան փոխարինող նշանակելու իրավունք ունեցող կուսակցությունը չի օգտվել այդ իրավունքից, ինչպես նաև, եթե վաղաժամկետ դադարեցվել են  ընտրատարածքային ընտրական հանձնաժողովի կամ ԿԸՀ-ի կողմից ընտրված հանձնաժողովի անդամի  լիազորությունները և այդ պատճառով հանձնաժողովի կազմում  սահմանված թվից պակաս անդամ է մնացել, դրա կազմը լրացնելու համար հանձնաժողովի անդամ ընտրելու իրավունք, նոր թեկնածուներ ներկայացնելու վերջնաժամկետը լրանալուց հետո, 5-օրյա ժամկետում ունի, համապատասխանաբար, ընտրատարածքային ընտրական հանձնաժողովը կամ ԿԸՀ-ը։ Նման դեպքում կուսակցությունը կորցնում է նույն ընտրությունների ընտրական ժամանակահատվածում տեղամասային ընտրական հանձնաժողովի անդամ վերանշանակելու իրավունքը։
11. Ընտրատարածքային ընտրական հանձնաժողովը, ԿԸՀ-ը տեղամասային ընտրական հանձնաժողովի անդամներին ընտրում է անվանական քվեարկությամբ: Յուրաքանչյուր թեկնածուի օգտին քվեարկվում է առանձին։ ԿԸՀ-ի կողմից տեղամասային ընտրական հանձնաժողովի անդամ ընտրելիս՝ ընտրված կհամարվի այն թեկնածուն, որին կաջակցի ԿԸՀ ամբողջական կազմի առնվազն երկու երրորդը, իսկ ընտրատարածքային ընտրական հանձնաժողովի կողմից տեղամասային հանձնաժողովի անդամ ընտրելիս՝ ընտրված կհամարվի այն թեկնածուն, որին կաջակցի համապատասխան ընտրատարածքային ընտրական հանձնաժողովի ամբողջական կազմի առնվազն երկու երրորդը, այն պայմանով, որ  նրան աջակցել է, այդ թվում, ԿԸՀ-ի կողմից 5 տարի ժամկետով ընտրված համապատասխան ընտրատարածքային ընտրական հանձնաժողովի գոնե 3 անդամ։  Եթե ​​պարզվի, որ թեկնածուների թիվը ընտրվելիք թվից ավելի է, ապա ընտրված կհամարվեն նրանցից ավելի լավ արդյունք ունեցող թեկնածուները։ Եթե ​​թեկնածուների ստացած ձայների հավասարության պատճառով հաղթող հնարավոր չլինի բացահայտել,  այդ թեկնածուներն անմիջապես կդրվեն քվեարկության՝ դրանցից հաղթողին որոշելու համար։ Վերաքվեարկության ժամանակ ընտրված կհամարվի այն թեկնածուն, որին կաջակցի համապատասխան ընտրական հանձնաժողովի ամբողջական կազմի մեծամասնությունը։  Եթե ​​հաղթողը կրկին չբացահայտվի, այն կորոշվի վիճակահանությամբ։ Եթե սույն կետով սահմանված ընթացակարգի հետևանքով բոլոր թափուր պաշտոնները չհամալրվեն, որոշում   կկայացնի ԿԸՀ-ը։
12. Տեղամասային ընտրական հանձնաժողովի անդամի ընտրության/նշանակման մասին որոշման մեջ նշվում է հանձնաժողովի անդամ ընտրված/նշանակված անձի անունն ու ազգանունը, ինչպես նաև այն տեղամասային ընտրական հանձնաժողովի համարը, որի անդամ նա ընտրվել/նշանակվել է։ Տեղամասային ընտրական հանձնաժողովի անդամ նշանակելու մասին կուսակցության որոշման մեջ նշվում է հանձնաժողովի անդամ նշանակված անձի կոնտակտային հասցեն և հեռախոսահամարը։ Սույն որոշմանը կցվում է հանձնաժողովի անդամ նշանակված անձի՝ Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի պատճենը և տեղամասային ընտրական հանձնաժողովի անդամ նշանակված անձի համաձայնությունը։
13. Տեղամասային ընտրական հանձնաժողովի անդամ առաջադրված անձը տեղամասային ընտրական հանձնաժողովի անդամ չի համարվի, եթե խախտվել է սույն հոդվածով սահմանված փաստաթղթերի ներկայացման ժամկետը և/կամ ներկայացված փաստաթղթերը թերի են կամ ոչ ճշգրիտ, և սույն կետով սահմանված ժամկետում չեն վերացվել այս փաստաթղթերում առկա թերությունները: Եթե ​​ներկայացված փաստաթղթերը չեն համապատասխանում սույն հոդվածով սահմանված պահանջներին, համապատասխանաբար ընտրատարածքային ընտրական հանձնաժողովի նախագահը կամ ԿԸՀ նախագահը 2-օրյա ժամկետում այդ մասին  տեղեկացնում է  նրան(նշելով անհամապատասխանությունը), ով ընտրել է/նշանակել է  տեղամասային ընտրական հանձնաժողովի անդամ։  Ուղղված փաստաթղթերը 3 օրվա ընթացքում պետք է վերադարձվեն ընտրատարածքային ընտրական հանձնաժողով կամ ԿԸՀ։
131. Իրավազոր կուսակցության  կողմից տեղամասային ընտրական հանձնաժողովի անդամ նշանակված անձը տեղամասային ընտրական հանձնաժողովի անդամ չի համարվում նաև այն դեպքում, եթե պարզվի, որ այս անձը ընտրատարածքային ընտրական հանձնաժողովին նրա ներկայացման պահի դրությամբ նույն կամ այլ ընտրական հանձնաժողովի անդամ է կամ/և ներկայացված անձը չի բավարարում սուն օրենքի  24-րդ հոդվածի  6-րդ կետի պահանջները: Նման դեպքում ընտրատարածքային ընտրական հանձնաժողովի նախագահը 2-օրյա ժամկետում տեղեկացնում է իրավազոր կուսակցությանը այդ մասին և լրացուցիչ 1-օրյա ժամկետ   տալիս տեղամասային ընտրական հանձնաժողովի նոր անդամ ներկայացնելու համար։
14. Նորաստեղծ տեղամասային ընտրական հանձնաժողովը սկսում է գործել, և նրա անդամների լիազորությունները սկսվում են   քվեարկությունից 30 օր առաջ։ Տվյալ լիազորությունները դադարեցվում են համապատասխան ընտրատարածքային ընտրական հանձնաժողովի կողմից քվեարկության արդյունքների ամփոփիչ արձանագրությունը կազմելուց անմիջապես հետո։
15. (Հանվել է՝  25.07.2013թ., №864):
16. (Հանվել է՝  25.07.2013թ., №864):
17. (Հանվել է՝  25.07.2013թ., №864):
18. (Հանվել է՝  25.07.2013թ., №864):
19. (Հանվել է՝  25.07.2013թ., №864):
20. Տեղամասային ընտրական հանձնաժողովի անդամի լիազորությունները դադարեցվում են նրա տեղը զբաղեցնող հանձնաժողովի անդամի ընտրությունից անմիջապես հետո:
21. (Հանվել է՝  22.12.2022 թ., №2475):
Վրաստանի 2012 թվականի հունիսի 28-ի №6571 օրգանական օրենք – կայք, 28 հունիսի 2012 թ.
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 251. Տեղամասային ընտրական հանձնաժողովի ղեկավարների ընտրությունը
1. Տեղամասային ընտրական հանձնաժողովի նախագահը, հանձնաժողովի նախագահի տեղակալը և հանձնաժողովի քարտուղարը (տեղամասային ընտրական հանձնաժողովի ղեկավար անձինք) միաժամանակ հանդիսանում են տեղամասային ընտրական հանձնաժողովի անդամներ: Նշված անձանց լիազորությունների դադարեցումը միաժամանակ հանգեցնում է տեղամասային ընտրական հանձնաժողովում նրանց անդամության դադարեցման։
2. Տեղամասային ընտրական հանձնաժողովի ղեկավար անձանց սույն օրենքի 24-րդ և 25-րդ հոդվածներով սահմանված կարգով և սահմանված ժամկետներում  ընտրում է համապատասխան ընտրատարածքային ընտրական հանձնաժողովը:
3. Այլ պետություններում ստեղծված տեղամասային ընտրական հանձնաժողովների ղեկավար անձանց սույն օրենքի 24-րդ և 25-րդ հոդվածներով սահմանված կարգով և սահմանված ժամկետներում ընտրում է ԿԸՀ-ն:
4. Տեղամասային ընտրական հանձնաժողովի ղեկավար անձանց ընտրության մրցույթի անցկացման կարգը, մրցույթի պայմանները, ժամկետները և նշված անձանց ընտրության կարգը կարգադրությամբ սահմանում է ԿԸՀ-ը:
5. Տեղամասային ընտրական հանձնաժողովի ղեկավար անձ 18 տարեկան հասակից կարող է ընտրվել Վրաստանի այն գործունակ քաղաքացին, որը բավարարում է սույն օրենքի 24-րդ հոդվածի 6-րդ և 61 կետերով սահմանված պահանջները և որն ունի տեղամասային ընտրական հանձնաժողովի ղեկավար անձի հավաստագիր, բացառությամբ  սույն հոդվածի 6-րդ և  7-րդ կետերով նախատեսված դեպքերի։ 
6. Տեղամասային ընտրական հանձնաժողովի ղեկավարի հավաստագիր չի պահանջվում.
ա) այն անձից, որն ունի ընտրական վարչակազմի  ծառայողի հավաստագիր,  
բ) բացառիկ դեպքերում ստեղծված տեղամասային ընտրական հանձնաժողովի ղեկավար անձից, 
գ) այլ պետությունում ստեղծված տեղամասային ընտրական հանձնաժողովի ղեկավար անդամից, 
ե) տեղամասային ընտրական հանձնաժողովի անդամի  լիազորության վաղաժամկետ դադարեցնելու պատճառով տեղամասային ընտրական հանձնաժողովի ղեկավար անձ  ընտրելու համար հայտարարված մրցույթին մասնակցող անձից։ 
7. Ընտրատարածքային ընտրական հանձնաժողովն իրավունք ունի մրցույթի հիման վրա  տեղամասային հանձնաժողովի ղեկավար ընտրելու տեղամասային ընտրական հանձնաժողովի ղեկավարի հավաստագիր չունեցող անձի, եթե տեղամասային ընտրական հանձնաժողովի ղեկավար անձանց ընտրության համար հայտարարված կրկնական մրցույթի արդյունքում մեկ կամ մեկից ավելի ղեկավար անձանց թափուր պաշտոնները միևնույն է չեն լրացվել։ 
8. Տեղամասային ընտրական հանձնաժողովի ղեկավար անձանց հավաստագրման կանոնադրությունը որոշումով հաստատում է ԿԸՀ-ը: Նշված հավաստագրման քննական թեստերը պետք է ներառեն հարցեր միայն «Վրաստանի ընտրական օրենսգիրք» Վրաստանի օրգանական օրենքից և տեղամասային ընտրական հանձնաժողովի կանոնակարգից՝ տեղամասային ընտրական հանձնաժողովի ղեկավար անձանց գործառույթներին համապատասխան:
9. Տեղամասային ընտրական հանձնաժողովի ղեկավարի հավաստագրի գործողության ժամկետը համապատասխան քննություն հանձնելուց հետո 5 տարի է: Տեղամասային ընտրական հանձնաժողովի ղեկավարի հավաստագրի գործողության ժամկետը երկարաձգելու պայմանները սահմանվում են ԿԸՀ որոշմամբ։
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 26. Տեղամասային ընտրական հանձնաժողովի լիազորությունը
1. Տեղամասային ընտրական հանձնաժողովը Վրաստանի ընտրական վարչակազմի ժամանակավոր տարածքային մարմին է, որը ստեղծվում է սույն օրենքի 24-րդ հոդվածով սահմանված սուբյեկտներից, ԿԸՀ-ի և վերադաս ընտրատարածքային ընտրական հանձնաժողովի կողմից նշանակված/ընտրված անձանցից։
2. Տեղամասային ընտրական հանձնաժողովը.
ա) իր լիազորության սահմաններում ընտրական տեղամասի տարածքում ապահովում է ընտրությունների, հանրաքվեի և պլեբիսցիտի անցկացումը, Վրաստանի ընտրական օրենսդրության կատարումը, քվեարկության ժամանակ Վրաստանի ընտրական օրենսդրությամբ սահմանված ընթացակարգի պահպանումը, ընտրողների, ներկայացուցիչների և դիտորդների Վրաստանի Սահմանադրությամբ և սույն օրենքով երաշխավորված  իրավունքների օգտագործումը և պաշտպանությունը,
բ) ստուգում է ընտրողների ցուցակների ճշգրտությունը, քննարկում ցուցակների հետ կապված բողոքները և սխալների կամ անճշտությունների դեպքում ոչ ուշ, քան հաջորդ օրը, ցուցակներում փոփոխություններ կատարելու առաջարկով դիմում է վերադաս ընտրական հանձնաժողով, 
գ) ընտրողների  դիմումների և հայտերի հիման վրա սահմանում է շարժական քվեատուփերի ցուցակը,
դ) որոշում է քվեարկության արդյունքները ընտրական տեղամասում, ինչի վերաբերյալ կազմվում է տեղամասային ընտրական հանձնաժողովի քվեարկության արդյունքների ամփոփիչ արձանագրություն, 
դ1) (հանվել է՝ 28.06.2021թ., №703),
ե) իրավազոր է ամբողջական կազմի մեծամասնության որոշմամբ վերադաս ընտրատարածքային ընտրական հանձնաժողովի առջև ընտրական տեղամասում քվեարկության արդյունքներն անվավեր ճանաչելու հարց բարձրացնել, 
զ) ընտրողներին բաժանում է ընտրողների քարտեր,
է) պատասխանատու է ընտրական տեղամասում Վրաստանի ընտրական օրենսդրությամբ սահմանված տեղեկությունների ցուցադրման, այն տեղի պատշաճ նախապատրաստման համար, որտեղ անցկացվում է քվեարկությունը և քվեաթերթիկների հաշվարկը, ապահովում է ընտրական տեղամասում կարգուկանոնի պահպանումը,
ը) քվեարկության օրը քննարկում է ընտրությունների գործընթացի և քվեարկության նախապատրաստման հետ կապված դիմումներն ու բողոքները և իր լիազորության սահմաններում ընդունում համապատասխան որոշում,
թ) ապահովում է ընտրողների ընտրական իրավունքների անվերապահ իրականացումը քվեարկության օրը և կրում է նրանց պաշտպանության ողջ պատասխանատվությունը, 
ժա) չեղարկում է տեղամասային ընտրական հանձնաժողովի նախագահի որոշումը՝ քվեարկության շենքը ժամանակավորապես փակելու, քվեարկությունը կասեցնելու, փակվելուց հետո ընտրատեղամասը բացելու, քվեարկությունը շարունակելու մասին, 
ժա) իրականացնում է Վրաստանի ընտրական օրենսդրությամբ վերապահված այլ լիազորություններ:
3. Տեղամասային ընտրական հանձնաժողովի և նրա նախագահի բոլոր կարգադրությունները ընտրատեղամասում կփակցվեն հենց հաջորդ օրը։
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 27. Տեղամասային ընտրական հանձնաժողովի նախագահի, նախագահի տեղակալի և հանձնաժողովի քարտուղարի լիազորությունը 
1. Տեղամասային ընտրական հանձնաժողովի նախագահը.
ա) իրականացնում է ամբողջական վարչական գործառույթներ տեղամասային ընտրական հանձնաժողովում,
բ) նախագահում է տեղամասային ընտրական հանձնաժողովի նիստը,
գ) ստանում և տարածում է տեղամասային ընտրական հանձնաժողով ներկայացված ընտրական փաստաթղթերը և տեղամասային ընտրական հանձնաժողովի անվամբ ստացված գրագրությունը, 
դ) անձամբ պատասխանատու է ընտրական քվեաթերթիկների, հատուկ ծրարների, հանձնաժողովի կնիքների, ամփոփիչ արձանագրությունների և ընտրական այլ փաստաթղթերի պահպանման և ըստ անհրաժեշտության տրամադրման համար,
ե) ընտրական վարչակազմի կանոնակարգին համապատասխան  առաջադրանքներ է տալիս հանձնաժողովի նախագահի տեղակալին, հանձնաժողովի քարտուղարին և հանձնաժողովի այլ անդամների,
զ) քվեարկության օրը վիճակահանությամբ կազմակերպում է գործառույթների բաշխումը հանձնաժողովի անդամների միջև,
է) պատասխանատու է քվեարկության օրը ընտրատեղամասի շենքում կարգուկանոնի պահպանման համար,
ը) պարտավոր է տեղամասում գտնվելու իրավունք ունեցող անձանց թույլ չտալ առանց համապատասխան կրծքանշանի մուտք գործել ընտրատեղամաս,
թ) քվեարկության արդյունքներն ամփոփելուց անմիջապես հետո ընտրական բոլոր փաստաթղթերը փոխանցում է վերադաս ընտրատարածքային ընտրական հանձնաժողովին,
ժա) իրականացնում է Վրաստանի ընտրական օրենսդրությամբ վերապահված այլ լիազորություններ:
2. Տեղամասային ընտրական հանձնաժողովի նախագահի տեղակալը.
ա) կատարում է տեղամասային ընտրական հանձնաժողովի նախագահի պարտականությունը, եթե հանձնաժողովը չունի նախագահ կամ նա չի կարող կատարել իր պարտականությունը,
բ) տեղամասային ընտրական հանձնաժողովի նախագահի կարգադրությամբ   իրականացնում է հանձնաժողովի նախագահի առանձին լիազորություններ (կարգադրությամբ պետք է հստակ սահմանվեն տվյալ լիազորությունների շրջանակը և ժամկետը)։
3. Տեղամասային ընտրական հանձնաժողովի քարտուղարը.
ա) նախապատրաստում է տեղամասային ընտրական հանձնաժողովի կարգադրությունների նախագծերը,
բ) պատասխանատու է հանրային տեղեկությունների տրամադրման համար,
գ) կազմում է տեղամասային ընտրական հանձնաժողովի նիստերի արձանագրությունները, այդ թվում քվեարկության արդյունքների ամփոփիչ արձանագրությունները,
դ) իրականացնում է սույն օրենքով վերապահված այլ լիազորություններ:
4. Տեղամասային ընտրական հանձնաժողովի անդամները սույն օրենքի պահանջները չկատարելու դեպքում ենթակա են նույն օրենքի 28-րդ հոդվածի առաջին և երկրորդ մասերով նախատեսված կարգապահական պատասխանատվության:
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.

Հոդված 28. Ընտրատարածքային և տեղամասային ընտրական հանձնաժողովների անդամների կարգապահական պատասխանատվության միջոցները
1. Ընտրատարածքային և տեղամասային ընտրական հանձնաժողովների անդամների կարգապահական խախտումներն են․
ա) ծառայողական պարտականության մեղավոր չկատարումը կամ ոչ պատշաճ կատարումը,
բ) Վրաստանի ընտրական վարչակազմին գույքային վնաս պատճառելը կամ նման վնասի վտանգը մեղավոր կերպով ստեղծելը,
գ) անհարգելի պատճառով աշխատանքի չներկայանալը,
դ) 3 անգամ անընդմեջ անհարգելի պատճառով ընտրական հանձնաժողովի նիստից բացակայելը,  
 ե) Վրաստանի ընտրական օրենսդրության և համապատասխան ընտրական հանձնաժողովի կանոնակարգի կոպիտ խախտումը,
զ) քվեարկության և ընտրությունների արդյունքների ամփոփիչ արձանագրության պարտադիր  ստորագրումից հրաժարվելը,
է) Վրաստանի ընտրական վարչակազմի/Ուսումնական կենտրոնի կողմից կազմակերպված դասընթացներին անհարգելի պատճառով  չմասնակցելը,
ը) էթիկայի նորմերը, վարքագծի ընդհանուր կանոններն անտեսելը կամ խախտելը, որն ուղղված է պետական ծառայողի   և Վրաստանի ընտրական վարչակազմի վարկաբեկմանը, անկախ նրանից՝ դա կատարվել է աշխատավայրում, թե աշխատանքից դուրս,
2. Կարգապահական խախտումների համար համապատասխան վերադաս ընտրական հանձնաժողովը ընտրատարածքային և տեղամասային ընտրական հանձնաժողովների անդամների նկատմամբ կարող է կիրառել կարգապահական պատասխանատվության հետևյալ միջոցները.
ա) դիտողություն,
բ) նախազգուշացում,
գ) պաշտոնեական վճարի/պաշտոնական վճարի մի մասի պահում, 
դ) լիազորության վաղաժամկետ դադարեցում (բացառությամբ կուսակցությունների կողմից նշանակված անդամի)։
3. Մեկ կարգապահական խախտման համար կարող է կիրառվել կարգապահական պատասխանատվության միայն մեկ միջոց:
4. Ընտրատարածքային և տեղամասային ընտրական հանձնաժողովների անդամների կարգապահական պատասխանատվության չափ սահմանելու համար համապատասխան վերադաս ընտրական հանձնաժողովն օգտագործում է Վրաստանի ընդհանուր վարչական օրենսգրքով սահմանված պարզ վարչական վարույթի կանոնները: Ընտրական հանձնաժողովի անդամի նկատմամբ կարգապահական պատասխանատվության միջոցը պետք է համարժեք լինի նրա կատարած կարգապահական խախտման ծանրությանը։
41. Եթե ընտրական հանձնաժողովի անդամը հետ է կանչվել կամ վաղաժամկետ դադարեցվել է նրա լիազորությունն այն ժամանակահատվածում, երբ դատարանը կամ ընտրական հանձնաժողովը այս անդամի կողմից ընտրական օրենսդրության խախտման պատճառով  կարգապահական պատասխանատվության ենթարկելու նպատակով նրա նկատմամբ վարույթ է իրականացնում,  իրավազոր մարմինը հաստատում է տվյալ անդամի կողմից  ընտրական օրենսդրության խախտման փաստը, իսկ այդ փաստի հաստատման դեպքում հանձնաժողովի հիշյալ անդամի նկատմամբ տարածվում են 10-րդ հոդվածի 5-րդ կետի «բ» ենթակետով, 20-րդ հոդվածի 17-րդ կետի «բ» ենթակետով և 24-րդ հոդվածի 6-րդ կետի «ա» ենթակետով սահմանված սահմանափակումները։ 
42. Տեղամասային ընտրական հանձնաժողովի անդամին կարգապահական պատասխանատվության ենթարկելու կամ այն ​​կիրառելը մերժելու մասին որոշումը կայացվում է համապատասխան դիմումը/բողոքը ներկայացնելուց հետո 12 օրացուցային օրվա ընթացքում, բացառությամբ սույն հոդվածի 43 կետով նախատեսված դեպքի։ 
43. Մինչև ընտրությունների օրը ներկայացված տեղամասային ընտրական հանձնաժողովի անդամի նկատմամբ կարգապահական պատասխանատվության ենթարկելու մասին դիմումի/բողոքի վերաբերյալ որոշումը կայացվում է համապատասխան դիմում/բողոք ներկայացնելուց հետո 7 օրացուցային օրվա ընթացքում:
5. Ընտրատարածքային ընտրական հանձնաժողովի անդամը կարգապահական պատասխանատվություն կրող է համարվում պատասխանատվություն նշանակելուց հետո 1 տարվա ընթացքում,   իսկ տեղամասային ընտրական հանձնաժողովի անդամը` 2 տարվա ընթացքում:
6. Համապատասխան վերադաս ընտրական հանձնաժողովն իրավազոր է ընտրատարածքային ընտրական հանձնաժողովի անդամից վաղաժամկետ, իսկ տեղամասային ընտրական հանձնաժողովի անդամից՝ կարգապահական պատասխանատվության նշանակումից 1 տարի անցնելուց հետո  հանել կարգապահական պատասխանատվությունը։ Կարգապահական պատասխանատվությունը վաղաժամկետ հանվում է նույն կարգով, որով այն նշանակվել է։  
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2017 թվականի դեկտեմբերի 22-ի №1836 օրգանական օրենք – կայք, 29.12.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.

Հոդված 29. Ընտրական հանձնաժողովի անդամի/ղեկավար անձի լիազորության վաղաժամկետ դադարեցումը
1. ԿԸՀ նախագահի/անդամի լիազորությունը վաղաժամկետ դադարեցվում է Վրաստանի խորհրդարանի որոշմամբ (բացառությամբ սույն օրենքի 13-րդ հոդվածով նախատեսված ԿԸՀ-ում կուսակցությունների կողմից նշանակված անդամների և սույն հոդվածով նախատեսված դեպքերի), իսկ ընտրատարածքային կամ տեղամասային ընտրական հանձնաժողովի անդամինը՝ վերադաս ընտրական հանձնաժողովի որոշմամբ (բացառությամբ սույն հոդվածի 6-րդ կետով և սույն օրենքի 13-րդ հոդվածով նախատեսված դեպքերի)․
ա) եթե ընտրական հանձնաժողովի անդամը նրա ընտրվելու/ Վրաստանի նախագահի կողմից նրա նշանակելու դեպքում ընտրվելուց/նշանակվելուց հետո 7 օրվա ընթացքում չի դադարեցրել ընտրական հանձնաժողովի անդամի կարգավիճակին անհամատեղելի գործունեությունը և/կամ ծառայությունը,
բ) եթե ընտրական հանձնաժողովի անդամը զբաղեցրել է սույն օրենքով սահմանված, ընտրական հանձնաժողովի անդամի կարգավիճակին անհամատեղելի պաշտոն, 
գ) եթե բացահայտվել է ընտրական հանձնաժողովի անդամի կարգավիճակին անհամատեղելի գործունեության փաստ,
դ) եթե բացահայտվել է, որ մրցույթին ներկայացված փաստաթղթերում նշված տվյալները ճիշտ չեն՝ այս փաստի բացահայտման օրվանից,
ե) անհարգելի պատճառով  2 ամիս անընդմեջ ԿԸՀ կամ ընտրատարածքային ընտրական հանձնաժողովի նախագահի/անդամի լիազորությունը չկատարելու կամ ԿԸՀ-ի կամ ընտրատարածքային ընտրական հանձնաժողովի նիստից 3 անգամ անընդմեջ բացակայելու դեպքում,
զ) եթե առկա է դատարանի մեղադրական դատավճիռը կամ   ընտրական հանձնաժողովի անդամի կողմից Վրաստանի ընտրական օրենսդրության խախտումը հաստատել է դատարանը՝ դատարանի որոշումն օրինական ուժի մեջ մտնելու դեպքում,
է) ընտրական հանձնաժողովի անդամ նշանակող կուսակցության կողմից սույն օրենքով սահմանված կարգով հետ կանչելու դեպքում՝ հետկանչի մասին դիմում ներկայացնելու դեպքում,
ը) եթե չեղարկվել է ընտրական հանձնաժողովի անդամի, որպես ընտրողի, կարգավիճակը, 
թ) Վրաստանի ընտրական օրենսդրության, ընտրական վարչակազմի կանոնակարգի սիստեմատիկաբար կամ կոպիտ խախտման կամ «Հանրային ծառայության մասին» Վրաստանի օրենքով նախատեսված այլ համապատասխան հիմքերի առկայության դեպքում:
11. Հանձնաժողովի անդամին նույն կամ մեկ այլ ընտրական հանձնաժողովի անդամ ընտրելու/նշանակելու դեպքում նրա լիազորությունը վաղաժամկետ դադարում է ընտրվելու/նշանակվելու մասին իրավական ակտն ուժի մեջ մտնելու օրվանից, որը համապատասխան ընտրական հանձնաժողովն ի գիտություն է ընդունում և ձևակերպում ընտրական հանձնաժողովի նիստի արձանագրությամբ։
2. Ընտրական հանձնաժողովի նախագահի, նախագահի տեղակալի, հանձնաժողովի քարտուղարի պաշտոնից հրաժարական տալու դեպքում.
ա) ԿԸՀ նախագահի հրաժարականի մասին դիմումը ներկայացվում է Վրաստանի խորհրդարան,
բ) ԿԸՀ նախագահի տեղակալի, ԿԸՀ քարտուղարի հրաժարականի մասին դիմումը ներկայացվում է ԿԸՀ,
գ) ընտրատարածքային կամ տեղամասային ընտրական հանձնաժողովի նախագահի, նախագահի տեղակալի, հանձնաժողովի քարտուղարի հրաժարականի մասին դիմումը   ներկայացվում է համապատասխան ընտրական հանձնաժողով։
21. ԿԸՀ նախագահի կողմից Վրաստանի խորհրդարան հրաժարականի մասին դիմում ներկայացնելու դեպքում ԿԸՀ  նախագահի լիազորության դադարեցման պահ է համարվում սույն դիմումի գրանցման հաջորդ օրը։
3. ԿԸՀ նախագահի տեղակալը, ԿԸՀ քարտուղարը, ընտրատարածքային կամ տեղամասային ընտրական հանձնաժողովի նախագահը, նախագահի տեղակալը, հանձնաժողովի քարտուղարն  իրենց պարտականություններից վաղաժամկետ ազատվում են համապատասխան ընտրական հանձնաժողովի կարգադրությամբ։ 
4. Վրաստանի խորհրդարանի կողմից ընտրված/Վրաստանի նախագահի կողմից նշանակված ԿԸՀ անդամի մահվան դեպքում Վրաստանի խորհրդարանն ի գիտություն է ընդունում նշված փաստը, որը ձևակերպվում է խորհրդարանի լիագումար նիստի արձանագրային գրառմամբ։ ԿԸՀ-ի կողմից ընտրված ընտրատարածքային ընտրական հանձնաժողովի անդամի մահվան դեպքում ԿԸՀ-ն ի գիտություն է ընդունում նշված փաստը, որն արձանագրվում է ԿԸՀ նիստի արձանագրության մեջ:
5. Արգելվում է նույն հիմքով ընտրական հանձնաժողովի նախագահի/նախագահի տեղակալի/քարտուղարի պաշտոնից ազատման, ինչպես նաև ընտրական հանձնաժողովի անդամի լիազորության վաղաժամկետ դադարեցման հարցը 6 ամսվա ընթացքում երկու անգամ անընդմեջ բարձրացնել։ 
6. Կուսակցությունների կողմից ընտրական հանձնաժողովներում նշանակված անդամների լիազորությունը սույն հոդվածի առաջին կետով (բացառությամբ սույն հոդվածի առաջին մասի «է» ենթակետի և սույն օրենքի 13-րդ հոդվածի) նախատեսված դեպքերում վաղաժամկետ  դադարեցվում է  դատարանի որոշմամբ։ 
7. Սույն հոդվածի առաջին կետում նշված հիմքերից մեկի առկայության դեպքում ընտրական հանձնաժողովի նախագահի/նախագահի տեղակալի/հանձնաժողովի քարտուղարի հրաժարականի, ընտրական հանձնաժողովի անդամի լիազորությունը վաղաժամկետ դադարեցնելու հարցը քննարկում է Վրաստանի խորհրդարանը 15 օրվա ընթացքում կամ իրավազոր ընտրական հանձնաժողովը՝ 5 օրվա ընթացքում։ Որոշումն ընդունվում է նույն կարգով, ինչպիսինով տեղի է ունեցել նրանց ընտրությունը։ 
8. Եթե սույն հոդվածով սահմանված ժամկետում հրաժարականի/լիազորությունը վաղաժամկետ դադարեցնելու մասին դիմումը չբավարարվի,  ընտրական հանձնաժողովի նախագահը/ նախագահի տեղակալը/քարտուղարը կհամարվի պաշտոնից հրաժարական տված, ընտրական հանձնաժողովի անդամի լիազորությունը ինքնաբերաբար կհամարվի դադարած՝ սույն ժամկետի ավարտին հաջորդող օրվանից։
9. Արգելվում է տեղամասային ընտրական հանձնաժողովի անդամին հետ կանչել քվեարկության օրվան նախորդող վերջին 20 օրվա ընթացքում, քվեարկության օրը և քվեարկության հաջորդ օրը։ 
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի մարտի 19-ի №4089 օրգանական օրենք – կայք, 25.03.2024թ.

Հոդված 30. Վրաստանի ընտրական վարչակազմի իրավական ակտերը
1. Վրաստանի ընտրական վարչակազմի իրավական ակտերն են.
ա) ԿԸՀ որոշումը և կարգադրությունը, ԿԸՀ նախագահի հրամանը և կարգադրությունը, ԿԸՀ քարտուղարի կարգադրությունը, ԿԸՀ ընտրությունների արդյունքների ամփոփիչ արձանագրությունը,
բ) ընտրատարածքային ընտրական հանձնաժողովի կարգադրությունը, հանձնաժողովի նախագահի կարգադրությունը, հանձնաժողովի քարտուղարի կարգադրությունը, ընտրատարածքային ընտրական հանձնաժողովի քվեարկության և ընտրությունների արդյունքներն ամփոփիչ արձանագրությունը,
գ) տեղամասային ընտրական հանձնաժողովի կարգադրությունը, հանձնաժողովի նախագահի կարգադրությունը, տեղամասային ընտրական հանձնաժողովի քվեարկության արդյունքների ամփոփիչ արձանագրությունը։
2. ԿԸՀ-ի որոշումը ենթաօրենսդրական նորմատիվ ակտ է, որը կարող է ընդունվել միայն օրենքով ուղղակիորեն սահմանված դեպքերում։ Որոշում կարող է ընդունվել նաև բացառիկ դեպքերում՝ ընտրությունների սկզբից մինչև դրա ավարտը, եթե անհրաժեշտ դառնա լուծել սույն օրենքով չսահմանված և ընտրությունների անցկացման համար անհրաժեշտ հարցեր։ Որոշմամբ կարող է ընդունվել նաև առանձին ընտրական ընթացակարգը նկարագրող հրահանգ, որը չպետք է պարունակի սույն օրենքով սահմանվածից տարբերվող կամ այլ նոր նորմ և որը կարող է ներառել միայն սույն օրենքով սահմանված ընթացակարգի մանրամասն նկարագրություն:
3. ԿԸՀ-ի որոշումը համարվում է ընդունված, եթե դրան աջակցի ԿԸՀ ամբողջական կազմի առնվազն երկու երրորդը, եթե այլ բան նախատեսված չէ սույն օրենքով: ԿԸՀ որոշումը ստորագրում են ԿԸՀ համապատասխան նիստի նախագահը և ԿԸՀ քարտուղարը։ ԿԸՀ որոշումն ուժի մեջ է մտնում «Վրաստանի օրենսդրական տեղեկատուում» հրապարակվելուց անմիջապես հետո, եթե նույն որոշումով ավելի ուշ ժամկետ սահմանված չէ։ Արգելվում է ԿԸՀ որոշում ընդունել քվեարկության օրվան նախորդող վերջին 4 օրվա ընթացքում։ ԿԸՀ որոշումը կարող է բողոքարկվել ընդունման պահից։ ԿԸՀ որոշումն ընդունելուց հետո 24 ժամվա ընթացքում պետք է տեղադրվի ԿԸՀ կայքում։
4. Ընտրական հանձնաժողովի, նրա նախագահի և հանձնաժողովի քարտուղարի կարգադրությունները, քվեարկության/ընտրության արդյունքների ամփոփիչ արձանագրությունները անհատական ​​վարչաիրավական ակտեր են, որոնք ընդունվում/հրապարակվում են սույն օրենքով սահմանված դեպքերում և շրջանակներում։ Հանձնաժողովի կարգադրությունը ստորագրում են հանձնաժողովի համապատասխան նիստի նախագահը և հանձնաժողովի քարտուղարը, իսկ մեկ այլ կարգադրություն ստորագրում է այն հրապարակող անձը։  Ամփոփիչ արձանագրությունները ստորագրում են սույն օրենքով սահմանված իրավազոր անձինք: Եթե ​​սույն օրենքով այլ քվորում չի սահմանված, ապա հանձնաժողովի կարգադրությունը համարվում է ընդունված, եթե այն աջակցում է նիստին ներկաների մեծամասնությունը, բայց ոչ պակաս, քան հանձնաժողովի ամբողջական կազմի մեկ երրորդը:
5. ԿԸՀ նախագահի հրամանը անհատական ​​իրավական ակտ է, որը հրապարակվում է ներգերատեսչային, այդ թվում՝ հաստիքային հարցերի հետ կապված։ 
6. ԿԸՀ, ընտրատարածքային և տեղամասային ընտրական հանձնաժողովների և դրանց պաշտոնատար անձանց կողմից ընդունված որոշումների կատարումը պարտադիր է համապատասխանաբար Վրաստանի, ընտրատարածքի և ընտրական տեղամասի ողջ տարածքում։ 
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2024 թվականի հունիսի 27-ի №4341 օրգանական օրենք – կայք, 03.07.2024թ.

Գլուխ III. Ընտրողների ցուցակները

Հոդված 31. Ընտրողների միասնական ցուցակը և դրա ձևավորման կարգը
1. Ընտրողների միասնական ցուցակը Վրաստանի օրենսդրությամբ սահմանված կարգով հաշվառված, ակտիվ ընտրական իրավունք ունեցող անձանց ցուցակ է, որը բաժանվում է ըստ ընտրական տեղամասերի։
2. Ընտրողների միասնական ցուցակում ընդգրկվում են ընտրողի մասին հետևյալ տվյալները.
ա) ազգանունը, անունը,
բ) ծննդյան օրը, ամիսը, տարեթիվը (այսուհետ՝ ամսաթիվ), 
գ) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի, որը ներառում է նաև արտասահմանում հաշվառման վայրը),
դ) Վրաստանի քաղաքացու անձնական համարը,
ե) փաստացի բնակության վայրը (Վրաստանի բռնազավթված տարածքից բռնի տեղահանված անձի, առանց հասցեն նշելու հաշվառված անձի, բնակության վայրի հիման վրա գրանցումից հանված անձի, ինչպես նաև այն անձի համար, ում գրանցումը  Գործակալության որոշմամբ անվավեր է ճանաչվել,  նշվում է ժամանակավոր բնակության հասցեն, այլ պետությունում գտնվող անձի համար նշվում է «Հյուպատոսական հաշվառման է», իսկ եթե այդպիսի անձը Վրաստանի հյուպատոսական հաշվառման չէ՝ «Գտնվում է արտասահմանում»),
զ) ընտրողների միասնական ցուցակում գրանցման ամսաթիվը,
է) լուսանկարը (Գործակալության էլեկտրոնային տվյալների բազայում թվային ձևաչափով առկա վերջին լուսանկարը),
 ը) սեռը։
3. Ընտրողների միասնական ցուցակում ընտրողի մասին տվյալները սովորաբար մուտքագրվում են ըստ նրա հաշվառման վայրի։ Վրաստանի բռնազավթված տարածքից տեղահանված անձը, եթե նրա գրանցման հասցեն, ըստ Վրաստանի քաղաքացու անձը հաստատող փաստաթղթի կամ Գործակալության տվյալների բազայի, գտնվում է Վրաստանի բռնազավթված տարածքում, ընտրողների միասնական ցուցակում ընդգրկվում է ըստ նրա փաստացի բնակության վայրի։
4. ԿԸՀ-ն պատասխանատու է ընտրողների միասնական ցուցակի ձևավորման, դրա համակարգչային մշակման և հանրային տեղեկատվությանը վերապահված մասի (ազգանուն, անուն, լուսանկար, ծննդյան ամսաթիվ, հասցե՝ ըստ Վրաստանի քաղաքացու անձը հաստատող փաստաթղթի, կամ Գործակալության տվյալների բազայի, ինչպես նաև փաստացի բնակության վայրի հասցեն՝ Վրաստանի բռնազավթված տարածքից բռնի տեղահանված անձի, առանց հասցե նշելու հաշվառված անձի, հաշվառումից հանված անձի համար՝ ըստ բնակության վայրի, և անձի համար, ում գրանցումը Գործակալության որոշմամբ ճանաչվել է ուժը կորցրած՝ ընտրողների միասնական ցուցակում գրանցման ամսաթիվը, ամիսը, տարեթիվը) ԿԸՀ պաշտոնական կայքում տեղադրելու համար։
5. Ընտրողների միասնական ցուցակը կազմվում է.
ա) Տվյալների միասնական բազայում եղած, համապատասխան տարածքում բնակության վայրի համաձայն հաշվառված անձանց, այդ թվում՝ այն անձանց մասին տվյալների հիման վրա, որոնց 18 տարին լրանում է ընտրությունների օրվա պահին, ինչպես նաև մահացածների  մասին տվյալների հիման վրա։ Ընտրողների միասնական ցուցակի մեջ չեն ներառվում տվյալներ այն անձանց մասին, ում անձը հաստատող վերջին փաստաթուղթը չեղարկվել է կեղծելու կամ անվավեր ճանաչելու պատճառով, կամ ովքեր ընթացիկ ընտրությունների օրվա դրությամբ չեն վերցրել իրավաբանական ուժ ունեցող  Վրաստանի քաղաքացու անձը հստատող վկայական կամ Վրաստանի քաղաքացու անձնագիր, եթե այդ անձինք ընտրություններից ոչ ուշ, քան 13 օր առաջ չեն հաշվառվել Գործակալությունում,  
բ) մունիցիպալիտետի համապատասխան մարմինների կողմից այն անձանց մասին փոխանցված տվյալների հիման վրա, որոնք մահացել են, բայց նրանց ընտանիքի անդամները մահվան վկայական ստանալու համար չեն դիմել Գործակալություն, ինչպես նաև այն փողոցների և բնակելի տների մասին տրամադրված տվյալների հիման վրա, որոնց անվանումները/համարները փոխվել են,
գ) Վրաստանի բռնազավթված տարածքներից հարկադիր տեղահանվածների,  աշխատանքի, առողջապահության և սոցապահովման նախարարության և (կամ) նրա տարածքային մարմինների կողմից ներքին տեղահանված անձանց մասին տրամադրված տվյալների հիման վրա,
դ) Վրաստանի պաշտպանության նախարարության, Վրաստանի ներքին գործերի նախարարության, Վրաստանի պետական ​​անվտանգության ծառայության, Վրաստանի հետախուզական ծառայության և Պետական ​​պահպանության հատուկ ծառայության կողմից այն զինծառայողների և հատուկ կոչում ունեցող անձանց,  ինչպես նաև Վրաստանի արդարադատության նախարարության համակարգում ընդգրկված պետական ​​ենթագերատեսչային հիմնարկի՝ Հատուկ քրեակատարողական ծառայության կողմից այն ծառայողների մասին փոխանցված տվյալների հիման վրա, որոնց ծառայության պայմանները պահանջում են նրանց ներկայությունը հաշվառման վայրից տարբեր հասցեում, որը պատկանում է մեկ այլ ընտրատարածքի, 
դ) Վրաստանի պաշտպանության նախարարության կողմից այն զինվորականների և պետական ​​հատուկ կոչում ունեցող անձանց մասին, Վրաստանի ներքին գործերի նախարարության, Վրաստանի պետական ​​անվտանգության ծառայության, Վրաստանի հետախուզական ծառայության և Պետական ​​պահպանության հատուկ ծառայության կողմից այն հատուկ կոչում ունեցող անձանց մասին և Վրաստանի արդարադատության նախարարության համակարգում ընդգրկված պետական ենթագերատեսչային հիմնարկի՝ Հատուկ քրեակատարողական ծառայության կողմից այն ծառայողների մասին փոխանցված տվյալների հիման վրա, որոնց ծառայության պայմանները պահանջում են նրանց ներկայություն հաշվառման վայրից տարբեր հասցեում, որը պատկանում է մեկ այլ ընտրատարածքի, (ուժի մեջ մտնի 2025 թվականի հունվարի 1-ից)]
ե) Վրաստանի արտաքին գործերի նախարարության կողմից փոխանցված Վրաստանի հյուպատոսական հաշվառման կանգնած ընտրողների վերաբերյալ տվյալների հիման վրա,
զ) Վրաստանի բռնազավթված տարածքներից հարկադիր վերաբնակների, աշխատանքի, առողջապահության և սոցապահովման նախարարության պետական ​​վերահսկողության ներքո գտնվող հանրային իրավունքի իրավաբանական անձի՝ Պետական ​​խնամքի և թրաֆիքինգի զոհերի, տուժածների աջակցության գործակալության կողմից տրամադրած այն անձանց տվյալների հիման վրա, որոնք դատարանի որոշումով հայտնի են որպես աջակցություն ստացողներ և տեղավորված են համապատասխան ստացիոնար բժշկական հաստատությունում, 
է) Վրաստանի արդարադատության նախարարության համակարգում ընդգրկված պետական ​​ենթագերատեսչային հիմնարկի՝ Հատուկ քրեակատարողական ծառայության կողմից տրամադրված այն անձանց մասին տվյալների հիման վրա, որոնց նկատմամբ որպես խափանման միջոց է կիրառվել կալանավորումը, որոնք դատապարտվել են ազատազրկման նվազ ծանր հանցագործության կամ ծանր հանցագործության համար, ինչպես նաև այն անձանց վերաբերյալ տվյալների հիման վրա, ովքեր ազատազրկման են դատապարտվել առանձնապես ծանր հանցագործության համար և ընտրությունների օրվա դրությամբ պատժի ժամկետը լրանալու պատճառով կազատվեն պատժի կատարման հիմնարկից,
ը) Վրաստանի ներքին գործերի նախարարության կողմից փոխանցված այն անձանց մասին տվյալների հիման վրա, որոնք հատել են Վրաստանի պետական ​​սահմանը և որոնց վերադարձը Վրաստան չի արձանագրվել։ Այս տվյալների հիման վրա ընտրողների միասնական ցուցակի «Փաստացի բնակության վայրը» սյունակում կատարվում է «Գտնվում է արտերկրում» գրառումը։ Այս գրառումը հիմք չէ քվեարկությանը մասնակցելու իրավունքը սահմանափակելու համար։
6. ԿԸՀ-ի կողմից ընտրողների միասնական ցուցակը և այդ ցուցակի էլեկտրոնային բազան թարմացնելու նպատակով.
ա) սույն հոդվածի 5-րդ կետի «ա»–«գ» ենթակետերում նշված հիմնարկները տարեկան չորս անգամ՝ յուրաքանչյուր տարվա փետրվարի 1-ին, մայիսի 1-ին, հուլիսի 15-ին և նոյեմբերի 1-ին ընտրելու իրավունք ունեցող անձանց մասին, իսկ նույն կետի «զ» և «է» ենթակետերում նշված հիմնարկները՝ նույն ժամկետում ընտրական իրավունք չունեցող անձանց մասին թարմացված կամ նոր տվյալներ են փոխանցում ԿԸՀ,  
բ) պետական/ինքնավար հանրապետության և մունիցիպալիտետի մարմինները պարտավոր են իրենց իրավասությանը համապատասխան աշխարհագրական օբյեկտի` մունիցիպալիտետի, բնակավայրի, ինքնակառավարվող քաղաքի վարչական միավորի, պատմականորեն ստեղծված թաղամասի, միկրոշրջանի, այլ տարածքային միավորի, հրապարակի, պողոտայի, մայրուղու, փողոցի, նրբանցքի, փակուղու, անցման, առափնյակի,  էսպլանադի, ճեմուղու, ծառուղու  անվանումների վերաբերյալ որոշում կայացնելուց հետո 10-օրյա ժամկետում տեղեկություն ուղարկել ԿԸՀ և Գործակալություն։
61. ԿԸՀ-ն իրավունք ունի, ըստ անհրաժեշտության, ընտրողների միասնական ցուցակը և սույն ցուցակի էլեկտրոնային բազան թարմացնելու նպատակով պահանջել և պահանջելուց հետո 3 օրվա ընթացքում ստանալ սույն հոդվածի 5-րդ կետի «ա»–«գ» ենթակետերում նշված հիմնարկների ընտրական իրավունք ունեցող անձանց վերաբերյալ տվյալներ, իսկ նույն կետի «զ» և «է» ենթակետերում նշված հիմնարկներից՝ ընտրական իրավունք չունեցող անձանց մասին։
7. Ընտրական գրանցում ունեցող կուսակցությունը, սույն օրենքով սահմանված կարգով գրանցված ընտրողների նախաձեռնող խումբը (մունիցիպալիտետի մարմինների ընտրությունների համար), սույն օրենքի 39-րդ հոդվածով սահմանված դիտորդ կազմակերպությունը (իսկ ոչ ընտրական շրջանում՝ վերջին համընդհանուր ընտրությունների ժամանակ գրանցված դիտորդ կազմակերպությունը), ընտրողն իրավունք ունեն ծանոթանալ ԿԸՀ-ում, ընտրատարածքային և տեղամասային ընտրական հանձնաժողովներում եղած ընտրացուցակների հանրային տեղեկատվությանը պատկանող տարբերակին (ընտրողների նախաձեռնող խումբն իրավունք ունի ծանոթանալ միայն համապատասխան մեծամասնական ընտրատարածքի սահմաններում գրանցված ընտրացուցակի հանրային տեղեկատվությանը պատկանող տարբերակին, ընտրողն իրավունք ունի պահանջել ծանոթանալ միայն իր և իր ընտանիքի անդամների մասին եղած բոլոր տեղեկություններին և դրանցում փոփոխություններ կատարել) և անճշտություն հայտնաբերելու դեպքում, ընտրությունների օրվանից ոչ ուշ, քան 18 օր առաջ, իսկ ոչ ընտրական շրջանում՝ ցանկացած ժամանակ  պահանջել փոփոխություններ կատարել ընտրողների տվյալներում և ընտրողների ցուցակներում։ Տվյալներին ծանոթացումը և պատճենի տրամադրումն  իրականացվում է հանրային տեղեկատվության հրապարակման և տրամադրման համար Վրաստանի օրենսդրությամբ սահմանված կարգով:
71. Հանրային տեղեկատվության համար նախատեսված ընտրողների միասնական ցուցակի լուսանկարով տարբերակը սույն հոդվածի 7-րդ կետով սահմանված անձին  տրամադրվում է միայն էլեկտրոնային տարբերակով: Ցուցակը ստանալու համար իրավազոր անձը պետք է համապատասխան ընտրական հանձնաժողով ներկայացնի համապատասխան ծավալով էլեկտրոնային տվյալների կրիչ։
72. Վրաստանի «Տեղական ինքնակառավարման օրենսգիրք» օրգանական օրենքի 85-րդ հոդվածի առաջին կետի և 852 և 854 հոդվածների պահանջները կատարելու նպատակով՝ տեղական ինքնակառավարման իրականացմանը քաղաքացիների (ընտրողների) մասնակցությունը ապահովելու նպատակով  ինքնակառավարվող քաղաքի/ ինքնակառավարվող համայնքի գործադիր մարմնին, իր գրավոր հարցման հիման վրա կարող է փոխանցվել համապատասխան մունիցիպալիտետի սահմաններում հաշվառված ընտրողների ցուցակի հանրային տեղեկատվության համար հատկացված տարբերակը (առանց լուսանկարների): ԿԸՀ-ի կողմից փոխանցված անձնական տվյալներ պարունակող ընտրողների միասնական ցուցակի պահպանության և չհրապարակման համար պատասխանատու է համապատասխան ինքնակառավարվող քաղաքի/ինքնակառավարման համայնքի մարմինը։
8. Ընտրությունների շրջանում Վրաստանի ընտրական վարչակազմը ստուգում է ընտրացուցակները։ Ստուգման արդյունքները քննարկում է և  համապատասխան որոշում  է կայացնում ընտրատարածքային ընտրական հանձնաժողովը դիմումը ստանալուց հետո 2-օրյա ժամկետում, բայց ոչ ուշ, քան ընտրությունների օրվանից  16 օր առաջ։  Ընտրողների տվյալներում/ընտրացուցակներում փոփոխությունների կատարումը մերժելու  մասին սույն հանձնաժողովի որոշումը պետք է հիմնավորված լինի և դրա հրապարակման հաջորդ օրվանից պահանջելուն պես փոխանցվի դիմումատուին։ 
81. Սույն հոդվածի 8-րդ կետով նախատեսված նպատակների համար ընտրատարածքային ընտրական հանձնաժողովի դիմումի դեպքում Գործակալությունը/Վրաստանի բռնազավթված տարածքներից հարկադիր վերաբնակների, աշխատանքի, առողջապահության և սոցապահովման  նախարարությունը և/կամ նրա տարածքային մարմինները պարտավոր են անհապաղ համապատասխան տեղեկատվությունը տրամադրել ընտրատարածքային ընտրական հանձնաժողովին։
9. Ընտրողների տվյալների/ընտրողների ցուցակներում փոփոխություններ կատարելու մասին ընտրատարածքային ընտրական հանձնաժողովի կարգադրությունը երկօրյա ժամկետում փոխանցվում է ԿԸՀ և համապատասխան տեղամասային ընտրական հանձնաժողով:
10. Ընտրողների տվյալներում/ընտրացուցակներում փոփոխություններ կատարելը մերժելու  մասին ընտրատարածքային ընտրական հանձնաժողովի կարգադրությունը կարող է բողոքարկվել համապատասխան շրջանային/քաղաքային դատարան այն ​​հրապարակվելուց հետո՝ 2 օրվա ընթացքում։ Դատարանի կողմից հայցը բավարարելու դեպքում դատարանի որոշումը  2 օրվա ընթացքում, բայց ոչ ուշ, քան քվեարկության օրվանից 13 օր առաջ պետք է փոխանցվի  ընտրատարածքային ընտրական հանձնաժողով, որը պետք է անհապաղ համապատասխան տեղեկատվություն տրամադրի ԿԸՀ-ին և համապատասխան տեղամասային ընտրական հանձնաժողովին:  Ընտրական հանձնաժողովները պետք է անհապաղ համապատասխան փոփոխություններ կատարեն ընտրողների տվյալներում/ընտրացուցակներում։
11. Տեղամասային ընտրական հանձնաժողովին ընտրությունների օրվանից ոչ ուշ, քան 30 օր առաջ փոխանցվում է ԿԸՀ-ի կողմից վավերացված  ընտրողների միասնական ցուցակի հանրային տեղեկատվության համար հատկացված տարբերակը,  ընտրությունների օրվանից ոչ ուշ, քան 2 օր առաջ՝ ճշգրտված ցուցակների վերջնական, հանրային տեղեկություններին հատկացված տարբերակները, իսկ քվեարկությունից ոչ ուշ, քան 12 ժամ առաջ՝  ընտրական հանձնաժողովի համար նախատեսված ճշգրտված ցուցակների վերջնական տարբերակները։ Ընտրողների միասնական ցուցակի հանրային տեղեկատվության համար հատկացված տարբերակը (առանց լուսանկարների) անհապաղ փակցվում է տեղամասային ընտրական հանձնաժողովի շենքում տեսանելի տեղում։
12. Այն ընտրողի հաշվառման հարցը, որը օրենքով սահմանված ժամկետում հաշվառում չի անցել,   դիմումի և համապատասխան փաստաթղթերի ներկայացման դեպքում (Վրաստանի քաղաքացու անձնագրում սահմանը հատելու մասին նշում, տեղեկանք ստացիոնար բժշկական հաստատությունից, քրեակատարողական հիմնարկից ազատման տեղեկանք), կարգադրությամբ վճռում է ընտրատարածքային ընտրական հանձնաժողովը: Ընտրատարածքային ընտրական հանձնաժողովն ընտրողի դիմումը քննարկում է այն ստանալուց հետո 2 օրվա ընթացքում, իսկ եթե մինչև քվեարկության օրը մնացել է 2 օրից պակաս՝ անհապաղ։ Բացասական որոշման մասին ընտրողին պետք է անհապաղ տեղեկացնել։ Եթե ​​այդպիսի ընտրողը ընտրություններին մասնակցելու պահանջով ընտրական վարչակազմին է դիմում քվեարկության օրը, ապա համապատասխան տեղամասային ընտրական հանձնաժողովը գրանցում է նրան և ընտրողների ցուցակներին կցում փաստաթղթերի պատճենները։
13. Արգելվում է քվեարկության օրվան նախորդող վերջին 12 օրվա ընթացքում ընտրացուցակներում փոփոխություններ կատարել, բացառությամբ սույն հոդվածի 12-րդ կետով նախատեսված դեպքերի, իսկ քվեարկության օրվանից 15-ից 12 օր առաջ փոփոխություն է կատարվում   միայն դատարանի որոշմամբ։
14. ԿԸՀ-ն ընտրությունների նշանակման օրվանից 5 օրվա ընթացքում,  քվեարկությունից ոչ ուշ, քան 5 օր առաջ իր կայքում հրապարակում է ընտրողների ընդհանուր թիվը Վրաստանում և Վրաստանի յուրաքանչյուր ընտրատարածքում։
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2013 թվականի դեկտեմբերի 13-ի №1788 օրգանական օրենք – կայք, 28.12.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․2014 թ.
Վրաստանի 2015 թվականի մարտի 20-ի №3402 օրգանական օրենք – կայք, 31.03.2015թ.
Վրաստանի 2015 թվականի մայիսի 1-ի №3562 օրգանական օրենք – կայք, 18.05.2015թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2016 թվականի հունիսի 22-ի №5441 օրգանական օրենք - կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 5-ի №3127 օրգանական օրենք – կայք, 11.07.2018թ.
Վրաստանի 2018 թվականի հուլիսի 20-ի №3155 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2019 թվականի դեկտեմբերի 11-ի №5470 օրգանական օրենք – կայք, 19.12.2019թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի սեպտեմբերի 21-ի №3543 օրգանական օրենք – կայք, 12.10.2023թ.

Հոդված 32. Ընտրողների հատուկ ցուցակը
1. Ընտրողների հատուկ ցուցակում ընդգրկում են.
ա) ընտրական վարչակազմի այն ծառայողներին, որոնք  ընտրական հանձնաժողովներում գործունեության պատճառով քվեարկության օրը չեն կարող մասնակցել ընտրություններին` ըստ հաշվառման վայրի։ Այդ անձանց ընտրողների հատուկ ցուցակում քվեարկության օրվանից ոչ ուշ, քան 11 օր առաջ ընդգրկում է համապատասխան ընտրատարածքային ընտրական հանձնաժողովը  նախապես սահմանված ​​ընտրական տեղամասում,
բ) հիվանդանոցում կամ ստացիոնար բուժման այլ հաստատությունում բուժում ստացող ընտրողները, որոնք ելնելով իրենց առողջական վիճակից, քվեարկության օրը չեն կարող դուրս գրվել այս հաստատությունից․ այդ անձանց ցուցակը կազմում է համապատասխան բուժհաստատության ղեկավարը և քվեարկության օրվանից ոչ ուշ, քան 11 օր առաջ փոխանցում է համապատասխան ընտրատարածքային ընտրական հանձնաժողով,
գ) քվեարկության օրը կալանքի մեջ գտնվող ընտրողները․ այդ անձանց ցուցակը կազմում է համապատասխան քրեակատարողական հիմնարկի ղեկավարը և քվեարկության օրվանից ոչ ուշ, քան 11 օր առաջ ներկայացնում համապատասխան ընտրատարածքային ընտրական հանձնաժողով, 
գ1) քվեարկության օրը վարչական կալանքի տակ գտնվող ընտրողները․ այդ անձանց ցուցակը կազմում է համապատասխան  հիմնարկի ղեկավարը և քվեարկության օրվանից ոչ ուշ, քան 11 օր առաջ  փոխանցում համապատասխան ընտրատարածքային ընտրական հանձնաժողով,
դ) Վրաստանի պաշտպանության նախարարության, Վրաստանի ներքին գործերի նախարարության, Վրաստանի արդարադատության նախարարության համակարգում ընդգրկված ենթագերատեսչային հաստատության՝ Հատուկ քրեակատարողական ծառայության, Վրաստանի պետական ​​անվտանգության ծառայության, Վրաստանի հետախուզական ծառայության և Պետական ​​պահպանության հատուկ ծառայության զինծառայողները և հատուկ կոչում ունեցող անձինք,  որոնց ծառայության պայմանները կամ առողջական վիճակը ընտրությունների օրը պահանջում է նրանց ներկայություն հաշվառման վայրից տարբեր հասցեում, որը պատկանում է այլ ընտրատարածքի․ այդ ծառայողների ցուցակը կազմում են համապատասխան ստորաբաժանումների/զորամասերի հրամանատարները  կամ համապատասխան հիմնարկների/ստորաբաժանումների ղեկավարները և փոխանցում են համապատասխան ընտրատարածքային ընտրական հանձնաժողով, 
դ.ա) հերթական համապետական, արտահերթ և միջանկյալ ընտրությունների ժամանակ՝ քվեարկության օրվանից ոչ ուշ, քան 25 օր առաջ, 
դ.բ) զինվորական ծառայության զորակոչի արդյունքների նախատեսմամբ՝ քվեարկության օրվանից ոչ ուշ, քան 11 օր առաջ։ 
[դ) Վրաստանի պաշտպանության նախարարության զինծառայողները և պետական ​​ հատուկ կոչում ունեցող անձինք, Վրաստանի ներքին գործերի նախարարության, Վրաստանի պետական ​​անվտանգության ծառայության, Վրաստանի հետախուզական ծառայության, Պետական պահպանության հատուկ ծառայության և  Վրաստանի արդարադատության նախարարության համակարգում ընդգրկված պետական ​​ենթագերատեսչային հիմնարկի՝ Հատուկ քրեակատարողական ծառայության հատուկ կոչում ունեցող անձինք, որոնց  ծառայության պայմանները կամ առողջական վիճակը պահանջում է քվեարկության օրը նրանց ներկայություն հաշվառման վայրից տարբեր հասցեում, որը պատկանում է մեկ այլ ընտրատարածքի։ Այդ ծառայողների ցուցակը կազմում են համապատասխան ստորաբաժանումների/զորամասերի հրամանատարները կամ համապատասխան հիմնարկների/ստորաբաժանումների ղեկավարները և փոխանցում համապատասխան ընտրատարածքային ընտրական հանձնաժողով,
դ.ա) հերթական համապետական, արտահերթ և միջանկյալ ընտրությունների ժամանակ` քվեարկության օրվանից ոչ ուշ, քան 25 օր առաջ, 
դ.բ) զինվորական ծառայության զորակոչի արդյունքների նախատեսմամբ՝ քվեարկության օրվանից ոչ ուշ, քան 8 օր առաջ, (ուժի մեջ մտնի 2025 թվականի հունվարի 1-ից)]
[դ.բ) զինվորական ծառայության զորակոչի արդյունքների նախատեսմամբ՝ քվեարկության օրվանից ոչ ուշ, քան 11 օր առաջ, (ուժի մեջ մտնի 2025 թվականի հունվարի 2-ից)]
դ1) (հանվել է՝ 02.07.2020թ., №6723),
ե) քվեարկության օրը այլ պետությունում գտնվող ընտրողները, որոնք կանգնած են Վրաստանի հյուպատոսական հաշվառման, ընտրողները, որոնք հաշվառված են արտերկրում և չեն կանգնած Վրաստանի հյուպատոսական հաշվառման, նաև այն ընտրողները, որոնք հյուպատոսական հաշվառման չեն կանգնած և հաշվառված չեն արտերկրում,  բայց ընտրությունների օրվանից ոչ ուշ, քան 19 օր առաջ կգրանցվեն այլ պետությունում ստեղծված տեղամասային ընտրական հանձնաժողովում, արտասահմանում Վրաստանի դիվանագիտական ներկայացուցչությունում կամ  Վրաստանի դիվանագիտական ​​հիմնարկում։  Այդ անձանց (բացառությամբ արտերկրում հաշվառված անձանց) ցուցակը կազմում է Վրաստանի արտաքին գործերի նախարարությունը և քվեարկության օրվանից ոչ ուշ, քան 18 օր առաջ փոխանցում է ԿԸՀ-ին։  Վրաստանի խորհրդարանի ընտրությունների ժամանակահատվածում, ընտրությունների  նշանակման օրվանից մինչև ընտրությունների օրը ոչ ուշ, քան 19 օր առաջ,  ընտրողն ազատվում է հյուպատոսական հաշվառման համար սահմանված հյուպատոսական տուրքի վճարումից։ Արտասահմանում հաշվառված անձանց ցուցակը կազմում է Գործակալությունը և քվեարկության օրվանից ոչ ուշ, քան 18 օր առաջ այն ներկայացնում ԿԸՀ։ 
զ) (Հանվել է՝ 22.06.2016թ., №5441)։
11. Վրաստանի կառավարության որոշումով սահմանվում է սույն հոդվածի առաջին կետի «դ» ենթակետով նախատեսված ծառայողների այն ծառայողական պայմանների ցանկը, որոնք պահանջում են ընտրությունների օրը նրանց ներկայություն գրանցման վայրից այլ հասցեում, այդ ծառայողների ցուցակը կազմելու և համապատասխան ընտրատարածքային ընտրական հանձնաժողով փոխանցելու կարգը և պայմանները, ինչպես նաև այն հատուկ ծառայողական պայմաների ցանկը և համապատասխան անձանց կարգերը, որոնք քվեարկության օրը այս պայմանների պատճառով չեն կարողանա լքել աշխատանքի վայրը։  
12. (Հանվել է՝ 26.07.2017թ., №1274):
2. Ընտրողների հատուկ ցուցակում ընդգրկված տվյալների ճշգրտության համար պատասխանատվություն է կրում համապատասխան հիմնարկի ղեկավարը, ինչը հաստատվում է նրա ստորագրությամբ:
3. Սույն հոդվածի առաջին կետում նշված անձանց, ինչպես նաև իր տվյալների հիման վրա ընտրատարածքային ընտրական հանձնաժողովը ընտրության օրվանից ոչ ուշ, քան 10 օր առաջ որոշում է և կարգադրությամբ հաստատում  հատուկ ցուցակներ և համապատասխան տեղամասային ընտրական հանձնաժողովին անհապաղ փոխանցում տվյալ ընտրատարածքային ընտրական հանձնաժողովի նախագահի և քարտուղարի կողմից ստորագրված հատուկ ցուցակների հանրային տեղեկատվության համար հատկացված տարբերակները, իսկ քվեարկությունից ոչ ուշ, քան 12 ժամ առաջ՝ ընտրական հանձնաժողովի համար նախատեսված տարբերակները։
4. Ընտրողին ընտրողների հատուկ ցուցակում ընդգրկելու դեպքում ընտրական տեղամասի ընտրողների միասնական ցուցակում կատարվում է համապատասխան գրառում և հաստատվում տեղամասային ընտրական հանձնաժողովի նախագահի և հանձնաժողովի քարտուղարի ստորագրություններով:
5. Սույն հոդվածի առաջին կետի «ա», «գ» և «ե» ենթակետերի հիման վրա ընտրողների հատուկ ցուցակում ընդգրկված ընտրողները մասնակցում են.
ա) ինչպես մեծամասնական ընտրակարգով, այնպես էլ համամասնական ընտրակարգով անցկացված ընտրություններին, եթե փոխում են իրենց բնակման վայրը նույն տեղական մեծամասնական ընտրատարածքի տարածքում (մունիցիպալիտետի մարմինների ընտրությունների ժամանակ),
բ) Վրաստանի խորհրդարանի ընտրություններին և հանրաքվեին, եթե նրանք քվեարկում են այլ ընտրատարածքի տարածքում։
51. Սույն հոդվածի առաջին կետի «դ» ենթակետի հիման վրա ընտրողների հատուկ ցուցակում ընդգրկված ընտրողը մասնակցում է համամասնական ընտրակարգով անցկացվող ընտրություններին՝ սույն հոդվածի 52, 53 և 6-րդ կետերով սահմանված կարգով։
52. Սույն հոդվածի առաջին կետի «դ» ենթակետի հիման վրա ընտրողների հատուկ ցուցակում ընդգրկված ընտրողը Վրաստանի խորհրդարանի ընտրություններին, մունիցիպալիտետի մարմինների ընտրություններին և հանրաքվեին մասնակցելու նպատակով քվեարկում է ըստ համապատասխան զինվորական ստորաբաժանման/ զորամասի տեղակայման վայրի համապատասխան ընտրատարածքային ընտրական հանձնաժողովի կողմից սահմանված ընտրական տեղամասում  (տեղամասերում)։  
53. Սույն հոդվածի առաջին կետի «դ» ենթակետի հիման վրա ընտրողների հատուկ ցուցակում ընդգրկված ընտրողը մասնակցում է.
ա) Վրաստանի խորհրդարանի ընտրություններին և հանրաքվեին,
բ) Վրաստանի խորհրդարանի ընտրություններին և հանրաքվեին, եթե քվեարկության օրը գտնվում է արտերկրում։
54. Սույն հոդվածի առաջին կետի «դ» ենթակետով սահմանված  հիմնարկների ծառայողները, բացառությամբ նույն ենթակետով նախատեսված դեպքերի, Վրաստանի խորհրդարանի ընտրություններին, մունիցիպալիտետի մարմինների ընտրություններին և  հանրաքվեին քվեարկում են ըստ հաշվառման վայրի։ 
6. Մունիցիպալիտետի ներկայացուցչական մարմնի՝ սակրեբուլոյի, ինքնակառավարվող քաղաքի (այդ թվում քաղաք Թբիլիսիի)/ինքնակառավարվող համայնքի քաղաքապետի ընտրությունների ժամանակ սույն հոդվածի առաջին կետի «դ» ենթակետով նախատեսված ծառայողը, որը քվեարկության օրը գտնվում է․  
ա) համապատասխան տեղակայման վայրում, ընտրությունների օրվա դրությամբ մշտական ​​կարգով, մինչև ընտրությունների օրը առնվազն 6 ամսով և ընտրությունների օրվանից առնվազն 6 ամսով կամ ավել ժամկետով, մանակցում է սակրեբուլոյի ինչպես մեծամասնական, այնպես էլ համամասնական ընտրակարգով անցկացված ընտրություններին և քաղաքապետի ընտրություններին,  
բ) մշտական ​​տեղակայման վայրում, ընտրության օրվա համար սույն կետի «ա» ենթակետով սահմանվածից պակաս ժամկետով՝ մասնակցում է սակրեբուլոյի համամասնական ընտրակարգով անցկացվող ընտրություններին,   իսկ քաղաքապետի ընտրություներին և սակրեբուլոյի մեծամասնական ընտրակարգով անցկացված ընտրություններին նա մասնակցում է  միայն այն դեպքում, եթե նրա տեղակայման վայրը այն ընտրատարածքի/ տեղական մեծամասնական ընտրատարածքի սահմաններում է, որում   նա հաշվառված է ըստ իր բնակության վայրի։
7. (Հանվել է՝ 22.06.2016թ., №5441):
71. Ընտրողների հատուկ ցուցակում ներառվում են ընտրողի մասին նույն տվյալները, որոնք առկա են ընտրողների միասնական ցուցակում: Բացառություն են կազմում սույն հոդվածի առաջին պարբերության «ա»–«գ» ենթակետերում նշված ընտրողները, որոնց տվյալները ընտրողների հատուկ ցուցակում կարող են մուտքագրվել առանց լուսանկարների, ինչպես նաև սույն հոդվածի առաջին կետիի «դ.բ» ենթակետում նշված ընտրողները, որոնց մասին տվյալները ընտրողների հատուկ ցուցակում կարող են մուտքագրվել  առանց լուսանկարների: Ընտրողների հատուկ ցուցակում ներառվում են նաև տվյալներ  սույն հոդվածի առաջին կետի «դ» ենթակետով սահմանված ընտրողների կողմից համապատասխան տեղակայման վայրում ծառայության մեկնարկի և ավարտի ժամկետների մասին:
8. Շարժական քվեատուփի ցուցակում ընտրողին ընդգրկելու դեպքում ընտրողների հատուկ ցուցակում նշվում է «Շարժական քվեատուփ», ինչպես նաև դրա ընդգրկման պատճառը և հաստատվում է տեղամասային ընտրական հանձնաժողովի նախագահի և հանձնաժողովի քարտուղարի ստորագրություններով։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17 ապրիլի 2014 թ.
Վրաստանի 2015 թվականի մայիսի 1-ի №3562 օրգանական օրենք – կայք, 18.05.2015թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2016 թվականի հունիսի 22-ի №5441 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք , 29.07.2017թ. 
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 5-ի №3127 օրգանական օրենք – կայք , 11.07.2018թ.
Վրաստանի 2018 թվականի հուլիսի 20-ի №3155 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի սեպտեմբերի 21-ի №3543 օրգանական օրենք – կայք, 12.10.2023թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.
Վրաստանի 2024 թվականի մայիսի 15-ի №4171 օրգանական օրենք – կայք, 29.05.2024թ.

Հոդված 33. Շարժական քվեատուփերի ցուցակը
1. Շարժական քվեատուփերի ցուցակը կազմվում է ընտրողների (բացառությամբ քվեարկության օրը այլ պետությունում գտնվող ընտրողների)  միասնական և հատուկ ցուցակների հիման վրա, եթե.
ա) ընտրողն իր առողջական վիճակից ելնելով չի կարող գնալ քվեարկության շենք,
բ) ընտրողը գտնվում է կալանքի տակ,
բ1) ընտրողը գտնվում է վարչական կալանքի տակ,
գ) ընտրողը բուժման նպատակով գտնվում է հիվանդանոցում կամ այլ ստացիոնար բուժհաստատությունում, և այնտեղ չի բացվում ընտրատեղամաս,
դ) ընտրողը.
դ.ա) ծառայում է Վրաստանի պետական ​​սահմանին տեղակայված զորամասում կամ սահմանային ոստիկանության ստորաբաժանումում, որը ընտրատեղամասից հեռու է տեղակայված, 
դ.բ) սույն օրենքի 32-րդ հոդվածի առաջին կետի «դ» ենթակետում նշված անձ է և քվեարկության ընթացքում չի կարող լքել իր աշխատավայրը հատուկ աշխատանքային պայմանների կամ առողջական վիճակի պատճառով,
դ.գ) ծառայում է Վրաստանի արդարադատության նախարարության համակարգում ընդգրկված պետական ​​ենթագերատեսչային հիմնարկում՝ Հատուկ քրեակատարողական ծառայությունում, և ծառայության պայմանների պատճառով չի կարող լքել աշխատավայրը,
ե) գտնվում է ընտրական տեղամասի տարածքում, սակայն դժվարամատչելի վայրում։
2. Քվեարկության օրը քվեարկության շենք գալու անհնարինության դեպքում ընտրողը քվեարկության օրվանից ոչ ուշ, քան 11 օր առաջ շարժական քվեատուփով քվեարկելու պահանջով դիմում է տեղամասային ընտրական հանձնաժողով։ Քվեարկության օրը ստացիոնար բուժհաստատությունում գտնվող ընտրողի մասին տեղեկությունները ընտրատարածքային ընտրական հանձնաժողովը փոխանցում է համապատասխան տեղամասային ընտրական հանձնաժողով՝  քվեարկության օրվանից ոչ ուշ, քան 11 օր առաջ։  Ընտրողը շարժական քվեատուփի ցուցակում ընդգրկվում է նրանից հետո, երբ․
ա) տեղամասային ընտրական հանձնաժողովի քարտուղարը գրանցամատյանում գրանցում է և ստորագրությամբ հաստատում ընտրողի գրավոր դիմումը  (այս դիմումի մեջ  պետք է նշվի Վրաստանի քաղաքացու անձնական համարը) կամ հեռախոսային հաղորդագրությամբ ստացված բանավոր դիմումը (տվյալ դեպքում նշվում է ընտրողի անձնական համարը  հեռախոսային հաղորդագրության ստույգ ժամը և համապատասխան հեռախոսահամարը),
բ) ընտրողների միասնական ցուցակում կամ հատուկ ցուցակում նշվում է ընտրողի՝ շարժական քվեատուփի ցուցակ տեղափոխելը, որը հաստատվում է տեղամասային ընտրական հանձնաժողովի նախագահի և քարտուղարի ստորագրություններով։ 
3. Շարժական քվեատուփի ցուցակում ընդգրկվելիք ընտրողների մասին տեղեկությունները պետք է անմիջապես փակցվեն քվեարկության շենքում  տեսանելի տեղում: Տեղամասային ընտրական հանձնաժողովի անդամները, ընտրական սուբյեկտների ներկայացուցիչները և դիտորդներն իրավունք ունեն վերստուգելու շարժական քվեատուփի միջոցով քվեարկելու պահանջի հիմնավորվածությունը և քվեարկության օրվանից ոչ ուշ, քան 10 օր առաջ տեղամասային ընտրական հանձնաժողովի մոտ բարձրացնել այդ ընտրողներին շարժական քվեատուփի ցուցակում ընդգրկելու նպատակահարմարության հարցը։ Նշված հարցով որոշում է կայացնում տեղամասային ընտրական հանձնաժողովը։
4. Սույն հոդվածի առաջին կետի «ա» ենթակետով սահմանված ​​ընտրողների թիվը չպետք է գերազանցի ընտրական տեղամասի ընտրողների միասնական ցուցակի ընտրողների 3 տոկոսը: Նշված թիվը լրացնելուց հետո ընտրողների շարժական տուփի ցուցակում ընդգրկելու նպատակահարմարության մասին որոշումը կայացնում է համապատասխան ընտրատարածքային ընտրական հանձնաժողովը նիստին ներկաների երկու երրորդով։  
5. Շարժական քվեատուփի ցուցակում մուտքագրվում են ընտրողի մասին նույն տվյալները, որոնք կան ընտրողների միասնական ցուցակում, բացի նրա լուսանկարից, և լրացուցիչ նշվում է այս ընտրողի հերթական համարը ընտրողների միասնական  կամ հատուկ ցուցակում:
6. Շարժական քվեատուփի ցուցակն այն կազմելուն պես փակցվում է տեղամասային ընտրական հանձնաժողովի և քվեարկության շենքերում   տեսանելի տեղում:
Վրաստանի 2013 թվականի սեպտեմբերի 20-ի №1273 օրգանական օրենք – կայք, 02.10.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17 ապրիլի 2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2016 թվականի հունիսի 22-ի №5441 օրգանական օրենք – կայք, 12.07.2016թ.
Վրաստանի 2018 թվականի հուլիսի 5-ի №3127 օրգանական օրենք – կայք, 11.07.2018թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ․
Վրաստանի 2023 թվականի հոկտեմբերի 6-ի № 3560 օրգանական օրենք – կայք, 24.10.2023թ.
 
Հոդված 34. Ընտրողների ցուցակների հրապարակումը
1. Տեղամասային ընտրական հանձնաժողովը պարտավոր է ընտրական ցուցակները և դրանց հետ կապված բողոք ներկայացնելու օրենքով սահմանված կարգը տվյալ ցուցակները օրենքով սահմանված կարգով իրեն փոխանցելուց հետո  ոչ ուշ, քան հաջորդ օրը, իսկ շարժական քվեատուփի ցուցակը՝ այն կազմելուն պես,  փակցնել տեղամասային ընտրական հանձնաժողովի և քվեարկության շենքերում տեսանելի տեղում։   Սույն պահանջը չկատարելու պատասխանատվությունը կրում է տեղամասային ընտրական հանձնաժողովի նախագահը։
2. Սույն հոդվածի առաջին կետում նշված ցուցակներում, սույն օրենքով սահմանված ժամկետում ցուցակներում ընդգրկված տվյալների ճշտման հիման վրա, «Փաստացի վիճակ» սյունակում` այն ընտրողի ազգանվան երկայնքով, որը․ 
ա) այլ պետությունում Վրաստանի հյուպատոսական հաշվառման է կանգնած, նշվում է «Հյուպատոսական հաշվառման է», 
բ) գտնվում է այլ պետությունում, սակայն Վրաստանի հյուպատոսական հաշվառման մեջ չէ, նշվում է «Գտնվում է արտասահմանում»,
բ1) հաշվառված է արտասահմանում, նշվում է` «Հաշվառված է արտասահմանում»,  
գ) գտնվում է Վրաստանի պաշտպանության ուժերի և զորամիավորումների ժամկետային զինծառայողների ազգային կամ պայմանագրային զինծառայության մեջ, նշվում է «Զինվորական ծառայության մեջ է».
դ) ընդգրկված է ընտրողների հատուկ ցուցակում, նշվում է «Հանձնաժողովի անդամ է», «Հիվանդանոցում է» կամ «Կալանքի տակ է»,
ե) ընդգրկված է շարժական քվեատուփերի ցանկում՝ նշվում է «Շարժական քվեատուփ»։ Վրաստանի 2018 թվականի հուլիսի 20-ի №3155 օրգանական օրենք – կայք, 27.07.2018թ.
Վրաստանի 2018 թվականի հոկտեմբերի 31-ի №3621 օրգանական օրենք – կայք, 21.11.2018թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի սեպտեմբերի 21-ի №3543 օրգանական օրենք – կայք, 12.10.2023թ.

Հոդված 35. Ընտրողի թերթիկը
1. Տեղամասային ընտրական հանձնաժողովն իրավազոր է ընտրական տեղամասի տարածքում հաշվառված և ընտրացուցակներում ընդգրկված բոլոր ընտրողներին քվեարկության օրվանից ոչ շուտ, քան 30 և ոչ ուշ, քան 2 օր առաջ տրամադրել ընտրողի թերթիկ, որում նշվում է.
ա) քվեարկության ամսաթիվը, ամիսը, տարեթիվը և ժամը,
բ) քվեարկության շենքի հասցեն, հարկը և սենյակի համարները,
գ) ընտրողի համարը ընտրողների ցուցակում,
դ) ընտրական տեղամասի համարը,
ե) ընտրողի ազգանունը, անունը, ծննդյան ամսաթիվը, ամիսը, տարեթիվը, 
զ) ընտրողի գրանցման վայրը։
11. Սույն հոդվածով նախատեսված ընտրողի թերթիկն ընտրողին հանձնելու կոնկրետ ժամկետը, ինչպես նաև ընտրողի կողմից առողջական վիճակի կամ այլ պատճառով քվեարկությանը շարժական քվեատուփով մասնակցելու մասին դիմում կամ հայտ  ներկայացնելու կարգի և տեղամասային ընտրական հանձնաժողովի հեռախոսահամարի և այլ վավերապայմանների մասին ընտրողին տեղեկություններ տրամադրելու կարգը սահմանվում է ԿԸՀ կարգադրությամբ։ 
2. Ընտրողի թերթիկը չստանալը քվեարկությանը մասնակցելու իրավունքը սահմանափակելու հիմք չէ։
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Գլուխ IV. Ընտրական սուբյեկտների գրանցումը և աջակիցների ցուցակները 

Հոդված 36. Ընտրական սուբյեկտների գրանցումը
1. Ընտրություններին մասնակցելու իրավունք ստանալու համար ընտրական սուբյեկտներին սույն օրենքով սահմանված կարգով գրանցում է համապատասխան ընտրական հանձնաժողովի նախագահը:
2. Գրանցվելու համար ընտրական սուբյեկտները դիմում են համապատասխան ընտրական հանձնաժողով և  սույն օրենքով սահմանված կարգով ներկայացնում համապատասխան փաստաթղթեր:
3. Ընտրական հանձնաժողովի համապատասխան ծառայությունը սույն օրենքով սահմանված ժամկետում ստուգում է ներկայացված փաստաթղթերը և եզրակացությունը ներկայացնում ընտրական հանձնաժողովի նախագահին, որը որոշում է գրանցման հարցը: Եթե ​​ներկայացված փաստաթղթերը չեն համապատասխանում սույն օրենքով սահմանված պահանջներին,  ընտրական հանձնաժողովի նախագահը երկօրյա ժամկետում (եթե սույն օրենքով այլ ժամկետ սահմանված չէ) տեղեկացնում է այդ մասին (նշելով անհամապատասխանությունը) կուսակցության/ընտրողների նախաձեռնող խմբի ներկայացուցչին, որին փաստաթղթերը լրացնելու համար տրվում է 3 օր (եթե սույն օրենքով այլ ժամկետ սահմանված չէ)։ Ուղղված փաստաթղթերը ստուգվում են, և գրանցման հարցը լուծվում է փաստաթղթերը ներկայացնելուց հետո 2 օրվա ընթացքում (եթե սույն օրենքով այլ ժամկետ սահմանված չէ): Գրանցումը մերժելու դեպքում  ընտրական հանձնաժողովի նախագահն իր որոշման մասին անհապաղ տեղեկացնում է կուսակցության/ընտրողների նախաձեռնող խմբի ներկայացուցչին, որն իրավունք ունի պահանջելուն պես ստանալ այս որոշումը։
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 361. Ընտրողների նախաձեռնող խումբը
1. Ընտրողների նախաձեռնող խումբը բաղկացած է առնվազն 5 անդամից։
2. Ընտրողների նախաձեռնող խմբի անդամ կարող է լինել Վրաստանի քաղաքացին 18 տարեկանից։ Ընտրողների նախաձեռնող խմբի անդամը չի կարող միաժամանակ լինել ընտրողների մեկ այլ նախաձեռնող խմբի անդամ և (կամ) ընտրական սուբյեկտ/ընտրական սուբյեկտի թեկնածու։
3. Ընտրողների նախաձեռնող խումբն իրավունք ունի ներկայացնելու միայն մեկ թեկնածու։
4. Ընտրողների նախաձեռնող խմբի կողմից սույն հոդվածի 1-ին–3-րդ կետերով սահմանված պահանջների խախտումը հիմք է սույն օրենքի 36-րդ հոդվածով սահմանված կարգով թերություն սահմանելու համար:
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.

Հոդված 37. Աջակիցների ցուցակները
1. Ընտրական սուբյեկտի ընտրություններին մասնակցելու նախաձեռնությունը ընտրողները աջակիցների ձևաթղթի վրա պետք է հաստատեն ստորագրությամբ։ 
2. Աջակիցների ցուցակի ձևաթղթի նմուշը որոշումով սահմանում է ԿԸՀ-ը։ 
3. Աջակիցների ցուցակի ձևաթղթի վրա պետք է նշվեն ընտրողի.
ա) անունը և ազգանունը,
բ) ծննդյան ամսաթիվը, ամիսը, տարեթիվը,
գ) Վրաստանի քաղաքացու անձնական համարը,
դ) (հանվել է՝ 02.07.2020 թ., №6723),
ե) ստորագրելու ամսաթիվը, ամիսը, տարեթիվը, 
զ) ստորագրությունը։
4. Աջակիցների ցուցակի ձևաթղթում պետք է նշվեն ստորագրահավաքի համար պատասխանատու անձի անունը, ազգանունը, անձնական համարը և կոնտակտային հեռախոսահամարը, ինչպես նաև ձևաթղթի լրացման ամսաթիվը, ամիսը, տարեթիվը և հաստատված լինի այս անձի ստորագրությամբ։ 
5. Աջակիցների ցուցակի վերին ձախ անկյունում պետք է նշված լինի այն ընտրական սուբյեկտի անվանումը (անունը, ազգանունը), որի ընտրություններին մասնակցելու նախաձեռնությունն աջակցում է ընտրողը:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 38. Աջակիցների ցուցակների ստուգումը
1. Կուսակցության աջակիցների ցուցակները ստուգում է ԿԸՀ-ն, իսկ մյուս թեկնածուների ցուցակները՝ համապատասխան ընտրատարածքային ընտրական հանձնաժողովը:
2. Ընտրական հանձնաժողովը հաջորդականությամբ ստուգում է աջակիցների ցուցակի ձևաթղթում առկա ստորագրությունները: Եթե ​​աջակիցների ստորագրությունների թիվը սահմանված նվազագույն չափից պակաս է կամ,  ստուգման արդյունքում անվավեր ճանաչված ստորագրությունների նախատեսմամբ, աջակիցների ստորագրությունների թիվը սահմանված նվազագույն քանակից պակաս է,  աջակիցների ցուցակի անվավեր ճանաչված մասը վերադարձվում է համապատասխան ընտրական սուբյեկտին և նրան տրվում է 3 օր ժամկետ՝ բացերը լրացնելու համար։ Ընտրական սուբյեկտի կողմից ներկայացված աջակիցների ցուցակի ուղղված մասը ընտրական հանձնաժողովի կողմից կրկին ստուգվում է վերը նշված կարգով։ Եթե ​​աջակիցների ստորագրությունների թիվը կրկին պակաս է սահմանված նվազագույն քանակից,  աջակիցների ցուցակն ամբողջությամբ անվավեր է ճանաչվում, և ընտրական հանձնաժողովի նախագահի կարգադրությամբ մերժվում է ընտրական սուբյեկտի  ընտրական գրանցումը։
3. Աջակիցների ցուցակում ընտրողի ստորագրությունը համարվում է անվավեր, եթե.
ա) նշված չեն կամ թերի են նշված անունը և ազգանունը,
բ) նշված չեն կամ թերի են նշված ծննդյան ամսաթիվը, ամիսը, տարեթիվը, 
գ) (հանվել է՝ 02.07.2020 թ., №6723),
դ) ստորագրման ամսաթիվը, ամիսը, տարեթիվը նշված չեն կամ չեն համընկնում սույն օրենքով սահմանված աջակիցների ցուցակի կազմման ժամկետի հետ,
ե) ստորագրված չէ կամ ստորագրությունը կատարված է այլ անձի կողմից, և դա գրավոր հաստատում է ընտրողը, որի փոխարեն կատարվել է ստորագրությունը,
զ) ընտրատարածքում ներկայացված թեկնածուի աջակիցների ցուցակում աջակից է  ընդգրկված այլ ընտրատարածքում հաշվառված ընտրող, 
է) ստորագրող անձը համապատասխան ընտրական հանձնաժողով ներկայացրած դիմումով հաստատում է, որ ստորագրությունը կատարվել է խաբեության, սպառնալիքի կամ հարկադրանքի միջոցով, և դիմումի վրա նրա ստորագրությունը վավերացված էր նոտարական կարգով,
ը) թերի կամ սխալ է նշված Վրաստանի քաղաքացու անձնական համարը։ 
4. Անվավեր են բոլոր ստորագրությունները, կատարված այն ձևաթղթի վրա, որը հաստատված չէ ստորագրահավաքի համար պատասխանատու անձի կողմից, կամ որում նշված չեն կամ թերի են նշված սույն օրենքի 37-րդ հոդվածի 4-րդ մասով նախատեսված տվյալները։  
41. Ստորագրահավաքի համար պատասխանատու անձը անձամբ է պատասխանատու համապատասխան ձևաթղթում մուտքագրված տվյալների/տեղեկությունների, իր ստորագրության և աջակցող անձի ստորագրության իսկության համար: Այս պահանջը խախտելու դեպքում նա անձամբ պատասխանատվություն է կրում օրենքով։
5. Կուսակցության աջակիցների ցուցակի ստուգումը պետք է ավարտվի այն ներկայացնելուց հետո 10-օրյա ժամկետում, իսկ թեկնածուի աջակիցների  ցուցակինը` այն ներկայացնելուց հետո 3-օրյա ժամկետում:
6. Աջակիցների ցուցակի ստուգման գործընթացին ներկա գտնվելու իրավունք ունի ընտրական սուբյեկտի ներկայացուցիչը:
7. Աջակիցների ցուցակներին ծանոթանալու իրավունք ունեն միայն ԿԸՀ անդամները, համապատասխան ընտրատարածքային ընտրական հանձնաժողովների անդամները և ԿԸՀ համապատասխան ծառայության աշխատակիցները, իսկ դատարան հայց ներկայացնելու դեպքում՝ նաև դատարանը։ Աջակիցների ցուցակները ոչնչացվում են ընտրական գրանցման համար դատարան հայց ներկայացնելու վերջնաժամկետը լրանալուց 10 օր հետո։
Վրաստանի 2018 թվականի հուլիսի 21-ի թիվ 3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի թիվ 6723 օրգանական օրենք – կայք, 03.07.2020թ.
Վրաստանի 2023 թվականի հոկտեմբերի 6-ի թիվ 3560 օրգանական օրենք – կայք, 24.10.2023թ.

Հոդված 381. Ընտրական սուբյեկտի հերթական համարը որոշելը
1. Ընտրական սուբյեկտի հերթական համարը որոշվում է սույն հոդվածով սահմանված կարգով՝ ընտրողների նախաձեռնող խմբերի համար՝ ընտրությունների օրվանից ոչ ուշ, քան 30 օր առաջ, իսկ սույն հոդվածով նախատեսված կուսակցությունների համար՝ ոչ ուշ, քան ընտրությունների օրվանից  55 օր առաջ։ Ընտրական սուբյեկտի հերթական համարը որոշելու նպատակով համապատասխան ընթացակարգեր են կատարվում համապատասխան ընտրական հանձնաժողովի շենքում՝ ընտրական հանձնաժողովի նիստերին ներկա գտնվելու իրավունք ունեցող անձանց ներկայությամբ։
2. Առաջինը հերթական համարն ընտրելու իրավունք ունեն այն քաղաքական միավորումները, որոնք նախորդ խորհրդարանական ընտրություններում ստացել են ամենաշատ ֆինանսավորումը։ Քաղաքական միավորման ներկայացուցիչը ԿԸՀ դիմում է ներկայացնում ոչ ուշ, քան մինչև համապետական ընտրությունների տարվա հուլիսի 17-ը։ Հերթական համար ընտրելու իրավունք հաջորդաբար ունեն նախորդ խորհրդարանական ընտրությունների արդյունքներով լավագույն ֆինանսավորում ստացած քաղաքական միավորումները։ Նրանք իրավունք ունեն սույն հոդվածի 3-րդ կետի համաձայն պահպանել նախորդ խորհրդարանական ընտրությունների ժամանակ իրենց հատկացված հերթական համարը կամ ֆինանսավորման հաջորդականությանը համապատասխան համարը կամ ընտրել ցանկացած չբաշխված հերթական համարը, բացառությամբ այն դեպքի, երբ հերթական համարը, որը նրանց հատկացվել էր նախորդ խորհրդարանական ընտրությունների ժամանակ, արդեն հատկացվել է իրենցից ավելի  լավ ֆինանսավորում ունեցող քաղաքական միավորման։
3. Այն ընտրական սուբյեկտը/ընտրական սուբյեկտի թեկնածուն, որը վերջին համապետական համամասնական կարգով անցկացված ընտրություններին ստացել է ձայների 0,75 տոկոսը կամ 0,75 տոկոսից ավելին, իրավունք ունի ոչ ուշ, քան մինչև համապետական ընտրությունների տարվա հուլիսի 17-ը  դիմելու համապատասխան ընտրական հանձնաժողով և պահանջելու ընտրություններին այն հերթական համարով մասնակցել, որ նրան հատկացվել էր վերջին համապետական  ընտրությունների ժամանակ, բացառությամբ այն դեպքի, երբ վերջին համապետական ընտրությունների ժամանակ իրեն տրված հերթական համարն արդեն հատկացվել է սույն հոդվածի 2-րդ կետով նախատեսված կուսակցությանը:
4. Եթե վերջին համապետական ընտրություններին սույն հոդվածի 3-րդ կետով նախատեսված ընտրական դաշինքին համար է եղել հատկացված,   այդ համարն օգտագործելու իրավունքը տրվում է նշված դաշինքի անդամների ցուցակում առաջինը նշված կուսակցությանը, իսկ դաշինքի կազմում ընդգրկված մյուս ընտրական սուբյեկտներին շնորհվում է ընտրական սուբյեկտի հերթական համար` համաձայն սույն հոդվածի:
5. Ընտրական սուբյեկտին/ընտրական սուբյեկտի թեկնածուին, որը սույն հոդվածի 2-րդ–4-րդ կետերով նախատեսված հերթական համարն օգտագործելու հարցով համապատասխան հանձնաժողով չի դիմում, ինչպես նաև՝ սույն օրենքի  142-րդ հոդվածի  առաջին կետով սահմանված կուսակցությանը, որը չի կարող բավարարել սույն հոդվածի 2-րդ և 3-րդ կետերի պահանջները, հերթական համարը վիճակահանությամբ հատկացվում է քվեարկության օրվանից ոչ ուշ, քան 55 օր առաջ:
6. Վիճակահանության նպատակով ընտրական հանձնաժողովի նախագահը նույն ձևի և տեսակի թղթի վրա նույն գրելու միջոցով գրում է ընտրություններին ինքնուրույն մասնակցող կուսակցությունների և ընտրական դաշինքների քանակին համապատասխանող համարներ: Հերթական համարների համար օգտագործվում են բնական թվեր (1, 2, 3 և այլն): Եթե ​​հերթական համար ընտրելու իրավունք ունեցող ընտրական սուբյեկտի հերթական համարը ընտրական սուբյեկտների թվաքանակից ավել է, և նա պահպանել է այս համարը, ապա ամենաբարձր հերթական համարի փոխարեն կգրվի այս սուբյեկտի հերթական համարը: Յուրաքանչյուր թերթ պետք է վավերացվի ընտրական հանձնաժողովի կնիքով: Թերթերը վավերացնելուց հետո առանձին են դրվում այն հերթական համարները, որոնք ընտրվել են սույն հոդվածով սահմանված կարգով։  Բոլոր մնացած թերթերը ծալվում են այնպես, որ անհնար լինի կարդալ դրանց վրա գրված թվերը։ ԿԸՀ նախագահը լրացված թերթերը տեղադրում է թափանցիկ տուփի մեջ, որտեղից կուսակցությունների և նախընտրական դաշինքների ներկայացուցիչները մեկ առ մեկ վերցնում են դրանք՝ ըստ ընտրական գրանցում անցնելու հերթականության։ Վիճակահանված համարը դառնում է  ընտրական սուբյեկտի հերթական համարը:
7. Կուսակցության կողմից առաջադրված քաղաքապետի թեկնածուն/մեծամասնական թեկնածուն ունի նույն հերթական համարը, որ հատկացվել է նրան ներկայացնող կուսակցությանը:
8. Ընտրողների նախաձեռնող խմբի կողմից առաջադրված թեկնածուին հերթական համարը վիճակահանությամբ հատկացնում է համապատասխան ընտրատարածքային ընտրական հանձնաժողովը: Վիճակահանության նպատակով այս ընտրատարածքային ընտրական հանձնաժողովի նախագահը միևնույն ձևի և տեսակի, ընտրատարածքում ընտրողների նախաձեռնող խմբի կողմից ներկայացված մեծամասնական թեկնածուի/քաղաքապետի թեկնածուի համապատասխան քանակության թերթերի վրա միևնույն գրելու միջոցով գրում է համարներ, որոնք սկսվում են ընտրություններին մասնակցող կուսակցություններին/ ընտրական դաշինքներին հատկացված հաջորդ ամենաբարձր հերթական համարի հաջորդ թվից։ Յուրաքանչյուր թերթ պետք է վավերացվի տվյալ ընտրատարածքային ընտրական հանձնաժողովի կնիքով: Բոլոր թերթերն այնպես են ծալվում, որ անհնար լինի կարդալ դրանց վրա գրված թվերը։ Համապատասխան ընտրատարածքային ընտրական հանձնաժողովի նախագահը լրացված թերթերը դնում է թափանցիկ տուփի մեջ, որտեղից ընտրողների նախաձեռնող խմբի ներկայացուցիչները մեկ առ մեկ վերցնում են դրանք։ Վիճակահանված համարը դառնում է  ընտրական սուբյեկտի հերթական համարը: 
9. Այն դեպքում, երբ կուսակցությանը, որին սույն օրենքով սահմանված կարգով հատկացվել է հերթական համար և մերժվել է նրա ընտրական գրանցումը կամ չեղարկվել է նրա ընտրական գրանցումը, մնացած ընտրական սուբյեկտները պահպանում են իրենց հատկացված հերթական համարը։  
10. Միջանկյալ ընտրությունների/մունիցիպալիտետի գործադիր մարմնի՝ քաղաքապետի արտահերթ ընտրությունների ժամանակ  ​​ընտրական սուբյեկտը պահպանում է իր հերթական համարը, որ նրան հատկացվել էր համապատասխան համապետական ընտրությունների ժամանակ։ Եթե ընտրական սուբյեկտը միջանկյալ ընտրությունների/մունիցիպալիտետի գործադիր մարմնի՝ քաղաքապետի արտահերթ ընտրությունների համար չունի հերթական համար, նրան հերթական համարը հատկացվում է վիճակահանությամբ, սույն հոդվածով սահմանված կարգով։  
11. ԿԸՀ-ն գրանցված կուսակցությունների ցուցակները, ինչպես նաև գրանցված քաղաքապետի թեկնածուի/մեծամասնական թեկնածուի մասին տվյալները, որոնք տեղ են գտնում  ընտրական քվեաթերթիկում, հրապարակում է իր պաշտոնական կայքում քվեարկության օրվանից ոչ ուշ, քան 25 օր առաջ։ 
Վրաստանի 2018 թվականի հուլիսի 21-ի № 3272 օրգանական օրենք – կայք, 30.07.2018թ.
Վրաստանի 2021 թվականի հունիսի 28-ի № 703 օրգանական օրենք – կայք, 29.06.2021թ.
Վրաստանի 2023 թվականի հոկտեմբերի 6-ի № 3560 օրգանական օրենք – կայք, 24.10.2023թ.


Գլուխ V. Ընտրությունների մոնիթորինգը և լրատվամիջոցները

Հոդված 39. Տեղական և միջազգային դիտորդները
1. Ընտրություններին դիտորդական առաքելություն իրականացնելու իրավունք ունեն տեղական և միջազգային դիտորդական կազմակերպությունները, որոնք բավարարում են սույն օրենքով սահմանված պայմանները և գրանցված են ԿԸՀ-ում կամ համապատասխան ընտրատարածքային ընտրական հանձնաժողովում:
2. Տեղական դիտորդական կազմակերպությունը կարող է լինել տեղական ոչ ձեռնարկատիրական (ոչ առևտրային) իրավաբանական անձ, որը գրանցված է Վրաստանի օրենսդրության  համաձայն, ընտրությունների օրվանից ոչ ուշ, քան 1 տարի առաջ, որի կանոնադրությունը կամ այլ որևէ հիմնադիր փաստաթուղթ  գրանցման պահին նախատեսում է ընտրությունների մոնիթորինգ և (կամ) մարդու իրավունքների պաշտպանություն, և որը ընտրությունների դիտարկման նպատակով գրանցված է ԿԸՀ-ում կամ համապատասխան ընտրատարածքային ընտրական հանձնաժողովում:
3. Տեղական դիտորդական կազմակերպությունը ընտրությունների դիտարկումն իրականացնում է կազմակերպության ներկայացուցչի՝ տեղական դիտորդի միջոցով: Մեկ կազմակերպությունն իրավունք ունի ընտրատեղամասում միաժամանակ ունենալ ոչ ավելի, քան մեկ դիտորդ:
4. Տեղական դիտորդական կազմակերպության տեղական դիտորդ կարող է լինել Վրաստանի քաղաքացին 18 տարեկանից, բացառությամբ.
ա) «Հանրային ծառայության մասին» Վրաստանի օրենքով սահմանված պետական-քաղաքական պաշտոնատար անձի,
բ) (հանվել է՝ 22.06.2016թ., №5438),
գ) մունիցիպալիտետի ներկայացուցչական մարմնի` սակրեբուլոյի անդամի,
դ) մունիցիպալիտետի քաղաքապետի և նրա տեղակալի,
ե) դատավորի,
զ) Վրաստանի ներքին գործերի նախարարության, Վրաստանի պաշտպանության նախարարության, Վրաստանի արդարադատության նախարարության Գլխավոր տեսչության, նույն նախարարության համակարգում ընդգրկված պետական ենթագերատեսչային հիմնարկի՝ Հատուկ քրեակատարողական ծառայության, Վրաստանի պետական ​​անվտանգության ծառայության, Վրաստանի հետախուզական ծառայության, Պետական ​​պահպանության հատուկ ծառայության,
է) դատախազության պաշտոնատար անձի,
ը) ընտրական սուբյեկտի թեկնածուի, ընտրական սուբյեկտի և նրա ներկայացուցչի,
թ) ընտրական հանձնաժողովի անդամի, 
ժ) այլ դիտորդական կազմակերպության դիտորդի,
ժա) մամուլի և զանգվածային լրատվության այլ միջոցների ներկայացուցչի։ 
41. Տեղական դիտորդական կազմակերպության տեղական դիտորդ չի կարող լինել այն անձը, ով.
ա) վերջին անգամ անցկացված երկու համապետական ​​կամ վերջին անգամ անցկացված երկու միջանկյալ ընտրություններից որևէ մեկը նշանակելուց հետո եղել է կուսակցության կողմից նշանակված ընտրական հանձնաժողովի անդամ, ընտրական սուբյեկտ կամ ընտրական սուբյեկտի ներկայացուցիչ, 
բ) վերջին անգամ անցկացված համապետական ընտրությունների տարվա սկզբից կամ վերջին անգամ անցկացված միջանկյալ ընտրությունների տարվա սկզբից եղել է որևէ կուսակցության նվիրատու:
42. Կուսակցությունների նվիրատուների մասին տեղեկությունները վերստուգելու նպատակով հանրային իրավունքի իրավաբանական անձը՝ Հակակոռուպցիոն բյուրոն, ԿԸՀ-ին ապահովում է կուսակցությունների նվիրատուների վերաբերյալ էլեկտրոնային տվյալների բազա պատշաճ մուտքի և վերստուգման հնարավորությամբ։
5. Միջազգային դիտորդական կազմակերպություն կարող է լինել մեկ այլ պետության ներկայացուցիչ, այլ պետությունում գրանցված կազմակերպություն կամ միջազգային կազմակերպություն, որի հիմնադիր փաստաթուղթը/կանոնադրությունը նախատեսում է ընտրությունների մոնիթորինգ և (կամ)  մարդու իրավունքների պաշտպանություն, և որի գործունեությունը հիմնված է միջազգայնորեն ճանաչված հետևյալ սկզբունքների վրա. 
ա) Վրաստանի օրենսդրության, ինքնիշխանության և մարդու իրավունքների միջազգային նորմերի նկատմամբ հարգանք,
բ) ձեռնպահ մնալ ընտրությունների ընթացքը խոչընդոտելուց,
գ) քաղաքական անաչառություն,
դ) ընտրական գործընթացի մասնակիցներից ֆինանսական անկախություն և ֆինանսավորման աղբյուրների թափանցիկություն,
ե) Միջազգային ընտրությունների դիտորդության սկզբունքների հռչակագրով ճանաչված դրույթների պահպանում։ 
6. Միջազգային դիտորդական կազմակերպությունը ընտրությունները դիտարկելու նպատակով գրանցվում է ԿԸՀ-ում: Բացի այդ, ԿԸՀ-ն իրավազոր է կազմակերպության գրանցման ժամանակ պահանջել ներկայացնել լրացուցիչ տեղեկություն, որը հնարավոր կդարձնի պարզել կազմակերպության գործունեության համապատասխանությունը սույն հոդվածի 5-րդ կետով նախատեսված սկզբունքներին: Միջազգային դիտորդական կազմակերպությունը ընտրությունները դիտարկում է կազմակերպության ներկայացուցիչների՝ միջազգային դիտորդների միջոցով։ Մեկ կազմակերպությունն իրավունք ունի ընտրատեղամասում միաժամանակ ունենալ ոչ ավելի, քան 2 միջազգային դիտորդ։
[bookmark: part_47]7. Սույն հոդվածի 6-րդ կետով սահմանված միջազգային դիտորդներին կարող է ուղեկցել թարգմանիչ, որը նրանց հետ գրանցում է անցնում ԿԸՀ-ում:
Վրաստանի 2012 թվականի հունիսի 28-ի №6571 օրգանական օրենք – կայք, 28․06․2012 թ.
Վրաստանի 2013 թվականի դեկտեմբերի 13-ի №1788 օրգանական օրենք – կայք, 28.12.2013թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 5-ի №3127 օրգանական օրենք – կայք, 11.07.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ․
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ․
Վրաստանի 2023 թվականի նոյեմբերի 16-ի №3704 օրգանական օրենք – կայք, 05.12.11.2023թ. 

Հոդված 40. Դիտորդական կազմակերպությունների գրանցումը
1. Միջազգային դիտորդական կազմակերպությունը, ինչպես նաև այն տեղական դիտորդական կազմակերպությունը, որը դիտորդություն է իրականացնում մեկից ավելի ընտրատարածքներում, գրանցվում է ԿԸՀ-ի կողմից: 
2. Տեղական դիտորդական կազմակերպությունը, որը դիտորդություն է իրականացնում մեկ ընտրատարածքում, գրանցվում է համապատասխան ընտրատարածքային ընտրական հանձնաժողովի կողմից:
3. Տեղական դիտորդական կազմակերպությունը գրանցվելու նպատակով ընտրությունների օրվանից ոչ ուշ, քան 10 առաջ պետք է դիմի համապատասխան ընտրական հանձնաժողով և ներկայացնի քաղվածք ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրից։ Դիմումի մեջ պետք է նշվի այն ընտրատարածքի/ընտրատարածքների անվանումը, որում/որոնցում այս կազմակերպությունը դիտորդություն է իրականացնում: Ընտրական հանձնաժողովը դիմումը ստանալուց հետո 5-օրյա ժամկետում վճռում է կազմակերպության գրանցման հարցը։
31. Սույն հոդվածի 3-րդ կետում նշված քաղվածքը, որը պատրաստվել է Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի` Հանրային ռեեստրի ազգային գործակալության կողմից, պետք է տրված լինի ընտրական հանձնաժողով դիմումը ներկայացնելուց առաջ, վերջին 10 օրվա ընթացքում և նրանում պետք է նշված լինի/լինեն կազմակերպության ղեկավարության/ներկայացուցչության իրավազորություն ունեցող անձը/անձինք։ Կազմակերպության գրանցման պահին Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից տրված քաղվածքի տվյալների իսկությունը և սույն օրենքի 39-րդ հոդվածի 2-րդ կետով նախատեսված պահանջները վերստուգելու/ հաստատելու նպատակով գործակալությունը ԿԸՀ-ին ապահովում է համապատասխան էլեկտրոնային տվյալների բազաների հասանելիության և վերստուգման հնարավորությամբ։ 
4. Միջազգային դիտորդական կազմակերպությունը գրանցվելու նպատակով ընտրությունների օրվանից ոչ ուշ, քան 7 օր առաջ պետք է դիմում ներկայացնի ԿԸՀ և նրան ներկայացնի հիմնադիր փաստաթղթի պատճենը։ Եթե ​​դիտորդը (դիտորդների խումբը) այլ պետության իշխանության ներկայացուցիչ է, ապա նա պետք է միայն դիմում ներկայացնի։ ԿԸՀ-ն դիմումն ստանալուց հետո 5-օրյա ժամկետում, բայց ոչ ուշ, քան քվեարկության օրվանից 4 օր առաջ վճռում է սույն կետով սահմանված կազմակերպության, դիտորդի (դիտորդների խմբի) գրանցման հարցը։
5. Ընտրական հանձնաժողովն իրավունք չունի մերժել դիտորդական կազմակերպության գրանցումը, եթե նա բավարարում է սույն օրենքով սահմանված պահանջները: Ընտրական հանձնաժողովի՝ գրանցումը մերժելու մասին կարգադրությունը պետք է հիմնավորված լինի և կազմակերպությանը պետք է փոխանցվի ոչ ուշ, քան որոշումը կայացնելու հաջորդ օրը։ Ընտրական հանձնաժողովի կարգադրությունը կարող է բողոքարկվել դատարան, այն ընդունելուց հետո 2 օրվա ընթացքում, որը պետք է որոշում կայացնի 2 օրվա ընթացքում։
6. ԿԸՀ-ի կողմից գրանցված միջազգային դիտորդական կազմակերպությունը քվեարկությունից ոչ ուշ, քան 2 օր առաջ պետք է ԿԸՀ քարտուղարին ներկայացնի դիտորդների մասին տեղեկությունները և նրանց անձը հաստատող փաստաթղթերի ֆոտոպատճենները։ Այս տեղեկությունների բովանդակությունը և ձևը սահմանում է ԿԸՀ-ն:
7. ԿԸՀ-ի կողմից գրանցված տեղական դիտորդական կազմակերպությունը քվեարկության օրվանից ոչ ուշ, քան 5 օր առաջ ԿԸՀ քարտուղարին ԿԸՀ-ի կողմից սահմանած ձևով պետք է ներկայացնի դիմում ընտրական հանձնաժողովներում դիտորդների գրանցման մասին, որում պետք է նշված լինի, որ իր կողմից ներկայացված ցուցակում ընդգրկված դիտորդները համապատասխանում են սույն օրենքի 39-րդ հոդվածի 4-րդ և 41 կետերով սահմանված պահանջներին, ինչպես նաև ԿԸՀ-ում և ընտրատեղամասային և տեղամասային ընտրական հանձնաժողովներում նշանակված դիտորդների ցուցակը (նշելով ազգանունը, անունը, հաշվառման վայրը և Վրաստանի քաղաքացու անձնական համարը) և նրանցից յուրաքանչյուրի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը։ Ընտրատարածքային ընտրական հանձնաժողովի կողմից գրանցված տեղական դիտորդական կազմակերպությունը ընտրատարածքային ընտրական հանձնաժողովի քարտուղարին նույն ժամկետում և նույն ձևով պետք է ներկայացնի ընտրատարածքային ընտրական հանձնաժողովում և (կամ)  նրա ստորադաս տեղամասային ընտրական հանձնաժողովներում նշանակված դիտորդների ցուցակը և վերը նշված փաստաթղթերը։ 
71. Գրանցված տեղական դիտորդական կազմակերպության ղեկավարման/ներկայացման լիազորություն ունեցող անձին որպես ընտրական սուբյեկտ և (կամ) ընտրական սուբյեկտի ներկայացուցիչ գրանցելու դեպքում տեղական դիտորդական կազմակերպությունը պարտավոր է գրանցումից ոչ ուշ, քան 5 օրացուցային օրվա ընթացքում համապատասխան ընտրական հանձնաժողով փաստաթուղթ ներկայացնել, որով հաստատվում է, որ որպես ընտրական սուբյեկտ/սուբյեկտի ներկայացուցիչ գրանցված կազմակերպության ղեկավարման /ներկայացման լիազորություն ունեցող անձի լիազորությունը դադարեցվել է կամ կդադարեցվի։ Այս փաստաթուղթը չներկայացնելը հիմք է հանդիսանում նշված կազմակերպության գրանցումը չեղարկելու համար։
8. ԿԸՀ-ում գրանցված տեղական դիտորդն իրավունք ունի դիտորդություն իրականացնել բոլոր մակարդակների ընտրական հանձնաժողովներում՝ սույն օրենքի 39-րդ հոդվածի 3-րդ կետով սահմանված կարգի պահպանմամբ։ 
9. Ընտրական հանձնաժողովի քարտուղարը պարտավոր է դիտորդների ցուցակը ներկայացնելու օրվանից ոչ ուշ, քան 2 օրում սույն օրենքի պահանջներին համապատասխան գրանցել դիտորդին և դիտորդական կազմակերպությանը փոխանցել դիտորդի վկայականը, որը կրծքանշան է։
10. Տեղական դիտորդական կազմակերպության դիտորդը ընտրատարածքային ընտրական հանձնաժողովում և այն դիտորդը, որը դիտորդություն է իրականացնում ընտրատարածքի տարածում առկա ընտրական տեղամասում, իրավունք ունեն քվեարկության օրը դիտորդություն իրականացնել համապատասխան ընտրատարածքում առկա ցանկացած ընտրատեղամասում՝ սույն օրենքի 39-րդ հոդվածի 3-րդ կետով սահմանված կարգի պահպանմամբ։ 
11. Ոչ նախընտրական շրջանում սույն օրենքով սահմանված լիազորություններն իրականացնելու և ընտրական հանձնաժողովի նիստերին մասնակցելու նպատակով դիտորդական կազմակերպությունների և դիտորդների գրանցման կարգը սահմանվում է ԿԸՀ որոշմամբ:
Վրաստանի 2012 թվականի հունիսի 28-ի №6571 օրգանական օրենք – կայք, 28 ․06․2012 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 41. Դիտորդի իրավունքները
1. Դիտորդն իրավունք ունի.
ա) ներկա գտնվել ընտրական հանձնաժողովի նիստերին և դիտարկել դրանք, 
բ) քվեարկության օրը ցանկացած ժամանակ ներկա գտնվել քվեարկության շենքում, առանց սահմանափակման տեղաշարժվել ընտրական տեղամասի տարածքում և ազատ, առանց խոչընդոտի ցանկացած տեղից դիտարկել քվեարկության գործընթացի բոլոր փուլերը,
գ) քվեարկության օրվա ցանկացած ժամանակ փոխարինել իրեն ներկայացնող կազմակերպության մեկ այլ գրանցված ներկայացուցչի (այսպիսինի առկայության դեպքում), 
դ) մասնակցել քվեատուփերի ստուգմանը` մինչև դրանք կապարակնքելը և դրանք բացելուց հետո,
ե) դիտարկել ընտրողների ցուցակներում ընտրողների գրանցումը, քվեաթերթիկների ու հատուկ ծրարների տրամադրումը և դրանց վավերացումը՝ առանց քվեարկության գործընթացին խանգարելու, 
ե1) քվեարկության օրը դիտարկել բողոքների գրանցման գործընթացը, 
զ) դիտարկել ընտրողների ձայների հաշվման և արդյունքների ամփոփման ընթացակարգերը,
է) դիտարկել շարժական քվեատուփի միջոցով քվեարկության գործընթացը,
ը) դիտարկել ընտրողների ձայների հաշվելն այնպիսի պայմաններում, որոնք ապահովում են քվեաթերթիկի տեսանելիություն,
թ) դիտարկել ընտրական հանձնաժողովի կողմից քվեարկության արդյունքներն ամփոփող արձանագրության և այլ փաստաթղթերի կազմումը, 
ժ) դիմում (բողոք) ներկայացնել տեղամասային ընտրական հանձնաժողովի նախագահին, քվեարկության և քվեարկության ընթացակարգերի հետ կապված հարցերի վերաբերյալ, որով նա կոնկրետ խախտման արձանագրման դեպքում պահանջում է արձագանքել, 
ժա) ընտրողից պահանջել ցույց տալ, թե քանի քվեաթերթիկ և հատուկ ծրար կա նրա ձեռքում,
ժբ) Վրաստանի օրենսդրությամբ սահմանված կարգով բողոքարկել ընտրական հանձնաժողովի գործողությունը,
ժգ) դիտարկել քվեատուփը, քվեատուփի մեջ հատուկ ծրարներ տեղադրելը, քվեատուփերը բացելը, քվեաթերթիկները հաշվելը և արձանագրություններ կազմելը,
ժդ) ծանոթանալ ընտրական հանձնաժողովների կողմից կազմված քվեարկության և ընտրությունների արդյունքներն ամփոփող արձանագրություններին, համապատասխան ընտրական հանձնաժողովից պահանջել և ստանալ այդ արձանագրությունների պատճենները։
2. Դիտորդն իրավունք չունի.
ա) միջամտել ընտրական հանձնաժողովի գործառույթներին և գործունեությանը,
բ) ազդել ընտրողների ազատ կամարտահայտության վրա,
գ) ընտրողների նախընտրական քարոզչություն իրականացնել ցանկացած ընտրական սուբյեկտի օգտին կամ դեմ,
դ) կրել որևէ ընտրական սուբյեկտի խորհրդանիշները և նշանները,
ե) քվեարկության օրը քվեարկության շենքում լինել առանց կրծքանշանի, 
զ) խախտել սույն օրենքի այլ պահանջներ:
3. Տեղական/միջազգային դիտորդների, ընտրական սուբյեկտի և լրատվամիջոցների ներկայացուցիչների՝ սույն օրենքով շնորհված իրավունքների խախտման կամ նրանց գործունեությանը միջամտելու համար պատասխանատվությունը սահմանվում է Վրաստանի ընտրական, վարչական և (կամ) քրեական օրենսդրությամբ սահմանված կարգով։
 4. Դիտորդի, ընտրական սուբյեկտի և լրատվամիջոցների ներկայացուցիչների կողմից սույն հոդվածի 2-րդ կետի «ա»–«դ» ենթակետերի պահանջների խախտումը կառաջացնի պատասխանատվություն՝ Վրաստանի ընտրական օրենսդրությամբ սահմանված կարգով:
5. Ընտրական հանձնաժողովը պարտավոր է ստեղծել բոլոր պայմանները, որպեսզի դիտորդը կարողանա իրականացնել իր լիազորությունները կապված ընտրական հանձնաժողովում ընթացող բոլոր ընթացակարգերի հետ, այդ թվում՝ քվեաթերթիկների հաշվման և արդյունքների ամփոփման ժամանակ։
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.

Հոդված 42. Ընտրական սուբյեկտի ներկայացուցիչը և նրա լիազորությունը
1. Ընտրական սուբյեկտի (ընտրությունների  մասնակից կուսակցության, ընտրողների նախաձեռնող խմբի) ներկայացուցիչը ընտրական սուբյեկտին ներկայացնում է միայն այն ընտրական հանձնաժողովի հետ հարաբերության մեջ, որտեղ նա գրանցված է սույն օրենքով սահմանված կարգով:
2. Ընտրություններին մասնակցող կուսակցությունն իրավունք ունի մեկ կամ մի քանի տեսակի ընտրությունների ժամանակ յուրաքանչյուր ընտրական հանձնաժողովում նշանակել միայն երկու-երկու ներկայացուցիչ: Մունիցիպալիտետի ընտրությունների ժամանակ ընտրողների նախաձեռնող խումբն իրավունք ունի համապատասխան ընտրատարածքային և տեղամասային ընտրական հանձնաժողովներում նշանակել երկու-երկու ներկայացուցիչ։ ԿԸՀ-ում և ընտրատարածքային ընտրական հանձնաժողովում նշանակված ներկայացուցիչները չեն կարող միաժամանակ նշանակվել այլ ընտրական հանձնաժողովում:
21. Ընտրական սուբյեկտի ներկայացուցիչ կարող է լինել Վրաստանի գործունակ քաղաքացին 18 տարեկանից։
22. Ընտրական սուբյեկտի ներկայացուցիչ չեն կարող նշանակվել.
ա) նույն կամ մեկ այլ ընտրական սուբյեկտի կողմից ներկայացված թեկնածուն,
բ) մեկ այլ ընտրական սուբյեկտի ներկայացուցիչը,
գ) ընտրական հանձնաժողովի անդամը,
դ) տեղական դիտորդը, միջազգային դիտորդը,
ե) մամուլի կամ զանգվածային լրատվության այլ միջոցների ներկայացուցիչ։
3. Սույն հոդվածի 2-րդ կետում նշված ընտրական սուբյեկտը ԿԸՀ-ի նախագահին դիմում է ԿԸՀ-ում ներկայացուցիչ նշանակելու դիմումով: Համապատասխան տեղեկությունների ամբողջական ներկայացման դեպքում ԿԸՀ նախագահը 24 ժամվա ընթացքում գրանցում է ընտրական սուբյեկտի ներկայացուցչին և տալիս է ներկայացուցչի վկայական, որը միաժամանակ կրծքանշան է։
31. Սույն հոդվածի 2-րդ կետով սահմանված ընտրական սուբյեկտը ընտրատարածքային ընտրական հանձնաժողովում ներկայացուցիչ նշանակելու համար դիմում է ԿԸՀ քարտուղարին, իսկ տեղամասային ընտրական հանձնաժողովում ներկայացուցչի նշանակման համար՝ համապատասխան վերադաս ընտրատարածքային ընտրական հանձնաժողովի քարտուղարին: Համապատասխան տեղեկություններն ամբողջական ներկայացնելու դեպքում համապատասխան ընտրական հանձնաժողովի քարտուղարը 24 ժամվա ընթացքում կարգադրությամբ գրանցում է ընտրական սուբյեկտի ներկայացուցչին և տալիս ներկայացուցչի վկայական, որը նաև կրծքանշան է։
32. Համապատասխան ընտրական հանձնաժողովներում ընտրողների նախաձեռնող խմբի ներկայացուցիչներ նշանակելու մասին դիմումը պետք է ներկայացվի այն ընտրական հանձնաժողովի քարտուղարին, որի նախագահը գրանցել է ընտրողների նախաձեռնող խումբը:
4. Ընտրական սուբյեկտի ներկայացուցչի նշանակման մասին դիմումը պետք է ստորագրի կուսակցության ղեկավար անձը կամ նրա կողմից լիազորված անձը՝ առնվազն 5 անդամից բաղկացած ընտրողների նախաձեռնող խմբի ներկայացուցիչը վերադաս ընտրական հանձնաժողովում։ Սույն դիմումի մեջ պետք է նշված լինի ընտրական սուբյեկտի ներկայացուցչի ազգանունը, անունը, հասցեն, կոնտակտային հեռախոսահամարը: Նշված դիմումին պետք է կցվի ընտրական սուբյեկտի ներկայացուցչի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը։
5. Ընտրական սուբյեկտի միայն 1 ներկայացուցիչ իրավունք ունի ներկա գտնվել համապատասխան ընտրական հանձնաժողովի նիստերին, պահանջել ելույթ ունենալ և կարծիք հայտնել, այս կամ այն ​​հարցի վերաբերյալ որոշում կայացնել, ինչպես նաև օգտվել սույն օրենքով սահմանված այլ իրավունքներից։ Քվեարկության օրը ներկայացուցիչն առանց սահմանափակման օգտվում է սույն օրենքի 41-րդ հոդվածի առաջին կետով և 67-րդ հոդվածի երկրորդ կետով նախատեսված իրավունքներից:
6. Ընտրական սուբյեկտն իրավունք ունի ցանկացած ժամանակ նշանակել/հետ կանչել/փոխել իր ներկայացուցչին, բացառությամբ քվեարկության օրվան նախորդող օրվա և քվեարկության օրվա: Այս մասին ընտրական սուբյեկտը պետք է տեղեկացնի համապատասխան ընտրական հանձնաժողովին։
7. Ոչ ընտրական ժամանակահատվածում ընտրական սուբյեկտի ներկայացուցչի գրանցման և նրա կողմից սույն օրենքով նախատեսված լիազորությունների իրականացման կարգը սահմանվում է ԿԸՀ որոշմամբ:
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2013 թվականի հուլիսի 27-ի №877 օրգանական օրենք – կայք, 20.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 43 (Հանվել է)
Վրաստանի 2013 թվականի հուլիսի 27-ի №877 օրգանական օրենք – կայք, 20.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ. 

Հոդված 44. Մամուլի և զանգվածային լրատվության այլ միջոցների ներկայացուցիչները
1. Ընտրությունների ընթացքում ընտրական հանձնաժողովների նիստերին ներկա գտնվելու և քվեարկության օրը քվեարկության շենքերում գտնվելու իրավունք ունեն համապատասխան ընտրական հանձնաժողովում հավատարմագրված մամուլի և զանգվածային լրատվության այլ միջոցների ներկայացուցիչներ։ 
2. Մի քանի ընտրատարածքի տարածքում աշխատող մամուլի և զանգվածային լրատվության այլ միջոցների ներկայացուցիչների հավատարմագրումն իրականացնում են ԿԸՀ քարտուղարը կամ համապատասխան ընտրատարածքային ընտրական հանձնաժողովների քարտուղարները, իսկ միայն մեկ ընտրատարածքի տարածքում աշխատող ներկայացուցիչների հավատարմագրումը՝ համապատասխան ընտրատարածքային ընտրական հանձնաժողովի քարտուղարը։
3. Մամուլի և զանգվածային լրատվության այլ միջոցների ներկայացուցիչների հավատարմագրման մասին դիմումը համապատասխան ընտրական հանձնաժողով է ներկայացվում քվեարկության օրվանից ոչ ուշ, քան 5 օր առաջ։ Դիմումին պետք է կցվեն ներկայացուցիչների անձը հաստատող վկայականների կամ անձնագրերի ֆոտոպատճենները։ Կազմակերպության կողմից դիմում ներկայացնելու դեպքում դիմումին պետք է կցվի քաղվածք ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրից, որը ընտրական հանձնաժողով դիմումը ներկայացնելուց առաջ վերջին 10 օրվա ընթացքում տրվել է Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից։ Նրանում պետք է նշված լինեն կազմակերպությունը ղեկավարելու/ներկայացնելու իրավազորություն ունեցող անձը/անձինք: Կազմակերպության հավատարմագրման պահին Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից տրված քաղվածքի տվյալների իսկությունը ստուգելու/հաստատելու նպատակով Գործակալությունը ԿԸՀ-ին ապահովում է էլեկտրոնային տվյալների բազաների հասանելիության և վերստուգման հնարավորությամբ։ Հավատարմագրման համար սույն կետում նշված քաղվածքը չի պահանջվում օտարերկրյա մամուլի և զանգվածային լրատվության այլ միջոցներից, հանրային հեռարձակողից և հանրային հեռարձակողի Աջարիայի հեռուստատեսությունից և ռադիոյից։ 
4. Դիմումը ներկայացնելուց հետո 2-օրյա ժամկետում համապատասխան ընտրական հանձնաժողովի քարտուղարը որոշում է մամուլի և զանգվածային լրատվության այլ միջոցների հավատարմագրման հարցը, և հավատարմագրված ներկայացուցիչներին որոշումը կայացնելուց հետո 1 օրվա ընթացքում տալիս է համապատասխան վկայական, իսկ հավատարմագրումը մերժելու դեպքում, նույն ժամկետում փոխանցում է համապատասխան կարգադրությունը (կարգադրության մեջ մերժումը պետք է հիմնավորված լինի):
41. Հավատարմագրված մամուլի կամ զանգվածային լրատվության այլ միջոցները ղեկավարելու/ներկայացնելու իրավազորություն ունեցող անձին որպես ընտրական սուբյեկտ և (կամ) ընտրական սուբյեկտի ներկայացուցիչ գրանցելու դեպքում, գրանցումից հետո, ոչ ուշ, քան 5 օրացուցային օրվա ընթացքում մամուլի/զանգվածային լրատվության այլ միջոցը պարտավոր է համապատասխան ընտրական հանձնաժողով ներկայացնել փաստաթուղթ, որով հավաստվում է, որ որպես ընտրական սուբյեկտ/սուբյեկտի ներկայացուցիչ գրանցված մամուլի/զանգվածային լրատվության այլ միջոց ղեկավարելու/ներկայացնելու իրավազորություն ունեցող անձի լիազորությունը դադարեցվել է կամ կդադարեցվի։ Այս փաստաթուղթը չներկայացնելը հիմք է համապատասխան մամուլի/զանգվածային լրատվության միջոցների հավատարմագրումը չեղարկելու համար:
5. Ընտրությունների (քվեարկության) օրը մամուլի և զանգվածային լրատվության այլ միջոցների մեկ կազմակերպությունն իրավունք ունի ընտրատեղամասում միաժամանակ ունենալ ոչ ավելի, քան 2 ներկայացուցիչ: Մամուլի և զանգվածային լրատվության այլ միջոցների ներկայացուցիչը հավատարմագրման պահին պետք է լինի առնվազն 18 տարեկան։
51. Մամուլի և զանգվածային լրատվության այլ միջոցների ներկայացուցիչը չի կարող միաժամանակ լինել.
ա) «Հանրային ծառայության մասին» Վրաստանի օրենքով սահմանված պետական-քաղաքական պաշտոնատար անձը,
բ) մունիցիպալիտետի ներկայացուցչական մարմնի` սակրեբուլոյի անդամը,
գ) մունիցիպալիտետի քաղաքապետը, մունիցիպալիտետի փոխքաղաքապետը,
դ) դատավորը,
ե) Վրաստանի ներքին գործերի նախարարության, Վրաստանի պաշտպանության նախարարության, Վրաստանի արդարադատության նախարարության Գլխավոր տեսչության, նույն նախարարության համակարգում ընդգրկված պետական ենթագերատեսչային հիմնարկի՝ Քրեակատարողական հատուկ ծառայության, Վրաստանի պետական ​​անվտանգության ծառայության, Վրաստանի հետախուզական ծառայության, Պետական ​​պահպանության հատուկ ծառայության աշխատակիցը, 
զ) Վրաստանի դատախազության պաշտոնատար անձը,
է) ընտրական սուբյեկտի թեկնածուն, ընտրական սուբյեկտը, նրա ներկայացուցիչը,
ը) ընտրական հանձնաժողովի անդամը,
թ) դիտորդություն իրականացնող կազմակերպության դիտորդը,
ժ) մամուլի և զանգվածային լրատվության այլ միջոցների ներկայացուցիչը։
6. Ոչ ընտրական ժամանակահատվածում ընտրական հանձնաժողովի նիստերին ներկա գտնվելու և հանձնաժողովի նիստերը նկարահանելու նպատակով մամուլի և զանգվածային լրատվության այլ միջոցների հավատարմագրման կարգը սահմանվում է ԿԸՀ որոշումով։ 
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.
Վրաստանի 2023 թվականի նոյեմբերի 16-ի №3704 օրգանական օրենք – կայք, 05.12.11.2023թ. 

Գլուխ VI. Նախընտրական քարոզարշավը

Հոդված 45. Նախընտրական քարոզարշավը (քարոզչությունը)
1. Նախընտրական քարոզարշավը (քարոզչությունը) սկսվում է քվեարկության օրվանից 60 օր առաջ։ Քաղաքական կուսակցությունները և ընտրական սուբյեկտի թեկնածուները սույն օրենքով սահմանված կարգով օգտվում են հավասար իրավունքներից և կրում հավասար պարտավորություններ:
2. Նախընտրական քարոզարշավի (քարոզչության) ընթացքում կուսակցությունը, ընտրական սուբյեկտի թեկնածուն, ընտրական սուբյեկտն իրավունք ունեն պատրաստելու նախընտրական կոչեր, հայտարարություններ, գրություններ, թռուցիկներ, ֆոտոնյութեր և այլն։ Արգելվում է խոչընդոտել դրանց տարածմանն ու առգրավել, ինչպես նաև հատուկ տեխնիկայով հագեցած քարոզչական մեքենաներն ու այլ միջոցներ առգրավել և կանխել դրանց օգտագործումը նախընտրական քարոզչության նպատակով։
3. Քաղաքական կուսակցությունը, ընտրական սուբյեկտի թեկնածուն, ընտրական սուբյեկտը և նրանց աջակիցներն իրավունք ունեն հանդես գալ ապագա գործունեության ծրագրով։ Նախընտրական ծրագիրը չպետք է պարունակի պատերազմի և բռնության քարոզչություն, գործող պետական ​​և հասարակական կարգը բռնությամբ փոխելու կամ տապալելու, Վրաստանի տարածքային ամբողջականությանը խախտման, ազգային թշնամանքի ու թշնամության, կրոնական և էթնիկական հակամարտությունների կոչեր։
31. Սույն հոդվածի 3-րդ կետով սահմանված անձանց կողմից նույն կետով սահմանված կանոնները խախտելը սույն օրենքով նախատեսված նախընտրական քարոզարշավի  (քարոզչության) անցկացման կանոնների խախտում է:
4. Նախընտրական քարոզչություն իրականացնելու և քարոզարշավին մասնակցելու իրավունք ունի ցանկացած անձ, բացառությամբ.
ա) ընտրական հանձնաժողովի անդամի,
բ) դատավորի,
գ) Վրաստանի դատախազության, Վրաստանի ներքին գործերի նախարարության, Վրաստանի պաշտպանության նախարարության, Վրաստանի արդարադատության նախարարության Գլխավոր տեսչության, Վրաստանի պետական ​​անվտանգության ծառայության, Վրաստանի հետախուզական ծառայության, Պետական ​​պահպանության հատուկ ծառայության հանրային ծառայողի,
դ) գլխավոր աուդիտորի,
ե) Վրաստանի հանրային պաշտպանի,
զ) օտարերկրյա քաղաքացու և կազմակերպության,
է) բարեգործական և կրոնական կազմակերպությունների, 
ը) հանրային ծառայողի՝ աշխատանքային ժամերի ընթացքում և (կամ) իր պաշտոնական լիազորություններն անմիջականորեն իրականացնելիս, 
թ) Վրաստանի հաղորդակցոթյունների ազգային հանձնաժողովի և Վրաստանի էներգետիկայի և ջրամատակարարման կարգավորող ազգային հանձնաժողովի անդամների,
ժ) հանրային իրավունքի իրավաբանական անձի (բացառությամբ բարձրագույն և մասնագիտական ​​ուսումնական հաստատությունների, գեղարվեստական ​​հաստատությունների, կրոնական կազմակերպությունների և Վրաստանի փաստաբանների ասոցիացիայի) աշխատակցի, պետության կամ մունիցիպալիտետի կողմից հիմնադրված ոչ ձեռնարկատիրական (ոչ առևտրային) իրավաբանական անձի աշխատակցի, պետության կամ մունիցիպալիտետի կողմից ստեղծված նախադպրոցական դաստիարակության և կրթական հաստատության կամ հանրակրթական ուսումնական հաստատության տնօրենի, դաստիարակ-մանկավարժի, դաստիարակի, ուսուցչի, այնտեղ աշխատող այլ անձի՝ աշխատանքային ժամերի ընթացքում, կամ երբ նա ուղղակիորեն իրականացնում է ծառայողական լիազորություններ։
5. Արգելվում է նախընտրական քարոզարշավ (քարոզչություն) իրականացնել հետևյալ հիմնարկների շենքերում.
ա) Վրաստանի գործադիր իշխանության հաստատություններ,
բ) դատարաններ.
գ) զորամասեր։
6. Նախընտրական քարոզարշավի ընթացքում մունիցիպալիտետի մարմինները պարտավոր են աջակցել քաղաքական կուսակցություններին/ընտրական սուբյեկտներին ընտրողների հետ հանդիպումներ և ժողովներ, հանրային բանավեճեր և քննարկումներ, հավաքներ և ցույցեր կազմակերպելու և անցկացնելու մեջ, ապահովել այդ միջոցառումների անվտանգությունը:
7. Արգելվում է Վրաստանի պետական ​​բյուջեի/մունիցիպալիտետի բյուջեի ֆինանսավորմամբ կազմակերպվող միջոցառմանը/շնորհանդեսին կազմակերպչի կողմից նախընտրական քարոզչություն իրականացնելը։ Այս գործողությունը կդիտարկվի որպես վարչական ռեսուրսների օգտագործում։
8. Զանգվածային ընտրական միջոցառումներ անցկացնելու համար պետական ​​իշխանության մարմինների կամ մունիցիպալիտետի մարմինների տնօրինման մեջ եղած շենքերն անհատույց տրամադրվում են ընտրական հանձնաժողովներին:
9. Մունիցիպալիտետի մարմինները պարտավոր են նախընտրական քարոզչությունը սկսվելուց հետո, 5-օրյա ժամկետում կազմել այն շենք-շինությունների ցանկը, որտեղ կարող է անցկացվել նախընտրական քարոզարշավ (քարոզչություն), և այն փոխանցել ընտրատարածքային ընտրական հանձնաժողովին: Ընտրատարածքային ընտրական հանձնաժողովը պարտավոր է մունիցիպալիտետի մարմինների կողմից տրամադրված շենք-շինությունների ցանկը հրապարակել  այն ստանալուց հետո, 2-օրյա ժամկետում, ապահովել այդ շենքերի և շինությունների հավասար հասանելիություն բոլոր կուսակցությունների և ընտրական սուբյեկտների համար և նրանց հետ համաձայնեցմամբ կազմել ընտրական միջոցառումների անցկացման ժամանակացույցը (եթե միջոցառումները համընկնեն, և ընտրական սուբյեկտները չկարողնանան համաձայնության գալ, միջոցառումների հաջորդականությունը կորոշվի վիճակահանությամբ)։ Մունիցիպալիտետի մարմինների կողմից տրամադրված շենք-շինությունների ցանկը պետք է հրապարակվի նաև ԿԸՀ կայքում։
10. Ընտրատարածքային ընտրական հանձնաժողովը շենք-շինության օգտագործման պահանջի վերաբերյալ ընտրական սուբյեկտի համապատասխան դիմումին գրավոր, հիմնավորված պետք է պատասխանի դիմելուց ոչ ուշ, քան 24 ժամվա ընթացքում: Այս ժամկետում չպատասխանելը համարվում է համաձայնություն դիմումին:
11. Քվեարկության օրը ընտրատեղամասում արգելվում է նախընտրական քարոզչությունը:
12. Թույլ չի տրվում քարոզչական նյութ տեղադրել քվեարկության շենքի մուտքից 25 մետր հեռավորության վրա։ Այս նյութը ենթակա է հեռացման/ապամոնտաժման/վերցման: Թույլ չի տրվում նաև քվեարկության օրը քվեարկության շենքում կամ քվեարկության շենքից 100 մետր հեռավորության վրա ֆիզիկապես խոչընդոտել ընտրողի տեղաշարժը։ Թույլ չի տրվում նաև քվեարկության օրը քվեարկության շենքից 100 մետր հեռավորության վրա մարդկանց հավաք կամ ընտրողների հաշվառում։ 
13. Սույն հոդվածի 12-րդ կետը չի տարածվում էքզիթփոլի նպատակով իրականացվող գործունեության վրա։
Վրաստանի 2012 թվականի հունիսի 28-ի №6571 օրգանական օրենք – կայք 28․06․2012 թ.
Վրաստանի 2012 թվականի հունիսի 22-ի №6551 օրգանական օրենք – կայք, 29.06.2012թ.
Վրաստանի 2013 թվականի հուլիսի 27-ի №878 օրգանական օրենք – կայք, 07.08.2013թ.
Վրաստանի 2013 թվականի սեպտեմբերի 20-ի №1273 օրգանական օրենք – կայք, 02.10.2013թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2023 թվականի նոյեմբերի 16-ի №3704 օրգանական օրենք – կայք, 05.12.11.2023թ.

Հոդված 46. Քարոզչական նյութ
1. Քարոզչական նյութերը կարող են ցուցադրվել շենք-շինությունների և այլ օբյեկտների վրա՝ դրանց սեփականատերերի կամ տնօրինողների համաձայնությամբ:
2. Արգելվում է քարոզչական նյութեր տեղադրել/փակցնել պաշտամունքային կառույցների, մշակութային ժառանգության շենք-շինությունների, պետական ​​իշխանության և մունիցիպալ մարմինների, դատարանների, դատախազության, զորամասերի, ոստիկանության, Վրաստանի պետական ​​անվտանգության և հետախուզական ծառայությունների և Պետական ​​պահպանության հատուկ ծառայության ստորաբաժանումների շենքերի ճակատամասերին և ներքին տարածքում, ինչպես նաև ճանապարհային նշանների վրա։ 
3. Արգելվում է տոտալիզատոր կազմակերպել ընտրությունների հետ կապված ցանկացած հարցով։
4. Մունիցիպալիտետի մարմինները պարտավոր են սույն հոդվածի 2-րդ կետի նախատեսմամբ սահմանել այն շենք-շինությունների ցանկը, որոնց վրա արգելված է քարոզչական նյութերի տեղադրումը, ինչպես նաև սահմանել այն վայրերը և (կամ) տեղադրել վահանակներ՝ քարոզչական նյութեր փակցնելու և ցուցադրելու համար։ Վահանակը պետք է լինի այնպիսի չափսի, որ քարոզչական նյութերի ցուցադրության ժամանակ բոլոր ընտրական սուբյեկտներն ապահովվեն հավասար պայմաններով։
5. Համաձայն սույն հոդվածի, քարոզչական նյութեր փակցնելու և ցուցադրելու համար տրամադրված տեղերի և (կամ) տեղադրված ստենդների մասին տեղեկությունները մունիցիպալիտետի մարմինները հրապարակում են ընտրությունների նշանակումից ոչ ուշ, քան 10 օրվա ընթացքում։ 
6. Տպագիր քարոզչական նյութի վրա պետք է նշվեն պատրաստող և պատվիրատու կազմակերպությունների անվանումները, հասցեները, տպաքանակի մասին տեղեկություններ, հերթական համարը և թողարկման ամսաթիվը: Արգելվում է քարոզչական տպագիր նյութի տարածումն առանց այս տեղեկություններին հղում կատարելու: Տպագիր քարոզչական նյութի վրա ընտրական սուբյեկտը հերթական համարը նշելու պարտավորություն ունի միայն նշված համարը հատկացնելուց հետո:
7. Տպագիր քարոզչական նյութի օրինակները ներկայացվում են այն ընտրական հանձնաժողով, որտեղ ընտրական սուբյեկտը գրանցվել է ընտրության համար, սույն հոդվածի 6-րդ կետում նշված քարոզչական նյութի թողարկման օրվանից ոչ ուշ, քան 5 օրում։
71. Թույլ չի տրվում և պատժվում է սույն օրենքով սահմանված կարգով քարոզչական նյութը հանել, պատռել, ծածկել կամ վնասել, եթե այն տեղադրված չէ արգելված վայրում:
8. Համապատասխան ընտրական սուբյեկտը պարտավոր է ընտրությունների վերջնական արդյունքների պաշտոնական հրապարակումից հետո, 15-օրյա ժամկետում ապահովել քարոզչական նյութերի հեռացումը, հակառակ դեպքում նրա նկատմամբ կնշանակվի Վրաստանի օրենսդրությամբ նախատեսված պատասխանատվություն։
Վրաստանի 2012 թվականի հունիսի 28-ի №6571 օրգանական օրենք – կայք, 28 հունիսի 2012 թ.
Վրաստանի 2013 թվականի հուլիսի 27-ի №878 օրգանական օրենք – կայք, 07.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 47. Ընտրողներին կաշառելը
1. Ընտրություններ նշանակելու մասին համապատասխան իրավական ակտի հրապարակումից մինչև քվեարկության օրը ներառյալ, իսկ երկրորդ փուլ անցկացնելու անհրաժեշտության դեպքում՝ ընտրությունների նշանակման մասին համապատասխան իրավական ակտի հրապարակումից մինչև երկրորդ փուլի քվեարկության օրը ներառյալ արգելվում է․
ա) ընտրական սուբյեկտների, ընտրական սուբյեկտների թեկնածուների և նրանց ներկայացուցիչների կողմից անձամբ կամ ինչ-որ մեկի միջոցով Վրաստանի քաղաքացիներին դրամական միջոցներ, նվերներ և այլ նյութական արժեքներ փոխանցել (անկախ դրանց արժեքից) , արտոնյալ գնով ապրանք վաճառել, անվճար ցանկացած ապրանք (բացառությամբ սույն օրենքով նախատեսված քարոզչական նյութից) փոխանցել կամ տարածել, ինչպես նաև Վրաստանի քաղաքացիներին շահագրգռել դրամական միջոցների, արժեթղթերի և այլ նյութական արժեքների փոխանցման խոստումով՝ անկախ դրանց արժեքից), 
բ) ֆիզիկական և իրավաբանական անձանց կողմից անձնական դրամական միջոցներով և (կամ) ընտրական սուբյեկտի միջոցներով այնպիսի աշխատանքի կատարումը կամ ծառայության մատուցումը (բացառությամբ «Պետական ​​գնումների մասին» Վրաստանի օրենքի համաձայն հայթայթած աշխատանքի կատարման կամ ծառայությունների մատուցման), որը, համաձայն Վրաստանի օրենսդրության, պատկանում է Վրաստանի պետական իշխանության և (կամ)  մունիցիպալիտետի մարմինների իրավասությանը: 
[բ) ֆիզիկական և իրավաբանական անձանց կողմից անձնական դրամական միջոցներով և (կամ) ընտրական սուբյեկտի միջոցներով այնպիսի աշխատանքի կատարումը կամ ծառայության մատուցումը (բացառությամբ «Պետական ​​գնումների մասին» Վրաստանի օրենքի համաձայն հայթայթած աշխատանքի կամ ծառայությունների մատուցման), որը, համաձայն Վրաստանի օրենսդրության, պատկանում է Վրաստանի պետական ​​իշխանության և (կամ) քաղաքապետարանի մարմինների իրավասությանը։ (Ուժի մեջ մտնի 2025 թվականի հունվարի 1-ից)]
2. Ընտրական սուբյեկտի գրանցումը, որն ուղղակիորեն կամ իր ներկայացուցչի կամ իր օգտին գործող ցանկացած ֆիզիկական կամ իրավաբանական անձի միջոցով զբաղվել է սույն հոդվածով նախատեսված արգելված գործունեությամբ, դատարանի որոշմամբ ուժը կորցրած է ճանաչվում նման փաստերի հաստատման դեպքում։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2023 թվականի փետրվարի 9-ի №2581 օրգանական օրենք – կայք, 27.02.2023թ.

Հոդված 48. Նախընտրական քարոզարշավի և քարոզչության ժամանակ վարչական ռեսուրսի օգտագործման արգելքը
1. Սույն օրենքի 45-րդ հոդվածի 4-րդ կետի համաձայն սահմանված նախընտրական քարոզչությանը մասնակցելու իրավունք ունեցող ցանկացած անձի նախընտրական քարոզարշավի և քարոզչության ընթացքում արգելվում է վարչական ռեսուրսներ օգտագործել հօգուտ կամ ընդդեմ որևէ կուսակցության, ընտրական սուբյեկտի թեկնածուի, ընտրական սուբյեկտի, այդ թվում, արգելվում է.
ա) պետական ​​իշխանության և մունիցիպալիտետի մարմինների, ինչպես նաև Վրաստանի պետական ​​բյուջեից ֆինանսավորվող կազմակերպությունների կողմից զբաղեցրած շենքերն օգտագործել այն դեպքում, եթե այլ քաղաքական կուսակցություններ, ընտրական սուբյեկտների թեկնածուներ, ընտրական սուբյեկտներ չունեն նույն կամ համանման նշանակության շենքերը նույն պայմաններով օգտագործելու հնարավորություն, 
բ) Վրաստանի պետական բյուջեից ֆինանսավորվող (բացառությամբ քաղաքական կուսակցությունների) պետական իշխանության հիմնարկներին կամ մունիցիպալիտետի մարմիններին և կազմակերպություններին պատկանող կապի միջոցները, տեղեկատվական ծառայությունները և տարբեր տեսակի սարքավորումներն օգտագործել, 
գ) պետական ​​իշխանության կամ մունիցիպալիտետի մարմինների սեփականության մեջ եղած տրանսպորտային միջոցներն օգտագործել,
դ) հանրային ծառայողների, հանրային իրավունքի իրավաբանական անձանց աշխատակիցների, պետության կամ մունիցիպալիտետի կողմից հիմնադրված ոչ ձեռնարկատիրական (ոչ առևտրային) իրավաբանական անձանց ծառայողներին, պետության կամ մունիցիպալիտետի կողմից հիմնադրված նախադպրոցական դաստիարակության և կրթական հաստատությունների և հանրակրթական հաստատությունների տնօրեններին, դաստիարակ-մանկավարժներին, դաստիարակներին, ուսուցիչներին, այնտեղ աշխատող այլ անձանց ծառայողական հիմունքներով հավաքել։
2. Սույն հոդվածի առաջին կետի «գ» ենթակետով նախատեսված սահմանափակումը չի տարածվում պետական-քաղաքական պաշտոնատար անձանց կողմից իրենց ծառայողական տրանսպորտային միջոցների օգտագործման դեպքի վրա, որոնց պաշտպանությունը, սույն օրենքով սահմանված կարգով, ապահովում է Պետական ​​պահպանության հատուկ ծառայությունը։ 
3. Հանրային ծառայողների կողմից Վրաստանի ընտրական օրենսդրության խախտումները կանխելու և խախտումներին արձագանքելու նպատակով Վրաստանի արդարադատության նախարարությանը կից ստեղծվում է միջգերատեսչային հանձնաժողով։ 
4. Հերթական համապետական ընտրությունների դեպքում միջգերատեսչային հանձնաժողովը ստեղծվում է ոչ ուշ, քան մինչև ընտրությունների տարվա հուլիսի 1-ը, իսկ Վրաստանի խորհրդարանի արտահերթ ընտրությունների կամ կրկնական ընտրությունների դեպքում՝ ընտրությունների նշանակումից հետո, 3 օրվա ընթացքում։ 
41. Միջգերատեսչային հանձնաժողովը դադարեցնում է իր գործունեությունը ԿԸՀ-ի կողմից ընտրությունների վերջնական արդյունքների պաշտոնական հրապարակման օրվանից:
5. Միջգերատեսչային հանձնաժողովի կազմը սահմանվում է Վրաստանի արդարադատության նախարարի հրամանով, իսկ միջգերատեսչային հանձնաժողովի գործունեության կարգը՝ հանձնաժողովի կանոնադրությամբ, որը հաստատում է Վրաստանի արդարադատության նախարարը։ Միջգերատեսչային հանձնաժողովը գումարվում է հանձնաժողովի նախագահի հրավերով, ըստ անհրաժեշտության, բայց առնվազն 2 շաբաթը մեկ, իսկ ընտրական սուբյեկտների գրանցման վերջնաժամկետից հետո՝ առնվազն շաբաթը մեկ անգամ։
6. Միջգերատեսչային հանձնաժողովի գործունեությանը խորհրդակցական ձայնի իրավունքով մասնակցում են Վրաստանի պետական ​​բյուջեից ֆինանսավորվող քաղաքական կուսակցությունները, ինչպես նաև այլ քաղաքական միավորումներ, որոնք միջգերատեսչային հանձնաժողովին տեղեկություններ են տրամադրում հանրային ծառայողների կողմից Վրաստանի ընտրական օրենսդրության խախտման վերաբերյալ այն նիստին, որի ժամանակ քննարկվում է համապատասխան հարցը։
7. Միջգերատեսչային հանձնաժողովը քննարկում է հարցեր, որոնք կապված են հանրային ծառայողների կողմից Վրաստանի ընտրական օրենսդրության խախտումների վերաբերյալ լրատվամիջոցների տարածած տեղեկատվության, ինչպես նաև այն խախտման մասին տեղեկատվության հետ, որը միջգերատեսչային հանձնաժողովին տրամադրում են քաղաքական միավորումները (ընտրական սուբյեկտները) կամ դիտորդական կազմակերպությունները։ 
8. Միջգերատեսչային հանձնաժողովի գործունեության հրապարակայնությունն ապահովելու նպատակով հանձնաժողովի նիստին կարող են հրավիրվել տեղական և միջազգային դիտորդական կազմակերպությունների ներկայացուցիչներ:
9. Խախտման փաստի հաստատման դեպքում հանձնաժողովն իրավասու է հանձնարարականով դիմել ցանկացած քաղաքացիական ծառայողի, վարչական մարմնի, ԿԸՀ-ին՝ ողջամիտ ժամկետում համապատասխան միջոցառումներ ձեռնարկելու պահանջով։
Վրաստանի 2013 թվականի հուլիսի 27-ի №878 օրգանական օրենք – կայք, 07.08.2013թ.
Վրաստանի 2013 թվականի դեկտեմբերի 11-ի №1698 օրգանական օրենք – կայք, 25.12.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 49. Բյուջետային միջոցների, պաշտոնեական կամ ծառայողական կարգավիճակի օգտագործման արգելքը
1. Նախընտրական քարոզչությանը մասնակցելու իրավունք ունեցող անձին, որը պաշտոն է զբաղեցնում պետական իշխանության կամ տեղական իշխանության մարմիններում, արգելվում է իր պաշտոնեական կամ ծառայողական դիրքն օգտագործել ի աջակցություն որևէ քաղաքական կուսակցության, ընտրական սուբյեկտի թեկնածուի, ընտրական սուբյեկտի կամ նրա դեմ նախընտրական քարոզչություն և քարոզարշավ վարելու ընթացքում, ինչը սույն հոդվածի իմաստով նշանակում է. 
ա) ծառայողական ենթակայություն կամ այլ կերպ կախվածություն ունեցող անձի ներգրավում այնպիսի գործունեության մեջ, որը նպաստում է թեկնածուի առաջադրմանը և (կամ) ընտրությանը,
բ) պետական իշխանության կամ մունիցիպալիտետի մարմնի կողմից ֆինանսավորված ծառայողական գործուղումների ընթացքում ստորագրահավաք և նախընտրական քարոզչություն վարել,
գ) աշխատանքային ժամերին և (կամ) պաշտոնեական գործառույթներ կատարելիս նախընտրական քարոզչություն իրականացնել։
2. Սույն հոդվածի առաջին կետի «գ» ենթակետով նախատեսված սահմանափակումը չի տարածվում սույն օրենքով սահմանված քաղաքական պաշտոնատար անձանց, ինչպես նաև հեռուստատեսությամբ և ռադիոյով հեռարձակվող նախընտրական քարոզչության համար հատկացված ժամանակն օգտագործելու վրա։ 
3. Սկսած ընտրություններից 60 օր առաջ, ներառյալ ընտրությունների օրը, արգելվում է իրականացնել այնպիսի նախագծեր/ծրագրեր, որոնք մինչ այդ նախատեսված չեն եղել Վրաստանի պետական, ինքնավար հանրապետության հանրապետական ​​կամ մունիցիպալիտետի բյուջեում, բացառությամբ այն դեպքի, երբ նախագծերը/ծրագրերը ֆինանսավորվում են ընտրությունների օրվանից առնվազն 60 օր առաջ համապատասխան բյուջեի համապատասխան ծրագրային ծածկագրով նախատեսված հատկացումների շրջանակներում և (կամ)  այդ հատկացումներից տրամադրված միջոցներով, ինչպես նաև դոնորների կողմից հատկացված միջոցներով։ Սույն կետով նախատեսված կարգը խախտելու դեպքում իրավազոր անձը կարող է դիմել դատարան և պահանջել ծախսերի կասեցում։
31. Պետական ​​իշխանության մարմնին կամ մունիցիպալիտետի մարմնին արգելվում է սկսած ընտրությունների օրվանից 60 օր առաջ, ներառյալ ընտրությունների օրը, հեռարձակողի եթերում տեղադրել այնպիսի գովազդային տեսահոլովակ, որը պարունակում է տեղեկություններ համապատասխան գերատեսչության կողմից կատարված կամ պլանավորված աշխատանքի մասին:
4. Արգելվում է սկսած ընտրությունների օրվանից 60 օր առաջ, ներառյալ ընտրությունների օրը, ավելացնել սոցիալական հատկացումների չափը (կենսաթոշակ, սոցիալական օգնություն, նպաստ և այլն), բացառությամբ այն հատկացումների, որոնց չափերի ավելացումը Վրաստանի օրենսդրությամբ նախատեսված է եղել ընտրությունների օրվանից առնվազն 60 օր առաջ, ինչպես նաև այնպիսի սոցիալական հատկացումներ (կենսաթոշակ, սոցիալական օգնություն, նպաստ և այլն) և (կամ)  արտոնություններ սահմանել, որոնք ընտրությունների օրվանից առնվազն 60 օր առաջ նախատեսված չեն եղել Վրաստանի օրենսդրությամբ։ Սույն կետով նախատեսված կարգը խախտելու դեպքում իրավազոր անձը կարող է դիմել դատարան և պահանջել ծախսերի կասեցում։
5. Սույն հոդվածի 3-րդ և 4-րդ կետերի գործողությունը չի տարածվում տարերային աղետի կամ այլ ֆորսմաժորային հանգամանքի հետևանքների վերացման միջոցառումների և սույն օրենքի համաձայն պետական և (կամ) մունիցիպալիտետի մարմինների կողմից քվեարկության շենքի կազմակերպման և (կամ) վերանորոգման աշխատանքների ֆինանսավորման վրա:
51. Միջանկյալ ընտրությունների ժամանակ սույն հոդվածի 3-րդ–5-րդ կետերի գործողությունը տարածվում է միայն այն ընտրատարածքների վրա, որտեղ անցկացվում են միջանկյալ ընտրություններ:
6. Նախընտրական քարոզարշավի ընթացքում արգելվում է Վրաստանի պետական ​​բյուջեի/մունիցիպալիտետի բյուջեի միջոցներն օգտագործել քարոզչական այնպիսի նյութ, տեսանյութ կամ աուդիոնյութ պատրաստելու, կայք կամ դրա մի մաս ստեղծելու համար, որում/որոնց վրա պատկերված է այս կամ այն ​​ընտրական սուբյեկտը/քաղաքական կուսակցությունը կամ ընտրություններին նրա մասնակցության հերթական համարը և (կամ)  որը պարունակում է տեղեկություններ ի աջակցություն այս կամ այն ​​ընտրական սուբյեկտի/քաղաքական կուսակցության կամ դրա դեմ: Նույն ժամանակահատվածում արգելվում է ընտրական սուբյեկտի/քաղաքական կուսակցության կամ նրա հերթական համարի օգտագործումը Վրաստանի պետական ​​բյուջեի/մունիցիպալիտետի բյուջեի միջոցներով պատրաստված սոցիալական գովազդում։
7. Ընտրական սուբյեկտների գրանցման ժամկետը լրանալուց մինչև քվեարկության օրվա ավարտն արգելվում է մունիցիպալիտետի մարմնի, ոստիկանության և դատախազության ղեկավար պաշտոնատար անձանց կադրային տեղափոխություն, բացառությամբ նրանց լիազորության ժամկետի ավարտի և (կամ) նրանց կողմից օրենքը խախտելու դեպքերի։
Վրաստանի 2013 թվականի հուլիսի 27-ի №878 օրգանական օրենք – կայք, 07.08.2013թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17 ապրիլի 2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 50. Լրատվամիջոցների կողմից նախընտրական քարոզչության լուսաբանման ընդհանուր կանոնակարգումները 
1. Հեռարձակման լիցենզիա ունեցողը, ավտորիզացված հեռարձակողը, Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն պարտավոր են սկսած քվեարկությունից ոչ ուշ, քան 60 օր առաջ, 5 օրացուցային օրվա ընթացքում տեղեկություններ փոխանցել ԿԸՀ-ին և Վրաստանի Հաղորդակցությունների ազգային հանձնաժողովին վճարովի նախընտրական գովազդ տեղադրելու համար ընդհանուր ժամանակվա սակագների մասին։ Այս սակագներն ուժի մեջ են մտնում քվեարկությունից 50 օր առաջ։ Համապատասխան սակագնի փոփոխությունը թույլատրվում է մեկ անգամ՝ ոչ ուշ, քան ընտրություններից 35 օրացուցային օր առաջ, բացառությամբ սույն օրենքով նախատեսված դեպքերի։ Համապատասխան սակագինը փոխել թույլ է տրվում մեկ անգամ, քվեարկությունից ոչ ուշ, քան 35 օրացուցային օր առաջ, բացառությամբ սույն օրենքով նախատեսված դեպքի։ Սակագնի փոփոխման դեպքում նոր սակագինն ուղարկվում է  Վրաստանի հաղորդակցությունների ազգային հանձնաժողով՝ կայքում հրապարակման նպատակով։ Այս սակագինն ուժի մեջ է մտնում քվեարկությունից 30 օրացուցային օր առաջ։ Սույն կետում նշված համապատասխան անձը պարտավոր է գովազդի տեղադրումը սկսել ընտրություններից 50 օր առաջ՝ հետևյալ պայմաններով.
ա) այն դեպքում, երբ հեռարձակողը եթեր է տրամադրում նախընտրական քարոզչության և քաղաքական գովազդի համար, հրապարակայնորեն հայտարարել և շաբաթական կտրվածքով Վրաստանի հաղորդակցության ազգային հանձնաժողովին ներկայացնել հետևյալ տեղեկատվությունը. որ ամսաթվից մինչև որ ամսաթիվը և ինչ պարբերականությամբ է տրամադրված ընդհանուր եթերաժամանակը, 1 օրվա ընթացքում տրամադրված ժամանակի տևողությունը և ժամանակացույցը, մատուցվող ծառայությունը, 
բ) հեռուստաընկերության կամ ռադիոընկերության կողմից 1 օրվա ընթացքում տրամադրված վճարովի ժամանակը չպետք է գերազանցի նրա ամենօրյա հեռարձակման ընդհանուր ծավալի 15 տոկոսը և ընտրական սուբյեկտին չպետք է տրվի այդ ժամանակի մեկ երրորդից ավելին․ վճարովի ժամանակի սակագինը պետք է լինի նույնը բոլոր ընտրական սուբյեկտների համար,
գ) քաղաքական/նախընտրական գովազդ հրապարակելիս կադրի անկյունում պետք է լինի «Վճարովի քաղաքական գովազդ» կամ «Անվճար քաղաքական գովազդ» մակագրությունը։ Նման գովազդը պետք է ունենա սուրդոթարգմանություն, որի ապահովումը գովազդը ներկայացնող ընտրական սուբյեկտի պարտավորությունն է, 
 դ) սույն կետով նախատեսված ժամանակահատվածում չթույլատրել քաղաքական գովազդի տեղադրում այլ ժամանակ, բացառությամբ այդ նպատակով հատկացված ժամանակի միջակայքի:
11. Եթե ընտրությունների օրը համընկնում է երկրի ողջ տարածքում հայտարարված արտակարգ կամ պատերազմական դրության հետ կամ նշանակվում են արտահերթ ընտրություններ, հեռարձակման լիցենզիա ունեցողը, ավտորիզացված հեռարձակողը, Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն պարտավոր են ընտրություններից ոչ ուշ, քան 40 օր առաջ ԿԸՀ-ին և Վրաստանի հաղորդակցությունների ազգային հանձնաժողովին փոխանցել վճարովի նախընտրական գովազդի տեղադրման համար ընդհանուր ժամանակի սակագները։ Այս սակագներն ուժի մեջ են մտնում քվեարկությունից 35 օրացուցային օր առաջ։ Սույն հոդվածի առաջին կետում նշված համապատասխան անձը պարտավոր է քվեարկությունից 35 օր առաջ նույն կետի «ա»-«գ» ենթակետերում նշված պայմանների պահպանմամբ սկսել գովազդի տեղադրումը։ 
2. Ընտրությունների հայտարարումից մինչև ընտրությունների արդյունքների ամփոփումը կենտրոնական կամ տեղական բյուջեից ֆինանսավորվող թերթերը պարտավոր են պահպանել հետևյալ պայմանները.
ա) եթե թերթը նախընտրական քարոզչության և քաղաքական գովազդի համար տեղ է տրամադրում, նույն թերթում ամեն շաբաթ հրապարակել տեղեկատվություն նույն թերթում՝ որ ամսաթվից, ինչ պարբերականությամբ և մինչև որ ժամանակն է տրամադրված նշված տեղը, թերթի 1 համարում հատկացված տեղի չափը, անվճար տեղ տրամադրելու դեպքում՝  ամբողջությամբ հատկացված տեղի անվճար մասի չափը, տեղի սակագինը, մատուցված ծառայությունը,
բ) ոչ մի ընտրական սուբյեկտի թերթի 1 համարում կամ 1 շաբաթվա ընթացքում չպետք է տրվի հատկացված տեղի մեկ երրորդից ավելին,
գ) տեղի սակագինը պետք է լինի նույնը բոլոր ընտրական սուբյեկտների համար,
դ) քարոզչական հոդված և քաղաքական գովազդ հրապարակելիս՝ հոդվածի վերնագրից առաջ և գովազդի անկյունում պետք է լինի «Վճարովի քաղաքական գովազդ» կամ «Անվճար քաղաքական գովազդ» մակագրությունը,
ե) սույն կետով սահմանված ժամանակահատվածում չհրապարակել սույն կետով սահմանված պահանջների խախտմամբ քաղաքական գովազդ։
3. Թերթը, բացառությամբ սույն հոդվածի 2-րդ մասով նախատեսված թերթի, իրավունք ունի ցանկացած պայմանով նախընտրական գովազդ հատկացնել ցանկացած ընտրական սուբյեկտի:
4. Եթե որևէ ընտրական սուբյեկտ չի օգտագործել իր բաժին եթերային ժամանակը կամ թերթի իր հատվածը, հեռարձակման լիցենզիա ունեցողը, ավտորիզացված եթերային հեռարձակողը, Հանրային հեռարձակողը, Հանրային հեռարձակողի Աջարիայի հեռուստատեսությունն ու ռադիոն և թերթն իրավունք ունեն հավասարապես բաշխել այդ ժամանակը կամ տեղը մնացած ընտրական սուբյեկտներին։ 
5. Արգելվում է ընտրություններից առաջ 48 ժամվա ընթացքում և քվեարկության օրը մինչև ժամը 20:00-ն ընտրությունների հետ կապված հասարակական կարծիքի հարցման արդյունքներ հրապարակել, բացառությամբ ընտրություններին հնարավոր մասնակիցների թվի և քվեարկության օրը ընտրություններին մասնակիցների թվի։ Ընտրությունները նշանակելու օրվանից մինչև ԿԸՀ-ի կողմից ընտրությունների վերջնական արդյունքների հրապարակումը և այդ օրվանից 1 ամսվա ընթացքում ընտրություններին առնչվող հասարակական հարցման արդյունքները հրապարակելիս պետք է նշվի հարցում պատվիրող անձը (անվանումը ըստ հանրային կամ ընտրական գրանցման և իրավաբանական հասցեն, եթե պատվիրատուն իրավաբանական անձ կամ պետական ​​մարմին է, ազգանունը և հասցեն՝ ըստ քաղաքացու անձը հաստատող վկայականի, եթե պատվիրատուն ֆիզիկական անձ է), անկախ նրանից՝ հարցումը վճարովի է, թե անվճար, հարցումն իրականացրած կազմակերպությունը (անվանումն ըստ հանրային կամ ընտրական գրանցման և իրավաբանական հասցեն), հարցման ամսաթիվը, ամիսը, տարեթիվը, հարցման մեթոդը, հարցման մեջ օգտագործված հարցերի ճշգրիտ ձևակերպումը, հնարավոր շեղման սահմանները:
Վրաստանի 2013 թվականի հուլիսի 12-ի №834 օրգանական օրենք – կայք, 25.07.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հունիսի 12-ի №3695 օրգանական օրենք – կայք, 15.06.2015թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 51. Նախընտրական քարոզարշավի տեղեկատվական ապահովումը
1. Նախընտրական քարոզարշավի ընթացքում հանրային-քաղաքական հաղորդումների հեռարձակման և ընտրությունների լուսաբանման ժամանակ հեռարձակողը պետք է պահպանի անաչառության և արդարության սկզբունքը` համաձայն «Հեռարձակման մասին» Վրաստանի օրենքի, Հեռարձակողների վարքականոնի և սույն օրենքի։
2. Ընդհանուր հեռարձակողը, որը որոշում է նախընտրական քարոզարշավը լուսաբանել իր եթերում, իր սպասարկման տարածքում ընթացող նախընտրական քարոզարշավի ընթացքում նախընտրական բանավեճերը պետք է հեռարձակի ոչ խտրական ձևով և բոլոր որակավորված ընտրական սուբյեկտների մասնակցությամբ։ 
3. Եթերաժամանակի հավասար բաշխման, բանավեճերին մասնակցելու համար հավասար պայմաններ ստեղծելու և նախընտրական գովազդի համար հավասար պայմաններ սահմանելու վերաբերյալ սույն օրենքով նախատեսված պարտավորությունները տարածվում են միայն սույն հոդվածի 5-րդ, 6-րդ և 61 կետերում նշված հեռարձակողների վրա և միայն որակավորված ընտրական սուբյեկտների նկատմամբ, իսկ սույն հոդվածի 61 կետով նախատեսված դեպքում՝ նաև նույն կետի «գ» ենթակետով սահմանված ընտրական սուբյեկտների նկատմամբ։
4. (Հանվել է՝ 22.06.2016թ., №5438):
5. Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն, ինչպես նաև համայնքային հեռարձակողները պարտավոր են իրենց սպասարկման տարածքում ընթացող նախընտրական քարոզարշավի ժամանակ, սկսած քվեարկության օրվանից ոչ ուշ, քան 50 օր առաջ, յուրաքանչյուր ժամը մեկ 5 րոպե հատկացնել նախընտրական անվճար գովազդի տեղադրման համար և յուրաքանչյուր 3 ժամը մեկ հավասարապես և ոչ խտրական  տեղադրել յուրաքանչյուր որակավորված ընտրական սուբյեկտի կողմից իրենց ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտի համար հատկացված գովազդի ժամանակը չգերազանցի 90 վայրկյանը (ընտրական սուբյեկտն այս ժամանակը կարող է բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ ավելացնել իրեն պատկանող այլ ժամանակի։
6. Համազգային ընտրությունների ժամանակ ընդհանուր հեռարձակողը պարտավոր է համապետական ընտրական քարոզարշավի ժամանակ ոչ ուշ, քան ընտրություններից 50 օր առաջ սկսի յուրաքանչյուր 3 ժամը մեկ հատկացնել անվճար նախընտրական գովազդի տեղադրման առնվազն 7,5 րոպե և հավասարապես և ոչ խտրական  տեղադրել յուրաքանչյուր որակավորված ընտրական սուբյեկտի կողմից իրեն ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտի համար հատկացված գովազդի ժամանակը չգերազանցի 90 վայրկյանը (ընտրական սուբյեկտն այս ժամանակը կարող է բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ ավելացնել իրեն պատկանող այլ ժամանակի։
61. Հեռարձակողը, բացառությամբ սույն հոդվածի 5-րդ և 6-րդ կետերում նշված հեռարձակողների, պարտավոր է ընտրությունների օրվան նախորդող վերջին 30 օրվա ընթացքում անվճար տեղադրել նախընտրական գովազդ, եթե իր սպասարկման տարածքում ընթացող նախընտրական քարոզարշավի ընթացքում այն կտեղադրի «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտի վճարովի նախընտրական գովազդը։ Նման դեպքում նա պարտավոր է ժամանակ հատկացնել նախընտրական գովազդի անվճար տեղադրման համար (եթե վճարովի գովազդը տեղադրվել է «Հեռարձակման մասին» Վրաստանի օրենքով սահմանված լավագույն ժամանակային միջակայքում, անվճար գովազդային ժամանակը ևս ստորև սահմանված համամասնությամբ նույն միջակայքում, նույն օրը կամ պատվիրատուի հետ համաձայնեցմամբ՝ պետք է տրամադրվի մեկ այլ օր։ Մնացած բոլոր դեպքերում անվճար գովազդային ժամանակը պետք է տրամադրվի հեռարձակման ցանցում վճարովի գովազդի տեղադրման ժամանակվանից երեքժամյա միջակայքում, նույն օրը կամ պատվիրատուի հետ համաձայնությամբ` մեկ այլ օր: Ընտրական սուբյեկտի կողմից չօգտագործված անվճար գովազդային ժամանակը չի կարելի ավելացնել իրեն պատկանող այլ ժամանակի)․
ա) վերը նշված ընտրական սուբյեկտին` նրա կողմից գնված գովազդային ժամանակին հավասար ժամանակ, որը պետք է բաշխվի այնպես, որ այն 3 ժամում 90 վայրկյանից ավելի չզբաղեցնի (ընտրական սուբյեկտը կարող է այս ժամանակը բաժանել մի քանի մասերի),
բ) որակավորված ընտրական սուբյեկտներին (բացառությամբ «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտների), սույն կետի «ա» ենթակետում նշված ընտրական սուբյեկտների կողմից գնված գումարային գովազդային ժամանակին հավասար ժամանակ, որը ոչ խտրական և հավասար պետք է բաշխվի նույն կետի «բ» ենթակետով սահմանված ընտրական սուբյեկտների միջև այն պայմանով, որ մեկ ընտրական սուբյեկտի համար հատկացված ժամանակը չգերազանցի 3 ժամում 90 վայրկյանը (ընտրական սուբյեկտը կարող է այս ժամանակը բաժանել մի քանի մասի),  
գ) (հանվել է՝ 22.06.2016թ., №5438)։
62. Սույն հոդվածի 61 կետում նշված հեռարձակողները, որոնք ցանկանում են վճարովի նախընտրական գովազդ տեղադրել, ընտրությունները նշանակելու օրվանից հետո 15-օրյա ժամկետում, բայց ոչ ուշ, քան ընտրություններից 55 օր առաջ, ԿԸՀ-ին և Հաղորդակցությունների ազգային հանձնաժողովին են փոխանցում վճարովի նախընտրական գովազդի տեղադրման առաջարկվող ժամանակացույցի և գովազդային ժամանակի գնի մասին տեղեկություն։ Այս տեղեկությունը ԿԸՀ-ն 1 օրվա ընթացքում տեղադրում է իր պաշտոնական կայքում։ «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտը ընտրությունների օրվանից ոչ ուշ, քան 40 օր առաջ ԿԸՀ-ին և համապատասխան հեռարձակողին   տեղեկություն է տրամադրում յուրաքանչյուր կոնկրետ հեռարձակողում, վերոնշյալ ժամանակացույցի նախատեսմամբ գովազդային ժամանակի ձեռքբերման մասին (այս տեղեկության մեջ պետք է նշվեն ամսաթվերը, օրվա ընթացքում տեղադրվելիք գովազդի տեղադրման ժամանակային միջակայքերը և ձեռքբերվելիք գովազդի ժամանակի տևողությունը): Հեռարձակողը, որից ընտրական սուբյեկտը գնել է գովազդային ժամանակը, պետք է ընտրությունների օրվանից ոչ ուշ, քան 38 օր առաջ ԿԸՀ-ին և Վրաստանի հաղորդակցությունների ազգային հանձնաժողովին ներկայացնի տեղեկություն սույն հոդվածի 61 կետի համաձայն գովազդի անվճար տեղադրման համար հատկացված ժամանակի մասին (այդ տեղեկության մեջ պետք է նշվեն ամսաթվերը, օրվա ընթացքում տեղադրվելիք գովազդի ժամանակային միջակայքերը և գովազդային ժամանակվա տևողությունը), ինչպես նաև սույն հոդվածի 61 կետի «բ» ենթակետով սահմանված ​​ որակավորված ընտրական սուբյեկտների համար հատկացված գովազդային ժամանակի մեջ յուրաքանչյուր ընտրական սուբյեկտի ընտրական գովազդի տեղադրման ժամանակացույցի վերաբերյալ։ Այս տեղեկությունը ԿԸՀ-ն 1 օրվա ընթացքում տեղադրում է իր պաշտոնական կայքում։ Անվճար գովազդային ժամանակ ստանալու իրավունք ունեցող ընտրական սուբյեկտը համապատասխան հեռարձակողին գովազդը տեղադրելու օրվանից առնվազն 2 օր առաջ տեղեկացնում է իրեն պատկանող ժամանակը օգտագործելու ցանկության մասին և նրա հետ համաձայնեցված ժամանակ փոխանցում գովազդը։ 
63. Հանրային հեռարձակողը պարտավոր է նախընտրական քարոզարշավի ընթացքում ընտրությունների հետ կապված իր եթեր հեռարձակված հաղորդումներում ապահովել սուրդոթարգմանություն:
7. (Հանվել է՝ 21.07.2018թ., №3266):
8. Հեռարձակողն իրավազոր է որակավորված ընտրական սուբյեկտ ճանաչել քաղաքական կուսակցությանը, որը Վրաստանի ողջ տարածքում անցկացված, սույն հոդվածով սահմանված պայմաններին համապատասխան հասարակական կարծիքի հետազոտությունների համաձայն, ընտրական տարում անցկացված առնվազն 5 հարցման կամ ընտրություններից առաջ 1 ամսվա ընթացքում անցկացված հարցումների արդյունքներով վայելում է ընտրողների ձայների առնվազն 4 տոկոսի աջակցությունը։ Թույլ չի տրվում հեռարձակողի կողմից սոցիոլոգիական հետազոտության արդյունքների խտրական օգտագործում։ 
9. Տեղական հեռարձակողը պարտավոր է որակավորված ընտրական սուբյեկտ ճանաչել կուսակցությանը․
ա) որը հանդիսանում է սույն օրենքի 2-րդ հոդվածի «ժէ1» ենթակետով սահմանված որակավորված ընտրական սուբյեկտ,
բ) որը ստացել է մունիցիպալիտետի ներկայացուցչական մարմնի՝ սակրեբուլոյի ընտրություններում ձայների առնվազն 25 տոկոսը։
10. Տեղական հեռարձակողն իրավազոր է որակավորված ընտրական սուբյեկտ ճանաչել.
ա) այն կուսակցությանը, որը համապատասխան մեծամասնական ընտրատարածքում անցկացված մունիցիպալիտետի մարմինների վերջին ընտրություններում ստացել է ձայների առնվազն 10 տոկոսը,
բ) քաղաքական կուսակցությանը, որը համապատասխան մեծամասնական ընտրատարածքում սույն օրենքով սահմանված կարգով անցկացված հասարակական կարծիքի հետազոտությունների համաձայն ընտրական տարում անցկացված առնվազն 2 անընդմեջ հետազոտությունների արդյունքներով վայելում է ընտրողների առնվազն 25 տոկոսի աջակցությունը, 
գ) ընտրողների նախաձեռնող խմբի կողմից առաջադրված մեծամասնական թեկնածուին, որը համապատասխան մեծամասնական ընտրատարածքում սույն օրենքով սահմանված կարգով անցկացված հասարակական կարծիքի հետազոտությունների համաձայն ընտրական տարում անցկացված առնվազն 2 անընդմեջ հետազոտությունների արդյունքներով վայելում է ընտրողների առնվազն 25 տոկոսի աջակցությունը.
11. Սույն օրենքի իմաստով հասարակական կարծիքի հետազոտությունը պետք է բավարարի հետևյալ պահանջները.
ա) պետք է հիմնված լինի ներկայացուցչական պատահական ընտրանքի ճանաչված գիտական ​​մեթոդաբանության վրա, որն ապահովում է արդյունքների առնվազն 95 տոկոսանոց հուսալիություն, և որի շեղման սահմանները չեն գերազանցում 3 տոկոսը, 
բ) պետք է հրապարակվի հանրային կարծիքի հետազոտության մեթոդաբանության հավաստիությունը և արդյունքների անաչառությունը ստուգելուց հետո,
գ) հանրային կարծիքի նույն կամ այլ համադրելի հետազոտության արդյունքներում էական տարբերությունների կամ փոփոխությունների առկայության դեպքում պետք է հնարավոր լինի այդ տարբերությունները կամ փոփոխությունները համոզիչ գիտական ​​բացատրել,
դ) այն չպետք է լինի հասարակական կարծիքի շահարկում կամ դրամահավաքի միջոց, չպետք է իրականացվի հեռախոսի, փոստի և (կամ)  համացանցի միջոցով,
ե) պետք է հիմնված լինի թափանցիկ մեթոդաբանության վրա, որը տալիս է արդյունքների անկախ վերստուգման հնարավորություն, 
զ) արդյունքները հրապարակելիս պետք է նշել.
զ․ա) հասարակական կարծիքի ուսումնասիրություն իրականացրած կազմակերպությունը,
զ. բ) հասարակական կարծիքի ուսումնասիրության պատվիրատուին կամ ֆինանսավորողին,
զ․գ) հետազոտության մեջ օգտագործված հարցերի ճշգրիտ ձևակերպումը և հաջորդականությունը,
զ․դ) դաշտային հետազոտության անցկացման ժամանակը,
զ.ե) հարցվածների թիվը և ընտրության եղանակը,
զ.զ) ինչ տարածքում կամ մարդկանց որ կատեգորիայում է կատարվել ընտրությունը,
զ. է) արդյոք հետազոտությունը հիմնված է բոլոր հարցվողների կարծիքի վրա,
զ․ը) այն հարցվածների թիվը, որոնք հրաժարվել են մասնակցել հետազոտությանը, չեն պատասխանել հարցին կամ որոնցից հնարավոր չի եղել հարցազրույց վերցնել,
զ․թ) ընտրանքի չափը,
զ․ժ) շեղման սահմանները,
զ․ժա) տեղեկություն ցանկացած այլ գործոնի մասին, որը կարող է էական ազդեցություն ունենալ արդյունքների վրա:
12. Հանրային հեռարձակողը և Հանրային հեռարձակողի Աջարիայի հեռուստատեսությունը և ռադիոն (հանրային իրավունքի իրավաբանական անձինք) պարտավոր են, բացի որակավորված ընտրական սուբյեկտներից, մյուս բոլոր կուսակցություններին նախընտրական գովազդի տեղադրման նպատակով հատկացնել ժամանակ, որը հավասարապես կբաշխվի այդ կուսակցություններ միջև: 
13. (Հանվել է՝ 21.07.2018թ., №3266):
14. Սույն հոդվածով նախատեսված անվճար գովազդային ժամանակ հատկացնելու պարտավորությունը միջանկյալ ընտրությունների ժամանակ տարածվում է միայն տեղական հեռարձակողի վրա։
15. Վրաստանի հաղորդակցությունների ազգային հանձնաժողովը որոշում է ընտրական գործընթացում լրատվամիջոցների մասնակցության և դրանց օգտագործման եղանակը, ապահովում է հեռարձակողի կողմից սույն օրենքով սահմանված նորմերի պահպանման մոնիթորինգ և համապատասխան արձագանքում է այդ նորմերի խախտումներին: Վրաստանի հաղորդակցությունների ազգային հանձնաժողովը Վրաստանի օրենսդրությամբ սահմանված կարգով կգնի լրատվամիջոցների մոնիթորինգի իրականացման համար անհրաժեշտ ծառայություններ։
16. Քվեարկության օրը արգելվում է նախընտրական վճարովի և (կամ)  անվճար գովազդ տեղադրել հեռուստատեսության և ռադիոյի եթերում:
17. (Հանվել է՝ 12.06.2015թ., №3695):
18. (Հանվել է՝ 12.06.2015թ., №3695):
19. (Հանվել է՝ 12.06.2015թ., №3695):
20. (Հանվել է՝ 12.06.2015թ., №3695):
21. (Հանվել է՝ 12.06.2015 թ., №3695)։
Վրաստանի 2012 թվականի հունիսի 29-ի №6605 օրգանական օրենք – կայք, 16.07.2012թ.
Վրաստանի 2013 թվականի հուլիսի 12-ի №834 օրգանական օրենք – կայք, 25.07.2013թ.
Վրաստանի 2013 թվականի հուլիսի 27-ի №877 օրգանական օրենք – կայք, 20.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հունիսի 12-ի №3695 օրգանական օրենք – կայք, 15.06.2015թ.
Վրաստանի Սահմանադրական դատարանի 2016 թվականի մայիսի 23-ի Որոշում №2/3/591 – կայք, 03.06.2016թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.

[Հոդված 51. Նախընտրական քարոզարշավի տեղեկատվական ապահովումը
1. Նախընտրական քարոզարշավի ընթացքում հանրային-քաղաքական հաղորդումների հեռարձակման և ընտրությունների լուսաբանման ժամանակ հեռարձակողը պետք է պահպանի անաչառության և արդարության սկզբունքը` համաձայն «Հեռարձակման մասին» Վրաստանի օրենքի, Հեռարձակողների վարքականոնի և սույն օրենքի։
2. Սույն օրենքով սահմանված կարգով անվճար եթերաժամանակ տրամադրվում է այն կուսակցություններին, որոնք վերջին խորհրդարանական ընտրություններում ստացել են ձայների առնվազն 3 տոկոսը։ Անվճար եթեր չի տրվում այն ​​քաղաքական կուսակցությանը, որը «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 5-րդ կամ 6-րդ կետի կամ 391 հոդվածի 3-րդ կամ 4-րդ կետի համաձայն ընտրությունների նշանակման պահին չի ստանում բյուջետային ֆինանսավորում։ 
3. Ընդհանուր հեռարձակողը, որը որոշում է նախընտրական քարոզարշավը լուսաբանել իր եթերում, նախընտրական բանավեճերը պետք է հեռարձակի ոչ խտրական ձևով։ Ինչպես նաև, հեռարձակողը պարտավոր է նախընտրական բանավեճերին հրավիրել բոլոր մյուս քաղաքական կուսակցություններին, որոնք վերջին խորհրդարանական ընտրությունների բանավեճերին ունեցել են մասնակցած կուսակցության նման կամ նրանից լավ արդյունք։
4. Սույն օրենքով սահմանված եթերաժամանակի հավասար բաշխման, նախընտրական բանավեճերին մասնակցելիս հավասար պայմանների ստեղծման և նախընտրական գովազդի հավասար պայմաններ սահմանելու պարտավորությունները տարածվում են սույն հոդվածի 5-րդ, 6-րդ և 15-րդ կետերում նշված հեռարձակողների նկատմամբ՝ իրավազոր կուսակցությունների հետ կապված։ 
5. Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն, ինչպես նաև համայնքային հեռարձակողը իրենց սպասարկման տարածքում պարտավոր են նախընտրական քարոզարշավի ընթացքում, սկսած քվեարկությունից 50 օր առաջ, իր եթերում յուրաքանչյուր ժամը մեկ 5 րոպե հատկացնել նախընտրական գովազդի անվճար տեղադրման համար և յուրաքանչյուր 3 ժամը մեկ հավասար և ոչ խտրական տեղադրել յուրաքանչյուր իրավազոր կուսակցության կողմից իրեն ներկայացված նախընտրական գովազդ, այն պայմանով, որ այս ժամանակահատվածում մեկ ընտրական սուբյեկտի համար հատկացված գովազդային ժամանակը չգերազանցի 90 վայրկյանը (ընտրական սուբյեկտը կարող է այս ժամանակը բաժանել մի քանի մասի)։ Չի կարելի ընտրական սուբյեկտի կողմից չօգտագործված ժամանակն ավելացնել իրեն պատկանող այլ ժամանակի։
6. Համազգային ընտրությունների ժամանակ ընդհանուր հեռարձակողը պարտավոր է համապետական ընտրական քարոզարշավի ժամանակ ոչ ուշ, քան ընտրություններից 50 օր առաջ սկսել յուրաքանչյուր 3 ժամը մեկ 7,5 րոպե հատկացնել անվճար նախընտրական գովազդի տեղադրման համար և հավասարապես ու ոչ խտրական տեղադրել յուրաքանչյուր իրավազոր կուսակցության կողմից իրեն ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտին հատկացված գովազդի ժամանակը չի գերազանցի 90 վայրկյանը (ընտրական սուբյեկտը կարող է այս ժամանակը բաժանել մի քանի մասի): Ընտրական սուբյեկտի կողմից չօգտագործված ժամանակը չի կարելի ավելացնել իրեն պատկանող այլ ժամանակի։ 
7. Հանրային հեռարձակողը պարտավոր է նախընտրական քարոզարշավի ժամանակամիջոցում եթեր հեռարձակված, ընտրությունների հետ կապված իր հաղորդումներում ապահովել սուրդոթարգմանություն։ 
8. Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն (հանրային իրավունքի իրավաբանական անձ) պարտավոր են, բացի իրավազոր կուսակցությունից, ժամանակ հատկացնել մյուս բոլոր կուսակցությունների նախընտրական գովազդի տեղադրմանը, որը հավասարապես կբաշխվի այս կուսակցությունների միջև։ 
9. Սույն հոդվածով նախատեսված անվճար գովազդային ժամանակ հատկացնելու պարտավորությունը մունիցիպալիտետի քաղաքապետի արտահերթ ընտրությունների ժամանակ (բացառությամբ քաղաք Թբիլիսիի մունիցիպալիտետի քաղաքապետի արտահերթ ընտրությունների) տարածվում է միայն տեղական հեռարձակողի վրա։ Սույն կետով սահմանված պարտավորությունը քաղաք Թբիլիսիի մունիցիպալիտետի քաղաքապետի ընտրությունների ժամանակ տարածվում է Հանրային հեռարձակողի և համազգային հեռարձակողի նկատմամբ։ 
10. Վրաստանի հաղորդակցությունների ազգային հանձնաժողովը սահմանում է ընտրական գործընթացում լրատվամիջոցների մասնակցության և օգտագործման կարգը, մշտադիտարկում է հեռարձակողի կողմից սույն օրենքով սահմանված նորմերի պահպանումը և համապատասխանաբար արձագանքում նշված նորմերի խախտմանը։ Վրաստանի հաղորդակցությունների ազգային հանձնաժողովը Վրաստանի օրենսդրությամբ սահմանված կարգով կգնի լրատվամիջոցների մոնիթորինգի իրականացման համար անհրաժեշտ ծառայություն։
11. Արգելվում է մինչև քվեարկությունը 8 ժամվա ընթացքում և մինչև քվեարկության օրվա ժամը 20:00-ն հեռուստատեսության և ռադիոյի եթերում նախընտրական վճարովի գովազդի և (կամ) անվճար նախընտրական գովազդի, ընտրական սուբյեկտների ծրագրերի տեղադրումը և հեռարձակումը, ինչպես նաև ընտրական նպատակներով ավտոմատացված հեռախոսային զանգեր իրականացնելը և կարճ տեքստային հաղորդագրություններ ուղարկելը։ 
12. Թույլ չի տրվում մեկ ընտրական սուբյեկտի գովազդային ժամանակվա շրջանակներում հեռարձակողի եթերում այնպիսի գովազդային հոլովակ տեղադրել, որը ծառայում է մեկ այլ ընտրական սուբյեկտի քարոզչական նպատակներին: Ընտրական սուբյեկտի գովազդը չպետք է պարունակի այլ ընտրական սուբյեկտի ընտրությանը սատարող գովազդի տարրեր, այդ թվում, նրա ներկայացուցչին, հերթական համարը և խորհրդանիշները:
13. Քաղաքական/նախընտրական գովազդի ընթացքում ընտրական սուբյեկտի անվանումն արտահայտող տառերի միասնական ուրվագծերի և նրա հերթական համարն արտահայտող թվանշաների միասնական ուրվագծերի գումարը պետք է զբաղեցնի կադրի մակերեսի առնվազն 10%-ը։ Ինչպես նաև, գովազդը պետք է այնպես լինի պատրաստված, որ գովազդի վերջում առնվազն վերջին 1 վայրկյանում ցուցադրվի ընտրական սուբյեկտի անվանումը և նրա հերթական համարը, այնպես, որ անվանումն արտացոլող տառերի միասնական ուրվագծերի և նրա հերթական համարն արտացոլող թվանշանների միասնական ուրվագծերի գումարը զբաղեցնի կադրի մակերեսի առնվազն  50%-ը: Սույն կետով սահմանված կարգը խախտելու դեպքում հեռարձակողը չի տեղադրի համապատասխան քաղաքական/նախընտրական գովազդը։
14. Հեռարձակողին արգելվում է համապատասխան ընտրական սուբյեկտին նախընտրական գովազդի տեղադրման համար վճարված արժեքից ավելի եթերաժամանակ հատկացնել կամ անվճար գովազդի տեղադրման համար սույն օրենքով սահմանվածից ավել ժամանակ տրամադրել։ Սույն կետով նախատեսված գործողությունը կհամարվի արգելված նվիրատվություն:
15. Հեռարձակողը (բացառությամբ սույն հոդվածի 5-րդ և 6-րդ կետերում նշված հեռարձակողների) պարտավոր է ընտրությունների օրվան նախորդող վերջին 30 օրվա ընթացքում իր եթերում անվճար նախընտրական գովազդ տեղադրել, եթե իր սպասարկման գոտում նախընտրական քարոզարշավի ընթացքում նա տեղադրի վճարովի նախընտրական գովազդ։ Այս դեպքում տեղական հեռարձակողը կամ կաբելային հեռարձակողը պարտավոր է իր եթերում յուրաքանչյուր 3 ժամը մեկ հատկացնել 7,5 րոպե նախընտրական գովազդի անվճար տեղադրման համար և հավասար ու ոչ խտրական տեղադրել յուրաքանչյուր իրավազոր կուսակցության կողմից իրեն ներկայացված նախընտրական գովազդը, այն պայմանով, որ այս ժամանակահատվածում մեկ ընտրական սուբյեկտի համար հատկացված գովազդային ժամանակը չգերազանցի 90 վայրկյանը (ընտրական սուբյեկտը կարող է այս ժամանակը բաժանել մի քանի մասի)։ Ընտրական սուբյեկտի կողմից չօգտագործված ժամանակը չի կարելի ավելացնել իրեն պատկանող այլ ժամանակի։
16. Ընտրություններին մասնակցող կուսակցության կողմից նախընտրական գովազդ տեղադրելու համար ծախսված գումարի առնվազն 10%-ը պետք է օգտագործվի նախընտրական գովազդ տեղադրելու համար առնվազն 7 հեռարձակողներում, որոնք ազգային հեռարձակող չեն։ 
17. Որակավորված ընտրական սուբյեկտի կարգավիճակ սահմանելու համար հասարակական կարծիքի հետազոտությունը պետք է բավարարի հետևյալ պահանջները.
ա) պետք է հիմնված լինի ներկայացուցչական պատահական ընտրանքի ճանաչված գիտական ​​մեթոդաբանության վրա, որն ապահովում է արդյունքների առնվազն 95-տոկոսանոց հուսալիություն, և որի սխալի սահմանները չեն գերազանցում 3 տոկոսը, 
բ) պետք է հրապարակվի հանրային կարծիքի հետազոտության մեթոդաբանության հավաստիությունը և արդյունքների անաչառությունը ստուգելուց հետո,
գ) նույն կամ այլ համադրելի հետազոտության արդյունքներում հանրային կարծիքի էական տարբերությունների կամ փոփոխությունների առկայության դեպքում պետք է հնարավոր լինի այդ տարբերությունները կամ փոփոխությունները գիտական  համոզիչ ​​բացատրել,
դ) այն չպետք է լինի հասարակական կարծիքի շահարկում կամ դրամահավաքի միջոց, չպետք է իրականացվի հեռախոսով, փոստով և (կամ)  համացանցով,
ե) պետք է հիմնվի թափանցիկ մեթոդաբանության վրա, որը տալիս է արդյունքների անկախ վերստուգման հնարավորություն, 
զ) հասարակական կարծիքի հարցման արդյունքները հրապարակելիս պետք է նշել.
զ․ա) հետազոտությունն իրականացրած կազմակերպությունը,
զ․բ) հետազոտության պատվիրատուն կամ ֆինանսավորողը,
զ․գ) հետազոտության ընթացքում օգտագործված հարցերի ճշգրիտ ձևակերպումը և հաջորդականությունը,
զ․դ) դաշտային հետազոտության անցկացման ժամանակը,
զ.ե) հարցվածների թիվը և ընտրության մեթոդը,
զ.զ) ինչ տարածքում կամ որ կատեգորիայի մարդկանց շրջանում է կատարվել ընտրությունը,
զ. է) արդյոք հետազոտությունը հիմնված է բոլոր հարցվողների կարծիքի վրա,
զ.ը) այն հարցվածների թիվը, որոնք հրաժարվել են մասնակցել հետազոտությանը կամ չեն պատասխանել հարցին կամ որոնց հետ չի հաջողվել հարցազրույց անցկացնել,
զ.թ) ընտրանքի չափը,
զ․ժ) շեղման սահմանները,
զ.ժա) տեղեկություններ ցանկացած այլ գործոնի մասին, որը կարող է էական ազդեցություն ունենալ հետազոտության արդյունքների վրա:
18. Հասարակական կարծիքի հետազոտությունը պատվիրող հեռարձակողը պարտավոր է պահպանել սույն հոդվածի 17-րդ կետով սահմանված պահանջները: Հեռարձակողի նկատմամբ, որը հրապարակում է ուրիշի պատվերով անցկացած հասարակական կարծիքի հետազոտությունը, տարածվում են միայն սույն հոդվածի 17-րդ կետի «զ» ենթակետով սահմանված պահանջները: (Ուժի մեջ մտնի Վրաստանի խորհրդարանի 2024 թվականի հոկտեմբերի 26-ի ընտրություններում ընտրված խորհրդարանի կողմից ամբողջական լիազորություններն ստանձնելուն պես)]
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 22-ի №673 օրգանական օրենք – կայք, 24.06.2021թ.

Գլուխ VII. Ընտրությունների/հանրաքվեի ֆինանսավորումը

Հոդված 52. Ընտրությունների/հանրաքվեի նախապատրաստման և անցկացման ֆինանսական ապահովումը
1. Ընտրությունների/հանրաքվեի նախապատրաստման և անցկացման համար Վրաստանի ընտրական վարչակազմի կողմից կատարված ծախսերը և նրա գործունեությունը լիազորության իրականացման ընթացքում ֆինանսավորվում են Վրաստանի պետական ​​բյուջեից։ 
2. ԿԸՀ-ն սույն օրենքով սահմանված կարգով ամեն տարի Վրաստանի խորհրդարանին է ներկայացնում Վրաստանի ընտրական վարչակազմի հաջորդ տարվա բյուջետային հայտը, որի հիման վրա սահմանվում է հաջորդ տարվա բյուջետային ֆինանսավորումը։
3. Եթե ընտրությունների/հանրաքվեի նախապատրաստման և անցկացման համար նախատեսված բյուջետային հատկացումը սույն օրենքով սահմանված ժամկետում չի հատկացվում ԿԸՀ համապատասխան բյուջետային ծրագրային ծածկագրին, ԿԸՀ-ն իրավազոր է հայց ներկայացնել շրջանային/քաղաքային դատարան։
4. ԿԸՀ-ին դրամական միջոցներ հատկացնելու վերաբերյալ հարկադիր կատարումը չի իրականացվում Վրաստանի պետական ​​բյուջեով նախատեսված դատական ​​որոշումների հարկադիր կատարման հիմնադրամից:
5. Վրաստանի ընտրական վարչակազմը, ի դեմս ԿԸՀ-ի, իրավունք ունի դրամաշնորհ ստանալ օրենքով իրավազոր անձից։ Դրամաշնորհն օգտագործվում է ԿԸՀ-ի և իրավազոր անձի միջև կնքված պայմանագրի համաձայն։
6. Վրաստանի ընտրական վարչակազմը, Ուսումնական կենտրոնը իրավազոր են ընտրությունների ժամանակաշրջանում/հանրաքվեի ընթացքում ընտրությունները անխափան իրականացնելու նպատակով կատարել պետական ​​գնումներ «Պետական ​​գնումների մասին» Վրաստանի օրենքով նախատեսված պարզեցված գնումների միջոցով։
[6. (Հանվել է՝ 09.02.2023թ., №2581): (Ուժի մեջ մտնի 2025 թվականի հունվարի 1-ից)]
7. Նախընտրական շրջանում/ընտրական շրջանում պետական ​​գնումների հետ կապված ԿԸՀ-ի, Ուսումնական կենտրոնի և (կամ)  նրանց հայտամրցութային հանձնաժողովների գործողությունները/որոշումները բողոքարկելը չի ​​հանգեցնում գնումների ընթացակարգերի կասեցման:
8. Ընտրությունների շրջանում/հանրաքվեի շրջանում հանրային իրավունքի իրավաբանական անձի՝ Պետական գնումների գործակալության պետական գնումների հետ կապված վեճերի քննության խորհրդի կողմից ԿԸՀ-ի, Ուսումնական կենտրոնի և (կամ) դրանց մրցութային հանձնաժողովների որոշումների բողոքարկման ժամկետները, բողոքի քննարկման և կայացված որոշումների բողոքարկման ժամկետներն ու կարգը սահմանվում են սույն օրենքի 77-րդ հոդվածով:
[7. Նախընտրական շրջանում/ընտրական շրջանում ԿԸՀ-ի, Ուսումնական կենտրոնի և (կամ)  նրանց գնումների հանձնաժողովների՝ պետական ​​գնումների հետ կապված գործողությունները/որոշումները բողոքարկելը չի հանգեցնում պետական ​​գնումների ընթացակարգերի կասեցման:
8. Ընտրությունների ժամանակաշրջանում/հանրաքվեի ընթացքում ԿԸՀ-ի, Ուսումնական կենտրոնի և (կամ) դրանց գնումների հանձնաժողովների որոշումները բողոքարկելու ժամկետները, Հանրային գնումների հետ կապված վեճերի քննարկման խորհրդի կայացրած որոշումների բողոքարկման ժամկետները և կարգը սահմանվում են սույն օրենքի 77-րդ հոդվածով։ (Ուժի մեջ մտնի 2025 թվականի հունվարի 1-ից)]
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2023 թվականի փետրվարի 9-ի №2581 օրգանական օրենք – կայք, 27.02.2023թ.

Հոդված 53. Ընտրությունների/հանրաքվեի համար անհրաժեշտ դրամական միջոցները
1. ԿԸՀ-ն քվեարկությունից ոչ ուշ, քան 55 օր առաջ Վրաստանի ֆինանսների նախարարություն է ներկայացնում ընտրությունների/հանրաքվեի նախապատրաստման և անցկացման ֆինանսավորման պլանը։
2. Վրաստանի ֆինանսների նախարարությունը, ԿԸՀ-ի կողմից իրեն ներկայացված պլանի համաձայն, քվեարկությունից ոչ ուշ, քան 50 օր առաջ ապահովում է Վրաստանի պետական ​​բյուջեից հատկացումների տրամադրումը ընտրությունների/հանրաքվեի նախապատրաստման և անցկացման համար հատկացված ԿԸՀ համապատասխան բյուջետային ծրագրային ծածկագրին։
3. Ընտրական հանձնաժողովների կողմից ընտրությունների համար անհրաժեշտ դրամական միջոցների բաշխման և օգտագործման կարգը սահմանում է ԿԸՀ-ն:
4. Քվեարկությունից ոչ ուշ, քան 45 օր առաջ ԿԸՀ-ն ընտրատարածքային ընտրական հանձնաժողովին հատկացված դրամական միջոցները կփոխանցի նրա ընթացիկ հաշվին:
5. Ընտրատարածքային ընտրական հանձնաժողովը քվեարկությունից ոչ ուշ, քան 30 օր առաջ ավարտում է կազմակերպությունների և ֆիզիկական անձանց հետ բոլոր հաշվարկները և 10-օրյա ժամկետում պետական ​​գանձարանի համապատասխան հաշվին է փոխանցում իր հաշվի վրա եղած մնացորդը: Այս մնացորդի փոխացումից հետո 2 շաբաթվա ընթացքում ընտրատարածքային ընտրական հանձնաժողովը ԿԸՀ կներկայացնի ֆինանսական հաշվետվություն։
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.

Հոդված 54. Ընտրությունների/հանրաքվեի քարոզարշավի ծախսերը
1. Ընտրությունների/հանրաքվեի քարոզարշավը պետք է ֆինանսավորվի.
ա) քաղաքական կուսակցության հիմնադրամից,
բ) ընտրողների նախաձեռնող խմբի կողմից բացված ընտրական հիմնադրամից՝ անկախ թեկնածուի քարոզարշավը ֆինանսավորելու համար։ 
2. Ընտրական սուբյեկտի կողմից առաջադրված թեկնածուն օգտվում է իրեն առաջադրած սուբյեկտի հիմնադրամից:
3. Ընտրողների նախաձեռնող խմբի ընտրական արշավի հիմնադրամի հաշիվը Վրաստանում լիցենզավորված առևտրային բանկում բացելու հիմք է հանդիսանում համապատասխան ընտրական սուբյեկտի գրանցման մասին համապատասխան ընտրական հանձնաժողովի նախագահի կարգադրությունը: 
4. Ընտրական սուբյեկտը պարտավոր է հանրային իրավունքի իրավաբանական անձին` Հակակոռուպցիոն բյուրոյին (այսուհետ` Հակակոռուպցիոն բյուրո) ներկայացնել այն բանկային հաշվի մասին տեղեկություն, որից ֆինանսավորվելու է նախընտրական քարոզարշավը: Նշված հիմնադրամի մասին ներկայացված տեղեկությունը պետք է ներառի նաև նախընտրական քարոզարշավի հիմնադրամի կառավարման համար պատասխանատու անձանց կոնտակտային տվյալները։
5. Ընտրական/հանրաքվեի քարոզարշավի ծախս է համարվում նախընտրական/ հանրաքվեի քարոզարշավի համար հատկացված և համապատասխան բանկային հաշվին մուտքագրված դրամական միջոցների ամբողջությունը, ինչպես նաև անհատույց ստացված բոլոր տեսակի ապրանքներն ու ծառայությունները (արտացոլված շուկայական գներով), բացառությամբ օրենքով սահմանված կարգով ստացված անվճար գովազդի ժամանակի արժեքի։
6. Ընտրությունների ժամանակ ընտրական սուբյեկտին թույլ չի տրվում օգտագործել այլ միջոցներ, բացառությամբ համապատասխան նախընտրական քարոզչության հիմնադրամի միջոցների:
7. Տարվա ընթացքում ընտրական սուբյեկտի կատարած ծախսերի ընդհանուր գումարը չպետք է գերազանցի Վրաստանի նախորդ տարվա համախառն ներքին արդյունքի 0․04%-ը։ Նշված գումարը ներառում է ընտրական սուբյեկտի կողմից և նրա օգտին մեկ այլ անձի կողմից կատարված ծախսերը, որոնք սահմանված են Հակակոռուպցիոն բյուրոյի կողմից, և որոնց մասին տեղեկացվում է համապատասխան ընտրական սուբյեկտին։
8. Մեծամասնական անկախ թեկնածուի տարեկան ընտրական ծախսերի ընդհանուր գումարի վերին շեմը սահմանվում է հետևյալ կերպ. քաղաքական կուսակցության համար թույլատրված նախընտրական քարոզչության ծախսերի վերին շեմը (Վրաստանի նախորդ տարվա համախառն ներքին արդյունքի 0․1%-ը) պետք է բաժանվի երկրի ընտրողների ընդհանուր թվի վրա և ստացված թիվը պետք է բազմապատկվի համապատասխան ընտրատարածքի ընտրողների քանակով։
Վրաստանի 2012 թվականի հունիսի 22-ի №6551 օրգանական օրենք – կայք, 29.06.2012թ.
Վաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2022 թվականի դեկտեմբերի 1-ի №2280 օրգանական օրենք – կայք, 15.12.2022թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի դեկտեմբերի 15-ի №4020 օրգանական օրենք – կայք, 29.12.2023թ.

Հոդված 55. Օրենսդրությունը ընտրությունների/հանրաքվեի քարոզարշավի ծախսերի մասին 
Ընտրությունների/հանրաքվեի քարոզարշավի ծախսերի օրինականությունն ու թափանցիկությունն ապահովվում են սույն օրենքով և «Քաղաքացիների քաղաքական միավորումների մասին» Վրաստանի օրգանական օրենքով սահմանված նորմերով։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 56. (Հանվել է)
Վրաստանի 2013 թվականի հուլիսի 27-ի №877 օրգանական օրենք – կայք, 20.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 57. Հաշվետվություն ընտրական քարոզարշավի ծախսերի մասին 
1. Ընտրական սուբյեկտի թեկնածուն/ընտրական սուբյեկտը Հակակոռուպցիոն բյուրոյին ընտրությունների օրը նշանակելու օրվանից 3 շաբաթը մեկ անգամ Հակակոռուպցիոն բյուրոյի կողմից սահմանված ձևով համապատասխան ֆինանսական հաշվետվություն է ներկայացնում։ 
2. Այն ընտրական սուբյեկտը, որը, նախնական տվյալներով, ընտրություններում կստանա սույն օրենքով սահմանված անհրաժեշտ թվով ձայներ, քվեարկության օրվանից ոչ ուշ, քան 12 օր հետո Հակակոռուպցիոն բյուրոյին է ներկայացնում հաշվետվություն ընտրությունների նշանակման օրվանից մինչև քվեարկության օրը ներառյալ օգտագործված միջոցների մասին։ 
3. Ընտրությունների երկրորդ փուլին մասնակցող ընտրական սուբյեկտը պարտավոր է երկրորդ փուլի անցկացման օրվանից 3 օր առաջ Հակակոռուպցիոն բյուրոյին ներկայացնել առաջին փուլի քվեարկության օրվանից հետո կատարած գործունեության ֆինանսական հաշվետվություն։ 
4. Ընտրական սուբյեկտը ընտրությունների վերջնական արդյունքների հրապարակման օրվանից հետո ոչ ուշ, քան 1 ամսվա ընթացքում, իսկ ընտրությունների երկրորդ փուլին մասնակցող ընտրական սուբյեկտը՝ երկրորդ փուլի արդյունքների հրապարակումից հետո ոչ ուշ, քան 1 ամսում Հակակոռուպցիոն բյուրոյի աուդիտորական (աուդիտորական ընկերության) հաշվետվության հետ միասին ներկայացնում է ընտրությունների նշանակման օրվանից մինչև ընտրությունների վերջնական արդյունքների հրապարակման օրը ներառյալ օգտագործված միջոցների մասին հաշվետվություն։  Աուդիտ անցկացնելու իրավունք ունի «Պետական ​​աուդիտի ծառայության մասին» Վրաստանի օրգանական օրենքին համապատասխան հավաստագրված աուդիտորը: Եթե ​​նախընտրական քարոզչության ծախսերը չեն գերազանցում 10 000 լարին, ապա ընտրական սուբյեկտն իրավունք ունի ընտրությունների ողջ ժամանակահատվածի հաշվետվությունը ներկայացնել առանց աուդիտորական հաշվետվության:
5. Եթե սույն օրենքով սահմանված անհրաժեշտ թվով ձայներ ստացած ընտրական սուբյեկտը նշված ժամկետում չի ներկայացնում նախընտրական քարոզչության հիմնադրամի հաշվետվությունը, կամ եթե հաստատվում է օրենքի պահանջների խախտում, ապա Հակակոռուպցիոն բյուրոն գրավոր պետք է նախազգուշացնի և պահանջի վերացնել թերությունը և տրամադրել մանրամասն գրավոր տեղեկություն համապատասխան խախտման վերաբերյալ: Եթե ​​հակակոռուպցիոն բյուրոն համարի, որ խախտումը էական բնույթի է և այն կարող էր ազդել ընտրությունների արդյունքների վրա, նա իրավասու է դիմել համապատասխան ընտրական հանձնաժողով երաշխավորությամբ, որպեսզի նա դիմի դատարան և պահանջի ընտրությունների արդյունքներն ամփոփել առանց այս ընտրական սուբյեկտի կողմից ստացած ձայների նախատեսման։ 
51. Հակակոռուպցիոն բյուրոն իրավազոր է ընտրական սուբյեկտի կողմից սույն գլխով և/ կամ «Քաղաքացիների քաղաքական միավորումների մասին» Վրաստանի օրգանական օրենքի III գլխով նախատեսված պարտավորությունը պատշաճ կերպով չկատարելու դեպքում նրանց  համապատասխան թերությունը վերացնելու վերաբերյալ հանձնարարական տալ և ողջամիտ ժամկետ սահմանել նշված թերությունը վերացնելու համար։ 
52. Հակակոռուպցիոն բյուրոն իրավազոր է ընտրական սուբյեկտի ֆինանսական գործունեության մոնիթորինգի նպատակով իրականացնել հետևյալ միջոցառումները.
ա) ֆիզիկական անձի հարցում «Քաղաքացիների քաղաքական միավորումների մասին» Վրաստանի օրգանական օրենքով սահմանված կարգով,
բ) Վրաստանի վարչական դատավարության օրենսգրքով սահմանված կարգով ֆիզիկական անձի հարցաքննություն մագիստր դատավորի ներկայությամբ,
գ) հանրային ​​հիմնարկից, ֆիզիկական անձից, իրավաբանական անձից (այդ թվում, վճարային ծառայություններ մատուցողից), այլ սուբյեկտից անհրաժեշտ տեղեկություն, այդ թվում, հատուկ կատեգորիայի անձնական տվյալ, այլ անձնական տվյալ և գաղտնիք (բացառությամբ Վրաստանի օրենսդրությամբ նախատեսված պետական ​​գաղտնիքի) պարունակող տեղեկություն պահանջել:
53. Սույն հոդվածի 52 կետի «գ» ենթակետով նախատեսված հանրային տեղեկատվությանը չպատկանող տեղեկությունը Հակակոռուպցիոն բյուրոն պահանջում է դատարանի որոշման հիման վրա: Այդ նպատակով Հակակոռուպցիոն բյուրոն դիմում է դատարան՝ ըստ գտնվելու վայրի։ Տվյալ դեպքում դատարանը որոշում է կայացնում նշված դիմումը ներկայացնելուց հետո 48 ժամվա ընթացքում։ Հակակոռուպցիոն բյուրոյին դիմելը պետք է հիմնավորված լինի։ Նրանում պետք է նշված լինի տեղեկությունը պահանջելու հիմքը և նպատակը, պահանջվող տեղեկության ժամանակահատվածը և ծավալը: Այս դիմումը բավարարելու դեպքում դատարանի որոշման մեջ պետք է նշվեն տեղեկությունը պահանջելու հիմքը և նպատակը, պահանջվող տեղեկության ժամանակահատվածը և ծավալը, ինչպես նաև նշված որոշման գործողության ժամկետը:
54. Բոլոր այն սուբյեկտները, որոնցից Հակակոռուպցիոն բյուրոն պահանջում է ներկայացնել սույն գլխով նախատեսված տեղեկություն, պարտավոր են նրան ներկայացնել իր ձեռքի տակ եղած նշված տեղեկությունը:
55. Հակակոռուպցիոն բյուրոն սույն գլխով նախատեսված լիազորություններն իրականացնելիս վարչական վարույթն իրականացնում է ոչ ավելի, քան 3 ամիս ժամկետով: Հակակոռուպցիոն բյուրոյի ղեկավարն իրավունք ունի անհրաժեշտության դեպքում երկարաձգել այս ժամկետը ոչ ավելի, քան 3 ամսով։
6. Ընտրությունների համար օգտագործված միջոցների հաշվետվության ձևը և դրա լրացման կարգը սահմանում է Հակակոռուպցիոն բյուրոն:
Վրաստանի 2012 թվականի հունիսի 22-ի №6551 օրգանական օրենք – կայք, 29.06.2012թ.
Վրաստանի 2013 թվականի հուլիսի 27-ի №877 օրգանական օրենք – կայք, 20.08.2013թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2022 թվականի դեկտեմբերի 1-ի №2280 օրգանական օրենք – կայք, 15.12.2022թ.
Վրաստանի 2024 թվականի մայիսի 29-ի №4216 օրգանական օրենք – կայք, 12.06.2024թ.

Գլուխ VIII. Քվեարկությունը
Հոդված 58. Քվեարկության շենքի կազմակերպումը
1. Պետական ​​իշխանության մարմինները, մունիցիպալիտետի մարմինները, հանրային իրավունքի իրավաբանական անձինք (բացառությամբ անդամության վրա հիմնված և կրոնական միավորումների) և պետական ​​ու մունիցիպալիտետի մարմինների 50%-ից ավելի բաժնեմասնակցությամբ ստեղծված կազմակերպությունները ընտրությունների նախապատրաստման և անցկացման համար անհրաժեշտ շենք-շինությունը և գույքը ընտրական հանձնաժողովներին փոխանցում են ժամանակավորապես, անհատույց։ Ինչպես նաև, այս մարմինները պարտավոր են մարել փոխանցված շենք-շինությունների կոմունալ ծախսերը։
11. Համապատասխան շենք-շինության առկայության դեպքում ընտրական տեղամասի համար պետք է հատկացվի այնպիսի շենք-շինություն, որը հասանելի կլինի բոլոր ընտրողների համար, իսկ նման շինության բացակայության դեպքում՝ ընտրատեղամասին հատկացված շենք-շինությունը, որտեղ դա հնարավոր է, պետք է փոխանցող մարմնի կողմից քվեարկության օրվա համար հարմարեցվի՝ բոլոր ընտրողների համար հասանելիություն ապահովելու համար:
2. Տեղամասային ընտրական հանձնաժողովը չպետք է տեղակայվի և քվեարկության վայրը չպետք է հատկացվի նույն շենքում, որտեղ տեղակայված է.
ա) կուսակցությունը,
բ) պետական ​​իշխանության և մունիցիպալիտետի մարմինները, բացառությամբ այն դեպքի, երբ ընտրական տեղամասի տարածքում չկա սույն օրենքով սահմանված կարգով քվեարկություն անցկացնելու համար այլ հարմար շինություն։ Համապատասխան որոշումը կայացնում է ընտրատարածքային ընտրական հանձնաժողովը,
գ) ոստիկանության կամ Վրաստանի պետական ​​անվտանգության ծառայության ստորաբաժանումը:
21. Արգելվում է կուսակցության, կուսակցության/ընտրողների նախաձեռնող խմբի նախընտրական շտաբը տեղակայել այն շենքում, որտեղ գտնվում է ընտրական հանձնաժողովը:
3. (Հանվել է՝ 07.03.2014թ., №2093):
4. Քվեարկության շենքում.
ա) քվեարկության տեղը պետք է կազմակերպվի այնպես, որ ապահովվի ընտրողի կողմից քվեաթերթիկը լրացնելու գաղտնիությունը։ Յուրաքանչյուր 500 ընտրողի համար պետք է հատկացվի առնվազն 1 քվեարկության տեղ, որտեղ պետք է լինի 1 գրիչ,
բ) պետք է հատկացվեն տեղեր ընտրողների գրանցման և հատուկ ծրարները տեղադրելու համար,
գ) տեսանելի տեղում պետք է դրված լինի թափանցիկ քվեատուփը,
դ) աչքի ընկնող տեղում պետք է փակցվեն ընտրացուցակների հանրային տեղեկատվության համար հատկացված տարբերակները, կուսակցական ցուցակները, թեկնածուների ցուցակները, ԿԸՀ կողմից սահմանված ընտրական քվեաթերթիկի լրացման կարգը, ինչպես նաև քաղվածք այն մասին, թե որ դեպքում է անվավեր քվեաթերթիկը  և քվեարկության արդյունքների ցուցադրական արձանագրությունը (արձանագրությունները):
5. Եթե քվեաթերթիկում ընդգրկված ընտրական սուբյեկտներից որևէ մեկն այլևս չի մասնակցում ընտրություններին, ապա քվեարկության շենքում և գաղտնի քվեարկության խցիկներում տեսանելի տեղում պետք է փակցվի այդ մասին հայտարարությունը:
6. Քվեարկության գաղտնիությունն ապահովելու նպատակով քվեախցիկում արգելվում է լուսանկարահանումն ու տեսանկարահանումը։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 59. Քվեարկության օրը քվեարկության շենքում և դրա հարակից տարածքում կարգուկանոնի պահպանումը
1. Քվեարկության օրը քվեարկության շենքում կարգուկանոնի պահպանումը ղեկավարում է և դրա համար պատասխանատու է տեղամասային ընտրական հանձնաժողովի նախագահը:
2. Քվեարկության շենքում կարգուկանոն պահպանելու նպատակով տեղամասային ընտրական հանձնաժողովի նախագահի ընդունած որոշումների կատարումը պարտադիր է ընտրական հանձնաժողովի անդամների, քվեարկության շենքում գտնվելու իրավունք ունեցող բոլոր անձանց և ընտրողների համար։
3. Թույլ չի տրվում զինված անձանց մուտքը քվեարկության շենք։
4. Հանձնաժողովի աշխատանքը խոչընդոտելու և կարգը խախտելու դեպքում տեղամասային ընտրական հանձնաժողովը որոշում է կայացնում խախտողին տեղամասային ընտրական հանձնաժողովի տեղակայման շենքից հեռացնելու մասին, որի վերաբերյալ կազմվում է համապատասխան ակտ, որը ստորագրում են հանձնաժողովի նախագահը և անդամները։ Ակտի մեջ նշվում են խախտողի անունն ու ազգանունը, ընտրատարածքի և տեղամասի համարները, խախտման էությունը և դրա կատարման ստույգ ժամանակը։
5. Ընտրական սուբյեկտի ներկայացուցչին հեռացնելու հարցով որոշում է կայացնում տեղամասային ընտրական հանձնաժողովը:
6. Եթե քվեարկության շենքում կամ դրա հարակից տարածքում վտանգ է ստեղծվում հասարակական կարգին կամ սույն օրենքի պահանջներին համապատասխան քվեարկության անցկացմանը կամ ընտրական փաստաթղթերի անվտանգ փոխադրմանը, տեղամասային ընտրական հանձնաժողովի նախագահի պահանջով քվեարկոթյան շենք կարող են կանչվել և նրա հարակից տարածքում գտնվել ոստիկանության աշխատակիցներ։ Հասարակական կարգի խախտումը կանխելուն պես և տեղամասային ընտրական հանձնաժողովի նախագահի համաձայնությամբ ոստիկանները լքում են քվեարկության շենքը և դրա հարակից տարածքը։
7. Բացառիկ դեպքում ոստիկանության ծառայողները կարող են ներկա գտնվել քվեարկության շենքի տարածքում, բայց ոչ բուն քվեարկության շենքում նույնիսկ առանց տեղամասային ընտրական հանձնաժողովի նախագահի պահանջի և համաձայնության, եթե դա խիստ անհրաժեշտ է հասարակական կարգի խախտումը կանխելու կամ պահպանելու համար։ Նման անհրաժեշտությունը վերացնելուն պես ոստիկանության աշխատակիցները պետք է հեռանան քվեարկության շենքի հարակից տարածքից։
Վրաստանի 2016 թվականի հունիցի 24-ի №5593 օրգանական օրենք – կայք, 12.07.2016թ.

Հոդված 60. Քվեարկության ժամանակը և վայրը
1. Քվեարկությունն անցկացվում է քվեարկության շենքում ընտրությունների (քվեարկության) օրը ժամը 8-ից մինչև ժամը 20-ը։
2. Քվեարկության ընթացքում արգելվում է փակել քվեարկության շենքը, ընդհատել քվեարկությունը կամ դադարեցնել այն, եթե անհնար է ապահովել ընտրությունների համընդհանուրությունը, հավասարությունը և ազատ կամարտահայտումը։
3. Քվեարկության շենքը ժամանակավորապես փակելու, քվեարկությունը ընդհատելու և դադարեցնելու, ապա տեղամասը բացելու և քվեարկությունը շարունակելու մասին որոշումը կայացնում է տեղամասային ընտրական հանձնաժողովի նախագահը, որն ամբողջությամբ պատասխանատու է այս որոշման կայացման համար:
4. Քվեարկության շենքը ժամանակավոր փակելու դեպքում քվեարկությունը ընդհատելուց կամ դադարեցնելուց անմիջապես հետո տեղամասային ընտրական հանձնաժողովը պարտավոր է որոշում կայացնել հանձնաժողովի նախագահի համապատասխան որոշումը հաստատելու կամ անվավեր ճանաչելու մասին: Եթե ​​հանձնաժողովի նախագահի որոշումը վերաբերում է քվեարկության դադարեցմանը, ապա այն հաստատելու կամ չեղարկելու մասին հանձնաժողովի որոշումը նշվում է գործավարության մատյանում, նշվում է քվեարկությունը դադարեցնելու պատճառը և ժամանակը, և հաստատվում է հանձնաժողովի անդամների ստորագրություններով։ Եթե ​​հանձնաժողովի նախագահի որոշումը վերաբերում է քվեարկության ընդհատմանը, ապա այն հաստատելու կամ չեղարկելու մասին հանձնաժողովի որոշումը կայացվում է կարգադրությամբ, որում նշվում է քվեարկության ընդհատման պատճառն ու ժամանակը։ Քվեարկության ընդհատման պատճառը վերացնելուն պես, հանձնաժողովի նախագահի կարգադրությամբ քվեարկությունը վերսկսվում է։ Եթե ​​քվեարկությունը դադարեցված ճանաչվի, այն այլևս չի վերսկսվի։
5. Ընտրողը քվեարկության շենքում կարող է գտնվել միայն քվեարկության համար անհրաժեշտ ժամանակվա ընթացքում։ 
6. Քվեարկության օրը զորամասերում, հիվանդանոցներում և ստացիոնար այլ բուժհաստատություններում և դժվարամատչելի վայրերում ստեղծված տեղամասային ընտրական հանձնաժողովը ընտրությունները հայտարարում է ավարտված մինչև ժամը 20:00-ն ցանկացած ժամանակ, եթե ընտրություններին մասնակցել են ընտրացուցակներում ընդգրկված բոլոր ընտրողները։ 
7. Արգելվում է քվեարկության անցկացում մինչև քվեարկության օրը կամ քվեարկության օրվանից հետո, բացառությամբ Վրաստանի օրենսդրությամբ նախատեսված դեպքերի։
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.

Հոդված 61. Ընտրատեղամասը բացելը
1. Ընտրատեղամասը բացվում է քվեարկության օրը ժամը 06:45-ին: Եթե ​​ այս պահի դրությամբ տեղամասային ընտրական հանձնաժողովի անդամների թիվը 9-ից պակաս է, այդ մասին տեղեկությունն անհապաղ տրամադրվում է համապատասխան, վերադաս ընտրատարածքային ընտրական հանձնաժողովին, որն անհապաղ ընդունում է համապատասխան որոշում։
2. Ընտրատեղամասը բացվելուց մինչև քվեարկության մեկնարկը ընթացակարգերն իրականացվում են հետևյալ հաջորդականությամբ.
ա) Ընտրատեղամասի բացելուց անմիջապես հետո բացվում է քվեարկության օրվա գործավարության մատյանը։ Մատյանի առաջին և 2-րդ էջերում, իսկ անհրաժեշտության դեպքում՝ 10-րդ և հաջորդ էջերում ևս ստորագրում են այն բացելու ժամանակ քվեարկության շենքում գտնվելու իրավունք ունեցող բոլոր անձինք։ 
բ) Տեղամասային ընտրական հանձնաժողովի նախագահը ստուգում է այն կապարակնքված փաթեթի ամբողջականությունը, որի մեջ դրված է տեղամասային ընտրական հանձնաժողովի հատուկ կնիքը։
գ) Տեղամասային ընտրական հանձնաժողովի նախագահը միանման թերթերի վրա, միևնույն գրելու միջոցով պատրաստում է վիճակահանության թերթեր, վավերացնում է դրանք տեղամասային ընտրական հանձնաժողովի հատուկ կնիքով և ծալում այնպես, որ տեքստն անհնար լինի կարդալ։ Դատարկ և լրացված թերթերի ընդհանուր թիվը պետք է հավասար լինի վիճակահանությանը մասնակցող հանձնաժողովի անդամների թվին: Վիճակահանությունն անցկացնում է հանձնաժողովի նախագահի, հանձնաժողովի անդամների և քվեարկության շենքում գտնվելու իրավունք ունեցող անձանց ներկայությամբ, և նրան չեն մասնակցում հանձնաժողովի  նախագահը/տեղակալը/հանձնաժողովի քարտուղարը։ Թերթերը դրվում են սեղանի վրա, վիճակահանության մասնակից հանձնաժողովի անդամները մեկ առ մեկ վերցնում են դրանք։ 
դ) Տեղամասային ընտրական հանձնաժողովի նախագահը հանձնաժողովի անդամներից վիճակահանությամբ որոշում է շարժական քվեատուփը տանող հանձնաժողովի 2 անդամների (անհրաժեշտության դեպքում)։ 
դ1) Եթե վիճակահանությամբ որոշված ​​շարժական քվեատուփը տանող հանձնաժողովի անդամը հրաժարվում է կատարել իրեն վերապահված գործառույթը, նա կորցնում է հանձնաժողովի անդամների այլ գործառույթները բաշխելու նպատակով կայանալիք հերթական վիճակահանությանը մասնակցելու իրավունքը։ Հանձնաժողովի տվյալ անդամին գործառույթ շնորհելու հարցը որոշում է տեղամասային ընտրական հանձնաժողովի նախագահը։
ե) Հանձնաժողովի անդամների այլ գործառույթները բաշխելու համար անցկացվում է հերթական վիճակահանությունը, որով ընտրվում է․
ե.ա) քվեարկության սենյակում ընտրողների հոսքը կարգավորող հանձնաժողովի անդամ, որը նաև ստուգում է ընտրողների նշմարումը, 
ե.բ) ընտրողների գրանցում իրականացնող հանձնաժողովի անդամները (առնվազն 1 անդամ յուրաքանչյուր 300 ընտրողի համար), որոնք նաև տրամադրում են քվեաթերթիկներ՝ քվեաթերթիկի դիմերեսին համապատասխան տեղում ստորագրելուց և հատուկ կնիքով վավերացնելուց հետո,
ե․գ) քվեատուփը և հատուկ ծրարները վերահսկող հանձնաժողովի անդամ։
զ) Վիճակահանության ավարտից հետո տեղամասային ընտրական հանձնաժողովի քարտուղարը քվեարկության օրվա գործավարության մատյանի 3-րդ էջում գրանցում է վիճակահանությամբ գործառույթների բաշխման արդյունքները։
է) Հանձնաժողովի անդամի գործառույթը հանձնաժողովի այլ անդամի ժամանակավոր կարող է փոխանցվել միայն հանձնաժողովի նախագահի թույլտվությամբ, ինչը հանձնաժողովի քարտուղարը նշում է քվեարկության օրվա գործավարության մատյանի 5-րդ էջում՝ ժամանակի նշմամբ։ 
21. Սույն հոդվածի 2-րդ կետի «ե․բ» ենթակետով նախատեսված վիճակահանությանը չեն մասնակցում կուսակցությունների կողմից նշանակված հանձնաժողովի անդամները:
3. Եթե քվեարկության օրը բաշխվելիք գործառույթների հետ կապված հանձնաժողովի անդամների թիվը.
ա) մեկով պակաս լինի, կրճատվում է ընտրողների գրանցում իրականացնող հանձնաժողովի անդամների թիվը,
բ) երկուսով պակաս լինի, հանձնաժողովի նախագահի տեղակալը կատարում է քվեարկության սենյակում ընտրողների հոսքը կարգավորող հանձնաժողովի անդամի գործառույթ,
գ) երեքով պակաս լինի, հանձնաժողովի նախագահը կատարում է քվեատուփը և հատուկ ծրարները վերահսկող հանձնաժողովի անդամի գործառույթը։
4. Տեղամասային ընտրական հանձնաժողովի այն անդամի վարձատրության հարցը, որը հանձնաժողով կներկայանա վիճակահանության ընթացակարգն ավարտվելուց հետո, կորոշի տեղամասային ընտրական հանձնաժողովը, իսկ նրան գործառույթ շնորհելու հարցը՝ ընտրական հանձնաժողովի նախագահը:
5. Եթե քվեարկության շենքում գտնվելու իրավունք ունեցող անձը նկատում է (հայտնաբերում է) խախտում բողոքի գրանցման ժամանակ, այս բողոքի գրանցման հետ կապված որոշումը սահմանված կարգով կայացնում է հանձնաժողովը։ 
6. Վիճակահանության ընթացակարգի ավարտից հետո տեղամասային ընտրական հանձնաժողովի նախագահը.
ա) հայտարարում է ընտրողների թիվը՝ ըստ միասնական և հատուկ ցուցակների, ինչպես նաև շարժական քվեատուփերի ցուցակի, 
բ) ստուգում է քվեաթերթիկների և հատուկ ծրարների փաթեթների ամբողջականությունը և հայտարարում ստացված քվեաթերթիկների և հատուկ ծրարների քանակը,
գ) ստուգում է և ԿԸՀ սահմանած կարգով կապարակնքում է հիմնական և շարժական քվեատուփերը անհատական ​​համար ունեցող կապարակնիքով։ 
7. Ընտրողների յուրաքանչյուր գրանցում իրականացնողին փոխանցվում է բոլոր տեսակի քվեաթերթիկների մեկական նոթատետր, ինչը նրա անվանաթերթի վրա հաստատվում է հանձնաժողովի նախագահի և գրանցում իրականացնողի ստորագրություններով: Նոթատետրից բոլոր քվեաթերթիկները տրամադրելուց հետո գրանցում իրականացնողին տրվում է երկրորդ նոթատետրը և այլն։ 
8. (Հանվել է՝ 07.03.2014թ., №2093):
9. Տեղամասային ընտրական հանձնաժողովի քարտուղարը սույն հոդվածի 6-րդ կետի «ա» և «բ» ենթակետերում նշված տվյալները հայտարարում է և գրի առնում քվեարկության արդյունքների ցուցադրական արձանագրության մեջ ու քվեարկության օրվա գործավարության մատյանում (բացառությամբ հատուկ ծրարների թվի)։
10. Ստուգողական թերթերը ստորագրում են առաջին ընտրողը և տեղամասային ընտրական հանձնաժողովի բոլոր ներկա գտնվող անդամները: Ստուգողական թերթերի վրա նշվում է առաջին ընտրողի անունը, ազգանունը և Վրաստանի քաղաքացու անձնական համարը։ Տեղամասային ընտրական հանձնաժողովի նախագահը և քարտուղարը ստուգողական թերթերը լրացնում են երեք օրինակից։ Տեղամասային ընտրական հանձնաժողովի նախագահը ստուգողական թերթի մեկ օրինակը առաջին ընտրողի գալուց հետո գցում է հիմնական քվեատուփի մեջ, երկրորդ օրինակը` շարժական քվեատուփի մեջ, իսկ երրորդ օրինակը պահում է քվեատուփերում եղած ստուգողական թերթերի հետ հետագա համեմատության նպատակով։ 
11. Քվեարկությունը սկսվում է քվեարկության օրվա ժամը 8-ին։
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 62. Քվեարկության օրվա գործավարության մատյանը
1. Ընտրատեղամասում քվեարկության գործընթացը և քվեարկության ընթացքի վերաբերյալ պահանջները, բողոքներն ու դիտողությունները արտացոլվում են քվեարկության օրվա գործավարության մատյանում (այսուհետ՝ գործավարության մատյան):
2. Գործավարության մատյանը կազմվում է վրաց լեզվով, իսկ այն ընտրատարածքների համար, որոնց համար քվեաթերթիկները տպագրվում են տեղի բնակչությանը հասկանալի այլ լեզվով, գործավարության մատյանը կարող են վարել նաև համապատասխան լեզվով։
3. Գործավարության մատյանը փոխանցվում է տեղամասային ընտրական հանձնաժողովի քարտուղարին, որը պարտավոր է գործավարության մատյանում արձանագրել քվեարկության օրվա բոլոր ընտրական ընթացակարգերը և նշել դրանց կատարման ժամը:
4. Մեկական գործավարության մատյան  քվեաթերթիկների հետ միասին փոխանցվում է տեղամասային ընտրական հանձնաժողովներին։
5. Գործավարության մատյանն այսպես կոչված թելակարված մատյան է։ Թելը կապարակնքվում է, կապարակնքելու թերթը ստորագրում են ընտրատարածքային ընտրական հանձնաժողովի նախագահը և հանձնաժողովի քարտուղարը, և այն կնքվում է ընտրատարածքային ընտրական հանձնաժողովի կնիքով։ Գործավարության մատյանի բոլոր էջերը պետք է համարակալված լինեն, իսկ յուրաքանչյուր էջում պետք է նշվեն ընտրատարածքի և ընտրական տեղամասի համարները:
6. Գործավարության մատյանի 4-րդ էջում տեղամասային ընտրական հանձնաժողովի քարտուղարը նշում է շարժական քվեատուփը ուղեկցող հանձնաժողովի անդամներին փոխանցված քվեաթերթիկների և քվեարկության ավարտից հետո չօգտագործված քվեաթերթիկների թիվը:
7. Հանձնաժողովի քարտուղարը գործավարության մատյանի 5-րդ էջում գրանցում է տեղեկություններ հանձնաժողովի անդամի վիճակահանությամբ որոշված ​​գործառույթը հանձնաժողովի մեկ այլ անդամի ժամանակավոր փոխանցելու մասին:
8. Գործավարության մատյանի 6-րդ–9-րդ էջերում հանձնաժողովի քարտուղարը գրանցում է քվեարկության արդյունքների ամփոփման ժամանակ ամփոփիչ արձանագրության մեջ ընդգրկվելիք յուրաքանչյուր տվյալ։
9. Քվեարկության շենքում գտնվելու իրավունք ունեցող բոլոր անձինք իրավազոր են քվեարկության օրը գործավարության մատյանում գրանցել ընտրական ընթացակարգի հետ կապված պահանջները, բողոքները և դիտողությունները (դրա համար օգտագործվում են գործավարության մատյանի 10-րդ և հաջորդ էջերը), նշել վկաներին (դրանց առկայության դեպքում): Գրառումը կատարող անձը պարտավոր է գործավարության մատյանում նշել իր ազգանունը, անունը և հասցեն՝ ըստ Վրաստանի քաղաքացու անձը հաստատող վկայականի։
10. Ոչ ոք իրավունք չունի խանգարել քվեարկության շենքում գտնվելու իրավունք ունեցող որևէ անձի գրառում կատարել գործավարության մատյանում։ 
11. Գործավարության մատյանը քվեարկության արդյունքների ամփոփումից հետո փակվում է, այն ստորագրում են տեղամասային ընտրական հանձնաժողովի նախագահը և հանձնաժողովի քարտուղարը և այն վավերացվում է տեղամասային ընտրական հանձնաժողովի կնիքով: Գործավարության մատյանը մտից դիմումների/բողոքների հետ միասին կապարակնքվում է և տեղամասային ընտրական հանձնաժողովի ամփոփիչ արձանագրության/արձանագրությունների հետ ու սույն օրենքի 67-րդ հոդվածի 51 կետում նշված կապարակնքված փաստաթղթերի հետ միասին փոխանցվում է վերադաս ընտրատարածքային ընտրական հանձնաժողովին։
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.

Հոդված 63. Քվեաթերթիկը և հատուկ ծրարը
1. Քվեաթերթիկը տպագրվում է ԿԸՀ-ի որոշման հիման վրա, նրա կողմից սահմանված նմուշի համաձայն, վրացերեն, Աբխազիայում՝ նաև աբխազերեն, իսկ անհրաժեշտության դեպքում՝ տեղի բնակչության համար հասկանալի այլ լեզվով։ 
2. Ընտրատեղամասերում ԿԸՀ-ն ապահովում է այնպիսի տեխնոլոգիայի կիրառում, որը տեսողության պատճառով սահմանափակ հնարավորություն ունեցող ընտրողներին կտա քվեաթերթիկն ինքնուրույն լրացնելու հնարավորություն։
3. Քվեաթերթիկների տպագրումը և քվեատուփերի (հիմնական և շարժական քվեատուփերի) պատրաստումն ապահովում է ԿԸՀ-ն, իսկ մունիցիպալիտետի ներկայացուցչական մարմնի՝ սակրեբուլոյի (բացառությամբ Վրաստանի մայրաքաղաք Թբիլիսիի մունիցիպալիտետի ներկայացուցչական մարմնի՝ սակրեբուլոյի) ընտրությունների համար քվեաթերթիկներում գրանցվելիք տվյալների ճշգրտության համար պատասխանատու է համապատասխան ընտրատարածքային ընտրական հանձնաժողովը: Քվեաթերթիկները տպագրվում են ԿԸՀ-ի և ընտրատարածքային ընտրական հանձնաժողովների կողմից լիազորված անձանց և դիտորդների մշտական ​​հսկողության ներքո: Քվեաթերթիկների տպագրության գործընթացը դիտարկելու իրավունք ունեն (դրանց պատրաստման յուրաքանչյուր վայրում) համապատասխան ընտրական հանձնաժողովի կարգադրությամբ նշանակված հանձնաժողովի 2 անդամներ և սույն օրենքի հիման վրա գրանցված դիտորդական կազմակերպությունները, որոնք համաձայնության հիման վրա ներկայացնում են ոչ ավելի, քան 3 դիտորդ։ 
4. Համապատասխան կարգադրությունն ընդունելուց հետո երկօրյա ժամկետում, համապատասխան ընտրական հանձնաժողովը հրապարակում է տվյալներ քվեաթերթիկների տպագրման և քվեատուփերի պատրաստման վայրի, ինչպես նաև քվեաթերթիկների տպագրման և քվեատուփերի պատրաստման համար պատասխանատու անձանց մասին։
5. Քվեաթերթիկների տպագրման պատվերը կատարողը անձամբ է պատասխանատու, որ տպագրված և համապատասխան ընտրական հանձնաժողովին փոխանցված քվեաթերթիկների քանակը ճշգրիտ համապատասխանի պատվիրված քանակին, որ նրա մոտ չտպագրվեն և չտարածվեն ավելորդ քվեաթերթիկներ։ 
6. Ընտրական հանձնաժողովում քվեաթերթիկների պահպանման և ըստ նշանակության հատկացման համար անձամբ պատասխանատու են ընտրական հանձնաժողովի նախագահը և հանձնաժողովի քարտուղարը:
7. Քվեաթերթիկների ճշգրիտ հաշվառման նպատակով յուրաքանչյուր տեսակի քվեաթերթիկներ համարակալվում են հաջորդականությամբ (համարը նշվում է քվեաթերթիկի կողի վրա, քվեաթերթիկը և դրա կողը իրարից բաժանված են ծակոտկեն գծով) և էջակապված են 50-50 հատով նոթատետրերի տեսքով։ Յուրաքանչյուր նոթատետր ունի անվանաթերթ, որի վրա նշվում է քվեաթերթիկի տեսակը, տպագրված են սյւոնակներ նոթատետրի համարի, նոթատետրում եղած քվեաթերթիկների համարների, ընտրատարածքի և ընտրատեղամասի համարների և անվանումների համար, սյունակներ տեղամասային ընտրական հանձնաժողովի նախագահի և հանձնաժողովի այն անդամի (ընտրողների գրանցում իրականացնող) ստորագրությունների համար, ում հանձնվում է սույն նոթատետրը, ինչպես նաև՝ սյուակ չօգտագործված քվեաթերթիկների թիվը նշելու համար։ 
8. Յուրաքանչյուր տեղամասային ընտրական հանձնաժողովին փոխանցված հատուկ ծրարների թիվը հավասար է ընտրական տեղամասում ընտրողների ընդհանուր թվին, իսկ քվեաթերթիկների նոթատետրերի թիվը ընտրական տեղամասում ընտրողների ընդհանուր քանակի 50-ի բազմապատիկ թվին:
9. ԿԸՀ-ը քվեարկությունից ոչ ուշ, քան 2 օր առաջ ընտրատարածքային ընտրական հանձնաժողովներին փոխանցում է  քվեաթերթիկները և հատուկ ծրարները: Իր հերթին, ընտրատարածքային ընտրական հանձնաժողովը քվեաթերթիկները և հատուկ ծրարները տեղամասային ընտրական հանձնաժողովներին փոխանցում է քվեարկության մեկնարկից ոչ ուշ, քան 12 ժամ առաջ։
10. Քվեաթերթիկների և հատուկ ծրարների քանակը ճշգրիտ հաշվառվում է: ԿԸՀ-ի կողմից ընտրատարածքային ընտրական հանձնաժողովին և ընտրատարածքային ընտրական հանձնաժողովի կողմից տեղամասային հանձնաժողովին քվեաթերթիկները և հատուկ ծրարները փոխանցելիս երկու օրինակից կազմվում է ընդունման-հանձնման ակտ, որում նշվում են դրանք փոխանցող և ընդունող հանձնաժողովների անվանումները, հատուկ ծրարների թիվը, քվեաթերթիկների տեսակը, քվեաթերթիկների թիվը (դրանց համարների և քվեաթերթիկների համարների նշմամբ), դրանք տրամադրող և ստացող անձանց ինքնությունը։ Ակտը ստորագրում են այդ փաստաթղթերը տվող և ստացող անձինք (ակտի մեկ օրինակը մնում է քվեաթերթիկները և հատուկ ծրարները փոխանցող հանձնաժողովում, իսկ մյուս օրինակը փոխանցվում է քվեաթերթիկները և հատուկ ծրարները ստացողին): Ընտրական հանձնաժողովի այն ներկայացուցիչը, որին հանձնվում են քվեաթերթիկները և հատուկ ծրարները, պարտավոր է պահանջել ընդունման-հանձնման ակտի մեկ օրինակը հանձնել համապատասխան ընտրատարածքային/տեղամասային ընտրական հանձնաժողովին։ Ընդունման-հանձնման ակտը հանրային տեղեկատվություն է:
11. Մինչ սույն հոդվածի 10-րդ կետում նշված ընդունման-հանձնման ակտը կազմելը ակտը ստորագրած կողմերը, քվեաթերթիկների վավերապայմանների համապատասխանությունը պարզելուց հետո, հաշվում են ընտրական քվեաթերթիկների քանակը և տվյալները գրանցում ակտում, դրանից հետո քվեաթերթիկները կրկին կապարակնքվում են, ինչը հաստատվում է կողմերի ստորագրություններով։
12. Քվեաթերթիկի առաջին էջում պետք է նշվի.
ա) ընտրության/հանրաքվեի անվանումը և ընտրության/հանրաքվեի ամսաթիվը, ամիսը, տարեթիվը, 
բ) ընտրատարածքի անվանումը և համարը,
գ) ընտրական տեղամասի համարը (քվեաթերթիկի կողին և հենց քվեաթերթիկի վրա),
դ) համամասնական ընտրակարգով ընտրությունների ժամանակ` ընտրություններին մասնակցող կուսակցության հերթական համարը և անվանումը, ինքնակառավարվող քաղաքի (այդ թվում, քաղաք Թբիլիսիի)/ինքնակառավարվող համայնքի քաղաքապետի/համայնքապետի և մեծամասնական  ընտրակարգով սակրեբուլոյի ընտրությունների ժամանակ՝ թեկնածուի հերթական համարը, ազգանունը, անունը, ներկայացնող ընտրական սուբյեկտի անվանումը։ Եթե ​​մեծամասնական թեկնածուն առաջադրված է ընտրողների նախաձեռնող խմբի կողմից, քվեաթերթիկում հերթական համարի հետ նշվում է «անկախ»,
ե) հանրաքվեի քվեաթերթիկում պետք է նշվի նաև քաղաքացիներին ուղղված հարցը՝ կապված հանրաքվեի ներկայացված հարցի հետ և այս հարցին պատասխանի հնարավոր տարբերակները՝ «այո» և «ոչ»,
զ) ընտրական քվեաթերթիկի լրացման կարգը, 
է) ընտրողներին գրանցում իրականացնող հանձնաժողովի անդամի ստորագրության տեղը,
ը) ընտրողներին գրանցում իրականացնող հանձնաժողովի անդամի կողմից հատուկ կնիքով քվեաթերթիկի վավերացման տեղը։ 
13. Եթե պարզվի, որ քվեաթերթիկը նախատեսված է այլ ընտրատեղամասի/ ընտրատարածքի համար կամ այն ​​չի համապատասխանում նշված քանակին կամ ունի տպագիր կամ այլ տեսակ  թերություն, ապա այդ մասին անհապաղ տեղեկացվում է վերադաս ընտրական հանձնաժողովին, իսկ համապատասխան ընտրական հանձնաժողովն իրավազոր է ակտի հիման վրա ամփոփիչ արձանագրության մեջ արձանագրել քվեաթերթիկների իրական քանակը։ 
14. (Հանվել է՝ 22.12.2022 թ., №2475):
15. Ընտրական սուբյեկտին ընտրությունից հանելու դեպքում քվեաթերթիկը տրամադրելիս քվեաթերթիկում ընտրական սուբյեկտի անվան/անվանման երկայնքով կդրվի «Ընտրությունից հանված է» դրոշմակնիքը:
16. Քվեաթերթիկը պետական ​​սեփականություն է: Քվեարկության օրը արգելվում է քվեարկության շենքից այն ինքնակամ դուրս հանել, տանել և ոչնչացնել։ 
17. Քվեաթերթիկը տպագրվում է պաշտպանիչ նշաններով թղթի վրա, որը պատվիրելու և գնելու իրավունք ունի միայն ԿԸՀ-ը։
18. Սույն հոդվածի 16-րդ կետով սահմանված արգելքը խախտելը, ինչպես նաև կեղծ քվեաթերթիկ տարածելը և կիրառելը քրեական հանցագործություն է և պատժվում է օրենքով սահմանված կարգով:
19. Տեղամասային ընտրական հանձնաժողովը քվեաթերթիկը/քվեաթերթիկները և հատուկ ծրարները հատկացնում է ընտրողների ցուցակի հիման վրա, Վրաստանի քաղաքացու անձը հաստատող էլեկտրոնային փաստաթուղթ (ID-քարտի), Վրաստանի քաղաքացու գործող ոչ էլեկտրոնային (տեղեկատվության էլեկտրոնային կրիչ չունեցող) վկայական կամ Վրաստանի քաղաքացու անձնագիր  ներկայացնելու դեպքում։ 
20. Քվեարկության օրը յուրաքանչյուր ընտրողին տրվում է մեկ հատուկ ծրար և համապատասխան թվով քվեաթերթիկներ:
21. Վրաստանի խորհրդարանի ընտրությունների ժամանակ ընտրողին տրվում է ընտրությունների համար նախատեսված ընտրական քվեաթերթիկ։
22. Քվեաթերթիկ(ներ)ի տրամադրումը ընտրողների գրանցում իրականացնողը հաստատում է ընտրողների ցուցակում ստորագրությամբ։ 
23. Ընտրողը քվեաթերթիկ(ներ)ի ստացումը հաստատում է   ընտրողների ցուցակում ստորագրությամբ։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի դեկտեմբերի 13-ի օրգանական օրենք №3904 – կայք, 28.12.2023թ.

Հոդված 64. Ընտրողների նշմարումը
1. Բոլոր ընտրական տեղամասերում (բացառությամբ սույն հոդվածի 5-րդ կետով նախատեսված դեպքերի) իրականացվում է ընտրողների նշմարում, ինչը ենթադրում է աչքի համար անտեսանելի և մարդու առողջության համար անվնաս քիմիական ներկի քսում ընտրողի աջ ձեռքի բթամատի կամ ցուցամատի եղունգի վրա (նշված գործողության կատարման անհնարինության դեպքում՝ աջ ձեռքի մեկ այլ մատի եղունգի վրա, իսկ դրա անհնարինության դեպքում՝ նույն կարգով ձախ ձեռքի վրա)։ 
2. Ընտրողը նշմարման ստուգման ընթացակարգն անցնում է քվեարկության սենյակ մտնելիս ընտրական հանձնաժողովի համապատասխան անդամի մոտ, որը հատուկ սարքով լուսավորում է նշմարման տեղը և նրանից հետո, երբ համոզվում է, որ ընտրողը չունի նշմարում, նրանք տալիս է քվեարկությանը մասնակցելու իրավունք։ Եթե ​​սարքը բացահայտի, որ ընտրողն արդեն ունի նշմարում, նրան կարգելվի մասնակցել քվեարկությանը և նրա ով լինելը  կգրանցվի գործավարության մատյանում։ 
3. Ընտրողը, որ կանցնի նշմարման ստուգման ընթացակարգ, կտեղափոխվի գրանցման սեղանի մոտ, որտեղ գրանցում իրականացնողը կիրականացնի նրա նշմարում, և նա կստանա քվեաթերթիկ(ներ)ը: Նշմարման ընթացակարգն անցնելուց հրաժարվելու դեպքում ընտրողը չունի քվեարկությանը մասնակցելու իրավունք, և նրան չի/չեն տրվի քվեաթերթիկ(ներ)։
4. Եթե ընտրական հանձնաժողովի անդամը, ընտրատեղամասում գտնվող դիտորդը և (կամ) ընտրական սուբյեկտի ներկայացուցիչը կասկած ունենա նշմարման կամ դրա ստուգման ընթացակարգի պատճառով, նա իրավազոր է պահանջել սույն հոդվածի 2-րդ և (կամ)  3-րդ կետով նախատեսված ընթացակարգի կրկին իրականացում։ Նշված անձինք իրավունք ունեն պահանջելու համապատասխան արձագանք նշմարման ընթացակարգի խախտման ցանկացած դրսևորման վերաբերյալ:
5. Նշմարում չի կիրառվում քրեակատարողական հիմնարկներում, հիվանդանոցներում և ստացիոնար բուժման այլ հաստատություններում (հիվանդների նկատմամբ):
6. Նշմարման ընթացակարգն անցած և քվեարկությանը մասնակցած ընտրողն իրավունք չունի կրկին մասնակցել քվեարկությանը նույն կամ մեկ այլ ընտրական տեղամասում:
7. Սույն հոդվածի պահանջները խախտող անձը կրում է Վրաստանի օրենսդրությամբ սահմանված պատասխանատվություն:
Վրաստանի 2015 թվականի մայիսի 1-ի №3562 օրգանական օրենք – կայք, 18.05.2015թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 65. Քվեարկության անցկացումը
1. Յուրաքանչյուր ընտրող քվեարկում է անձամբ։ Թույլ չի տրվում քվեարկել այլ անձի փոխարեն։
2. Քվեարկության ընթացակարգն իրականացվում է հետևյալ կարգի և հաջորդականության պահպանմամբ․ 
ա) ընտրողը քվեարկության սենյակ մտնելիս անցնում է նշմարման ստուգման ընթացակարգը․ եթե ​​ընտրողը չունենա նշմարում, նրան կտրվի քվեարկությանը մասնակցելու իրավունք։ Քվեարկության սենյակում ընտրողների հոսքը կարգավորող հանձնաժողովի անդամը ընտրողին քվեարկության սենյակ կթողնի միայն այն դեպքում, եթե նա իրեն ներկայացնի Վրաստանի քաղաքացու էլեկտրոնային անձը հաստատող վկայական (ID-քարտ), Վրաստանի քաղաքացու անձը հաստատող գործող ոչ էլեկտրոնային վկայական (տեղեկատվության էլեկտրոնային կրիչ չունեցող)  կամ Վրաստանի քաղաքացու անձնագիր և ընտրողի համար նախատեսված գրանցման սեղանի մոտ չի գտնվում ոչ ավելի, քան երկու ընտրող,
բ) քվեարկության սենյակ մտած ընտրողը գնում է այն գրանցման սեղանի մոտ, որին պատկանում է ընտրողների ցուցակում ընդգրկված իր ազգանվան առաջին տառը, և ընտրողների գրանցում իրականացնող հանձնաժողովի անդամին ներկայացնում է Վրաստանի քաղաքացու էլեկտրոնային անձը հաստատող վկայական (ID-քարտ), Վրաստանի քաղաքացու անձը հաստատող գործող ոչ էլեկտրոնային վկայական (տեղեկատվության էլեկտրոնային կրիչ չունեցող)   կամ Վրաստանի քաղաքացու անձնագիր։  Ընտրողներին գրանցում իրականացնող հանձնաժողովի անդամը ստուգում է ներկայացված փաստաթղթում տվյալ ընտրողի գրանցման տվյալների համապատասխանությունն ընտրողների ցուցակում առկա լուսանկարներին։ Համապատասխանությունը հաստատվելու դեպքում ընտրողների գրանցում իրականացնող հանձնաժողովի անդամը կատարում է ընտրողի նշմարում և ստորագրում է ընտրողների ցուցակի համապատասխան սյունակում, որից հետո ընտրողը ստորագրությամբ հաստատում է քվեաթերթիկի/քվեաթերթիկների ստացումը: Քվեաթերթիկը/ քվեաթերթիկները տրամադրելիս ընտրողների գրանցում իրականացնող հանձնաժողովի անդամը համապատասխան սյունակում ստորագրում է նրա դիմերեսի համապատասխան սյունակում և հատուկ կնիքով վավերացնում է քվեաթերթիկ(ներ)ը,
գ) քվեաթերթիկ(ներ)ը վավերացնելուց հետո ընտրողը մտնում է գաղտնի քվեարկության խցիկ և սույն օրենքով սահմանված կարգով լրացնում է քվեաթերթիկ(ներ)ը։ Քվեաթերթիկ(ներ)ը լրացնելուց հետո ընտրողը պետք է այնպես ծալի այն (դրանք), որպեսզի չերևա, թե ում օգտին է քվեարկել, 
դ) ընտրողը ծալված քվեաթերթիկ(ներ)ով գնում է առանձին դրված սեղանի մոտ, որտեղից ինքնուրույն վերցնում է հատուկ ծրար և նրա մեջ զետեղում քվեաթերթիկ(ներ)ը։ Միայն ընտրողն է իրավազոր քվեաթերթիկ(ներ)ը դնել հատուկ ծրարի մեջ: Ընտրական հանձնաժողովի անդամն իրավունք չունի բացելու լրացված քվեաթերթիկ(ներ)ը կամ այլ կերպ խախտելու քվեարկության գաղտնիությունը,
ե) չի կարելի, որ քվեատուփին  միաժամանակ մոտենան մեկից ավելի ընտրողներ, 
զ) քվեատուփի մոտ մշտապես պետք է գտնվի քվեատուփը և հատուկ ծրարները վերահսկող հանձնաժողովի անդամը։ Նա պետք է փակած պահի ծրարը տուփի մեջ գցելու ճեղքը, որը պետք է բացի միայն այն ժամանակ, երբ կհամոզվի, որ ընտրողի ձեռքին միայն մեկ ծրար կա,
է) քվեարկության ավարտից հետո կապարակնքվում է քվեատուփի մեջ հատուկ ծրարը գցելու ճեղքը։ 
21. Եթե սույն հոդվածի 2-րդ կետի «բ» ենթակետով նախատեսված ստուգման ընթացքում հաստատվում է, որ ներկայացված փաստաթղթում/փաստաթղթերում նշված ընտրողի գրանցման տվյալները (բացառությամբ լուսանկարի) համապատասխանում են ընտրողների ցուցակում եղած տվյալներին, սակայն ընտրողների գրանցում իրականացնողը այս ընտրողի դեմքը և ներկայացված փաստաթղթում կամ ընտրացուցակում եղած լուսանկարն իրար անհամապատասխան է համարում, նա դիմում է տեղամասային ընտրական հանձնաժողովի նախագահին, որը սույն հոդվածի 22 կետով սահմանված ընթացակարգը կատարելուց հետո ընտրողին կտա քվեարկությանը մասնակցելու իրավունք:
22. Եթե տեղամասային ընտրական հանձնաժողովի նախագահը.
ա) հաստատել է սույն հոդվածի 21 կետում նշված անհամապատասխանությունը, տեղամասային ընտրական հանձնաժողովի քարտուղարը գործավարության մատյանում դրա համար հատկացված էջում գրառում է կատարում, որտեղ նշում է անհամապատասխանության փաստը, ընտրողի անունը, ազգանունը և նրա հերթական համարը ընտրողների ցուցակում։ Այս գրառումը հաստատվում է տեղամասային ընտրական հանձնաժողովի նախագահի և հանձնաժողովի քարտուղարի ստորագրություններով։ Տեղամասային ընտրական հանձնաժողովի քարտուղարը գործավարության մատյանին կցում է ընտրողի ներկայացրած փաստաթղթի ֆոտոպատճենը, որը  վավերացնում է իր ստորագրությամբ,
բ) չի հաստատել սույն հոդվածի 21 կետում նշված անհամապատասխանությունը, սակայն նրան չի համաձայնել ընտրողների գրանցում իրականացնողը, որը բացահայտել էր անհամապատասխանությունը, գործավարության մատյանում դրա համար հատկացված էջում նա գրում է իր առանձնահատուկ կարծիքը և ստորագրում է այն, որից հետո նույն տեղում գրում է ընտրողի անունը, ազգանունը ընտրողների ցուցակում նրա հերթական համարը և գրառումը հաստատում է իր ստորագրությամբ։ Տեղամասային ընտրական հանձնաժողովի քարտուղարը գործավարության մատյանին կցում է ընտրողի կողմից ներկայացված փաստաթղթի ֆոտոպատճենը, որը վավերացնում է իր ստորագրությամբ։
3. Քվեաթերթիկը լրացնելիս արգելվում է այլ անձի ներկայությունը: Ընտրողը, որը չի կարող ինքնուրույն լրացնել քվեաթերթիկը, իրավունք ունի գաղտնի քվեարկության խցիկում իրեն օգնելու   հրավիրել ցանկացած անձի, բացառությամբ.
ա) ընտրական հանձնաժողովի անդամի,
բ) թեկնածուի,
գ) ընտրական սուբյեկտի ներկայացուցչի,
դ) դիտորդի,
ե) մամուլի և զանգվածային լրատվտվության այլ միջոցների ներկայացուցչի։ 
4. Եթե ընտրողը կամ տեղամասային ընտրական հանձնաժողովի անդամը վնասել է քվեաթերթիկը կամ հատուկ ծրարը, ապա այդ մասին պետք է տեղեկացնի տեղամասային ընտրական հանձնաժողովի նախագահին, հանձնի վնասված քվեաթերթիկը/հատուկ ծրարը և ստանա նորը։ Ընտրողի ներկայությամբ կկտրվի վնասած քվեաթերթիկի/հատուկ ծրարի անկյունը, վրան կգրվի «Վնասված է», տեղամասային ընտրական հանձնաժողովի նախագահը կստորագրի և կպահպանվի առանձին։
5. Տեղամասային ընտրական հանձնաժողովի անդամները և քվեարկության շենքում գտնվելու իրավունք ունեցող անձինք իրավունք ունեն ընտրողից մինչև գաղտնի քվեարկության խցիկ մտնելը և քվեաթերթիկ(ները) հատուկ ծրարի մեջ դնելը պահանջել ցույց տալ, որ նա ձեռքում ունի միայն սույն օրենքով սահմանված քանակի քվեաթերթիկ և հատուկ ծրար։ Ընտրողը պարտավոր է կատարել այս պահանջը։
6. Տեղամասային ընտրական հանձնաժողովի քարտուղարը պարտավոր է քվեարկության օրը երկու անգամ՝ ժամը 12:00-ին և 17:00-ին, երկու անգամ հաշվել ընտրացուցակում քվեարկությանը մասնակցող ընտրողների ստորագրությունների թիվը և համապատասխան ժամանակի նշումով այդ թիվը մուտքագրել տեղամասային ընտրական հանձնաժողովի ցուցադրական արձանագրության մեջ և գործավարության մատյանում։
7. Եթե քվեարկության ընթացքում խախտվում է քվեատուփի կապարակնիքի ամբողջականությունը, ապա տեղամասային ընտրական հանձնաժողովը դադարեցնում է քվեարկության գործընթացը և կարգադրությամբ որոշում է կայացնում քվեատուփը կրկին կապարակնքելու և քվեարկությունը շարունակելու մասին:
8. Քվեարկության շենքը փակվում է ժամը 20:00-ին։ Այս պահին հերթում կանգնած ընտրողները կարող են քվեարկել, ինչի համար տեղամասային ընտրական հանձնաժողովի նախագահին հանձնարարությամբ հանձնաժողովի անդամներից մեկը գրանցում է հերթում կանգնած ընտրողների անուն-ազգանունները, նրանց քանակը հայտնում տեղամասային ընտրական հանձնաժողովի նախագահին, իսկ հանձնաժողովի քարտուղարը գործավարության մատյանում նշում է հերթում կանգնած ընտրողների թիվը։ Տեղամասային հանձնաժողովի նախագահը հայտարարում է, որ քվեարկությանը կարող են մասնակցել միայն հերթում կանգնած ընտրողները։
9. Ընտրատեղամասը փակելուց հետո բացառիկ դեպքում ստեղծված տեղամասային ընտրական հանձնաժողովի իրավազոր անձինք ընտրատարածքային ընտրական հանձնաժողովի կողմից նախապես սահմանված ընտրատեղամասի քվեարկության շենք են բերում բացառիկ դեպքում ստեղծված ընտրատեղամասի քվեարկության տուփը և   ընտրական փաստաթղթերը:
Վրաստանի 2014 թվականի ապրիլի 17-ի №2289 օրգանական օրենք – կայք, 17 ապրիլի 2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի դեկտեմբերի 13-ի օրգանական օրենք №3904 – կայք, 28.12.2023թ.

Հոդված 66. Քվեարկությունը շարժական քվեատուփով
1. Շարժական քվեատուփի միջոցով քվեարկության ընթացակարգը սկսվում է քվեարկության օրը ժամը 9:00-ից և ավարտվում ժամը 19:00-ին: Շարժական քվեատուփը պետք է ընտրատեղամաս վերադարձվի ոչ ուշ, քան ժամը 20:00-ն։
2. Շարժական քվեատուփի միջոցով քվեարկելու իրավունք ունեն սույն օրենքի 33-րդ հոդվածով սահմանված անձինք:
3. Քվեարկության օրվա ժամը 9-ից տեղամասային ընտրական հանձնաժողովի նախագահը շարժական քվեատուփն ուղեկցող ընտրական հանձնաժողովի անդամներին է փոխանցում շարժական քվեատուփի ցուցակը, հատուկ ծրարները և ընտրողների գրանցում իրականացնողի կողմից ստորագրությամբ և հատուկ կնիքով վավերացված անհրաժեշտ թվով քվեաթերթիկներ։ 
4. Քվեարկությանը մասնակցում են վիճակահանությամբ որոշված տեղամասային ընտրական հանձնաժողովի 2 անդամներ և տեղամասում գտնվելու իրավունք ունեցող անձինք՝ ըստ իրենց ցանկության։
5. Շարժական քվեատուփի միջոցով քվեարկելիս ավտոմեքենայից օգտվելու դեպքում տեղամասային ընտրական հանձնաժողովը պարտավոր է մեքենայում տեղ հատկացնել քվեարկությանը մասնակցելու իրավունք ունեցող անձանցից վիճակահանությամբ որոշված 2 վերահսկողների համար։ 
6. Ընտրողը (բացառությամբ սույն օրենքի 33-րդ հոդվածի առաջին կետի «դ» ենթակետում նշված անձանց) քվեարկում է շարժական քվեատուփով, եթե նրա փաստացի գտնվելու վայրը պատկանում է այն ընտրատեղամասի տարածքին, որտեղ նա հաշվառված է:
7. Ըստ ընտրողի գտնվելու վայրի քվեարկություն անցկացնելու համար օգտագործվում է մեկ թափանցիկ շարժական քվեատուփ: Տեղամասային ընտրական հանձնաժողովի քարտուղարը գործավարության մատյանում նշում է, թե քանի քվեաթերթիկ և հատուկ ծրար է տրվել շարժական քվեատուփը ուղեկցող ընտրական հանձնաժողովի անդամներին։ Քվեարկության ավարտից հետո շարժական քվեատուփի մեջ եղած և չօգտագործված քվեաթերթիկների ու հատուկ ծրարների քանակությունները համեմատության համար կգումարվեն։  Նշված ընթացակարգի ավարտից հետո մնացած չօգտագործված  քվեաթերթիկների և հատուկ ծրարների անկյունը կկտրվի, վրան կգրվի «Վնասված է», կստորագրի տեղամասային ընտրական հանձնաժողովի նախագահը, և դրանք առանձին կպահպանվեն։ Շարժական քվեատուփի միջոցով քվեարկության գործընթացի նկատմամբ տարածվում են բոլոր ընթացակարգերը, որոնք կապված են ընտրատեղամասում քվեարկելու և ընտրողի նշմարման հետ։ Ինչպես նաև, նոյնական են ներկայացուցչի և դիտորդի լիազորությունները։ 
8. Եթե մունիցիպալիտետի մարմինների ընտրությունների ժամանակ, սույն օրենքի 33-րդ հոդվածով նախատեսված դեպքերում, ընտրողի հաշվառման վայրը և ընտրողի փաստացի գտնվելու վայրը պատկանում են նույն տեղական ընտրատարածքին, ընտրողին տրվում է համամասնական և մեծամասնական ընտրակարգով անցկացվող ընտրություններին մասնակցելու իրավունք և նրան հատկացվում է համապատասխան քվեաթերթիկ ու հատուկ ծրար։ Հակառակ դեպքում ընտրողին (բացառությամբ սույն օրենքի 33-րդ հոդվածի առաջին մասի «դ» ենթակետում նշված անձանց) տրվում է միայն համամասնական ընտրակարգով անցկացվող ընտրություններին մասնակցելու իրավունք։
9. Սույն հոդվածի 8-րդ կետով նախատեսված քվեարկության ընթացակարգն իրականացնում է այն տեղամասային ընտրական հանձնաժողովը, որի տարածքում տեղակայված է զորամասը, հիվանդանոցը կամ ստացիոնար բուժման այլ հաստատությունը կամ ազատազրկման վայրը, որտեղ գտնվում է ընտրողը:
10. Շարժական քվեատուփի ճեղքը քվեարկությունն ավարտվելուց հետո այնպես է կապարակնքվում, որ անհնար լինի առանց կապարակնիքը վնասելու բացել այն:
11. Քվեարկության օրը այլ պետությունում գտնվող ընտրողի համար չի անցկացվում շարժական քվեատուփի միջոցով քվեարկության ընթացակարգ։ 
Վրաստանի 2013 թվականի սեպտեմբերի 20-ի №1273 օրգանական օրենք – կայք, 02.10.2013թ.
Վրաստանի 2016 թվականի հունիսի 22-ի №5441 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 67. Մինչև քվեատուփը բացելն իրականացվելիք ընթացակարգերը
1. Քվեարկության ավարտից հետո տեղամասային ընտրական հանձնաժողովի նախագահը սույն օրենքի 61-րդ հոդվածի 2-րդ կետի «գ» ենթակետով սահմանված կարգով վիճակահանությամբ կընտրի առնվազն 3 հաշվող, իսկ դիտորդներն իրենց կազմից փոխադարձ համաձայնությամբ կընտրեն ոչ ավելի, քան 2 վերահսկող (եթե դիտորդները չկարողանան համաձայնության գալ, նրանցից 2 վերահսկող վիճակահանությամբ կորոշի տեղամասային ընտրական հանձնաժողովի նախագահը):
2. Ընտրատեղամասում գտնվող ներկայացուցիչներից հանձնաժողովի նախագահը վիճակահանությամբ կորոշի ոչ ավելի, քան 2 ներկայացուցիչ, որոնք  հանձնաժողովի անդամների վիճակահանությամբ որոշված հաշվողների հետ մասնակցում են վավեր և (կամ)  անվավեր քվեաթերթիկների հաշվման գործընթացին։ Բացի այդ, այդ ներկայացուցիչների վիճակահանությանը չեն մասնակցում այն ​​ընտրական սուբյեկտների ներկայացուցիչները, որոնց կողմից նշանակված հանձնաժողովի անդամները նույնպես վիճակահանությամբ որոշված հաշվողներ են։ 
3. Հաշվողները հաջորդաբար հաշվում են ըստ ընտրողների միասնական ու հատուկ ցուցակների և շարժական քվեատուփի ցուցակի քվեարկությանը մասնակցած ընտրողների ընդհանուր թիվը։ Ընտրատեղամասային ընտրական հանձնաժողովի քարտուղարն անհապաղ արդյունքները գրանցում է ցուցադրական արձանագրության մեջ և գործավարության մատյանում, որից հետո առանձին-առանձին փաթաթեթավորում և կապարակնքում է ընտրողների միասնական, հատուկ և շարժական քվեատուփերի ցուցակները։
4. Հանձնաժողովի քարտուղարը կտրում է չօգտագործված քվեաթերթիկների անկյունը։ Չօգտագործված և վնասված քվեաթերթիկները փաթեթավորվում են առանձին-առանձին փաթեթներով: Յուրաքանչյուր փաթեթի վրա պետք է նշվի ընտրատեղամասի անվանումը և համարը, քվեաթերթիկների տեսակը:
5. Փաթեթները պետք է կապարակնքվեն և դրանք պետք է ստորագրեն հաշվողները և տեղամասային ընտրական հանձնաժողովի նախագահը:
51. Վերոնշյալ ընթացակարգերն ավարտվելուն պես տեղամասային ընտրական հանձնաժողովի քարտուղարը հաշվառում է սույն օրենքի 65-րդ հոդվածի 22 կետով նախատեսված դեպքերի քանակը, գործավարության մատյանին կցված փաստաթղթերի քանակը և համապատասխան տվյալները գրանցում է գործավարության մատյանում, որից հետո  կփաթեթավորի և կկապարակնքի այս փաստաթղթերը, փաթեթի վրա կնշի ընտրական տեղամասի համարը, փաստաթղթերի տեսակը և կստորագրի կապարակնքված փաթեթը։
6. Բացառիկ դեպքում ստեղծված ընտրական տեղամասում քվեարկության ընթացակարգն անցկացվում է ընդհանուր ընթացակարգերի պահպանմամբ: Քվեարկության ավարտից հետո, բացառիկ դեպքում ստեղծված տեղամասային ընտրական հանձնաժողովը կապարակնքում է քվեատուփի ճեղքը, ընտրողների ցուցակը, չօգտագործված և վնասած քվեաթերթիկները։ Քվեատուփը, ընտրողների ցուցակը, կապարակնքված չօգտագործված և վնասված քվեաթերթիկները տեղամասային ընտրական հանձնաժողովի հրապարակած կարգադրության հիման վրա անհապաղ փոխանցվում են նախապես որոշված ​​ընտրական տեղամաս (հիմնական ընտրական տեղամաս):
7. Հիմնական ընտրատեղամասը սույն հոդվածի 8-րդ կետով սահմանված կանոնների համաձայն բացում է բացառիկ դեպքում ստեղծված ընտրատեղամասի քվեատուփը և դրանում գտնվող հատուկ ծրարներն ու քվեաթերթիկները խառնում է հիմնական տեղամասի հատուկ ծրարներին և քվեաթերթիկներին։ 
8. Բացառիկ դեպքում ստեղծված ընտրական տեղամասի քվեատուփը բացվում է նրանից հետո, երբ կբացվեն հիմնական ընտրատեղամասի   շարժական և հիմնական քվեատուփերը։ Հիմնական ընտրական տեղամասի և բացառիկ դեպքում ստեղծված ընտրական տեղամասի արդյունքները ձևակերպվում են մեկ ամփոփիչ արձանագրությամբ։
9. Սույն հոդվածի 5-րդ և 51 կետերով սահմանված պահանջները չկատարելու համար պատասխանատվություն է կրում տեղամասային ընտրական հանձնաժողովի նախագահը:
Վրաստանի 2012 թվականի հունիսի 28-ի №6571 օրգանական օրենք – կայք, 28․06․2012թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․2014թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 68. Քվեատուփը բացելը
1. Տեղամասային ընտրական հանձնաժողովի նախագահը տեղամասային ընտրական հանձնաժողովի անդամների և քվեարկության շենքում գտնվելու իրավունք ունեցող անձանց ներկայությամբ ստուգում է քվեատուփի վրա կապարակնիքի ամբողջականությունը:
2. Եթե պարզվի, որ կապարակնիքի ամբողջականությունը խախտված է, սակայն տեղամասային ընտրական հանձնաժողովը համարում է, որ դա չի առաջացրել սույն օրենքի պահանջների խախտում, ապա տեղամասային ընտրական հանձնաժողովի կարգադրությամբ շարունակվում է քվեարկության արդյունքների ամփոփման ընթացակարգը։ Հակառակ դեպքում քվեատուփը կապարակնքվում է, և տեղամասային ընտրական հանձնաժողովի կարգադրությունը և կապարակնքված քվեատուփն անհապաղ փոխանցվում են վերադաս ընտրատարածքային ընտրական հանձնաժողովին։
3. Հաշվողներն առանձին դրված սեղանի վրա են տեղափոխում քվեատուփերը և  այնպես են տեղ զբաղեցնում, որ դիմացի կողմում, երկու մետր հեռավորության վրա գտնվեն տեղամասային ընտրական հանձնաժողովի անդամները և քվեարկության շենքում գտնվելու իրավունք ունեցող անձինք։ Այս հաշվողների կողքին կանգնում են դիտորդներից որոշված երկու վերահսկող և երկու ներկայացուցիչ։ 
4. Տեղամասային ընտրական հանձնաժողովը առաջինը բացում է շարժական քվեատուփը։ Հաշվողները շարժական քվեատուփի մեջ եղած հատուկ ծրարները դնում են սեղանի վրա, ստուգում են շարժական քվեատուփում ստուգողական թերթի առկայությունը և համեմատում տեղամասային ընտրական հանձնաժողովում համեմատության համար պահված ստուգողական թերթի հետ։ Եթե ​​ստուգողական թերթերի միջև տարբերություն հայտնաբերվի կամ շարժական քվեատուփում չգտնվի ստուգողական թերթը, բոլոր հատուկ ծրարները և ընտրական քվեաթերթիկները կփաթեթավորվեն մեկ փաթեթով, վրան կգրվի «Անվավեր է», և ընտրատեղամասում քվեարկության և ձայները հաշվելու ընթացակարգերն ավարտվելուց հետո կփոխանցվեն վերադաս ընտրատարածքային ընտրական հանձնաժողովին: Տվյալ ընթացակարգերն ավարտվելուց հետո   հաշվողները բացում են հիմնական քվեատուփը։
5. Հաշվողները հիմնական քվեատուփի մեջ եղած հատուկ ծրարներն ու քվեաթերթիկները տեղադրում են առանձին դրված սեղանի վրա, ստուգում են հիմնական քվեատուփում ստուգողական թերթի առկայությունը և այն համեմատում տեղամասային ընտրական հանձնաժողովի նախագահի կողմից պահվող ստուգողական թերթի հետ: Եթե ստուգողական թերթերի միջև տարբերություն հայտնաբերվի կամ հիմնական քվեատուփի մեջ չլինի ստուգողական թերթը, բոլոր հատուկ ծրարները և քվեաթերթիկները կփաթեթավորվեն, կկապարակնքվեն, կկազմվի համապատասխան արձանագրություն և անհապաղ կփոխանցվեն վերադաս ընտրատարածքային ընտրական հանձնաժողովին: Եթե ​​ամեն ինչ կարգին լինի, հաշվողներն իրար են խառնում հիմնական ու շարժական քվեատուփերից դատարկած հատուկ ծրարներն ու սկսում են հաշվել քվեաթերթիկները։

Հոդված 69. Ձայները հաշվելը
1. Տեղամասային ընտրական հանձնաժողովը քվեաթերթիկները հաշվում է հետևյալ կարգի պահպանմամբ․
ա) առաջին   հաշվողը ծրարից հանում է քվեաթերթիկը, հայտարարում է, թե ում օգտին է քվեարկվել, և մի տեսակի քվեաթերթիկը փոխանցում է երկրորդ հաշվողին, երկրորդ տեսակինը՝ երրորդ հաշվողին և այլն, իսկ հատուկ ծրարը դնում է առանձին։ Հաշվողները քվեաթերթիկները դասավորում են առանձին-առանձին՝ ըստ յուրաքանչյուր ընտրական սուբյեկտին տրված ձայների, 
բ) առանձին են դրվում չսահմանված նմուշի և հաշվողների կողմից անվավեր համարված քվեաթերթիկները, առանձին՝ այն քվեաթերթիկները, որոնց վավեր լինելը համարվել է կասկածելի։
2. Դիտորդներից որոշված մեկ վերահսկողը կանգնում է սույն հոդվածի առաջին կետի «ա» ենթակետում նշված երկրորդ հաշվողի կողքին, իսկ երկրորդ վերահսկողը՝ նույն ենթակետում նշված երրորդ հաշվողի մոտ։ Նրանք իրավունք ունեն հետևելու հաշվման ողջ ընթացակարգին, մատնանշելու սխալը, պահանջելու, որ սխալը շտկվի, իսկ պահանջը չկատարելու դեպքում՝ բողոքարկելու տեղամասային ընտրական հանձնաժողովի գործողությունը վերադաս ընտրատարածքային հանձնաժողով, իսկ հետո՝ դատարան։ Քվեարկության շենքում գտնվելու իրավունք ունեցող անձինք իրավունք ունեն հաշվողին ցուցում տալ առանձին դնել այն քվեաթերթիկները, որոնց վավեր լինելը համարվել է կասկածելի։
3. Սահմանված նմուշի քվեաթերթիկը միայն այն դեպքում է համարվում անվավեր, եթե.
ա) քվեաթերթիկը վավերացված չէ ընտրողների գրանցում իրականացնողի ստորագրությամբ և հատուկ կնիքով,
բ) անհնար է որոշել, թե որ ընտրական սուբյեկտի օգտին է քվեարկել ընտրողը,
գ) հատուկ ծրարում հայտնաբերվել են սահմանված քանակից ավել  քվեաթերթիկներ,
դ) հատուկ ծրարը սահմանված նմուշի չէ, 
ե) քվեաթերթիկը քվեատուփում հայտնվել է առանց հատուկ ծրարի,
զ) քվեաթերթիկը նախատեսված էր այլ ընտրական տեղամասի համար։
4. Ընտրողի կողմից   կամքն արտահայտելուց հետո քվեաթերթիկում ցանկացած ձևով ուղղում, փոփոխություն կամ լրացում կատարելը առաջացնում է պատասխանատվություն Վրաստանի օրենսդրությամբ սահմանված կարգով:
5. Բոլոր քվեաթերթիկները տեսակավորելուց հետո ստուգվում են այն քվեաթերթիկները, որոնց իսկությունը համարվել է կասկածելի։ Յուրաքանչյուր քվեաթերթիկի վավերականությունը քվեարկությամբ որոշում է տեղամասային ընտրական հանձնաժողովը։ Վավեր համարվող քվեաթերթիկն ավելացվում է վավեր համարված քվեաթերթիկների տրցակին, իսկ անվավեր համարված քվեաթերթիկը՝ անվավեր համարված քվեաթերթիկների տրցակին։ 
6. Սույն հոդվածի 5-րդ կետում նշված ընթացակարգի ավարտից հետո հաշվվում են անվավեր համարվող քվեաթերթիկները և դրանց վրա գրվում է «Անվավեր է»։ Այս քվեաթերթիկները փաթեթավորվում են, այն ստորագրում են հաշվողները և տեղամասային ընտրական հանձնաժողովի նախագահը, և տեղամասային ընտրական հանձնաժողովի քարտուղարն անմիջապես նշում է դրանց թիվը ցուցադրական արձանագրության մեջ և գործավարության մատյանում։ Մեկ այլ տեղամասի համար նախատեսված անվավեր քվեաթերթիկները փաթեթավորվում են առանձին փաթեթով, և դրանց թիվը նշվում է միայն գործավարության մատյանում։
7. Քվեաթերթիկների յուրաքանչյուր փաթեթ պետք է փաթեթավորվի և կապարակնքվի համապատասխան չափի ծրարի մեջ: Փաթեթի վրա պետք է գրվի ընտրատեղամասի համարը, քվեաթերթիկների տեսակը և քանակը։
8. Սույն հոդվածի 7-րդ կետում նշված ընթացակարգն ավարտելուց հետո հաշվվում է յուրաքանչյուր ընտրական սուբյեկտի օգտին տրված ձայների քանակը, և քվեաթերթիկները փաթեթավորվում են նույն հոդվածի 9-րդ կետում նկարագրված կարգով: Յուրաքանչյուր ընտրական սուբյեկտին պատկանող քվեաթերթիկների տրցակը առանձին պետք է փաթեթավորվի և կապարակնքվի: Ընտրական սուբյեկտների կողմից ստացած ձայների թիվը տեղամասային ընտրական հանձնաժողովի քարտուղարն անհապաղ գրանցում է ցուցադրական արձանագրության մեջ և գործավարության մատյանում։ 
9. Յուրաքանչյուր 10 քվեաթերթիկ կապվում է մետաղյա կարիչով, և յուրաքանչյուր փաթեթի վրա, ինչպես ամբողջականի, այնպես էլ ոչ ամբողջականի վրա գրվում է կապված   քվեաթերթիկների քանակը: Այս կապոցները, իրենց հերթին, կապվում են առանձին տրցակով։ Քվեաթերթիկների կապոցների տրցակի վրա պետք է գրված լինի  ընտրական տեղամասի անվանումը և համարը, ընտրական սուբյեկտի (ընտրական սուբյեկտների) մասին տվյալները (անվանումը, անունը և ազգանունը) և նրա (նրանց) կողմից ստացված ձայների քանակը, ինչպես նաև այս տրցակի մեջ դրված քվեաթերթիկների քանակը։ Սույն պահանջը չկատարելու պատասխանատվությունը կրում է տեղամասային ընտրական հանձնաժողովի նախագահը։
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 70. Քվեարկության և ընտրությունների արդյունքների ամփոփիչ արձանագրությունը
1. Քվեարկության և ընտրությունների արդյունքներն արտացոլվում են ԿԸՀ, ընտրատարածքային և տեղամասային ընտրական հանձնաժողովների քվեարկության և ընտրությունների արդյունքների ամփոփիչ արձանագրություններում:
2. Ամփոփիչ արձանագրությունը քվեարկությունը և ընտրությունների արդյունքները հաստատող անհատական ​​վարչաիրավական ակտ է: Ամփոփիչ արձանագրությունը և սույն օրենքով սահմանված կարգով վավերացված դրա պատճենն ունեն նույն իրավաբանական ուժը:
3. Արգելվում է ամփոփիչ արձանագրության մեջ ներառված տվյալներն ուղղել: Նման ամփոփիչ արձանագրության անվավերության հարցը քննարկում է վերադաս ընտրական հանձնաժողովը։ Ամփոփիչ արձանագրության մեջ ներառված տվյալների ուղղումն առաջացնում է համապատասխան ընտրական հանձնաժողովի նախագահի և համապատասխան ընտրական հանձնաժողովի քարտուղարի պատասխանատվություն սույն օրենքով սահմանված կարգով:
4. Եթե ամփոփիչ արձանագրությունը լրացնելիս սխալ է թույլ տրվել, այն ուղղելու համար, ամփոփիչ արձանագրության մեջ համապատասխան տվյալների երկայնքով անմիջապես կատարվում է «Ուղղված է» մակագրությունը: Ընտրական հանձնաժողովը պետք է կազմի ուղղման արձանագրություն, որում նշվում են ամփոփիչ արձանագրության մեջ ներառված տվյալների ուղղումը և այդ արձանագրության կազմման ամսաթիվն ու ժամը։ Ընտրական հանձնաժողովի նիստին ներկա գտնվող հանձնաժողովի բոլոր անդամները պարտավոր են ստորագրել ուղղման արձանագրությունը։ Ուղղման արձանագրությունը կնքվում է ընտրական հանձնաժողովի կնիքով, գրառվում է գործավարության մատյանում և կցվում է այն ամփոփիչ արձանագրությանը, որում գրանցված տվյալներն ուղղվել են։ 
41. Սույն օրենքի 71-րդ հոդվածի 13-րդ կետով նախատեսված տեղամասային ընտրական հանձնաժողովի կնիքը կապարակնքելուց և հանձնաժողովի բոլոր անդամների կողմից այն ստորագրելուց հետո արգելվում է կազմել քվեարկության արդյունքների ամփոփիչ արձանագրության ուղղման արձանագրություն։ 
5. Ամփոփիչ արձանագրության յուրաքանչյուր տեսակ (տեղամասային ընտրական հանձնաժողովի քվեարկության արդյունքների ամփոփիչ արձանագրություններ և ընտրատարածքային ընտրական հանձնաժողովի քվեարկության և ընտրությունների արդյունքների ամփոփիչ արձանագրություններ) համարակալվում է անհատական ​​համարով, որը չի կարող կրկնվել:
6. Ամփոփիչիչ արձանագրությունները ճշգրիտ հաշվառվում են: Դրանց տպագրումն ապահովում է ԿԸՀ-ը։ Արձանագրությունները տպագրվում են ԿԸՀ լիազորված անձանց և դիտորդների կողմից մշտական ​​հսկողության ներքո: Դրանց տպագրության պատվերը կատարողը անձամբ պատասխանատու է, որ տպագրված և ԿԸՀ-ին փոխանցված արձանագրությունների թիվը ճշգրտորեն համապատասխանի պատվիրված արձանագրությունների թվին, որ նրա մոտ չտպագրվեն և չտարածվեն ավելորդ արձանագրություններ։ 
7. Ընտրական հանձնաժողովում արձանագրությունների պահպանման և ըստ անհրաժեշտության տրամադրման համար պատասխանատու է ընտրական հանձնաժողովի նախագահը:
8. Ընտրատարածքային ընտրական հանձնաժողովը տեղամասային ընտրական հանձնաժողովին է փոխանցում ընտրական տեղամասում քվեարկության արդյունքների յուրաքանչյուր տեսակի ամփոփիչ արձանագրությունը:
9. Ամփոփիչ արձանագրությունները տպագրվում են պաշտպանիչ նշաններով թղթի վրա, որը պատվիրելու և գնելու իրավունք ունի միայն ԿԸՀ-ն։
10. Ամփոփիչ արձանագրությունը տպագրվում է վրացերեն, Աբխազիայում՝ աբխազերեն, իսկ այն ընտրատարածքների համար, որոնց համար քվեաթերթիկը տպագրվում է տեղի բնակչության համար հասկանալի այլ լեզվով, ամփոփիչ արձանագրությունը կարող է տպագրվել նաև համապատասխան լեզվով։ 
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 71. Տեղամասային ընտրական հանձնաժողովի կողմից քվեարկության արդյունքների ամփոփիչ արձանագրության կազմումը
1. Սույն հոդվածի 3-րդ կետում նշված բոլոր տվյալները պարզելուց հետո տեղամասային ընտրական հանձնաժողովի քարտուղարը, ըստ առկա տվյալների, տեղամասային ընտրական հանձնաժողովի նախագահի հետ համաձայնեցնելով, լրացնում է քվեարկության արդյունքների յուրաքանչյուր տեսակի ամփոփիչ արձանագրությունը:
2. Վրաստանի խորհրդարանի ընտրությունների ժամանակ կազմվում է 1 ամփոփիչ արձանագրություն, իսկ մունիցիպալիտետի ներկայացուցչական մարմնի՝ սակրեբուլոյի ընտրությունների ժամանակ՝ 2 ամփոփիչ արձանագրություն։ Մեկ արձանագրությունը կազմվում է համամասնական ընտրակարգով անցկացված ընտրությունների արդյունքներով, իսկ երկրորդ արձանագրությունը՝ մեծամասնական ընտրակարգով անցկացված ընտրությունների արդյունքներով։ Ինքնակառավարվող քաղաքի (այդ թվում քաղաք Թբիլիսիի)/ինքնավար համայնքի քաղաքապետի/համայնքապետի և միջանկյալ ընտրությունների ժամանակ կազմվում է 1 ամփոփիչ արձանագրություն։
3. Քվեարկության արդյունքների ամփոփիչ արձանագրության մեջ նշվում է.
ա) ընտրատարածքի համարը և անվանումը, ընտրատեղամասի համարը,
բ) բացառիկ դեպում ստեղծված այն ընտրատեղամասի համարը (այսպիսինի առկայության դեպքում), որը կցված է հիմնական տեղամասին,
գ) ընտրությունների/հանրաքվեի անվանումը, ընտրակարգը (համամասնական, մեծամասնական),
դ) քվեարկության ամսաթիվը (եթե դա վերաքվեարկություն է կամ ընտրությունների երկրորդ փուլ, դա նույնպես պետք է նշել),
ե) տեղամասային ընտրական հանձնաժողովի կնիքի և ընտրողների գրանցում իրականացնողների կնիքների համարները,
զ) միասնական ցուցակում ընտրողների թիվը,
է) հատուկ ցուցակում ընտրողների թիվը,
ը) ընտրություններին մասնակցող ընտրողների ստորագրությունների թիվը ընտրացուցակներում ժամը 12:00-ին և 17:00-ին,
թ) ընտրություններին մասնակցած ընտրողների ընդհանուր թիվը (ըստ ընտրողների ցուցակներում առկա ստորագրությունների),
ժ) ստացված ընտրական քվեաթերթիկների թիվը,
ժա) անվավեր համարված քվեաթերթիկների թիվը,
ժբ) ընտրական սուբյեկտների անվանումները, ընտրական սուբյեկտներին տրված ձայների քանակը,
ժգ) արձանագրության կազմման ամսաթիվը, ամիսը, տարեթիվը և ժամը,
ժդ) արձանագրության այն տվյալները, որոնց հետ համաձայն չէ տեղամասային ընտրական հանձնաժողովի անդամը (հանձնաժողովի անդամը այս գրառումը կատարում է «Տարբերվող կարծիք» սյունակում և ստորագրում է)։
4. Տեղամասային ընտրական հանձնաժողովի բոլոր անդամները պարտավոր են ստորագրել քվեարկության արդյունքների ամփոփիչ արձանագրությունը, ինչով հաստատվում է նրանց ներկայությունը ընտրական տեղամասում։ Արձանագրությունը վավերացվելու է տեղամասային ընտրական հանձնաժողովի կնիքով։
5. Եթե տեղամասային ընտրական հանձնաժողովի անդամը համաձայն չէ տեղամասային ընտրական հանձնաժողովի քվեարկության արդյունքների ամփոփիչ արձանագրության մեջ ներառված տվյալների հետ, ապա նա իրավունք ունի արձանագրությանը գրավոր կցել տարբերվող կարծիքը։
6. Տարբերվող կարծիք հայտնելու դեպքում տեղամասային ընտրական հանձնաժողովի անդամը պարտավոր է հանձնաժողովի անդամի ստորագրության համար հատկացված համապատասխան սյունակում ստորագրել քվեարկության արդյունքների ամփոփիչ արձանագրությունը:
61. Տեղամասային ընտրական հանձնաժողովի կազմած քվեարկության արդյունքների ամփոփիչ արձանագրությունն օրինական ուժ ունի, եթե այն ստորագրված է տեղամասային ընտրական հանձնաժողովի անդամների մեծամասնությամբ:
7. Քվեարկության արդյունքների ամփոփիչ արձանագրությունը (տեղամասային ընտրական հանձնաժողովի անդամների տարբերվող կարծիքները կից) քվեաթերթիկների և ընտրացուցակների կապարակնքված փաթեթի հետ անհապաղ փոխանցվում է վերադաս ընտրատարածքային ընտրական հանձնաժողովին, որը տվյալ արձանագրությունը  ընտրատարածքային ընտրական հանձնաժողովի ամփոփիչ արձանագրության հետ  փոխանցում է ԿԸՀ-ին։
8. Տեղամասային ընտրական հանձնաժողովը պարտավոր է ապահովել քվեարկության արդյունքների ամփոփիչ արձանագրության պատճենը հանրային ծանոթացման համար: Տեղամասային ընտրական հանձնաժողովն արձանագրության ֆոտոպատճենը (տեղամասային ընտրական հանձնաժողովի անդամների տարբերվող կարծիքներով կից), այն պահանջելու  դեպքում, անհապաղ կփոխանցի կուսակցության/ընտրողների նախաձեռնող խմբի ներկայացուցիչներին կամ կուսակցության կողմից նշանակված տեղամասային ընտրական հանձնաժողովի անդամին և դիտորդական կազմակերպության դիտորդներին։ Արձանագրության ֆոտոպատճենը պետք է վավերացվի տեղամասային ընտրական հանձնաժողովի կնիքով և տեղամասային ընտրական հանձնաժողովի նախագահի և քարտուղարի ստորագրություններով (այդ արձանագրությունների իրավաբանական ուժը նույնն է, ինչ տեղամասային ընտրական հանձնաժողովի քվեարկության արդյունքների ամփոփիչ արձանագրությանը): Վերոնշյալ անձինք արձանագրության ֆոտոպատճենը ստանալը հաստատում են գործավարության մատյանում ստորագրելով։
9. Քվեարկության օրվա հաջորդ օրվանից ընտրատարածքային ընտրական հանձնաժողովը տրամադրում է տեղամասային ընտրական հանձնաժողովի քվեարկության արդյունքների ամփոփիչ արձանագրության ֆոտոպատճենները: Նշված ֆոտոպատճենները պետք է վավերացվեն ընտրատարածքային ընտրական հանձնաժողովի կնիքով և ընտրատարածքային ընտրական հանձնաժողովի նախագահի և քարտուղարի ստորագրություններով (այս արձանագրությունների իրավաբանական ուժը նույնն է, ինչ տեղամասային ընտրական հանձնաժողովի քվեարկության արդյունքների ամփոփիչ արձանագրությանը)։ Արձանագրության ֆոտոպատճենի ստացումը ներկայացուցիչը/ դիտորդը հաստատում է ընտրատարածքային ընտրական հանձնաժողովի գործավարության մատյանում ստորագրելով:
10. Սույն օրենքով սահմանված կարգով պահանջելու դեպքում քվեարկության արդյունքների ամփոփիչ արձանագրության ֆոտոպատճենը չտրամադրելը նույն օրենքով սահմանված կարգով առաջացնում է հանձնաժողովի իրավազոր անձանց պատասխանատվություն: 
11. Քվեարկության արդյունքների ամփոփիչ արձանագրության հետ  ընտրատարածքային ընտրական հանձնաժողով են ուղարկվում ընտրողների ցուցակները՝ քվեարկությանը մասնակցած ընտրողների ստորագրություններով։ Ընտրատարածքային ընտրական հանձնաժողովն իր հերթին նշված ցուցակներն ուղարկում է ԿԸՀ, որն էլ տեսակավորում է դրանք և պահպանում արխիվում։
12. Քվեարկության բոլոր ընթացակարգերն ավարտելուց հետո տեղամասային ընտրական հանձնաժողովի գրանցամատյանը փակվում է, այն ստորագրվում է տեղամասային ընտրական հանձնաժողովի նախագահի և տեղամասային հանձնաժողովի քարտուղարի կողմից և վավերացվում տեղամասային ընտրական հանձնաժողովի կնիքով։
13. Տեղամասային ընտրական հանձնաժողովի կնիքը կապարակնքվում է առանձին փաթեթով: Փաթեթը ստորագրում են տեղամասային ընտրական հանձնաժողովի նախագահը, տեղամասային ընտրական հանձնաժողովի քարտուղարը և տեղամասային ընտրական հանձնաժողովի այլ անդամներ։
14. Տեղամասային ընտրական հանձնաժողովը,  օգտագործելով իր տրամադրության տակ գտնվող տեխնիկական միջոցները, պարտավոր է արձանագրությունը լրացնելուց անմիջապես հետո քվեարկության արդյունքների ամփոփիչ արձանագրության ֆոտոպատճենն ուղարկել ԿԸՀ:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 72. Քվեարկության օրը դիմում/բողոք կազմելու և ներկայացնելու կարգը
1. Դիմումը/բողոքը փոխանցվում է տեղամասային ընտրական հանձնաժողովի նախագահին, նրա տեղակալին կամ հանձնաժողովի քարտուղարին: Հանձնաժողովի քարտուղարը դիմումը/բողոքը գրանցում է գործավարության մատյանում և դիմումատուին/բողոքաբերին փոխանցում է տեղեկանք (իր ստորագրությամբ), որում նշվում է համապատասխան դիմումը/բողոքը հանձնաժողովում ստանալու ամսաթիվը, ամիսը, տարեթիվը, ժամը և գրանցման համարը: 
2. Դիմումում/բողոքում նշվում է.
ա) դիմումը/բողոքը ներկայացնելու ամսաթիվը, ամիսը, տարեթիվը և ժամը,
բ) դիմատուի/բողոքաբերի անունը, ազգանունը և հաշվառման վայրը,
գ) ընտրական տեղամասի համարը,
դ) վկայի առկայության դեպքում` նրա անունը, ազգանունը և հաշվառման վայրը,
ե) խախտման էությունը և դրա կատարման ժամանակը,
զ) խախտողի նույնականացման դեպքում` նրա տվյալները, որոնք հնարավոր է եղել պարզել, 
է) խախտողի բացատրագիրը (առկայության դեպքում),
ը) այլ լրացուցիչ տեղեկություններ:
3. Տեղամասային ընտրական հանձնաժողովի նախագահը պարտավոր է անհապաղ պատշաճ կերպով արձագանքել դիմումին/բողոքին և վերացնել առկա խախտումը։ Եթե ​​տեղամասային ընտրական հանձնաժողովի նախագահը չի վերացրել խախտումը կամ մերժել է դիմումին/բողոքին որևէ այլ ձևով արձագանքել, ապա դիտորդը/ ընտրական սուբյեկտի ներկայացուցիչը կամ նույն դիտորդական կազմակերպության մեկ այլ դիտորդ/ընտրական սուբյեկտի մեկ այլ ներկայացուցիչ իրավունք ունի նշված խախտումն անհապաղ բողոքարկել համապատասխան ընտրատարածքային ընտրական հանձնաժողով։
4. Եթե դիմումում/բողոքում նշված խախտումը վերացվում է, ապա գործավարության մատյանում կատարվում է գրառում՝ «Խախտումը վերացվել է»,  և նշվում է ստույգ ժամը։
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ

Հոդված 73. Քվեարկության և ձայների հաշվման ընթացակարգերի խախտման վերաբերյալ դիմումներն ու բողոքները 
1. Ընտրատեղամասում քվեարկության ընթացակարգի խախտման վերաբերյալ դիմումը/բողոքը պետք է ներկայացվի սույն օրենքի խախտումը նկատելուն պես՝ սույն օրենքի 72-րդ հոդվածով սահմանված կարգով, քվեարկության օրվա ժամը 07.00-ից մինչև քվեատուփը բացելը։
2. Դիմումը/բողոքը ձայները հաշվելու և քվեարկության արդյունքների ամփոփման ընթացակարգի ժամանակ թույլ տրված խախտումների վերաբերյալ և քվեարկության արդյունքները վերանայելու կամ անվավեր ճանաչելու պահանջով պետք է կազմվի քվեատուփը բացելուց մինչև քվեարկության արդյունքների ամփոփիչ արձանագրությունը կազմելը՝ սույն օրենքի 72-րդ հոդվածով սահմանված կարգով։
3. Սույն հոդվածի 2-րդ կետում նշված դիմումը/բողոքը տեղամասային ընտրական հանձնաժողովի քարտուղարը գրանցում է գործավարության մատյանում: Տեղամասային ընտրական հանձնաժողովը/տեղամասային ընտրական հանձնաժողովի նախագահը պարտավոր է անհապաղ պատշաճ կերպով արձագանքել դիմումին/բողոքին և վերացնել եղած խախտումը։ Եթե ​​տեղամասային ընտրական հանձնաժողովը/տեղամասային ընտրական հանձնաժողովի նախագահը չի վերացրել խախտումը կամ որևէ այլ ձևով հրաժարվել է արձագանքել դիմումին/բողոքին, ընտրական սուբյեկտի  ներկայացուցիչը կամ նույն դիտորդական կազմակերպության   մեկ այլ դիտորդ/ընտրական սուբյեկտի այլ ներկայացուցիչ, իրավունք ունի 3-օրյա ժամկետում տեղամասային ընտրական հանձնաժողովի/տեղամասային ընտրական հանձնաժողովի նախագահի գործողությունը բողոքարկել համապատասխան ընտրատարածքային ընտրական հանձնաժողով։ Ընտրատարածքային ընտրական հանձնաժողովը դիմումը/բողոքը կքննարկի այն ստանալուց հետո 4 օրվա ընթացքում։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 74. Ձայների հաշվման և քվեարկության արդյունքների ամփոփման հետ կապված դիմումի/բողոքի քննարկումը 
1. Սույն օրենքի 73-րդ հոդվածում նշված դիմումը/բողոքը ընտրատարածքային  ընտրական հանձնաժողովի քարտուղարը այն ստանալուն պես գրանցում է ընտրատարածքային ընտրական հանձնաժողովի գրանցամատյանում: Ընտրատարածքային ընտրական հանձնաժողովը դիմումը/բողոքը քննարկում և որոշում է կայացնում հանձնաժողովի կողմից դիմումը/բողոքը գրանցելուց հետո 4 օրվա ընթացքում։ Ընտրատարածքային ընտրական հանձնաժողովը նշված որոշումը կայացնում է կարգադրությամբ, որը սույն օրենքով սահմանված կարգով կարող է բողոքարկվել միայն դատարանում։
2. Եթե խախտվել է սույն օրենքի 72-րդ հոդվածի 2-րդ կետի «ա»–«դ» ենթակետերով սահմանված տեղեկության  ներկայացման կարգը, ապա ընտրական հանձնաժողովում դիմում/բողոքը ստացող համապատասխան պաշտոնատար անձը պարտավոր է դիմումը/բողոքը ներկայացնողին բացահայտել թերությունը և սահմանել դրա ուղղման ողջամիտ ժամկետ, ինչի մասին հանձնաժողովի քարտուղարը պատշաճ գրառում է կատարում հանձնաժողովի գրանցամատյանում, որը ստորագրում են դիմումը/բողոքը ներկայացնողը և հանձնաժողովի համապատասխան պաշտոնատար անձը։ Սահմանված ժամկետում թերությունը չշտկելու դեպքում համապատասխան ընտրական հանձնաժողովն առաջնորդվում է սույն հոդվածի 5-րդ կետով սահմանված կարգով:
3. Թերություն սահմանելու դեպքում դիմում/բողոք ներկայացնողն իրավունք ունի ընտրական հանձնաժողովի իրավազոր պաշտոնատար անձի կողմից սահմանված ժամկետում շտկել թերությունը՝ ներկայացնելով համանման դիմում/բողոք, որում վերացված կլինեն թերությունը սահմանելու հիմքերը, և (կամ)  կներկայացվի դիմում, որում նշված կլինեն այն տվյալները, որոնք պատճառով սահմանվել է թերությունը։ 
4. Բացը լրացնելու դեպքում ընտրական հանձնաժողովի գրանցամատյանում կատարվում է համապատասխան գրառում՝ նշելով բացը լրացնելու ճշգրիտ ժամը և ամսաթիվը, ամիսը, տարեթիվը, և այն ստորագրում են բացը լրացնող անձը և հանձնաժողովի համապատասխան պաշտոնատար անձը:
5. Սույն օրենքի 72-րդ և 73-րդ հոդվածներով և սույն հոդվածի 3-րդ և 4-րդ կետերով սահմանված ընթացակարգերի խախտմամբ ներկայացված դիմումը/բողոքը չի քննարկվում, և համապատասխան ընտրական հանձնաժողովի նախագահը որոշում է կայացնում դիմումը/բողոքը չքննարկված թողնելու մասին։
6. Տեղամասային ընտրական հանձնաժողովի քվեարկության արդյունքների ամփոփիչ արձանագրությունը և ընտրական տեղամասի քվեարկության արդյունքները բողոքարկվում են սույն օրենքի 77-րդ հոդվածի 2-րդ կետով սահմանված կարգով:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 75. Քվեարկության և ընտրությունների արդյունքների ամփոփումը տեղամասային ընտրական հանձնաժողովում 
1. Ընտրատարածքային ընտրական հանձնաժողովը տեղամասային ընտրական հանձնաժողովների ամփոփիչ արձանագրությունների հիման վրա, Վրաստանի ընտրական օրենսդրության խախտումների վերանայման արդյունքների նախատեսմամբ, քվեարկության օրվանից հետո ոչ ուշ, քան 15 օրում, ամփոփում է հանրաքվեի, Վրաստանի խորհրդարանի ընտրությունների, մունիցիպալիտետի ներկայացուցչական մարմնի` սակրեբուլոյի և մունիցիպալիտետի գործադիր մարմնի` քաղաքապետի/համայքապետի ընտրությունների արդյունքները, որոշում է Վրաստանի խորհրդարանի ընտրությունների, մունիցիպալիտետի ներկայացուցչական մարմնի` սակրեբուլոյի և մունիցիպալիտետի գործադիր մարմնի` քաղաքապետի/համայնքապետի ընտրությունների արդյունքները, կազմում ընտրական տեղամասում անցկացված քվեարկության և ընտրությունների արդյունքների յուրաքանչյուր տեսակի ամփոփիչ արձանագրությունները, որոնք ոչ ուշ, քան հաջորդ օրը փոխանցում է ԿԸՀ-ին։ 
11. Տեղամասային ընտրական հանձնաժողովի կողմից կազմված քվեարկության արդյունքների ամփոփիչ արձանագրության տվյալների ուղղումը թույլատրվում է ընտրատարածքային ընտրական հանձնաժողովի կարգադրությամբ, որը պետք է հիմնված լինի ընտրատարածքային ընտրական հանձնաժողովի կողմից տեղամասային ընտրական հանձնաժողովից ստացած կապարակնքված փաթեթները բացելու, քվեարկությանը մասնակցող ընտրողների ստորագրությունների թվի և քվեաթերթիկների վերահաշվարկի մասին որոշման վրա։ 
2. Ընտրատարածքային ընտրական հանձնաժողովի քվեարկության/ընտրությունների արդյունքների ամփոփիչ արձանագրության մեջ նշվում է.
ա) ընտրատարածքի համարը և անվանումը,
բ) ընտրությունների/հանրաքվեի անվանումը, ընտրակարգը (համամասնական, մեծամասնական),
գ) քվեարկության ամսաթիվը, ամիսը, տարեթիվը (եթե դա վերաքվեարկություն է կամ ընտրությունների երկրորդ փուլ, դա նույնպես պետք է նշել),
դ) ընտրատարածքում ընտրողների թիվը,
ե) ընտրական տեղամասում ընտրություններին մասնակցող ընտրողների թիվը,
զ) ստացված ընտրական քվեաթերթիկների թիվը,
է) անվավեր համարված քվեաթերթիկների թիվը,
ը) ընտրական սուբյեկտների անվանումը, ընտրական սուբյեկտներին տրված ձայների քանակը,
թ) վավեր քվեաթերթիկների թիվը (ընտրական սուբյեկտներին տրված ձայների ընդհանուր գումարը),
ժ) այն ընտրատեղամասի համարը, որտեղ քվեարկության արդյունքներն անվավեր են ճանաչվել, այդ տեղամասում ընտրողների ընդհանուր թիվը և քվեարկության արդյունքներն անվավեր ճանաչելու հիմքերը,
ժա) տրված քվեաթերթիկների քանակը այն ընտրական տեղամասերում, որոնցում քվեարկության արդյունքներն անվավեր են ճանաչվել,
ժբ) արձանագրության կազմման ամսաթիվը և ժամը,
ժգ) արձանագրության այն տվյալները, որոնց հետ համաձայն չէ ընտրատարածքային ընտրական հանձնաժողովի անդամը (հանձնաժողովի անդամը այս գրառումը կատարում է «Տարբերվող կարծիք» սյունակում և ստորագրում է այն),
ժդ) ընտրությունների արդյունքների ամփոփիչ արձանագրության մեջ` նույն կետում նշված տվյալները, ինչպես նաև ընտրված անձի (ընտրված անձանց) ով լինելը, երկրորդ փուլ անցած անձանց ով լինելը և երկրորդ փուլում ընտրվածի անունը։
3. Եթե ընտրատարածքային ընտրական հանձնաժողովը անվավեր է ճանաչել ընտրական տեղամասում (տեղամասերում) քվեարկության արդյունքները, և այս տեղամասում (տեղամասերում) ընտրողների ընդհանուր թիվն այնպիսին է, որ վերաքվեարկությունը չի կարող ազդել ընտրատարածքում ընտրված կամ երկրորդ փուլ անցած անձի (անձանց) բացահայտման վրա, ընտրատարածքային ընտրական հանձնաժողովն ընտրված կամ երկրորդ փուլ անցած անձին (անձանց) կորոշի՝ առանց այս տեղամասը (տեղամասերը) նկատի առնելու։
4. Հանձնաժողովի նիստին ներկա ընտրատարածքային ընտրական հանձնաժողովի բոլոր անդամները պարտավոր են ստորագրել քվեարկության/ընտրությունների արդյունքների ամփոփիչ արձանագրությունը։ Արձանագրությունը կվավերացվի ընտրատարածքային ընտրական հանձնաժողովի կնիքով։
5. Եթե ընտրատարածքային ընտրական հանձնաժողովի անդամը համաձայն չէ ամփոփիչ արձանագրության մեջ ներառված տվյալների հետ, ապա նա իրավունք ունի արձանագրության մեջ նշել, թե ինչի հետ համաձայն չէ, և արձանագրությանը գրավոր կցել տարբերվող կարծիքը: Անգամ տարբերվող կարծիք արտահայտելու դեպքում ընտրատարածքային ընտրական հանձնաժողովի անդամը պարտավոր է հանձնաժողովի անդամի ստորագրության համար նախատեսված սյունակում ստորագրել քվեարկության արդյունքների ամփոփիչ արձանագրությունը։
51. Ընտրատարածքային ընտրական հանձնաժողովի քվեարկության և ընտրությունների արդյունքների ամփոփիչ արձանագրությունն իրավաբանականն ուժ ունի, եթե այն ստորագրել է ընտրատարածքային ընտրական հանձնաժողովի անդամների մեծամասնությունը։ 
6. Ընտրատարածքային ընտրական հանձնաժողովի քարտուղարը սույն հոդվածում նշված տվյալները գրանցում է ընտրատարածքային ընտրական հանձնաժողովում տեսանելի և բոլորի համար հասանելի տեղում փակցված ցուցադրական արձանագրության մեջ։ 
7. Ընտրատարածքային ընտրական հանձնաժողովի քվեարկության/ընտրությունների արդյունքների ամփոփիչ արձանագրությունը (ընտրատարածքային ընտրական հանձնաժողովի անդամների տարբերվող կարծիքներով), ինչպես նաև ընտրատարածքային ընտրական հանձնաժողովի կարգադրությունները տեղամասային ընտրական հանձնաժողովների ամփոփիչ արձանագրություններում փոփոխություններ կատարելու մասին (եթե նման փոփոխություններ կատարվել են) անհապաղ փոխանցվում են ԿԸՀ-ին։ 
8. Ընտրատարածքային ընտրական հանձնաժողովի ամփոփիչ արձանագրության ֆոտոպատճենը (կցված ընտրատարածքային ընտրական հանձնաժողովի անդամների տարբեր կարծիքներով), այն պահանջելու դեպքում, անհապաղ տրամադրվում է կուսակցության/ընտրողների նախաձեռնող խմբի ներկայացուցիչներին և դիտորդական կազմակերպության դիտորդներին։ Արձանագրության ֆոտոապատճենը պետք է վավերացվի ընտրատարածքային ընտրական հանձնաժողովի կնիքով և ընտրատարածքային ընտրական հանձնաժողովի նախագահի և քարտուղարի ստորագրություններով (սույն արձանագրության իրավաբանական ուժը նույնն է, ինչ ընտրատարածքային ընտրական հանձնաժողովի ամփոփիչ արձանագրությանը): Ներկայացուցիչը/դիտորդը հաստատում է արձանագրության ֆոտոպատճենի ստացումը` ստորագրելով ընտրատարածքային ընտրական հանձնաժողովի գրանցամատյանում:
9. Սույն օրենքով սահմանված կարգով պահանջելու դեպքում քվեարկության արդյունքների ամփոփիչ արձանագրության վավերացված պատճեն չտրամադրելը կառաջացնի հանձնաժողովի նախագահի և հանձնաժողովի քարտուղարի պատասխանատվություն` Վրաստանի օրենսդրությամբ սահմանված կարգով: 
10. Ընտրատարածքային ընտրական հանձնաժողովի քարտուղարը քվեարկության արդյունքների ամփոփումից հետո, 7-օրյա ժամկետում կբացի տեղամասային ընտրական հանձնաժողովի կնքված գործավարության մատյանները, կլուսանկարահանի   մատյանների այն էջերի պատճենները, որոնցում կատարված են սույն օրենքի 65-րդ հոդվածի 22 կետով և 67-րդ հոդվածի 51 կետով նախատեսված գրառումները (դրանից հետո գործավարության մատյանը կրկին պետք է կապարակնքվի), նա իր ստորագրությամբ  կվավերացնի գրառումները և համապատասխան կապարակնքված փաստաթղթերի հետ միասին (անձը հաստատող վկայականների/անձնագրերի ֆոտոպատճեններ)  կփոխանցի ԿԸՀ-ին: 
11. Սույն հոդվածի 10-րդ կետով սահմանված ընթացակարգերի իրականացման ընթացքում ընտրատարածքային ընտրական հանձնաժողովի քարտուղարը նույն կետով սահմանված ժամկետում կլուսանկարահանի գործավարության մատյանների այն էջերի ֆոտոպատճենները, որոնցում կատարված են սույն օրենքի 61-րդ հոդվածի 2-րդ կետի «ա» ենթակետով նախատեսված գրառումները, ստորագրությամբ և հանձնաժողովի կնիքով կվավերացնի դրանք և, անհրաժեշտության դեպքում կփոխանցի ԿԸՀ: 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․ 2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 76. Ընտրությունների արդյունքների ամփոփումը ԿԸՀ-ում
1. ԿԸՀ-ը ընտրատարածքային և տեղամասային ընտրական հանձնաժողովներից ստացված արձանագրությունների հիման վրա քվեարկության օրվանից ոչ ուշ, քան 26 օր հետո իր նիստերին ամփոփում է Վրաստանի խորհրդարանի ընտրություների, քաղաք Թբիլիսիի մունիցիպալիտետի գործադիր մարմնի՝ քաղաքապետի և քաղաք Թբիլիսիի մունիցիպալիտետի ներկայացուցչական մարմնի՝ սակրեբուլոյի ընտրությունների արդյունքները և կազմում է ընտրությունների արդյունքների ամփոփիչ արձանագրություն։
2. ԿԸՀ-ն ամփոփում է ընտրությունների արդյունքները և կազմում ընտրությունների արդյունքների ամփոփիչ արձանագրություն, որում նշվում է.
ա) ընտրողների թիվը,
բ) ընտրություններին մասնակցած ընտրողների թիվը,
գ) անվավեր համարված քվեաթերթիկների թիվը,
դ) ընտրական սուբյեկտներին տրված ձայների քանակությունները, 
ե) ընտրված անձի (անձանց) ով լինելը,
զ) սույն օրենքի համապատասխան հոդվածներով նախատեսված տվյալները:
3. Ընտրությունների արդյունքների ամփոփիչ արձանագրությունն ստորագրում են ԿԸՀ նախագահը և ԿԸՀ քարտուղարը: Արձանագրությունը պահպանվում է ԿԸՀ-ում, իսկ արձանագրության վավերացված ֆոտոպատճենները փոխանցվում են սույն օրենքով նախատեսված մարմիններին և բոլոր շահագրգիռ անձանց։ 
4. ԿԸՀ-ն ընտրական տեղամասերից քվեարկության արդյունքների ամփոփիչ արձանագրություններն ստանալու հետ միաժամանակ ապահովում է այդ արձանագրությունների տվյալների տեղադրումը ԿԸՀ կայքում: Ընտրական վարչակազմի պաշտոնատար անձանց արգելվում է հայտարարություններ անել ընտրությունների նախնական արդյունքների վերաբերյալ, եթե այդ արդյունքները պատշաճ կերպով հրապարակված չեն ԿԸՀ կայքում։
5. Արգելվում է ԿԸՀ-ի կողմից ընտրությունների արդյունքների ամփոփումը մինչև համապատասխան ընտրական վեճերի ավարտը ընդհանուր դատարաններում և առանց այդ դատարանների կայացրած որոշումներն ամբողջությամբ նախատեսելու:
6. Դիմումի/բողոքի և (կամ)  ԿԸՀ անդամի տարբերվող կարծիքի առկայության դեպքում ԿԸՀ-ն կարող է ամփոփել ընտրությունների արդյունքները` հիմք ընդունելով տեղամասային ընտրական հանձնաժողովների ամփոփիչ արձանագրությունները:
7. Ընտրությունների վերջնական արդյունքների ամփոփումից անմիջապես հետո Կենտրոնական ընտրական հանձնաժողովն իր կայքում հրապարակում է ընտրությունների վերջնական արդյունքների ամփոփիչ արձանագրությունը և այն փոխանցում   «Վրաստանի օրենսդրական տեղեկատուին», որն այն հրապարակում է 2 օրվա ընթացքում։  
8. ԿԸՀ-ն պարտավոր է ապահովել սույն օրենքի 71-րդ հոդվածի 14-րդ կետով սահմանված արձանագրության հրապարակայնությունը, այդ թվում՝ այն անհապաղ ԿԸՀ կայքում տեղադրելով։ Բացի այդ, եթե ընտրական տեղամասի արդյունքները Վրաստանի օրենսդրությամբ սահմանված կարգով բողոքարկված են դատարան, ԿԸՀ-ն պարտավոր է պաշտոնական ծանուցումից անմիջապես հետո համապատասխան նշում կատարել կայքում տեղադրված համապատասխան արձանագրության մեջ։
9. ԿԸՀ-ն ցանկացած ընտրությունների ժամանակ քվեարկության անցկացումից հետո 40 օրվա ընթացքում մշակում է ընտրատարածքային ընտրական հանձնաժողովներից ստացված, սույն օրենքի 75-րդ հոդվածի 10-րդ կետով նախատեսված փաստաթղթերը   և յուրաքանչյուր դեպքի համար ստեղծում է առանձին փաստաթուղթ.     յուրաքանչյուր փաստաթուղթ ներառում է գործավարության մատյանի համապատասխան էջի վավերացված պատճենը և կից համապատասխան փաստաթղթերը։ Այս նյութերը քվեարկության անցկացումից ոչ ուշ, քան 45 օր հետո փոխանցվում են Գործակալությանը, որը պարտավոր է ուսումնասիրել դրանք՝ համապատասխան անձանց ինքնությունը վերստուգելու համար։ Եթե ​​վերստուգման արդյունքում բացահայտվի ընտրություններին կեղծ կամ ուրիշի փաստաթղթի հիման վրա մասնակցություն կամ մասնակցության փորձ, ապա անձը պատասխանատվություն կկրի Վրաստանի քրեական օրենսգրքի 1642 հոդվածով։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 761. Ընտրությունների երկրորդ փուլի անցկացման համար անհրաժեշտ ժամկետներն ու միջոցառումները
1. Ընտրությունների երկրորդ փուլին մասնակցող ընտրողները քվեարկում են առաջին փուլում առկա ընտրողների ցուցակներով, որոնցում փոփոխությունները կատարվում են միայն հետևյալ պահանջների նախատեսմամբ.
ա) Գործակալության կողմից ԿԸՀ-ին տրամադրված Վրաստանի այն քաղաքացիների մասին տվյալների համաձայն, ում 18 տարին լրացել է առաջին փուլից հետո կամ երկրորդ փուլի անցկացման օրը, ինչպես նաև նույն ժամանակահատվածում մահացած անձանց մասին տվյալների հիման վրա, 
բ) ընտրությունների երկրորդ փուլի օրվանից ոչ ուշ, քան 8 օր առաջ ընտրատարածքային ընտրական հանձնաժողովը կազմում է սույն օրենքի 32-րդ հոդվածի առաջին մասի «ա» ենթակետում նշված անձանց հատուկ ցուցակ՝ համապատասխան կարգով քվեարկելու իրավունք ունեցող տեղամասային ընտրական հանձնաժողովի անդամների մասին տվյալների նախատեսմամբ, 
գ) ընտրությունների երկրորդ փուլի համար օգտագործվում են հատուկ ցուցակներ, որոնք երկրորդ փուլի անցկացման օրվա դրությամբ բավարարում են սույն օրենքի 32-րդ հոդվածով սահմանված պահանջները, 
դ)   քվեարկության երկրորդ փուլի անցկացման օրվանից ոչ ուշ, քան 2 օր առաջ ԿԸՀ-ի կողմից վավերացված ընտրողների ճշգրտված ցուցակների (միասնական և հատուկ ցուցակների) վերջնական տարբերակի (ընտրական հանձնաժողովի համար հատկացված տարբերակի և հանրային տարբերակի) 2 օրինակ փոխանցվում է տեղամասային ընտրական հանձնաժողովին։ Տեղամասային ընտրական հանձնաժողովի քարտուղարը տեղամասային ընտրական հանձնաժողովի համար հատկացված տարբերակն անհապաղ պետք է փակցնի տեղամասային ընտրական հանձնաժողովի (քվեարկության) շենքում տեսանելի տեղում, 
ե) ընտրությունների երկրորդ փուլի անցկացման օրը քվեարկության շենք գնալու անհնարինության դեպքում ընտրողը քվեարկության օրվանից ոչ ուշ, քան 8 օր առաջ դիմում է տեղամասային ընտրական հանձնաժողով՝ շարժական քվեատուփով քվեարկելու պահանջով։ Երկրորդ փուլի անցկացման օրանից ոչ ուշ, քան 8 օր առաջ տեղամասային ընտրական հանձնաժողովը կազմում է շարժական քվեատուփերի ցուցակ։
2. Ընտրությունների երկրորդ փուլի օրվանից ոչ ուշ, քան 8 օր առաջ ընտրատարածքային ընտրական հանձնաժողովը կազմում է հատուկ ցուցակ:
3. Համապատասխան ընտրատարածքային ընտրական հանձնաժողովի ժամանակավոր անդամների լիազորության  ժամկետը երկարաձգվում է մինչև ԿԸՀ-ի կողմից ընտրությունների երկրորդ փուլի արդյունքների ամփոփիչ արձանագրության հրապարակման օրը ներառյալ:
4. Համապատասխան ընտրատարածքային ընտրական հանձնաժողովի անդամի լիազորության  վաղաժամկետ դադարեցման դեպքում նրա իրավահաջորդը կարող է ընտրվել/նշանակվել Վրաստանի ընտրական օրենսդրությամբ սահմանված կարգով:
5. Ընտրությունների երկրորդ փուլի համար տեղամասային ընտրական հանձնաժողովների լիազորությունն  իրականացնում են ընտրատարածքում առաջին փուլի համար ստեղծված համապատասխան տեղամասային ընտրական հանձնաժողովները, եթե ԿԸՀ-ն այլ որոշում չի կայացնի:
6. Սույն հոդվածի 5-րդ կետով նախատեսված տեղամասային ընտրական հանձնաժողովների անդամների լիազորության ժամկետը հաշվվում է ընտրությունների երկրորդ փուլի նշանակման օրվանից՝ ներառյալ տեղամասային ընտրական հանձնաժողովի ամփոփիչ արձանագրությունը կազմելու օրը։ 
7. Կուսակցության կողմից նշանակված տեղամասային ընտրական հանձնաժողովի անդամի լիազորությունը վաղաժամկետ դադարեցնելու դեպքում համապատասխան կուսակցությանը իրավունք է տրվում նշանակել հանձնաժողովի անդամ՝ ընտրատարածքային ընտրական հանձնաժողովից ծանուցումն ստանալուց հետո   երկօրյա ժամկետում: Ընտրատարածքային ընտրական հանձնաժողովը համապատասխան քաղաքական կուսակցությանը անհապաղ պետք է տեղեկացնի հանձնաժողովի անդամի լիազորությունը վաղաժամկետ դադարեցնելու մասին։
8. Եթե քաղաքական կուսակցությունը սույն հոդվածի 7-րդ մասով սահմանված ժամկետում չի օգտվել նույն կետով շնորհված իրավունքից, ընտրատարածքային ընտրական հանձնաժողովն իրավազոր է անհրաժեշտության դեպքում ընտրել տեղամասային ընտրական հանձնաժողովի անդամ  (անդամներ) նույն հոդվածի 9-րդ կետով նախատեսված ընթացակարգերի համաձայն։ 
9. Ընտրատարածքային ընտրական հանձնաժողովի կողմից ընտրված տեղամասային ընտրական հանձնաժողովի անդամի լիազորությունը վաղաժամկետ դադարեցվելու դեպքում, ինչպես նաև անհրաժեշտության դեպքում տեղամասային ընտրական հանձնաժողովի անդամների թիվը մինչև 17-ը լրացնելու համար ընտրատարածքային ընտրական հանձնաժողովն իրավազոր է 1 օրվա ընթացքում մրցույթ հայտարարել Վրաստանի ընտրական օրենսդրությամբ սահմանված կարգով և պայմաններով, մրցույթը հայտարարելուց հետո 1 օրվա ընթացքում ընդունել մրցութային փաստաթղթերը և այս փաստաթղթերի ներկայացման ժամկետը լրանալու հաջորդող օրը ընտրել տեղամասային ընտրական հանձնաժողովի անդամ(ներ)։
10. Արգելվում է տեղամասային ընտրական հանձնաժողովի անդամի հետկանչ ընտրությունների երկրորդ փուլի օրվան նախորդող  4 օրերի ընթացքում, քվեարկության օրը և քվեարկության օրվա հաջորդ օրը:
11. Ընտրությունների երկրորդ փուլին մասնակցող ընտրական սուբյեկտների ներկայացուցիչների լիազորության ժամկետը երկարաձգվում է մինչև երկրորդ փուլի արդյունքների բողոքարկման ժամկետի ավարտը։
12. Սույն հոդվածով սահմանված ընտրական սուբյեկտները սույն օրենքով սահմանված կարգով կարող են ներկայացուցիչներ նշանակել և (կամ) փոխել ներկայացուցիչներին։ 
121. Ընտրությունների երկրորդ փուլում ընտրական սուբյեկտի ներկայացուցիչ չի կարող նշանակվել այս ընտրական սուբյեկտի կողմից ընտրությունների առաջին փուլում ներկայացված թեկնածուն։
13. ԿԸՀ-ում և համապատասխան ընտրատարածքային ընտրական հանձնաժողովում գրանցված դիտորդական կազմակերպությունների և նրանց գրանցված դիտորդների լիազորության ժամկետը երկարաձգվում է մինչև ընտրությունների երկրորդ փուլի արդյունքները բողոքարկելու ժամկետի ավարտը:
14. ԿԸՀ-ում և համապատասխան ընտրատարածքային ընտրական հանձնաժողովում հավատարմագրված լրատվական կազմակերպությունների ներկայացուցիչների հավատարմագրման ժամկետը երկարաձգվում է մինչև ընտրությունների երկրորդ փուլի վերջնական արդյունքների հրապարակման օրը:
15. Սույն հոդվածով սահմանված դիտորդական կազմակերպություններն իրավունք ունեն համապատասխան ընտրական հանձնաժողովների քարտուղարներին մինչև երկրորդ փուլի անցկացման օրվանից  ոչ ուշ, քան 5 օր առաջ ներկայացնել դիտորդների նոր/լրացուցիչ ցուցակներ:
16. Գրանցված լրատվական կազմակերպություններն իրավունք ունեն համապատասխան ընտրական հանձնաժողովների քարտուղարներին  երկրորդ փուլի անցկացման օրվանից  ոչ ուշ, քան 5 օր առաջ սույն օրենքով սահմանված կարգով հավատարմագրման համար ներկայացնել լրատվամիջոցների ներկայացուցիչների լրացուցիչ ցուցակներ: 
17. Հաշվողների հետ ընտրական սուբյեկտների ներկայացուցիչների կողմից ընտրողների վավեր և (կամ) անվավեր քվեաթերթիկների հաշվման գործընթացին մասնակցելու նպատակով սույն օրենքի 67-րդ հոդվածի 2-րդ կետով սահմանված վիճակահանությունը չի անցկացվում, և ընտրությունների երկրորդ փուլին մասնակցող ընտրական սուբյեկտների ներկայացուցիչներին ավտոմատ կերպով տրվում է նշված ընթացակարգին մասնակցելու իրավունք։
18. Սույն հոդվածի 17-րդ կետով սահմանված կանոնների կատարման, սույն օրենքի 67-րդ հոդվածի 1-ին կետով սահմանված առնվազն 3 հաշվողների որոշելու և նույն հոդվածի 2-րդ կետի երկրորդ նախադասության պահանջը կատարելու նպատակով տեղամասային ընտրական հանձնաժողովում անցկացված վիճակահանությանը չի մասնակցում այն քաղաքական կուսակցության կողմից նշանակված տեղամասային ընտրական հանձնաժողովի անդամը, որի ներկայացուցչին ավտոմատ կերպով շնորհվել է սույն հոդվածի առաջին կետում նշված ընթացակարգին մասնակցելու իրավունք։ 
19. Ընտրությունների երկրորդ փուլն անցկացվում է ընտրություններից հետո չորրորդ շաբաթ օրը։ Ընտրությունների երկրորդ փուլը նշանակում է ԿԸՀ-ն։
20. Եթե ընտրությունների երկրորդ փուլին մասնակցող ընտրական սուբյեկտներից մեկը կորցրել է իր պասիվ ընտրական իրավունքը, ապա երկրորդ փուլ չի անցկացվում, և ԿԸՀ-ն հաղթող է հռչակում երկրորդ ընտրական սուբյեկտին:
21. Նախընտրական գովազդներ տեղադրելու համար գործում են ընտրությունների առաջին փուլի համար հրապարակված սակագները: Համապատասխան սակագնի փոփոխությունը թույլատրվում է ոչ ուշ, քան առաջին փուլի ավարտից 10 օր հետո։ Նոր սակագինը կայքում հրապարակման համար ուղարկվում է Վրաստանի հաղորդակցությունների ազգային հանձնաժողով։ Այս սակագինն ուժի մեջ է մտնում հրապարակման   պահից: Նախընտրական գովազդները հեռարձակողները հեռարձակում են երկրորդ փուլի նշանակման օրվան հաջորդող երկուշաբթի օրվանից ։
22. Այն ընտրատարածքում (ընտրատարածքներում), որտեղ անցկացվում է ընտրությունների երկրորդ փուլ, անվճար եթերաժամանակը բաշխվում է երկրորդ փուլին մասնակցող ընտրական սուբյեկտների միջև այն ​​համամասնությամբ, որով այդ սուբյեկտները ներկայացված են համապատասխան ընտրատարածքում (ընտրատարածքներում) երկրորդ փուլին մասնակցելու համար։
23. Անհրաժեշտության դեպքում ԿԸՀ-ն իրավազոր է որոշումով սահմանել երկրորդ փուլի անցկացման համար անհրաժեշտ այլ լրացուցիչ միջոցառումներ և ժամկետներ:
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 04․09․2020 թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Գլուխ VIII1. Քվեարկության/ընտրությունների անցկացումն էլեկտրոնային միջոցների կիրառմամբ 

Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 762. Ընտրական որոշ ընթացակարգերի իրականացումն էլեկտրոնային միջոցների կիրառմամբ
1. Ընտրատեղամաս եկած ընտրողների գրանցման, քվեարկության, ձայների հաշվման և քվեարկության արդյունքների ամփոփիչ արձանագրության կազմման ընթացակարգերը սույն օրենքի 763-րդ հոդվածի առաջին պարբերությամբ սահմանված ընտրատարածքներում/ ընտրական տեղամասերում կիրականացվեն էլեկտրոնային միջոցների կիրառմամբ։
2. Սույն հոդվածի առաջին կետով նախատեսված էլեկտրոնային միջոցները, ինչպես նաև դրանց օգտագործման կարգն ու պայմանները սահմանվում են ԿԸՀ որոշմամբ:
3. Ընտրությունները սույն հոդվածի առաջին կետով նախատեսված էլեկտրոնային միջոցներով անցկացնելու համար ֆինանսական միջոցներ է տրամադրում Վրաստանի կառավարությունը։
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 763. Ընտրատարածքներ/ընտրական տեղամասեր
1. Այն ընտրատարածքների/ընտրատեղամասերի ցանկը, որտեղ ընտրություններն անցկացվելու են էլեկտրոնային միջոցների կիրառմամբ, սույն հոդվածի նախատեսմամբ  սահմանվում են ԿԸՀ  կարգադրությամբ։ Նշված ընտրատարածքների/ընտրական տեղամասերի ցանկը պետք է սահմանվի այնպես, որ այդ ընտրատարածքները/ընտրական տեղամասերն ընդգրկեն Վրաստանի ընտրողների ընդհանուր թվի առնվազն 70%-ը:
2. Ընտրություններն էլեկտրոնային միջոցների կիրառմամբ անցկացվում են.
ա) ինքնակառավարվող քաղաքի տարածքում գտնվող բոլոր ընտրական տեղամասերում,
բ) մունիցիպալիտետի վարչական կենտրոնի տարածքում գտնվող բոլոր ընտրական տեղամասերում,
գ) ԿԸՀ կարգադրությամբ սահմանված ​​այն ընտրական տեղամասում, որը չի պատկանում սույն կետի «ա» և «բ» ենթակետերով նախատեսված տեղամասերին,
3. Ընտրություններն էլեկտրոնային միջոցների կիրառմամբ չեն անցկացվում.
ա) այլ պետությունում ստեղծված ընտրական տեղամասում,
բ) բացառիկ դեպքում ստեղծված ընտրական տեղամասում,
գ) դժվարամատչելի վայրում ստեղծված ընտրական տեղամասում։
4. Այն ընտրատեղամասում, որտեղ ընտրություններն անցկացվելու են էլեկտրոնային միջոցների կիրառմամբ ընտրողների թիվը չպետք է գերազանցի 3 000-ը 
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 764. Քվեարկության և ձայների հաշվման կարգը
1. Քվեարկության և ձայների հաշվման, այդ թվում՝ ընտրողների գրանցման և քվեարկության ընթացակարգերը սահմանվում են ԿԸՀ որոշմամբ:
2. Այն ընտրատեղամասում, որտեղ ընտրություններն անցկացվելու են էլեկտրոնային միջոցների կիրառմամբ.
ա) ընտրատեղամասը բացվում է քվեարկության օրը ժամը 6 անց 45 րոպեին,
բ) ընտրողների նշմարումն իրականացվում է սույն օրենքով սահմանված կարգով,
գ) ստուգողական թերթիկ չի օգտագործվում,
դ) կարող է օգտագործվել մեկից ավելի հիմնական քվեատուփ և քվեաթերթիկների էլեկտրոնային հաշվման սարք։ 
3. Քվեաթերթիկների էլեկտրոնային հաշվման սարքի կողմից հաշված նախնական տվյալների հիման վրա տեղամասային ընտրական հանձնաժողովի նախագահը սույն սարքից տպում է նախնական արդյունքների մասին քաղվածք, որը ստորագրվում է նշված հանձնաժողովի նախագահի և քարտուղարի կողմից: Սույն կետով սահմանված ընթացակարգն իրականացնելուց հետո շարունակվում են սույն օրենքով նախատեսված ձայների հաշվման և քվեարկության արդյունքների ամփոփիչ արձանագրության կազմման ընթացակարգերը:
4. Վավեր է սահմանված նմուշի միայն այն քվեաթերթիկը, որի վրա գունավորած և (կամ) նշված է մեկ ընտրական սուբյեկտի անվան դիմաց համապատասխան շրջանը՝ անկախ քվեաթերթիկում որևէ այլ տեսակի նշման/մակագրության առկայությունից (այդպիսի նշման/մակագրության առկայության դեպքում):
5. Սահմանված նմուշի քվեաթերթիկը համարվում է անվավեր, եթե.
ա) գունավորված է և (կամ) նշված է մեկից ավելի ընտրական սուբյեկտների անվան դիմաց եղած շրջանը, 
բ) չի գունավորված և (կամ) չի նշված ոչ մի ընտրական սուբյեկտի անվան դիմաց եղած համապատասխան շրջանը։ 
6. Հաշվողները քվեաթերթիկները հաշվելիս առաջնորդվում են սույն հոդվածի 4-րդ և 5-րդ կետերի պահանջներով:
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 765. Ընտրական փաստաթղթերի ձևն ու տեսակը սահմանելը
Քվեաթերթիկի ձևը, տեքստը և լրացման կարգը, քվեատուփի և հատուկ շրջանակ-ծրարի տեսակները, նախնական արդյունքների մասին քաղվածքը, քվեարկության արդյունքների ամփոփիչ արձանագրության և ընտրությունների անցկացման համար անհրաժեշտ այլ փաստաթղթերի ձևը և տեսակը կարգադրությամբ սահմանում է ԿԸՀ-ը։ 
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 766. Էլեկտրոնային միջոցների կիրառմամբ անցկացված քվեարկության/ընտրությունների աուդիտը
1. Էլեկտրոնային միջոցների կիրառմամբ անցկացված քվեարկության/ընտրությունների աուդիտն իրականացվում է հետևյալ միջոցառումներով.
ա) տեղամասային ընտրական հանձնաժողովի նախագահը քվեարկության շենքում գտնվելու իրավունք ունեցող անձանց ներկայությամբ ակտիվացնում է ընտրողների ստուգման սարքը/սարքերը (ընտրողների ստուգման սարքում/սարքերում ակտիվացնում է ընտրողների ստուգման գործընթացը) և այս սարքից/սարքերից տպում նախնական հաշվետվություն/հաշվետվություններ, ինչով հաստատվում է, որ ընտրողների ստուգման սարքով/սարքերով ոչ մի ընտրողի ստուգում տեղի չի ունեցել։ Ընտրողների ստուգման սարքն ակտիվացնելը և այս սարքից նախնական հաշվետվություն տպելը հնարավոր է միայն տեղամասային ընտրական հանձնաժողովի նախագահի կողմից նշված սարքի մեջ հատուկ անհատական ​​ծածկագիր/գաղտնաբառ մուտքագրելուց հետո։ Տեղամասային ընտրական հանձնաժողովի նախագահը մինչև ընտրողների ստուգման սարքն ակտիվացնելը ստուգում է, թե արդյոք հնարավոր է այս սարքն ակտիվացնել առանց հատուկ անհատական ​​ծածկագիր/գաղտնաբառ մուտքագրելու, 
բ) ընտրողների ստուգման սարքում/սարքերում ընտրողների ստուգման գործընթացն   ակտիվացնելուց հետո տեղամասային ընտրական հանձնաժողովի նախագահն ընտրողների գրանցում իրականացնող հանձնաժողովի անդամներին ցուցում է տալիս, որ նրանք ընտրողների ստուգման սարքից/սարքերից տպեն ընտրողների ցուցակը (ընտրողի հերթական համարի, ազգանվան և փաստացի դրության մատնանշմամբ), որը փակցվում է տեսանելի տեղում ցուցադրական արձանագրության հետ մեկտեղ, որով կարելի է  ստուգել, որ ընտրողների ստուգման սարքում ներբեռնած ընտրողների ցուցակը և ընտրողների սեղանի և պատի ցուցակները նույնական են,
գ) տեղամասային ընտրական հանձնաժողովի նախագահը ընտրատեղամասի շենքում գտնվելու իրավունք ունեցող անձանց ներկայությամբ ստուգում է հիմնական և շարժական քվեատուփերը և այդ քվեատուփերի դատարկ լինելը հաստատվելուց հետո դրանք կապարակնքում է անհատական ​​համար ունեցող կապարակնիքներով։ Հիմնական քվեատուփն այնպես է կապարակնքվում, որ առանց կապարակնիքը վնասելու անհնար լինի քվեատուփի մեջ ձեռքով քվեաթերթիկ տեղադրել և (կամ)  ձեռքով հանել քվեատուփից և հեռացնել քվեատուփի վրա տեղադրված ձայների հաշվման հատուկ էլեկտրոնային սարքը։ Կապարակնիքների համարները գրանցվում են գործավարության մատյանում, 
դ) քվեատուփերը կապարակնքելուց հետո տեղամասային ընտրական հանձնաժողովի նախագահը ձայների հաշվման հատուկ էլեկտրոնային սարքից տպում է նրա հավաստումը, որ այդ պահի դրությամբ ոչ մի ընտրող չի քվեարկել ձայների հաշվման հատուկ էլեկտրոնային սարքի միջոցով («զրոյական քաղվածք») և տպվածքը պահպանման համար փոխանցում է հանձնաժողովի քարտուղարին,
ե) տեղամասային ընտրական հանձնաժողովի նախագահը և քարտուղարը գործավարության մատյանում համապատասխան էջում հաստատում են դատարկ քվեատուփերի կապարակնքումը և «զրոյական քաղվածքում» տրված տեղեկատվությունն այն մասին, որ այդ պահի դրությամբ ձայների հաշվման հատուկ էլեկտրոնային սարքի միջոցով ոչ մի ընտրող չի քվեարկել, 
զ) քվեաթերթիկը պաշտպանելու և համապատասխան սարքի մեջ օգտագործելու համար ունի հատուկ շտրիխ կոդ և անհատական ​​QR կոդ։ Ընտրական վարչակազմի իրավազոր պաշտոնատար անձը կստուգի, թե արդյոք ձայների հաշվման հատուկ էլեկտրոնային սարքն առանց հատուկ շտրիխ կոդի և անհատական ​​QR կոդի ընդունում է քվեաթերթիկի ձևաչափի թուղթ, 
է) քվեարկության սենյակ մտած ընտրողը գնում է գրանցման սեղանի մոտ և ընտրողների գրանցում իրականացնող հանձնաժողովի անդամին ներկայացնում   Վրաստանի քաղաքացու էլեկտրոնային անձը հաստատող վկայական (ID քարտ), Վրաստանի քաղաքացու անձը հաստատող գործող ոչ էլեկտրոնային (տեղեկատվության էլեկտրոնային կրիչ չունեցող) վկայական կամ Վրաստանի քաղաքացու անձնագիր։ Ընտրողների  գրանցում իրականացնող հանձնաժողովի անդամն ստուգում է ընտրողի դեմքի և ներկայացված փաստաթղթում եղած լուսանկարի համապատասխանությունն իրար: Ընտրողներին գրանցում իրականացնող հանձնաժողովի անդամը Վրաստանի քաղաքացու   անձը հաստատող էլեկտրոնային վկայականը ներմուծում է ընտրողների ստուգման սարքի ընթերցիչի մեջ (Վրաստանի քաղաքացու անձը հաստատող էլեկտրոնային վկայականի ընթեռնելի գոտի)։ Համապատասխանությունը հաստատելու դեպքում ընտրողը ստորագրում է ընտրողների գրանցում իրականացնող հանձնաժողովի անդամի կողմից ընտրողների ստուգման սարքից տպված կտրոնը։ Ընտրողների գրանցում իրականացնող հանձնաժողովի անդամն ընտրողների ստուգման սարքից տպված ընտրողի ստուգումը հաստատող կտրոնը տեղադրում է գրանցման սեղանի վրա դրված անթափանց, կապարակնքված տուփի մեջ, որի ճեղքը քվեարկության ավարտից հետո կապարակնքվում է և ընտրական փաստաթղթերի հետ միասին հանձնվում վերադաս ընտրատարածքային ընտրական հանձնաժողովին: Անհրաժեշտության դեպքում հնարավոր է վերահաշվել այդ կտրոնները և դրանց թիվը համեմատել ընտրողների ստուգման սարքից տպված վերջնական հաշվետվության մեջ նշված քվեարկությանը մասնակցած ընտրողների թվի հետ, 
ը) քվեարկության օրը ժամը 10:00-ին, 12:00-ին, 15:00-ին, 17:00-ին և 20:00-ին որոշվում է քվեարկությանը/ընտրություններին մասնակցած ընտրողների թիվը և քվեարկությանը/ ընտրություններին մասնակցած ընտրողների ընդհանուր թիվը։ Ժամը 12:00-ի և 17:00-ի տվյալները ներառվում են ցուցադրական արձանագրության և քվեարկության արդյունքների ամփոփիչ արձանագրության մեջ,
թ) քվեարկության գործընթացի ավարտից հետո տեղամասային ընտրական հանձնաժողովի նախագահը ընտրողների գրանցում իրականացնող հանձնաժողովի անդամներից որևէ մեկին  հանձնարարում է ընտրողների ստուգման սարքից տպել վերջնական հաշվետվությունը,
ժ) քվեարկության ավարտից հետո ձայների հաշվման հատուկ էլեկտրոնային սարքի մեջ առկա քվեարկությանը մասնակցած ընտրողների մասին տեղեկությունը պահպանվում է էլեկտրոնային եղանակով` Վրաստանի օրենսդրությամբ սահմանված կարգով,
ժա) շարժական քվեատուփում եղած քվեաթերթիկները հիմնական քվեատուփի մեջ տեղադրելու ընթացակարգն ավարտելուց հետո, ձայների հաշվման հատուկ էլեկտրոնային սարքի միջոցով հաշված նախնական արդյունքների հիման վրա տեղամասային ընտրական հանձնաժողովի նախագահն այս սարքից տպում է նախնական արդյունքների մասին քաղվածք։ Նշված տեղեկությունը անհապաղ կփոխանցվի վերադաս ընտրատարածքային ընտրական հանձնաժողովին, իսկ նախնական արդյունքների մասին քաղվածքը կպահպանվի գործավարության մատյանում, 
ժբ) սույն կետի «ժա» ենթակետում նշված ընթացակարգի ավարտից հետո շարունակվում են Վրաստանի ընտրական օրենսդրությամբ նախատեսված ձայների հաշվման և քվեարկության արդյունքների ամփոփիչ արձանագրության կազմման ընթացակարգերը, ինչը տալիս է նրա վերստուգման հնարավորություն, թե արդյոք   էլեկտրոնային հաշվման սարքը քվեաթերթիկները հաշվել է  Վրաստանի ընտրական օրենսդրության պահանջներին համապատասխան,
ժգ) ընտրատարածքային ընտրական հանձնաժողովը պարտավոր է բացել համապատասխան ընտրական փաստաթղթերը և վերահաշվել քվեարկության արդյունքներն այն դեպքում, երբ տեղամասային ընտրական հանձնաժողովի կողմից կազմված քվեարկության արդյունքների ամփոփիչ արձանագրության մեջ այնպես, որ նրան կցված չէ ուղղման արձանագրություն, ուղղված է ընտրական սուբյեկտին տրված ձայների քանակը, ընտրություններին մասնակցած ընտրողների ընդհանուր թիվը և (կամ)  անվավեր համարված քվեաթերթիկների թիվը, ինչը հանդիսանում է էլեկտրոնային միջոցներով անցկացված ընտրությունների արդյունքների աուդիտի մեխանիզմ, 
ժդ) ընտրատարածքային ընտրական հանձնաժողովը պարտավոր է քվեարկության օրվանից ոչ ուշ, քան 6 օր առաջ ընտրատարածքի տարածքում ընտրական տեղամասերից պատահական ընտրությամբ հանձնաժողովի նիստում բացահայտել 5 ընտրական տեղամաս, բացել այս ընտրատեղամասերի տեղամասային ընտրական հանձնաժողովներից ստացված փաթեթները և վերահաշվել քվեաթերթիկները, ինչը հանդիսանում է էլեկտրոնային միջոցներով անցկացված ընտրությունների արդյունքների աուդիտի մեխանիզմ։
2. Սույն հոդվածով սահմանված աուդիտի հաստատման կարգը կարգադրությամբ սահմանում է ԿԸՀ-ը։ 
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.
Վրաստանի 2023 թվականի դեկտեմբերի 13-ի №3904 օրգանական օրենք – կայք, 28.12.2023թ.

Հոդված 767. Քվեաթերթիկները թվային ձևաչափի տեղափոխելը
1. Այն տեղամասի քվեաթերթիկները, որտեղ չի տեղադրվելու քվեաթերթիկների էլեկտրոնային հաշվման սարք, ԿԸՀ որոշմամբ պետք է սահմանված կարգով համապատասխան էլեկտրոնային սարքի միջոցով տեղափոխեն թվային ձևաչափի:
2. ԿԸՀ-ն պարտավոր է ապահովել սույն հոդվածի առաջին կետով սահմանված էլեկտրոնային սարքի վրա եղած ընտրական քվեաթերթիկների թվային ձևաչափի տեղափոխված բոլոր տարբերակների համացանցային տիրույթում տեղադրում՝ ըստ   ընտրական տեղամասերի, քվեարկության օրվանից հետո, 2-օրյա ժամկետում։ Ցանկացած հետաքրքրված անձ քվեաթերթիկների թվային տարբերակին կարող է ծանոթանալ ինտենետային տիրույթում։
3. Ընտրական քվեաթերթիկների թվային ձևաչափի տեղափոխման և թվային ձևաչափի տեղափոխած քվեաթերթիկները հրապարակելու կարգը սահմանվում է ԿԸՀ որոշմամբ:
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Գլուխ IX. Ընտրական վեճի քննարկումը

Հոդված 77. Բողոքարկման ժամկետը և կարգը
1. Վրաստանի ընտրական օրենսդրության խախտումը կարող է բողոքարկվել համապատասխան ընտրական հանձնաժողով։ Ընտրական հանձնաժողովի որոշումը սույն օրենքով սահմանված կարգով և ժամկետներում կարող է բողոքարկվել վերադաս ընտրական հանձնաժողով կամ դատարան, եթե այլ բան նախատեսված չէ սույն օրենքով:
2. Տեղամասային ընտրական հանձնաժողովի/տեղամասային ընտրական հանձնաժողովի ղեկավար անձի որոշումը կարող է բողոքարկվել այն կայացնելուց հետո, 3 օրացուցային օրվա ընթացքում, համապատասխան ընտրատարածքային ընտրական հանձնաժողով, որը բողոքը քննարկում է այն ստանալուց հետո՝ 4 օրացուցային օրվա ընթացքում։ Ընտրատարածքային ընտրական հանձնաժողովի որոշումը կարող է բողոքարկվել այն ընդունելուց հետո, 2 օրացուցային օրվա ընթացքում, համապատասխան շրջանային/քաղաքային դատարան, որը բողոքը քննարկում է այն ընդունելուց հետո 2 օրացուցային օրվա ընթացքում։ Շրջանային/քաղաքային դատարանի որոշումը այն ստանալուց հետո 1 օրացուցային օրվա ընթացքում կարող է բողոքարկվել Վերաքննիչ դատարան, որը բողոքը կքննարկի այն ստանալուց հետո 2 օրացուցային օրվա ընթացքում։ Վերաքննիչ դատարանի որոշումը վերջնական է և չի կարող բողոքարկվել։
3. Տեղամասային ընտրական հանձնաժողովի որոշումը բողոքարկելու պատճառով ընտրատարածքային ընտրական հանձնաժողովի կողմից կայացված որոշումը ԿԸՀ բողոքարկելու դեպքում դիմումը/բողոքը մնում է չքննարկված։
4. Ընտրատարածքային ընտրական հանձնաժողովի/ընտրատարածքային ընտրական հանձնաժողովի ղեկավար անձի որոշումը կարող է բողոքարկվել ԿԸՀ՝ այն կայացնելուց հետո 2 օրացուցային օրվա ընթացքում, որը բողոքը քննարկում է այն ստանալուց հետո 2 օրացուցային օրվա ընթացքում: ԿԸՀ-ի որոշումը կարող է բողոքարկվել այն ընդունելուց հետո 2 օրացուցային օրվա ընթացքում Թբիլիսիի քաղաքային դատարան, որը բողոքը քննարկում է այն ընդունելուց հետո 2 օրացուցային օրվա ընթացքում։ Թբիլիսիի քաղաքային դատարանի որոշումը կարող է բողոքարկվել Վերաքննիչ դատարան այն ընդունելուց հետո 1 օրացուցային օրվա ընթացքում։ Թբիլիսիի քաղաքային դատարանի որոշումը այն ընդունելուց հետո 1 օրացուցային օրվա ընթացքում կարող է բողոքարկվել Վերաքննիչ դատարան։ Վերաքննիչ դատարանը որոշում է կայացնում բողոքը ներկայացնելուց հետո 2 օրացուցային օրվա ընթացքում։ Վերաքննիչ դատարանի որոշումը վերջնական է և չի կարող բողոքարկվել։
5. ԿԸՀ/ԿԸՀ ղեկավարների որոշումը կարող է բողոքարկվել Թբիլիսիի քաղաքային դատարան այն ընդունելուց հետո 2 օրացուցային օրվա ընթացքում։ Թբիլիսիի քաղաքային դատարանը բողոքը քննարկում է 2 օրացուցային օրվա ընթացքում։ Թբիլիսիի քաղաքային դատարանի որոշումը կարող է բողոքարկվել որոշումը կայացնելուց հետո 2 օրացուցային օրվա ընթացքում Վերաքննիչ դատարան, որը որոշում է կայացնում բողոքը ներկայացնելուց հետո 2 օրացուցային օրվա ընթացքում։ Վերաքննիչ դատարանի որոշումը վերջնական է և չի կարող բողոքարկվել։
51. (Հանվել է՝ 12.06.2015թ., №3695):
52. Ընտրությունների ժամանակահատվածում/հանրաքվեի ժամանակահատվածում ԿԸՀ-ի, Ուսումնական կենտրոնի և (կամ) դրանց հայտամրցութային հանձնաժողովների որոշումները կարող են բողոքարկվել դրանց ընդունման օրվանից հետո, 2 օրացուցային օրվա ընթացքում հանրային իրավունքի իրավաբանական անձի՝ Պետական ​​գնումների գործակալության վեճերի քննության հետ կապված խորհուրդ, որը բողոքը քննարկում է և համապատասխան որոշում կայացնում 2 օրացուցային օրվա ժամկետում։ Պետական ​​գնումների հետ կապված վեճերի քննության խորհրդի կողմից ԿԸՀ-ի, Ուսումնական կենտրոնի և (կամ)  դրանց հայտամրցութային հանձնաժողովի գործողությունների/որոշումների հետ կայացված որոշումները դրանց ընդունումից հետո 2 օրացուցային օրվա ընթացքում կարող են բողոքարկվել Թբիլիսիի քաղաքային դատարան, որը հայցը քննում և համապատասխան որոշում է կայացնում հայցն ստանալուց հետո 2 օրացուցային օրվա ընթացքում: Թբիլիսիի քաղաքային դատարանի որոշումը կարող է բողոքարկվել Թբիլիսիի վերաքննիչ դատարան այն ստանալուց հետո 2 օրացուցային օրվա ընթացքում, որը հայցը քննում է այն ստանալուց հետո 1 օրացուցային օրվա ընթացքում։ Թբիլիսիի վերաքննիչ դատարանի որոշումը վերջնական է և չի բողոքարկվում։
[52. Ընտրությունների ժամանակահատվածում/հանրաքվեի ժամանակահատվածում ԿԸՀ-ի, Ուսումնական կենտրոնի և (կամ) դրանց Գնումների հանձնաժողովների որոշումները կարող են բողոքարկվել դրանց ընդունման օրվանից հետո, 2 օրացուցային օրվա ընթացքում հանրային գնումների հետ կապված վեճերի քննության խորհուրդ, որը համապատասխան բողոքը քննարկում է և որոշում կայացնում 2 օրացուցային օրվա ժամկետում։ Հանրային գնումների հետ կապված վեճերի քննության խորհրդի կողմից ԿԸՀ-ի, Ուսումնական կենտրոնի և (կամ)  դրանց Գնումների հանձնաժողովների գործողությունների/որոշումների առնչությամբ կայացված որոշումները դրանց ընդունումից հետո 2 օրացուցային օրվա ընթացքում կարող են բողոքարկվել Թբիլիսիի քաղաքային դատարան, որը համապատասխան հայցը քննում է և որոշում կայացնում հայցը ստանալուց հետո 2 օրացուցային օրվա ընթացքում: Թբիլիսիի քաղաքային դատարանի որոշումը կարող է բողոքարկվել Թբիլիսիի վերաքննիչ դատարան այն ստանալուց հետո 2 օրացուցային օրվա ընթացքում, որը հայցը քննելու է այն ստանալուց հետո 1 օրացուցային օրվա ընթացքում։ Թբիլիսիի վերաքննիչ դատարանի որոշումը վերջնական է և չի բողոքարկվում։ (Ուժի մեջ մտնի 2025 թվականի հունվարի 1-ից)]
53. Ընտրատարածքային ընտրական հանձնաժողով, ԿԸՀ բողոք կարելի է ներկայացնել ինչպես նյութական, այնպես էլ էլեկտրոնային եղանակով: Էլեկտրոնային ձևով բողոք ներկայացնելու կարգը սահմանվում է ԿԸՀ կարգադրությամբ։ 
6. Դատարան հայց/բողոք ներկայացնելու դեպքում դատարանը պարտավոր է անհապաղ տեղեկացնել համապատասխանաբար ընտրատարածքային ընտրական հանձնաժողովին/ ԿԸՀ-ին հայցի/բողոքի ստացման մասին, իսկ որոշումը կայացնելուց հետո՝ որոշման մասին: Շրջանային/քաղաքային դատարանի որոշումը պետք է կողմերին հանձնվի մինչև հաջորդ օրվա ժամը 12-ը։
7. Վեճը դատարանում քննարկելիս կողմի չներկայանալու դեպքում դատարանը որոշում է կայացնում  գործում առկա նյութերի հետազոտման հիման վրա և Վրաստանի վարչական դատավարության օրենսգրքի 4-րդ, 17-րդ և 19-րդ հոդվածների դրույթների նախատեսմամբ։ 
8. Դիմումը/հայցը/բողոքը ընտրական հանձնաժողով/դատարան ներկայացված է համարվում ՝ համապատասխան ընտրական հանձնաժողովում/դատարանում այն գրանցելու պահից:
9. Ընտրական հանձնաժողով/դատարան դիմում/հայց/բողոք ներկայացնելը չի ​​դադարեցնում բողոքարկվող որոշման գործողությունը:
10. Արգելվում է երկարաձգել սույն հոդվածով սահմանված բողոքարկման և վեճերի քննարկման ժամկետները, եթե սույն օրենքով այլ ժամկետ սահմանված չէ:
101. Դիմումը/բողոքը մնում է չքննարկված, եթե խախտվել է դրա ներկայացման ժամկետը և կարգը։
11. Սույն օրենքի 78-րդ հոդվածով նախատեսված ընտրական վեճերի վերաբերյալ նույն հոդվածով սահմանված անձանցից բացի այլ անձանց կողմից ընտրական հանձնաժողով/դատարան ներկայացված դիմումը/հայցը/բողոքը մնում է չքննարկված:
12. Ընտրական հանձնաժողովի որոշման և Վրաստանի ընտրական օրենսդրության խախտման բողոքարկման ժամկետը և կարգը, դիմումի/պահանջի/բողոքի քննարկման և որոշման ընդունման ժամկետը, ինչպես նաև հայցվորների շրջանակը սահմանվում են Վրաստանի օրենսդրությամբ, եթե այլ բան նախատեսված չէ սույն օրենքով:
13. Ինքնավար հանրապետության Բարձրագույն ընտրական հանձնաժողովի իրավասությանը պատկանող ընտրությունների անցկացման ընթացքում ընտրական օրենսդրության խախտումը բողոքարկելու ժամկետը և կարգը սահմանվում են ինքնավար հանրապետության օրենսդրությամբ սահմանված կարգով։ 
14. Ընտրական հանձնաժողովում բողոքի քննարկման ժամանակի և վայրի մասին պետք է տեղեկացվի բողոքաբեր անձը/դիտորդ կազմակերպությունը/ընտրական սուբյեկտը, սույն օրենքի պահանջների համաձայն։ 
15. Եթե բողոքի հեղինակը ընտրական հանձնաժողովում գրանցված դիտորդ կազմակերպություն է կամ նրա ներկայացուցիչը, բողոքի քննարկման ժամանակի և վայրի մասին կծանուցվի ընտրական հանձնաժողովում այս կազմակերպության գրանցված համապատասխան դիտորդը կամ այս կազմակերպությունը։   
16. Եթե բողոքի հեղինակը ընտրական սուբյեկտ է կամ նրա կողմից նշանակված ներկայացուցիչ, բողոքի քննարկման ժամանակի և վայրի մասին կտեղեկացվի սույն օրենքի 42-րդ հոդվածի հիման վրա նշանակված ներկայացուցիչը:
17. Եթե բողոքի հեղինակը ընտրական հանձնաժողովի անդամ է, նա պետք է անձամբ տեղեկացվի բողոքի քննարկման մասին:
18. Կողմերը պարտավոր են բողոքի մեջ հստակ նշել բողոքի հեղինակի կոնտակտային հեռախոսահամարը (բնակման վայրի և (կամ)  բջջայինի)։ Պետք է նշել նաև բողոքի հեղինակի ֆաքսը և էլեկտրոնային փոստի հասցեն (եթե այդպիսիք կան):
19. Բողոքի քննարկման համար, սույն օրենքով պահանջվող բողոքի քննարկման ժամկետները պահպանելու նպատակով կողմերը կարող են հրավիրվել ինչպես գրավոր, այնպես էլ հեռախոսով (այդ թվում՝ բջջային հեռախոսով, կարճ տեքստային հաղորդագրությամբ), էլեկտրոնային փոստով, ֆաքսով կամ այլ տեխնիկական միջոցներով: Տեխնիկական միջոցներով կողմի հրավիրելը հաստատվում է.
ա) նրա կողմից նշված կոնտակտային հեռախոսահամարին կապվելով, 
բ) էլեկտրոնային փոստի, ֆաքսի կամ կարճ տեքստային հաղորդագրության դեպքում` համապատասխան տեխնիկական միջոցներով տրամադրված հաստատումով: Նշված կարգով հաստատումը ստանալիս՝ կողմը համարվում է կանչված։ Կողմը կանչված կհամարվի նաև, եթե բողոքում նշված տեխնիկական միջոցներով (բջջային հեռախոս, ֆաքս, համակարգիչ և այլն անջատված լինելու պատճառով) նրա հետ կապ հաստատելն անհնար է։
191. Դիմումը/բողոքը չքննարկված թողնելու մասին տեղեկությունը ընտրական հանձնաժողովի նախագահի կարգադրությունը հրապարակելուն պես պետք է անհապաղ տեղեկացվի կողմին, սույն հոդվածի 19-րդ կետով սահմանված կարգով:
20. Տեխնիկական միջոցներով կողմին հրավիրելիս կազմվում է ակտ, որը պետք է կցվի հանձնաժողովի նիստին ներկայացված բողոքին:
21. ԿԸՀ-ում ակտը կազմում է ԿԸՀ իրավաբանական դեպարտամենտի աշխատակիցը, և այն ստորագրում են ակտը կազմող անձն ու ծառայության պետը:
22. Ստորադաս ընտրական հանձնաժողովում, հանձնաժողովի նախագահի հանձնարարությամբ, ակտը կազմում է հանձնաժողովի անդամներից մեկը, և այն ստորագրում են ակտը կազմողը և հանձնաժողովի նախագահը:
23. Վրաստանի ընտրական վարչակազմը պարտավոր է կողմին ծանուցել գործի քննության ժամանակի և վայրի մասին ոչ ուշ, քան գործի քննությունն սկսելուց 3 ժամ առաջ:
24. Ակտի ձևը հաստատվում է ԿԸՀ կարգադրությամբ:
25. Կողմի չներկայանալը հիմք չէ բողոքի քննարկումը հետաձգելու համար։
26. Կողմին, որը մասնակցում է ընտրական հանձնաժողովի նիստին, նիստը սկսվելուց առաջ, պահանջելու դեպքում, պետք է տրամադրվեն իր բողոքի քննարկման հետ կապված հետազոտման ​​նյութերի ֆոտոպատճենները:
27. Կողմն իրավունք ունի Վրաստանի ընտրական օրենսդրությամբ սահմանված կարգով մասնակցել բողոքի քննարկմանը:
28. Բողոքը քննարկելու որոշումը կայացվում է կողմերի   ներկայացրած ապացույցների և սեփական նախաձեռնությամբ Վրաստանի ընտրական վարչակազմի կողմից ձեռք բերված ապացույցների պատշաճ հետազոտումից և ուսումնասիրությունից հետո: 
29. Կողմին, որը մասնակցում է բողոքի քննարկմանը, նրա պահանջելու դեպքում, բողոքի հետ կապված որոշումը (բացառությամբ հանձնաժողովի նիստի արձանագրության) պետք է հանձնել մինչև սույն որոշման ընդունմանը հաջորդող օրվա ժամը 12-ը՝ Վրաստանի օրենսդրությամբ սահմանված համապատասխան փաստաթղթերի կազմման ժամկետների նախատեսմամբ:
30. Կողմը, որը, չնայած ծանուցմանը, չի ներկայացել բողոքի քննարկմանը, հանձնաժողովի կայացրած որոշումն ուղարկվում է գրավոր։ 
31. Բողոքի քննարկման ժամանակ հանձնաժողովի նիստին կողմի չներկայանալու դեպքում ընդունված որոշման մասին գրավոր փաստաթուղթը նրան հանձնելու ամսաթիվը հիմք չէ սույն որոշումը բողոքարկելու ժամկետը հաշվարկելու համար:
32. Ընդունված որոշման մեջ ընտրական հանձնաժողովը պարտավոր է կողմին մատնանշել որոշումը բողոքարկելու վերջնաժամկետը և այն վայրը (հիմնարկի անվանումը և հասցեն), որտեղ այն կարող է բողոքարկվել:
33. Դատարանները ԿԸՀ-ին անմիջապես տրամադրում են տեղեկատվություն ընտրական վեճերի վերաբերյալ ընդհանուր դատարաններ ներկայացված հայցների/բողոքների վերաբերյալ: Ինչպես նաև, համապատասխան դատարանը քննվող գործի հետ կապված վճիռը նիստ նշանակելու և երրորդ անձանց ներգրավելու մասին ուղարկում է ԿԸՀ։ Այս վճիռը կայացնելուն պես ԿԸՀ-ն անմիջապես կտեղադրի իր կայքում։ Նշված վճիռը ԿԸՀ կայքում հրապարակվելուց 3 ժամ  անցնելուն պես կհամարվի երրորդ անձանց հանձնված, և նրանք կհամարվեն դատաքննությանը հրավիրված։
Վրաստանի 2012 թվականի հունիսի 29-ի №6605 օրգանական օրենք – կայք, 16.07.2012թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հունիսի 12-ի №3695 օրգանական օրենք – կայք, 15.06.2015թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի փետրվարի 9-ի №2581 օրգանական օրենք – կայք, 27.02.2023թ.

Հոդված 78. Ընտրական վեճերը և հայցվորների շրջանակը
1. Ընտրությունները կարգավորող նորմի և սույն նորմի հիման վրա անցկացվելիք կամ անցկացված ընտրությունների սահմանադրականության վերաբերյալ սահմանադրական հայց Վրաստանի Սահմանադրական դատարան ներկայացնելու և քննարկելու ժամկետներն ու կարգը սահմանվում են «Վրաստանի սահմանադրական դատարանիի մասին» Վրաստանի օրգանական օրենքով։ 
11. Սույն հոդվածով սահմանված ընտրական վեճի վերաբերյալ ընտրական հանձնաժողով դիմում/բողոք ներկայացնելու իրավունք ունեն դատարան հայց ներկայացնելու իրավունք ունեցող նույն հոդվածով սահմանված անձինք, ինչպես նաև այս անձանց անունից՝ նրանց դիմումի, բողոքի կամ առաջարկության հիման վրա էլեկտրոնային ռեեստրում գրանցված անձինք: Էլեկտրոնային ռեեստրի վարման կարգը կարգադրությամբ սահմանում է ԿԸՀ-ն։ 
2. Ընտրողների ցուցակի պատճառով դատարան հայց ներկայացնելու իրավունք ունի գրանցում ունեցող   կուսակցության/ընտրողների նախաձեռնող խմբի ներկայացուցիչը, դիտորդի կարգավիճակ ունեցող կազմակերպությունը (ոչ ընտրական շրջանում՝ վերջին համապետական ընտրություններում գրանցված դիտորդի կարգավիճակ ունեցող կազմակերպությունը), համապատասխան ընտրատարածքային կամ տեղամասային ընտրական հանձնաժողովի անդամը, այն քաղաքացին, որի ընտրողների ցուցակում ընդգրկվելու դիմումը չի բավարարել  ընտրական հանձնաժողովը։ 
3. Ընտրատարածքների ստեղծման պատճառով սույն օրենքով սահմանված ժամկետում դատարան հայց ներկայացնելու իրավունք ունի Կենտրոնական ընտրական հանձնաժողովում ընտրական գրանցում ունեցող կուսակցության ներկայացուցիչը, վերջին համապետական ընտրությունների համար գրանցված դիտորդի կարգավիճակ ունեցող կազմակերպությունը, ԿԸՀ անդամը։ 
4. Ընտրատեղամասերի ստեղծման պատճառով սույն օրենքով սահմանված ժամկետում դատարան հայց ներկայացնելու իրավունք ունի ընտրատարածքային ընտրական հանձնաժողովում ընտրական գրանցում ունեցող կուսակցության ներկայացուցիչը, վերջին համապետական ընտրությունների համար գրանցված դիտորդի կարգավիճակ ունեցող կազմակերպությունը, համապատասխան ընտրատարածքային ընտրական հանձնաժողովի անդամը։ 
5. ԿԸՀ/տարածքային ընտրական հանձնաժողովի անդամի նշանակման/ընտրության հետ կապված սույն օրենքով սահմանված ժամկետում դատարան հայց ներկայացնելու իրավունք ունի Վրաստանի օրենսդրությամբ սահմանված անձը։
6. Տեղամասային ընտրական հանձնաժողովի անդամի նշանակման/ընտրության պատճառով սույն օրենքով սահմանված ժամկետում դատարան հայց ներկայացնելու իրավունք ունի ընտրական գրանցում ունեցող կուսակցության/ընտրողների նախաձեռնող խմբի ներկայացուցիչը համապատասխան  ընտրատարածքային   հանձնաժողովում, դիտորդի կարգավիճակ ունեցող կազմակերպությունը, համապատասխան ընտրատարածքային կամ տեղամասային ընտրական հանձնաժողովի անդամը։ 
7. Ընտրական հանձնաժողովի անդամի կամ ընտրական հանձնաժողովի ղեկավար անձի լիազորությունը վաղաժամկետ դադարեցնելու մասին ընտրական հանձնաժողովի և նրա նախագահի կարգադրության պատճառով, ինչպես նաև լիազորությունը վաղաժամկետ դադարեցնելու մասին որոշումը չընդունելու պատճառով (սույն օրենքի 29-րդ հոդվածով նախատեսված հիմքերի առկայության դեպքում) հայցը դատարան սույն օրենքով սահմանված ժամկետում ներկայացնելու իրավունք ունի ընտրական գրանցում ունեցող կազմակերպությունը, համապատասխան կամ վերադաս ընտրական հանձնաժողովի անդամը, որի լիազորությունը վաղաժամկետ դադարեցվել է այս կարգադրությամբ։ 
8. Ստորադաս ընտրական հանձնաժողովի լիազորության վաղաժամկետ դադարեցման մասին ԿԸՀ կարգադրության պատճառով, ինչպես նաև լիազորության վաղաժամկետ դադարեցման մասին որոշում չկայացնելու պատճառով դատարան հայց ներկայացնելու իրավունք ունի ԿԸՀ անդամը, ընտրական գրանցում ունեցող կուսակցության ներկայացուցիչը ԿԸՀ-ում, դիտորդի կարգավիճակ ունեցող կազմակերպությունը, ընտրական հանձնաժողովի այն անդամների կեսից ավելին, որոնց լիազորությունը վաղաժամկետ դադարեցվել է այս կարգադրությամբ։ 
9. Սույն օրենքի 53-րդ հոդվածի 2-րդ կետով սահմանված պարտավորությունը չկատարելու պատճառով դատարան հայց ներկայացնելու իրավունք նույն կետով սահմանված ժամկետը լրանալուց հետո  10-օրյա ժամկետում ունի ԿԸՀ-ը։
10. Կուսակցության, ընտրողների նախաձեռնող խմբի ընտրական գրանցման և նրանց ներկայացուցիչների գրանցման պատճառով դատարան հայց ներկայացնելու իրավունք ունեն.
ա) կուսակցությունը, ԿԸՀ-ում ընտրողների նախաձեռնող խմբի ներկայացուցիչը (քաղաք Թբիլիսիի քաղաքապետի ընտրության ժամանակ), եթե ԿԸՀ նախագահը չի գրանցել այս կուսակցությունը, ընտրողների նախաձեռնող խումբը կամ նրանց ներկայացուցիչներին, կամ չեղարկել է նրանց գրանցումը,
բ) կուսակցությունը, ընտրողների նախաձեռնող խմբի ներկայացուցիչը համապատասխան ընտրատարածքային ընտրական հանձնաժողովում (մունիցիպալիտետի ներկայացուցչական մարմնի՝ սակրեբուլոյի և քաղաքապետի (բացառությամբ քաղաք Թբիլիսիի) ընտրությունների ժամանակ), եթե ընտրատարածքային ընտրական հանձնաժողովի նախագահը/քարտուղարը չի գրանցել ընտրողների նախաձեռնող խումբը/նրանց ներկայացուցիչներին, կամ չեղարկվել է գրանցումը, 
գ) կուսակցությունը, ԿԸՀ-ում ընտրողների նախաձեռնող խմբի ներկայացուցիչը (քաղաք Թբիլիսիի քաղաքապետի ընտրության ժամանակ), դիտորդի կարգավիճակ ունեցող առնվազն 2 անձ (որոնք նշանակվել են ԿԸՀ-ում որպես դիտորդ), եթե նրանք համարում են, որ կուսակցությունը գրանցվել է Վրաստանի ընտրական օրենսդրության պահանջների խախտմամբ,
դ) կուսակցությունը, ընտրողների նախաձեռնող խմբի ներկայացուցիչը համապատասխան ընտրատարածքային ընտրական հանձնաժողովում (մունիցիպալիտետի ներկայացուցչական մարմնի՝ սակրեբուլոյի և քաղաքապետի (բացառությամբ քաղաք Թբիլիսիի) դիտորդի կարգավիճակ ունեցող առնվազն 2 անձ (որոնք դիտորդներ են նշանակվել համապատասխան ընտրատարածքում), եթե նրանք համարում են, որ ընտրողների նախաձեռնող խումբը գրանցվել է Վրաստանի ընտրական օրենսդրության պահանջների խախտմամբ։
11. Ընտրություններին մասնակցող կուսակցության կողմից ներկայացված կուսակցական ցուցակի, կուսակցական ցուցակում ընդգրկված անհատ թեկնածուների, միամանդատ ընտրատարածքում առաջադրված թեկնածուի, քաղաքապետի թեկնածուի գրանցման մասին ընտրական հանձնաժողովի նախագահի կարգադրության պատճառով դատարան հայց ներկայացնելու իրավունք ունեն․ 
ա) ընտրություններին մասնակցող կուսակցությունը, մեծամասնական թեկնածուն, ընտրողների նախաձեռնող խմբի ներկայացուցիչը համապատասխան ընտրատարածքային ընտրական հանձնաժողովում (մունիցիպալիտետի ներկայացուցչական մարմնի՝ սակրեբուլոյի ընտրությունների ժամանակ), եթե ԿԸՀ նախագահը չի գրանցել քաղաք Թբիլիսիի քաղաքապետի թեկնածուին, կուսակցության կողմից ներկայացված կուսակցական ցուցակը, ցուցակում ընդգրկված անհատ թեկնածուներին, իսկ ընտրատարածքային ընտրական հանձնաժողովի նախագահը չի գրանցել սակրեբուլոյի ընտրությունների ժամանակ կուսակցության կողմից ներկայացրած կուսակցական ցուցակը, կուսակցական ցուցակում ընդգրկված անհատ թեկնածուներին, ինքնակառավարվող քաղաքի (բացի քաղաք Թբիլիսիից)/ինքնակառավարվող համայնքի քաղաքապետի/համայնքապետի ընտրությունների ժամանակ կուսակցության կողմից ներկայացված քաղաքապետի թեկնածուներին և (կամ)  այս ընտրական հանձնաժողովների նախագահները չեղարկել են նրանց գրանցումը,
բ) ընտրական գրանցում ունեցող, ընտրությունների մասնակից կուսակցությունը, դիտորդի կարգավիճակ ունեցող առնվազն 2 անձ (որոնք նշանակվել են ԿԸՀ-ում դիտորդ), եթե նրանք համարում են, որ ԿԸՀ նախագահը կուսակցական ցուցակը, կուսակցական ցուցակում ընդգրկված անհատ թեկնածուներին, քաղաքը Թբիլիսիի քաղաքապետի թեկնածուին գրանցել է Վրաստանի ընտրական օրենսդրության պահանջների խախտումով, ինչպես նաև, եթե կուսակցական ցուցակում ընդգրկված առանձին թեկնածուները չեն կարող բավարարել Վրաստանի Սահմանադրությամբ և Վրաստանի այլ օրենսդրական ակտերով սահմանված պահանջները կամ նրանց այս պահանջները բավարարվել են Վրաստանի օրենսդրությամբ սահմանված կանոնների խախտմամբ,
գ) ընտրական գրանցում ունեցող, ընտրություններին մասնակցող կուսակցությունը, համապատասխան ընտրատարածքային ընտրական հանձնաժողովում ընտրողների նախաձեռնող խմբի ներկայացուցիչը (մունիցիպալիտետի ներկայացուցչական մարմնի՝ սակրեբուլոյի ընտրությունների ժամանակ), դիտորդի կարգավիճակ ունեցող առնվազն 2 անձ (որոնք դիտորդ են նշանակվել ընտրատարածքային ընտրական հանձնաժողովում), եթե նրանք համարում են, որ ընտրատարածքային ընտրական հանձնաժողովի նախագահը կուսակցական ցուցակը, մեծամասնական ընտրակարգով ներկայացված կամ կուսակցական ցուցակի մեջ ընդգրկված առանձին թեկնածուների, ինքնակառավարվող քաղաքի (բացառությամբ քաղաք Թբիլիսիի)/ինքնավար համայնքի քաղաքապետի/համայնքապետի թեկնածուներին գրանցել է  Վրաստանի ընտրական օրենսդրության պահանջների խախտումով, ինչպես նաև, եթե մեծամասնական ընտրակարգով ներկայացված կամ կուսակցական ցուցակում ընդգրկված առանձին թեկնածուներ չեն կարող բավարարել Վրաստանի Սահմանադրությամբ և Վրաստանի այլ օրենսդրական ակտերով սահմանված պահանջները կամ նրանց այս պահանջները բավարարվել են Վրաստանի օրենսդրությամբ սահմանված կարգի խախտմամբ։ 
12. Տեղական և միջազգային դիտորդական կազմակերպությունների գրանցման մասին ԿԸՀ-ի կարգադրության պատճառով դատարան հայց ներկայացնելու իրավունք ունեն՝ վերոհիշյալ կազմակերպությունը, եթե ԿԸՀ-ն նրան չի գրանցել, ընտրական գրանցում ունեցող կուսակցությունը, դիտորդի կարգավիճակ ունեցող գրանցված կազմակերպությունը, եթե նրանք համարում են, որ դիտորդական կազմակերպությանը գրանցել է Վրաստանի ընտրական օրենսդրության  պահանջների խախտմամբ։
13. Տեղական դիտորդական կազմակերպության գրանցման մասին ընտրատարածքային հանձնաժողովի կարգադրության պատճառով դատարան հայց ներկայացնելու իրավունք ունեն՝ վերոհիշյալ կազմակերպությունը, եթե ընտրատարածքային ընտրական հանձնաժողովը նրան չի գրանցել, ընտրական գրանցում ունեցող կուսակցության/ ընտրողների գրանցված նախաձեռնող խմբի ներկայացուցիչը սույն ընտրատարածքային ընտրական հանձնաժողովում, դիտորդի կարգավիճակ ունեցող գրանցված կազմակերպությունը, եթե նրանք համարում են, որ դիտորդական կազմակերպությունը գրանցվել է Վրաստանի ընտրական օրենսդրության պահանջների խախտմամբ։
14. Մամուլի և զանգվածային լրատվության այլ միջոցների ներկայացուցիչների հավատարմագրման մասին ԿԸՀ/տարածքային ընտրական հանձնաժողովի քարտուղարի կարգադրության պատճառով դատարան հայց ներկայացնելու իրավունք ունեն՝ մամուլի կամ զանգվածային այլ լրատվության միջոցի ներկայացուցիչը, որի հավատարմագրման մասին դիմումը չի բավարարել ընտրական հանձնաժողովը, ընտրական գրանցում ունեցող կուսակցությունը/ընտրողների նախաձեռնող խմբի ներկայացուցիչը այս ընտրական հանձնաժողովում, դիտորդի կարգավիճակ ունեցող կազմակերպությունը։
15. Սույն օրենքի 47-րդ հոդվածի առաջին կետով նախատեսված արարքի պատճառով դատարան հայց ներկայացնելու իրավունք ունեն.
ա) կուսակցությանը, դիտորդի կարգավիճակ ունեցող կազմակերպությունը, ընտրական հանձնաժողովը, եթե հայցը վերաբերում է կուսակցության, քաղաք Թբիլիսիի քաղաքապետի թեկնածուի կողմից վերը նշված կանոնի խախտմանը,
բ) կուսակցությունը, ընտրողների նախաձեռնող խմբի ներկայացուցիչը համապատասխան ընտրատարածքային ընտրական հանձնաժողովում (մունիցիպալիտետի ներկայացուցչական մարմնի՝ սակրեբուլոյի ընտրությունների ժամանակ), մեծամասնական թեկնածուն, քաղաքապետի թեկնածուն, դիտորդի կարգավիճակ ունեցող կազմակերպությունը, ընտրական հանձնաժողովը, եթե հայցը վերաբերում է ընտրատարածքում ներկայացված թեկնածուի կողմից վերը նշված կանոնի խախտմանը:
Ծանոթություն. սույն կետով սահմանված անձն իրավազոր է նույն կետով նախատեսված հարցով ինքը դիմել դատարան, և այլ իրավազոր անձի  այսպիսի պահանջ ներկայացնելու մասին նրա կողմից  ներկայացված դիմումը/բողոքը ենթակա չէ քննարկման։
16. Մամուլի և զանգվածային լրատվության այլ միջոցների կողմից սույն օրենքի 46-րդ հոդվածի 3-րդ կետի և 50-րդ հոդվածի 1-ին–4-րդ կետերի դրույթները խախտելու պատճառով դատարան հայց ներկայացնելու իրավունք ունի Վրաստանի օրենսդրությամբ սահմանված անձը։ 
161. (Հանվել է՝   12.06.2015թ., №3695):
17. Սույն օրենքի 48-րդ հոդվածի դրույթները խախտելու դեպքում ընտրական հանձնաժողովի նախագահի կարգադրության պատճառով դատարան հայց ներկայացնելու իրավունք ունեն՝ թեկնածու առաջադրող կուսակցությունը, ընտրողների նախաձեռնող խումբը, ինքը՝ թեկնածուն, ում մասին կարգադրություն է հրապարակվել, ԿԸՀ-ում ընտրական գրանցում ունեցող այլ կուսակցության ներկայացուցիչ, դիտորդի կարգավիճակ ունեցող կազմակերպություն,  ընտրատարածքային ընտրական հանձնաժողովում ընտրողների նախաձեռնող խմբի ներկայացուցիչ (եթե գործը վերաբերում է մեծամասնական թեկնածուի), եթե ընտրական հանձնաժողովը չի հաստատել վերը նշված խախտումը։
18. (Հանվել է՝ 25.07.2013թ., №864):
19. Սույն հոդվածի 17-րդ կետով սահմանված հարցերի վերաբերյալ հայցը ներկայացվում է համապատասխան շրջանային/քաղաքային դատարան ոչ ուշ, քան քվեարկության օրվան հաջորդող օրը, իսկ դատարանը որոշում է կայացնում հայցը ներկայացնելուց ոչ ուշ, քան հաջորդ օրը: Շրջանային/քաղաքային դատարանի որոշումը կարող է բողոքարկվել վերաքննիչ դատարան ոչ ուշ, քան որոշման կայացման հաջորդող օրը, որը որոշումը կայացնում է հայցը ներկայացնելուց ոչ ուշ, քան հաջորդ օրը։
20. Տեղամասային ընտրական հանձնաժողովի ամփոփիչ արձանագրությունը բողոքարկելու դեպքում վերադաս ընտրատարածքային ընտրական հանձնաժողովի համապատասխան կարգադրության պատճառով դատարան հայց ներկայացնելու իրավունք ունեն՝ ընտրական գրանցում ունեցող կուսակցությունը, ընտրողների նախաձեռնող խումբը կամ նրանց ներկայացուցիչը համապատասխան ընտրատարածքային ընտրական հանձնաժողովում, դիտորդի կարգավիճակ ունեցող կազմակերպությունը։
21. Ընտրական տեղամասում քվեարկության արդյունքները չեղյալ ճանաչելու կամ չճանաչելու մասին ընտրատարածքային ընտրական հանձնաժողովի կարգադրության պատճառով դատարան հայց ներկայացնելու իրավունք ունեն ՝ կուսակցությունը, ընտրողների նախաձեռնող խումբը կամ նրանց ներկայացուցիչը համապատասխան ընտրատարածքային ընտրական հանձնաժողովում, մեծամասնական թեկնածուն, ինքնակառավարվող քաղաքի/ինքնակառավարվող համայնքի քաղաքապետի/համայնքապետի թեկնածուն, դիտորդի կարգավիճակ ունեցող կազմակերպության դիտորդը համապատասխան ընտրատարածքային ընտրական հանձնաժողովում։
22. Ընտրություններ անցկացված կամ չկայացած հայտարարելու մասին ԿԸՀ  կարգադրության պատճառով դատարան հայց ներկայացնելու իրավունք ունեն՝ ընտրություններին մասնակցող կուսակցությունը, ընտրատարածքային ընտրական հանձնաժողովում ընտրողների նախաձեռնող խմբի ներկայացուցիչը (եթե գործը վերաբերում է ընտրատարածքին), մեծամասնական թեկնածուն, ինքնակառավարվող քաղաքի /ինքնակառավարվող համայնքի քաղաքապետի/համայնքապետի թեկնածուն, դիտորդի կարգավիճակ ունեցող կազմակերպությունը։
23. Ընտրատարածքային ընտրական հանձնաժողովի ամփոփիչ արձանագրությունը բողոքարկելու դեպքում ԿԸՀ-ի համապատասխան կարգադրության պատճառով դատարան հայց ներկայացնելու իրավունք ունեն՝ ընտրություններին մասնակցող կուսակցությունը, ընտրողների նախաձեռնող խմբի ներկայացուցիչը ընտրատարածքային ընտրական հանձնաժողովում, մեծամասնական թեկնածուն, ինքնակառավարվող քաղաքի/ ինքնակառավարվող համայնքի քաղաքապետի/համայնքապետի թեկնածուն, դիտորդի կարգավիճակ ունեցող կազմակերպությունը։
24. ԿԸՀ ընտրությունների արդյունքների ամփոփիչ արձանագրության պատճառով դատարան ​​հայց ներկայացնելու իրավունք ունեն՝ ընտրություններին մասնակցող կուսակցությունը, քաղաք Թբիլիսիի քաղաքապետի թեկնածու, մեծամասնական թեկնածուն (քաղաք Թբիլիսիի մունիցիպալիտետի սակրեբուլոյի ընտրությունների ժամանակ), դիտորդի կարգավիճակ ունեցող կազմակերպությունը։
Վրաստանի 2012 թվականի հունիսի 29-ի №6605 օրգանական օրենք – կայք, 16.07.2012թ.
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հունիսի 12-ի №3695 օրգանական օրենք – կայք, 15.06.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Գլուխ X. Պատասխանատվությունը ընտրական օրենսդրության խախտման համար

Հոդված 79. Սույն օրենքի պահանջների խախտմամբ նախընտրական քարոզչությանը մասնակցելը
1. Սույն օրենքի պահանջների խախտմամբ նախընտրական քարոզարշավին մասնակցելը․
կհանգեցնի տուգանման՝  2000 լարիի չափով:
2. Սույն օրենքի 45-րդ հոդվածի 12-րդ կետի պահանջների խախտումը՝
կհանգեցնի տուգանման՝ 2000 լարիի չափով:
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 80. Նախընտրական կոչերի և նյութերի տարածմանը խոչընդոտելը
1. Սույն օրենքով սահմանված կարգով նախընտրական կոչերի, հայտարարությունների, մակագրությունների, թռուցիկների, լուսանկարների և այլ նյութերի տարածմանը խոչընդոտելը և առգրավելը, ինչպես նաև քարոզչական նշանակության նախընտրական մեքենաների և հատուկ սարքավորումներով հագեցած այլ միջոցների առգրավումը կամ նախընտրական քարոզչության նպատակով դրանց օգտագործումը․ 
կհանգեցնի տուգանման՝ 1000 լարիի չափով:
2. Նույն արարքը, որը կատարվել է պաշտոնատար անձանց կողմից․
կհանգեցնի տուգանման՝ 2000 լարիի չափով։

Հոդված 81. Նախընտրական քարոզչություն իրականացնելն այս գործունեության համար արգելված հիմնարկներում 
Սույն օրենքով արգելված հիմնարկների տարածքում նախընտրական քարոզչություն իրականացնելը և իրավազոր անձի կողմից նման թույլտվություն տալը․
կհանգեցնի տուգանման՝ 1000 լարիի չափով:

Հոդված 82. Ընտրություններին առնչվող հասարակական կարծիքի հարցումների արդյունքների հրապարակման հետ կապված կանոնների խախտումը
Ընտրություններին առնչվող հասարակական կարծիքի հարցման արդյունքները օրենքով սահմանված ժամկետում առանց պարտադիր տեղեկությունների հրապարակելը կամ դրանց հրապարակման հետ կապված այլ կանոններ  խախտելը կհանգեցնի հեռարձակողի տուգանման՝ 5000 լարիի չափով, իսկ այլ լրատվամիջոցի՝ 1500 լարիի չափով։ 
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 83. Օրենքով սահմանված պարտավորության խախտմամբ քաղաքական/նախընտրական գովազդի տեղադրումը 
1. Նախընտրական քարոզչության, քաղաքական/նախընտրական գովազդի տեղադրման և տեղեկատվության փոխանցման կամ հրապարակման հետ կապված սույն օրենքի պահանջների խախտումը.
կհանգեցնի էլեկտրոնային լրատվամիջոցի տուգանման՝ 1500 լարիի չափով, իսկ տպագիր մամուլի դեպքում՝ 500 լարիի չափով։
2. Նույն արարքը, որը կատարվել է կրկնական, վարչական տույժի միջոցներ կիրառելուց հետո մեկ տարվա ընթացքում․ 
կհանգեցնի էլեկտրոնային լրատվամիջոցի տուգանման՝ 5000 լարիի չափով, իսկ տպագիր մամուլի դեպքում՝ 1500 լարիի չափով։


Հոդված 83. Օրենքով սահմանված պահանջների խախտմամբ քաղաքական/նախընտրական գովազդի արտադրությունը և տեղադրումը
1. Նախընտրական քարոզչության, քաղաքական/նախընտրական գովազդի պատրաստման և տեղադրման հետ կապված սույն օրենքով սահմանված պահանջների խախտումը, բացառությամբ սույն հոդվածի 2-րդ և 3-րդ կետերով սահմանված դեպքերի, հանգեցնում է համապատասխան քաղաքական կուսակցության տուգանման ոչ ավելի, քան գովազդի տեղադրման պահին սահմանված սակագնի չափով, իսկ սույն օրենքի 51-րդ հոդվածի 12-րդ կետով սահմանված պահանջը խախտելը կհանգեցնի համապատասխան քաղաքական կուսակցության տուգանման ոչ ավելի, քան գովազդի տեղադրման ժամանակ սահմանված սակագնի կրկնակի չափով։ Եթե ​​տուգանումը պայմանավորված է անվճար գովազդ տեղադրելով, ապա տուգանքի չափը հաշվարկվում է համապատասխան հեռարձակողի կողմից սահմանված վճարովի գովազդ տեղադրելու համար սահմանված սակագնի կրկնակիից ոչ ավել չափով։ 
2. Սույն օրենքի 51-րդ հոդվածի 13-րդ կամ 14-րդ կետերով սահմանված պահանջների խախտումը կհանգեցնի համապատասխան հեռարձակողի տուգանման ոչ ավելի, քան գովազդի տեղադրման պահին սահմանված սակագնի կրկնապատիկի չափով։ Եթե ​​տուգանքը պայմանավորված է անվճար գովազդ տեղադրելով, տուգանքի չափը հաշվարկվում է համապատասխան հեռարձակողի կողմից վճարովի գովազդ տեղադրելու համար սահմանված սակագնի կրկնակիից ոչ ավել չափով։ Սույն օրենքի 50-րդ հոդվածի առաջին կետի «բ»-«դ» ենթակետերով կամ 11 կետով սահմանված պահանջների խախտումը կամ հեռարձակողի կողմից սույն օրենքի 51-րդ հոդվածով սահմանված այլ պարտավորությունները չկատարելը հանգեցնում է համապատասխան հեռարձակողի տուգանման՝ 5000 լարիի չափով։
3. Սույն օրենքի 51-րդ հոդվածի 11-րդ կետով նախատեսված ավտոմատացված հեռախոսազանգեր կատարելը և կարճ տեքստային հաղորդագրություններ ուղարկելը կհանգեցնի համապատասխան քաղաքական կուսակցության և ֆիքսված կամ շարժական հաղորդակցական ցանցի օպերատորի տուգանման ոչ ավելի, քան համապատասխան ծառայության համար վճարված արժեքի կրկնակի չափով։ 
4. Սույն օրենքի 50-րդ հոդվածի 2-րդ կետով սահմանված պահանջների խախտումը հանգեցնում է տպագիր լրատվամիջոցի տուգանման՝ 1500 լարիի չափով: (Ուժի մեջ մտնի Վրաստանի խորհրդարանի 2024 թվականի հոկտեմբերի 26-ին ընտրություններում ընտրված խորհրդարանի կողմից լիակատար լիազորություն ստանձնելուն պես)]
Վրաստանի 2020 թվականի հուլիսի 2-ի օրգանական օրենք №6723 – կայք, 03.07.2020թ.

Հոդված 84. Ընտրական սուբյեկտների պատասխանատվությունը «Քաղաքացիների քաղաքական միավորումների մասին» Վրաստանի օրգանական օրենքի խախտման համար 
1. Ընտրական սուբյեկտները պատասխանատվություն են կրում «Քաղաքացիների քաղաքական միավորումների մասին» Վրաստանի օրգանական օրենքը խախտելու համար, ինչպես նաև այն գործողության համար, որի նպատակը քաղաքական գործունեության ֆինանսավորման համար օրենքով սահմանված պահանջների շրջանցումն էր։
2. Սույն հոդվածի առաջին կետով նախատեսված պատասխանատվությունը նշանակվում է Վրաստանի «Քաղաքացիների քաղաքական միավորումների մասին» օրգանական օրենքով և սույն օրենքով սահմանված կարգով:
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 85. Ընտրական քարոզարշավի ծախսերի սահմանափակման և հաշվետվողականության մասին օրենքով սահմանված պահանջները չկատարելը 
1. Նախընտրական քարոզարշավի հիմնադրամի մասին տեղեկությունների և ֆինանսական 
հաշվետվություն ներկայացնելու օրենքով սահմանված պարտավորությունը չկատարելը և (կամ)  դրանք սխալ տվյալներով ներկայացնելը կհանգեցնի նախազգուշացման կամ տուգանման․ անկախ թեկնածուի համար՝ 1000 լարիի չափով, քաղաքական կուսակցության համար՝ 5000 լարիի չափով։
2. Սույն օրենքի 54-րդ հոդվածի 7-րդ կամ 8-րդ կետով սահմանված պահանջի խախտումը հանգեցնում է տուգանման համապատասխան սահմանաչափը գերազանցելով կատարված ծախսի կրկնապատիկի չափով:
3. Սույն հոդվածով նախատեսված արարքի կրկնությունը նույն ընտրությունների ժամանակ հանգեցնում է տուգանքի նշանակման համապատասխան կետով սահմանված տուգանքի կրկնապատիկի չափով, իսկ նախազգուշացում ստանալուց հետո արարքը կրկնելու դեպքում՝ համապատասխան կետով սահմանված տուգանքի չափով։
4. Սույն հոդվածով նախատեսված պատասխանատվությունը անձին կարող է նշանակվել համապատասխան արարքը կատարելուց հետո 6 տարվա ընթացքում։
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 86. Ընտրական, հանրաքվեի կամ պլեբիսցիտի հանձնաժողովներին նյութերը ներկայացնելուց հրաժարվելը կամ դրանց որոշումները չկատարելը
Ընտրական, հանրաքվեի կամ պլեբիսցիտի հանձնաժողովներին անհրաժեշտ նյութեր և տվյալներ ներկայացնելուց հրաժարվելը կամ դրանց որոշումները չկատարելը․ 
կհանգեցնի պաշտոնատար անձանց տուգանման՝ 1000 լարիի չափով։

Հոդված 87. Քվեարկության և ընտրությունների արդյունքների ամփոփիչ արձանագրությունների մեջ ներառված տվյալների ուղղումը
Քվեարկության և ընտրությունների արդյունքների ամփոփիչ արձանագրություններում ներառված տվյալների ուղղումը, որը հաստատված չէ համապատասխան ընտրական հանձնաժողովի կողմից կազմված ուղղման արձանագրությամբ.
կհանգեցնի համապատասխան ընտրական հանձնաժողովի նախագահի և (կամ)  համապատասխան ընտրական հանձնաժողովի քարտուղարի տուգանման՝ յուրաքանչյուրին 500 լարիի չափով։ 
Վրաստանի 2014 թվականի մարտի 7-ի    №2093 օրգանական օրենք – կայք, 14.03.2014թ.

Հոդված 88․Նախընտրական քարոզչության և նախընտրական քարոզարշավի ժամանակ վարչական ռեսուրս օգտագործելիս և պաշտոնեական կամ ծառայողական կարգավիճակն օգտագործելիս օրենքով սահմանված պահանջների խախտումը 
1. Նախընտրական քարոզչության և նախընտրական քարոզարշավի ժամանակ վարչական ռեսուրս օգտագործելիս և պաշտոնեական կամ ծառայողական կարգավիճակն օգտագործելիս օրենքով սահմանված պահանջների խախտումը․ 
կհանգեցնի տուգանման՝ 2000 լարիից մինչև 4000 լարիի չափով։
2. Սույն հոդվածով նախատեսված պատասխանատվության անձը կարող է ենթարկվել համապատասխան գործողությունը կատարելուց հետո 3 տարվա ընթացքում: 
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 89. Ընտրությունների, հանրաքվեի կամ պլեբիսցիտի ամփոփիչ արձանագրության պատճենը չտրամադրելը
Ընտրությունների, հանրաքվեի կամ պլեբիսցիտի ամփոփիչ արձանագրության պատճենի տրամադրման սույն օրենքով սահմանված կանոնները խախտելը.
կհանգեցնի համապատասխան ընտրական հանձնաժողովի նախագահի   և (կամ)  քարտուղարի տուգանման՝ 1000 լարիի չափով:

Հոդված 90. Քվեարկության շենքում գտնվելու իրավունք ունեցող անձին  գործավարության մատյանում գրառում կատարելուն խոչընդոտելը 
Քվեարկության շենքում գտնվելու իրավունք ունեցող անձին գործավարության մատյանում գրառում կատարելուն խոչընդոտելը․ 
 կհանգեցնի համապատասխան անձանց տուգանման՝ 500 լարիի չափով։

Հոդված 91. Դիտորդների, ընտրական սուբյեկտների և լրատվամիջոցների ներկայացուցիչների իրավունքների սահմանափակումը
Տեղական/միջազգային դիտորդների, ընտրական սուբյեկտների և լրատվամիջոցների ներկայացուցիչների սույն օրենքով սահմանված իրավունքները սահմանափակելը կամ նրանց գործունեությունը խոչընդոտելը.
կհանգեցնի համապատասխան անձի տուգանման՝ 500 լարիի չափով։

Հոդված 911. Ընտրական հանձնաժողովի գործառույթներին և գործունեությանը միջամտելը
Ընտրական հանձնաժողովի գործառույթներին և գործունեությանը միջամտելը.
կհանգեցնի համապատասխան անձի տուգանման՝ 500 լարիի չափով։
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.

Հոդված 92. Դիտորդի, ընտրական սուբյեկտին և լրատվամիջոցների ներկայացուցիչների կողմից իրենց վերապահված պարտականությունների և պահանջների խախտումը
Դիտորդի, ընտրական սուբյեկտի և լրատվամիջոցների ներկայացուցիչների կողմից սույն օրենքի 41-րդ հոդվածի 2-րդ մասի «բ»-«դ» ենթակետերով սահմանված պահանջները խախտելը.
կհանգեցնի համապատասխան անձին տուգանման՝ 500 լարիի չափով։

Հոդված 93. Իրավական վարույթը
1. Սույն օրենքի 79-րդ հոդվածի առաջին կետով և 81-րդ և 86-րդ–92-րդ հոդվածներով նախատեսված վարչական իրավախախտումների արձանագրությունները կազմում են ԿԸՀ նախագահը և ԿԸՀ-ի ու համապատասխան ընտրատարածքային ընտրական հանձնաժողովների կողմից լիազորված անձինք (պաշտոնատար անձինք):
11. Սույն օրենքի 79-րդ հոդվածի 2-րդ կետով նախատեսված վարչական իրավախախտումների կանխման մասին ոստիկանության ցուցումը չկատարելու դեպքում վարչական իրավախախտման արձանագրությունը կազմում է և իրավախախտի նկատմամբ վարչական տուգանք է նշանակում Վրաստանի ներքին գործերի նախարարության կողմից լիազորված անձը։ 
2. Սույն օրենքի 82-րդ հոդվածով և 83-րդ հոդվածի 2-րդ–4-րդ կետերով նախատեսված վարչական իրավախախտումների վերաբերյալ արձանագրությունները կազմում է Վրաստանի հաղորդակցությունների ազգային հանձնաժողովը, բացառությամբ այն դեպքի, երբ համապատասխան արձանագրության կազմումը հանգեցնում է ընտրական սուբյեկտի պատասխանատվության: 
21. Սույն օրենքի 83-րդ հոդվածի 1-ին և 3-րդ կետերով (ընտրական սուբյեկտին տուգանելու դեպքում) նախատեսված վարչական իրավախախտումների վերաբերյալ արձանագրությունները  կազմում է ԿԸՀ նախագահը` Վրաստանի հաղորդակցությունների ազգային հանձնաժողովի հիմնավոր բողոքի և տրամադրված նյութերի հիման վրա։
3. Սույն օրենքի 84-րդ և 85-րդ հոդվածներով նախատեսված վարչական իրավախախտումների վերաբերյալ արձանագրությունները կազմում է Հակակոռուպցիոն բյուրոն:
4. Ապօրինի հանված, պատռված, ծածկված կամ վնասված նախընտրական պաստառները սույն օրենքի 80-րդ հոդվածով նախատեսված վարչական իրավախախտման մասով վարչական իրավախախտման   արձանագրություն է կազմում համապատասխան մունիցիպալիտետի գործադիր մարմինը կամ նրա կողմից լիազորված անձը։ 
5. Սույն գլխով նախատեսված վարչական իրավախախտումներ կատարելու դեպքում վարույթն իրականացվում է Վրաստանի վարչական իրավախախտումների վերաբերյալ օրենսգրքի համաձայն, եթե այլ բան նախատեսված չէ սույն օրենքով:
6. Սույն հոդվածի առաջին կետով սահմանված իրավազոր մարմինը նույն կետով նախատեսված վարչական իրավախախտման վերաբերյալ արձանագրություն կազմելու մասին որոշում է կայացնում 10-օրյա ժամկետում, իսկ վարչական իրավախախտման փաստը պարզելու/որոշում կայացնելու ժամկետը չպետք է գերազանցի համապատասխան արձանագրությունը դատարան ներկայացնելուց հետո 10 օրը։ Սույն հոդվածի առաջին կետով սահմանված իրավազոր մարմինը/պաշտոնատար անձը սույն օրենքի 88-րդ հոդվածով նախատեսված վարչական իրավախախտման վերաբերյալ արձանագրություն կազմելու մասին ոչ ընտրական ժամանակահատվածում, ինչպես նաև այն դեպքում, երբ վարչական իրավախախտումը կատարվել է մինչև համապատասխան ընտրությունների նշանակումը, որոշում է կայացնում 30 օրացուցային օրվա ընթացքում։ 
7. Սույն հոդվածի 2-րդ կետով սահմանված իրավազոր մարմինը նույն կետով նախատեսված վարչական իրավախախտման վերաբերյալ արձանագրություն կազմելու հարցը քննարկում է և որոշում կայացնում հանրային նիստի ժամանակ, վարչական իրավախախտման բացահայտման օրվանից հետո, 2-օրյա ժամկետում, իր կողմից սահմանված կարգով։ Ինչպես նաև, իրավախախտի դատական ​​նիստին չներկայանալը չի ​​խոչընդոտում որոշում կայացնելը։ Սույն հոդվածի 2-րդ կետով սահմանված իրավազոր մարմնի կողմից որոշում կայացնելուց հետո նրա իսկ կողմից սահմանված իրավազոր անձը սույն կետով սահմանված ժամկետում Վրաստանի վարչական իրավախախտումների օրենսգրքի 240-րդ հոդվածի 22 մասի համաձայն կազմում է վարչական իրավախախտման վերաբերյալ արձանագրություն։ Դատարանի կողմից վարչական իրավախախտման փաստը պարզելու/որոշում կայացնելու ժամկետը չպետք է գերազանցի համապատասխան արձանագրությունը դատարան ներկայացնելուց հետո 2 օրը։
8. Սույն հոդվածի 21 կետով սահմանված իրավազոր մարմինը նույն կետով նախատեսված վարչական իրավախախտման վերաբերյալ արձանագրություն կազմելու մասին որոշում է կայացնում համապատասխան հիմնավորված դիմումը ստանալուց հետո, 2-օրյա ժամկետում, իսկ դատարանի կողմից վարչական իրավախախտման փաստը պարզելու/որոշում կայացնելու ժամկետը չպետք է գերազանցի   համապատասխան արձանագրությունը դատարան ներկայացնելուց հետո 2 օրը։
9. Սույն օրենքի  համաձայն Վրաստանի ընտրական վարչակազմի կողմից վարչական իրավախախտումների արձանագրություն կազմելու իրավունք ունեցող անձի կամ ԿԸՀ նախագահի կողմից կայացված որոշումը՝ Վրաստանի ընտրական օրենսդրության խախտման հետ կապված վարչական իրավախախտման արձանագրություն կազմելը մերժելու մասին, այն ստանալուց հետո 2 օրացուցային օրվա ընթացքում կարող է բողոքարկվել դատարան, որը բողոքը կքննի այն ստանալուց հետո 10 օրացուցային օրվա ընթացքում։ Գործի քննության արդյունքում դատարանը որոշում է կայացնում վարչական տուգանքի կիրառման մասին կամ մերժում է բողոքի բավարարումը։ 
Վրաստանի 2012 թվականի հունիսի 22-ի №6551 օրգանական օրենք – կայք, 29.06.2012թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 1-ի №2280 օրգանական օրենք – կայք, 15.12.2022թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 931. Պատասխանատվություն հեռարձակողի կողմից տեղեկատվություն չտրամադրելու և չհրապարակելու համար

Համապատասխան հեռարձակողի կողմից քվեարկությունից ոչ ուշ, քան 60 օր առաջ, 5 օրացուցային օրվա ընթացքում Վրաստանի հաղորդակցության ազգային հանձնաժողովին ընդհանուր եթերաժամանակի և փոփոխված սակագների տրամադրման պահանջի, ինչպես նաև սույն օրենքի 50-րդ հոդվածի 1-ին կետի «ա» ենթակետով սահմանված պահանջի չկատարումը կհանգեցնի Վրաստանի հաղորդակցությունների ազգային հանձնաժողովի կողմից «Հեռարձակման մասին» Վրաստանի օրենքով նախատեսված վարչական պատասխանատվության նշանակման։ 
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
 

Բաժին II. Հատուկ մաս

Գլուխ XI. Վրաստանի նախագահի ընտրությունները

Հոդված 94. Վրաստանի նախագահի ընտրությունները
Վրաստանի նախագահին 5 տարի ժամկետով առանց բանավեճի, բաց քվեարկությամբ ընտրում է Ընտարական կոլեգիան։   Նույն մարդը Վրաստանի նախագահի պաշտոնում կարող է ընտրվել միայն երկու անգամ։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 95. Վրաստանի նախագահի հերթական ընտրությունների անցկացումը
1. Վրաստանի նախագահի հերթական ընտրություններն անցկացվում է նախագահի լիազորության ժամկետի ավարտի օրացուցային տարվա հոկտեմբերին։
2. Վրաստանի նախագահի հերթական ընտրության օրը նշանակում է Վրաստանի խորհրդարանը ընտրությունների օրվանից 60 օր առաջ։ Եթե ​​Վրաստանի նախագահի ընտրության ամսաթիվը համընկնում է Վրաստանի խորհրդարանի ընտրությունների կամ դրա նախորդ ամսվա հետ, ապա Վրաստանի նախագահի ընտրությունն անցկացվում է նորընտիր խորհրդարանի առաջին նիստի անցկացումից հետո 45 օրվա ընթացքում։
3. Եթե Վրաստանի նախագահի ընտրության օրը համընկնում է արտակարգ կամ պատերազմական դրության հետ,   Վրաստանի նախագահի ընտրություններն անցկացվում են այս դրության չեղարկումից հետո 45 օրվա ընթացքում։
4. Վրաստանի նախագահի ընտրությունների անցկացումն ապահովում է Վրաստանի խորհրդարանը ԿԸՀ-ի միջոցով։
5. Վրաստանի նախագահի ընտրությունների մասին ծանուցումը հրապարակվում է Վրաստանի խորհրդարանի և ԿԸՀ պաշտոնական կայքերում ոչ ուշ, քան ընտրությունների նշանակման հաջորդ օրը։
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 96. Պասիվ ընտրական իրավունք
Վրաստանի նախագահ կարող է ընտրվել 40 տարեկանից բարձր ընտրական իրավունք ունեցող Վրաստանի քաղաքացին, ով Վրաստանում ապրել է առնվազն 15 տարի։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 97. Վրաստանի նախագահի թեկնածու առաջադրելու իրավունքը
Վրաստանի նախագահի թեկնածու առաջադրելու իրավունք ունի Ընտրական կոլեգիայի առնվազն 30 անդամ։
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 98. Վրաստանի նախագահի թեկնածուի ներկայացման կարգը
1. Ընտրական կոլեգիայի մեկ անդամը կարող է աջակցել միայն մեկ թեկնածուի առաջադրմանը։
2. Վրաստանի նախագահի թեկնածու առաջադրելու նպատակով Ընտրական կոլեգիայի առնվազն 30 անդամ, ընտրական կոլեգիայի կազմը հաստատելուց հետո, բայց ոչ ուշ, քան ընտրությունների օրվանից 30 օր առաջ պետք է դիմի ԿԸՀ։ 
3. Դիմումի մեջ պետք է նշվի Վրաստանի նախագահի թեկնածուի.
ա) անունը, ազգանունը,
բ) ծննդյան ամսաթիվը, ամիսը, տարեթիվը, 
գ) (հանվել է՝ 06.10.2023 թ., №3560),
դ) պաշտոնը (գործունեությունը),
ե) աշխատավայրը,
զ) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
զ1) Վրաստանի քաղաքացու անձնական համարը,
է) կուսակցականությունը,
ը) Վրաստանում բնակության ժամկետը,
թ) ներկայացնող Ընտրական կոլեգիայի անդամների և նրանց ներկայացուցչի անունը, ազգանունը, Վրաստանի քաղաքացու անձնական համարը, պաշտոնը, կոնտակտային հեռախոսահամարը, հեռախոսահամարը և այլ տվյալներ (եթե այդպիսիք կան)։ 
4. Դիմումին պետք է կցվի Վրաստանի նախագահի թեկնածուի գրավոր համաձայնությունը՝ մասնակցելու ընտրություններին, իրավունքից զրկելու մասին տեղեկանք և 3 լուսանկար։
5. Դիմումին պետք է կցվի նաև Վրաստանի նախագահի թեկնածուի գրությունը, որ նա միաժամանակ այլ պետության քաղաքացի չէ։ Եթե ​​Վրաստանի նախագահի թեկնածուն միաժամանակ այլ պետության քաղաքացի է, ապա դիմումին պետք է կցվի փաստաթուղթ, որը հաստատում է, որ Վրաստանի նախագահի թեկնածուն դիմել է մեկ այլ, համապատասխան պետության լիազոր մարմին՝ այդ պետության քաղաքացիությունից դուրս գալու համար։ 
6. Դիմումն ստորագրում են Ընտրական կոլեգիայի կազմից Վրաստանի նախագահի թեկնածուին ներկայացնող բոլոր անդամները։
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 99. (Հանվել է)
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 991. (Հանվել է)
Վրաստանի 2013 թվականի հուլիսի 27-ի №878 օրգանական օրենք – կայք, 07.08.2013թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2015 թվականի սեպտեմբերի 3-ի №4192 օրգանական օրենք – կայք, 10.09.2015թ.
Վրաստանի 2017 թվականի մարտի 10-ի №438 օրգանական օրենք – կայք, 22.03.2017թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.


Հոդված 100. Վրաստանի նախագահի թեկնածուի գրանցումը
1. Վրաստանի նախագահի թեկնածուին կարգադրությամբ գրանցում է ԿԸՀ-ն ընտրությունների օրվանից ոչ ուշ, քան 20 օր առաջ։ 
2. Վրաստանի նախագահի թեկնածուի գրանցման մասին ԿԸՀ-ի կարգադրությունը դրա ընդունումից հետո 3 օրվա ընթացքում ներկայացվում է Վրաստանի խորհրդարան։
3. ԿԸՀ նախագահը Վրաստանի նախագահի թեկնածուին գրանցումից հետո 3 օրվա ընթացքում տալիս է համապատասխան վկայական։
4. Եթե Ընտրական կոլեգիայի կողմից ներկայացված փաստաթղթերը թերի են կամ չեն բավարարում սույն օրենքով սահմանված պահանջները,   թերությունը որոշվում է ԿԸՀ նախագահի կողմից դիմումը ներկայացնելուց ոչ ուշ, քան հաջորդ օրը, և Ընտրական կոլեգիայի ներկայացուցչին 3 օր է տրվում թերությունը վերացնելու համար: Եթե ​​թերությունը նշված ժամկետում չվերացվի,   ԿԸՀ-ի որոշմամբ կմերժվի Վրաստանի նախագահի թեկնածուի և նրա ներկայացուցչի գրանցումը։ 
5. ԿԸՀ-ն չի գրանցի Վրաստանի նախագահի թեկնածուին, եթե խախտվել են սույն օրենքով սահմանված պահանջներն ու կանոնները։
6. Վրաստանի նախագահի թեկնածուի գրանցման/մերժման մասին ԿԸՀ  կարգադրությունը կարող է/կարող են բողոքարկել միայն Ընտրական կոլեգիայի համապատասխան անդամը/անդամները և (կամ)  որպես Վրաստանի նախագահի թեկնածու առաջադրված անձը սույն օրենքի 77-րդ հոդվածի 5-րդ կետով սահմանված կարգով։
7. Վրաստանի նախագահի թեկնածուի գրանցման օրվանից ոչ ուշ, քան 6 օրում Վրաստանի խորհրդարանը և ԿԸՀ-ն իրենց պաշտոնական կայքերում հրապարակում են ծանուցում Վրաստանի նախագահի թեկնածուի գրանցման մասին՝ նշելով նրա անունը, ազգանունը, ծննդյան տարեթիվը, պաշտոնը (գործունեությունը) և աշխատավայրը։
8. Վրաստանի նախագահի թեկնածուն իրավունք ունի ցանկացած ժամանակ հանել իր թեկնածությունը, բացառությամբ սույն հոդվածի 9-րդ կետով նախատեսված դեպքի, քվեարկությունից ոչ ուշ, քան 3 օր առաջ։ Դրա համար նա գրավոր դիմում պետք է ներկայացնի ԿԸՀ։
9. Վրաստանի նախագահական ընտրությունների երկրորդ փուլին մասնակցող Վրաստանի նախագահի թեկնածուն իրավունք չունի հանել իր թեկնածությունը։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 101. (Հանվել է)
Վրաստանի 2013 թվականի հուլիսի 29-ի №901 օրգանական օրենք – կայք, 20.08.2013թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 102. (Հանվել է)
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3272 օրգանական օրենք – կայք, 30.07.2018թ.

Հոդված 103. Վրաստանի նախագահի թեկնածուի գործունեության երաշխիքները
1. Վրաստանի նախագահի թեկնածուն չի կարող ազատվել աշխատանքից կամ տեղափոխվել այլ աշխատանքի կամ պաշտոնի առանց նրա համաձայնության։
2. Մինչ ընտրությունների վերջնական արդյունքների պաշտոնական հրապարակումը չի կարելի Վրաստանի նախագահի թեկնածուին կալանավորել, ձերբակալել կամ խուզարկել, եթե ԿԸՀ-ն համաձայնություն չի տվել Վրաստանի գլխավոր դատախազի առաջարկությանը։ Բացառություն է նրան հանցագործություն կատարելիս   ականատես ունենալու դեպքը, ինչի մասին անհապաղ պետք է տեղեկացվի ԿԸՀ-ն։ Եթե ​​ԿԸՀ-ն համապատասխան կարգադրություն ընդունի, ապա Վրաստանի նախագահի ձերբակալված կամ կալանավորված թեկնածուն պետք է անհապաղ ազատ արձակվի։
3. Սույն հոդվածում նշված համաձայնություն տալու մասին ԿԸՀ-ի կարգադրությունը քվեարկվում է Վրաստանի գլխավոր դատախազի առաջարկությունն ստանալուց հետո 3 օրացուցային օրվա ընթացքում։
Վրաստանի 2013 թվականի մայիսի 30-ի №668 օրգանական օրենք – կայք, 24.06.2013թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2018 թվականի նոյեմբերի 30-ի №3795 օրգանական օրենք – կայք, 13.12.2018թ.

Հոդված 1031. Ընտրական կոլեգիան
1. Ընտրական կոլեգիայի կազմում ընդգրկված է 300 անդամ։
2. Ընտրական կոլեգիայի մեջ ընդգրկված են․
ա) Վրաստանի խորհրդարանի բոլոր անդամները,
բ) Աբխազիայի և Աջարիայի Ինքնավար Հանրապետությունների բարձրագույն ներկայացուցչական մարմինների բոլոր անդամները,
գ) մունիցիպալիտետների ներկայացուցչական մարմինների կազմից, սույն օրենքին համապատասխան, համապատասխան քաղաքական կուսակցությունների կողմից առաջադրված մունիցիպալիտետների ներկայացուցչական մարմինների՝ սակրեբուլոների անդամները:
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 1032. Քաղաքական կուսակցությունների կողմից մունիցիպալիտետների ներկայացուցչական մարմինների կազմից Ընտրական կոլեգիայի անդամների անվանումը
1. Քաղաքական կուսակցությունները մունիցիպալիտետների ներկայացուցիչների մարմինների կազմից Ընտրական կոլեգիայի անդամներին առաջադրում են իրենց համար նախատեսված քվոտաներին համապատասխան:
2. Քվոտաները սահմանվում են համամասնական աշխարհագրական ներկայացվածության սկզբունքի պահպանմամբ և տեղական ինքնակառավարման մարմինների ընտրությունների արդյունքների համամասնությամբ:
3. Համամասնական ընտրակարգով անցկացված տեղական ինքնակառավարման մարմինների ընտրությունների արդյունքներով քվոտաները որոշվում են հետևյալ բանաձևով՝ P = A * B / C, որտեղ.
ա) P-ն իրավազոր քաղաքական կուսակցության համար սահմանված ​​քվոտայի չափն է, որը ստացված ամբողջ թիվն է,
բ) A -ն այն քաղաքական կուսակցության կողմից ստացած ձայների քանակն է, որը ստացել է մունիցիպալիտետի մարմինների վերջին համամասնական ընտրակարգով երկրի մասշտաբով անցկացված ընտրությունների արդյունքների համաձայն, ընտրողների փաստացի ձայների առնվազն 1 տոկոսը, 
գ) B-ն Ընտրական կոլեգիայի ամբողջական կազմից հանած Վրաստանի խորհրդարանի բոլոր անդամների և Աբխազիայի և Աջարիայի Ինքնավար Հանրապետությունների բարձրագույն ներկայացուցչական մարմինների բոլոր անդամների գումարը, 
դ) C-ն մունիցիպալիտետի մարմինների վերջին համամասնական ընտրություններին մասնակցած այն կուսակցությունների իրական ձայների քանակությունների գումարն է, որոնք երկրի մասշտաբով ստացել են ընտրողների ձայների առնվազն 1 տոկոսը։ 
4. Եթե իրավազոր կուսակցությունների կողմից սույն հոդվածով սահմանված կարգով ստանալիք քվոտաների գումարը փոքր է B-ից, ապա այդ դեպքում չբաշխված քվոտաները տրվում են իրավազոր կուսակցություններին՝ նրանց ընտրական արդյունքների հերթականության նախատեսմամբ։ 
5. Իր համար նախատեսված քվոտայի համաձայն՝ կուսակցությունը պետք է Ընտրական կոլեգիայի անդամներ   առաջադրի Աջարիայի Ինքնավար Հանրապետության, քաղաք Թբիլիսիի և պետական ​​լիազորի գործունեության տարածքում ընտրված սակրեբուլոներից՝ համամասնական աշխարհագրական ներկայացվածության սկզբունքի պահպանմամբ։ 
6. Վրաստանի նախագահի ընտրությունների նշանակման օրվանից ոչ ուշ, քան 2 օրում ԿԸՀ-ն կարգադրությամբ հաստատում է Վրաստանի նախագահի ընտրության միջոցառումների իրականացման ժամանակացույցը (ժամկետները) և սույն հոդվածով սահմանված քվոտաները ընտրությունների նշանակման օրվա   դրությամբ։ 
7. Ընտրական կոլեգիայի կազմը քվեարկության օրվանից ոչ ուշ, քան 40 օր առաջ կարգադրությամբ հաստատում է ԿԸՀ-ն։ 
8. Ընտրական կոլեգիայի կազմի հաստատման համար.
ա) Վրաստանի խորհրդարանը, Աբխազիայի և Աջարիայի Ինքնավար Հանրապետությունների բարձրագույն ներկայացուցչական մարմինները պարտավոր են ընտրությունների նշանակման օրվանից հետո, 7 օրվա ընթացքում ԿԸՀ ներկայացնել ընտրությունների նշանակման օրվա դրությամբ Վրաստանի խորհրդարանի, Աբխազիայի և Աջարիայի Ինքնավար Հանրապետությունների բարձրագույն ներկայացուցչական մարմինների բոլոր անդամների անունները, ազգանունները և անձնական համարները,
բ) սույն օրենքի համաձայն իրավազոր կուսակցությունները պարտավոր են ԿԸՀ-ի կողմից սահմանած քվոտաներին համապատասխան՝ ընտրության օրվանից հետո, 10-օրյա ժամկետում ներկայացնել որպես Ընտրական կոլեգիայի անդամ առաջադրված անձի անունը, ազգանունը և անձնական համարը և այն մունիցիպալիտետի ներկայացուցչական մարմնի՝ սակրեբուլոյի անվանումը, որի անդամ է տվյալ անձը, ինչպես նաև առաջադրված անձի գրավոր համաձայնությունը,
գ) սույն կետի «բ» ենթակետի համաձայն Ընտրական կոլեգիայի անդամ առաջադրված անձը Ընտրական կոլեգիայի անդամ չի համարվի, եթե նա չի բավարարում Վրաստանի Սահմանադրությամբ և սույն օրենքով սահմանված պահանջները, ինչի մասին 2 օրվա ժամկետում ծանուցվում է կուսակցությունը՝ նշելով թերությունը և 3-օրյա ժամկետ է տրվում թերությունը վերացնելու համար,
դ) իրավազոր կուսակցությունն իրավունք ունի որպես Ընտրական կոլեգիայի անդամ ներկայացված անդամին փոխարինելու միայն այդ անձի, որպես ավագանու անդամի լիազորությունը վաղաժամկետ դադարեցնելու օրենքով նախատեսված դեպքերում,
ե) Ընտրական կոլեգիայում Վրաստանի խորհրդարանի պատգամավորի, Աբխազիայի Ինքնավար Հանրապետության կամ Աջարիայի բարձրագույն ներկայացուցչական մարմնի անդամ առաջադրելուց հետո, նրա լիազորությունը վաղաժամկետ դադարելու դեպքում, եթե մինչև Վրաստանի նախագահի ընտրությունն անհնար է որոշել նրան փոխարինողին, կամ եթե իրավազոր կուսակցությունը սույն օրենքով սահմանված ժամկետում չի օգտագործել կամ ներկայացրել է սահմանված քվոտայից պակաս չափով Ընտրական կոլեգիայի անդամներ, նման դեպքում Ընտրական կոլեգիայի անդամների թիվը մինչև 300-ը լրացնելու նպատակով ԿԸՀ որոշմամբ սահմանված քվոտաները կփոխվեն և չօգտագործված տեղերը կբաշխվեն այլ իրավազոր կուսակցությունների՝ ընտրությունների արդյունքների հերթականության նախատեսմամբ։ 
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 1033. Վրաստանի նախագահի ընտրությունների անցկացումը, առաջին և երկրորդ փուլեր, կրկնական ընտրություններ և արտահերթ ընտրություններ
1. Վրաստանի նախագահի ընտրություններն անցկացվում են Վրաստանի խորհրդարանի պալատում՝ ընտրությունների օրը ժամը 9:00-ից և ավարտվում է նույն օրը ժամը 14:00-ին կամ ցանկացած ժամանակ, եթե Ընտրական կոլեգիայի բոլոր անդամները քվեարկել են։
2. Ընտրություններին ներկա գտնվելու իրավունք ունեն միայն Ընտրական կոլեգիայի անդամները, Վրաստանի խորհրդարանի նախագահի կողմից հրավիրված անձինք, ԿԸՀ անդամները, Վրաստանի խորհրդարանի և ԿԸՀ աշխատակազմի համապատասխան իրավազոր ներկայացուցիչները: Վրաստանի նախագահի ընտրությունները ուղիղ հեռարձակվում է Հանրային  հեռարձակողի եթերում։
3. Վրաստանի նախագահի ընտրությունների համար քվեաթերթիկում նշվում է Վրաստանի նախագահի թեկնածուի անունն ու ազգանունը։ Ընտրական քվեաթերթիկի տեքստը և ձևը կարգադրությամբ սահմանում է ԿԸՀ-ն։ 
4. Վրաստանի նախագահի ընտրությունների համար ԿԸՀ-ն տպում է քվեաթերթիկներ  և փոխանցում Ընտրական կոլեգիայի անդամներին, տպում է ընտրական կոլեգիայի անդամների ցուցակը, կապարակնքում և բացում է քվեատուփը, հաշվում է ձայները և կազմում արդյունքների ամփոփիչ արձանագրություն։
5. Ընտրական կոլեգիայի անդամները Ընտրական կոլեգիայի անդամների ցուցակում իրենց ստորագրությամբ հաստատում են քվեաթերթիկի ստացումը, որից հետո շրջագծում են իրենց կողմից ընտրված միայն 1 թեկնածուի և քվեաթերթիկը տեղադրում են նախապես կապարակնքված, թափանցիկ քվեատուփի մեջ։ 
6. Քվեաթերթիկը համարվում է անվավեր, եթե.
ա) այն չսահմանված նմուշի է,
բ) անհնար է որոշել, թե որ թեկնածուի օգտին է քվեարկել Ընտրական կոլեգիայի անդամը,
գ) Ընտրական կոլեգիայի անդամը քվեարկել է մեկից ավելի թեկնածուների օգտին,
դ) հնարավոր չէ որոշել, թե Ընտրական կոլեգիայի որ  անդամի կողմից է տրված ձայնը։ 
7. Ընտրությունների առաջին փուլում ընտրված է համարվում այն ​​թեկնածուն, ով հավաքել է Ընտրական կոլեգիայի ամբողջական կազմի ձայների առնվազն երկու երրորդը։
8. Եթե Վրաստանի նախագահն ընտրությունների առաջին փուլում չի ընտրվում, ապա Վրաստանի խորհրդարանի նախագահը նույն օրը կամ առաջին փուլի անցկացումից ոչ ուշ, քան 7 օր հետո նշանակում է Վրաստանի նախագահի ընտրությունների երկրորդ փուլ: 
9. Ընտրությունների երկրորդ փուլում քվեարկվում են առաջին փուլում լավագույն արդյունք գրանցած 2 թեկնածուները։ Եթե ​​երկուսից ավելի թեկնածուներ ունեն լավագույն արդյունք, երկրորդ փուլի մասնակիցների անունները որոշվում են, ըստ նրա, թե միանման արդյունքներով թեկնածուներից որն է ավելի վաղ գրանցվել որպես Վրաստանի նախագահի թեկնածու։
10. Ընտրությունների երկրորդ փուլում ընտրված կհամարվի ավելի շատ ձայներ հավաքած թեկնածուն։ Ընտրությունների երկրորդ փուլում թեկնածուների կողմից հավասար թվով ձայներ ստանալու դեպքում ընտրված կհամարվի առաջին փուլում ավելի շատ ձայներ ստացած թեկնածուն։
11. Ընտրությունների առաջին կամ երկրորդ փուլը կհամարվի կայացած, եթե դրան մասնակցի Ընտրական կոլեգիայի ամբողջական կազմի կեսից ավելին:
12. Եթե ընտրությունները չեն կայացել կամ Ընտրական կոլեգիան չի ընտրել Վրաստանի նախագահ, ապա 30 օրվա ընթացքում անցկացվում են Վրաստանի նախագահի կրկնական ընտրություններ։
13. Վրաստանի նախագահի կրկնական ընտրության օրը նշանակում է Վրաստանի խորհրդարանի նախագահը՝ համապատասխան հանգամանքների ի հայտ գալուց հետո, 3 օրվա ընթացքում։
14. Վրաստանի նախագահի լիազորության վաղաժամկետ դադարեցման դեպքում Վրաստանի նախագահի արտահերթ ընտրություններն անցկացվում են լիազորության դադարեցումից հետո 45 օրվա ընթացքում։
15. Վրաստանի նախագահի արտահերթ ընտրությունները Վրաստանի նախագահի լիազորության վաղաժամկետ դադարեցումից հետո, 10 օրվա ընթացքում նշանակում է Վրաստանի խորհրդարանը։ 
16. Վրաստանի նախագահի և Վրաստանի խորհրդարանի ընտրությունները միաժամանակ կամ նախորդ ամսվա ընթացքում անցկացնելու,   ինչպես նաև Վրաստանի նախագահի կրկնական ընտրություններ և արտահերթ ընտրություններ անցկացնելու դեպքում ընտրություններն անց են կացվում Վրաստանի նախագահի հերթական ընտրությունների անցկացման համար սույն օրենքով սահմանված կարգով։ Վրաստանի նախագահի կրկնական ընտրությունների և արտահերթ ընտրությունների ժամանակ ընտրական ընթացակարգերը Վրաստանի նախագահի հերթական ընտրությունների անցկացման համար սույն օրենքով սահմանված ժամկետների փոխարեն իրականացվում են ընտրությունները նշանակելուց ոչ ուշ, քան 2 օրում՝ համաձայն ԿԸՀ կարգադրությամբ սահմանված ժամկետների։ 
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 104. Ընտրությունների արդյունքների ամփոփումը
1. Վրաստանի նախագահի ընտրությունների արդյունքները որոշում և ամփոփում է ԿԸՀ-ն ընտրություններից անմիջապես հետո, ԿԸՀ նիստի ժամանակ, որն անցկացվում է Վրաստանի խորհրդարանի պալատում։
2. Վրաստանի նախագահի ընտրությունների արդյունքների ամփոփիչ արձանագրության մեջ նշվում է.
ա) Ընտրական կոլեգիայի անդամների թիվը,
բ) ընտրություններին մասնակցող Ընտրական կոլեգիայի անդամների թիվը,
գ) ընտրություններին մասնակցող Ընտրական կոլեգիայի անդամների անուններն ու ազգանունները,
դ) ընտրություններին մասնակցող յուրաքանչյուր թեկնածուի ստացած ձայների քանակը,
ե) տեղեկություն այն մասին, թե Ընտրական կոլեգիայի որ անդամը որ թեկնածուի օգտին է քվեարկել,
զ) անվավեր քվեաթերթիկների թիվը,
է) երկրորդ փուլ անցած թեկնածուների ով լինելը և (կամ)  առաջին կամ երկրորդ փուլի արդյունքում ընտրված Վրաստանի նախագահի ով լինելը։
3. Վրաստանի նախագահի ընտրությունների արդյունքների ամփոփիչ արձանագրությունը ստորագրում են ԿԸՀ նախագահը և քարտուղարը։ Նշված արձանագրությունը կարող է/են բողոքարկել միայն ընտրական կոլեգիայի համապատասխան անդամը/անդամները և (կամ)  Վրաստանի նախագահի թեկնածուն՝ սույն օրենքի 77-րդ հոդվածի 5-րդ կետով սահմանված կարգով և սահմանված ժամկետներում։ 
4. Վրաստանի նախագահի ընտրությունների անցկացման փաստաթղթերը ԿԸՀ-ն կապարակնքում և պահպանում է ԿԸՀ-ում՝ Վրաստանի օրենսդրությամբ սահմանված կարգով:
5. Վրաստանի նախագահի ընտրությունների արդյունքների ամփոփիչ արձանագրությունը կազմվում է 3 օրինակից, որոնցից մեկն ուղարկվում է Վրաստանի նախագահին, երկրորդը՝ Վրաստանի խորհրդարան, իսկ երրորդը պահվում է ԿԸՀ-ում։
6. Վրաստանի նախագահի ընտրությունների արդյունքների ամփոփումից հետո, 2 օրվա ընթացքում ԿԸՀ-ն իր պաշտոնական կայքում հրապարակում է ծանուցում Վրաստանի նախագահի ընտրությունների արդյունքների վերաբերյալ։
7. Վրաստանի նախագահի ընտրությունների արդյունքում ընտրված նախագահի կողմից երդում տալուց անմիջապես հետո Վրաստանի նախագահ ընտրելու համար կազմված Ընտրական կոլեգիայի լիազորությունը դադարում է։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 105. (Հանվել է)
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 106. (Հանվել է)
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 107. (Հանվել է)
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Գլուխ XII. Վրաստանի խորհրդարանի ընտրությունները

Հոդված 108. Վրաստանի խորհրդարանի ընտրությունների նշանակումը
1. Վրաստանի խորհրդարանի հերթական ընտրություններն անցկացվում են Վրաստանի խորհրդարանի լիազորության ժամկետի ավարտի օրացուցային տարվա հոկտեմբերի վերջին շաբաթ օրը։
2. Վրաստանի խորհրդարանի հերթական ընտրությունների օրը նշանակում է Վրաստանի նախագահը ընտրությունների օրվանից 60 օր առաջ։
3. Եթե Վրաստանի խորհրդարանի ընտրությունների օրը համընկնում է արտակարգ կամ պատերազմական դրության հետ, ընտրություններն անցկացվում են  այս դրությունը չեղարկելու  պահից ոչ շուտ, քան 45 և ոչ ուշ, քան 60 օր հետո։ Ընտրությունների օրը նշանակում է Վրաստանի նախագահը արտակարգ կամ ռազմական դրության չեղարկման պես։ 
4. Վրաստանի խորհրդարանի ընտրությունների նշանակման մասին ծանուցումը հրապարակվում է ԿԸՀ պաշտոնական կայքում և լրատվամիջոցներով, ոչ ուշ, քան ընտրությունների նշանակման օրվա հաջորդ օրը։
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

 Հոդված 109. Վրաստանի խորհրդարանի ընտրության կարգը և լիազորության ժամկետը
1. Վրաստանի խորհրդարանի 150 անդամ ընտրվում է միասնական բազմամանդատ ընտրատարածքում համամասնական ընտրակարգի հիման վրա։
2. Վրաստանի խորհրդարանն ընտրվում է 4 տարի ժամկետով։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 110. (Հանվել է)
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի Սահմանադրական դատարանի 2015 թվականի մայիսի 28-ի Որոշում №1/3/547 – կայք, 08.06.2015թ.
Վրաստանի 2015 թվականի դեկտեմբերի 23-ի №4706 օրգանական օրենք – կայք, 08.01.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 1101. (Հանվել է)
Վրաստանի 2015 թվականի դեկտեմբերի 23-ի №4706 օրգանական օրենք – կայք, 08.01.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 1102. (Հանվել է)
Վրաստանի 2015 թվականի դեկտեմբերի 23-ի №4706 օրգանական օրենք – կայք, 08.12.2015թ.
Վրաստանի 2018 թվականի հուլիսի 21-ի №3266 օրգանական օրենք - կայք, 13.08.2018թ.

 Հոդված 111. Պասիվ ընտրական իրավունք
1. Վրաստանի խորհրդարանի անդամ կարող է ընտրվել 25 տարին լրացած ընտրական իրավունք ունեցող Վրաստանի քաղաքացին, որը Վրաստանում բնակվել է առնվազն 10 տարի։
2. Խորհրդարանի անդամ չի կարող ընտրվել անձը, որը դատարանի վճռով դատապարտված է ազատազրկման։
3. (Հանվել է՝ 21.07.2018թ., №3266):
4. Վրաստանի խորհրդարանի ընտրություններին մասնակցելու իրավունք ունի օրենքով սահմանված կարգով գրանցված քաղաքական կուսակցությունը, որն ունի ընտրության պահին իր առաջադրմամբ ընտրված պատգամավոր, կամ որի աջակցությունը սույն օրենքով սահմանված կարգով հաստատված է առնվազն 25 000 ստորագրությամբ: 
Վրաստանի 2012 թվականի հունիսի 28-ի №6571 օրգանական օրենք – կայք, 28 հունիսի 2012 թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 112. Վրաստանի խորհրդարանի անդամության թեկնածուի կարգավիճակի անհամատեղելիությունը պաշտոնեական դրության հետ
1. Որպես Վրաստանի խորհրդարանի անդամության թեկնածու գրանցման մասին համապատասխան ընտրական հանձնաժողով դիմում ներկայացնելուց ոչ ուշ, քան 2 օրում իրենց զբաղեցրած պաշտոնից պետք է հրաժարական տան և ազատվեն   հետևյալ պաշտոնատար անձինք․ 
ա) Վրաստանի նախագահը,
բ) Վրաստանի նախարարները (բացառությամբ Վրաստանի վարչապետի), ինչպես նաև ինքնավար հանրապետությունների նախարարները, կառավարական և պետական ​​ենթագերատեսչային հիմնարկների ղեկավարները և նրանց տեղակալները,
գ) (հանվել է՝ 21.07.2018 թ., №3266),
դ) Վրաստանի Ազգային բանկի խորհրդի անդամները,
ե) գլխավոր աուդիտորը և նրա տեղակալները,
զ) պետական ​​լիազորները և նրանց տեղակալները,
է) մունիցիպալիտետի սակրեբուլոյի նախագահը, քաղաքապետը,
ը) Վրաստանի ներքին գործերի և պաշտպանության նախարարությունների, Վրաստանի պետական ​​անվտանգության և Հետախուզական ծառայությունների և Պետական ​​պահպանության հատուկ ծառայության սպաները,
թ) դատավորները,
ժ) Վրաստանի հանրային պաշտպանը և նրա տեղակալը,
ժա) Վրաստանի նախագահի խորհրդականները,
ժբ) Վրաստանի արդարադատության բարձրագույն խորհրդի անդամները,
ժգ) Հանրային ծառայության բյուրոյի պետը և նրա տեղակալները,
ժդ) դատախազները, նրանց տեղակալները, օգնականները և քննիչները,
ժե) Վրաստանի հաղորդակցությունների ազգային հանձնաժողովի և Վրաստանի էներգետիկայի և ջրամատակարարման կարգավորող ազգային հանձնաժողովի անդամները,
ժզ) Ազգային անվտանգության խորհրդի աշխատակազմի ղեկավարը և նրա տեղակալը։
2. Սույն հոդվածի առաջին կետով սահմանված  պաշտոններից հրաժարական տալու և ազատվելու մասին համապատասխան իրավական ակտն անհապաղ պետք է ներկայացվի համապատասխան ընտրական հանձնաժողով: Հակառակ դեպքում անձին կմերժեն գրանցվել որպես Վրաստանի խորհրդարանի անդամության թեկնածու, իսկ եթե գրանցումը կատարվել է, ապա գրանցումը չեղարկվում է։
3. Վրաստանի խորհրդարանի անդամության թեկնածու գրանցվելու դեպքում անձի գրանցումը որպես ընտրական մարմնի ներկայացուցիչ, դիտորդական կազմակերպության դիտորդ, մամուլի և զանգվածային լրատվության այլ միջոցների ներկայացուցիչ չեղյալ է հայտարարվում (նման գրանցման առկայության դեպքում):
Վրաստանի 2012 թվականի հունիսի 22-ի №6551 օրգանական օրենք – կայք, 29.06.2012թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2015 թվականի սեպտեմբերի 3-ի №4192 օրգանական օրենք – կայք, 10.09.2015թ.
Վրաստանի 2016 թվականի հունիսի 22-ի №5434 օրգանական օրենք – կայք, 29.06.2016թ.
Վրաստանի 2017 թվականի մարտի 10-ի №438 օրգանական օրենք – կայք, 22.03.2017թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2019 թվականի ապրիլի 2-ի №4411 օրգանական օրենք – կայք, 08.04.2019թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Գլուխ XIII. Վրաստանի խորհրդարանի ընտրություններին մասնակցող ընտրական սուբյեկտների գրանցումը

 Հոդված 113. Կուսակցությունների գրանցումը/գրանցման չեղարկումը
1. Վրաստանի խորհրդարանի ընտրություններին մասնակցելու իրավունք ստանալու համար կուսակցությունը դիմում է ԿԸՀ նախագահին՝ իր ղեկավարի (անձանց) կողմից ստորագրված համապատասխան դիմումով․
ա) Վրաստանի խորհրդարանի ընտրությունների նշանակումից հետո, ոչ ուշ, քան ընտրությունների օրվանից 57 օր առաջ, եթե ընտրությունների նշանակման պահին ունի իր առաջադրմամբ ընտրված խորհրդարանի անդամ,
բ) խորհրդարանական ընտրությունների տարվա հունվարի 1-ից մինչև հուլիսի 15-ը, եթե նա չի կարող բավարարել սույն կետի «ա» ենթակետով սահմանված պայմանը։
2. Դիմումին պետք է կցվի Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից, մինչև ԿԸՀ դիմում ներկայացնելը, վերջին 10 օրվա ընթացքում տրված քաղվածք Քաղաքացիների քաղաքական միավորումների (կուսակցությունների) ռեեստրից,   կուսակցությունը ղեկավարելու/ներկայացնելու իրավազորություն ունեցող անձի (անձանց) մատնանշմամբ և Վրաստանի խորհրդարանում ներկայացուցիչ ունենալը հավաստող փաստաթուղթ (այդպիսի ներկայացուցիչ ունենալու դեպքում): Կուսակցության գրանցման պահին Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից տրված քաղվածքի տվյալների իսկությունը վերստուգելու/հաստատելու համար, այս Գործակալությունը ԿԸՀ-ին ապահովում է էլեկտրոնային տվյալների բազաներ մուտք գործելու և ստուգելու հնարավորությամբ։ 
3.Դիմումի մեջ պետք է նշվի կուսակցության.
ա) անվանումը, որը կնշվի քվեաթերթիկում։   Այս անվանումը պետք է համապատասխանի կուսակցության կանոնադրության մեջ նշված անվանմանը և (կամ)  դրա կրճատ անվանմանը։ Ինչպես նաև, դիմումի մեջ կուսակցության անվանումը կարող է նշվել այնպես, որ կուսակցության կանոնադրության մեջ նշված անվանումից և (կամ) նրա կրճատ անվանումից հանվեն առանձին բառեր, հապավումներ և (կամ)  կետադրական նշաններ՝ առանց այլ բառեր, հապավումներ   և (կամ)  կետադրական նշաններ ավելացնելու։ Անվանումը, որով գրանցվել է կուսակցությունը, քվեաթերթիկում նշվում է առանց փոփոխության։
բ) Ղեկավար անձի/անձանց ազգանունը, անունը, Վրաստանի քաղաքացու անձնական համարը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), կոնտակտային հեռախոսահամարը, ստորագրության նմուշը։
գ) Ներկայացուցչի/ներկայացուցիչների ազգանունը, անունը, Վրաստանի քաղաքացու անձնական համարը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), կոնտակտային հեռախոսահամարը։
դ) Մի քանի ղեկավար անձանց առկայության դեպքում՝ ընտրական գործընթացի հետ կապված հարաբերություններում յուրաքանչյուր անձի լիազորությունների շրջանակը:
4. Սույն հոդվածի 3-րդ կետի «ա» ենթակետում նշված անվանումը և դրա կրճատ անվանումը չպետք է համընկնեն Վրաստանի արդարադատության նախարարության կողմից գրանցված մեկ այլ կուսակցության պաշտոնական անվանման և դրա կրճատ ձևի հետ (եթե դրանք համընկնում են, քաղաքական կուսակցությունը չունի նշված անվանումը և դրա կրճատ անվանումն օգտագործելու իրավունք):
5. Սույն հոդվածի առաջին կետի «բ» ենթակետով նախատեսված դեպքում ԿԸՀ-ի համապատասխան ծառայությունը, դիմումը ստանալուն պես, կուսակցության ներկայացուցչին տրամադրում է աջակիցների ցուցակի նմուշ: ԿԸՀ համապատասխան ծառայությունը ստուգում է դիմումը և կից փաստաթղթերը և ոչ ուշ, քան դիմումը ԿԸՀ ներկայացնելու հաջորդ օրը եզրակացությունը ներկայացնում է ԿԸՀ նախագահին։
6. Սույն հոդվածի առաջին կետի «ա» ենթակետով նախատեսված դեպքում նույն հոդվածի 5-րդ կետում նշված եզրակացությունը ներկայացնելուց ոչ ուշ, քան հաջորդ օրը ԿԸՀ նախագահը.
ա)  գրրանցում է կուսակցությունը և նրա ներկայացուցչին,  եթե ներկայացված դիմումը և կից փաստաթղթերը համապատասխանում են սույն օրենքով սահմանված պահանջներին,
բ) գրավոր տեղեկացնում է կուսակցության ներկայացուցչին սույն օրենքով սահմանված պահանջներին դիմումի և կից փաստաթղթերի չհամապատասխանելու մասին (նշելով անհամապատասխանությունը), եթե նման անհամապատասխանություն առկա է, և դիմումը և փաստաթղթերը լրացնելու համար նրան տրվում է 3 օր:
7. Սույն հոդվածի 6-րդ կետի «բ» ենթակետում նշված ուղղված դիմումը և փաստաթղթերը պետք է ստուգվեն և ընտրական գրանցման հարցը պետք է որոշվի դրանք ներկայացնելուց հետո, 2-օրյա ժամկետում։ Եթե ​​ուղղված դիմումը և փաստաթղթերը համապատասխանում են սույն օրենքով սահմանված պահանջներին, ապա ԿԸՀ նախագահը իրականացնում է կուսակցության և նրա ներկայացուցչի ընտրական գրանցում: Հակառակ դեպքում, նա նույն ժամկետում հրապարակում է կարգադրություն ընտրական գրանցումը մերժելու մասին (կարգադրության մեջ պետք է հստակ նշվեն գրանցումը մերժելու պատճառները և սույն օրենքի նորմերը, որոնց չբավարարումը հանգեցրել է մերժման): Սույն կարգադրությունն անհապաղ ծանուցվում է կուսակցության ներկայացուցչին և փոխանցվում է պահանջելուն պես։ 
8. Սույն հոդվածի առաջին կետի «բ» ենթակետով նախատեսված դեպքում նույն հոդվածի 5-րդ կետում նշված եզրակացությունը ներկայացնելուց ոչ ուշ, քան 3  օրում ԿԸՀ նախագահը տեղեկացնում է կուսակցության ներկայացուցչին գրավոր դիմումի և կից փաստաթղթերի սույն օրենքով սահմանված պահանջներին չհամապատասխանելու մասին (նշելով անհամապատասխանությունը), եթե առկա է նման անհամապատասխանություն։ Ուղղված դիմումը և փաստաթղթերը 3 օրվա ընթացքում պետք է վերադարձվեն ԿԸՀ։
9. Կուսակցությունը, որը չի կարող բավարարել սույն հոդվածի առաջին կետի «ա» ենթակետով սահմանված պայմանը, պարտավոր է կուսակցության աջակիցների ցուցակի նմուշը ստանալուց հետո, 60-օրյա ժամկետում, սակայն ոչ ուշ, քան մինչև օգոստոսի 1-ը, ԿԸՀ ներկայացնել Վրաստանի խորհրդարանի ընտրություններին կուսակցության մասնակցությանն աջակցող առնվազն 25 000 ընտրողների ցուցակ: Կուսակցության աջակիցների ցուցակը ստուգում է ԿԸՀ համապատասխան ծառայությունը, սույն օրենքի 38-րդ հոդվածով սահմանված կարգով և սահմանված ժամկետում։ Ընտրական ժամանակահատվածում ԿԸՀ համապատասխան ծառայությունը ստուգում է կուսակցության աջակիցների ցուցակները և ցուցակները ներկայացնելուց հետո, 2-օրյա ժամկետում եզրակացություն ներկայացնում ԿԸՀ նախագահին։
10. Եթե սույն հոդվածով նախատեսված դիմումը և կից փաստաթղթերը (կամ ուղղված դիմումն ու փաստաթղթերը) և աջակիցների ցուցակը ներկայացված են սույն օրենքով սահմանված ժամկետում և բավարարում են սույն օրենքով սահմանված պահանջները, ԿԸՀ նախագահը ԿԸՀ համապատասխան ծառայության եզրակացության հիման վրա եզրակացությունը ներկայացնելուց հետո, 10-օրյա ժամկետում, բայց ոչ ուշ, քան քվեարկության օրվանից 42 օր առաջ իրականացնում է կուսակցության և նրա ներկայացուցչի ընտրական գրանցումը։ Հակառակ դեպքում, նա նույն ժամկետում հրապարակում է կարգադրություն ընտրական գրանցումը մերժելու մասին (այս կարգադրության մեջ պետք է հստակ նշի ընտրական գրանցումը մերժելու պատճառները և սույն օրենքի նորմերը, որոնց չբավարարելը պատճառ է դարձել մերժման): Սույն կարգադրությունն անհապաղ ծանուցվում է կուսակցության ներկայացուցչին և փոխանցում նրան պահանջելուն պես։ 
11. Ընտրությունների օրվանից ոչ ուշ, քան 30 օր առաջ ԿԸՀ-ն իր պաշտոնական կայքում հրապարակում է գրանցված կուսակցությունների ցուցակը` ըստ դիմումների ներկայացման հերթականության, ինչպես նաև այն կուսակցությունների ցանկը, որոնց գրանցումը մերժվել է կամ գրանցումը չեղարկվել է  և դրա պատճառները։
12. Կուսակցության ընտրական գրանցումը չեղարկվում է ԿԸՀ նախագահի որոշմամբ.
ա) սեփական դիմումի հիման վրա,
բ) Վրաստանի Սահմանադրական դատարանի կողմից կուսակցությունն արգելելու դեպքում,
գ) (հանվել է՝ 21.07.2018 թ., №3266),
դ) (հանվել է՝ 21.07.2018թ., №3266),
ե) եթե նա չի ներկայացրել կուսակցական ցուցակը կամ ներկայացված կուսակցական ցուցակը չի գրանցվել, 
զ) եթե ընտրությունների օրվանից ոչ ուշ, քան 2 օր առաջ նրա կուսակցական ցուցակի թեկնածուների թիվը պակաս է սույն օրենքով սահմանված նվազագույն չափից։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի դեկտեմբերի 24-ի №4715 օրգանական օրենք – կայք, 29.12.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 114. (Հանվել է)
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 115. Կուսակցական ցուցակների ներկայացումը
1. Կուսակցական ցուցակներ ներկայացնելու իրավունք ունեն ընտրություններին մասնակցող կուսակցությունները։
2. Ընտրություններին մասնակցող յուրաքանչյուր կուսակցություն իրավունք ունի ներկայացնելու 1 կուսակցական ցուցակ։
3. Ներկայացված ցուցակում Վրաստանի խորհրդարանի անդամության թեկնածուների թիվը չպետք է լինի 30-ից պակաս և 200-ից ավելի:
4. (Հանվել է՝ 21.07.2018թ., №3266):
5. Թույլ չի տրվում նույն անձին ընդգրկել տարբեր կուսակցական ցուցակներում։
6. Կուսակցական ցուցակի կազմման կարգը սահմանում է կուսակցությունը:
61. Կուսակցությունն իրավունք ունի, կուսակցական ցուցակը կազմելիս, նրանում ընդգրկված Վրաստանի խորհրդարանի անդամության թեկնածու սույն կետի համաձայն սահմանել սույն օրենքի Հավելված  №3-ով նախատեսված 30 տարածքներից որևէ տարածքի պատվիրակի թեկնածու, մասնավորապես, տվյալ կուսակցական ցուցակում այս թեկնածուի ազգանվան և անվան երկայնքով նշել այն տարածքի համարը, որպես որի պատվիրակի թեկնածու սահմանվում է նա։ Կուսակցությունն իրավունք չունի որևէ տարածքի համար այս տարածքի պատվիրակի մեկից ավելի թեկնածու սահմանել։   Վրաստանի խորհրդարանի անդամության թեկնածուն կարող է սահմանվել որպես միայն մեկ տարածքի պատվիրակի թեկնածու։ Եթե ​​ անձը որպես տարածքի պատվիրակի թեկնածու է սահմանվել սույն կետի խախտմամբ, ԿԸՀ նախագահը գրավոր տեղեկացնում է համապատասխան կուսակցության ներկայացուցչին նշված անհամապատասխանության մասին (նշելով անհամապատասխանությունը) և սահմանում է 3-օրյա ժամկետ այն ուղղելու համար։ Անհամապատասխանությունը այս ժամկետում չուղղելու դեպքում տվյալ անձը տարածքի պատվիրակի թեկնածու չի սահմանվի։ Որևէ տարածքի պատվիրակի թեկնածու սահմանված Վրաստանի խորհրդարանի անդամն իր,  որպես Վրաստանի խորհրդարանի անդամի լիազորության ճանաչումից մինչև լիազորության դադարումը ժամանակահատվածում համարվում է այս տարածքի պատվիրակ, եթե կուսակցությունը, որը նրան տարածքի պատվիրակի թեկնածու է սահմանել, Վրաստանի  խորհրդարանի համապատասխան ընտրությունների մասնակից այն ընտրողների ամենաշատ իրական ձայներն է  ստացել, որոնք տվյալ տարածքի սահմաններում են քվեարկել։ Եթե ​​ այս ընտրողների ամենաշատ իրական ձայն են ստացել երկու կամ ավելի կուսակցություններ, տվյալ տարածքում այս նպատակների համար առավելություն է շնորհվում Վրաստանի  խորհրդարանի այն անդամին, որի տարածքի պատվիրակի թեկնածու սահմանած կուսակցությունը ընտրական գրանցումն ավելի շուտ է անցել։ Սույն կետի իմաստով տարածքը սույն օրենքի Հավելված  N3-ով սահմանված տարածքն է, իսկ տարածքի համարը՝ նույն հավելվածով նախատեսված համապատասխան ընտրատարածքի համարը:
7. Համապատասխան ընտրական սուբյեկտը կուսակցական ցուցակը պետք է ներկայացնի ԿԸՀ նախագահին ոչ ուշ, քան քվեարկության օրվանից 30 օր առաջ։ Կուսակցական ցուցակին պետք է կցվի Վրաստանի խորհրդարանի անդամության յուրաքանչյուր թեկնածուի կողմից լրացված և ստորագրված հաշվառման քարտ, իրավունքից զրկման տեղեկանք, նարկոլոգիական ստուգման մասին տեղեկանք, Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը և լուսանկարը։ Նարկոլոգիական ստուգման  մասին տեղեկանքը հրապարակային է և հրապարակվում է ԿԸՀ պաշտոնական կայքում։
8. (Հանվել է՝ - 21.07.2018թ., №3266):
9. Կուսակցական ցուցակում պետք է նշվեն թեկնածուի.
ա) ազգանունը, անունը.
բ) ծննդյան ամսաթիվը, ամիսը, տարեթիվը, 
բ1) սեռը,
գ) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
դ) Վրաստանի քաղաքացու անձնական համարը,
ե) աշխատավայրը (եթե գործազուրկ է, նշվում է «գործազուրկ»),
զ) պաշտոնը (գործունեությունը),
է) (հանվել է՝ 06.10.2023 թ., №3560),
ը) (հանվել է՝ 21.07.2018թ., №3266),
10. Հաշվառման քարտում պետք է նշվի յուրաքանչյուր թեկնածուի.
ա) ազգանունը, անունը,
բ) ծննդյան ամսաթիվը, ամիսը, տարեթիվը, 
գ) սեռը,
դ) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
ե) Վրաստանի քաղաքացու անձնական համարը,
զ) աշխատավայրը (եթե գործազուրկ է, նշվում է «գործազուրկ»),
է) պաշտոնը (գործունեությունը),
ը) (հանվել է՝ 06.10.2023թ., №3560),
թ) Վրաստանում առնվազն 10 տարի ապրելու փաստը,
ժա) (հանվել է՝ 21.07.2018թ., №3266),
ժբ) համաձայնություն քվեարկվելու տվյալ կուսակցական ցուցակով,
ժգ) վերջին ընտրություններում Վրաստանի խորհրդարանի անդամ լինելու փաստը,
ժդ) ստորագրությունը և ստորագրման ամսաթիվը, ամիսը, տարեթիվը:
11. Սույն հոդվածի 7-րդ կետով նախատեսված հաշվառման քարտերը ԿԸՀ-ն կուսակցության ներկայացուցչին նախապես է փոխանցում։ 
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.
Վրաստանի 2024 թվականի մայիսի 15-ի №4158 օրգանական օրենք – կայք, 21.05.2024թ.
Վրաստանի 2024 թվականի մայիսի 15-ի №4171 օրգանական օրենք – կայք, 29.05.2024թ.

Հոդված 116. (Հանվել է)
Վրաստանի Սահմանադրական դատարանի 2013 թվականի ապրիլի 11-ի Որոշում №1/1/539 – կայք, 19.04.2013թ.
Վրաստանի 2013 թվականի հուլիսի 25-ի №864 օրգանական օրենք – կայք, 19.08.2013թ.
Վրաստանի 2016 թվականի հունիսի 22-ի №5438 օրգանական օրենք – կայք, 
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 09/04/2020 թ.

Հոդված 117. Կուսակցական ցուցակի ընտրական գրանցումը
1. Կուսակցական ցուցակն ընտրական գրանցում է անցնում ԿԸՀ նախագահի կարգադրությամբ, եթե սույն օրենքով սահմանված բոլոր փաստաթղթերը համապատասխանում են այս նույն օրենքով սահմանված պահանջներին: Փաստաթղթերի ներկայացման համար սույն օրենքով սահմանված ժամկետը խախտելու դեպքում ընտրական գրանցման հարցը չի քննարկվում։
2. Կուսակցության կողմից ներկայացված կուսակցական ցուցակը ստուգում է ԿԸՀ համապատասխան ծառայությունը և սույն ցուցակը ներկայացնելուց հետո 10-օրյա ժամկետում, բայց ոչ ուշ, քան քվեարկության օրվանից 26 օր առաջ եզրակացությունը ներկայացնում է ԿԸՀ նախագահին, որը 3-օրյա ժամկետում, բայց ոչ ուշ, քան քվեարկության օրվանից 25 օր առաջ․ 
ա) գրանցում է կուսակցական ցուցակը և   կուսակցության կողմից առաջադրված թեկնածուներին, եթե ներկայացված կուսակցական ցուցակը և կից փաստաթղթերը համապատասխանում են սույն օրենքով սահմանված պահանջներին,
բ) կուսակցության ներկայացուցչին գրավոր տեղեկացնում է կուսակցական ցուցակի և կից փաստաթղթերի տվյալների սույն օրենքով սահմանված պահանջներին անհամապատասխանության մասին (նշելով անհամապատասխանությունը), և եթե կա նման անհամապատասխանություն, նրան 3 օր է տրվում   փաստաթղթերը լիարժեք դարձնելու համար։
3. Սույն հոդվածի 2-րդ կետի «բ» ենթակետում նշված ուղղված տվյալները պետք է ստուգվեն և ընտրական գրանցման հարցը լուծվի դրանց ներկայացման օրվանից 5-օրյա ժամկետում, բայց ոչ ուշ, քան քվեարկության օրվանից 20 օր առաջ։ Եթե ​​ճշտված տվյալները համապատասխանում են սույն օրենքով սահմանված պահանջներին, ԿԸՀ նախագահը գրանցում է կուսակցական ցուցակը կամ դրա սույն օրենքով սահմանված պահանջներին համապատասխանող մասը (եթե այս մասում թեկնածուների թիվը սահմանված նվազագույն չափից պակաս չէ), իսկ մնացած թեկնածուների մասին նույն ժամկետում հրապարակում է կարգադրություն նրանց ընտրական գրանցումը մերժելու մասին (կարգադրության մեջ ճշգրտորեն պետք է նշվի ընտրական գրանցումը մերժելու պատճառը և սույն օրենքի նորմերը, որոնց չբավարարումը հանգեցրել է մերժման): Եթե ​​կուսակցական ցուցակի սույն օրենքով սահմանված պահանջներին համապատասխանող մասում թեկնածուների սահմանված նվազագույն թվից պակաս թեկնածու է մնացել, ոչ կուսակցական ցուցակը, ոչ էլ կուսակցության կողմից առաջադրված թեկնածուները չեն գրանցվում, իսկ ԿԸՀ նախագահը վերոհիշյալ ժամկետում նրանց ընտրական գրանցումը մերժելու մասին կարգադրություն է հրապարակում (կարգադրության մեջ պետք է հստակ նշվեն ընտրական գրանցումը մերժելու պատճառները և սույն օրենքի նորմերը, որոնց չբավարարումը հանգեցրել է մերժման): Սույն կետում նշված կարգադրությունը անհապաղ ծանուցվում է կուսակցության ներկայացուցչին և պահանջելուն պես փոխանցվում նրան։
4. Վրաստանի խորհրդարանի անդամության թեկնածուի   ընտրական գրանցում չի իրականացվի, իսկ գրանցված թեկնածուի ընտրական գրանցումը կչեղարկվի համապատասխան ընտրական հանձնաժողովի նախագահի կարգադրությամբ (սույն կետի «ա»–«դ» և «զ» ենթակետերի դեպքում) կամ դատարանի որոշմամբ (սույն կետի «ե» ենթակետի դեպքում), եթե ընտրական հանձնաժողով ներկայացված դիմումները և փաստաթղթերը չեն բավարարում սույն օրենքով սահմանված բոլոր պահանջները կամ խախտված են նույն օրենքով սահմանված այլ պայմաններ, մասնավորապես․
ա) դիմումներում և փաստաթղթերում նշված տվյալները թերի են կամ սխալ,
բ) կուսակցական ցուցակում ընդգրկված թեկնածուն «Քաղաքացիների քաղաքական միավորումների մասին» Վրաստանի օրգանական օրենքի համաձայն գրանցված այլ կուսակցության անդամ է, 
գ) թեկնածուն ընդգրկված է մեկից ավելի կուսակցական ցուցակներում, և միաժամանակ առկա է կամ առկա էր նրա համաձայնությունը մեկից ավելի ցուցակներում ընդգրկվելու մասին,
դ) Վրաստանի խորհրդարանի ընտրությունների ժամանակաշրջանում անցկացվում են այլ ընտրություններ, և միևնույն ժամանակ առկա է կամ առկա էր Վրաստանի խորհրդարանի անդամության թեկնածուի համաձայնությունը՝ մասնակցելու այդ ընտրություններին որպես թեկնածու,
ե) խախտվել են սույն օրենքի 47-րդ հոդվածի առաջին կետով և (կամ) 48-րդ հոդվածով սահմանված պահանջները,
զ) թեկնածուն չի անցել նարկոլոգիական ստուգում։
5. Կուսակցական ցուցակի և կուսակցության կողմից ներկայացված Վրաստանի խորհրդարանի անդամության թեկնածուների ընտրական գրանցումը մերժելու մասին ԿԸՀ նախագահի կարգադրությունը կարող է բողոքարկվել սույն օրենքի 77-րդ և 78-րդ հոդվածներով սահմանված կարգով։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 09/04/2020 թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 118. (Հանվել է)
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
	
Հոդված 119. (Հանվել է)
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ․
Վրաստանի 2017 թրվականի հուլիսի 21-ի №3272 օրգանական օրենք – ვებგვერდი, 30.07.2018թ․


Հոդված 120. Վրաստանի խորհրդարանի անդամության թեկնածու առաջադրելու մասին որոշման չեղարկումը
1. Վրաստանի խորհրդարանի անդամության թեկնածուն, նրան առաջադրած կուսակցությունն իրավունք ունեն քվեարկությունից ոչ ուշ, քան 16 օր առաջ հրաժարվել ընտրություններին մասնակցելուց կամ առաջադրված թեկնածուից, ինչի համար պետք է դիմեն համապատասխան ընտրական հանձնաժողով։ 
11. (Հանվել է՝ 21.07.2018թ., №3266):
2. Ընտրություններին մասնակցող կուսակցությունն իրավունք ունի ընտրված խորհրդարանի պատգամավորների լիազորությունը ճանաչելուց հետո չեղարկել   կուսակցական ցուցակում մնացած պատգամավորության թեկնածու առաջադրելու մասին իր որոշումը: Կուսակցությունն իրավունք չունի չեղարկել կուսակցական ցուցակում մնացած պատգամավորության թեկնածու առաջադրելու որոշումը, այս ցուցակով ընտրված խորհրդարանի անդամի լիազորությունը դադարեցնելիս՝ մինչև նրա իրավահաջորդի լիազորության ճանաչումը։    Կուսակցության կողմից առաջադրված պատգամավորության թեկնածուն կհանվի կուսակցական ցուցակից ԿԸՀ նախագահի կարգադրությամբ, կուսակցության ղեկավար անձի կողմից ստորագրված դիմումի հիման վրա,  դիմումը ներկայացնելուց հետո, 3 օրվա ընթացքում։   Եթե ​​այս ժամկետում դիմումը չբավարարվի, խորհրդարանի անդամության թեկնածուն նշված ժամկետը լրանալու հաջորդ օրվանից կհամարվի կուսակցական ցուցակից հանված։
3. Վրաստանի խորհրդարանի անդամության թեկնածուն կարող է ընտրված խորհրդարանի անդամների լիազորությունը ճանաչելուց հետո իր թեկնածությունը հանել կուսակցական ցուցակից, ինչի համար համապատասխան դիմումով պետք է դիմի ԿԸՀ։ Նրա թեկնածությունը կհանվի ԿԸՀ նախագահի կարգադրությամբ, դիմումը ներկայացնելուց հետո 3-օրյա ժամկետում։ Եթե ​​դիմումը նշված ժամկետում չբավարարվի, խորհրդարանի անդամության թեկնածուն նշված ժամկետը լրանալու հաջորդ օրվանից հանված կհամարվի կուսակցական ցուցակից։
4. Ընտրական սուբյեկտի կամ առանձին թեկնածուների՝ ընտրություններից հանելու մասին տեղեկությունը ԿԸՀ-ն անհապաղ հրապարակում է իր պաշտոնական կայքում։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 121. Վրաստանի խորհրդարանի անդամության թեկնածուին ծառայողական պարտականությունների կատարումից ազատելը
Վրաստանի խորհրդարանի անդամության թեկնածուին նախընտրական քարոզարշավի ընթացքում տրվում է չվճարվող արձակուրդ՝ իր դիմումի և պատշաճ տեղեկանք ներկայացնելու հիման վրա։
Վրաստանի 2017 թվականի դեկտեմբերի 22-ի №1836 օրգանական օրենք - կայք, 29.12.2017թ.

Հոդված 122. Վրաստանի խորհրդարանի անդամության թեկնածուի անձեռնմխելիությունը
1. Վրաստանի խորհրդարանի անդամության թեկնածուն մինչև ԿԸՀ-ի կողմից ընտրությունների վերջնական արդյունքների պաշտոնական հրապարակումը, իսկ նրա կողմից որպես Վրաստանի խորհրդարանի ընտրված անդամ հռչակված անձը՝ մինչև նրա լիազորության ճանաչման հարցի վերաբերյալ վերջնական որոշումը, չի կարող ձերբակալվել, կալանավորվել կամ խուզարկվել, եթե չլինի ԿԸՀ-ի համաձայնությունը Վրաստանի գլխավոր դատախազի առաջարկությանը։   Բացառություն է նրա՝ հանցանքի կատարման պահին ականատես   լինելու դեպքը, որի մասին անհապաղ պետք է տեղեկացվի ԿԸՀ-ին։ Եթե ​​ԿԸՀ-ն համապատասխան կարգադրություն ընդունի, ապա Վրաստանի խորհրդարանի անդամության ձերբակալված կամ կալանավորված թեկնածուն պետք է անհապաղ ազատ արձակվի։
2. ԿԸՀ կարգադրությունը սույն հոդվածում նշված համաձայնություն տալու մասին պետք է քվեարկության դրվի՝ Վրաստանի գլխավոր դատախազի առաջարկությունն ստանալուց հետո, 3 օրացուցային օրվա ընթացքում։
Վրաստանի 2013 թվականի մայիսի 30-ի №668 օրգանական օրենք – կայք, 24.06.2013թ.
Վրաստանի 2018 թվականի նոյեմբերի 30-ի №3795 օրգանական օրենք – կայք, 13.12.2018թ.

Գլուխ XIV. Վրաստանի խորհրդարանի ընտրությունների արդյունքների ամփոփումը

Հոդված 123. Ձայները հաշվելը տեղամասային ընտրական հանձնաժողովում 
Տեղամասային ընտրական հանձնաժողովը քվեարկության արդյունքներն ամփոփում է և այդ արդյունքները գրանցում քվեարկության արդյունքների ամփոփիչ արձանագրության մեջ: Քվեարկության արդյունքների ամփոփիչ արձանագրությունը կազմվում է ըստ կուսակցական ցուցակների։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 124. Ընտրատարածքային ընտրական հանձնաժողովում քվեարկության արդյունքների ամփոփումը
1. Ընտրատարածքային ընտրական հանձնաժողովը, տեղամասային ընտրական հանձնաժողովների արձանագրությունների և շրջանային/քաղաքային դատարանների որոշումների հիման վրա, իր նիստում ամփոփում է քվեարկության արդյունքները և այդ արդյունքները գրանցում քվեարկության արդյունքների ամփոփիչ արձանագրության մեջ:
2. Դիմումի/բողոքի հիման վրա ընտրատարածքային ընտրական հանձնաժողովն իրավազոր է   որոշում կայացնել տեղամասային ընտրական հանձնաժողովից ստացված փաթեթները բացելու և քվեաթերթիկները վերահաշվելու մասին։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 125. Ընտրությունների արդյունքների ամփոփումը ԿԸՀ-ում
1. Ընտրատարածքային և տեղամասային ընտրական հանձնաժողովներից ստացված արձանագրությունների և դատարանի վերջնական որոշումների հիման վրա, ոչ ուշ, քան ընտրությունների օրվանից 26 օր հետո, ԿԸՀ-ն իր նիստում ամփոփում է Վրաստանի խորհրդարանի ընտրությունների արդյունքները և կազմում Վրաստանի խորհրդարանի ընտրությունների արդյունքների ամփոփիչ արձանագրություն։
2. Արձանագրության մեկ օրինակը պահվում է ԿԸՀ-ում, մյուս օրինակը փոխանցվում է Վրաստանի խորհրդարանին, իսկ հանձնաժողովի կնիքով վավերացված պատճենները՝ ընտրական սուբյեկտների ներկայացուցիչներին։
3. (Հանվել է՝ 21.07.2018թ., №3266):
4. Վրաստանի խորհրդարանի պատգամավորների մանդատներ  կբաշխվեն այն քաղաքական կուսակցություններին, որոնք ստացել են ընտրություններին մասնակցող ընտրողների իրական ձայների առնվազն 5 տոկոսը։ Ընտրություններին մասնակցող ընտրողների ձայների քանակի մեջ չի հաշվվի անվավեր ճանաչված քվեաթերթիկներով նախատեսված ձայների թիվը։
5. Քաղաքական կուսակցության ստացած մանդատների թիվը որոշելու համար նրա ստացած ձայների թիվը բազմապատկվում է 150-ով և բաժանվում է այն բոլոր քաղաքական կուսակցությունների ստացած ձայների գումարի վրա, որոնք ստացել են ընտրություններին մասնակցած ընտրողների իրական ձայների առնվազն 5 տոկոսը։  Ստացված թվի ամբողջ մասը քաղաքական կուսակցության ստացած մանդատների քանակն է։ Եթե ​​քաղաքական կուսակցությունների ստացած մանդատների քանակությունների գումարը 150-ից պակաս է, չբաշխված մանդատները հաջորդականությամբ կստանան ավելի լավ արդյունք ունեցող կուսակցությունները։
6. (Հանվել է՝ 21.07.2018թ., №3266):
7. (Հանվել է՝ 21.07.2018 թ., №3266)
8. (Հանվել է՝ 21.07.2018թ., №3266):
9. Եթե 2 կամ 2-ից ավելի կուսակցությունների ստացած ձայների թիվը ստացվել  հավասար, մանդատը պատկանում է այն կուսակցական ցուցակին, որը ԿԸՀ-ում ավելի վաղ է գրանցվել։
10. (Հանվել է՝ 21.07.2018թ., №3266):
11. Կուսակցական ցուցակով ընտրված կհամարվեն Վրաստանի խորհրդարանի անդամության այն թեկնածուները, որոնց հերթական համարներն այս ցուցակում պակաս են ցուցակի կողմից ստացված մանդատների թվից կամ հավասար են դրան։ Ըստ այս ցուցակի ընտրված Վրաստանի խորհրդարանի անդամների թիվը մնում է անփոփոխ։
12. (Հանվել է՝ 21.07.2018թ., №3266):
13. Եթե ընտրություններում սույն օրենքի պահանջների կոպիտ խախտման պատճառով անվավեր են ճանաչվել քվեարկության արդյունքները ընտրական տեղամասերի կեսից ավելիում կամ մի քանի ընտրատարածքներում, որոնցում ընտրողների ընդհանուր թիվը կազմում է Վրաստանում ընտրողների ընդհանուր թվի կեսից ավելին, ընտրությունների արդյունքները համարվում են անվավեր, և ԿԸՀ-ն նշանակում է կրկնական ընտրություններ։
14. Դիմումի/բողոքի առկայության դեպքում, որը պահանջում է քվեարկության արդյունքների վերստուգում կամ անվավեր ճանաչում, ԿԸՀ-ն կարգադրությամբ որոշում է կայացնում համապատասխան տեղամասային ընտրական հանձնաժողովից ստացված կնքված փաթեթները բացելու և քվեաթերթիկները վերահաշվելու մասին կամ հանձնարարում է  համապատասխան ընտրատարածքային ընտրական հանձնաժողովին/հատուկ խմբին՝ իրականացնելու վերը նշված գործողությունը։ Անհրաժեշտության դեպքում ԿԸՀ-ն իրավունք ունի ամփոփել ընտրությունների արդյունքները տեղամասային ընտրական հանձնաժողովների արձանագրությունների հիման վրա:
15. (Հանվել է՝ 21.07.2018թ., №3266):
16. (Հանվել է՝ 21.07.2018թ., №3266):
17. Կրկնական քվեարկություն նշանակվում է այն դեպքում, եթե ընտրողների ընդհանուր թիվը այն ընտրատեղամասերում, որտեղ քվեարկության արդյունքներն անվավեր են ճանաչվել,   Վրաստանի ընտրողների ընդհանուր թվի 10 տոկոսից ավելի է։ Նման դեպքում կրկնական քվեարկությունն անցկացվում է ընդհանուր ընտրությունների օրվանից ոչ ուշ, քան 2 շաբաթ հետո։
18. Ընտրությունների արդյունքների ամփոփիչ արձանագրությունում պետք է նշվեն՝ ընտրություններին մասնակցած ընտրողների թիվը և անվավեր ճանաչված քվեաթերթիկների թիվը, յուրաքանչյուր ընտրական սուբյեկտի ստացած ձայների ընդհանուր քանակը, յուրաքանչյուր ընտրական սուբյեկտի ստացած ձայների տոկոսը և ստացած մանդատների քանակը, այն ընտրատարածքների և ընտրատեղամասերի համարները, որտեղ ընտրություններն անվավեր են ճանաչվել, ինչպես նաև դրանցում ընտրողների թիվը և ընտրություններն անվավեր ճանաչելու պատճառները։
181. (Հանվել է՝ 21.07.2018թ., №3266):
182. Ընտրությունների վերջնական արդյունքների ամփոփիչ արձանագրությունում պետք է նշվի՝ Վրաստանի ընտրողների ընդհանուր թիվը, այն ընտրատարածքների և ընտրատեղամասերի համարները, որտեղ ընտրություններն անվավեր են ճանաչվել և կրկնական քվեարկություն չի անցկացվել, ինչպես նաև դրանցում ընտրողների թիվը, այն ընտրատարածքների համարները, որոնցում նշանակվել են կրկնական ընտրություններ և կրկնական ընտրությունների ամսաթիվը, ամիսը, տարեթիվը, ընտրությունների մասնակիցների թիվը, յուրաքանչյուր ընտրական սուբյեկտի ստացած ձայների քանակը, ստացած ձայների տոկոսը և ստացած մանդատների քանակը, ըստ ներկայացված ընտրական սուբյեկտների դասավորված Վրաստանի խորհրդարանի ընտրված անդամների ցուցակը՝ նրանց կուսակցական պատկանելության նշմամբ։ 
19. Ընտրությունների արդյունքների ամփոփիչ արձանագրությունները կազմելուն պես ԿԸՀ-ն այս արձանագրությունները հրապարակում է իր պաշտոնական կայքում։ ԿԸՀ-ն ընտրությունների վերջնական արդյունքների ամփոփիչ արձանագրությունը փոխանցում է «Վրաստանի օրենսդրական տեղեկատուին», որն այն հրապարակում է 2 օրվա ընթացքում։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի դեկտեմբերի 24-ի №4721 օրգանական օրենք – կայք, 29.12.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 126. (Հանվել է)
Վրաստանի 2016 թվականի հունիսի 22-ի №5438 օրգանական օրենք – կայք , 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք , 13.08.2018թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 04.09.2020թ.

Հոդված 127. Վրաստանի խորհրդարանի կրկնական ընտրությունները
1. Ընտրությունը չկայացած ճանաչվելու դեպքում անցկացվում է կրկնական ընտրություններ:
2. Կրկնական ընտրություններն անցկացվում է ընտրությունները չկայացած հայտարարելուց հետո 2 ամսվա ընթացքում։ Կրկնական ընտրության օրը կարգադրությամբ նշանակում է և ընտրական միջոցառումների ժամկետները սահմանում է ԿԸՀ-ն ընտրությունները չկայացած հայտարարելուց ոչ ուշ, քան 7 օրում։
3. Եթե ընտրությունները հայտարարված են անցկացված, բայց ոչ մի կուսակցություն չի կարողացել ստանալ ընտրություններին մասնակցած ընտրողների ձայների 5 տոկոսը, ապա ԿԸՀ-ի կարգադրությամբ կրկնական քվեարկություն է անցկացվում ընտրությունների արդյունքների ամփոփումից հետո 2 շաբաթվա ընթացքում։ 
4. Կրկնական քվեարկությանը մասնակցելու իրավունք ունեն միայն այն կուսակցությունները, որոնք համապետական ընտրություններում ստացել են ընտրողների ձայների առնվազն 2 տոկոսը։ Կրկնական քվեարկությանը մասնակցող կուսակցությունների կուսակցական ցուցակները մնում են անփոփոխ։ Այս ցուցակներում փոփոխություններ կարող են կատարվել միայն սույն օրենքով սահմանված ընդհանուր կարգով:
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 128. Վրաստանի խորհրդարանի արտահերթ ընտրությունները
Վրաստանի խորհրդարանի վաղաժամկետ արձակման դեպքում Վրաստանի խորհրդարանի արտահերթ ընտրություններն անցկացվում են խորհրդարանի վաղաժամկետ արձակումից ոչ շուտ, քան 45 և ոչ ուշ, քան 60 օր հետո։ Վրաստանի խորհրդարանի արտահերթ ընտրությունների օրը նշանակվում է Վրաստանի նախագահի կողմից՝ Վրաստանի խորհրդարանի վաղաժամկետ արձակման մասին հրամանագրի ուժի մեջ մտնելուց անմիջապես հետո։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 129. (Հանվել է)
Վրաստանի 2012 թվականի դեկտեմբերի 21-ի №154 օրգանական օրենք – կայք, 08.01.2013թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

 Հոդված 130. Վրաստանի խորհրդարանի պակասած անդամի փոխարինման կարգը
1. Եթե Վրաստանի խորհրդարանի պակասած անդամն ընտրվել է ընտրություններին անկախ մասնակցած կուսակցության կուսակցական ցուցակով, ապա նրա տեղը 1 ամսվա ընթացքում կզբաղեցնի նույն ցուցակով Վրաստանի խորհրդարանի անդամության հաջորդ թեկնածուն, եթե նա հայտնել է իր համաձայնությունը դառնալու Վրաստանի խորհրդարանի անդամ թափուր պաշտոնը հայտնվելու պահից հետո, 15 օրվա ընթացքում։ Հակառակ դեպքում ցուցակի թափուր տեղը կզբաղեցնի Վրաստանի խորհրդարանի անդամության նրա հաջորդ թեկնածուն և այլն։ Եթե ​​կուսակցական ցուցակում այլևս չկա Վրաստանի խորհրդարանի պատգամավորի թեկնածու, խորհրդարանի անդամի այս մանդատը կհամարվի չեղարկված։
2. (Հանվել է՝ 21.07.2018թ., №3266):
3. Վրաստանի խորհրդարանի կողմից խորհրդարանի անդամների լիազորությունը ճանաչելուց հետո կուսակցական ցուցակներում կկասեցվի մնացած անձանց Վրաստանի խորհրդարանի անդամության թեկնածուների կարգավիճակը։ Կուսակցական ցուցակով ընտրված Վրաստանի խորհրդարանի անդամի լիազորության վաղաժամկետ դադարեցումից հետո վերականգնվում է այն անձի Վրաստանի խորհրդարանի անդամության թեկնածուի կարգավիճակը, որը սույն հոդվածի համաձայն նրա փոխարինողն է: 
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

 Հոդված 131. Ընտրված Վրաստանի խորհրդարանի անդամների գրանցումը
Ընտրությունների վերջնական արդյունքների ամփոփումից հետո, 2 օրվա ընթացքում ԿԸՀ-ն գրանցում է Վրաստանի ընտրված խորհրդարանի անդամներին և նրանց տալիս ժամանակավոր վկայական Վրաստանի խորհրդարանի պատգամավոր ընտրվելու մասին։

Հոդված 132. (Հանվել է)
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Գլուխ XV. Մունիցիպալիտետի մարմինների ընտրությունները

Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 133. Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնակառավարվող համայնքի քաղաքապետի/համայնքապետի  ընտրություններ  նշանակելը 
1. Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնակառավարվող համայնքի քաղաքապետի/համայնքապետի հերթական ընտրություններն անցկացվում են հերթական ընտրական տարվա հոկտեմբերի առաջին շաբաթ օրը։
2. Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնակառավարվող համայնքի քաղաքապետի/համայնքապետի հերթական ընտրությունները նշանակում է Վրաստանի նախագահը Վրաստանի վարչապետի համաստորագրությամբ, հերթական ընտրություններից 60 օր առաջ։ 
3. Արտակարգ կամ պատերազմական դրության ժամանակ մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ ինքնակառավարվող համայնքի քաղաքապետի/համայնքապետի ընտրություններ չեն անցկացվում։ Եթե ​​ընտրությունների ժամկետը համընկնում է արտակարգ կամ պատերազմական դրության հետ,  ընտրություններն անցկացվում են պատերազմական դրությունը չեղարկելուց հետո 60-րդ օրը։
4. Քաղաքապետարանի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնակառավարվող համայնքի քաղաքապետի/համայնքապետի ընտրություններ նշանակելու մասին ծանուցումը հրապարակվում է ԿԸՀ պաշտոնական կայքում և զանգվածային լրատվության միջոցներով ոչ ուշ, քան ընտրությունների նշանակման հաջորդ օրը։
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ․ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 134. Ակտիվ և պասիվ ընտրական իրավունք
1. Մունիցիպալիտետի ներկայացուցչական մարմնի՝ սակրեբուլոյի անդամ կարող է ընտրվել Վրաստանի այն քաղաքացին, ում 21 տարին լրացել է քվեարկության օրը և Վրաստանում բնակվել է առնվազն 6 ամիս։
2. Ինքնակառավարվող քաղաքի/ինքնակառավարվող համայնքի քաղաքապետ կարող է ընտրվել ընտրական իրավունք ունեցող 25 տարին լրացած Վրաստանի քաղաքացին, ով Վրաստանում բնակվել է առնվազն 6 ամիս։
3. Վրաստանի քաղաքացին չի կարող միաժամանակ լինել այլ ներկայացուցչական մարմնի անդամ կամ ինքնակառավարվող քաղաքի/ինքնակառավարվող համայնքի քաղաքապետ։
4. Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնակառավարվող համայնքի քաղաքապետի ընտրություններին ակտիվ ընտրական իրավունքի հիման մասնակցում են համապատասխան ընտրատարածքի և տեղական մեծամասնական ընտրատարածքի ընտրողները:
5. Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի քաղաքապետի ընտրություններին Վրաստանի ներքին գործերի նախարարության և Վրաստանի պաշտպանության նախարարության և Վրաստանի պետական ​​անվտանգության ծառայության աշխատակիցները ակտիվ ընտրական իրավունքի հիման վրա մասնակցում են սույն օրենքի 32-րդ հոդվածի 6-րդ կետով սահմանված կարգով։ 
6. Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնակառավարվող համայնքի քաղաքապետի ընտրություններին չեն մասնակցում ընտրությունների նշանակման օրվա դրությամբ Վրաստանի սահմաններից դուրս մշտապես բնակվող, ինչպես նաև Վրաստանի սահմաններից դուրս ժամանակավորապես գտնվող ընտրողները։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի Սահմանադրական դատարանի 2017 թվականի մայիսի 17-ի Որոշում №3/3/600 – կայք, 29.05.2017թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 135. Մունիցիպալիտետի մարմինների լիազորությունների ժամկետները
1. Մունիցիպալիտետի ներկայացուցչական մարմնի՝ սակրեբուլոյի և մունիցիպալիտետի գործադիր մարմնի` քաղաքապետի լիազորության  ժամկետը 4 տարի է: Սակրեբուլոն արտահերթ ընտրություններով ընտրվում է համապատասխան սակրեբուլոյի լիազորության մնացած ժամկետով։ Սակրեբուլոյի անդամը միջանկյալ ընտրություններով ընտրվում է ՝ նույն սակրեբուլոյի լիազորության մնացած ժամկետով։ Համամասնական ընտրակարգով ընտրված սակրեբուլոյի պակասած անդամին փոխարինող սակրեբուլոյի անդամը սակրեբուլոյի պակասած անդամի տեղը զբաղեցնում է    նույն սակրեբուլոյի լիազորության մնացած ժամկետով։     Քաղաքապետն արտահերթ ընտրություններին ընտրվում է համապատասխան մունիցիպալիտետի սակրեբուլոյի լիազորության մնացած ժամկետով։   
2. Նորընտիր սակրեբուլոյի և նրա անդամների լիազորությունը սկսվում է համապատասխան ընտրությունների վերջնական արդյունքների այն ամփոփիչ արձանագրության/արձանագրությունների ԿԸՀ  պաշտոնական կայքում հրապարակումից հետո, 14-րդ օրվանից, որով/որոնցով հաստատում է այս սակրեբուլոյի լրիվ կազմի ոչ պակաս, քան երկու երրորդին ընտրելը։ Այս պահից դադարեցվում է համապատասխան գործող սակրեբուլոյի լիազորությունը։ Եթե ​​նորընտիր սակրեբուլոյի ամբողջական կազմի ոչ պակաս, քան երկու երրորդի ընտրությունը հաստատված չէ նշված ընտրությունների վերջնական արդյունքների ամփոփիչ արձանագրությամբ/արձանագրություններով, ապա նշանակվում են համապատասխան մունիցիպալիտետի սակրեբուլոյի կրկնական ընտրություններ:
3. Միջանկյալ ընտրություններում ընտրված սակրեբուլոյի անդամի լիազորությունը սկսվում է ընտրությունների վերջնական արդյունքների այն ամփոփիչ արձանագրության ԿԸՀ պաշտոնական կայքում հրապարակումից հետո, 14-րդ օրվանից, որով հաստատվում է սակրեբուլոյի նշված անդամի ընտրությունը։ 
4. Համամասնական ընտրակարգով ընտրված սակրեբուլոյի պակասած անդամին փոխարինող սակրեբուլոյի անդամի լիազորության ժամկետը սկսվում է նրան փոխարինելու մասին համապատասխան ընտրական հանձնաժողովի նախագահի համապատասխան իրավական ակտը հրապարակելու օրվանից հետո, 14-րդ օրվանից, ինչը ծանուցվում է համապատասխան սակրեբուլոյին։
5. Նորընտիր քաղաքապետի լիազորությունն սկսվում է համապատասխան ընտրությունների վերջնական արդյունքների ամփոփիչ արձանագրությունը ԿԸՀ պաշտոնական կայքում հրապարակվելուց հետոմ, 14-րդ օրվանից, որով հաստատվում է սույն քաղաքապետի ընտրությունը։ Այս պահից դադարեցվում է համապատասխան գործող քաղաքապետի լիազորությունը։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2022 թվականի մայիսի 25-ի №1610 օրգանական օրենք – կայք, 27.05.2022թ.

Հոդված 136. Մունիցիպալիտետի ներկայացուցչական մարմնի՝ սակրեբուլոյի, ինքնակառավարվող քաղաքի/ինքնակառավարման համայնքի քաղաքապետի/համայնքապետի թեկնածուի կարգավիճակի անհամատեղելիությունը նրա պաշտոնեական կարգավիճակի հետ
1. Քաղաքապետարանի ներկայացուցչական մարմնի` սակրեբուլոյի անդամության թեկնածու, ինքնակառավարվող քաղաքի/ինքնակառավարման համայնքի քաղաքապետի/համայնքապետի թեկնածու առաջադրվելու դեպքում դադարեցվում է պաշտոնեական լիազորությունը․ 
ա) Վրաստանի նախագահի,
բ) Վրաստանի, ինչպես նաև Աբխազիայի և Աջարիայի Ինքնավար Հանրապետությունների նախարարների, կառավարական և պետական ​​ենթագերատեսչային հիմնարկների ղեկավարների և նրանց տեղակալների,
գ) (հանվել է՝ 21.07.2018 թ., №3266),
դ) Վրաստանի Ազգային բանկի խորհրդի անդամի,
ե) գլխավոր աուդիտորի և նրա տեղակալի,
զ) Վրաստանի խորհրդարանի աշխատակազմի ղեկավարի,
է) պետական լիազորի և նրա տեղակալի,
ը) Վրաստանի ներքին գործերի և պաշտպանության նախարարությունների, Վրաստանի պետական ​​անվտանգության ծառայության, Վրաստանի հետախուզական ծառայության և Վրաստանի պետական ​​պահպանության հատուկ ծառայության սպաների,
թ) դատավորի,
ժ) Վրաստանի հանրային պաշտպանի և նրա տեղակալի,
ժա) Վրաստանի նախագահի խորհրդակցական մարմնի անդամի (որը Վրաստանի խորհրդարանի անդամ չէ),
ժբ) Վրաստանի նախագահի օգնականի,
ժգ) Վրաստանի էներգետիկայի և ջրամատակարարման կարգավորող ազգային հանձնաժողովի և այլ ազգային կարգավորող հանձնաժողովների անդամների,
ժդ) հանրային ծառայության բյուրոյի պետի և նրա տեղակալի,
ժե) դատախազի, նրա տեղակալի և օգնականի, քննիչի,
ժզ) Ազգային անվտանգության խորհրդի աշխատակազմի ղեկավարի և նրա տեղակալի։
2. Սույն հոդվածի առաջին կետում նշված պաշտոնատար անձանց պաշտոնեական լիազորությունը դադարեցվում է մինչև համապատասխան ընտրական հանձնաժողովում թեկնածու առաջադրվելը:
3. Մունիցիպալիտետի ներկայացուցչական մարմնի՝ սակրեբուլոյի անդամության թեկնածու կամ մունիցիպալիտետի քաղաքապետի թեկնածու գրանցվելու դեպքում չեղարկվում է   անձի գրանցումը որպես ընտրական սուբյեկտի ներկայացուցիչ, դիտորդական կազմակերպության դիտորդ, մամուլի և զանգվածային լրատվության այլ միջոցների ներկայացուցիչ   (այդպիսի գրանցման առկայության դեպքում):
Վրաստանի 2012 թվականի հունիսի 22-ի №6551 օրգանական օրենք – կայք, 29.06.2012թ.
Վրաստանի 2012 թվականի հունիսի 29-ի №6601 օրգանական օրենք – կայք, 13.07.2012թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի հուլիսի 8-ի №3973 օրգանական օրենք – կայք, 15.07.2015թ.
Վրաստանի 2015 թվականի սեպտեմբերի 3-ի №4192 օրգանական օրենք – կայք, 10.09.2015թ.
Վրաստանի 2017 թվականի մարտի 10-ի №438 օրգանական օրենք – կայք, 22.03.2017թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2019 թվականի ապրիլի 2-ի №4411 օրգանական օրենք – կայք, 08.04.2019թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 137. Ընտրատարածքներ
Մունիցիպալիտետի ներկայացուցչական մարմնի՝ սակրեբուլոյի և ինքնակառավարվող քաղաքի/ինքնավար համայնքի քաղաքապետի/համայնքապետի ընտրությունների համար յուրաքանչյուր մունիցիպալիտետ մեկ ընտրատարածք է։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.


Գլուխ XVI. Ինքնակառավարվող համայնքների և ինքնակառավարվող քաղաքների (բացի քաղաք Թբիլիսիից) սակրեբուլոների ընտրությունները

Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.

Հոդված 138. Ընտրական համակարգը
Մունիցիպալիտետի ներկայացուցչական մարմնի՝ սակրեբուլոյի ընտրություններն անցկացվում են համամասնական և մեծամասնական ընտրակարգով։
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 139. Ընտրական ձայնի իրավունքը
Ինքնակառավարվող քաղաքի/համայնքի սակրեբուլոյի ընտրությունների ժամանակ ընտրողն ունի մեկ ձայնի իրավունք՝ համամասնական ընտրակարգով և մեկ ձայնի իրավունք՝ մեծամասնական ընտրակարգով։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
 
Հոդված 140. Քաղաքապետարանի ներկայացուցչական մարմնի՝ սակրեբուլոյի կազմը և մեծամասնական ընտրատարածքների սահմանները 
1. Ինքնակառավարվող համայնքների և ինքնակառավարվող քաղաքների (բացառությամբ քաղաք Թբիլիսիի) սակրեբուլոների մեծամասնական և համամասնական ընտրակարգով ընտրված կազմերը սահմանվում են սույն օրենքի Հավելված N1-ով: 
2. Ինքնակառավարվող համայնքի վարչական կենտրոնում, որտեղ ընտրողների թիվը չի գերազանցում 7 000-ը, մեծամասնական ընտրակարգով ընտրվում է սակրեբուլոյի 1 անդամ: Ինքնակառավարվող համայնքի վարչական կենտրոնում, որտեղ ընտրողների թիվը 7 000-ից ավելի է, բայց չի գերազանցում 14 000-ը, մեծամասնական ընտրակարգով ընտրվում է սակրեբուլոյի 2 անդամ։ Ինքնակառավարվող համայնքի վարչական կենտրոնում, որտեղ ընտրողների թիվը 14 000-ից ավելի է, մեծամասնական ընտրակարգով ընտրվում է սակրեբուլոյի 3 անդամ։ Սույն կետով նախատեսված ընտրողների թիվը սահմանվում է մունիցիպալիտետի մարմինների ընտրությունների տարվա մայիսի 1-ի դրությամբ։
3. Մունիցիպալիտետի ներկայացուցչական մարմնի՝ սակրեբուլոյի ընտրությունների համար ինքնակառավարվող համայնքներում (բացառությամբ համայնքների վարչական կենտրոնների) ստեղծվում են տեղական մեծամասնական ընտրատարածքներ, որոնց անվանումներն ու սահմանները սահմանվում են սույն օրենքի Հավելված N2-ով, իսկ այս տեղական մեծամասնական ընտրատարածքների թիվը որոշվում է համապատասխան ընտրատարածքային ընտրական հանձնաժողովի կարգադրությամբ։
4. Ինքնակառավարվող քաղաքներում (բացի քաղաք Թբիլիսիից) և ինքնակառավարվող համայնքների վարչական կենտրոններում տեղական մեծամասնական ընտրատարածքներ ստեղծում են և նրանց սահմանները, անվանումներն ու համարները որոշում են համապատասխան ընտրատարածքային ընտրական հանձնաժողովները ոչ ուշ, քան մինչև մունիցիպալիտետի մարմինների ընտրությունների տարվա օգոստոսի 1-ը, իսկ քաղաք Թբիլիսիի մունիցիպալիտետի սակրեբուլոյի ընտրությունների համար 10 տեղական մեծամասնական ընտրատարածքների անվանումներն ու համարները, որոնց սահմանները համընկնում են քաղաք Թբիլիսիի 10 շրջանների վարչական սահմանների հետ, որոշում է ԿԸՀ-ը։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 141. Սակրեբուլոյի ընտրություններին մասնակցելու իրավունքը և մեծամասնական թեկնածու առաջադրելը
1. Մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու իրավունք ունի կուսակցությունը,   առնվազն 5 անդամից բաղկացած ընտրողների նախաձեռնող խմբի կողմից առաջադրված մեծամասնական թեկնածուն, որը գրանցված է համապատասխան ընտրական հանձնաժողովում։
2. Մունիցիպալիտետի ներկայացուցչական մարմնի՝ սակրեբուլոյի մեծամասնական թեկնածու առաջադրելու նպատակով կուսակցությունն իրավունք ունի ընտրություններից ոչ ուշ, քան 30 օր առաջ դիմելու համապատասխան ընտրական հանձնաժողով։
3. Մունիցիպալիտետի ներկայացուցչական մարմնի՝ սակրեբուլոյի ընտրություններին մեծամասնական թեկնածու ներկայացնելու համար առնվազն 5 անդամից բաղկացած ընտրողների նախաձեռնող խումբը քվեարկության օրվանից ոչ ուշ, քան   47 օր առաջ պետք է դիմի համապատասխան ընտրատարածքային ընտրական հանձնաժողով, որից հետո   նրանք իրավունք ունեն հավաքել աջակցող ընտրողների ստորագրություններ։
4. Աջակցող ընտրողների ստորագրությունների նվազագույն չափը սահմանվում է ԿԸՀ-ի որոշմամբ:
5. Դիմումի մեջ պետք է նշվեն սակրեբուլոյի անդամության մեծամասնական թեկնածուի․ 
ա) անունը, ազգանունը.
բ) ծննդյան ամսաթիվը, ամիսը, տարեթիվը, 
գ) (հանվել է՝ 06.10.2023 թ., №3560),
դ) պաշտոնը (գործունեությունը),
ե) աշխատավայրը (եթե գործազուրկ է, նշվում է «գործազուրկ»),
զ) հաշվառման վայրը,
է) (հանվել է՝ 06.10.2023 թ., №3560),
ը) Վրաստանի քաղաքացու անձնական համարը, 
թ) տեղական մեծամասնական ընտրատարածքի անվանումը, որտեղ նա առաջադրված է մեծամասնական թեկնածու, 
ժ) ներկայացնող ընտրողների նախաձեռնող խմբի անդամների և նրանց ներկայացուցչի անունը, ազգանունը, Վրաստանի քաղաքացու անձնական համարը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), կոնտակտային հեռախոսահամարը և այլ տվյալներ (եթե այդպիսիք կան)։
6. Կուսակցության ղեկավարի/լիազորված անձի/ընտրողների նախաձեռնող խմբի բոլոր անդամների կողմից ստորագրված դիմումին պետք է կցվի մունիցիպալիտետի ներկայացուցչական մարմնի՝ սակրեբուլոյի անդամության մեծամասնական թեկնածուի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը, իրավունքից զրկելու մասին տեղեկանք, 2 լուսանկար և նրա կողմից ստորագրված հաշվառման քարտ 2 օրինակից։ Հաշվառման քարտում՝ թեկնածուի անկետային տվյալների հետ միասին (անուն, ազգանուն, Վրաստանի քաղաքացու անձնական համար, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), ծննդյան ամսաթիվը, ամիսը, տարեթիվը), պետք է նշվի նրա պաշտոնը, աշխատանքի վայրը, Վրաստանում 6 ամսվա ընթացքում ապրելու փաստը, տվյալ տեղական մեծամասնական ընտրատարածքում քվեարկվելու համաձայնությունը, գրանցման քարտի լրացման ամսաթիվը, ամիսը, տարեթիվը և ստորագրությունը։
7. Ընտրատարածքային ընտրական հանձնաժողովի նախագահը ոչ ուշ, քան դիմումը ներկայացնելու  հաջորդող օրը, գրանցում է ընտրողների նախաձեռնող խումբը: Սույն հոդվածի 4-րդ–6-րդ կետերով սահմանված պահանջների խախտման դեպքում ընտրատարածքային ընտրական հանձնաժողովի նախագահը թերության մասին անմիջապես տեղյակ է պահում ընտրողների նախաձեռնող խմբի ներկայացուցչին: Ուղղված փաստաթղթերը ոչ ուշ, քան հաջորդ օրը վերադարձվում են ընտրատարածքային ընտրական հանձնաժողովի նախագահին ընտրողների նախաձեռնող խմբի գրանցման համար։ 
8. Սակրեբուլոյի անդամության մեծամասնական թեկնածուին գրանցելու համար ընտրողների նախաձեռնող խմբի ներկայացուցիչը քվեարկության օրվանից ոչ ուշ, քան 40 օր առաջ համապատասխան ընտրատարածքային ընտրական հանձնաժողով պետք է ներկայացնի մեծամասնական թեկնածուին աջակցող ընտրողների ցուցակը, որը ստուգվում է Վրաստանի ընտրական օրենսդրությանը համապատասխան, ներկայացնելուց հետո 3 օրվա ընթացքում։
9. Ընտրատարածքային ընտրական հանձնաժողովի նախագահը չի գրանցի կուսակցության/ընտրողների նախաձեռնող խմբի կողմից ներկայացված սակրեբուլոյի անդամության մեծամասնական թեկնածուին.
ա) եթե միաժամանակ կա կամ եղել է սակրեբուլոյի անդամության մեծամասնական թեկնածուի համաձայնությունը՝ որպես թեկնածու մասնակցելու նույն և (կամ) որևէ այլ մունիցիպալիտետի սակրեբուլոյի ընտրություններին, նույն և (կամ) ցանկացած այլ մունիցիպալիտետի սակրեբուլոյի քաղաքապետի ընտրություններին, 
ա1) եթե մունիցիպալիտետի ներկայացուցչական մարմնի՝ սակրեբուլոյի անդամության մեծամասնական թեկնածուն «Քաղաքացիների քաղաքական միավորումների մասին» Վրաստանի օրգանական օրենքի համաձայն գրանցված այլ կուսակցության անդամ է, 
բ) եթե թերի են կամ սխալ սույն հոդվածով պահանջված փաստաթղթերը և (կամ) նախատեսված տվյալները, 
գ) եթե աջակցող ընտրողների ցուցակում սահմանված քանակից պակաս ընտրողների ստորագրություններ են,
դ) եթե չեն ներկայացվել աջակցող ընտրողների ցուցակները,
ե) եթե խախտվել է աջակցող ընտրողների ցուցակների ներկայացման ժամկետը,
զ) սույն օրենքով նախատեսված այլ դեպքերում:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5773 օրգանական օրենք – կայք, 23.03.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 1411. Մունիցիպալիտետի մարմինների ընտրություններին մասնակցելու երաշխիքները
Գործատուն իրավունք չունի սահմանափակել աշխատողի իրավունքը՝ որպես թեկնածու մասնակցելու մունիցիպալիտետի մարմինների ընտրություններին, դառնալու սակրեբուլոյի անդամ, քաղաքապետ։ Աշխատանքային պայմանագիրը, որը ներառում է համաձայնություն նշված հիմքով աշխատողի իրավունքի սահմանափակման մասին, առոչինչ է։ Արգելվում է անձին աշխատանքից հեռացնել, ցածր վարձատրվող աշխատանքի տեղափոխել, վերը նշված հիմքով նրա նկատմամբ խտրական վերաբերմունք կիրառել։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.

Հոդված 142. Կուսակցությունների գրանցումը
1. Մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու իրավունք ստանալու համար կուսակցությունը դիմում է ԿԸՀ նախագահին՝ իր ղեկավարի (անձանց) կողմից ստորագրված համապատասխան դիմումով.
ա) սակրեբուլոյի ընտրությունների նշանակման օրվանից ոչ ուշ, քան 57 օրվա ընթացքում, եթե բավարարվում է հետևյալ պայմաններից մեկը.
ա.ա.) գրանցված է եղել վերջին խորհրդարանական ընտրությունների ժամանակ,
ա.բ) ընտրությունների նշանակման օրվա դրությամբ ունի ներկայացուցիչ Վրաստանի խորհրդարանում,
բ) մունիցիպալիտետի մարմինների ընտրությունների տարվա հունվարի 1-ից հուլիսի 15-ը, եթե չի բավարարում սույն կետի «ա» ենթակետով սահմանված պայմաններից ոչ մեկը։
2. Կուսակցությունը, որը չի բավարարում սույն հոդվածի առաջին մասի «ա» ենթակետով սահմանված պայմաններից ոչ մեկը,    պարտավոր է կուսակցության աջակիցների ցուցակի նմուշը ստանալուց հետո, 60 օրվա ընթացքում, բայց ոչ ուշ, քան մինչև օգոստոսի 1-ը ԿԸՀ ներկայացնել մունիցիպալիտետի ներկայացուցչական մարմնի՝ սակրեբուլոյի ընտրություններին կուսակցության մասնակցությանն աջակցող առնվազն 25 000 ընտրողների ցուցակ։ Աջակիցների ցուցակը ստուգում է ԿԸՀ համապատասխան ծառայությունը սույն օրենքի 38-րդ հոդվածով սահմանված կարգով և սահմանված ժամկետում։ Ընտրությունների ընթացքում ԿԸՀ համապատասխան ծառայությունը ստուգում է աջակիցների ցուցակները և եզրակացությունը ներկայացնում ԿԸՀ նախագահին ցուցակները ներկայացնելուց հետո, 2 օրվա ժամկետում։ 
3. (Հանվել է՝ 07.03.2014թ., №2093):
4. Դիմումին պետք է կցվի Վրաստանի արդարադատության նախարարության կառավարման ոլորտում գործող Հանրային ռեեստրի ազգային գործակալության կողմից, ԿԸՀ-ին դիմումը ներկայացնելուց առաջ, վերջին 10 օրվա ժամկետում տրված քաղվածք Քաղաքացիների քաղաքական միավորումների (կուսակցությունների) ռեեստրից՝ կուսակցությունը ղեկավարելու/ներկայացնելու իրավունք ունեցող անձի (անձանց) նշմամբ։ Կուսակցության գրանցման պահի դրությամբ Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից տրված քաղվածքի տվյալների իսկությունը ստուգելու/հաստատելու նպատակով այս Գործակալությունը ԿԸՀ-ին ապահովում է էլեկտրոնային տվյալների բազաներ մուտք գործելու և ստուգելու հնարավորությամբ։
5. Դիմումի մեջ պետք է նշվի կուսակցության․ 
ա) քվեաթերթիկում նշված անվանումը․ այս անվանումը պետք է համապատասխանի կուսակցության կանոնադրության մեջ նշված անվանմանը և (կամ)  նրա կրճատ անվանմանը։ Բացի այդ, դիմումի մեջ կուսակցության անվանումը կարող է նշվել այնպես, որ կուսակցության կանոնադրության մեջ նշված անվանումից և (կամ) նրա կրճատ անվանումից հանվեն առանձին բառեր, հապավումներ և (կամ)  կետադրական նշաններ, առանց այլ բառեր, հապավումներ և (կամ)  կետադրական նշաններ  ավելացնելու։ Անվանումը, որով  կուսակցությունը գրանցվել է,   քվեաթերթիկում  նշվում է անփոփոխ,
բ) ղեկավար անձի/անձանց ազգանունը, անունը, Վրաստանի քաղաքացու անձնական համարը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), կոնտակտային հեռախոսահամարը, ստորագրության նմուշը,
գ) ներկայացուցչի/ներկայացուցիչների ազգանունը, անունը, Վրաստանի քաղաքացու անձնական համարը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),   կոնտակտային հեռախոսահամարը,
դ) մի քանի ղեկավարների առկայության դեպքում` յուրաքանչյուրի իրավազորության շրջանակը ընտրական գործընթացի հետ կապված հարաբերություններում:
6. Սույն հոդվածի 5-րդ կետի «ա» ենթակետում նշված քաղաքական կուսակցության անվանումը և նրա կրճատ անվանումը չպետք է համընկնեն․ 
ա) Վրաստանի արդարադատության նախարարության կողմից գրանցված մեկ այլ քաղաքական կուսակցության պաշտոնական անվանման և դրա կրճատ անվանման հետ (եթե դրանք համընկնում են, ապա կուսակցությունն իրավունք չունի օգտագործել նշված անվանումը և դրա կրճատ անվանումը),
բ) վերջին խորհրդարանական ընտրություններում մեկ այլ կուսակցության/ընտրական բլոկի կողմից օգտագործված անվանումը և դրա կրճատ ձևը, եթե չկա դրա համար նրա համաձայնությունը։ 
7. ԿԸՀ համապատասխան ծառայությունը դիմումը և կից փաստաթղթերը ստուգում և եզրակացությունը ներկայացնում է ԿԸՀ նախագահին ոչ ուշ, քան դիմումը հանձնաժողով ներկայացնելու հաջորդ օրը։
8. Սույն հոդվածի 7-րդ կետում նշված եզրակացությունը ներկայացնելուց հետո, ոչ ուշ, քան հաջորդ օրը ԿԸՀ նախագահը.
ա) գրանցում է կուսակցությունը և նրա ներկայացուցչին, եթե ներկայացված դիմումը և կից փաստաթղթերը համապատասխանում են սույն օրենքով սահմանված պահանջներին,
բ) դիմումի և կից փաստաթղթերի սույն օրենքով սահմանված պահանջներին չհամապատասխանելու մասին գրավոր տեղեկացնում է կուսակցության ներկայացուցչին (նշելով անհամապատասխանությունը), եթե առկա է այդպիսի անհամապատասխանություն։ Կուսակցության ներկայացուցչին տրվում է 3 օր ժամանակ՝ դիմումը և փաստաթղթերը լրացնելու համար,
գ) սույն հոդվածի 2-րդ կետով նախատեսված դեպքում կուսակցության վերջնական գրանցման հարցը լուծվում է միայն աջակիցների ցուցակները ստուգելուց հետո։
9. Սույն հոդվածի 8-րդ կետի «բ» ենթակետով նախատեսված ուղղված դիմումը և փաստաթղթերը ստուգվում են, և ընտրության գրանցման հարցը լուծվում է ոչ ուշ, քան դրանք ներկայացնելու հաջորդ օրը: Եթե ուղղված դիմումը և փաստաթղթերը համապատասխանում են սույն օրենքով սահմանված պահանջներին, ապա ԿԸՀ նախագահը գրանցում է կուսակցությունը և նրա ներկայացուցչին (բացառությամբ սույն հոդվածի 2-րդ կետով նախատեսված դեպքի): Հակառակ դեպքում, նույն ժամկետում նա հրապարակում է ընտրական գրանցումը մերժելու մասին կարգադրություն (այս կարգադրության մեջ պետք է հստակ նշվեն գրանցումը մերժելու պատճառները և սույն օրենքի նորմերը, որոնց չբավարարումը պատճառ է դարձել մերժման): Սույն կարգադրոթյունն անհապաղ ծանուցվում է կուսակցության ներկայացուցչին և պահանջելուն պես փոխանցվում նրան։ Նշված ընթացակարգերն ավարտվում են ընտրությունների օրվանից ոչ ուշ, քան 37 օր առաջ։ 
10. Եթե սույն հոդվածով նախատեսված դիմումը և կից փաստաթղթերը (կամ ուղղված դիմումն ու փաստաթղթերը) և աջակիցների ցուցակները ներկայացված են սույն օրենքով սահմանված ժամկետում և համապատասխանում են սույն օրենքի պահանջներին, ԿԸՀ նախագահը համապատասխան ծառայության եզրակացության հիման վրա եզրակացությունը ներկայացնելուց ոչ ուշ, քան հաջորդ օրը իրականացնում է կուսակցության և նրա ներկայացուցչի ընտրական գրանցումը։ Հակառակ դեպքում, նույն ժամկետում նա հրապարակում է ընտրական գրանցումը մերժելու մասին կարգադրություն (կարգադրության մեջ պետք է հստակ նշվեն գրանցումը մերժելու պատճառները և սույն օրենքի նորմերը, որոնց չբավարարումը պատճառ է դարձել մերժման): Սույն կարգադրությունն անհապաղ ծանուցվում է կուսակցության ներկայացուցչին և պահանջելուն պես փոխանցվում նրան։ 
11. (Հանվել է՝ 21.07.2018 թ., №3266),
12. (Հանվել է՝ 21.07.2018 թ., №3266),
13. (Հանվել է՝ 21.07.2018 թ., №3266),
14. (Հանվել է՝ 21.07.2018 թ., №3266),
15. (Հանվել է՝ 21.07.2018 թ., №3266),
16. (Հանվել է՝ 21.07.2018 թ., №3266),
17. (Հանվել է՝ 21.07.2018 թ., №3266),
18. (Հանվել է՝ 21.07.2018 թ., №3266),
19. (Հանվել է՝ 21.07.2018 թ., №3266),
20. (Հանվել է՝ 21.07.2018թ., №3266),
21. (Հանվել է՝ 21.07.2018 թ., №3266),
22. Ընտրությունների օրվանից ոչ ուշ, քան 30 օր առաջ ԿԸՀ-ն իր պաշտոնական կայքում հրապարակում է գրանցված կուսակցությունների ցուցակը` ըստ դիմումների ներկայացման հերթականության, ինչպես նաև այն կուսակցությունների ցուցակը, որոնց գրանցումը մերժվել է կամ գրանցումը չեղարկվել է, և դրա պատճառները։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2015 թվականի դեկտեմբերի 24-ի №4715 օրգանական օրենք – կայք, 29.12.2015թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք - կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.


Հոդված 143. Կուսակցական ցուցակի ներկայացումը
1. Համամասնական ընտրակարգի հիման վրա մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու համար կուսակցական ցուցակները ընտրություններին մասնակցող կուսակցությունները գրանցումից հետո ներկայացնում են համապատասխան ընտրատարածքային ընտրական հանձնաժողովի նախագահին քվեարկության օրվանից ոչ ուշ, քան 30 օր առաջ։ 
2. Ընտրություններին մասնակցող յուրաքանչյուր կուսակցություն իրավունք ունի ներկայացնելու 1 կուսակցական ցուցակ։
3. Ներկայացված կուսակցական ցուցակում սակրեբուլոյի անդամության թեկնածուների թիվը պետք է պակաս չլինի համամասնական ընտրակարգով ընտրվելիք սակրեբուլոյի անդամների թվի երկու հինգերորդից և չպետք է գերազանցի այս թվի եռապատիկը: 
4. Կուսակցական ցուցակում կարող է ընդգրկվել միայն այս կուսակցության անդամը և/կամ այն ​​անձը, որը Վրաստանի «Քաղաքացիների քաղաքական միավորումների մասին» օրգանական օրենքի համաձայն գրանցված այլ կուսակցության անդամ չէ։
5. Կուսակցական ցուցակի կազմման կարգը սահմանում է կուսակցությունը։ Կուսակցական ցուցակը կազմելիս պետք է նկատի ունենալ, որ ըստ ընտրությունների արդյունքների կուսակցության ստացած մանդատները բաշխվում են հերթականությամբ՝ սկսած ցուցակի սկզբից։
6. Կուսակցական ցուցակում պետք է նշվեն յուրաքանչյուր թեկնածուի․
ա) ազգանունը, անունը.
բ) ծննդյան ամսաթիվը, ամիսը, տարեթիվը,  
բ1) սեռը,
գ) (հանվել է՝ 06.10.2023 թ., №3560),
դ) պաշտոնը (գործունեությունը),
ե) աշխատավայրը (եթե գործազուրկ է, նշվում է «գործազուրկ»),
զ) (հանվել է՝ 06.10.2023թ., №3560),
է) Վրաստանի քաղաքացու անձնական համարը,
ը) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
թ) տեղական մեծամասնական ընտրատարածքում ներկայացնելու դեպքում` այս տարածքի անվանումը և համարը,
ժ) (հանվել է՝ 30.12.2021 թ., №1348)։
7. Կուսակցական ցուցակը պետք է վավերացված լինի ընտրություններին մասնակցող կուսակցության ղեկավարի ստորագրությամբ։
8. Կուսակցական ցուցակին պետք է կցվի մունիցիպալիտետի ներկայացուցչական մարմնի՝ սակրեբուլոյի անդամության յուրաքանչյուր թեկնածուի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը,  իրավունքից զրկելու մասին տեղեկանք, 2 լուսանկար և հաշվառման քարտ  իր ստորագրությամբ՝ 2 օրինակից։ Հաշվառման  քարտում թեկնածուի անկետային տվյալների հետ միասին (անուն, ազգանուն, Վրաստանի քաղաքացու անձնական համար, հասցե (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), ծննդյան ամսաթիվը, ամիսը, տարեթիվը , պետք է նշված լինի նրա պաշտոնը, աշխատանքի վայրը, Վրաստանում 6 ամսվա ընթացքում նրա ապրելու փաստը, համաձայնությունը քվեարկվելու այս կուսակցական ցուցակով, հաշվառման քարտը լրացնելու ամսաթիվը, ամիսը, տարեթիվը և ստորագրությունը։
9. Մունիցիպալիտետի ներկայացուցչական մարմնի՝ սակրեբուլոյի ընտրությունների համար կուսակցության ներկայացուցչին հաշվառման քարտերը նախապես փոխանցում է համապատասխան ընտրատարածքային ընտրական հանձնաժողովը։ Փաստաթղթերը ստանալուն պես կուսակցության ներկայացուցչին տրվում է թվագրված տեղեկանք փաստաթղթերի ստացման մասին:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի հուլիսի 15-ի №6854 օրգանական օրենք - կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.
Վրաստանի 2024 թվականի մայիսի 15-ի №4158 օրգանական օրենք – կայք, 21.05.2024թ.

Հոդված 144. Սակրեբուլոյի անդամության թեկնածուների առաջադրումը մեծամասնական ընտրատարածքում
1. Համապատասխան ընտրատարածքում մունիցիպալիտետի ներկայացուցչական մարմնի՝ սակրեբուլոյի ընտրություններում թեկնածուներ առաջադրելու իրավունք ունեն.
ա) ընտրություններին մասնակցող կուսակցությունը,
բ) առնվազն 5 անդամից բաղկացած ընտրողների նախաձեռնող խումբը:
2. Ընտրատարածքում մեծամասնական թեկնածու առաջադրելու համար ընտրություններին մասնակցող կուսակցությունը քվեարկության օրվանից ոչ ուշ, քան 30 օր առաջ,  իսկ ընտրողների նախաձեռնող խումբը` սույն օրենքի 141-րդ հոդվածի համաձայն, համապատասխան դիմում պետք է ներկայացնի  ընտրատարածքային ընտրական հանձնաժողով։ 
3. Դիմումում պետք է նշված լինի մեծամասնական թեկնածուի.
ա) ազգանունը, անունը,
բ) ծննդյան ամսաթիվը, ամիսը, տարեթիվը,  
գ) (հանվել է՝ 06.10.2023 թ., №3560),
դ) պաշտոնը (գործունեությունը),
ե) աշխատավայրը (եթե գործազուրկ է, նշվում է «գործազուրկ»),
զ) Վրաստանի քաղաքացու անձնական համարը.
է) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
ը) այն ընտրատարածքի անվանումը, որտեղ նա առաջադրվել է որպես մեծամասնական թեկնածու,
թ) (հանվել է՝ 06.10.2023 թ., №3560)։
4. Մունիցիպալիտետի ներկայացուցչական մարմնի՝ սակրեբուլոյի անդամության մեծամասնական թեկնածուի առաջադրման մասին դիմումը փոխանցվում է համապատասխան ընտրական հանձնաժողովին։ Այս դիմումը պետք է վավերացված լինի կուսակցության իրավազոր անձանց ստորագրություններով։ 
5. Դիմումին պետք է կցվեն մունիցիպալիտետի ներկայացուցչական մարմնի՝ սակրեբուլոյի անդամության թեկնածուի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը,  իրավունքից զրկելու մասին տեղեկանք, 2 լուսանկար և նրա ստորագրությամբ հաշվառման քարտը՝ 2 օրինակից։ Հաշվառման քարտում թեկնածուի անկետային տվյալների հետ միասին (անուն, ազգանուն, Վրաստանի քաղաքացու անձնական համար, հասցե (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), ծննդյան ամսաթիվը, ամիսը, տարեթիվը), պետք է նշել նրա պաշտոնը, աշխատանքի վայրը, Վրաստանում 6 ամսվա ընթացքում ապրելու փաստը, տվյալ տեղական մեծամասնական ընտրատարածքում քվեարկվելու համաձայնությունը, հաշվառման քարտի լրացման ամսաթիվը, ամիսը, տարեթիվը և ստորագրությունը։
6. Ընտրություններին մասնակցող կուսակցության կողմից ընտրատարածքում առաջադրված մեծամասնական թեկնածուն կարող է միաժամանակ լինել համապատասխան կուսակցության կուսակցական ցուցակում։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․2014 թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 145. Կուսակցական ցուցակների և տեղական մեծամասնական ընտրատարածքում ներկայացված սակրեբուլոյի անդամության թեկնածուների գրանցումը 
1. Սակրեբուլոյի ընտրությունների ժամանակ կուսակցության կողմից ներկայացված ցուցակի և տեղական մեծամասնական ընտրատարածքում առաջադրված սակրեբուլոյի անդամության թեկնածուի գրանցման համար ներկայացված փաստաթղթերը վավերացնում է համապատասխան ընտրատարածքային ընտրական հանձնաժողովի նախագահը, որը  փաստաթղթերի ներկայացումից հետո 2-օրյա ժամկետում, բայց ոչ ուշ, քան ընտրությունների օրվանից 28 օր առաջ․ 
ա) գրանցում է  կուսակցական ցուցակը, ընտրական սուբյեկտի կողմից առաջադրված սակրեբուլոյի անդամության թեկնածուին, եթե ներկայացված կուսակցական ցուցակը և կից փաստաթղթերը, ինչպես նաև սակրեբուլոյի մեծամասնական թեկնածուի գրանցման փաստաթղթերը բավարարում են սույն օրենքով սահմանված պահանջները, 
բ) գրավոր տեղեկացնում է ընտրական սուբյեկտի ներկայացուցչին կուսակցական ցուցակում և կից փաստաթղթերում, ինչպես նաև մունիցիպալիտետի ներկայացուցչական մարմնի՝ սակրեբուլոյի անդամության մեծամասնական թեկնածուի գրանցման փաստաթղթերում եղած տվյալների՝  սույն օրենքով սահմանված պահանջներին անհամապատասխանության մասին (նշելով անհամապատասխանությունը), եթե առկա է այդպիսի անհամապատասխանություն։ Կուսակցության/ընտրողների նախաձեռնող խմբի ներկայացուցչին վերը նշված ցուցակը և փաստաթղթերը լիարժեքացնելու համար տրվում է 3 օր։
2. Սույն հոդվածի առաջին կետի «բ» ենթակետում նշված ճշգրտված տվյալները ստուգվում են, և ընտրության գրանցման հարցը լուծվում է տվյալները ներկայացնելուց հետո 3 օրվա ընթացքում:
3. Եթե ճշգրտված տվյալները համապատասխանում են սույն օրենքով սահմանված պահանջներին, ապա համապատասխան ընտրական հանձնաժողովի նախագահը գրանցում է սակրեբուլոյի անդամության մեծամասնական թեկնածուին, կուսակցական ցուցակը կամ դրա այն մասը, որը համապատասխանում է սույն օրենքով սահմանված պահանջներին (եթե ցուցակի այս մասում թեկնածուների թիվը սահմանված նվազագույնից պակաս չէ), իսկ մնացած թեկնածուների մասին նույն ժամկետում կարգադրություն է հրապարակում նրանց  ընտրական գրանցումը մերժելու մասին (կարգադրության մեջ հստակ նշվում են գրանցումը մերժելու պատճառները և օրենքի այն նորմերը, որոնց պահանջները չբավարարելը հանգեցրել է մերժման): Կարգադրությունն անհապաղ ծանուցվում է կուսակցության/ ընտրողների նախաձեռնող խմբի ներկայացուցչին և փոխանցվում է պահանջելուն պես։
4. Մունիցիպալիտետի ներկայացուցչական մարմնի՝ սակրեբուլոյի անդամության թեկնածուների գրանցումից հետո 3-օրյա ժամկետում համապատասխան ընտրատարածքային ընտրական հանձնաժողովի նախագահը նրանց փոխանցում է թեկնածուի վկայականներ։
5. Ընտրատարածքում առաջադրված թեկնածուն կգրանցվի, եթե ներկայացվել է.
ա) թեկնածուի հաշվառման քարտը, որում նշվում է 6 ամիս Վրաստանում նրա բնակման փաստը,
բ) թեկնածուի առաջադրման մասին դիմում, որը վավերացված է կուսակցությունների ղեկավար անձանց ստորագրություններով,
գ) երկու լուսանկար,
դ) թեկնածուի մասնակցելու քվեարկությանը համաձայնությունը։
6. Կուսակցական ցուցակը կամ ընտրական սուբյեկտի կողմից ներկայացված սակրեբուլոյի  անդամության թեկնածուն չի գրանցվի սույն հոդվածի 1-ին–3-րդ կետերի պահանջների նախատեսմամբ կամ ընտրական գրանցումը կչեղարկվի համապատասխան ընտրական հանձնաժողովի նախագահի կարգադրությամբ կամ դատարանի որոշմամբ (սույն կետի «է» ենթակետով նախատեսված դեպքում)․ 
ա) եթե հաշվառման քարտում նշված չէ.
ա.ա) թեկնածուի անունը, ազգանունը,
ա.բ) թեկնածուի Վրաստանի քաղաքացու անձնական համարը,
ա․գ) թեկնածուի ծննդյան ամսաթիվը, ամիսը, տարեթիվը,  
ա. դ) թեկնածուի հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
ա.ե) (հանվել է՝  06.10.2023թ., №3560),
ա. զ) թեկնածուի պաշտոնը և աշխատավայրը։ Եթե ​​թեկնածուն գործազուրկ է, ապա նշվում է «գործազուրկ»,
ա․է) թեկնածուի Վրաստանում 6 ամիս բնակվելու փաստը,
ա.ը) թեկնածուի համաձայնությունը քվեարկվելու որպես սակրեբուլոյի անդամ,
ա.թ) այն տեղական մեծամասնական ընտրատարածքի անվանումը և համարը, որտեղ նա առաջադրվել է որպես մեծամասնական թեկնածու,
ա.ժ)  հաշվառման քարտը լրացնելու ամսաթիվը, ամիսը, տարեթիվը,
բ) եթե կուսակցական ցուցակում ընդգրկված թեկնածուն «Քաղաքացիների քաղաքական միավորումների մասին» Վրաստանի օրգանական օրենքի համաձայն գրանցված այլ կուսակցության անդամ է, 
գ) եթե թեկնածուն ընդգրկված է մեկից ավելի կուսակցական ցուցակներում, և միևնույն ժամանակ կա կամ եղել է նրա համաձայնությունը մեկից ավելի կուսակցական ցուցակներում ընդգրկվելու մասին,
դ) եթե կուսակցական ցուցակում ընդգրկված թեկնածուն գրավոր համաձայնություն կհայտնի այլ կուսակցության/ընտրողների նախաձեռնող խմբի կողմից  որպես թեկնածու առաջադրվելու վերաբերյալ,
ե) եթե միաժամանակ կա կամ եղել է սակրեբուլոյի անդամության թեկնածուի գրավոր համաձայնությունը որպես մեկ այլ սակրեբուլոյի անդամի,   քաղաքապետի  թեկնածու առաջադրվելու վերաբերյալ,
զ) եթե ընտրությունների օրվանից ոչ ուշ, քան 2 օր առաջ  գրանցված կուսակցական ցուցակում թեկնածուների թիվը պակաս է սույն օրենքով սահմանված նվազագույնից,
է) եթե խախտված են սույն օրենքի 47-րդ հոդվածի պահանջները։
7. Սույն հոդվածի 5-րդ և 6-րդ կետերի պահանջների խախտման ժամանակ ընտրատարածքային ընտրական հանձնաժողովի նախագահը թեկնածուին չի գրանցում:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3272 օրգանական օրենք – կայք, 30.07.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.


Հոդված 146. Թեկնածու առաջադրելու մասին որոշումը չեղարկելը
1. Կուսակցությունը/ընտրողների նախաձեռնող խումբն իրավունք ունի գրանցվելուց հետո, քվեարկության օրվանից ոչ ուշ, քան 16 օր առաջ, չեղարկել թեկնածու առաջադրելու իր որոշումը։
2. Թեկնածուն իրավունք ունի հանել իր թեկնածությունը քվեարկության օրվանից ոչ ուշ, քան 16 օր առաջ։ Դրա համար նա պետք է համապատասխան դիմումով դիմի համապատասխան ընտրատարածքային ընտրական հանձնաժողով։
21. (Հանվել է՝ 15.05.2024թ., №4171):
22. Ընտրություններին մասնակցող կուսակցությունն իրավունք ունի նորընտիր սակրեբուլոյի լիազորությունը սկսվելուց հետո չեղարկել իր որոշումը կուսակցական ցուցակում մնացած սակրեբուլոյի անդամության թեկնածուի առաջադրման մասին: Կուսակցությունն իրավունք չունի չեղարկել կուսակցական ցուցակում մնացած սակրեբուլոյի անդամի թեկնածու առաջադրելու մասին որոշումը՝ մինչև, այս ցուցակով ընտրված սակրեբուլոյի անդամի լիազորությունը դադարեցնելիս, նրա իրավահաջորդի լիազորությունը սկսելու հարցի վճռումը։  Կուսակցության կողմից առաջադրված սակրեբուլոյի անդամության թեկնածուն կհանվի կուսակցական ցուցակից համապատասխան ընտրատարածքային ընտրական հանձնաժողովի նախագահի կարգադրությամբ՝ կուսակցության ղեկավար անձի ստորագրած դիմումի հիման վրա՝ դիմումը ներկայացնելուց հետո 3-օրյա ժամկետում:  Նշված ժամկետում դիմումը չբավարարելու դեպքում սակրեբուլոյի անդամության թեկնածուն նշված ժամկետը լրանալու հաջորդ օրվանից կհամարվի կուսակցության ցուցակից հանված։
23. Սակրեբուլոյի անդամության թեկնածուն իրավունք ունի նորընտիր սակրեբուլոյի լիազորությունը սկսվելուց հետո հանել իր թեկնածությունը կուսակցական ցուցակից, ինչի համար պետք է համապատասխան դիմում ներկայացնի համապատասխան ընտրատարածքային ընտրական հանձնաժողով: Նրա թեկնածությունը կուսակցական ցուցակից կհանվի համապատասխան ընտրատարածքային ընտրական հանձնաժողովի նախագահի կարգադրությամբ, նշված դիմումը ներկայացնելուց հետո 3-օրյա ժամկետում։ Եթե դիմումը նշված ժամկետում  չբավարարվի, սակրեբուլոյի անդամության թեկնածուն կուսակցական ցուցակից կհամարվի հանված՝ տվյալ ժամկետը անցնելու հաջորդ օրվանից։  
3. Համապատասխան ընտրատարածքային ընտրական հանձնաժողովը ԿԸՀ պաշտոնական կայքում անհապաղ հրապարակում է ծանուցում թեկնածուի գրանցման,  թեկնածուի առաջադրման մասին որոշումը չեղարկելու մասին։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2022 թվականի մայիսի 25-ի №1610 օրգանական օրենք – կայք, 27.05.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.
Վրաստանի 2024 թվականի մայիսի 15-ի №4171 օրգանական օրենք – կայք, 29.05.2024թ.

Հոդված 1461. Գրանցված ընտրողների նախաձեռնող խմբի ընտրական գրանցման չեղարկումը
Մունիցիպալիտետի ներկայացուցչական մարմնի՝ սակրեբուլոյի ընտրությունների համար գրանցված ընտրողների նախաձեռնող խմբի ընտրական գրանցումը կչեղարկվի համապատասխան ընտրատարածքային ընտրական հանձնաժողովի նախագահի կարգադրությամբ․
ա) սեփական դիմումի հիման վրա,
բ) եթե ընտրողների նախաձեռնող խմբի կողմից ներկայացված սակրեբուլոյի անդամության թեկնածուն չի գրանցվել, կամ եթե չեղարկվել է ընտրողների նախաձեռնող խմբի կողմից ներկայացված սակրեբուլոյի անդամության թեկնածուի ընտրական գրանցումը, 
գ) ընտրողների նախաձեռնող խմբից բոլոր անդամների դուրս գալու դեպքում։
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.

 Հոդված 147. Քվեաթերթիկը
1. Մունիցիպալիտետի ներկայացուցչական մարմնի՝ սակրեբուլոյի ընտրությունների համար պատրաստվում են երկու տարբեր տեսակի քվեաթերթիկներ։
2. Համամասնական ընտրակարգի հիման վրա մունիցիպալիտետի ներկայացուցչական մարմնի՝ սակրեբուլոյի ընտրությունների համար հատկացված քվեաթերթիկում ընդգրկվում են կուսակցությունների անունները՝ ըստ սահմանված հերթականության ։
3. Մունիցիպալիտետի ներկայացուցչական մարմնի՝ սակրեբուլոյի մեծամասնական ընտրակարգով ընտրությունների համար հատկացված քվեաթերթիկում ընդգրկվում են համապատասխան տեղական մեծամասնական ընտրատարածքում ընտրվելու համար առաջադրված բոլոր թեկնածուների հերթական համարները, անուններն ու ազգանունները։ Կուսակցության կողմից առաջադրված թեկնածուի անվան երկայնքով նշվում է համապատասխան կուսակցության անվանումը, իսկ ընտրողների նախաձեռնող խմբի կողմից առաջադրված թեկնածուի ազգանվան երկայնքով՝ «Անկախ»։ Թեկնածուի մասին տվյալները քվեաթերթիկում ներառվում են ըստ համապատասխան ընտրատարածքային ընտրական հանձնաժողովի կողմից վիճակահանությամբ որոշված նրա հերթականության, ոչ ուշ, քան քվեարկության օրվանից 10 օր առաջ։  
4. Համամասնական ընտրակարգի հիման վրա մունիցիպալիտետի ներկայացուցչական մարմնի՝ սակրեբուլոյի ընտրությունների համար նախատեսված քվեաթերթիկում ընտրողը շրջագծում է  ոչ ավելի, քան 1 կուսակցության հերթական համար:
5. Մեծամասնական ընտրակարգի հիման վրա սակրեբուլոյի ընտրությունների համար նախատեսված  քվեաթերթիկում, որտեղ մուտքագրված են թեկնածուների մասին տվյալները, ընտրողը շրջագծում է  ոչ ավելի, քան 1 թեկնածուի հերթական համար:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի №6855 օրգանական օրենք – կայք, 28.07.2020թ.
 
Հոդված 148. Համամասնական ընտրակարգով անցկացված ընտրությունների արդյունքների որոշումը
1. Կուսակցական ցուցակի ստացած մանդատների քանակը որոշելու համար կուսակցական ցուցակի կողմից ստացված ձայների թիվը բազմապատկվում է ընտրատարածքում համամասնական կարգով բաշխվելիք մանդատների թվով և բաժանվում է այն կուսակցությունների ստացած ձայների գումարի վրա, որոնք ստացել են ընտրությունների մասնակիցների ձայների առնվազն 3 տոկոսը։ Ստացված թվի ամբողջ մասը կուսակցական ցուցակով ստացված մանդատների քանակն է։ Ընտրությունների մասնակիցների ձայների  քանակի մեջ մեջ չի հաշվվում անվավեր ճանաչված քվեաթերթիկներով նախատեսված ձայների թիվը։ 
2. Եթե ընտրատարածքում կուսակցական ցուցակների ստացած մանդատների քանակությունների գումարը պակաս է մանդատների ընդհանուր թվից,  չբաշխված մանդատներից մեկական մանդատ, առաջին հերթին․ հաջորդականությամբ կհատկացվի ավելի լավ արդյունքներ ունեցող կուսակցական ցուցակներին, որոնք սույն հոդվածի առաջին կետով սահմանված կարգով չեն կարողացել ստանալ մանդատ, սակայն ստացել են ընտրություններին մասնակիցների ձայների ոչ պակաս, քան 3 տոկոսը։ Եթե ​​դրանից հետո կրկին կմնա/կմնան չբաշխված մանդատ(ներ),  մեկական մանդատ կհատկացվի այն կուսակցական ցուցակներին, որոնք ստացել են առնվազն մեկ մանդատ և ունեն ավելի մեծ մնացորդ, քան մյուսները։ Ընտրությունների մասնակիցների ձայների թվի մեջ չի հաշվվի անվավեր քվեաթերթիկներով նախատեսված ձայների թիվը:
3. Եթե սույն հոդվածի առաջին կետով սահմանված կարգով կուսակցական ցուցակներից ոչ մեկը մանդատ չի ստացել, մեկական մանդատ կհատկացվի համամասնական կարգով բաշխվելիք մանդատների քանակին համապատասխան այն սուբյեկտներին, որոնք մյուսներից ավելի շատ ձայներ են ստացել։ Ընտրությունների մասնակիցների ձայների թվի մեջ չի հաշվվի անվավեր քվեաթերթիկներով նախատեսված ձայների թիվը:
4. Եթե 2 կամ 2-ից ավելի կուսակցական ցուցակների ստացած ձայների քանակությունները, որոնց պետք է փոխանցվի մեկ մանդատ սույն հոդվածի 2-րդ կամ 3-րդ կետով սահմանված կարգով, հավասար լինեն, մանդատը կհատկացվի այն կուսակցական ցուցակին, որը սակրեբուլոյի ընտրություններին մասնակցելու համար ավելի վաղ է գրանցվել ընտրատարածքային ընտրական հանձնաժողովում։
5. Համամասնական ընտրակարգի հիման վրա սակրեբուլոյում ընտրված կհամարվեն այն թեկնածուները, որոնց հերթական համարները կուսակցական ցուցակում պակաս կամ հավասար են այս կուսակցական ցուցակով ստացած մանդատների թվին:
6. Եթե սակրեբուլոյի անդամության թեկնածուն ընտրվել է ինչպես միամանդատ մեծամասնական ընտրատարածքից, այնպես էլ կուսակցական ցուցակով, ապա նա համարվում է միամանդատ մեծամասնական ընտրատարածքից ընտրված, նա հանվում է կուսակցական ցուցակից, և ցուցակում թեկնածուի փոխարինումը իրականացվում է սույն օրենքով սահմանված կարգով։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 149. Մեծամասնական ընտրակարգով անցկացված սակրեբուլոյի ընտրությունների արդյունքները որոշելը 
Մեծամասնական ընտրակարգով անցկացվող սակրեբուլոյի ընտրություններում որպես սակրեբուլոյի անդամ ընտրված է համարվում այն ​​թեկնածուն, որը ստացել է համապատասխան տեղական մեծամասնական ընտրատարածքի ընտրություններին մասնակցող ընտրողների ամենաշատ իրական ձայներ: Եթե ​​երկու կամ ավելի թեկնածուներ ստացել են այս ընտրողների ամենաշատ իրական ձայները, ապա ընտրված է համարվում այն ​​թեկնածուն, ով ավելի վաղ է անցել գրանցում:
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի մայիսի 15-ի №4171 օրգանական օրենք – կայք, 29.05.2024թ.

Հոդված 1491. (Հանվել է)
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.
Վրաստանի 2024 թվականի մայիսի 15-ի №4171 օրգանական օրենք – կայք, 29.05.2024թ.

Հոդված 150. Ընտրատարածքային ընտրական հանձնաժողովում սակրեբուլոյի ընտրությունների արդյունքների ամփոփումը
1. Ընտրատարածքային ընտրական հանձնաժողովը կարող է անվավեր ճանաչել քվեարկության արդյունքներն այն ընտրական տեղամասում, որտեղ կոպտորեն խախտվել է սույն օրենքը։ Չի թույլատրվում ամփոփել ընտրատարածքային ընտրական հանձնաժողովում ընտրությունների արդյունքները մինչև այն բողոքների վերաբերյալ որոշում կայացնելը, որոնց հիման վրա հնարավոր է անվավեր ճանաչել ընտրատարածքում քվեարկության արդյունքները։
2. Ընտրատարածքում ընտրություններն անվավեր կճանաչվեն, եթե նշված տարածքում անվավեր ճանաչված քվեաթերթիկների թիվը գերազանցում է այս տարածքում ընտրություններին մասնակցած ընտրողների ընդհանուր թվի կեսը և ազդում ընտրությունների արդյունքների վրա:
3. Ընտրատարածքային ընտրական հանձնաժողովն իր նիստում որոշում է ընտրությունների արդյունքները և կազմում արձանագրություն:
4. Մունիցիպալիտետի ներկայացուցչական մարմնի՝ սակրեբուլոյի ընտրություններում ընտրատարածքային ընտրական հանձնաժողովը տեղամասային ընտրական հանձնաժողովներից ստացած արձանագրությունների հիման վրա սահմանում է.
ա) ընտրողների ընդհանուր թիվը,
բ) ընտրությունների մասնակիցների թիվը,
գ) անվավեր ճանաչված քվեաթերթիկների թիվը,
դ) ընտրական սուբյեկտին տրված ձայների քանակը։
5. Ընտրատարածքային ընտրական հանձնաժողովի ընտրությունների արդյունքների ամփոփիչ արձանագրության մեջ նշվում են սույն օրենքի 75-րդ հոդվածի 2-րդ կետով նախատեսված տվյալները: Արձանագրությունը կազմվում է 1 օրինակից, որը ոչ ուշ, քան ընտրությունների արդյունքների ամփոփման հաջորդ օրը փոխանցվում է ԿԸՀ։
6. Սակրեբուլոյի ընտրությունների արդյունքների ամփոփիչ արձանագրության մեկ վավերացված ֆոտոպատճենը պահպանվում է համապատասխան ընտրատարածքային ընտրական հանձնաժողովում: Արձանագրության վավերացված ֆոտոպատճենները փոխանցվում են համապատասխան սակրեբուլոյի մանդատային հանձնաժողովին և կուսակցությունների ներկայացուցիչներին։ 
7. Ընտրատարածքային ընտրական հանձնաժողովը պարտավոր է արդյունքների ամփոփումից անմիջապես հետո ընտրությունների արդյունքների ամփոփիչ արձանագրության պատճենը հրապարակային տեղեկատվության համար փակցնել տեսանելի տեղում:
8. Մունիցիպալիտետի ներկայացուցչական մարմնի՝ սակրեբուլոյի ընտրությունների արդյունքների ամփոփումից հետո, 10-օրյա ժամկետում ընտրատարածքային ընտրական հանձնաժողովը ԿԸՀ պաշտոնական կայքում հրապարակում է ծանուցում համապատասխան տարածքում ընտրությունների արդյունքների մասին։ Այս ծանուցման մեջ պետք է նշվեն նաև ընտրություններում ընտրված սակրեբուլոյի անդամի ծննդյան ամսաթիվը, ամիսը, տարեթիվը, պաշտոնը (գործունեությունը) և աշխատավայրը (առկայության դեպքում):
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2014 թվականի ապրիլի 17-ի №2289 օրգանական օրենք – կայք, 17․04․ 2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 151. Մունիցիպալիտետի ներկայացուցչական մարմնի՝ սակրեբուլոյի առաջին նիստի գումարումը
ԿԸՀ-ն ընտրությունների վերջնական արդյունքների ամփոփումից հետո, 30 օրվա ընթացքում Վրաստանի ողջ տարածքում գումարում է մունիցիպալիտետի ներկայացուցչական մարմնի՝ սակրեբուլոյի առաջին նիստը։
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 152. Կրկնական քվեարկություն և վերաքվեարկություն
1. Ընտրական տեղամասում քվեարկությունն անվավեր ճանաչվելու դեպքում ԿԸՀ-ն նշանակում է կրկնական քվեարկություն, որը պետք է անցկացվի քվեարկության օրվանից հետո, 2 շաբաթվա ընթացքում: Կրկնական քվեարկություն անցկացվում է միայն այն դեպքում, եթե մունիցիպալիտետի ներկայացուցչական մարմնում՝ սակրեբուլոյում, ընտրվելիք համապատասխան թվով թեկնածուներից վերջին լավագույն արդյունքն ունեցող թեկնածուի և հաջորդ արդյունքն ունեցող թեկնածուի կողմից ստացված ձայների միջև տարբերությունը պակաս է այս ընտրական տեղամասի կամ անվավեր ճանաչված ընտրական տեղամասերի ընտրողների ընդհանուր թվից։
2. Կրկնական քվեարկության ժամանակ ընտրատարածքում քվեարկության արդյունքներն անվավեր ճանաչելու դեպքում համապատասխան ընտրատարածքային ընտրական հանձնաժողովն ամփոփում է ընտրատարածքում անցկացված ընտրությունների արդյունքները՝ առանց այդ տեղամասերի նախատեսման:
3. Եթե ընտրատարածքում ընտրությունն անվավեր է ճանաչվում, ապա 2 շաբաթվա ընթացքում անցկացվում է վերաքվեարկություն։
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.

Հոդված 153. Մունիցիպալիտետի ներկայացուցչական մարմնի՝ սակրեբուլոյի անդամ ընտրվածների գրանցումը
Ընտրությունների վերջնական արդյունքների ամփոփումից հետո 5-օրյա ժամկետում համապատասխան ընտրատարածքային ընտրական հանձնաժողովի նախագահը գրանցում է մունիցիպալիտետի ներկայացուցչական մարմնի՝ սակրեբուլոյի անդամ ընտրված անձանց և նրանց փոխանցում համապատասխան վկայականներ։
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 154. Սակրեբուլոյի պակասած անդամի փոխարինման կարգը
1. Եթե վաղաժամկետ դադարել է համամասնական ընտրակարգով ընտրված սակրեբուլոյի անդամի  լիազորությունը, ապա համապատասխան սակրեբուլոյում նրա տեղը զբաղեցնում է նրա իրավահաջորդը՝ նույն կուսակցության ցուցակի ըստ հերթականության հաջորդ թեկնածուն, եթե համապատասխան ընտրատարածքային ընտրական հանձնաժողովի ծանուցումից հետո, 10-օրյա ժամկետում հայտնել է իր համաձայնությունը սակրեբուլոյի անդամությանը։ Եթե ​​ներկայացված կուսակցական ցուցակում ալևս թեկնածու չկա, մանդատը չեղարկվում է։
2. (Հանվել է՝  21.07.2018 թ., №3266։
3. Եթե մեծամասնական ընտրակարգով ընտրված սակրեբուլոյի անդամի լիազորությունը վաղաժամկետ դադարեցվել է, սույն օրենքով սահմանված կարգով անցկացվում են միջանկյալ ընտրություններ: Եթե ​​սակրեբուլոյի անդամի լիազորությունը դադարեցվել է հունվարի 15-ից մինչև հունիսի 15-ը, միջանկյալ ընտրություններն անցկացվում են նույն թվականի հոկտեմբերին, իսկ եթե սակրեբուլոյի անդամի լիազորությունը դադարեցվել է հունիսի 15-ից մինչև հունվարի 15-ը՝ մոտակա ապրիլին։ Մունիցիպալիտետի մարմինների հերթական ընտրության տարում սակրեբուլոյի միջանկայլ ընտրություններ չեն անցկացվում։
4. Ընտրությունների օրվանից ոչ ուշ, քան 50 օր առաջ ԿԸՀ-ը կարգադրությամբ  նշանակում է միջանկյալ ընտրությունների օրը և հենց կարգադրությամբ սահմանում ընտրական միջոցառումների անցկացման ժամկետները՝  սույն հոդվածի 5-րդ և 6-րդ կետերով սահմանված ժամկետների նախատեսմամբ։ 
5. Սակրեբուլոյի միջանկալ ընտրություններին մասնակցելու նպատակով սույն օրենքի 142-րդ հոդվածի առաջին կետի «ա» ենթակետում նշված կուսակցությունը, ինչպես նաև այն կուսակցությունը, որը գրանցվել է մունիցիպալիտետի վերջին ընտրություններին մասնակցելու համար,  ԿԸՀ է դիմում  ընտրությունների օրվանից օրը ոչ ուշ, քան 47 օր առաջ։ Նույն ժամկետում ԿԸՀ է դիմում այն ​​կուսակցությունը, որը չի կարող բավարարել վերը նշված պայմանը։ ԿԸՀ-ն դիմումը պես ստանալուն նման կուսակցությանը տրամադրում է կուսակցության աջակիցների ցուցակի նմուշ՝ աջակիցների ստորագրություններ հավաքելու համար: Նույն ժամկետում համապատասխան ընտրատարածքային ընտրական հանձնաժողով է դիմում ընտրողների նախաձեռնող խումբը, որի գրանցումը և որի կողմից առաջադրված թեկնածուի գրանցումը կատարվում է սույն օրենքի 141-րդ հոդվածով սահմանված կարգով։ 
6. Այն կուսակցությունը, որի գրանցումը, սույն հոդվածի 5-րդ կետի համաձայն, պահանջում է կուսակցության աջակիցների ցուցակի ներկայացում, պարտավոր է ընտրությունների օրվանից ոչ ուշ, քան 40  օր առաջ ԿԸՀ ներկայացնել սակրեբուլոյի ընտրություններին կուսակցության մասնակցությանն աջակցող ընտրողների ցուցակ։ 
7. Միջանկայլ ընտրություններում հաղթած թեկնածուն զբաղեցնում է համապատասխան սակրեբուլոյի մեծամասնական ընտրակարգով ընտրված պակասած անդամի տեղը:
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2022 թվականի մայիսի 25-ի №1610 օրգանական օրենք – կայք, 27.05.2022թ.

Հոդված 1541. Սակրեբուլոյի արտահերթ ընտրությունները
1. Սակրեբուլոյի լիազորության վաղաժամկետ դադարեցման դեպքում անցկացվում են համապատասխան սակրեբուլոյի արտահերթ ընտրություններ։
2. Եթե սակրեբուլոյի լիազորությունը վաղաժամկետ դադարեցվել է, սույն օրենքով սահմանված կարգով անցկացվում են արտահերթ ընտրություններ: Եթե ​​սակրեբուլոյի լիազորությունը դադարեցվել է հունվարի 15-ից մինչև հունիսի 15-ը, արտահերթ ընտրություններն անցկացվում են նույն թվականի հոկտեմբերին, իսկ եթե սակրեբուլոյի լիազորությունը դադարեցվել է հունիսի 15-ից մինչև հունվարի 15-ը՝ մոտակա ապրիլին: Մունիցիպալիտետի մարմինների հերթական ընտրությունների տարում սակրեբուլոյի արտահերթ ընտրություններ չեն անցկացվում։
3. Սակրեբուլոյի արտահերթ ընտրությունները նշանակում է Վրաստանի նախագահը` Վրաստանի վարչապետի համաստորագրությամբ:
4. Սակրեբուլոյի վաղաժամկետ արձակման դեպքում սակրեբուլոյի արտահերթ ընտրությունները նշանակվում են սակրեբուլոյի արձակման մասին համապատասխան իրավական ակտն ուժի մեջ մտնելու օրվանից հետո, ոչ շուտ, քան 8 օր հետո, և ոչ ուշ, քան 10 օր հետո։  Ընտրություններն անցկացվում են ընտրությունները նշանակվելուց հետո, ոչ ուշ, քան 50 օր հետո։ 
5. Սույն հոդվածով նախատեսված դեպքում, եթե համաձայն «Տեղական ինքնակառավարման օրենսգիրք» Վրաստանի օրենսգրքի, վաղաժամկետ դադարեցվում են մունիցիպալիտետի գործադիր մարմնի՝ քաղաքապետի լիազորությունները, մունիցիպալիտետի գործադիր մարմնի՝ քաղաքապետի ընտրությունները նշանակվում են և անցկացվում նույն հոդվածով սահմանված կարգով և սահմանված ժամկետներում։   
6. (Հանվել է՝ 25.05.2022 թ., №1610)։
7. Մունիցիպալիտետի ներկայացուցչական մարմնի` սակրեբուլոյի արտահերթ ընտրություններին կուսակցությունը և ընտրողների առնվազն 5 անդամից բաղկացած ընտրողների նախաձեռնող խումբը մասնակցում են սույն օրենքի 154-րդ հոդվածի 5-րդ և 6-րդ կետերով սահմանված կարգով։ Սակրեբուլոյի արտահերթ ընտրությունների անցկացման ժամկետները ընտրություններից ոչ ուշ, քան 49 օր առաջ կարգադրությամբ սահմանում է ԿԸՀ-ը։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2022 թվականի մայիսի 25-ի №1610 օրգանական օրենք – կայք, 27.05.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Գլուխ XVII. Վրաստանի մայրաքաղաք Թբիլիսիի սակրեբուլոյի ընտրությունները

 Հոդված 155. Քաղաք Թբիլիսիի մունիցիպալիտետի՝ սակրեբուլոյի ընտրությունները
1. Քաղաք Թբիլիսիի մունիցիպալիտետի ներկայացուցչական մարմնի՝ սակրեբուլոյի (այսուհետ՝ Թբիլիսիի սակրեբուլո) ընտրություններ անցկացնելիս՝ կիրառվում են սույն օրենքով սահմանված նորմերը, եթե այլ բան նախատեսված չէ սույն գլխով։
2. Թբիլիսիի սակրեբուլոյի ընտրություններ չեն անցկացվում արտակարգ կամ պատերազմական դրության ժամանակ։ Եթե ​​ընտրությունների ժամկետը համընկնում է արտակարգ կամ պատերազմական դրության հետ, ապա ընտրություններն անցկացվում են այս դրության չեղարկումից հետո, ոչ ուշ, քան 60 օր հետո։
3. Թբիլիսիի սակրեբուլոյի ընտրություններն անցկացվում են մեծամասնական և համամասնական ընտրակարգով։
4. Թբիլիսիի սակրեբուլոն բաղկացած է 50 անդամից, որոնցից 10-ն ընտրվում են տեղական միամանդատ մեծամասնական ընտրատարածքներում, իսկ 40 անդամ ընտրվում են համամասնական կարգով Թբիլիսիի մունիցիպալիտետի ողջ տարածքում։
5.  Թբիլիսիի մունիցիպալիտետի շրջանների տարածքային միավորների սահմանների և ընտրողների թվի նախատեսմամբ, ընտրությունները նշանակվելուց հետո, 5-օրյա ժամկետում ԿԸՀ-ն կարգադրությամբ ստեղծում է քաղաք Թբիլիսիի մունիցիպալիտետի տեղական միամանդատ մեծամասնական ընտրատարածքներ և սահմանում է դրանց սահմանները:
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 156. Ընտրատարածքները
1. Թբիլիսիի սակրեբուլոյի համամասնական ընտրությունների անցկացման համար ստեղծվում է 10 ընտրատարածք.
ա) Մթածմինդայի,
բ) Վակեի,
գ) Սաբուրթալոյի,
դ) Կրծանիսիի, 
ե) Իսանիի,
զ) Սամգորիի,
է) Չուղուրեթիի,
ը) Դիդուբեի,
թ) Նաձալադևիի,
ժ) Գլդանիի։
2. Թբիլիսիի սակրեբուլոյի  համամասնական կարգով անցկացված ընտրությունների ամփոփիչ ընտրական հանձնաժողովի գործառույթներն իրականացնում է ԿԸՀ-ն։
3. Թբիլիսիի սակրեբուլոյի մեծամասնական ընտրակարգով անցկացված ընտրությունների արդյունքներն ամփոփում և սահմանում է համապատասխան ընտրատարածքային ընտրական հանձնաժողովը:

Հոդված 157. Թբիլիսիի սակրեբուլոյի ընտրություններին մասնակցելու իրավունքը
1. Թբիլիսիի սակրեբուլոյի ընտրություններին մասնակցելու իրավունք ունեն կուսակցությունը, կուսակցության առնվազն 5 անդամից բաղկացած ընտրողների նախաձեռնող խմբի կողմից առաջադրված թեկնածուները` սույն օրենքով սահմանված ընտրական հանձնաժողովի կողմից գրանցվելու դեպքում։ 
2. Համամասնական կարգով ընտրություններին մասնակցելու և Թբիլիսիի սակրեբուլոյի անդամի մանդատ ստանալու իրավունք ունի միայն կուսակցությունը։
3. Թբիլիսիի սակրեբուլոյի տեղական միամանդատ մեծամասնական ընտրություններին մասնակցելու իրավունք ունի կուսակցության/ընտրողների նախաձեռնող խմբի կողմից առաջադրված թեկնածուն։ Անձը կարող է առաջադրվել միայն մեկ միամանդատ մեծամասնական ընտրատարածքում։
4. Թբիլիսիի սակրեբուլոյի ընտրություններում որպես թեկնածու առաջադրված անձը չի կարող միաժամանակ առաջադրվել քաղաք Թբիլիսիի քաղաքապետի, այլ մունիցիպալիտետի սակրեբուլոյի ընտրություններին թեկնածուի կարգավիճակով մասնակցելու համար։ 
5. Թբիլիսիի սակրեբուլոյի ընտրություններում թեկնածուի կարգավիճակի անհամատեղելիությունը պաշտոնական կարգավիճակի հետ որոշվում է սույն օրենքի 136-րդ հոդվածով սահմանված կարգով: Թեկնածուի կարգավիճակի անհամատեղելիության վրա չի տարածվում սույն օրենքի 117-րդ հոդվածի 5-րդ կետի «ե» ենթակետը։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 158. Կուսակցությունների ցուցակների ներկայացումը
1. Համամասնական ընտրակարգով Թբիլիսիի սակրեբուլոյի անդամների մանդատներ ստանալու համար կուսակցությունը կուսակցական ցուցակները ԿԸՀ է ներկայացնում քվեարկության օրվանից ոչ ուշ, քան 30 օր առաջ:
2. Թբիլիսիի սակրեբուլոյում համամասնական ընտրակարգով ընտրվելիք թեկնածուների կուսակցական ցուցակը պետք է բաղկացած լինի 50-ից ոչ պակաս և 100-ից ոչ ավելի թեկնածուներից։
3. Կուսակցական ցուցակում կարող է ընդգրկվել մեծամասնական ընտրատարածքում առաջադրված թեկնածուն։ Նման դեպքում կուսակցական ցուցակում նշվում է, որ թեկնածուն առաջադրված է միամանդատ մեծամասնական ընտրատարածքում։
4. Կուսակցական ցուցակը կարող է բաղկացած լինել այս կուսակցության անդամներից և (կամ) այն անձանցից, որոնք «Քաղաքացիների քաղաքական միավորումների մասին» Վրաստանի օրգանական օրենքի համաձայն գրանցված այլ կուսակցության անդամներ չեն։ Կուսակցությունն իրավունք ունի Թբիլիսիի սակրեբուլոյի անդամի թեկնածու առաջադրել Վրաստանի գործունակ քաղաքացու, որը տիրապետում է Վրաստանի պետական ​​լեզվին  և քվեարկության օրվա դրությամբ լրացել է նրա 21 տարին։  
5. Կուսակցական ցուցակի կազմման կարգը սահմանում են կուսակցությունները։ Կուսակցական ցուցակը կազմելիս պետք է նկատի առնվի, որ ըստ ընտրությունների արդյունքների կուսակցության կողմից ստացված մանդատները բաշխվում են ցուցակի սկզբից հերթականությամբ։
6. Կուսակցական ցուցակում պետք է նշվեն յուրաքանչյուր թեկնածուի․
ա) ազգանունը, անունը,
բ) ծննդյան ամսաթիվը, ամիսը, տարեթիվը,  
գ) (հանվել է՝ 06.10.2023 թ., №3560),
դ) պաշտոնը (գործունեությունը),
ե) աշխատավայրը (եթե գործազուրկ է, նշվում է «գործազուրկ»),
զ) (հանվել է՝ 06.10.2023թ., №3560),
է) Վրաստանի քաղաքացու անձնական համարը,
ը) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
թ) տեղական միամանդատ մեծամասնական ընտրատարածքում մեծամասնական թեկնածու առաջադրվելու դեպքում` այդ տարածքի անվանումը։
7. Կուսակցական ցուցակը պետք է վավերացված լինի ընտրություններին մասնակցող կուսակցության ղեկավարի ստորագրությամբ։
8. Կուսակցական ցուցակին պետք է կցված լինի Թբիլիսիի սակրեբուլոյի յուրաքանչյուր թեկնածուի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը, իրավունքից զրկելու մասին տեղեկանքը, 2 լուսանկար և նրա ստորագրությամբ հաշվառման քարտը՝ 2 օրինակից՝ նշելով լրացման ամսաթիվը, ամիսը, տարեթիվը։ Հաշվառման քարտում թեկնածուի հաշվառման տվյալների հետ միասին (անուն, ազգանուն, Վրաստանի քաղաքացու անձնական համար, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), ծննդյան ամսաթիվը, ամիսը, տարեթիվը) պետք է նշված լինի նրա՝ Վրաստանում 6 ամիս ապրելու և այս կուսակցական ցուցակով քվեարկվելու համաձայնությունը։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 159. Թբիլիսիի սակրեբուլոյի անդամության մեծամասնական թեկնածուի առաջադրումը
1. Թբիլիսիի սակրեբուլոյում մեծամասնական ընտրակարգով ընտրվելիք թեկնածուներ առաջադրելու իրավունք ունեն.
ա) ընտրություններին մասնակցող կուսակցությունը,
բ) առնվազն 5 անդամից բաղկացած ընտրողների նախաձեռնող խումբը։
2. Կուսակցությունը, ընտրողների նախաձեռնող խումբն իրավունք ունեն որպես Թբիլիսիի սակրեբուլոյի  անդամության մեծամասնական թեկնածու առաջադրել Վրաստանի գործունակ քաղաքացու, որը տիրապետում է Վրաստանի պետական ​​լեզվին, և որի 21 տարին լրացել է քվեարկության օրվա դրությամբ։  
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 1591. Թբիլիսիի սակրեբուլոյի անդամության թեկնածու առաջադրելու մասին որոշման չեղարկումը 
1. Թբիլիսիի սակրեբուլոյի անդամության թեկնածուն իրավունք ունի հանել իր թեկնածությունը քվեարկության օրվանից ոչ ուշ, քան 16 օր առաջ։ Դրա համար նա պետք է համապատասխան դիմումով դիմի ԿԸՀ։
2. Թբիլիսիի նորընտիր սակրեբուլոյի լիազորությունը սկսվելուց հետո ընտրություններին մասնակցող կուսակցության կողմից կուսակցական ցուցակում մնացած Թբիլիսիի սակրեբուլոյի անդամության թեկնածու առաջադրելու մասին որոշումը չեղարկելու դեպքում Թբիլիսիի սակրեբուլոյի անդամության առաջադրված թեկնածուն կուսակցական ցուցակից հանվում է ԿԸՀ-ի նախագահի կարգադրությամբ։  
3. Թբիլիսիի նորընտիր սակրեբուլոյի լիազորությունը սկսվելուց հետո Թբիլիսիի սակրեբուլոյի անդամության թեկնածուի կողմից իր թեկնածությունը կուսակցական ցուցակից հանելու դեպքում նա համապատասխան դիմում պետք է ներկայացնի ԿԸՀ։  Նրա թեկնածությունը կհանվի կուսակցական ցուցակից ԿԸՀ նախագահի կարգադրությամբ։
4. ԿԸՀ-ն իր պաշտոնական կայքում անհապաղ հրապարակում է ծանուցում Թբիլիսիի սակրեբուլոյի անդամության թեկնածուի գրանցման,  թեկնածուի առաջադրման մասին որոշումը չեղարկելու վերաբերյալ:
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
 Վրաստանի 2022 թվականի մայիսի 25-ի №1610 օրգանական օրենք – կայք, 27.05.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 160. Քվեաթերթիկը
1. Թբիլիսիի սակրեբուլոյի ընտրությունների ժամանակ ընտրողներին փոխանցվում է մեկ մեծամասնական և մեկ համամասնական քվեաթերթիկ:
2. Ընտրությանը մասնակցող ընտրողը քվեաթերթիկում շրջագծում է միայն 1 հերթական համար:

Հոդված 161. (Հանվել է)
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 162. Թբիլիսիի սակրեբուլոյում համամասնական ընտրակարգով մանդատների բաշխման կարգը
1. Թբիլիսիի սակրեբուլոյում համամասնական ընտրակարգով մանդատները բաշխվում են միայն այն ընտրական սուբյեկտներին, որոնք ստացել են ընտրություններին մասնակցած ընտրողների ձայների առնվազն 2․5 տոկոսը։ Մանդատները բաշխվում են սույն հոդվածով սահմանված կարգով:
2. Կուսակցական ցուցակի ստացած մանդատների թիվը որոշելու համար կուսակցական ցուցակի ստացած ձայների թիվը բազմապատկվում է 40-ով և բաժանվում է այն կուսակցությունների ստացած ձայների գումարի վրա, որոնք ստացել են ընտրություններին մասնակցող ընտրողների առնվազն 2․5 տոկոսը։ Ստացված թվի ամբողջ մասը կուսակցական ցուցակով ստացված մանդատների քանակն է։ Ընտրություններին մասնակցող ընտրողների ձայների քանակի մեջ չի հաշվվի անվավեր ճանաչված քվեաթերթիկներով նախատեսված ձայների թիվը։ 
3. Եթե կուսակցական ցուցակների ստացած մանդատների քանակի գումարը 40-ից պակաս լինի,  չբաշխված մանդատը/չբաշխված մանդատներից մեկական մանդատ հաջորդաբար կհատկացվի այն կուսակցական ցուցակներին, որոնք առնվազն մեկ մանդատ ստացել էին և մյուսներից ավելի մեծ մնացորդ ունեն։ Ընտրություններին մասնակցող ընտրողների ձայների քանակի մեջ չի հաշվվի անվավեր ճանաչված քվեաթերթիկներով նախատեսված ձայների քանակը։ 
4. Եթե սույն հոդվածի 2-րդ կետով սահմանված կարգով կուսակցական ցուցակներից ոչ մեկը մանդատ չի ստացել,  մեկական մանդատ հատկացվում է այն 25 սուբյեկտներին, որոնք մյուսներից ավելի ձայներ են ստացել։ Ընտրությունների մասնակիցների ձայների թվի մեջ չի հաշվվի անվավեր քվեաթերթիկներով նախատեսված ձայների քանակը:
5. Եթե այն 2 կամ 2-ից ավելի կուսակցական ցուցակների ստացած ձայների թվաքանակները, որոնց պետք է փոխանցվի մեկ մանդատ սույն հոդվածի 3-րդ կամ 4-րդ կետով սահմանված կարգով, հավասար լինեն, մանդատը կհատկացվի այն կուսակցական ցուցակին, որը սակրեբուլոյի ընտրություններին մասնակցելու համար ԿԸՀ-ում ավելի շուտ է գրանցվել։  
6. Համամասնական ընտրակարգով սակրեբուլոյի ընտրված անդամներ կհամարվեն այն թեկնածուները, որոնց հերթական համարները կուսակցության ցուցակում պակաս են կամ հավասար են այս կուսակցական ցուցակով ստացած մանդատների թվին:
7. Եթե սակրեբուլոյի անդամության թեկնածուն ընտրվել է ինչպես միամանդատ մեծամասնական ընտրատարածքից, այնպես էլ կուսակցական ցուցակով, ապա նա համարվում է միամանդատ մեծամասնական ընտրատարածքից ընտրված, նա կհանվի կուսակցական ցուցակից, և ցուցակում թեկնածուն կփոխարինվի սույն օրենքով սահմանված կարգով։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 163. Թբիլիսիի սակրեբուլոյի անդամ ընտրված անձանց գրանցումը
Ընտրությունների վերջնական արդյունքների ամփոփումից հետո 5-օրյա ժամկետում ԿԸՀ-ն գրանցում է Թբիլիսիի սակրեբուլոյի անդամ ընտրված անձանց և նրանց տալիս է համապատասխան վկայականներ։

Հոդված 164. Թբիլիսիի սակրեբուլոյի պակասած անդամի փոխարինման կարգը
1. Եթե վաղաժամկետ դադարեցվում է համամասնական ընտրակարգով ընտրված Թբիլիսիի սակրեբուլոյի անդամի լիազորությունը,    երկու շաբաթվա ժամկետում  համապատասխան սակրեբուլոյում նրա տեղը զբաղեցնում է նրա իրավահաջորդը՝ նույն կուսակցական ցուցակում հերթականությամբ հաջորդ թեկնածուն,  եթե նա ԿԸՀ ծանուցումից հետո 10-օրյա ժամկետում սակրեբուլոյի անդամության համաձայնություն է հայտնում։ Եթե ​​ներկայացված կուսակցական ցուցակում այլևս թեկնածու չկա, մանդատը չեղարկվում է։
2. (Հանվել է՝ 21.07.2018թ., № 3266):
3. Համամասնական ընտրակարգով ընտրված Թբիլիսիի սակրեբուլոյի պակասած  անդամին փոխարինողը պարտավոր է ԿԸՀ-ի ծանուցումից հետո, 10-օրյա ժամկետում իր համաձայնությունը հայտնել Թբիլիսիի սակրեբուլոյի անդամությանը: Հակառակ դեպքում թափուր տեղը կզբաղեցնի կուսակցական ցուցակում նույն կուսակցության հերթականությամբ հաջորդ թեկնածուն և այլն։ Եթե ​​ներկայացված կուսակցական ցուցակում թեկնածու չկա, մանդատը չեղարկվում է։
4. Եթե վաղաժամկետ դադարեցվում է մեծամասնական ընտրակարգով ընտրված Թբիլիսիի սակրեբուլոյի անդամի լիազորությունը,     սույն օրենքով սահմանված կարգով անցկացվում են միջանկյալ ընտրություններ: Եթե սակրեբուլոյի անդամի լիազորությունը դադարեցվել է հունվարի 15-ից մինչև հունիսի 15-ը, միջանկյալ ընտրություններն անցկացվում են նույն թվականի հոկտեմբերին, իսկ եթե սակրեբուլոյի անդամի լիազորությունը դադարեցվել է հունիսի 15-ից մինչև հունվարի 15-ը՝ մոտակա ապրիլին։ Մունիցիպալիտետի մարմինների հերթական ընտրության տարում Թբիլիսիի սակրեբուլոյի միջանկայլ ընտրություններ չեն անցկացվում։ ​​ 
5. Միջանկյալ ընտրությունների օրը կարգադրությամբ նշանակում է ԿԸՀ-ն:  Ընտրությունների օրվանից ոչ ուշ, քան 50 օր առաջ ԿԸՀ-ն կարգադրությամբ  սահմանում ընտրական միջոցառումների անցկացման ժամկետները։ 
6. Միջանկյալ ընտրություններում հաղթող թեկնածուն փոխարինում է Թբիլիսիի սակրեբուլոյի մեծամասնական ընտրակարգով ընտրված պակասած անդամին։
7. Թբիլիսիի սակրեբուլոյի միջանկյալ ընտրություններին մասնակցելու նպատակով սույն օրենքի 142-րդ հոդվածի առաջին կետի «ա» ենթակետում նշված կուսակցությունը, ինչպես նաև այն կուսակցությունը, որը գրանցվել է մունիցիպալիտետի մարմինների վերջին ընտրություններին մասնակցելու համար, դիմում է ներկայացնում ԿԸՀ ոչ ուշ, քան քվեարկության օրվանից 47 օր առաջ։  Նույն ժամանակահատվածում ԿԸՀ  դիմում է ներկայացնում այն ​​կուսակցությունը, որը չի կարող բավարարել վերը նշված պայմանները։ Դիմումն ստանալուց հետո ԿԸՀ-ն նման կուսակցությանը տրամադրում է կուսակցության աջակիցների ցուցակի նմուշ՝ աջակիցների ստորագրություններ հավաքելու համար: Նույն ժամանակահատվածում ԿԸՀ է դիմում ընտրողների նախաձեռնող խումբը, որի գրանցումը և որի կողմից առաջադրված թեկնածուի գրանցումն իրականացվում է սույն օրենքի 141-րդ հոդվածով սահմանված կարգով:
8. Այն կուսակցությունը, որի գրանցումը սույն հոդվածի 7-րդ կետի համաձայն պահանջում է կուսակցության աջակիցների ցուցակի ներկայացում, պարտավոր է ոչ ուշ, քան ընտրությունների օրվանից 40 օր առաջ ԿԸՀ ներկայացնել սակրեբուլոյի ընտրություններին կուսակցության մասնակցությանն աջակցող ընտրողների ցուցակ։ 
Վրաստանի 2014 թվականի մարտի 7-ի № 2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի № 1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի № 3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 15-ի № 6854 օրգանական օրենք – կայք, 28.07.2020թ.
Վրաստանի 2020 թվականի հուլիսի 15-ի № 6855 օրգանական օրենք – կայք, 28.07.2020թ.
Վրաստանի 2021 թվականի դեկտեմբերի 30-ի № 1348 օրգանական օրենք – կայք, 06.01.2022թ.
Վրաստանի 2022 թվականի մայիսի 25-ի № 1610 օրգանական օրենք – կայք, 27.05.2022թ.

Գլուխ XVIII. Ինքնակառավարվող քաղաքի/ինքնակառավարվող համայնքի քաղաքապետի/համայնքապետի ընտրությունները
Վրաստանի 2014 թվականի մարտի 7-ի № 2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի № 1232 օրգանական օրենք – կայք, 29.07.2017թ.

Հոդված 165. Ինքնակառավարվող քաղաքի/ինքնակառավարվող համայնքի քաղաքապետի/ համայնքապետի ընտրությունները
1. Ինքնակառավարվող քաղաքի/ինքնակառավարվող համայնքի քաղաքապետի/համայնքապետի ընտրությունների ժամանակ կիրառվում են սույն օրենքով սահմանված նորմերը, եթե այլ բան նախատեսված չէ սույն գլխով:
2. Ինքնակառավարվող քաղաքի/ինքնակառավարվող համայնքի քաղաքապետը/համայնքապետն ընտրվում է համընդհանուր, հավասար և ուղղակի ընտրական իրավունքի հիման վրա, գաղտնի քվեարկությամբ:
Վրաստանի 2013 թվականի սեպտեմբերի 6-ի № 1019 օրգանական օրենք – կայք, 23.09.2013թ.
Վրաստանի 2014 թվականի մարտի 7-ի № 2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի № 1232 օրգանական օրենք – կայք, 29.07.2017թ.

Հոդված 166. Ընտրական տարածքներ
1. Քաղաքապետի ընտրությունների համար մունիցիպալիտետը մեկ ընտրատարածք է։
2. Վրաստանի մայրաքաղաք Թբիլիսիի քաղաքապետի ընտրությունների համար Թբիլիսին մեկ ընտրատարածք է, որը ներառում է սույն օրենքի 156-րդ հոդվածի առաջին կետի համաձայն ստեղծված ընտրատարածքները:
Վրաստանի 2014 թվականի մարտի 7-ի № 2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի № 1232 օրգանական օրենք – կայք, 29.07.2017թ.

Հոդված 167. Քաղաքապետի թեկնածուի գրանցումը և հերթական համարի որոշումը
1. Քաղաքապետ կարող է ընտրվել ընտրական իրավունք ունեցող Վրաստանի քաղաքացին 25 տարեկանից, ով Վրաստանում բնակվել է առնվազն 6 ամիս։
2. (Ուժը կորցրած է՝ Վրաստանի սահմանադրական դատարանի 2016 թվականի ապրիլի 14-ի Որոշում №3/2/588 – կայք, 05.04.2016թ.)
21. Քվեարկության օրվանից ոչ ուշ, քան   30 օր առաջ քաղաքապետի թեկնածու առաջադրելու իրավունք ունի սույն օրենքի 142-րդ հոդվածի համաձայն գրանցված կուսակցությունը, սույն օրենքի 141-րդ հոդվածի համաձայն գրանցված առնվազն 5 անդամից կազմված ընտրողների նախաձեռնող խումբը:
3. Քաղաքապետի թեկնածուի կարգավիճակի անհամատեղելիությունը նրա պաշտոնեական կարգավիճակին որոշվում է սույն օրենքի 136-րդ հոդվածով: Քաղաքապետի թեկնածուի կարգավիճակի անհամատեղելիությունը պաշտոնեական կարգավիճակի հետ չի տարածվում սույն օրենքի 117-րդ հոդվածի 5-րդ կետի «ե» ենթակետի վրա։
4. Կուսակցությունը/ընտրողների նախաձեռնող խումբը քաղաքապետի/համայնքապետի թեկնածուի գրանցման համար փաստաթղթեր  է ներկայացնում համապատասխան ընտրատարածքային ընտրական հանձնաժողով: Բացառություն է կազմում Թբիլիսիի քաղաքապետի թեկնածուն, որի փաստաթղթերը ներկայացվում են ԿԸՀ։ Քաղաքապետի/համայնքապետի թեկնածուի գրանցման համար ներկայացված փաստաթղթերը ստուգում է համապատասխան ընտրական հանձնաժողովի նախագահը, որը փաստաթղթերը ներկայացնելուց հետո 2 օրվա ընթացքում, բայց ոչ ուշ, քան ընտրությունների օրվանից 28 օր առաջ․ 
ա) իրականացնում է քաղաքապետի/համայնքապետի թեկնածուի ընտրական գրանցումը, եթե քաղաքապետի/համայնքապետի թեկնածուի գրանցման փաստաթղթերը համապատասխանում են սույն օրենքով սահմանված պահանջներին,
բ) գրավոր տեղեկացնում է քաղաքապետի/համայնքապետի թեկնածուին ներկայացրած կուսակցության/ընտրողների նախաձեռնող խմբի ներկայացուցչին քաղաքապետի/ համայնքապետի թեկնածուի գրանցման փաստաթղթերում առկա տվյալների սույն օրենքով սահմանված պահանջներին անհամապատասխանության մասին (նշելով անհամապատասխանությունը), եթե առկա է այդպիսի անհամապատասխանություն։ Կուսակցության/ընտրողների նախաձեռնող խմբի ներկայացուցչին փաստաթղթերը լիարժեքացնելու համար 3 օր ժամանակ է տրվում։ 
5. Սույն հոդվածի 4-րդ կետի «բ» ենթակետում նշված ճշգրտված տվյալները ստուգվում են, և թեկնածուի ընտրական գրանցման հարցը լուծվում է տվյալները ներկայացնելուց հետո, 2-օրյա ժամկետում:
6. Եթե ճշտված տվյալները համապատասխանում են սույն օրենքով սահմանված պահանջներին, համապատասխան ընտրական հանձնաժողովի նախագահը իրականացնում է քաղաքապետի/համայնքապետի թեկնածուին գրանցումը,  իսկ անհամապատասխանության դեպքում նույն ժամկետում կարգադրությում է հրապարակում ընտրական գրանցումը մերժելու մասին (կարգադրության մեջ հստակ նշվում են գրանցման մերժման պատճառները և օրենքի այն նորմերը, որոնց պահանջների չկատարումը հանգեցրել է մերժման): Կարգադրությունն անհապաղ ծանուցվում է թեկնածուին ներկայացնող ընտրական մարմնին և պահանջելուն պես փոխանցվում նրան։ 
7. Քաղաքապետի/համայնքապետի թեկնածուի գրանցումից հետո, 3-օրյա ժամկետում համապատասխան ընտրական հանձնաժողովի նախագահը նրան փոխանցում է թեկնածուի վկայական։
8. Քաղաքապետի/համայնքապետի թեկնածուի գրանցումն իրականացվում է, եթե ներկայացվել են.
ա) թեկնածուի հաշվառման քարտ,
բ) թեկնածուի առաջադրման մասին դիմում, որը վավերացված  է ղեկավար անձանց ստորագրություններով,
բ1) թեկնածու առաջադրելու մասին դիմումը, որը վավերացված է կուսակցության ղեկավար անձի (անձանց),  ընտրողների նախաձեռնող խմբի անդամների ստորագրություններով,
գ) 2 լուսանկար,
դ) թեկնածուի Վրաստանի քաղաքացու անձը հաստատող վկայականի կամ Վրաստանի քաղաքացու անձնագրի ֆոտոպատճենը,
ե) իրավունքից զրկելու մասին տեղեկանք։
9. Թեկնածու առաջադրելու մասին թեկնածու առաջադրող ընտրական սուբյեկտի որոշմանը պետք է կցվի  հաշվառման քարտ, որում նշված են թեկնածուի.
ա) անունը, ազգանունը,
բ) ծննդյան ամսաթիվը, ամիսը, տարեթիվը,  
գ) սեռը,
դ) հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
ե) Վրաստանի քաղաքացու անձնական համարը,
զ) աշխատանքի վայրը (եթե գործազուրկ է, նշվում է «գործազուրկ»),
է) պաշտոնը (գործունեությունը),
ը) (հանվել է՝ 06.10.2023թ., №3560),
թ) Վրաստանում 6 ամիս ապրելու փաստը,
ժ) համաձայնություն որպես քաղաքապետ/համայնքապետ  քվեարկվելու,
ժա) ստորագրությունը և ստորագրման ամսաթիվը, ամիսը, տարեթիվը։ 
10. Քաղաքապետի/համայնքապետի թեկնածուի գրանցում չի իրականացվի սույն հոդվածի 4-րդ–6-րդ կետերի պահանջների նախատեսմամբ, իսկ գրանցված թեկնածուի ընտրական գրանցումը կչեղարկվի համապատասխան ընտրատարածքային ընտրական հանձնաժողովի նախագահի կարգադրությամբ, իսկ  քաղաք Թբիլիսիի քաղաքապետի ընտրությունների ժամանակ՝ ԿԸՀ նախագահի կարգադրությամբ՝ սույն կետի «ա– գ» ենթակետերում նշված դեպքերում, կամ դատարանի որոշմամբ՝ սույն կետի «դ» ենթակետում նշված դեպքում, եթե ընտրական հանձնաժողով ներկայացված դիմումները և փաստաթղթերը չեն բավարարում սույն օրենքով սահմանված բոլոր պահանջները կամ բավարարված չեն նույն օրենքով սահմանված այլ պայմաններ, մասնավորապես, եթե.
ա) դիմումներում և փաստաթղթերում նշված տվյալները թերի են կամ սխալ,
բ) միևնույն ժամանակ կա կամ եղել է քաղաքապետի/համայնքապետի թեկնածուի համաձայնությունը՝ որպես թեկնածու մասնակցելու մեկ այլ մունիցիպալիտետի քաղաքապետի/համայնքապետի և (կամ) որևէ սակրեբուլոյի ընտրություններին թեկնածուի կարգավիճակով, 
գ) խախտվել են սույն հոդվածի 3-րդ կետի պահանջները,
դ) խախտվել են սույն օրենքի 47-րդ հոդվածի առաջին կետի և (կամ) 48-րդ հոդվածի պահանջները,
ե) քաղաքապետի/համայնքապետի թեկնածուն «Քաղաքացիների քաղաքական միավորումների մասին» Վրաստանի օրգանական օրենքի համաձայն գրանցված այլ կուսակցության անդամ է։
11. (Հանվել է՝ 21.07.2018թ., №3272):
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի Սահմանադրական դատարանի 2016 թվականի ապրիլի 14-ի Որոշում №3/2/588 – կայք, 05.04.2016թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի Սահմանադրական դատարանի 2017 թվականի մայիսի 17-ի Որոշում №3/3/600 – կայք, 29.05.2017թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3272 օրգանական օրենք – կայք, 30.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի մարտի 17-ի №5772 օրգանական օրենք – կայք, 23.03.2020թ.
Վրաստանի 2020 թվականի մարտի 17-ի №5773 օրգանական օրենք – կայք, 23.03.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 168. Քաղաքապետի/համայնքապետի թեկնածու առաջադրելու մասին որոշումը չեղարկելը 
1. Կուսակցությունը/ընտրողների նախաձեռնող խումբն իրավունք ունի գրանցվելուց հետո, քվեարկության օրվանից ոչ ուշ, քան 16 օր առաջ, չեղարկել քաղաքապետի/ համայնքապետի թեկնածու առաջադրելու իր որոշումը։
2. Քաղաքապետի/համայնքապետի թեկնածուն իրավունք ունի հանել իր թեկնածությունը ընտրությունների օրվանից ոչ ուշ, քան 16 օր առաջ։ Դրա համար նա պետք է համապատասխան դիմում ներկայացնի համապատասխան ընտրական հանձնաժողով։
3. Սույն հոդվածի 1-ին և 2-րդ կետերով սահմանված կանոնները չեն տարածվում ընտրությունների երկրորդ փուլի վրա:
4. Համապատասխան ընտրական հանձնաժողովը ԿԸՀ պաշտոնական կայքում անհապաղ հրապարակում է ծանուցում թեկնածուի գրանցման, ինչպես նաև թեկնածուի առաջադրման մասին որոշումը չեղարկելու մասին։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 169. Քաղաքապետի/համայնքապետի ընտրությունների արդյունքների ամփոփումը
1. Քաղաքապետի/համայնքապետի ընտրությունների արդյունքները որոշում և ամփոփում է համապատասխան ընտրատարածքային ընտրական հանձնաժողովը, իսկ քաղաք Թբիլիսիի քաղաքապետի ընտրությունների արդյունքներն ամփոփում են համապատասխան ընտրատարածքային ընտրական հանձնաժողովները և որոշում է ԿԸՀ-ն:
2. Քաղաքապետի/համայնքապետի ընտրություններում ընտրված է համարվում այն թեկնածուն, որը ստացել է ընտրություններին մասնակցող ընտրողների ձայների ավելի քան 50%-ը։ Ընտրություններին մասնակցող ընտրողների ձայների քանակի մեջ չեն հաշվվում անվավեր քվեաթերթիկները։  
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.

Հոդված 1691. Քաղաքապետի/համայնքապետի ընտրությունների երկրորդ փուլ և վերաքվեարկություն
1. Եթե քաղաքապետի/համայնքապետի ընտրություններում թեկնածուն չի ստացել սույն օրենքի 169-րդ հոդվածով սահմանված անհրաժեշտ թվով ձայներ,  նշանակվում է ընտրությունների երկրորդ փուլ: Ընտրությունների երկրորդ փուլին մասնակցում են 2 թեկնածուներ, որոնք առաջին փուլում մյուսներից ավելի շատ ձայն են հավաքել։ Եթե ​​երկուսից ավելի թեկնածուներ ունեն նույն լավագույն արդյունքը, կամ լավագույն արդյունք ունեցող մեկ թեկնածուի հաջորդող մի քանի թեկնածուներ ստացել են նույն թվով ձայներ, ապա այս բոլոր թեկնածուները մասնակցում են ընտրությունների երկրորդ փուլին։
2. Քաղաքապետի/համայնքապետի ընտրությունների երկրորդ փուլ (երկրորդ փուլեր) նշանակում է ԿԸՀ-ն  առաջին փուլի արդյունքների ամփոփման հետ միասին: Քաղաքապետի/համայնքապետի ընտրությունների երկրորդ փուլը (երկրորդ փուլերը) տեղի է/են ունենում քաղաքապետի/համայնքապետի ընտրություններից հետո չորրորդ շաբաթ օրը։
3. Ընտրությունների երկրորդ փուլում ընտրված կհամարվի այն թեկնածուն, որն ավելի շատ ձայներ է ստացել։ Եթե ​​թեկնածուները հավաքել են հավասար թվով ձայներ, ընտրված կհամարվի այն թեկնածուն, որն առաջին փուլում ավելի շատ ձայներ է ստացել։ Եթե ​​ձայների այս քանակությունները նույնպես հավասար լինեն, հաղթող կհամարվի ավելի վաղ գրանցված թեկնածուն։
4. Եթե ընտրությունների երկրորդ փուլ անցած թեկնածուներից որևէ մեկի կամ երկու թեկնածուների գրանցումն էլ չեղարկվել է, կամ թեկնածուն մահացել է, ապա 2 ամիս անց անցկացվում է վերաքվեարկություն։  Ընտրության օրը նշանակում է ԿԸՀ-ն վերոնշյալ փաստն ի հայտ գալուց հետո 3 օրվա ընթացքում։
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 09/04/2020թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 1692. Քաղաքապետի/համայնքապետի արտահերթ ընտրությունները
1. Քաղաքապետի/համայնքապետի լիազորության վաղաժամկետ դադարեցման դեպքում արտահերթ ընտրությունները կարգադրությամբ նշանակում է ԿԸՀ-ն։ Ընտրություններն անցկացվում են ընտրությունները նշանակվելուց հետո, ոչ ուշ, քան 50 օրում։ Ընտրությունների օրվանից ոչ ուշ, քան 49 օր առաջ ԿԸՀ-ն կարգադրությամբ սահմանում է ընտրական միջոցառումների ժամկետները:
2. Քաղաքապետի/համայնքապետի լիազորության վաղաժամկետ դադարեցման դեպքում արտահերթ ընտրություններն անցկացվում են ապրիլին կամ հոկտեմբերին՝ սույն օրենքով սահմանված կարգով։ Եթե քաղաքապետի/համայնքապետի լիազորությունը դադարեցվել է հունվարի 15-ից մինչև հունիսի 15-ը, արտահերթ ընտրություններն անցկացվում են նույն թվականի հոկտեմբերին, իսկ եթե քաղաքապետի/համայնքապետի լիազորությունը դադարեցվել է հունիսի 15-ից մինչև հունվարի 15-ը՝ մոտակա ապրիլին։ Մունիցիպալիտետի  մարմինների հերթական ընտրությունների տարում քաղաքապետի/համայնքապետի արտահերթ ընտրություններ չեն անցկացվում։
21. Սույն հոդվածի 1-ին և 2-րդ կետերով սահմանված կանոնները չեն տարածվում սույն օրենքի 1541 հոդվածով նախատեսված դեպքի վրա:
3. (Հանվել է՝ 25.05.2022 թ., №1610)։
4. (Ուժը կորցրած է՝  Վրաստանի Սահմանադրական դատարանի 2016 թվականի ապրիլի 14-ի Որոշում №3/2/588 – կայք, 05.04.2016թ.)
41. Քաղաքապետի/համայնքապետի արտահերթ ընտրություններին մասնակցելու նպատակով սույն օրենքի 142-րդ հոդվածի առաջին կետի «ա» ենթակետում նշված կուսակցությունը, ինչպես նաև մունիցիպալիտետի մարմինների վերջին ընտրություններին մասնակցելու համար գրանցված կուսակցությունը դիմում է ԿԸՀ ոչ ուշ, քան քվեարկության օրվանից 47 օր առաջ։  Նույն ժամկետում ԿԸՀ է դիմում  կուսակցությունը, որը չի բավարարում վերոնշյալ պայմանը, իսկ առնվազն 5 անդամից կազմված ընտրողների նախաձեռնող խումբը  դիմում է համապատասխան ընտրական հանձնաժողով։ Դիմումն ստանալուց հետո ԿԸՀ-ն նման կուսակցությանը կփոխանցի կուսակցության աջակիցների ցուցակի նմուշ՝ աջակիցների ստորագրություններ հավաքելու համար, իսկ առնվազն 5 անդամից բաղկացած ընտրողների նախաձեռնող խմբին համապատասխան ընտրական հանձնաժողովը կփոխանցի աջակիցների ցուցակի նմուշ՝ նրա  կողմից ներկայացված քաղաքապետի/համայնքապետի թեկնածուի աջակիցների ստորագրություններ հավաքելու համար։  
5. Կուսակցությունը, որի գրանցման համար, սույն հոդվածի 41 կետի համաձայն, պահանջվում է ներկայացնել կուսակցության աջակիցների ցուցակ, ինչպես նաև ընտրողների նախաձեռնող խումբը պարտավոր է ոչ ուշ, քան ընտրությունների օրվանից 40 օր առաջ, համապատասխանաբար, ԿԸՀ կամ համապատասխան ընտրատարածքային ընտրական հանձնաժողով ներկայացնել քաղաքապետի/համայնքապետի ընտրություններին կուսակցության մասնակցությանը աջակցող/ընտրողների նախաձեռնող խմբի կողմից ներկայացված թեկնածուին աջակցող ընտրողների ցուցակը։  
Վրաստանի 2014 թվականի մարտի 7-ի № 2093 օրգանական օրենք – կայք, 14.03.2014թ.
Վրաստանի Սահմանադրական դատարանի 2016 թվականի ապրիլի 14-ի Որոշում № 3/2/588 - կայք, 04.05.2016թ.
Վրաստանի 2016 թվականի հունիսի 22-ի №5438 օրգանական օրենք – կայք, 12.07.2016թ.
Վրաստանի 2017 թվականի հուլիսի 26-ի №1232 օրգանական օրենք – կայք, 29.07.2017թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.
Վրաստանի 2018 թվականի հուլիսի 21-ի №3269 օրգանական օրենք – կայք, 27.07.2018թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2022 թվականի մայիսի 25-ի №1610 օրգանական օրենք – կայք, 27.05.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Գլուխ XIX. Հանրաքվեն և պլեբիսցիտը

Հոդված 170. Ընդհանուր դրույթներ
Հանրաքվեի նախապատրաստելիս, անցկացնելիս և արդյունքները որոշելիս կիրառվում են սույն օրենքի առաջին բաժնով նախատեսված ընտրությունների նախապատրաստման, անցկացման և արդյունքների որոշման կարգավորող նորմերը, եթե այլ բան սահմանված չէ սույն գլխով:

Հոդված 171. Հանրաքվեի կազմակերպումը
1. Վրաստանի նախագահը իրավազոր է  Վրաստանի խորհրդարանի, Վրաստանի կառավարության կամ առնվազն 200 000 ընտրողների պահանջով նշանակել հանրաքվե՝ այն նշանակելու պահանջը ստանալուց հետո, 30 օրվա ընթացքում։ 
2. Հանրաքվե չի կարող անցկացվել.
ա) Վրաստանում զինված հարձակման դեպքում,
բ) երբ երկիրը գտնվում է պատերազմական վիճակում,
գ) զանգվածային անկարգությունների, ռազմական հեղաշրջումների, զինված խռովությունների, էկոլոգիական աղետների և համաճարակների ժամանակ կամ այլ դեպքերում, երբ պետական ​​մարմինները զրկված են սահմանադրական լիազորությունների բնականոն իրականացման հնարավորությունից:
3. Նույն հարցով հանրաքվե չի կարող նշանակվել այս հարցով հանրաքվեի արդյունքների պաշտոնապես հրապարակվելու օրվանից 1 տարվա ընթացքում։
4. Վրաստանում հանրաքվեն պատրաստվում և անցկացվում է վրացերեն, իսկ Աբխազիայում՝ նաև աբխազերեն։
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 172. Հանրաքվեի հարցերը
1. Հանրաքվե կարող է կազմակերպվել հատկապես կարևոր պետական ​​հարցերի շուրջ, այդ թվում՝ Վրաստանի Սահմանադրությամբ, Վրաստանի օրենքներով, Վրաստանի միջազգային պայմանագրերով և համաձայնագրերով նախատեսված հարցերով և սկզբունքներով։
2. Հանրաքվե չի կարող անցկացվել.
ա) օրենք ընդունելու կամ չեղարկելու համար, 
բ) համաներման կամ ներման պատճառով,
գ) միջազգային պայմանագիրը վավերացնելու կամ չեղյալ հայտարարելու մասին,
դ) այնպիսի հարցով, որը նախատեսում է անձի հիմնական սահմանադրական իրավունքի սահմանափակում։
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 173. Պլեբիսցիտի նշանակումը և դրա անցկացման կարգը
1. Պլեբիսցիտը քվեարկությամբ  համընդհանուր ժողովրդական հարցում է ՝ պարզելու հատկապես կարևոր պետական հարցերի վերաբերյալ ընտրողների կամ նրանց մի մասի կարծիքը​։
2. Պլեբիսցիտը նշանակում է Վրաստանի վարչապետը։
3. Պլեբիսցիտի արդյունքները պետական իշխանության ​​մարմինների համար խորհրդատվական բնույթի են։ 
4. Պլեբիսցիտի անցկացման նկատմամբ տարածվում են սույն օրենքով սահմանված կանոնները, բացառությամբ 171-րդ հոդվածով սահմանվածների:
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.

Հոդված 174. Հանրաքվեի նշանակումը
1. Հանրաքվեն նշանակում է Վրաստանի նախագահը հրամանագրով, որի համար անհրաժեշտ է Վրաստանի վարչապետի համաստորագրությունը, բացառությամբ այն դեպքերի, երբ հանրաքվեն նշանակվում է Վրաստանի կառավարության պահանջով։
2. Հանրաքվեն նախապատրաստում և կազմակերպում է ԿԸՀ-ն։ 
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 175. Հանրաքվեի կազմակերպման նախաձեռնող խումբը
1. Եթե հանրաքվե անցկացնելու նախաձեռնությունը պատկանում է ընտրողներին,  ստեղծվում է նախաձեռնող խումբ։ Նախաձեռնող խմբի ցուցակում պետք է նշված լինի նրա յուրաքանչյուր անդամի անունը, ազգանունը, բնակության վայրը և կոնտակտային հեռախոսահամարը։ Հանրաքվեի առաջարկվող հարցը նախաձեռնող խումբը պետք է հստակ և կոնկրետ ձևակերպի։
2. Նախաձեռնող խումբը ԿԸՀ է դիմում խնդրանքով ՝ գրանցելու նախաձեռնող խմբի կողմից հանրաքվեի առաջարկված հարցը։ Հարցի ձևակերպումը պետք է հստակեցվի նախաձեռնող խմբի  հետ համաձայնությամբ։ 
3. ԿԸՀ-ն գրանցում է հանրաքվեի համար առաջարկվող հարցը և նախաձեռնող խմբի կազմը և իր պաշտոնական կայքում հրապարակում դրա մասին տեղեկությունը և նախաձեռնող խմբի հասցեն:
4. Հանրաքվեի առաջարկվող հարցը ներառվում է ընտրողների ստորագրությունների թերթում:
5. Գրանցման վկայականը նախաձեռնող խմբին կտրվի գրանցում անցնելու  համար դիմելու օրվանից մեկամսյա ժամկետում: Գրանցման մերժումը թույլատրվում է, եթե խախտված են սույն օրենքի պահանջները:
6. Նախաձեռնող խումբը կարող է գրանցման մերժումը ստանալուց հետո 5-օրյա ժամկետում այն ​​բողոքարկել համապատասխան շրջանային (քաղաքային) դատարան, որը 5-օրյա ժամկետում կքննի բողոքը և կկայացնի որոշում, որը կարող է բողոքարկվել Վրաստանի օրենսդրությամբ սահմանված կարգով։ 
Վրաստանի 2014 թվականի մարտի 7-ի №2093 օրգանական օրենք – կայք, 14.03.2014թ.
Վրաստանի 2017 թվականի հուլիսի 26-ի №1274 օրգանական օրենք – կայք, 29.07.2017թ.

Հոդված 176. Ստորագրահավաքի կարգը և ժամկետները
1. Նախաձեռնող խումբը ստորագրահավաքն սկսում է գրանցման վկայականը ստանալու օրվանից։
2. Ստորագրությունները պետք է հավաքվեն նախաձեռնող խմբի հետ համաձայնեցված և ԿԸՀ-ի կողմից սահմանված նմուշի թերթի վրա: Յուրաքանչյուր նման թերթ պետք է ստորագրի ոչ ավելի, քան 50 քաղաքացի, որոնք իրենք պետք է մուտքագրեն իրենց անունը, ազգանունը, ծննդյան տարեթիվը, անձը հաստատող վկայականի համարը, հասցեն և ստորագրության ամսաթիվը։ Վերոնշյալ տվյալներով լրացված յուրաքանչյուր թերթ իր հասցեի նշմամբ ստորագրում է ստորագրահավաքի համար  պատասխանատու անձը։ Նրա ստորագրությունը պետք է վավերացվի նոտարական գրասենյակում։
Վրաստանի 2020 թվականի հուլիսի 15-ի №6854 օրգանական օրենք – կայք, 28.07.2020թ.

Հոդված 177. Ստորագրահավաքի արդյունքների քննարկումը
1. Լրացված ստորագրությունների թերթերն ուղարկվում են նախաձեռնող խմբին, որը կազմում է ամփոփիչ տվյալներ ստորագրահավաքի արդյունքների մասին և ստորագրությունների թերթի հետ մեկտեղ ուղարկում ԿԸՀ գրանցման վկայականը ստանալուց ոչ ուշ, քան 3 ամիս հետո:
2. ԿԸՀ-ն ստուգում է ստացած նյութերը և, եթե գտնում է, որ դրանք չեն հակասում սույն օրենքի պահանջներին, իր եզրակացությունը և նախաձեռնող խմբի հանրաքվե կազմակերպելու մասին պահանջը ներկայացնում է Վրաստանի նախագահին  ոչ ուշ, քան նյութերը մուտքագրվելուց հետո մեկ ամսում։ 
3. Եթե պարզվում է, որ քաղաքացին 2 անգամ կամ 2-ից ավելի անգամ է ստորագրել հանրաքվեի կազմակերպման մասին դիմումը, նրա բոլոր ստորագրություններն անվավեր են համարվում։  

Հոդված 178. Հանրաքվե անցկացնելու պահանջի հետ կապված որոշման կայացումը
1. Հանրաքվե անցկացնելու պահանջի հետ կապված Վրաստանի նախագահը ընդունում է հետևյալ որոշումներից մեկը.
ա) հանրաքվեի օրը նշանակելու մասին,
բ) հանրաքվե կազմակերպելու պահանջը պատճառաբանված մերժելու մասին։
2. Վրաստանի նախագահի հրամանագիրը հանրաքվեի օրը նշանակելու կամ հանրաքվեի անցկացումը  պատճառաբանված մերժելու մասին հրապարակվում է նրա կողմից հանրաքվեի անցկացման մասին Վրաստանի խորհրդարանի/Վրաստանի կառավարության պահանջը, ինչպես նաև սույն օրենքի 177-րդ հոդվածով նախատեսված ԿԸՀ եզրակացությունը ստանալուց հետո, 30 օրվա ընթացքում։ Վրաստանի նախագահի վերոհիշյալ հրամանագիրը պահանջում է Վրաստանի վարչապետի համաստորագրություն, բացառությամբ այն դեպքերի, երբ հանրաքվեն նշանակվում է Վրաստանի կառավարության պահանջով։
3. Հանրաքվեի անցկացման մասին հրամանագրում պետք է տրված լինի հանրաքվեի կազմակերպման ամսաթիվը և հանրաքվեի դրված հարցի ճշգրիտ ձևակերպումը։ Սույն հրամանագիրը բնակչությանը կտեղեկացվի պաշտոնական մամուլով և զանգվածային լրատվության այլ միջոցներով, հրամանագրի հրապարակումից ոչ ուշ, քան 3 օր հետո։
4. Հանրաքվեի ամսաթիվը նշանակելու մասին Վրաստանի նախագահի հրամանագրի հրապարակումից հետո, 7-օրյա ժամկետում Վրաստանի կառավարությունը որոշում է ընդունում հանրաքվեի կազմակերպումն ապահովելու մասին, որով սահմանվում է ֆինանսավորումը և հանրաքվեի կազմակերպման հետ կապված այլ հարցեր։
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.
Վրաստանի 2018 թվականի հուլիսի 21-ի №3266 օրգանական օրենք – կայք, 13.08.2018թ.

Հոդված 179. Հանրաքվեի կազմակերպման ժամկետները
1. Հանրաքվեն անցկացվում է Վրաստանի նախագահի կողմից հանրաքվե անցկացնելու մասին որոշումն ընդունելու օրվանից ոչ շուտ, քան 2 և ոչ ուշ, քան 6 ամսում։  
2. Բացառիկ դեպքերում Վրաստանի նախագահը կարող է հանրաքվեի անցկացման այլ ժամկետ սահմանել։

Հոդված 180. Հանրաքվեի կազմակերպման մասին պահանջի հետկանչը
 Վրաստանի խորհրդարանը, Վրաստանի կառավարությունը, նախաձեռնող խումբն իրավունք ունեն հանրաքվե անցկացնելու իրենց  պահանջը հետ կանչել՝ մինչև հանրաքվե կազմակերպելու մասին Վրաստանի նախագահի կողմից հանրաքվե նշանակելու մասին որոշում կայացնելը։ 
Վրաստանի 2013 թվականի սեպտեմբերի 6-ի №1019 օրգանական օրենք – կայք, 23.09.2013թ.

Հոդված 181. Ընտրական հանձնաժողովները
Հանրաքվեի նախապատրաստումն ու անցկացումը ապահովում են ԿԸՀ-ն ու տարածքային ու տեղամասային ընտրական հանձնաժողովները։

Հոդված 182. Նախաձեռնող խմբի անդամների մասնակցությունը հանրաքվեի հանձնաժողովների աշխատանքներին
Եթե ​​հանրաքվեն նշանակվել է ընտրողների պահանջի հիման վրա, նախաձեռնող խումբն իրավունք ունի ընտրական հանձնաժողովներում ներկայացուցիչ նշանակել։

Հոդված 183. Հանրաքվեի արդյունքների ամփոփումը և որոշման ուժի մեջ մտնելը
1. Հանրաքվեի հարցը դրական լուծված կհամարվի, եթե նրան կողմ է քվեարկել հանրաքվեի մասնակիցների կեսից ավելին։ Հանրաքվեի մասնակիցների ձայների թվի մեջ չի հաշվվում անվավեր ճանաչված քվեաթերթիկներով նախատեսված ձայների թիվը:
2. Հանրաքվեի նշանակումից մինչև հանրաքվեի արդյունքների հրապարակումը թույլ չի տրվում հանրաքվեի հարցով որոշում կայացնել։
3. Հանրաքվեի արդյունքում ընդունված որոշումն ուժի մեջ է մտնում նրա հրապարակման օրվանից, ունի իրավաբանական ուժ և վերջնական է։ Հանրաքվեի արդյունքներն ունեն ուղղակի ազդեցության ուժ։ 
4. Վրաստանի օրենսդիր և գործադիր իշխանությունները պարտավոր են, հանրաքվեի արդյունքներից ելնելով, 1 ամսվա ընթացքում համապատասխանության մեջ բերել Վրաստանի օրենսդրությունը և այլ ակտեր։
5. Հանրաքվեի արդյունքում ընդունված որոշումը կարող է փոփոխվել կամ չեղարկվել միայն հանրաքվեով։
6. Հանրաքվեի արդյունքներն անվավեր ճանաչելու իրավունք ունի Վրաստանի Սահմանադրական դատարանն օրենքով սահմանված կարգով։

         Գլուխ XX. Անցումային և եզրափակիչ դրույթներ

Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 184. Ընտրություններին այն ընտրողի մասնակցության ժամանակավոր կարգը, որը հաշվառումից հանվել է ըստ իր բնակության վայրի, կամ որի հաշվառումն ուժը կորցրած է հայտարարվել Գործակալության որոշմամբ կամ հաշվառված է առանց հասցեն նշելու
1. Ընտրողը, որն ունի իրավաբանական ուժ ունեցող Վրաստանի քաղաքացու անձը հաստատող վկայական կամ Վրաստանի քաղաքացու անձնագիր, և որը հանվել է ըստ բնակության վայրի հաշվառումից, կամ որի գրանցումն ուժը կորցրած է հայտարարվել Գործակալության որոշմամբ, ընտրողների միասնական ցուցակում կընդգրկվի ըստ վերջին հաշվառման վայրի (հասցեի) կամ փաստացի (ժամանակավոր) բնակության վայրի (հասցեի)։ Գործակալության տվյալների էլեկտրոնային բազայում փաստացի (ժամանակավոր) բնակության վայրի (հասցեի) բացակայության դեպքում համապատասխան ընտրողը ընտրություններին մասնակցելու համար պարտավոր է ոչ ուշ, քան ընտրությունների նշանակման օրվանից մինչև ընտրությունների օրը 21 օրում  ներկայանալ Գործակալություն, նշել իր փաստացի (ժամանակավոր) բնակության վայրը (հասցեն) և լուսանկարվել թվային ձևաչափով։ Նման դեպքում նշված ընտրողն ազատվում է «Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Պետական ​​ծառայությունների զարգացման գործակալության և պատվիրակված լիազորության շրջանակներում հյուպատոսական պաշտոնատար անձի կողմից մատուցված ծառայության ժամկետների, այդ ծառայության համար սահմանված վճարների չափերի և վճարների վճարման կարգը հաստատելու մասին» Վրաստանի կառավարության 2011 թվականի դեկտեմբերի 29-ի №508 որոշմամբ սահմանված լուսանկարահանման համար սահմանված ծառայության վճարի կատարումից։ 
2. Ընտրողը, որը գրանցված է առանց հասցե նշելու և ունի իրավաբանական ուժ ունեցող Վրաստանի քաղաքացու անձը հաստատող վկայական  կամ Վրաստանի քաղաքացու անձնագիր, ընտրողների միասնական ցուցակում ընդգրկվում է  ըստ Գործակալության տվյալների էլեկտրոնային բազայում առկա  փաստացի (ժամանակավոր) բնակության վայրի։ Նման վայրի (հասցեի) բացակայության դեպքում համապատասխան ընտրողը ընտրություններին մասնակցելու համար պարտավոր է ընտրությունների նշանակման օրվանից հետո ոչ ուշ, քան 21 օրում ներկայանալ Գործակալություն, նշել իր փաստացի (ժամանակավոր) բնակության վայրը (հասցեն) և լուսանկարվել թվային ձևաչափով։ Նման դեպքում նշված ընտրողն ազատվում է «Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Պետական ​​ծառայությունների զարգացման գործակալության և պատվիրակված լիազորության շրջանակներում հյուպատոսական պաշտոնատար անձի կողմից մատուցված ծառայության ժամկետների, այդ ծառայության համար սահմանված վճարների չափերի և վճարների վճարման կարգը հաստատելու մասին» Վրաստանի կառավարության 2011 թվականի դեկտեմբերի 29-ի №508 որոշմամբ սահմանված լուսանկարահանման համար սահմանված ծառայության վճարի կատարումից։ 
3. Սույն հոդվածով սահմանված կարգը գործում է մինչև 2026 թվականի հունվարի 1-ը։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 1841. (Հանվել է)
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի դեկտեմբերի 13-ի օրգանական օրենք №3904 – կայք, 28.12.2023թ.

Հոդված 185. Մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի ամբողջական լիազորություն ձեռք բերելը նախընտրական քարոզարշավ վարելու տեղեկատվական ապահովման  ժամանակավոր կարգը
1. Նախընտրական քարոզարշավի ընթացքում հանրային-քաղաքական հաղորդումների հեռարձակման և ընտրությունների լուսաբանման ժամանակ հեռարձակողը պետք է պահպանի անաչառության և արդարության սկզբունքը` համաձայն «Հեռարձակման մասին» Վրաստանի օրենքի, Հեռարձակողների վարքականոնի և սույն օրենքի։  
2. Ընդհանուր հեռարձակողը, որը որոշում է իր եթերում լուսաբանել նախընտրական քարոզարշավը, իր ծառայության գոտում նախընտրական քարոզարշավի ժամանակաշրջանում նախընտրական բանավեճերը պետք է հեռարձակի ոչ խտրական ձևով և բոլոր որակավորված ընտրական սուբյեկտների մասնակցությամբ։ Ընդհանուր հեռարձակողն իրավազոր է  բանավեճերի ժամանակ հրավիրել նաև համապատասխան ընտրություններին մասնակցող այլ կուսակցության/դաշինքի։
3. Սույն օրենքով սահմանված եթերաժամանակի հավասար բաշխման, նախընտրական բանավեճերին մասնակցելու և նախընտրական գովազդի հավասար պայմանների ստեղծման պարտավորությունները տարածվում են միայն սույն հոդվածի 4-րդ–6-րդ կետերում նշված հեռարձակողների նկատմամբ և միայն  որակավորված ընտրական սուբյեկտների առնչությամբ։ 
4. Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն, ինչպես նաև համայնքային հեռարձակողները պարտավոր են իրենց սպասարկման տարածքում ընթացող նախընտրական քարոզարշավի ժամանակ, սկսած քվեարկության օրվանից ոչ ուշ, քան 50 օր առաջ, յուրաքանչյուր ժամը մեկ հատկացնել 5 րոպե նախընտրական գովազդի անվճար տեղադրման համար և յուրաքանչյուր 3 ժամը մեկ հավասարապես և ոչ խտրական  տեղադրել յուրաքանչյուր իրավազոր ընտրական սուբյեկտի կողմից իրեն  ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտի համար հատկացված գովազդի ժամանակը չգերազանցի 90 վայրկյանը (ընտրական սուբյեկտն այս ժամանակը կարող է բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ ավելացնել իրեն պատկանող այլ ժամանակի։
5. Ընդհանուր եթերային հեռարձակում իրականացնող  ազգային հեռարձակողը համազգային ընտրությունների ժամանակ ընտրական քարոզարշավի ընթացքում պարտավոր է  սկսած ընտրություններից   50 օր առաջ  յուրաքանչյուր 3 ժամը մեկ հատկացնել նախընտրական գովազդի անվճար տեղադրման առնվազն 7․5 րոպե, և հավասարապես և ոչ  խտրականորեն տեղադրել յուրաքանչյուր որակավորված ընտրական սուբյեկտի կողմից իրեն ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտի համար հատկացված գովազդի ժամանակը չի գերազանցի 90 վայրկյանը (ընտրական սուբյեկտը կարող է այս ժամանակը բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ ավելացնել իրեն պատկանող այլ ժամանակի։
6. Հեռարձակողը (բացառությամբ սույն հոդվածի 5-րդ և 6-րդ կետերում նշված հեռարձակողների), պարտավոր է ընտրությունների օրվան նախորդող վերջին 30 օրվա ընթացքում անվճար տեղադրել նախընտրական գովազդ, եթե իր սպասարկման տարածքում ընթացող նախընտրական քարոզարշավի ընթացքում նա տեղադրի «Քաղաքացիների քաղաքական միավորումների մասին»  Վրաստանի օրգանական օրենքի 30-րդ հոդվածով 12-րդ կետով նախատեսված ընտրական սուբյեկտի վճարովի նախընտրական գովազդը։ Նման դեպքում նա պարտավոր է ժամանակ հատկացնել նախընտրական գովազդի անվճար տեղադրման համար (եթե վճարովի նախընտրական գովազդը տեղադրվել է «Հեռարձակման մասին» Վրաստանի օրենքով սահմանված լավագույն ժամանակային միջակայքում, անվճար գովազդի ժամանակը ևս ստորև սահմանված համամասնությամբ նույն միջակայքում, նույն օրը կամ պատվիրատուի հետ համաձայնեցմամբ՝ մեկ այլ օր պետք է տրամադրվի։ Մնացած բոլոր դեպքերում անվճար գովազդի ժամանակը պետք է տրամադրվի հեռարձակման ցանցում վճարովի գովազդի տեղադրման պահից երեքժամյա միջակայքում, նույն օրը կամ պատվիրատուի հետ համաձայնեցմամբ` մեկ այլ օր:  Ընտրական սուբյեկտի կողմից չօգտագործված անվճար գովազդային ժամանակը չի կարելի ավելացնել իրեն պատկանող այլ ժամանակի)․
ա) վերը նշված ընտրական սուբյեկտին` նրա կողմից գնված գովազդային ժամանակին հավասար ժամանակ, որը պետք է բաշխվի այնպես, որ այն 3 ժամում 90 վայրկյանից ավելի չզբաղեցնի (ընտրական սուբյեկտը կարող է այս ժամանակը բաժանել մի քանի մասերի),
բ) որակավորված ընտրական սուբյեկտներին (բացառությամբ «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտների)՝ սույն կետի «ա» ենթակետում նշված ընտրական սուբյեկտների կողմից գնված գումարային գովազդային ժամանակին հավասար ժամանակ, որը ոչ խտրական և հավասար պետք է բաշխվի նույն կետի «բ» ենթակետով սահմանված ընտրական սուբյեկտների միջև, այն պայմանով, որ մեկ ընտրական սուբյեկտի համար հատկացված ժամանակը չգերազանցի 3 ժամում 90 վայրկյանը (ընտրական սուբյեկտը կարող է այս ժամանակը բաժանել մի քանի մասի),
7. Սույն հոդվածի 6-րդ կետում նշված հեռարձակողը, որը ցանկանում է վճարովի նախընտրական գովազդ տեղադրել, ընտրությունները նշանակելու օրվանից հետո 15-օրյա ժամկետում, բայց ոչ ուշ, քան ընտրություններից 55 օր առաջ, ԿԸՀ-ին և Վրաստանի հաղորդակցությունների ազգային հանձնաժողովին է փոխանցում վճարովի նախընտրական գովազդի տեղադրման առաջարկվող ժամանակացույցի  մասին տեղեկություն։ Այս տեղեկությունը ԿԸՀ-ն 1 օրվա ընթացքում տեղադրում է իր պաշտոնական կայքում։ «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտը ընտրությունների օրվանից ոչ ուշ, քան 40 օր առաջ ԿԸՀ-ին և համապատասխան հեռարձակողին  տեղեկություն է տրամադրում յուրաքանչյուր կոնկրետ հեռարձակողում, վերոնշյալ ժամանակացույցի նախատեսմամբ գովազդային ժամանակի ձեռքբերման մասին (այս տեղեկության մեջ պետք է նշվեն ամսաթվերը, օրվա ընթացքում տեղադրվելիք գովազդի տեղադրման ժամանակային միջակայքերը և ձեռքբերվելիք գովազդի ժամանակի տևողությունը): Հեռարձակողը, որից ընտրական սուբյեկտը գնել է գովազդային ժամանակը, պետք է ընտրությունների օրվանից ոչ ուշ, քան 38 օր առաջ ԿԸՀ-ին և Վրաստանի հաղորդակցությունների ազգային հանձնաժողովին ներկայացնի տեղեկություն սույն հոդվածի 6-րդ կետի համաձայն գովազդի անվճար տեղադրման համար հատկացված ժամանակի մասին (այդ տեղեկության մեջ պետք է նշվեն ամսաթվերը, օրվա ընթացքում տեղադրվելիք գովազդի ժամանակային միջակայքերը և գովազդային ժամանակվա տևողությունը), ինչպես նաև սույն հոդվածի 6-րդ կետի «բ» ենթակետով սահմանված որակավորված ընտրական սուբյեկտների համար հատկացված գովազդային ժամանակի մեջ յուրաքանչյուր ընտրական սուբյեկտի ընտրական գովազդի տեղադրման ժամանակացույցի վերաբերյալ։ Այս տեղեկությունը ԿԸՀ-ն 1 օրվա ընթացքում տեղադրում է իր պաշտոնական կայքում։ Անվճար գովազդային ժամանակ ստանալու իրավունք ունեցող ընտրական սուբյեկտը համապատասխան հեռարձակողին գովազդը տեղադրելու օրվանից առնվազն 2 օր առաջ տեղեկացնում է իրեն պատկանող ժամանակը օգտագործելու ցանկության մասին և նրա հետ համաձայնեցված ժամանակ փոխանցում գովազդը։ 
8.  Հանրային հեռարձակողը պարտավոր է նախընտրական քարոզարշավի ընթացքում ընտրությունների հետ կապված իր եթեր հեռարձակված հաղորդումներում ապահովել սուրդոթարգմանություն:
9. Հեռարձակողն իրավազոր է որակավորված ընտրական սուբյեկտ ճանաչել քաղաքական կուսակցությանը, որը Վրաստանի ողջ տարածքում անցկացված, սույն հոդվածով սահմանված պայմաններին համապատասխան հասարակական կարծիքի հետազոտությունների համաձայն, ընտրական տարում անցկացված առնվազն 5 հարցման կամ ընտրություններից առաջ 1 ամսվա ընթացքում անցկացված հետազոտությունների արդյունքներով վայելում է ընտրողների ձայների առնվազն 4 տոկոսի աջակցությունը։ Թույլ չի տրվում հեռարձակողի կողմից սոցիոլոգիական հետազոտության արդյունքների խտրական օգտագործում։ 
10. Տեղական հեռարձակողը պարտավոր է որակավորված ընտրական սուբյեկտ ճանաչել կուսակցությանը․
ա) որը հանդիսանում է սույն օրենքի 2-րդ հոդվածի «ժէ1» ենթակետով սահմանված որակավորված ընտրական սուբյեկտ,
բ) որի մեկ կամ մի քանի թեկնածուներ հաղթել են իր  սպասարկման տարածքում ընդգրկված մեծամասնական ընտրատարածքում անցկացված վերջին խորհրդարանական ընտրություններում, անցել ընտրությունների երկրորդ փուլ  կամ ստացել ձայների առնվազն 25 տոկոսը։
գ) որը ստացել է մունիցիպալիտետի ներկայացուցչական մարմնի՝ սակրեբուլոյի ընտրություններում ձայների առնվազն 25 տոկոսը։
11. Տեղական հեռարձակողը իրավազոր  է որակավորված ընտրական սուբյեկտ ճանաչել․
ա) այն քաղաքական կուսակցությանը, որը համապատասխան մեծամասնական ընտրատարածքում անցկացված մունիցիպալիտետի մարմինների վերջին ընտրություններում ստացել է ձայների առնվազն 10 տոկոսը,
բ) քաղաքական կուսակցությանը, որը համապատասխան մեծամասնական ընտրատարածքում սույն օրենքով սահմանված կարգով անցկացված հասարակական կարծիքի հետազոտությունների համաձայն ընտրական տարում անցկացված առնվազն 2 անընդմեջ հետազոտությունների արդյունքներով վայելում է ընտրողների առնվազն 25 տոկոսի աջակցությունը, 
գ) ընտրողների նախաձեռնող խմբի կողմից առաջադրված մեծամասնական թեկնածուին, որը համապատասխան մեծամասնական ընտրատարածքում սույն օրենքով սահմանված կարգով անցկացված հասարակական կարծիքի հետազոտությունների համաձայն ընտրական տարում անցկացված առնվազն 2 անընդմեջ հետազոտությունների արդյունքներով վայելում է ընտրողների առնվազն 25 տոկոսի աջակցությունը։ 
12. Որակավորված ընտրական սուբյեկտի կարգավիճակը սահմանելու համար  հասարակական կարծիքի հետազոտությունը պետք է բավարարի հետևյալ պահանջները.
ա) պետք է հիմնված լինի ներկայացուցչական պատահական ընտրանքի ճանաչված գիտական մեթոդաբանության վրա, որն ապահովում է արդյունքների առնվազն 95 տոկոսանոց հուսալիություն, և որի շեղման սահմանները չեն գերազանցում 3 տոկոսը, 
բ) պետք է հրապարակվի հանրային կարծիքի հետազոտության մեթոդաբանության հավաստիությունը և արդյունքների անաչառությունը ստուգելուց հետո,
գ) հանրային կարծիքի նույն կամ այլ համադրելի հետազոտության արդյունքներում էական տարբերությունների կամ փոփոխությունների առկայության դեպքում պետք է հնարավոր լինի այդ տարբերությունները կամ փոփոխությունները համոզիչ գիտական բացատրել,
դ) այն չպետք է լինի հասարակական կարծիքի շահարկում կամ դրամահավաքի միջոց, չպետք է իրականացվի հեռախոսի, փոստի և (կամ) համացանցի միջոցով,
ե) պետք է հիմնված լինի թափանցիկ մեթոդաբանության վրա, որը տալիս է արդյունքների անկախ վերստուգման հնարավորություն, 
զ) հասարակական կարծիքի հետազոտության արդյունքները հրապարակելիս պետք է նշել.
զ․ա) հետազոտությունն իրականացրած կազմակերպությունը,
զ.բ) հետազոտության պատվիրատուին կամ ֆինանսավորողին,
զ․գ) հետազոտության մեջ օգտագործված հարցերի ճշգրիտ ձևակերպումը և հաջորդականությունը,
զ․դ) դաշտային հետազոտության անցկացման ժամանակը,
զ.ե) հարցվածների թիվը և ընտրության եղանակը,
զ.զ) ինչ տարածքում կամ մարդկանց որ կատեգորիայում է կատարվել ընտրությունը,
զ. է) արդյոք հետազոտությունը հիմնված է բոլոր հարցվողների կարծիքի վրա,
զ․ը) այն հարցվածների թիվը, ովքեր հրաժարվել են մասնակցել հետազոտությանը, չեն պատասխանել հարցին կամ որոնցից հնարավոր չի եղել հարցազրույց վերցնել,
զ․թ) ընտրանքի չափը,
զ․ժ) շեղման սահմանները,
զ․ժա) տեղեկություն ցանկացած այլ գործոնի մասին, որը կարող է էական ազդեցություն ունենալ արդյունքների վրա: 
13. Հասարակական կարծիքի հետազոտություն պատվիրող հեռարձակողը պարտավոր է պահպանել սույն հոդվածի 12-րդ կետով սահմանված պահանջները: Հեռարձակողի նկատմամբ, որը հրապարակում է ուրիշի պատվերով անցկացված հասարակական կարծիքի հետազոտությունը, տարածվում են միայն սույն հոդվածի 12-րդ կետի «զ» ենթակետով սահմանված պահանջները:
14. Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն (հանրային իրավունքի իրավաբանական անձ) պարտավոր են, ընտրական քարոզչության ժամանակ, սկսած ընտրությունների օրվանից 50 օր առաջ, իրենց եթերում, բացի որակավորված ընտրական սուբյեկտներից, յուրաքանչյուր ժամը մեկ 2.5 րոպե  հատկացնել այլ կուսակցության/դաշինքի նախընտրական գովազդն անվճար տեղադրելու համար և յուրաքանչյուր 3 ժամը մեկ հավասարապես և ոչ խտրական տեղադրել   իրեն ներկայացված յուրաքանչյուր կուսակցության/դաշինքի կողմից ներկայացված նախընտրական գովազդը՝ պայմանով, որ այս ժամանակահատվածում մեկ կուսակցության/դաշինքի համար հատկացված գովազդի ժամանակը չպետք է գերազանցի 45 վայրկյանը   (կուսակցությունը/դաշինքը   կարող է այս ժամանակը բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ ավելացնել իրեն պատկանող այլ ժամանակի։
15. Անվճար եթերաժամանակից օգտվելու իրավունք ունեցող քաղաքական կուսակցությունները, ընտրական դաշինքի մեջ միավորվելու դեպքում, անկախ թվաքանակից, կորցնում են այդ իրավունքը ընտրական դաշինքի գրանցման հաջորդ օրվանից, իսկ այս ընտրական դաշինքը նույն օրվանից այդ իրավունքը ձեռք է բերում որպես  մեկ ընտրական սուբյեկտ:
16. Միջանկյալ ընտրությունների ժամանակ սույն հոդվածով նախատեսված անվճար գովազդի ժամանակ հատկացնելու պարտավորությունը տարածվում է միայն տեղական հեռարձակողների վրա։
17. Վրաստանի հաղորդակցությունների ազգային հանձնաժողովը սահմանում է ընտրական գործընթացում լրատվամիջոցների մասնակցության և օգտագործման կարգը, մշտադիտարկում է հեռարձակողի կողմից սույն օրենքով սահմանված նորմերի պահպանումը և համապատասխանաբար արձագանքում նշված նորմերի խախտմանը։ Վրաստանի հաղորդակցությունների ազգային հանձնաժողովը Վրաստանի օրենսդրությամբ սահմանված կարգով կգնի լրատվամիջոցների մոնիթորինգի իրականացման համար անհրաժեշտ ծառայություն։
18. Արգելվում է մինչև քվեարկությունը 8 ժամվա ընթացքում և մինչև քվեարկության օրվա ժամը 20:00-ն հեռուստատեսության և ռադիոյի եթերում նախընտրական վճարովի գովազդի և (կամ) անվճար նախընտրական գովազդի, ընտրական սուբյեկտների ծրագրերի տեղադրումը և հեռարձակումը, ինչպես նաև ընտրական նպատակներով ավտոմատացված հեռախոսային զանգեր իրականացնելը և կարճ տեքստային հաղորդագրություններ ուղարկելը։ 
19․ Թույլ չի տրվում մեկ ընտրական սուբյեկտի գովազդային ժամանակվա շրջանակներում հեռարձակողի եթերում այնպիսի գովազդային հոլովակ տեղադրել, որը ծառայում է մեկ այլ ընտրական սուբյեկտի քարոզչական նպատակներին: Ընտրական սուբյեկտի գովազդը չպետք է պարունակի այլ ընտրական սուբյեկտի ընտրությանը սատարող գովազդի տարրեր, այդ թվում, նրա ներկայացուցչին, հերթական համարը և խորհրդանիշները: 
20. Քաղաքական/նախընտրական գովազդի ընթացքում ընտրական սուբյեկտի անվանումն արտահայտող տառերի միասնական ուրվագծերի և նրա հերթական համարն արտահայտող թվանշաների միասնական ուրվագծերի գումարը պետք է զբաղեցնի կադրի մակերեսի առնվազն 5%-ը։ Ինչպես նաև, գովազդը պետք է այնպես լինի պատրաստված, որ գովազդի վերջում առնվազն վերջին 1 վայրկյանում ցուցադրվի ընտրական սուբյեկտի անվանումը և նրա հերթական համարը, այնպես, որ անվանումն արտացոլող տառերի միասնական ուրվագծերի և նրա հերթական համարն արտացոլող թվանշանների միասնական ուրվագծերի գումարը զբաղեցնի կադրի մակերեսի առնվազն 25%-ը: Սույն կետով սահմանված կարգը խախտելու դեպքում հեռարձակողը չի տեղադրի համապատասխան քաղաքական/նախընտրական գովազդը։ 
21. Հեռարձակողին արգելվում է համապատասխան ընտրական սուբյեկտին նախընտրական գովազդի տեղադրման համար վճարված արժեքից ավելի եթերաժամանակ հատկացնել կամ անվճար գովազդի տեղադրման համար սույն օրենքով սահմանվածից ավել ժամանակ տրամադրել։ Սույն կետով նախատեսված գործողությունը կհամարվի արգելված նվիրատվություն: 
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 22-ի №672 օրգանական օրենք – կայք, 24.06.2021թ.

Հոդված 186. Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորություն ձեռք բերելու օրվանից մինչև 2024 թվականի հոկտեմբերի 26-ի ընտրություններում ընտրված Վրաստանի խորհրդարանի կողմից ամբողջական լիազորության ձեռքբերումը  նախընտրական քարոզարշավի տեղեկատվական ապահովման ժամանակավոր կարգը
1. Նախընտրական քարոզարշավի ընթացքում հանրային-քաղաքական հաղորդումների հեռարձակման և ընտրությունների լուսաբանման ժամանակ հեռարձակողը պետք է պահպանի անաչառության և արդարության սկզբունքը` համաձայն «Հեռարձակման մասին» Վրաստանի օրենքի, Հեռարձակողների վարքականոնի և սույն օրենքի։  
2. Անվճար եթերաժամանակ, համաձայն սույն օրենքով սահմանված կանոնների, տրվում է հավասարապես այն կուսակցություններին և  ընտրական դաշինքներին, որոնք վերջին խորհրդարանական ընտրություններում հաղթահարել են Վրաստանի Սահմանադրությամբ սահմանված համապատասխան ընտրական շեմը։ Եթե ​​ընտրական դաշինքին տրամադրվում է անվճար եթերաժամանակ, ապա այս ժամանակը հավասարապես բաշխվում է դրանում միավորված կուսակցությունների միջև։ Անվճար եթերաժամանակ չի տրվում այն ​​կուսակցությանը, որը «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 5-րդ կամ 6-րդ կետի կամ 391 հոդվածի 3-րդ կամ 4-րդ կետի հիման վրա  ընտրությունների նշանակման պահին չի ստանում բյուջետային ֆինանսավորում։   
3. Սույն օրենքով սահմանված եթերաժամանակի հավասար բաշխման, նախընտրական բանավեճերին մասնակցելու և նախընտրական գովազդի հավասար պայմանների ստեղծման պարտավորությունները տարածվում են միայն սույն հոդվածի 4-րդ–6-րդ կետերում նշված հեռարձակողների վրա և միայն  որակավորված ընտրական սուբյեկտների առնչությամբ։ 
4. Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն, ինչպես նաև համայնքային հեռարձակողները պարտավոր են իրենց սպասարկման տարածքում ընթացող նախընտրական քարոզարշավի ժամանակ, սկսած քվեարկության օրվանից ոչ ուշ, քան 50 օր առաջ, յուրաքանչյուր ժամը մեկ հատկացնել 5 րոպե նախընտրական գովազդի անվճար տեղադրման համար և յուրաքանչյուր 3 ժամը մեկ հավասարապես և ոչ խտրականորեն տեղադրել յուրաքանչյուր իրավազոր ընտրական սուբյեկտի կողմից իրեն  ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտի համար հատկացված գովազդի ժամանակը չգերազանցի 90 վայրկյանը (ընտրական սուբյեկտն այս ժամանակը կարող է բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ ավելացնել իրեն պատկանող այլ ժամանակի։
5. Ընդհանուր եթերային հեռարձակում իրականացնող  ազգային հեռարձակողը համազգային ընտրությունների ժամանակ ընտրական քարոզարշավի ընթացքում պարտավոր է  սկսած քվեարկության օրվանից ոչ ուշ, քան 50 օր առաջ, յուրաքանչյուր 3 ժամը մեկ հատկացնել նախընտրական գովազդի անվճար տեղադրման առնվազն 7․5 րոպե, և հավասարապես և ոչ  խտրականորեն տեղադրել յուրաքանչյուր որակավորված ընտրական սուբյեկտի կողմից իրեն ներկայացված նախընտրական գովազդը, այն պայմանով, որ այս ընթացքում մեկ ընտրական սուբյեկտի համար հատկացված գովազդի ժամանակը չի գերազանցի 90 վայրկյանը (ընտրական սուբյեկտը կարող է այս ժամանակը բաժանել մի քանի մասի): Ընտրական սուբյեկտի կողմից չօգտագործված ժամանակը հնարավոր չէ հետագայում ավելացնել իրեն պատկանող այլ ժամանակի։
6. Հեռարձակողը (բացառությամբ սույն հոդվածի 5-րդ և 6-րդ կետերում նշված հեռարձակողների) պարտավոր է ընտրությունների օրվան նախորդող վերջին 30 օրվա ընթացքում անվճար տեղադրել նախընտրական գովազդ, եթե իր սպասարկման տարածքում ընթացող նախընտրական քարոզարշավի ընթացքում նա տեղադրի «Քաղաքացիների քաղաքական միավորումների մասին»  Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտի վճարովի նախընտրական գովազդը։ Նման դեպքում նա պարտավոր է ժամանակ հատկացնել նախընտրական գովազդի անվճար տեղադրման համար (եթե վճարովի նախընտրական գովազդը տեղադրվել է «Հեռարձակման մասին» Վրաստանի օրենքով սահմանված լավագույն ժամանակային միջակայքում, անվճար գովազդի ժամանակը ևս ստորև սահմանված համամասնությամբ նույն միջակայքում, նույն օրը կամ պատվիրատուի հետ համաձայնեցմամբ՝ պետք է տրամադրվի մեկ այլ օր։ Մնացած բոլոր դեպքերում անվճար գովազդի ժամանակը պետք է տրամադրվի հեռարձակման ցանցում վճարովի գովազդի տեղադրման պահից երեքժամյա միջակայքում, նույն օրը կամ պատվիրատուի հետ համաձայնությամբ` մեկ այլ օր:  Ընտրական սուբյեկտի կողմից չօգտագործված անվճար գովազդային ժամանակը չի կարելի հետագայում ավելացնել իրեն պատկանող այլ ժամանակի)․  
ա) վերը նշված ընտրական սուբյեկտին` նրա կողմից գնված գովազդային ժամանակին հավասար ժամանակ, որը պետք է բաշխվի այնպես, որ այն 3 ժամում 90 վայրկյանից ավելի չզբաղեցնի (ընտրական սուբյեկտը կարող է այս ժամանակը բաժանել մի քանի մասերի),
բ) որակավորված ընտրական սուբյեկտներին (բացառությամբ «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտների)՝ սույն կետի «ա» ենթակետում նշված ընտրական սուբյեկտների կողմից գնված գումարային գովազդային ժամանակին հավասար ժամանակ,  որը հավասար և ոչ խտրական պետք է բաշխվի նույն կետի «բ» ենթակետով սահմանված ընտրական սուբյեկտների միջև, այն պայմանով, որ մեկ ընտրական սուբյեկտի համար հատկացված ժամանակը չգերազանցի 3 ժամում 90 վայրկյանը (ընտրական սուբյեկտը կարող է այս ժամանակը բաժանել մի քանի մասի),
7. Սույն հոդվածի 6-րդ կետում նշված հեռարձակողը, որը ցանկանում է վճարովի նախընտրական գովազդ տեղադրել, ընտրությունները նշանակելու օրվանից հետո 15-օրյա ժամկետում, բայց ոչ ուշ, քան ընտրություններից 55 օր առաջ, ԿԸՀ-ին և Վրաստանի հաղորդակցությունների ազգային հանձնաժողովին է փոխանցում վճարովի նախընտրական գովազդի տեղադրման առաջարկվող ժամանակացույցի  մասին տեղեկություն։ Այս տեղեկությունը ԿԸՀ-ն 1 օրվա ընթացքում տեղադրում է իր պաշտոնական կայքում։ «Քաղաքացիների քաղաքական միավորումների մասին» Վրաստանի օրգանական օրենքի 30-րդ հոդվածի 12-րդ կետով նախատեսված ընտրական սուբյեկտը ընտրությունների օրվանից ոչ ուշ, քան 40 օր առաջ ԿԸՀ-ին և համապատասխան հեռարձակողին  տեղեկություն է տրամադրում յուրաքանչյուր կոնկրետ հեռարձակողում, վերոնշյալ ժամանակացույցի նախատեսմամբ գովազդային ժամանակի ձեռքբերման մասին (այս տեղեկության մեջ պետք է նշվեն ամսաթվերը, օրվա ընթացքում տեղադրվելիք գովազդի տեղադրման ժամանակային միջակայքերը և ձեռքբերվելիք գովազդի ժամանակի տևողությունը): Հեռարձակողը, որից ընտրական սուբյեկտը գնել է գովազդային ժամանակը, պետք է ընտրությունների օրվանից ոչ ուշ, քան 38 օր առաջ ԿԸՀ-ին և Վրաստանի հաղորդակցությունների ազգային հանձնաժողովին ներկայացնի տեղեկություն սույն հոդվածի 6-րդ կետի համաձայն գովազդի անվճար տեղադրման համար հատկացված ժամանակի մասին (այդ տեղեկության մեջ պետք է նշվեն ամսաթվերը, օրվա ընթացքում տեղադրվելիք գովազդի ժամանակային միջակայքերը և գովազդային ժամանակվա տևողությունը), ինչպես նաև սույն հոդվածի 6-րդ կետի «բ» ենթակետով սահմանված որակավորված ընտրական սուբյեկտների համար հատկացված գովազդային ժամանակի մեջ յուրաքանչյուր ընտրական սուբյեկտի ընտրական գովազդի տեղադրման ժամանակացույցի վերաբերյալ։ Այս տեղեկությունը ԿԸՀ-ն 1 օրվա ընթացքում տեղադրում է իր պաշտոնական կայքում։ Անվճար գովազդային ժամանակ ստանալու իրավունք ունեցող ընտրական սուբյեկտը համապատասխան հեռարձակողին գովազդը տեղադրելու օրվանից առնվազն 2 օր առաջ տեղեկացնում է իրեն պատկանող ժամանակը օգտագործելու ցանկության մասին և նրա հետ համաձայնեցված ժամանակ փոխանցում գովազդը։ 
8.  Հանրային հեռարձակողը պարտավոր է նախընտրական քարոզարշավի ընթացքում ընտրությունների հետ կապված իր եթեր հեռարձակված հաղորդումներում ապահովել սուրդոթարգմանություն:
9. Հեռարձակողն իրավազոր է որակավորված ընտրական սուբյեկտ ճանաչել քաղաքական կուսակցությանը, որը Վրաստանի ողջ տարածքում անցկացված, սույն հոդվածով սահմանված պայմաններին համապատասխան հասարակական կարծիքի հետազոտությունների համաձայն, ընտրական տարում անցկացված առնվազն 5 հարցման կամ ընտրություններից առաջ 1 ամսվա ընթացքում անցկացված հետազոտությունների արդյունքներով վայելում է ընտրողների ձայների առնվազն 4 տոկոսի աջակցությունը։ Թույլ չի տրվում հեռարձակողի կողմից սոցիոլոգիական հետազոտության արդյունքների խտրական օգտագործում։ 
10. Տեղական հեռարձակողը պարտավոր է որակավորված ընտրական սուբյեկտ ճանաչել կուսակցությանը/խմբակցությանը․
ա) որը ֆինանսավորում է ստանում պետական բյուջեից,  
բ)  որը ստացել է մունիցիպալիտետի ներկայացուցչական մարմնի՝ սակրեբուլոյի ընտրություններում ձայների առնվազն 25 տոկոսը։
11. Տեղական հեռարձակողը իրավազոր  է որակավորված ընտրական սուբյեկտ ճանաչել․
ա) քաղաքական կուսակցությանը, որը համապատասխան մեծամասնական ընտրատարածքում անցկացված մունիցիպալիտետի մարմինների վերջին ընտրություններում ստացել է ձայների առնվազն 10 տոկոսը,
բ) քաղաքական կուսակցությանը, որը համապատասխան մեծամասնական ընտրատարածքում սույն օրենքով սահմանված կարգով անցկացված հասարակական կարծիքի հետազոտությունների համաձայն ընտրական տարում անցկացված առնվազն 2 անընդմեջ հետազոտությունների արդյունքներով վայելում է ընտրողների առնվազն 25 տոկոսի աջակցությունը, 
գ) ընտրողների նախաձեռնող խմբի կողմից առաջադրված մեծամասնական թեկնածուին, որը համապատասխան մեծամասնական ընտրատարածքում սույն օրենքով սահմանված կարգով անցկացված հասարակական կարծիքի հետազոտությունների համաձայն ընտրական տարում անցկացված առնվազն 2 անընդմեջ հետազոտությունների արդյունքներով վայելում է ընտրողների առնվազն 25 տոկոսի աջակցությունը։ 
12. Որակավորված ընտրական սուբյեկտի կարգավիճակը սահմանելու համար  հասարակական կարծիքի հետազոտությունը պետք է բավարարի հետևյալ պահանջները.
ա) պետք է հիմնված լինի ներկայացուցչական պատահական ընտրանքի ճանաչված գիտական մեթոդաբանության վրա, որն ապահովում է արդյունքների առնվազն 95 տոկոսանոց հուսալիություն և որի շեղման սահմանները չեն գերազանցում 3 տոկոսը, 
բ) պետք է հրապարակվի հանրային կարծիքի հետազոտության մեթոդաբանության հավաստիությունը և արդյունքների անաչառությունը ստուգելուց հետո,
գ) հանրային կարծիքի նույն կամ այլ համադրելի հետազոտության արդյունքներում էական տարբերությունների կամ փոփոխությունների առկայության դեպքում պետք է հնարավոր լինի այդ տարբերությունները կամ փոփոխությունները համոզիչ գիտական բացատրել,
դ) այն չպետք է լինի հասարակական կարծիքի շահարկում կամ դրամահավաքի միջոց, չպետք է իրականացվի հեռախոսի, փոստի և (կամ) համացանցի միջոցով,
ե) պետք է հիմնված լինի թափանցիկ մեթոդաբանության վրա, որը տալիս է արդյունքների անկախ վերստուգման հնարավորություն, 
զ) հասարակական կարծիքի հետազոտության արդյունքները հրապարակելիս պետք է նշել.
զ․ա) հետազոտությունն իրականացրած կազմակերպությունը,
զ.բ) հետազոտության պատվիրատուին կամ ֆինանսավորողին,
զ․գ) հետազոտության մեջ օգտագործված հարցերի ճշգրիտ ձևակերպումը և հաջորդականությունը,
զ․դ) դաշտային հետազոտության անցկացման ժամանակը,
զ.ե) հարցվածների թիվը և ընտրության եղանակը,
զ.զ) ինչ տարածքում կամ մարդկանց որ կատեգորիայում է կատարվել ընտրությունը,
զ. է) արդյոք հետազոտությունը հիմնված է բոլոր հարցվողների կարծիքի վրա,
զ․ը) այն հարցվածների թիվը, որոնք հրաժարվել են մասնակցել հետազոտությանը, չեն պատասխանել հարցին կամ որոնցից հնարավոր չի եղել հարցազրույց վերցնել,
զ․թ) ընտրանքի չափը,
զ․ժ) շեղման սահմանները,
զ․ժա) տեղեկություն ցանկացած այլ գործոնի մասին, որը կարող է էական ազդեցություն ունենալ արդյունքների վրա: 
13. Հասարակական կարծիքի հետազոտություն պատվիրող հեռարձակողը պարտավոր է պահպանել սույն հոդվածի 12-րդ կետով սահմանված պահանջները: Հեռարձակողի նկատմամբ, որը հրապարակում է ուրիշի պատվերով անցկացված հասարակական կարծիքի հետազոտությունը, տարածվում են միայն սույն հոդվածի 12-րդ կետի «զ» ենթակետով սահմանված պահանջները:
14. Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն (հանրային իրավունքի իրավաբանական անձ) պարտավոր են,   բացի որակավորված ընտրական սուբյեկտներից, բոլոր մյուս կուսակցությունների նախընտրական գովազդի տեղադրման համար ժամանակ հատկացնել, որը հավասար կբաշխվի այս կուսակցությունների միջև։    
15.   Միջանկյալ ընտրությունների ժամանակ սույն հոդվածով նախատեսված անվճար գովազդի ժամանակ հատկացնելու պարտավորությունը տարածվում է միայն տեղական հեռարձակողների վրա։
16. Վրաստանի հաղորդակցությունների ազգային հանձնաժողովը սահմանում է ընտրական գործընթացում լրատվամիջոցների մասնակցության և օգտագործման կարգը, ապահովում է հեռարձակողի կողմից սույն   օրենքով սահմանված նորմերի պահպանման մոնիթորինգը  և համապատասխանաբար արձագանքում նշված նորմերի խախտմանը։ Վրաստանի հաղորդակցությունների ազգային հանձնաժողովը Վրաստանի օրենսդրությամբ սահմանված կարգով կգնի լրատվամիջոցների մոնիթորինգի իրականացման համար անհրաժեշտ ծառայություն։
17. Արգելվում է մինչև քվեարկությունը 8 ժամվա ընթացքում և մինչև քվեարկության օրվա ժամը 20:00-ն հեռուստատեսության և ռադիոյի եթերում նախընտրական վճարովի գովազդի և (կամ) անվճար նախընտրական գովազդի, ընտրական սուբյեկտների ծրագրերի տեղադրումը և հեռարձակումը, ինչպես նաև ընտրական նպատակներով ավտոմատացված հեռախոսային զանգեր իրականացնելը և կարճ տեքստային հաղորդագրություններ ուղարկելը։ 
18․ Թույլ չի տրվում մեկ ընտրական սուբյեկտի գովազդային ժամանակվա շրջանակներում հեռարձակողի եթերում այնպիսի գովազդային հոլովակ տեղադրել, որը ծառայում է մեկ այլ ընտրական սուբյեկտի քարոզչական նպատակներին: Ընտրական սուբյեկտի գովազդը չպետք է պարունակի այլ ընտրական սուբյեկտի ընտրությանը սատարող գովազդի տարրեր, այդ թվում, նրա ներկայացուցչին, հերթական համարը և խորհրդանիշները: 
19. Քաղաքական/նախընտրական գովազդի ընթացքում ընտրական սուբյեկտի անվանումն արտահայտող տառերի միասնական ուրվագծերի և նրա հերթական համարն արտահայտող թվանշաների միասնական ուրվագծերի գումարը պետք է զբաղեցնի կադրի մակերեսի առնվազն 10%-ը։ Ինչպես նաև, գովազդը պետք է այնպես լինի պատրաստված, որ գովազդի վերջում առնվազն վերջին 1 վայրկյանում ցուցադրվի ընտրական սուբյեկտի անվանումը և նրա հերթական համարը, այնպես, որ անվանումն արտացոլող տառերի միասնական ուրվագծերի և նրա հերթական համարն արտացոլող թվանշանների միասնական ուրվագծերի գումարը զբաղեցնի կադրի մակերեսի առնվազն 50%-ը: Սույն կետով սահմանված կարգը խախտելու դեպքում հեռարձակողը չի տեղադրի համապատասխան քաղաքական/նախընտրական գովազդը։ 
20. Հեռարձակողին արգելվում է համապատասխան ընտրական սուբյեկտին նախընտրական գովազդի տեղադրման համար վճարված արժեքից ավելի եթերաժամանակ հատկացնել կամ անվճար գովազդի տեղադրման համար սույն օրենքով սահմանվածից ավել ժամանակ տրամադրել։ Սույն կետով նախատեսված գործողությունը կհամարվի արգելված նվիրատվություն: 
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2021 թվականի հունիսի 22-ի №672 օրգանական օրենք – կայք, 24.06.2021թ.


Հոդված 187. Մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորություն ձեռք բերելը ընտրական սուբյեկտի ներկայացուցչի ֆինանսավորման ժամանակավոր կարգը 
1. Ընտրություններին մասնակցող որակավորված ընտրական սուբյեկտը (ընտրություններին ինքնուրույն մասնակցող որակավորված կուսակցությունը, ինչպես նաև ընտրական դաշինքը, որում միավորված է որակավորված կուսակցությունը) ընտրությունների օրը ընտրատարածքային և տեղամասային ընտրական հանձնաժողովներում ներկայացվածություն ապահովելու համար կստանա ֆինանսավորում յուրաքանչյուր ընտրատեղամասի համար 100 լարիի և յուրաքանչյուր ընտրատարածքի համար 150 լարիի չափով, իսկ այն ընտրական դաշինքը, որում միավորված են 2 կամ ավելի որակավորված կուսակցություններ, ֆինանսավորում կստանա յուրաքանչյուր ընտրատեղամասի համար  150 լարի և յուրաքանչյուրի ընտրատարածքի համար 200 լարիի չափով: Ընտրական դաշինքը, որի կազմում ոչ մի որակավորված կուսակցություն չկա, սակայն որի ստացված ձայները վերջին խորհրդարանական կամ մունիցիպալիտետի մարմինների վերջին համամասնական ընտրակարգով անցկացրած համապետական ընտրություններում, գոնե մեկում,  կազմում են ընտրություններին մասնակցող ընտրողների ձայների 3%-ը կամ 3%-ից ավելի, ընտրությունների օրը ընտրատարածքային և տեղամասային ընտրական հանձնաժողովներում ներկայացվածություն ապահովելու համար   յուրաքանչյուր ընտրատեղամասի համար ֆինանսավորում կստանա 100 լարիի չափով և յուրաքանչյուր ընտրատարածքի համար՝  150 լարիի չափով։ Մեկ ընտրական տեղամասի համար տրամադրված գումարը տրվում է միայն այս տեղամասում նշանակված ներկայացուցչին (ներկայացուցիչներին): 
11. Սույն հոդվածի առաջին կետով նախատեսված ֆինանսավորումը համապատասխան ընտրատարածքներում և տեղամասերում ընտրությունների երկրորդ փուլի անցկացման դեպքում կտրամադրվի միայն այն որակավորված ընտրական սուբյեկտներին, որոնց առաջադրված թեկնածուները մասնակցում են ընտրությունների երկրորդ փուլին: 
2. Սույն հոդվածի առաջին կետով նախատեսված ընտրական սուբյեկտի ներկայացուցչի ֆինանսավորման գումարը ԿԸՀ-ն փոխանցում է համապատասխան ընտրական սուբյեկտի հաշվեհամարին քվեարկության օրվանից ոչ ուշ, քան 3 օր առաջ: Ընտրական սուբյեկտն իրավազոր է այդ գումարը բաշխել ընտրատարածքային և տեղամասային ընտրական հանձնաժողովներում համապատասխան ներկայացուցիչներին, այնպես, որ յուրաքանչյուր հանձնաժողովում ֆինանսավորվի 2-ից ոչ ավելի ներկայացուցչի գործունեությունը:
3. Ֆինանսավորում ունեցող ընտրական սուբյեկտը պարտավոր է ընտրությունների արդյունքների ամփոփումից հետո 15-օրյա ժամկետում գրավոր տեղեկություն ներկայացնել ԿԸՀ՝ ներկայացուցիչների ֆինանսավորման համար հատկացված գումարները ծախսելու մասին։ Եթե ​​ֆինանսավորող ընտրական սուբյեկտը ընտրական հանձնաժողովում  չի նշանակում ներկայացուցիչ ընտրական հանձնաժողովում և/կամ գումարն ամբողջությամբ չի օգտագործվում, կուսակցությունը պարտավոր է նույն ժամկետում ապահովել Վրաստանի պետական ​​բյուջե համապատասխան գումարի վերադարձը։
4. Ֆինանսավորում ունեցող ընտրական սուբյեկտների նկատմամբ, որոնք չեն մասնակցում ընտրությունների երկրորդ փուլին, սույն հոդվածի 3-րդ կետով սահմանված պահանջները տարածվում են համապատասխան ընտրությունների առաջին փուլի արդյունքների ամփոփումից։
5. Սոցիալապես անապահով ընտանիքների միասնական  բազայում ընդգրկված  ընտրական սուբյեկտի ներկայացուցչի՝  սույն հոդվածի հիման վրա ստացված ֆինանսավորումը չի ներառվի ընտանիքի միասնական եկամուտների մեջ և նրա պետական ​​ֆինանսավորումը չի դադարեցվի: 
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ․

Հոդված 188. Մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորություն ձեռքբերելը ընտրությունների երկրորդ փուլ անցկացնելիս ընտրական սուբյեկտի ներկայացուցչի ֆինանսավորումը փոխանցելու համար անհրաժեշտ ժամկետը  
Ընտրությունների երկրորդ փուլին մասնակցող և ֆինանսավորում ստանալու իրավունք ունեցող ընտրական սուբյեկտի ֆինանսավորումը պետք է փոխանցվի ոչ ուշ, քան   երկրորդ փուլի անցկացումից  3 առաջ։ 
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 189. Վրաստանի խորհրդարանի 2020 թվականի ընտրությունների համար Վրաստանի պետական ​​բյուջեից նախընտրական քարոզարշավի հիմնադրամի ֆինանսավորման ժամանակավոր կարգը
1. Ընտրական սուբյեկտը, որը Վրաստանի խորհրդարանի 2020 թվականի ընտրություններին կստանա համամասնական ընտրակարգով ընտրություններին մասնակցող ընտրողների ձայների 5%-ը կամ 5%-ից ավելի ձայները, Վրաստանի պետական ​​բյուջեից միանվագ կստանա 1 000 000 լարիից ոչ ավելի՝ ընտրությունների երկու փուլերում  նախընտրական քարոզարշավի ընթացքում կատարած ծախսերը մարելու համար։ Նշված ընտրական սուբյեկտը նման ֆինանսավորում կստանա նախընտրական քարոզարշավի ընթացքում կատարված ծախսերի վերաբերյալ ներկայացված տեղեկություններին համապատասխան՝ մինչև սույն օրենքի Վրաստանի խորհրդարանի հաջորդ ընտրություններում ընտրված Վրաստանի խորհրդարանի լիազորության ճանաչումը գործող 57-րդ հոդվածով նախատեսված հաշվետվությունը ներկայացնելուց հետո։ 
2. Վրաստանի պետական ​​բյուջեից ընտրական քարոզարշավի ընթացքում կատարված ծախսերի ֆինանսավորումը ստանալու նպատակով ընտրական սուբյեկտը ընտրություններից ոչ ուշ, քան 38 օր առաջ պետք է գրավոր դիմի ԿԸՀ։
3. Սույն օրենքի առաջին կետով նախատեսված ընտրական սուբյեկտի հաշվեհամարին համապատասխան գումարը ԿԸՀ ընտրությունների արդյունքների ամփոփիչ արձանագրության հիման վրա պետք է մուտքագրվի  ոչ ուշ, քան ընտրությունների արդյունքների ամփոփումից հետո 15 օրում։ 
4. Ընտրական տարում քաղաքական կուսակցությունների նախընտրական քարոզարշավի ֆինանսական աջակցության համար Վրաստանի պետական ​​բյուջեից լրացուցիչ ֆինանսավորում կհատկացվի հեռուստատեսային գովազդի տեղադրման ծախսերը հոգալու համար։ Սույն կետով նախատեսված գումարը կստանան միայն այն կուսակցությունները, որոնք, ըստ վերջին համապետական ընտրությունների արդյունքների, իրավունք ունեն ստանալ համապատասխան ֆինանսավորում։ Սույն կետին համապատասխան կուսակցության համար հատկացված գումարի չափը հաշվարկելու համար վերջին համապետական ընտրություններում համապատասխան ընտրական սուբյեկտի ստացած ձայների թիվը բազմապատկվում է երեքով և բաժանվում է ընտրական սուբյեկտում ընդգրկված քաղաքական միավորումների թվի վրա։ Ինչպես նաև, ընտրություններին ինքնուրույն մասնակցող կուսակցության և ընտրական դաշինքի համար (անկախ ընտրական դաշինքում միավորված կուսակցությունների թվից) նախատեսված գումարի չափը չպետք է գերազանցի 600 000 լարին։ Ընտրական սուբյեկտին հատկացված գումարի առնվազն 15%-ը պետք է օգտագործվի նախընտրական գովազդ տեղադրելու համար առնվազն 7 հեռարձակողում, որոնք ազգային հեռարձակողներ չեն։
5. Եթե ընտրական դաշինքում միավորված կուսակցություններից որևէ մեկը չի մասնակցում ընտրություններին, սույն հոդվածի 4-րդ կետով նախատեսված գումարն ամբողջությամբ կբաշխվի ընտրական դաշինքում միավորված ընտրություններին մասնակցող կուսակցությունների վրա։
6. Սույն հոդվածի 4-րդ կետով նախատեսված ծախսերը նույն կետով սահմանված չափերի սահմաններում հեռարձակողին վճարում է ԿԸՀ-ն հեռարձակողի և ընտրական սուբյեկտի միջև կնքված պայմանագրի հիման վրա՝  ԿԸՀ-ին  այն ներկայացնելուց հետո 10 աշխատանքային օրվա ընթացքում: 
7. Ընտրությունների վերջնական արդյունքների հրապարակումից հետո.
ա) 5 աշխատանքային օրվա ընթացքում կուսակցությունը պարտավոր է ԿԸՀ ներկայացնել համապատասխան տեղեկություն պայմանագրի վերջնական կատարման մասին,
բ) 15 աշխատանքային օրվա ընթացքում հեռարձակողը պարտավոր է ապահովել համապատասխան գումարի վերադարձը Վրաստանի պետական ​​բյուջե, եթե կողմն ամբողջությամբ չի յուրացրել սույն հոդվածին համապատասխան հատկացված գումարը։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 04․09․2020 թ.

Հոդված 190. Մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորության ձեռքբերումը ընտրությունների/հանրաքվեի քարոզարշավի ծախսերը կարգավորող ժամանակավոր կարգը 
1. Ընտրությունների/հանրաքվեի քարոզարշավը պետք է ֆինանսավորվի.
ա) քաղաքական կուսակցության հիմնադրամից,
բ) ընտրական դաշինքի առաջին համար կուսակցության հիմնադրամից, եթե քաղաքական միավորումները միավորվում են մեկ ընտրական միավորի մեջ,
գ) ընտրողների նախաձեռնող խմբի կողմից բացված ընտրական հիմնադրամից՝ անկախ թեկնածուի քարոզարշավը ֆինանսավորելու համար։
2. Ընտրական սուբյեկտի կողմից առաջադրված թեկնածուն օգտվում է իրեն առաջադրած սուբյեկտի հիմնադրամից:
3. Վրաստանում լիցենզավորված առևտրային բանկում ընտրողների նախաձեռնող խմբի նախընտրական արշավի հիմնադրամի հաշիվ բացելու հիմք է հանդիսանում համապատասխան ընտրական հանձնաժողովի նախագահի կարգադրությունը տվյալ ընտրական սուբյեկտի գրանցման մասին:
4. Ընտրական սուբյեկտը պարտավոր է Պետական ​​աուդիտի ծառայություն ներկայացնել տեղեկություններ այն բանկային հաշվի մասին, որից ֆինանսավորվելու է նախընտրական քարոզարշավը: Հիմնադրամի մասին ներկայացված տեղեկությունները պետք է ներառեն նաև նախընտրական քարոզարշավի հիմնադրամի կառավարման համար պատասխանատու անձանց կոնտակտային տվյալները։
5.  Քարոզարշավի ծախս է համարվում ընտրական սուբյեկտի/հանրաքվեի մասնակցի ընտրական/հանրաքվեի քարոզարշավի համար հատկացված դրամական միջոցների ամբողջությունը, ինչպես նաև անհատույց ստացված բոլոր տեսակի ապրանքները և ծառայությունները (արտացոլված շուկայական գներով),  բացառությամբ սույն օրենքով սահմանված կարգով ստացված անվճար գովազդային ժամանակի արժեքի։
6. Ընտրական սուբյեկտին չի թույլատրվում ընտրությունների ժամանակ օգտագործել այլ միջոցներ, բացառությամբ համապատասխան հիմնադրամի միջոցների:
7. Տարվա ընթացքում ընտրական սուբյեկտի կատարած ծախսերի ընդհանուր գումարը չպետք է գերազանցի Վրաստանի նախորդ տարվա համախառն ներքին արդյունքի 0․1%-ը։ Նշված գումարը ներառում է ընտրական սուբյեկտի կողմից և նրա օգտին մեկ այլ անձի կողմից կատարված ծախսերը, որոնք սահմանված են Պետական աուդիտի ծառայության կողմից, և ինչի մասին ծանուցվում է համապատասխան ընտրական սուբյեկտը։
8. Անկախ մեծամասնական թեկնածուի տարեկան ընտրական ծախսերի ընդհանուր գումարի վերին շեմը սահմանվում է հետևյալ կերպ. քարոզարշավում կուսակցությանը թույլատրված ծախսերի վերին շեմը (Վրաստանի նախորդ տարվա համախառն ներքին արդյունքի 0․1%-ը) պետք է բաժանվի երկրի ընտրողների ընդհանուր թվի վրա և ստացված թիվը պետք է բազմապատկվի համապատասխան ընտրատարածքի ընտրողների թվով:
9. Ընտրական/հանրաքվեի քարոզարշավի ծախսերի և ֆինանսավորման աղբյուրների նկատմամբ տարածվում են «Քաղաքացիների քաղաքական միավորումների մասին» Վրաստանի օրգանական օրենքով նախատեսված սահմանափակումները, բացառությամբ սույն հոդվածի 10-րդ կետով նախատեսված բացառության:
10. Ընտրական դաշինքի կողմից քարոզարշավը ֆինանսավորելիս  դաշինքում միավորված կուսակցությունները կարող են առանց սահմանափակման իրենց քաղաքական միավորման հիմնադրամում առկա միջոցները փոխանցել այն քաղաքական միավորման հիմնադրամին, որը գրանցված է որպես դաշինքի առաջին համար։
11. Սույն հոդվածի 7-րդ և 8-րդ կետերով նախատեսված պահանջների խախտումը հանգեցնում է տուգանքի նշանակման՝   սահմանաչափը գերազանցելու հետևանքով առաջացած ծախսերի կրկնապատիկի չափով:
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 191. 2020 թվականի ընթացքում նախընտրական քարոզչության սահմանափակման և հաշվետվողականության վերաբերյալ օրենքով սահմանված պահանջները չկատարելու դեպքում պատասխանատվությունը կարգավորող լրացուցիչ կարգ
1. Ընտրական դաշինքում ընդգրկված կուսակցությունների կողմից և  նրանց օգտին կատարած ծախսերի ընդհանուր գումարը չպետք է գերազանցի Վրաստանի նախորդ տարվա համախառն ներքին արդյունքի 0․1%-ը։ Նշված գումարը ներառում է ընտրական սուբյեկտի և նրա օգտին մեկ այլ անձի կատարած ծախսերը, որը սահմանված է Պետական ​​աուդիտի ծառայության կողմից, որի մասին ծանուցվում է համապատասխան ընտրական սուբյեկտը։
2. Սույն հոդվածի 7-րդ և 8-րդ կետերով նախատեսված պահանջների խախտումը հանգեցնում է տուգանքի նշանակման՝   սահմանաչափը գերազանցելու հետևանքով առաջացած ծախսերի կրկնապատիկի չափով:
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 1911. Անցումային ժամանակաշրջանում ընտրական սուբյեկտի կողմից տարեկան ծախսերի կատարման հետ կապված գործող սահմանափակումը
1. Տարվա ընթացքում ընտրական սուբյեկտի կողմից կատարված ծախսերի ընդհանուր գումարը մինչև 2023 թվականի սեպտեմբերի 2-ը չպետք է գերազանցի Վրաստանի նախորդ տարվա համախառն ներքին արդյունքի 0․05%-ը։ Նշված գումարը ներառում է ընտրական սուբյեկտի և նրա օգտին մեկ այլ անձի կատարած ծախսերը, որոնք Պետական ​​աուդիտի ծառայության կողմից սահմանվել են մինչև 2023 թվականի սեպտեմբերի 1-ը, և որոնց մասին ծանուցվում է համապատասխան ընտրական սուբյեկտը։
2. Սույն հոդվածի առաջին կետով սահմանված պահանջի խախտումը հանգեցնում է տուգանքի նշանակման համապատասխան սահմանաչափը գերազանցելու դեպքում առաջացած ծախսի կրկնակի չափով:
3. Նույն ընտրությունների ժամանակ սույն հոդվածի առաջին մասով սահմանված պահանջների կրկնակի խախտումը հանգեցնում է տուգանքի նշանակման սույն հոդվածի 2-րդ մասով սահմանված տուգանքի կրկնակի չափով:
4. Մինչև 2023 թվականի սեպտեմբերի 1-ը սույն հոդվածով նախատեսված վարչական իրավախախտման վերաբերյալ արձանագրությունը կազմում է Պետական ​​աուդիտի ծառայությունը, իսկ 2023 թվականի սեպտեմբերի 1-ից՝ Հակակոռուպցիոն բյուրոն։
5. Սույն հոդվածով նախատեսված վարչական իրավախախտում կատարելիս վարույթն իրականացվում է Վրաստանի Վարչական իրավախախտումների վերաբերյալ օրենսգրքի համաձայն, եթե այլ բան նախատեսված չէ սույն օրենքով:
6. Սույն հոդվածով նախատեսված պատասխանատվությունը անձին կարող է նշանակվել համապատասխան գործողությունը կատարելուց հետո  6 տարվա ընթացքում:
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 192. Մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորության ձեռքբերումը նախընտրական քարոզարշավի ծախսերի մասին հաշվետվություն ներկայացնելու ժամանակավոր կարգը 
1. Ընտրության նշանակման օրվանից ընտրական սուբյեկտի թեկնածուն/ընտրական սուբյեկտը Պետական ​​աուդիտի ծառայություն երեք շաբաթը մեկ ներկայացնում է ֆինանսական հաշվետվություն՝ պետական ​​աուդիտի ծառայության սահմանած ձևով:
2. Այն ընտրական սուբյեկտները, որոնք, նախնական տվյալներով, կստանան սույն օրենքով սահմանված անհրաժեշտ թվով ձայներ, քվեարկության օրվանից ոչ ուշ, քան 12 օր հետո Պետական ​​աուդիտի ծառայություն են ներկայացնում ընտրությունների նշանակման օրվանից մինչև քվեարկության օրը օգտագործված միջոցների հաշվետվություն։ 
3. Երկրորդ փուլին մասնակցող ընտրական սուբյեկտը պարտավոր է   երկրորդ փուլի անցկացման օրվանից 3 օր առաջ Պետական ​​աուդիտի ծառայություն ներկայացնել առաջին փուլի քվերակության օրվանից հետո իրականացված գործունեության ֆինանսական հաշվետվությունը։  
4. Ընտրական սուբյեկտները ընտրությունների արդյունքների հրապարակումից ոչ ուշ, քան 1 ամիս հետո, իսկ երկրորդ փուլին մասնակցող ընտրական սուբյեկտները՝ երկրորդ փուլի արդյունքների հրապարակումից ոչ ուշ, քան 1 ամիս հետո Պետական աուդիտի ծառայություն աուդիտորական (աուդիտորական կազմակերպության) հաշվետվության հետ միասին ներկայացնում են ընտրությունների նշանակման օրվանից մինչև վերջնական արդյունքների հրապարակման օրվա դրությամբ օգտագործված միջոցների հաշվետվությունը։ Աուդիտորական ստուգում իրականացնելու իրավունք ունի «Պետական ​​աուդիտի ծառայության մասին» Վրաստանի օրգանական օրենքին համապատասխան հավաստագրված աուդիտորը: Եթե ​​նախընտրական քարոզչության ծախսը չի գերազանցում 10 000 (տասը հազար) լարին,  ընտրական սուբյեկտն իրավունք ունի ընտրական ողջ ժամանակահատվածի համար հաշվետվությունը ներկայացնել  առանց աուդիտի հաշվետվության:
5. Այն ընտրական սուբյեկտները, որոնց կողմից առաջադրված մեծամասնական թեկնածուները մասնակցում են ընտրությունների երկրորդ փուլին երկրորդ փուլի վերջնական արդյունքների հրապարակումից ոչ ուշ, քան 1 ամիս հետո, իսկ այն ընտրական սուբյեկտները, որոնք, ըստ նախնական տվյալների, կստանան սույն օրենքով սահմանված անհրաժեշտ թվով ձայներ, քվեարկության օրվանից ոչ ուշ, քան 8 օրում Պետական ​​աուդիտի ծառայության կողմից սահմանված ձևով ներկայացնում են տեղեկություններ ընտրական սուբյեկտի կողմից չօգտագործված միջոցների մասին:
6. Եթե սույն օրենքով սահմանված անհրաժեշտ թվով ձայներ ստացած ընտրական սուբյեկտները սահմանված ժամկետում չեն ներկայացնում նախընտրական քարոզչության հիմնադրամի հաշվետվությունը, կամ եթե հաստատվում է օրենքի պահանջների խախտում, Պետական ​​աուդիտի ծառայությունը նրանց պետք է գրավոր նախազգուշացնի  և պետք է պահանջի լրացնել թերությունն ու տրամադրի մանրամասն գրավոր տեղեկություն համապատասխան խախտման վերաբերյալ: Եթե Պետական ​​աուդիտի ծառայությունը համարում է, որ խախտումն էական բնույթի է և կարող էր ազդել ընտրությունների արդյունքների վրա, նա իրավազոր է առաջարկությամբ դիմել համապատասխան ընտրական հանձնաժողով, որպեսզի վերջինս դիմի դատարան և պահանջի ընտրությունների արդյունքներն ամփոփել առանց  այս ընտրական սուբյեկտի ստացած ձայների նախատեսման։
7. Ընտրությունների համար օգտագործված միջոցների հաշվետվության ձևը և լրացման կարգը սահմանում է Պետական ​​աուդիտի ծառայությունը:
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 1921. Անցումային շրջանում ԿԸՀ-ին  կուսակցությունների նվիրատուների էլեկտրոնային տվյալների բազայի պատշաճ հասանելիության և ստուգման հնարավորությամբ ապահովելու հետ կապված գործող պարտավորությունը 
Կուսակցությունների նվիրատուների մասին տեղեկությունները ճշտելու նպատակով Պետական ​​աուդիտի ծառայությունը մինչև 2023 թվականի սեպտեմբերի 1-ը ԿԸՀ-ին կապահովի նվիրատուների էլեկտրոնային տվյալների բազայի պատշաճ հասանելիության և ստուգման հնարավորությամբ։  
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 193. Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորություն ձեռք բերելու 30-րդ օրվանից մինչև 2024 թվականի հոկտեմբերի 26-ի Վրաստանի խորհրդարանի ընտրություններում ընտրված խորհրդարանի կողմից ամբողջական լիազորության   ձեռքբերումը ընտրություններին մասնակցող կուսակցության կողմից նախընտրական գովազդի տեղադրման համար ծախսվելիք գումարի օգտագործման լրացուցիչ կարգը
Ընտրություններին մասնակցող կուսակցության կողմից նախընտրական գովազդ տեղադրելու համար ծախսված գումարի առնվազն 10%-ը պետք է օգտագործվի նախընտրական գովազդ տեղադրելու համար առնվազն 7 հեռարձակողներում, որոնք ազգային հեռարձակող չեն։ 
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 194. Մինչև Վրաստանի խորհրդարանի 2024 թվականի հոկտեմբերի 26-ի ընտրություններում ընտրված խորհրդարանի կողմից ամբողջական լիազորություններ ձեռք բերելու օրը քաղաքական/նախընտրական գովազդը օրենքով սահմանված պահանջների խախտմամբ տեղադրելիս պատասխանատվությունը կարգավորող ժամանակավոր կարգը 
1. Նախընտրական քարոզչության, քաղաքական/նախընտրական գովազդի տեղադրման հետ կապված սույն օրենքով սահմանված պահանջների խախտումը, բացառությամբ սույն հոդվածի 2-րդ, 3-րդ և 4-րդ կետերով նախատեսված դեպքերի, հանգեցնում է համապատասխան ընտրական սուբյեկտի տուգանման ոչ ավելի, քան գովազդի տեղադրման պահին սահմանված սակագնի չափով, իսկ սույն օրենքի 185-րդ հոդվածի 19-րդ կետով կամ 186-րդ հոդվածի 18-րդ կետով սահմանված պահանջը խախտելը կհանգեցնի համապատասխան ընտրական սուբյեկտի տուգանման ոչ ավելի, քան գովազդի տեղադրման պահին սահմանված սակագնի կրկնապատիկի չափով։ Եթե ​​տուգանումը պայմանավորված է անվճար գովազդի տեղադրմամբ,  տուգանքի չափը հաշվարկվում է վճարովի գովազդ տեղադրելու համար համապատասխան հեռարձակողի կողմից սահմանված սակագնի կրկնակիից ոչ ավել չափով։
2. Սույն օրենքի 185-րդ հոդվածի 20-րդ կամ 21-րդ կետով կամ 186-րդ հոդվածի 19-րդ կամ 20-րդ կետով սահմանված պահանջների խախտումը կհանգեցնի  համապատասխան հեռարձակողի տուգանման ոչ ավելի, քան գովազդի տեղադրման պահին սահմանված սակագնի կրկնապատիկի չափով։  Եթե ​​տուգանումը պայմանավորված է անվճար գովազդի տեղադրմամբ, տուգանքի չափը հաշվարկվում է համապատասխան հեռարձակողի կողմից վճարովի գովազդ տեղադրելու համար սահմանված սակագնի կրկնակիից ոչ ավել չափով։ Սույն օրենքի 50-րդ հոդվածի առաջին կետի «բ»–«դ» ենթակետերով կամ 11 կետով սահմանված պահանջը խախտելը կամ հեռարձակողի կողմից 185-րդ կամ 186-րդ հոդվածներով սահմանված այլ պարտավորությունները չկատարելը կհանգեցնի համապատասխան հեռարձակողի տուգանման՝ 5000 լարիի չափով։
3. Սույն օրենքի 185-րդ հոդվածի 18-րդ կետով կամ 186-րդ հոդվածի 17-րդ կետով նախատեսված ավտոմատացված հեռախոսազանգեր կատարելը և կարճ տեքստային հաղորդագրություններ ուղարկելը հանգեցնում է համապատասխան ընտրական սուբյեկտի և ֆիքսված կամ բջջային կապի ցանցի օպերատորի տուգանման ոչ ավելի, քան համապատասխան ծառայության համար վճարված վճարի կրկնակի չափով։ 
4. Սույն օրենքի 50-րդ հոդվածի 2-րդ կետով սահմանված պահանջները խախտելը հանգեցնում է տպագիր լրատվամիջոցի տուգանման՝ 1500 լարիի չափով:
5. (Հանվել է՝  03.09.2020 թ., № 7097)։
6. Սույն հոդվածի 2-րդ–4-րդ կետերով նախատեսված վարչական իրավախախտումների վերաբերյալ արձանագրությունները կազմում է Վրաստանի հաղորդակցությունների ազգային հանձնաժողովը,  բացառությամբ այն դեպքի, երբ համապատասխան արձանագրության կազմումը հանգեցնում է ընտրական սուբյեկտի պատասխանատվության:
7. Սույն հոդվածի առաջին և 3-րդ կետերով (ընտրական սուբյեկտի տուգանման դեպքում) նախատեսված վարչական իրավախախտումների վերաբերյալ արձանագրությունները կազմում է ԿԸՀ նախագահը Վրաստանի հաղորդակցությունների ազգային հանձնաժողովի հիմնավորված դիմումի և տրամադրված նյութերի հիման վրա։
8. (Հանվել է՝ 03.09.2020 թ., № 7097)։
9. Սույն հոդվածի 6-րդ կետով նախատեսված իրավազոր մարմինը նույն կետով նախատեսված իրավախախտման վերաբերյալ արձանագրություն կազմելու հարցը քննարկում է և որոշում է կայացնում հանրային նիստի ժամանակ, իրավախախտումը բացահայտելուց հետո, 2-օրյա ժամկետում՝ իր կողմից սահմանված կարգով։ Բացի այդ, նիստին իրավախախտի չներկայանալը չի ​​խանգարում որոշումների կայացմանը։ Սույն հոդվածի 2-րդ մասով նախատեսված իրավազոր մարմնի կողմից որոշում կայացնելուց հետո նրա իսկ կողմից սահմանված իրավազոր անձը սույն կետով նախատեսված ժամկետում կազմում է իրավախախտման վերաբերյալ արձանագրություն՝ Վրաստանի վարչական իրավախախտումների վերաբերյալ օրենսգրքի 240-րդ հոդվածի 22 մասի համաձայն։ Դատարանի կողմից իրավախախտման փաստը որոշելու/համապատասխան որոշում կայացնելու ժամկետը չպետք է գերազանցի  դատարան արձանագրությունը ներկայացնելուց հետո 2 օրը։
10. Սույն հոդվածի 7-րդ կետով նախատեսված իրավազոր մարմինը   նույն կետով նախատեսված իրավախախտման վերաբերյալ արձանագրություն կազմելու մասին որոշում է կայացնում համապատասխան հիմնավորված դիմումը ստանալուց հետո՝ 2-օրյա ժամկետում, իսկ դատարանի կողմից իրավախախտման փաստը որոշելու/համապատասխան որոշում կայացնելու ժամկետը չպետք է գերազանցի արձանագրությունը դատարան ներկայացնելուց հետո 2 օրը։ 
11. Սույն հոդվածով նախատեսված վարչական իրավախախտումներ կատարելիս վարույթն իրականացվում է Վրաստանի վարչական իրավախախտումների վերաբերյալ օրենսգրքի համաձայն, եթե այլ բան նախատեսված չէ սույն օրենքով:
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 04․09․2020 թ.

Հոդված 195. Մինչև Վրաստանի խորհրդարանի համամասնական ընտրակարգով ընտրություններ անցկացնելը Վրաստանի նախագահի արտահերթ ընտրություններ նշանակելու դեպքում Ընտրական կոլեգիայի կազմում քաղաքական կուսակցությունների քվոտաների սահմանման լրացուցիչ կարգը
Մինչ Վրաստանի խորհրդարանի համամասնական ընտրակարգով անցկացվելիք ընտրությունների անցկացումը  Վրաստանի նախագահի  արտահերթ ընտրություններ նշանակելու դեպքում Ընտրական կոլեգիայի կազմում այն քաղաքական կուսակցությունների քվոտաների սահմանման լրացուցիչ կարգը, որոնք մունիցիպալիտետի ներկայացուցչական մարմնի՝ սակրեբուլոյի համամասնական ընտրակարգով կայանալիք ընտրություններում մանդատները ձեռք են բերել ընտրական դաշինքների կազմում լինելով, սահմանվում է ԿԸՀ որոշումով։  
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.

Հոդված 196. Մինչև Վրաստանի խորհրդարանի համամասնական ընտրակարգով կայանալիք ընտրությունները Վրաստանի խորհրդարանի ընտրությունների անցկացման համար կիրառվելիք որոշ կանոններ և ժամկետներ  
1. Մինչև Վրաստանի խորհրդարանի համամասնական ընտրակարգով անցկացվելիք ընտրությունները Վրաստանի խորհրդարանի ընտրությունների անցկացման համար կիրառվում են սույն օրենքով սահմանված կանոններն ու ժամկետները, եթե այլ բան սահմանված չէ սույն հոդվածով:
2. Վրաստանի խորհրդարանի հաջորդ ընտրություններում ընտրված խորհրդարանը կազմված կլինի համամասնական ընտրակարգով ընտրված խորհրդարանի 120 անդամից և մեծամասնական ընտրակարգով ընտրված խորհրդարանի 30 անդամից։
3. Համամասնական ընտրակարգով անցկացված ընտրությունների արդյունքում Վրաստանի խորհրդարանի անդամների մանդատները կբաշխվեն այն քաղաքական կուսակցություններին, որոնք կստանան ընտրություններին մասնակցող ընտրողների իրական ձայների առնվազն 1 տոկոսը, և այն քաղաքական կուսակցությունների ընտրական դաշինքներին, որոնց ստացած իրական ձայների տոկոսային ցուցանիշը կկազմի  առնվազն   1 տոկոսի և ընտրական դաշինքի մեջ ներառված  քաղաքական կուսակցությունների  քանակի  արտադրյալը։ 
4. Քաղաքական կուսակցության կամ ընտրական դաշինքի ստացած մանդատների թիվը որոշելու համար նրա ստացած իրական ձայների թիվը բազմապատկվում է 120-ով և բաժանվում է բոլոր այն քաղաքական կուսակցությունների և ընտրական դաշինքների ստացած իրական ձայների գումարի վրա, որոնք հաղթահարել են սույն հոդվածի 3-րդ մասով սահմանված համապատասխան ընտրական շեմը։ Ստացված թվի ամբողջ մասը քաղաքական կուսակցության կամ ընտրական դաշինքի ստացած մանդատների թիվն է։ Եթե ​​քաղաքական կուսակցությունների և ընտրական դաշինքների ստացած մանդատների քանակությունների գումարը 120-ից պակաս լինի, չբաշխված մանդատները հերթականությամբ կստանան ամենամեծ մնացորդ ունեցող քաղաքական կուսակցություններն ու ընտրական դաշինքները։
5. Քաղաքական կուսակցության կամ ընտրական դաշինքի կողմից համամասնական և մեծամասնական ընտրակարգով ընդհանուր ստացած մանդատների տոկոսային բաժինը մանդատների ընդհանուր թվի մեջ չպետք է գերազանցի քաղաքական  կուսակցությունների և ընտրական դաշինքների կողմից համամասնական ընտրակարգով ստացած իրական ձայների ընդհանուր քանակի մեջ այս նույն կուսակցության կամ ընտրական դաշինքի կողմից համամասնական ընտրակարգով ստացած իրական ձայների տոկոսային բաժնի  և այս բաժնի մեկ քառորդի գումարը։ Եթե քաղաքական կուսակցության կամ ընտրական դաշինքի կողմից համամասնական և մեծամասնական ընտրակարգերով ընդհանուր ստացած մանդատների   տոկոսային   բաժինը  մանդատների ընդհանուր քանակի մեջ գերազանցում է  քաղաքական  կուսակցությունների և ընտրական դաշինքների կողմից համամասնական ընտրակարգով ստացված իրական ձայների    տոկոսային բաժնի և այս բաժնի մեկ քառորդի գումարը,          քաղաքական կուսակցության կամ ընտրական դաշինքի  ընտրություններին առաջադրված ցուցակից կհանվեն համամասնական համապատասխան մանդատները և դրանք սույն հոդվածի 6-րդ կետով սահմանված կարգով հերթականությամբ կբաշխվեն այն այլ լավագույն արդյունք ունեցող  քաղաքական կուսակցությունների և ընտրական դաշինքների կողմից ներկայացված ընտրական ցուցակներին, որոնք հաղթահարել են համապատասխան ընտրական շեմը։  
6. Հանված մանդատները բաշխելու համար հանված  մանդատը ստանալու իրավունք ունեցող քաղաքական կուսակցության կամ ընտրական դաշինքի կողմից ստացած իրական ձայների թիվը բազմապատկվում է հանված  մանդատների թվով և բաժանվում է հանված մանդատները ստանալու իրավունք ունեցող քաղաքական կուսակցությունների և ընտրական դաշինքների ստացած իրական ձայների գումարի վրա։  Ստացված թվի ամբողջ մասը քաղաքական կուսակցության կամ ընտրական դաշինքի ստացած մանդատների թիվն է։ Եթե ​​համապատասխան կուսակցությունների և ընտրական դաշինքների ստացած մանդատների քանակությունների գումարը պակաս է հանված մանդատների թվից,  չբաշխված մանդատները կստանան ավելի լավ արդյունք ունեցող համապատասխան քաղաքական կուսակցությունները և ընտրական դաշինքները։
 7. Վրաստանի խորհրդարանի ընտրությունների համար ստեղծվում են 30 միամանդատ մեծամասնական ընտրատարածքներ՝ Սահմանադրական օրենքի ընդունման պահին գործող վարչական սահմաններին համապատասխան.
ա) Թբիլիսիի մունիցիպալիտետի  Մթածմինդայի և Կրծանիսիի շրջաններ, Վակեի շրջան, Սաբուրթալոյի շրջան, Իսանիի շրջան, Սամգորիի շրջան, Դիդուբեի և Չուղուրեթիի շրջաններ, Գլդանիի շրջան, Նաձալադևիի շրջան, 
բ) Թելավիի, Ախմետայի, Ղվարելիի և Լագոդեխիի մունիցիպալիտետներ, Գուրջաանիի, Սագարեջոյի, Դեդոփլիսծղարոյի և Սիղնաղիի մունիցիպալիտետներ, Ռուսթավիի մունիցիպալիտետ և Գարդաբանիի մունիցիպալիտետի Նորիոյի, Մարտղոփիի, Ախալսոփելիի, Սարթիճալայի, Գամարջվեբայի, Ախալի Սամգորիի, Լեմշվենիերիի, Թելեթիի, Կումիսիի և Կրծանիսիի վարչական միավորներ, Մառնեուլիի և Գարդաբանիի (բացի Նորիոյի, Մարտղոփիի, Ախալսոփելիի, Սարթիճալայի, Գամարջվեբայի, Ախալի Սամգորիի, Լեմշվենիերիի, Թելեթիի, Կումիսիի և Կրծանիսիի վարչական  միավորներից) մունցիպալիտետներ, Բոլնիսիի, Դմանիսի, Թեթրի ծղարոյի և Ծալկայի մունիցիպալիտետներ, Մցխեթայի, Դուշեթիի, Թիանեթիի և Ղազբեգիի մունիցիպալիտետներ, Կասպիի և Գորիի (բացի Վարիանիի, Նիքոզիի, Տիրձնիսիի, Սկրայի և Շինդիսիի վարչական միավորներից) մունիցիպալիտետներ, Խաշուրիի և Քարելիի մունիցիպալիտետներ և Գորիի մունիցիպալիտետի Վարիանիի, Նիքոզիի, Տիրձնիսիի, Սկրայի և Շինդիսիի վարչական միավորներ, Ախալցիխեի,  Բորժոմիի, Ադիգենիի և Ասպինձայի մունիցիպալիտետներ, Ախալքալաքիի և Նինոծմինդայի մունիցիպալիտետներ, Քութաիսիի մունիցիպալիտետ,  Սաչխերեի, Ճիաթուրիայի և Խարագաուլիի մունիցիպալիտետներ, Տղիբուլիի,  Թերջոլայի, Զեստափոնիի և Բաղդաթիի մունիցիպալիտետներ, Սամտրեդիայի, Ծղալտուբոյի, Վանիի և Խոնիի մունիցիպալիտետներ, Զուգդիդիի մունիցիպալիտետ, Փոթիի, Խոբիի և Սենակիի մունիցիպալիտետներ, Ծալենջիխայի, Չխորոծղուի, Մարտվիլիի և Աբաշայի մունիցիպալիտետներ, Օզուրգեթիի, Լանչխութիի և Չոխատաուրիի մունիցիպալիտետներ, Բաթումիի մունիցիպալիտետ, Քոբուլեթիի մունիցիպալիտետ և Խելվաչաուրիի մունիցիպալիտետի Մախինջաուրի վարչական միավոր, Խելվաչաուրիի (բացի Մախինջաուրիի վարչական միավորից), Քեդայի, Շուախևիի և Խուլոյի մունիցիպալիտետներ, Ամբրոլաուրիի, Օնիի, Ցագերիի, Լենտեխիի և Մեստիայի մունիցիպալիտետներ։
8. Վրաստանի խորհրդարանի հաջորդ ընտրություններին մասնակցելու իրավունք ունի օրենքով սահմանված կարգով գրանցված քաղաքական կուսակցությունը, որի աջակցությունը սույն օրենքով սահմանված կարգով հաստատվում է առնվազն 5 000 ընտրողների ստորագրությամբ։
9. Վրաստանի խորհրդարանի հաջորդ ընտրություններին մասնակցելու առնվազն 5 000 ընտրողի աջակցությունը հաստատելու պարտավորությունից ազատվում են  բոլոր որակավորված քաղաքական կուսակցությունները (որոնք ֆինանսավորում են ստանում  Վրաստանի պետական ​​բյուջեից), բոլոր այն քաղաքական կուսակցությունները, որոնք վերջին ընտրություններին անկախ կամ ընտրական դաշինքի կազմում մասնակցել են  խորհրդարանի կամ մունիցիպալիտետի մարմնի վերջին ընտրություններին, եթե այդ կուսակցությունը կամ համապատասխան ընտրական դաշինքը ընտրություններից որևէ մեկում  համամասնական ընտրակարգով  առնվազն 15 000 ձայն է ստացել, նաև բոլոր այն քաղաքական կուսակցությունները, որոնց կողմից առաջադրված կամ որի անդամ թեկնածուն Վրաստանի 2018 թվականի նախագահական ընտրությունների առաջին փուլում ստացել է  առնվազն 15 000 ձայն։ 
10. Վրաստանի խորհրդարանի հաջորդ ընտրություններին ինքնուրույն մասնակցող յուրաքանչյուր կուսակցություն և ընտրական դաշինք իրավունք ունի ներկայացնելու մեկական կուսակցական ցուցակ։ Ներկայացված կուսակցական ցուցակում խորհրդարանի անդամության թեկնածուների թիվը չպետք է լինի 120-ից պակաս և 200-ից ավելի։ Ընտրական դաշինքի ներկայացրած կուսակցական ցուցակում խորհրդարանի անդամության յուրաքանչյուր թեկնածու պետք է նշի իրեն ներկայացնող քաղաքական կուսակցության անվանումը և (կամ) նրա կրճատ անվանումը։
11. Սույն օրենքի 23-րդ հոդվածի 2-րդ կետով սահմանված ընտրական տեղամասերի ստեղծման, 110-րդ հոդվածի 4-րդ կետով սահմանված մեծամասնական ընտրատարածքների համարների որոշման և 1102 հոդվածով սահմանված ԿԸՀ կարգադրության ընդունման ժամկետն է Վրաստանի խորհրդարանի հաջորդ հերթական ընտրությունների տարվա ոչ ուշ, քան օգոստոսի 1-ը, իսկ խորհրդարանի արտահերթ ընտրությունների դեպքում՝ այս ընտրությունների նշանակման օրվանից, ոչ ուշ, քան 5-րդ օրը։ 
12. Վրաստանի խորհրդարանի հաջորդ ընտրություններից մինչև 2024 թվականի հոկտեմբերին կայանալիք Վրաստանի խորհրդարանի ընտրություններն ընկած ժամանակաշրջանում  խորհրդարանի միջանկյալ ընտրությունները և արտահերթ ընտրություններն անցկացվում են սույն հոդվածի 7-րդ կետի համաձայն որոշված ​​վարչական միավորներում։ Այս ժամանակամիջոցում նշված ընտրատարածքների սահմանները մնում են անփոփոխ՝ չնայած մունիցիպալիտետների վարչական սահմանների և տեղական մեծամասնական ընտրատարածքների սահմանների հնարավոր փոփոխություններին։
13. ԿԸՀ-ն ընտրատարածքային և տեղամասային ընտրական հանձնաժողովներից ստացված արձանագրությունների և դատարանների որոշումների հիման վրա ընտրությունների օրվանից հետո, ոչ ուշ, քան 19 օրում իր նիստում ամփոփում է  Վրաստանի խորհրդարանի համամասնական ընտրակարգով անցկացված ընտրությունների արդյունքները, անհրաժեշտության դեպքում, կարգադրությամբ նշանակում է ընտրությունների երկրորդ փուլ, որն անցկացվում է ընտրություններից հետո երրորդ շաբաթ օրը, և կազմում է ընտրությունների առաջին փուլի արդյունքների ամփոփիչ արձանագրություն, եթե ընտրությունների երկրորդ փուլ նշանակվի, իսկ եթե ընտրությունների երկրորդ փուլ չնշանակվի՝ Վրաստանի խորհրդարանի ընտրությունների վերջնական արդյունքների ամփոփիչ արձանագրություն։  Եթե ​​նշանակվի ընտրությունների երկրորդ փուլ, ապա ԿԸՀ-ն երկրորդ փուլի քվեարկության օրվանից հետո ոչ ուշ, քան 19 օրում կազմում է  Վրաստանի խորհրդարանի ընտրությունների վերջնական արդյունքների ամփոփիչ արձանագրություն։ 
14. Վրաստանի խորհրդարանի համամասնական ընտրակարգով անցկացված ընտրությունների արդյունքների ամփոփիչ արձանագրության մեջ պետք է նշվի․ համամասնական ընտրակարգով անցկացված ընտրությունների մասնակիցների թիվը և անվավեր քվեաթերթիկների թիվը, յուրաքանչյուր ընտրական սուբյեկտի ստացած ձայների ընդհանուր թիվը, յուրաքանչյուր ընտրական սուբյեկտի ստացած ձայների տոկոսը, այն ընտրատարածքների և տեղամասերի համարները, որոնցում ընտրություններն անվավեր են ճանաչվել, ինչպես նաև դրանցում ընտրողների թիվը և ընտրություններն անվավեր ճանաչելու պատճառները։
15. Վրաստանի խորհրդարանի մեծամասնական ընտրակարգով անցկացված ընտրությունների առաջին փուլի արդյունքների ամփոփիչ արձանագրությունում պետք է նշվի.
ա) Վրաստանում ընտրողների ընդհանուր թիվը, այն ընտրատարածքների և տեղամասերի համարները, որտեղ ընտրություններն անվավեր են ճանաչվել, ինչպես նաև դրանցում ընտրողների թիվը և ընտրություններն անվավեր ճանաչելու պատճառները, կրկնական քվեարկության անցկացման ամսաթիվը՝ եթե նախատեսվում է կրկնական քվեարկություն, ինչպես նաև այն ընտրատարածքների և տեղամասերի համարները, որոնցում նշանակվել է կրկնական քվեարկություն,  այն ընտրատարածքները, որոնցում նշանակվել են վերաքվեարկություն և վերաքվեարկության ամսաթիվը։
բ) ըստ յուրաքանչյուր մեծամասնական ընտրատարածքի՝ ընտրողների ընդհանուր թիվը. ընտրություններին մասնակիցների թիվը և անվավեր քվեաթերթիկների թիվը, եթե ​​կրկնական քվեարկություն կամ ընտրությունների երկրորդ փուլ չի նշանակվել՝  Վրաստանի խորհրդարանի ընտրված անդամի անունը, նրա ստացած ձայների քանակը և տոկոսը, ընտրությունների երկրորդ փուլի անցկացման ամսաթիվը՝ եթե նշանակվել է երկրորդ փուլ, ինչպես նաև երկրորդ փուլ անցած թեկնածուների անունները և նրանց ստացած ձայների թվերն ու տոկոսները.
16. Վրաստանի խորհրդարանի ընտրությունների վերջնական արդյունքների ամփոփիչ արձանագրությունում պետք է նշվի՝ Վրաստանում ընտրողների ընդհանուր թիվը և յուրաքանչյուր մեծամասնական ընտրատարածքում ընտրողների ընդհանուր թիվը, այն ընտրատարածքների և տեղամասերի թիվը, որտեղ ընտրություններն անվավեր են ճանաչվել և կրկնական քվեարկություն չի անցկացվել, ինչպես նաև դրանցում ընտրողների թիվը, այն ընտրատարածքների համարները, որոնցում նշանակվել են վերաքվեարկություն և վերաքվեարկության ամսաթիվը, համամասնական ընտրակարգով անցկացված ընտրությունների մասնակիցների թիվը, յուրաքանչյուր ընտրական սուբյեկտի ստացած ձայների քանակը, ստացած ձայների տոկոսը և ստացած մանդատների քանակը, ըստ առաջադրող սուբյեկտների դասավորված Վրաստանի խորհրդարանի ընտրված անդամների ցուցակը, որում նշված է նրանց կուսակցական պատկանելությունը և մեծամասնական ընտրատարածքը (եթե նրանք ընտրվել են այդպիսի տարածքներում):
17. Մինչև 2024 թվականը Վրաստանի խորհրդարանի մեկ կամ մի քանի արտահերթ ընտրությունների անցկացման դեպքում  համապատասխան ընտրություններն անցկացվում են և խորհրդարանը ձևավորվում է սույն հոդվածով սահմանված կարգով։ 2024 թվականին Վրաստանի խորհրդարանի արտահերթ ընտրություններ չեն անցկացվի։ Մինչև 2024 թվականը Վրաստանի խորհրդարանի մեկ կամ մի քանի անգամ արտահերթ ընտրությունների անցկացման դեպքում, վերջին արտահերթ ընտրություններից հետո հաջորդ հերթական ընտրությունները կանցկացվեն 2024 թվականի հոկտեմբերի 26-ին, իսկ վերջին արտահերթ ընտրություններում ընտրված խորհրդարանի լիազորությունը կդադարի նորընտիր խորհրդարանի կողմից խորհրդարանի անդամների երկու երրորդի լիազորությունը ճանաչելու պահից։  
18. Վրաստանի խորհրդարանի հաջորդ ընտրություններում ընտրված խորհրդարանի լիազորության մասին ծանուցման օրվանից մինչև Վրաստանի խորհրդարանի հաջորդ համամասնական ընտրակարգով անցկացվելիք ընտրությունների նշանակման օրը, խորհրդարանի արտահերթ  ընտրություններն անցկացվեն մինչև խորհրդարանի 2020 թվականի ընտրությունների արդյունքում ընտրված խորհրդարանի լիազորության ճանաչումը գործող այս օրենքի խմբագրությամբ։  
19. (Հանվել է՝ 28.06.2010 թ., №703):
Վրաստանի 2020 թվականի հուլիսի 2-ի №6723 օրգանական օրենք – կայք, 07.03.2020թ.
Վրաստանի 2020 թվականի սեպտեմբերի 3-ի №7097 օրգանական օրենք – կայք, 04․09․2020 թ.
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 1961. Մինչև 2021 թվականի մունիցիպալիտետի մարմինների ընտրությունները ԿԸՀ-ում առաջացած թափուր պաշտոնում անձին ընտրելու/նշանակելու ժամանակավոր կարգը
1. Եթե կուսակցությունն ինքնուրույն կամ  ընտրական դաշինքի կազմում մասնակցել է Վրաստանի խորհրդարանի վերջին ընտրություններին, և նշված կուսակցությունը կամ ընտրական դաշինքը ստացել է ընտրողների իրական ձայների 1 տոկոսից ավելին, կուսակցությունն իրավունք ունի նշանակել ԿԸՀ 1 անդամ։
2. Եթե սույն հոդվածի առաջին կետով նախատեսված կուսակցությունների թիվը 9-ից ավելի է, ապա ԿԸՀ անդամ նշանակելիս առաջնահերթությունը տրվում է այն կուսակցությանը, որն ունի ավելի շատ բյուջետային ֆինանսավորում ստանալու իրավունք:
3. ԿԸՀ անդամ նշանակելիս՝ հավասարաչափ բյուջետային ֆինանսավորման առկայության դեպքում նախապատվությունը տրվում է ավելի վաղ գրանցում անցած կուսակցությանը:
4. Եթե սույն հոդվածի առաջին կետով նախատեսված կուսակցական ցուցակով ընտրված Վրաստանի խորհրդարանի բոլոր անդամները, որոնք Վրաստանի խորհրդարանի պատգամավորի լիազորություն են իրականացնում Վրաստանի խորհրդարանի կանոնակարգի 224-րդ հոդվածի 10-րդ կետի համաձայն, 2021 թվականի ապրիլի 19-ի դրությամբ  լքել են կուսակցությունը և բոլորը միասին դարձել են մեկ այլ կուսակցության անդամ, ԿԸՀ 1 անդամ նշանակելու իրավունքը փոխանցվում է այս կուսակցությանը։
5. Սույն հոդվածի իմաստով ընտրական դաշինքում ընդգրկված կուսակցությունների բյուջետային ֆինանսավորման չափ է համարվում 2021 թվականի հունվարի 1-ի դրությամբ առկա ֆինանսավորումը։
6. ԿԸՀ անդամի թափուր պաշտոնի առաջացման դեպքում, այն առաջանալուց ոչ ուշ, քան 2 օր հետո Վրաստանի նախագահը մրցույթի անցկացման մասին հրամանագիր է հրապարակում։  Մրցութային փաստաթղթերի ներկայացման վերջնաժամկետը մրցույթի հայտարարումից ոչ ուշ, քան 5 օրն է: Թափուր պաշտոնի համար թեկնածուները կընտրվեն և կներկայացվեն Վրաստանի խորհրդարան՝ սույն հոդվածով և սույն օրենքի այլ համապատասխան նորմերով սահմանված կարգով։
7. Թեկնածությունների ներկայացման  ժամկետը լրանալուց հետո 1 օրում հրապարակվում է  ԿԸՀ անդամության թեկնածուների ցուցակը՝ նրանց կենսագրությունների հետ միասին։ Մրցութային հանձնաժողովը իրավազոր է թեկնածուների հետ հարցազրույց անցկացնել։
8. Թեկնածուների ներկայացման վերջնաժամկետը լրանալուց ոչ ուշ, քան 2 օր հետո, մրցութային հանձնաժողովը Վրաստանի նախագահին է ներկայացնում յուրաքանչյուր թափուր պաշտոնի համար ոչ պակաս, քան 2 և ոչ ավելի, քան 3 թեկնածու։ Մրցույթին մասնակցող բոլոր թեկնածուների քվեարկության արդյունքները և թեկնածուին աջակցելու կամ նրան աջակցելը մերժելու մասին մրցութային հանձնաժողովի անդամների դրդապատճառներն արտացոլվում են մրցութային հանձնաժողովի նիստի արձանագրության մեջ, որը հրապարակային է։ Թեկնածուների ընտրությունից ոչ ուշ, քան 3 օր հետո Վրաստանի նախագահը որոշում է կայացնում ԿԸՀ անդամության թեկնածուներին ընտրելու կամ նրանց ընտրելը մերժելու մասին։  Թեկնածուների ընտրելու դեպքում Վրաստանի նախագահը Վրաստանի խորհրդարանին կներկայացնի ԿԸՀ անդամի 1 թափուր պաշտոնի համար 2 թեկնածու։ Եթե ​​Վրաստանի նախագահը չի կարողանա ընտրել թեկնածուներին, նա նոր մրցույթ   կհայտարարի։
9. Վրաստանի նախագահի կողմից ԿԸՀ անդամության թեկնածուներին Վրաստանի խորհրդարանին ներկայացնելուց հետո, Վրաստանի խորհրդարանն ընտրում է ԿԸՀ անդամին՝ Վրաստանի խորհրդարանի կանոնակարգին համապատասխան։ 
10. ԿԸՀ անդամի թափուր պաշտոնում ընտրվելու համար նույն թեկնածությունը կարող է ներկայացվել միայն երկու անգամ։
11. ԿԸՀ նախագահի թափուր պաշտոն  առաջանալու դեպքում ԿԸՀ  նախագահի թեկնածուներն ընտրվում և Վրաստանի խորհրդարան են ներկայացվում սույն հոդվածի 6-րդ–9-րդ կետերով նախատեսված ԿԸՀ անդամության թեկնածուներ  ընտրելու և Վրաստանի խորհրդարան  ներկայացնելու համար սահմանված կարգով։  
12. Եթե սույն հոդվածով սահմանված ԿԸՀ անդամը,  ԿԸՀ նախագահն ընտրվել է Վրաստանի խորհրդարանի ամբողջական կազմի ոչ պակաս, քան երկու երրորդի մեծամասնությամբ, նրա լիազորության ժամկետը 5 տարի է, իսկ այլ դեպքերում՝ 6 ամիս։
13. Սույն հոդվածի 1-ին–5-րդ կետերի համաձայն՝ ԿԸՀ անդամներ նշանակելու իրավունք ունեցող կուսակցություններն այս իրավունքն ունեն մինչև Վրաստանի հաջորդ գումարման խորհրդարանի առաջին հավաքի օրը։
14. Ընտրատարածքային և տեղամասային ընտրական հանձնաժողովների անդամներին սույն հոդվածով   սահմանված ժամկետներում և սահմանված կարգով նշանակում են սույն օրենքով նախատեսված ԿԸՀ անդամ նշանակելու իրավունք ունեցող  կուսակցությունները։ 
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 1962. Սույն հոդվածն ուժի մեջ մտնելուց հետո իրավազոր կուսակցությունների կողմից նշանակված ԿԸՀ անդամների լիազորության ժամկետը սկսվելը և մինչև սույն հոդվածն ուժի մեջ մտնելը իրավազոր կուսակցությունների կողմից նշանակված ԿԸՀ անդամների լիազորության վաղաժամկետ դադարեցումը 
Սույն հոդվածն ուժի մեջ մտնելուց հետո սկսվում է իրավազոր կուսակցությունների կողմից նշանակված ԿԸՀ անդամների լիազորության ժամկետը,  և մինչև սույն հոդվածն ուժի մեջ մտնելը իրավազոր կուսակցությունների կողմից նշանակված ԿԸՀ անդամների լիազորությունը վաղաժամկետ դադարում է սույն հոդվածի  ուժի մեջ մտնելուց հետո  մինչև 2021 թվականի մունիցիպալիտետի մարմինների ընտրությունների նշանակումը ԿԸՀ-ում առաջացած նոր թափուր պաշտոններին Վրաստանի խորհրդարանի կողմից համապատասխան անձանց ընտրելու մասին Վրաստանի խորհրդարանի որոշումներն ուժի մեջ մտնելուն պես, սակայն ոչ ուշ, քան մինչև 2021 թվականի օգոստոսի 1-ը։  
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 1963. Ընտրական վարչակազմի պաշտոնատար անձի վկայականը ներկայացնելուց ազատելու ժամանակավոր կարգը
2021 թվականի հոկտեմբերին կայանալիք մունիցիպալիտետի մարմինների ընտրությունների համար իրավազոր կուսակցությունների կողմից նշանակված ընտրատարածքային ընտրական հանձնաժողովների անդամներից չի պահանջվում ընտրական վարչության պաշտոնատար անձի հավաստագրի ներկայացում։  
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 1964. Մինչև Վրաստանի խորհրդարանի 2024 թվականին ընտրությունների նշանակումը ընտրական վարչակազմի պաշտոնատար անձի հավաստագիր ներկայացնելուց ազատելու ժամանակավոր կարգը
Մինչև Վրաստանի խորհրդարանի 2024 թվականի ընտրությունները նշանակելը իրավազոր  կուսակցությունների կողմից նշանակված ընտրատարածքային ընտրական հանձնաժողովների անդամներից չի պահանջվում ընտրական վարչության պաշտոնատար անձի հավաստագրի ներկայացում։  
Վրաստանի 2022 թվականի փետրվարի 17-ի №1397 օրգանական օրենք – կայք, 18․02․2022 թ.

Հոդված 1965. Մինչև Վրաստանի խորհրդարանի 2024 թվականին ընտրությունների նշանակումը  տեղամասային ընտրական հանձնաժողովի անդամի/ղեկավար անձի տեղամասային ընտրական հանձնաժողովի անդամի հավաստագիր/տեղամասային ընտրական հանձնաժողովի ղեկավար անձի հավաստագիր ներկայացնելու պարտավորությունից ազատելու ժամանակավոր կարգը 
Մինչև 2024 թվականին Վրաստանի խորհրդարանի ընտրությունները տեղամասային ընտրական հանձնաժողովի անդամից/նախագահից չի պահանջվում ներկայացնել տեղամասային ընտրական հանձնաժողովի անդամի հավաստագիր/տեղամասային ընտրական հանձնաժողովի ղեկավարի հավաստագիր։
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.

Հոդված 197. Մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից լրիվ լիազորություն ձեռք բերելը կուսակցությունների գրանցման/գրանցման չեղարկման ժամանակավոր կարգը
1. Վրաստանի խորհրդարանի ընտրություններին մասնակցելու իրավունք ստանալու համար կուսակցությունն իր ղեկավարի (անձանց) կողմից ստորագրված համապատասխան դիմումով դիմում է ԿԸՀ նախագահին.
ա) Վրաստանի խորհրդարանի ընտրությունները նշանակվելուց հետո, ոչ ուշ, քան ընտրությունների օրվանից  57 օր առաջ, եթե ընտրությունների նշանակման պահին նա ունի իր առաջադրմամբ ընտրված խորհրդարանի անդամ,
բ) խորհրդարանի ընտրությունների տարվա հունվարի 1-ից հուլիսի 15-ը, եթե նա չի բավարարում սույն կետի «ա» ենթակետով սահմանված պայմանը։
2. Դիմումին պետք է կցվի մինչև ԿԸՀ դիմում ներկայացնելը Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից վերջին 10 օրվա ժամկետում տրված քաղվածք Քաղաքացիների քաղաքական միավորումների (կուսակցությունների) ռեեստրից՝ նշելով կուսակցությունը ղեկավարելու/ներկայացնելու իրավազորություն ունեցող անձին (անձանց),  Վրաստանի խորհրդարանում ներկայացուցիչ ունենալը հաստատող փաստաթուղթ (նման ներկայացուցիչ ունենալու դեպքում)։ Կուսակցության գրանցման պահին Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից տրված քաղվածքի տվյալները վերստուգելու/հաստատելու նպատակով այս Գործակալությունը ԿԸՀ-ին ապահովում է էլեկտրոնային տվյալների բազաների հասանելիությամբ և վերստուգման հնարավորությամբ։  
3. Դիմումի մեջ պետք է նշվի կուսակցության.
ա) անվանումը և (կամ) դրա կրճատ անվանումը, եթե այդպիսին նշված է կուսակցության կանոնադրության մեջ։ Լրացուցիչ կարող է նշվել կուսակցության ոչ ավելի, քան 3 առաջնորդի  անուն-ազգանուն կամ միայն ազգանուն։ Գրանցման անվանումը առանց փոփոխության գրվելու է քվեաթերթիկի վրա,
բ) ղեկավարի անձի (անձանց) ազգանունը, անունը, հասցեն (ըստ հաշվառման վայրի), հեռախոսահամարը և նրա (նրանց) ստորագրության նմուշը,
գ) ներկայացուցչի ազգանունը, անունը, հասցեն (ըստ հաշվառման վայրի), հեռախոսահամարը,
դ) մի քանի ղեկավար անձանց առկայության դեպքում` ընտրական գործընթացի հետ կապված հարաբերություններում յուրաքանչյուր անձի լիազորության շրջանակները:
4. Սույն հոդվածի 3-րդ կետի «ա» ենթակետում նշված անվանումը չպետք է համընկնի.
ա) Վրաստանի արդարադատության նախարարության կողմից գրանցված մեկ այլ կուսակցության պաշտոնական անվանման և դրա կրճատ ձևի հետ (եթե դրանք համընկնում են, կուսակցությունն իրավունք չունի օգտագործել դրանք),
բ) Վրաստանի արդարադատության նախարարության կողմից գրանցված մեկ այլ կուսակցության պաշտոնական անվանման, դրա կրճատ ձևի և հապավման հետ (եթե դրանք համընկնում են, կուսակցությունը չունի դրանք օգտագործելու իրավունք),
գ) այն ընտրական բլոկի անվանման, դրա կրճատ ձևի և հապավման հետ, որով նա մասնակցում է ընտրություններին, եթե այս բլոկի դիմումը ԿԸՀ է ներկայացվել ավելի վաղ (եթե դրանք համընկնում են, կուսակցությունը չունի դրանք օգտագործելու իրավունք),
դ) վերջին խորհրդարանական ընտրություններում մեկ այլ կուսակցության/ընտրական դաշինքի կողմից օգտագործված անվանման, դրա կրճատ ձևի և հապավման հետ, եթե դրա համար չկա նրա համաձայնությունը:
5. Սույն հոդվածի առաջին կետի «բ» ենթակետով նախատեսված դեպքում ԿԸՀ համապատասխան ծառայությունը դիմումը ստանալուն պես  կուսակցության ներկայացուցչին տրամադրում է աջակիցների ցուցակի նմուշ: ԿԸՀ համապատասխան ծառայությունը ստուգում է դիմումը և կից փաստաթղթերը և ոչ ուշ, քան դիմումը ԿԸՀ ներկայացնելու հաջորդ օրը եզրակացությունը ներկայացնում է ԿԸՀ նախագահին։
6. Սույն հոդվածի առաջին կետի «ա» ենթակետով նախատեսված դեպքում նույն հոդվածի 5-րդ կետում նշված եզրակացությունը ներկայացնելուց ոչ ուշ, քան հաջորդ օրը ԿԸՀ նախագահը.
ա) գրանցում է կուսակցությանը և նրա ներկայացուցչին, եթե ներկայացված դիմումը և կից փաստաթղթերը համապատասխանում են սույն օրենքով սահմանված պահանջներին,
բ) դիմումի և կից փաստաթղթերի սույն օրենքով սահմանված պահանջներին չհամապատասխանելու մասին գրավոր տեղեկացնում է կուսակցության ներկայացուցչին (նշելով անհամապատասխանությունը), և նրան տրվում է 3 օր դիմումը և փաստաթղթերը լիարժեքացնելու համար։
7. Սույն հոդվածի 6-րդ կետի «բ» ենթակետում նշված ուղղված դիմումը և փաստաթղթերը պետք է ստուգվեն և ընտրական գրանցման հարցը պետք է որոշվի դրանք ներկայացնելուց հետո 2-օրյա ժամկետում։ Եթե ​​ուղղված դիմումը և փաստաթղթերը համապատասխանում են սույն օրենքով սահմանված պահանջներին,  ԿԸՀ   նախագահը իրականացնում է կուսակցության և նրա ներկայացուցչի ընտրական գրանցումը: Հակառակ դեպքում, նույն ժամկետում նա հրապարակում է կարգադրություն ընտրական գրանցումը մերժելու մասին (կարգադրության մեջ պետք է հստակ նշվեն գրանցումը մերժելու  պատճառները և սույն օրենքի այն նորմերը, որոնց չբավարարումը հանգեցրել է մերժման): Սույն կարգադրությունն անհապաղ ծանոթացվում է կուսակցության ներկայացուցչին և պահանջելուն պես փոխանցվում նրան։  
8. Սույն հոդվածի առաջին կետի «բ» ենթակետով նախատեսված դեպքում նույն հոդվածի 5-րդ կետում նշված եզրակացությունը ներկայացնելուց ոչ ուշ, քան 3 օրում ԿԸՀ նախագահը գրավոր տեղեկացնում է կուսակցության ներկայացուցչին սույն օրենքով սահմանված պահանջներին դիմումի և կից փաստաթղթերի  անհամապատասխանության մասին (նշելով անհամապատասխանությունը), եթե առկա է նման անհամապատասխանություն։ Ուղղված դիմումը և փաստաթղթերը 3 օրվա ընթացքում պետք է վերադարձվեն ԿԸՀ։
9. Կուսակցությունը, որը չի բավարարում սույն հոդվածի առաջին կետի «ա» ենթակետով սահմանված պայմանը, պարտավոր է կուսակցության մասնակցությանն աջակցողների ցուցակի նմուշը ստանալուց հետո  60 օրվա ընթացքում ԿԸՀ ներկայացնել Վրաստանի խորհրդարանի ընտրություններին կուսակցության մասնակցությանն աջակցողների առնվազն 5 000 ընտրողների ցուցակ:  Կուսակցության աջակիցների ցուցակը ստուգում է ԿԸՀ համապատասխան ծառայությունը՝  սույն օրենքի 38-րդ հոդվածով սահմանված կարգով և սահմանված ժամկետում։ Ընտրական ժամանակաշրջանում   ԿԸՀ համապատասխան ծառայությունը ստուգում է կուսակցության աջակիցների ցուցակները և ցուցակները ներկայացնելուց հետո, 2 օրվա ժամկետում եզրակացությունը ներկայացնում ԿԸՀ նախագահին։  
10. Եթե սույն հոդվածով նախատեսված դիմումը և կից փաստաթղթերը (կամ ուղղված դիմումն ու փաստաթղթերը) և աջակիցների ցուցակը ներկայացված են սույն օրենքով սահմանված ժամկետում և բավարարում են սույն օրենքով սահմանված պահանջները,  ԿԸՀ նախագահը  ԿԸՀ համապատասխան ծառայության եզրակացության հիման վրա, եզրակացությունը ներկայացնելուց հետո՝ 10-օրյա ժամկետում, բայց ոչ ուշ, քան քվեարկության օրվանից 42 օր  առաջ, կիրականացնի կուսակցության և նրա ներկայացուցչի  ընտրական գրանցումը։ Հակառակ դեպքում, նույն ժամկետում նա կհրապարակի կարգադրություն ընտրական գրանցումը մերժելու մասին (այս կարգադրության մեջ պետք է հստակ նշվեն ընտրական գրանցումը մերժելու պատճառները և սույն օրենքի նորմերը, որոնց չբավարարումը հանգեցրել է մերժման): Սույն կարգադրությունն անհապաղ ծանուցվում է կուսակցության ներկայացուցչին և փոխանցվում պահանջելուն պես։
11. Ընտրությունների օրվանից ոչ ուշ, քան 30 օր առաջ ԿԸՀ-ն իր պաշտոնական կայքում հրապարակում է գրանցված կուսակցությունների ցուցակը` ըստ դիմումների ներկայացման հերթականության, ինչպես նաև այն կուսակցությունների ցանկը, որոնց գրանցումը մերժվել է, կամ որոնց գրանցումը չեղարկվել է, և դրա պատճառները։
12. Կուսակցության ընտրական գրանցումը չեղարկվում է ԿԸՀ նախագահի կարգադրությամբ․
ա) սեփական դիմումի հիման վրա,
բ) Վրաստանի Սահմանադրական դատարանի կողմից կուսակցությունն արգելելու դեպքում.
գ) եթե սույն օրենքի 114-րդ հոդվածի 14-րդ կետի «գ» կամ «դ» ենթակետերի հիման վրա չեղարկվել է նրան ընդգրկող ընտրական բլոկի ընտրական գրանցումը,
դ) եթե նա մինչև Վրաստանի խորհրդարանի ընտրությունների արդյունքների ամփոփումը դուրս է եկել  կամ հեռացվել է ընտրական դաշինքից` դաշինքի կողմից կուսակցական ցուցակների ներկայացման վերջնաժամկետի ավարտից հետո,
ե) եթե նա չի ներկայացրել կուսակցության ցուցակը կամ ներկայացված կուսակցական ցուցակը գրանցում չի անցել,
զ) եթե ընտրությունների օրվանից ոչ ուշ, քան 2 օր առաջ  նրա կուսակցական ցուցակի թեկնածուների թիվը պակաս է եղել սույն օրենքով սահմանված նվազագույն չափից։
Վրաստանի 2020 թվականի հուլիսի 2-ի № 6723 օրգանական օրենք – կայք, 03.07.2020թ.

Հոդված 198. Վրաստանի խորհրդարանի 2020 թվականի ընտրությունների արդյունքում ընտրված խորհրդարանի լիազորության  ճանաչման օրվանից մինչև Վրաստանի խորհրդարանի հերթական համամասնական ընտրակարգով անցկացվելիք ընտրությունների նշանակման օրը Վրաստանի խորհրդարանի միջանկյալ ընտրությունների անցկացման համար կիրառվելիք  որոշ նորմեր 
1. Վրաստանի խորհրդարանի 2020 թվականի ընտրությունների արդյունքում ընտրված խորհրդարանի լիազորության ճանաչման օրվանից մինչև Վրաստանի խորհրդարանի հաջորդ համամասնական ընտրակարգով անցկացվելիք ընտրությունների նշանակման օրը  Վրաստանի խորհրդարանի միջանկյալ ընտրությունների անցկացման համար օգտագործվում են մինչև Վրաստանի խորհրդարանի 2020 թվականի ընտրությունների արդյունքում ընտրված խորհրդարանի լիազորության ճանաչումը գործող սույն օրենքով սահմանված կարգն ու ժամկետները,  եթե սույն օրենքով այլ բան սահմանված չէ։ 
2. Մեծամասնական ընտրատարածքից ընտրված խորհրդարանի անդամ  պակասելու դեպքում Վրաստանի խորհրդարանի միջանկյալ ընտրություններն անցկացվում են ապրիլին կամ հոկտեմբերին՝ սույն օրենքով սահմանված կարգով։ Եթե ​​խորհրդարանի անդամի լիազորությունը դադարեցվել են հունվարի 15-ից մինչև հունիսի 15-ը,  Վրաստանի խորհրդարանի միջանկյալ ընտրություններն անցկացվում են նույն թվականի հոկտեմբերին, իսկ եթե խորհրդարանի անդամի լիազորությունը դադարեցվել է հունիսի 15-ից մինչև հունվարի 15-ը, ապա՝ մոտակա ապրիլին։ Վրաստանի խորհրդարանի հերթական ընտրությունների տարում Վրաստանի խորհրդարանի միջանկյալ ընտրություններ չեն անցկացվում։
3. Վրաստանի խորհրդարանի միջանկյալ ընտրությունների օրը կարգադրությամբ նշանակում է և կարգադրությամբ էլ սահմանում ընտրական միջոցառումների ժամկետները ԿԸՀ-ը   միջանկյալ ընտրությունների օրվանից ոչ ուշ, քան 2 ամիս առաջ՝ սույն հոդվածով սահմանված ժամկետների նախատեսմամբ։ 
4. Վրաստանի խորհրդարանի միջանկյալ ընտրություններին մասնակցելու նպատակով կուսակցությունը/ընտրական դաշինքը, որը ԿԸՀ-ում գրանցված  էր վերջին խորհրդարանական ընտրությունների ժամանակ,  ինչպես նաև այն կուսակցությունը, որը միջանկյալ ըտրությունների նշանակման օրվա դրությամբ ունի իր առաջադրմամբ ընտրված   Վրաստանի խորհրդարանի անդամ, միջանկյալ ընտրություններին մասնակցելու իրավունք ստանալու համար իր ղեկավար անձի (անձանց) կողմից  ստորագրված  դիմումով պետք է դիմի ԿՀԸ  միջանկայլ ընտրություններ նշանակելուց հետո,  բայց ոչ ուշ, քան միջանկյալ ընտրություններից 57 օր առաջ։ Այն կուսակցության ընտրական գրանցումը, որն ունի իր առաջադրմամբ ընտրված Վրաստանի խորհրդարանի անդամ, կատարվում է սույն օրենքի 197-րդ հոդվածով սահմանված կարգով։
5. Կուսակցությունը, որը չի կարող բավարարել սույն հոդվածի 4-րդ կետով սահմանված պայմանները,  Վրաստանի խորհրդարանի միջանկյալ ընտրություններին մասնակցելու իրավունք ստանալու համար իր ղեկավար անձի (անձանց) կողմից ստորագրված դիմումով   պետք է դիմի ԿԸՀ միջանկյալ ընտրությունների նշանակումից հետո, բայց ոչ ուշ, քան միջանկյալ ընտրություններից 57 օր առաջ։  Սույն դիմումը ստանալուն պես նշված կուսակցությանը փոխանցվում է  ԿԸՀ-ի կողմից սահմանված ձևի կուսակցության աջակիցների ցուցակի նմուշ։ Կուսակցությունը պարտավոր է միջանկյալ ընտրություններից ոչ ուշ, քան 50 օր առաջ ԿԸՀ ներկայացնել Վրաստանի խորհրդարանի միջանկյալ ընտրություններին իր մասնակցությանն աջակցող առնվազն 25 000 ընտրողների ցուցակ։ Կուսակցության աջակիցների ցուցակը ստուգվում է սույն օրենքի 38-րդ հոդվածով սահմանված կարգով։ Կուսակցության ընտրական գրանցումն իրականացվում է նույն օրենքի 113-րդ հոդվածով սահմանված կարգով։
6. Ընտրատարածքային և տեղամասային ընտրական հանձնաժողովների անդամներին սույն  օրենքով սահմանված ժամկետներում և սահմանված կարգով  նշանակում են նույն օրենքի 1961 հոդվածով նախատեսված ԿԸՀ անդամ նշանակելու իրավունք ունեցող  կուսակցությունները։
Վրաստանի 2020 թվականի հուլիսի 2-ի № 6723 օրգանական օրենք – կայք, 03.07.2020թ.
Վրաստանի 2021 թվականի դեկտեմբերի 30-ի № 1348 օրգանական օրենք – կայք, 06.01.2022թ.

Հոդված 199. Նոր կորոնավիրուսով (SARS-CoV-2) հարուցված վարակի (COVID-19) տարածումը կանխելու նպատակով սահմանված որոշ ընտրական միջոցառումներ և ժամկետներ 
1. Վրաստանի բռնազավթված տարածքներից հարկադիր վերաբնակվածների աշխատանքի, առողջապահության և սոցապահովման   նախարարությունը   պարտավոր է քվեարկությունից ոչ ուշ, քան 10 օր առաջ  ԿԸՀ-ին տեղեկություն տրամադրել ստացիոնար բուժման հաստատություններում տեղավորված, նոր կորոնավիրուսով վարակված և կարանտինային տարածքներում գտնվող ընտրողների թվի և  դրանց գտնվելու վայրերի մասին։  
2. Սույն հոդվածի առաջին կետի համաձայն տրամադրված տեղեկության և Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարության կողմից ԿԸՀ-ին տրված հանձնարարականի հիման վրա ԿԸՀ-ն որոշում է կայացնում սույն հոդվածի առաջին կետով սահմանված  տեղաբաշխման վայրերում քվեարկություն անցկացնելու  նպատակահարմարության մասին։ 
3. ԿԸՀ-ի կողմից սույն հոդվածի առաջին կետով  սահմանված վայրերում քվեարկություն  անցկացնելու մասին որոշում կայացնելու դեպքում.
ա) ստացիոնար բուժհաստատություններում գտնվող, նոր կորոնավիրուսով վարակված և կարանտինային տարածքներում գտնվող ընտրողները մասնակցում են.
ա.ա.) Վրաստանի խորհրդարանի համամասնական կարգով կայանալիք ընտրություններին,  
ա.բ) Վրաստանի խորհրդարանի մեծամասնական  ընտրակարգով  կայանալիք ընտրություններին, եթե նրանց հաշվառման հասցեն և սույն կետով սահմանված նրանց գտնվելու վայրը գտնվում են միևնույն մեծամասնական ընտրատարածքի սահմաններում,
ա.գ) Աջարիայի Ինքնավար Հանրապետության Գերագույն խորհրդի ընտրություններին, եթե նրանց հաշվառման հասցեն և սույն կետով սահմանված նրանց գտնվելու վայրը գտնվում են Աջարիայի Ինքնավար Հանրապետության տարածքում,  
ա. դ) Աջարիայի Ինքնավար Հանրապետության Գերագույն խորհրդի մեծամասնական ընտրակարգով անցկացվելիք ընտրություններին,   եթե նրանց հաշվառման հասցեն և սույն կետով սահմանված նրանց գտնվելու վայրը գտնվում են միևնույն մեծամասնական ընտրատարածքում,
ա.ե) մունիցիպալիտետի ներկայացուցչական մարմնի՝ սակրեբուլոյի, ինքնակառավարվող քաղաքի (այդ թվում քաղաք Թբիլիսիի)/ինքնակառավարվող համայնքի քաղաքապետի/համայնքապետի ընտրություններին, մունիցիպալիտետի քաղաքապետի արտահերթ ընտրություններին   և մունիցիպալիտետի ներկայացուցչական մարմնի՝ սակրեբուլոյի միջանկյալ ընտրություններին,  եթե նրանց հաշվառման հասցեն և սույն կետում նշված գտնվելու վայրը նույնն են և գտնվում են նույն մունիցիպալիտետի/տեղական մեծամասնական ընտրատարածքի սահմաններում,
բ) Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման նախարարությունը պարտավոր է քվեարկությունից ոչ ուշ, քան 6 օր առաջ ԿԸՀ ներկայացնել այն անձանց ցուցակը, որոնք քվեարկության օրվա դրությամբ  կարանտինային տարածքներում/ նոր կորոնավիրուսով վարակվելու պատճառով տեղակայված կլինեն ստացիոնար բուժհաստատություններում/կլինեն ինքնամեկուսացման մեջ,    
գ) քվեարկությունից ոչ ուշ, քան 3 օր առաջ,  սույն կետի «բ» ենթակետին համապատասխան փոխանցված տվյալների և համապատասխան հատուկ խմբի անդամների տվյալների հիման վրա ԿԸՀ-ն հաստատում է այն հատուկ ցուցակները, որոնցում  ընդգրկված ընտրողների անուն-ազգանունների երկայնքով  ընտրողների միասնական ցուցակում կատարվում է «Տեղափոխված է հատուկ ցուցակ» գրառումը, 
դ) սույն կետի «գ» ենթակետով սահմանված ընտրողը, որը տեղափոխվել է հատուկ ցուցակ, քվեարկության օրը, քվեարկությանը մասնակցելու համար ընտրատեղամաս ներկայանալու դեպքում պարտավոր է ներկայացնել տեղեկանք տրված   Վրաստանի բռնազավթված տարածքներից հարկադիր վերաբնակվածների, աշխատանքի, առողջապահության և սոցապահովման  նախարարության համապատասխան   գերատեսչության կողմից, որով հստատվում է   նրա կողմից սույն հոդվածի առաջին կետով սահմանված  գտնվելու վայրից հեռանալու փաստը և ամսաթիվը․ նշված տեղեկանքը կցվում է ընտրական փաստաթղթերին,
ե) հատուկ ցուցակում ընդգրկված հատուկ խմբի անդամներին ընտրական քվեաթերթիկների տեսակները տրվում են հատուկ ցուցակում ընդգրկված այլ ընտրական հանձնաժողովների անդամների համար սույն օրենքով սահմանված կարգով, 
զ) սույն հոդվածով սահմանված հատուկ ցուցակում ընդգրկված ընտրողը քվեարկում է շարժական քվեատուփի միջոցով  կամ սույն հոդվածով սահմանված նրա գտնվելու վայրում ստեղծված ընտրատեղամասում։ ԿԸՀ-ն որոշումով վճռում  է նշված հարցը, ինչպես նաև հատուկ ցուցակում ընդգրկված ընտրողների կողմից քվեարկության, անհրաժեշտության դեպքում հիմնական ընտրատեղամասին կցելու, քվեարկության օրվա տևողության, ձայների հաշվման,  դիտորդների և ընտրական սուբյեկտների ներկայացուցիչների մասնակցության հետ կապված  և  քվեարկության ընթացակարգերի ու ամփոփիչ արձանագրության  կազմման հետ կապված հարցեր։
4. Սույն հոդվածի 1-ին–3-րդ կետերով նախատեսված դեպքերում ընտրությունների անցկացման համար, ինչպես նաև այլ ընտրական հանձնաժողովներում այնպիսի հանգամանքի առկայության դեպքում,   երբ առողջական վիճակի կամ այս վիճակի հետ կապված հանգամանքի պատճառով    ընտրական հանձնաժողովի անդամ(ներ)ը կամ ընտրական հանձնաժողովի ողջ կազմը չի/չեն կարող կատարել իր/իրենց պարտականությունը, ԿԸՀ-ն կարգադրությամբ ստեղծում է հատուկ խումբ (հատուկ խմբեր) և հաստատում նրա (նրանց) կազմը և լիազորության շրջանակը։ Հատուկ խումբը բաղկացած է ոչ ավելի, քան 17 անդամից (անհրաժեշտության դեպքում ավելի պակաս թիվը սահմանում է ԿԸՀ-ն): Հատուկ խմբի անդամները պետք է համապատասխանեն տեղամասային ընտրական հանձնաժողովի անդամների համար սույն օրենքով սահմանված պահանջներին։ Հատուկ խմբի 8 անդամների, այդ թվում՝ հատուկ խմբի ղեկավար անձանց, նշանակում է ԿԸՀ-ն՝ խմբի ստեղծման պես։ Հատուկ խմբի 9 անդամ նշանակվում է դրա ստեղծման օրվանից 2 օրվա ընթացքում, իսկ եթե քվեարկությանը մնացել է 2 օրից պակաս՝ նույն օրը նշանակում են ընտրական հանձնաժողովի անդամներ նշանակելու իրավունք ունեցող կուսակցությունները։    Եթե ​​կուսակցությունը սույն կետով սահմանված ժամկետում չի օգտվում այդ իրավունքից, ապա ԿԸՀ-ն իրավունք ունի համալրել հատուկ խմբի կազմը՝ մինչև սահմանված չափը, նշանակելով խմբի անդամներ։
5. (Հանվել է՝ 22.12.2022 թ., թիվ 2475)։
6. Եթե քվեարկության օրը պարզվի, որ տեղամասային ընտրական հանձնաժողովի անդամների թիվը 9-ից պակաս է,   տեղամասային ընտրական հանձնաժողովը համարվի վերափոխված հատուկ խմբի, և հատուկ խմբին տրվի քվեարկություն անցկացնելու իրավունք: Որպես հատուկ խմբի քվորում սահմանվի եղած կազմի մեծամասնությունը։ Հատուկ խմբի անդամներին գործառույթները շնորհվեն առանց նախագահի կողմից վիճակահանության անցկացման։ Եթե ​​քվեարկության օրը պարզվի, որ հատուկ խմբի եղած կազմը չի կարող ապահովել քվեարկության անցկացումը, համապատասխան ընտրատարածքային ընտրական հանձնաժողովն անհապաղ   գումարվում է և կարգադրությամբ  հատուկ խմբի եղած կազմին ավելացնում է այնքան անդամ, որքանը կապահովի  քվեարկության անցկացում։
7. Եթե ընտրատարածքային ընտրական հանձնաժողովի անդամների թիվը պարզվի,  որ 9-ից պակաս է, և սույն հոդվածի 4-րդ կետով նախատեսված ընթացակարգն անհնար է իրականացնել,   ընտրատարածքային ընտրական հանձնաժողովը համարվում է վերափոխված հատուկ խմբի և  հատուկ խումբն իրականացնի ընտրատարածքային ընտրական հանձնաժողովին Վրաստանի օրենսդրությամբ շնորհված լիազորությունը։ Հատուկ խմբի քվորում սահմանվի եղած կազմի մեծամասնությունը։
8. ԿԸՀ-ն իրավազոր է, ըստ անհրաժեշտության, նոր կորոնավիրուսի տարածումը կանխելու նպատակով որոշումով սահմանել.
ա) սույն օրենքով իրավազոր անձանց ընտրական հանձնաժողովներին պատկանող և/կամ ընտրական հանձնաժողովներին փոխանցված շենքերում մուտքի/ելքի և շենքերում գտնվելու/տեղաշարժվելու այնպիսի սանիտարահիգիենիկ պահանջներ, որոնք նախատեսված են Վրաստանի օրենսդրությամբ և համապատասխան գերատեսչությունների կողմից մշակված հանձնարարականներով,   
բ) նոր կորոնավիրուսով (SARS-CoV-2) հարուցված վարակի  (COVID-19)  տարածումը կանխելու նպատակով Վրաստանի արդարադատության նախարարության համակարգում ընդգրկված պետական ենթագերատեսչային հիմնարկի՝  Հատուկ քրեակատարողական ծառայություն   պատիժների իրականացման հիմնարկներում ընտրական տեղամասերի ստեղծման,  տեղամասային ընտրական հանձնաժողովների/հատուկ խմբերի համալրման, որոշ ընտրական միջոցառումների իրականացման ժամկետը և սանիտարահիգիենիկ կանոնները,
գ) ընտրական հանձնաժողովների անդամների, ընտրական հանձնաժողովների ներկայացուցիչների, ընտրական սուբյեկտների ներկայացուցիչների, դիտորդական կազմակերպությունների դիտորդների և հավատարմագրում ունեցող  մամուլի և զանգվածային լրատվության միջոցների ներկայացուցիչների համար  քվեարկության շենքում ջերմաստիճանի զննման անցկացման պայմանները, ջերմաստիճանի արձանագրման ժամանակ  իրականացվելիք գործողությունները, ինչպես նաև    քվեարկության շենքում գտնվելու իրավունք ունեցող անձանց (այդ թվում, ընտրողների) կողմից դիմակի պարտադիր կրման, անհրաժեշտության դեպքում ախտահանիչ միջոցների օգտագործման, սոցիալական հեռավորության պահպանման կանոնները և վերոնշյալ անձանց կողմից ԿԸՀ որոշմամբ սահմանված միջոցառումների իրականացումից հրաժարվելու դեպքում կայացվելիք որոշումները։  Այն դեպքում, երբ ԿԸՀ-ն սահմանում է դիմակ կրելու պարտավորություն, ԿԸՀ-ն ապահովում է դիմակների փոխանցում  համապատասխան անձանց։ Թույլ չի տրվի առանց դիմակի անձի  ընտրատեղամաս/ընտրական հանձնաժողովի շենք  մուտքը,   բացառությամբ այն դեպքի, երբ առողջական վիճակի պատճառով դիմակ կրելը անհնար է, ինչն անձը պետք է հաստատի համապատասխան բժշկական փաստաթղթով,
դ) սույն հոդվածով չսահմանված այլ այնպիսի հարցեր, որոնք ընտրական գործընթացը Վրաստանի օրենսդրությանը համապատասխան անցկացնելու հետ մեկտեղ ապահովում են նոր կորոնավիրուսի հնարավոր տարածման կանխարգելումը։
9. Քվեարկությունից ոչ ուշ, քան 30  օր առաջ, ԿԸՀ-ն որոշում է կայացնում ընտրական տեղամասեր ստեղծելու և այլ պետությունում քվեարկություն անցկացնելու նպատակահարմարության մասին՝ հիմք ընդունելով այլ պետությունում համաճարակաբանական իրավիճակի վերաբերյալ Վրաստանի արտաքին գործերի նախարարության տեղեկատվությունը:  
Վրաստանի 2020 թվականի հուլիսի 2-ի № 6723 օրգանական օրենք – կայք, 03.07.2020թ.
Վրաստանի 2021 թվականի հունիսի 28-ի № 703 օրգանական օրենք – կայք, 29.06.2021թ.
Վրաստանի 2022 թվականի դեկտեմբերի 22-ի № 2475 օրգանական օրենք – կայք, 29.12.2022թ.

Հոդված 200. Վրաստանի խորհրդարանի 2020 թվականի ընտրություններին անվասայլակից օգտնող ընտրողի մասնակցության ժամանակավոր կարգը
1. Անվասայլակից օգտվող ընտրողն իրավունք ունի մասնակցելու Վրաստանի խորհրդարանի 2020 թվականի ընտրություններին համապատասխան մեծամասնական ընտրատարածքի տարածքում գտնվող ցանկացած հարմարեցված ընտրատեղամասում, ինչի համար նա քվեարկության օրվանից ոչ ուշ, քան 6 օր առաջ   պետք է դիմի համապատասխան ընտրատարածքային կամ տեղամասային ընտրական հանձնաժողով։  Ընտրողի կողմից ընտրատեղամասը փոխելու նպատակով․
ա) ընտրատարածքային/տեղամասային ընտրական հանձնաժողովի քարտուղարը գրանցամատյանում կգրանցվի և իր ստորագրությամբ կհաստատի ընտրողի գրավոր դիմումը (այս դիմումում պետք է նշվի Վրաստանի քաղաքացու անձնական համարը) կամ հեռախոսային հաղորդագրությամբ ստացված բանավոր հայտարարությունը (այս դեպքում նշվելու է ընտրողի անձնական համարը, հեռախոսի հաղորդագրության ճշգրիտ ժամը և համապատասխան հեռախոսահամարը),
բ) ընտրողի կողմից ընտրատարածքային ընտրական հանձնաժողով դիմելու դեպքում համապատասխան տեղամասային ընտրական հանձնաժողովը տեղեկացվում է այս ընտրական տեղամասի ընտրողների ցուցակում գրանցված ընտրողին հարմարեցված ընտրական տեղամասի ընտրողների հատուկ ցուցակում ընդգրկելու մասին։  Ընտրողի կողմից տեղամասային ընտրական հանձնաժողով դիմելու դեպքում այս ընտրողի մասին տեղեկությունը  տեղամասային ընտրական հանձնաժողովը քվեարկության օրվանից ոչ ուշ, քան 6 օր առաջ փոխանցում է   համապատասխան ընտրատարածքային ընտրական հանձնաժողով, 
գ) ընտրողների միասնական ցուցակում նշվում է ընտրողի անցումը նույն մեծամասնական ընտրատարածքի տարածքում առկա հարմարեցված ընտրական տեղամասի ընտրողների հատուկ ցուցակ, ինչպես նաև ընտրողների միասնական ցուցակ  և ընտրողների հատուկ ցուցակ,  «Փաստացի  վիճակ» սյունակում կատարվում է «Անվասայլակից օգտվող է» գրառումը, որը հաստատում է տեղամասային ընտրական հանձնաժողովի նախագահի և նույն հանձնաժողովի քարտուղարի ստորագրություններով։
2. Տեղամասային ընտրական հանձնաժողովի անդամները, ընտրական սուբյեկտների ներկայացուցիչները և դիտորդներն իրավունք ունեն վերստուգելու հարմարեցված ընտրատեղամասում անվասայլակից օգտվող ընտրողների կողմից հարմարեցված ընտրական տեղամասում քվեարկելու պահանջի հիմնավորվածությունը և մինչև ընտրությունների օրը ցանկացած ժամանակ տեղամասային ընտրական հանաձնաժողովի առջև բարձրացնել  այս ընտրողներին  համապատասխան հատուկ  ցուցակ ընդգրկելու նպատակահարմարության հարցը։ Տվյալ հարցի վերաբերյալ  որոշումը   տեղամասային ընտրական հանձնաժողովի կողմից տրամադրված տեղեկության հիման վրա, սույն հոդվածով սահմանված ժամկետում կայացնում է   ընտրատարածքային ընտրական հանձնաժողովը։   
3. Ընտրատարածքային ընտրական հանձնաժողովը տեղամասային ընտրական հանձնաժողովներից ստացված տվյալների, ինչպես նաև սեփական տվյալների հիման վրա սահմանում և քվեարկության օրվանից ոչ ուշ, քան 3 օր առաջ  կարգադրությամբ  հաստատում է հարմարեցված ընտրական տեղամասերի ընտրողների հատուկ ցուցակը և համապատասխան տեղամասային ընտրական հանձնաժողովին անհապաղ փոխանցում  նույն հանձնաժողովի նախագահի և քարտուղարի կողմից ստորագրված այս ցուցակի հանրային տեղեկատվության համար հատկացված տարբերակը,    իսկ քվեարկությունից ոչ ուշ, քան 12 ժամ առաջ` ընտրական հանձնաժողովի համար նախատեսված տարբերակը։
4. Հարմարեցված ընտրատեղամասի ընտրողների հատուկ ցուցակում մուտքագրվում  են ընտրողի մասին նույն տվյալները, որոնք առկա են ընտրողների միասնական ցուցակում, և լրացուցիչ նշվում է այս ընտրողի հերթական համարը ընտրողների միասնական ցուցակում։  
5. Հարմարեցված ընտրական տեղամասի ընտրողների հատուկ ցուցակի`  ընտրատարածքային ընտրական հանձնաժողովի կողմից տեղամասային ընտրական հանձնաժողովին հանրային տեղեկատվության համար փոխանցված  տարբերակը (առանց լուսանկարների) անհապաղ փակցվում է  տեղամասային ընտրական հանձնաժողովի (քվեարկության) շենքում տեսանելի տեղում:  
6. Պետական ​​իշխանության մարմինները, մունիցիպալիտետի մարմինները, հանրային իրավունքի իրավաբանական անձինք (բացառությամբ անդամության վրա հիմնված  և կրոնական միավորումների) և պետական ​​և մունիցիպալիտետի մարմինների 50 տոկոսից  ավելի բաժնեմասնակցությամբ ստեղծված կազմակերպությունները պարտավոր են     մինչև 2020 թվականի սեպտեմբերի 1-ը հարմարեցված ընտրատեղամասերի մասին տեղեկությունը տրամադրել  Վրաստանի ընտրական վարչակազմին։  
Վրաստանի 2020 թվականի հուլիսի 2-ի № 6723 օրգանական օրենք – կայք, 03.07.2020թ.
Վրաստանի 2020 թվականի սեպտեմբերի 3-ի № 7097 օրգանական օրենք – կայք, 04.09.2020 թ.

Հոդված 2001. 2021 թվականի մունիցիպալիտետի մարմինների   ընտրություններին անվասայլակից օգտվող ընտրողների մասնակցության ժամանակավոր կարգը
1. Անվասայլակից օգտվող ընտրողն իրավունք ունի մասնակցելու 2021 թվականի մունիցիպալիտետի մարմինների   ընտրություններին համապատասխան տեղական մեծամասնական ընտրատարածքի տարածքում գտնվող ցանկացած հարմարեցված ընտրատեղամասում, ինչի համար նա պետք է  քվեարկության օրվանից ոչ ուշ, քան 6 օր առաջ դիմի  համապատասխան ընտրատարածքային կամ տեղամասային ընտրական հանձնաժողով։  Ընտրողի կողմից ընտրատեղամասը փոխելու նպատակով․ 
ա) Ընտրատարածքային/տեղամասային ընտրական հանձնաժողովի քարտուղարը գրանցամատյանում  գրանցում է և իր ստորագրությամբ հաստատում ընտրողի գրավոր դիմումը (այս դիմումի մեջ պետք է նշվի Վրաստանի քաղաքացու անձնական համարը) կամ հեռախոսային հաղորդագրությամբ ստացված բանավոր հայտարարությունը (այս դեպքում նշվելու է ընտրողի անձնական համարը, հեռախոսային հաղորդագրության ճշգրիտ ժամը և համապատասխան հեռախոսահամարը), 
բ) ընտրողի կողմից ընտրատարածքային ընտրական հանձնաժողով դիմելու դեպքում համապատասխան տեղամասային ընտրական հանձնաժողովը տեղեկացվում է այս ընտրական տեղամասի ընտրողների ցուցակում գրանցված ընտրողին հարմարեցված ընտրական տեղամասի ընտրողների հատուկ ցուցակում ընդգրկելու մասին։ Ընտրողի կողմից տեղամասային ընտրական հանձնաժողով դիմելու դեպքում տեղամասային ընտրական հանձնաժողովը քվեարկության օրվանից ոչ ուշ, քան 6 օր առաջ  այս ընտրողի մասին տեղեկությունները կփոխանցի   համապատասխան ընտրատարածքային ընտրական հանձնաժողով,
գ) ընտրողների միասնական ցուցակում նշվում է ընտրողի անցումը նույն տեղական մեծամասնական ընտրատարածքի տարածքում հարմարեցված ընտրական տեղամասի ընտրողների հատուկ ցուցակ, ինչպես նաև ընտրողների միասնական ցուցակում և ընտրողների հատուկ  ցուցակում  «Փաստացի  վիճակ» սյունակում կատարվում է «Սայլակից օգտվող է» գրառումը, որը հաստատվում է տեղամասային ընտրական հանձնաժողովի նախագահի և նույն հանձնաժողովի քարտուղարի ստորագրություններով։
2. Տեղամասային ընտրական հանձնաժողովի անդամները, ընտրական սուբյեկտների ներկայացուցիչները և դիտորդներն իրավունք ունեն վերստուգելու անվասայլակից օգտվող ընտրողների կողմից հարմարեցված ընտրատեղամասում քվեարկելու պահանջի հիմնավորվածությունը  և մինչև քվեարկության օրը ցանկացած ժամանակ տեղամասային ընտրական հանձնաժողովի առջև բարձրացնել  այս ընտրողներին համապատասխան հատուկ  ցուցակում   ընդգրկելու նպատակահարմարության հարցը:  Տեղամասային ընտրական հանձնաժողովի տրամադրած տեղեկության հիման վրա համապատասխան ընտրատարածքային ընտրական հանձնաժողովը նշված հարցով որոշում է կայացնում սույն հոդվածով սահմանված ժամկետում:
3. Տեղամասային ընտրական հանձնաժողովներից ստացված, ինչպես նաև սեփական տվյալների հիման վրա ընտրատարածքային ընտրական հանձնաժողովը քվեարկության օրվանից ոչ ուշ, քան 3 օր առաջ որոշում և կարգադրությամբ հաստատում է հարմարեցված ընտրական տեղամասերի  ընտրողների հատուկ ցուցակը  և անհապաղ համապատասխան տեղամասային ընտրական հանձնաժողովին փոխանցում նույն հանձնաժողովի նախագահի և քարտուղարի կողմից ստորագրված  այս ցուցակի հանրային տեղեկատվության համար հատկացված տարբերակը, իսկ  ոչ ուշ, քան քվեարկությունից 12 ժամ առաջ՝ ընտրական հանձնաժողովի համար նախատեսված տարբերակը։
4. Հարմարեցված ընտրատեղամասի ընտրողների հատուկ ցուցակում մուտքագրվում են ընտրողի մասին նույն տվյալները, որոնք առկա են ընտրողների միասնական ցուցակում, և բացի այդ՝ այդ ընտրողի հերթական համարը ընտրողների միասնական ցուցակում։  
5. Ընտրատարածքային ընտրական հանձնաժողովի կողմից տեղամասային ընտրական հանձնաժողովին հանրային տեղեկատվության համար փոխանցված տեղամասային ընտրական տեղամասի ընտրողների հատուկ ցուցակի տարբերակը (առանց լուսանկարների) անմիջապես կփակցվի տեղամասային ընտրական հանձնաժողովի (քվեարկության) շենքում տեսանելի տեղում:  
6. Պետական ​​իշխանության մարմինները, մունիցիպալիտետի մարմինները, հանրային իրավունքի իրավաբանական անձինք (բացառությամբ անդամության վրա հիմնված և կրոնական միավորումների) և պետական ​​և մունիցիպալիտետի մարմինների 50 տոկոսից   ավելի բաժնեմասային մասնակցությամբ ստեղծված կազմակերպությունները պարտավոր են   հարմարեցված ընտրատեղամասերի մասին տեղեկությունը մինչև 2021 թվականի սեպտեմբերի 1-ը տրամադրել   Վրաստանի ընտրական վարչակազմին։ 
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 2002. Ընտրություններին անվասայլակից օգտվող ընտրողի մասնակցության ժամանակավոր կարգը
1. Անվասայլակից օգտվող ընտրողն իրավունք ունի մասնակցելու Վրաստանի խորհրդարանի ընտրություններին համապատասխան ընտրատարածքային ընտրական հանձնաժողովի գործողության տարածքում գտնվող ցանկացած հարմարեցված ընտրական տեղամասում, ինչպես նաև մասնակցել  համապատասխան տեղական մեծամասնական ընտրատարածքի տարածքում գտնվող ցանկացած հարմարեցված ընտրական տեղամասում, ինչի  համար քվեարկության օրվանից ոչ ուշ, քան 11 օր առաջ  պետք է դիմի համապատասխան ընտրատարածքային ընտրական հանձնաժողով/տեղամասային ընտրական հանձնաժողով: Ընտրողի կողմից ընտրատեղամասը փոխելու համար.
ա) ընտրատարածքային ընտրական հանձնաժողովի քարտուղարը/տեղամասային ընտրական հանձնաժողովի քարտուղարը գրանցամատյանում գրանցում է և ստորագրությամբ վավերացնում    ընտրողի գրավոր դիմումը (այս դիմումի մեջ պետք է նշվի Վրաստանի քաղաքացու անձնական համարը) կամ հեռախոսային հաղորդագրությամբ ստացված բանավոր հայտարարությունը (այս դեպքում պետք է նշվի ընտրողի Վրաստանի քաղաքացու անձնական համարը և հեռախոսային հաղորդագրության ճշգրիտ ժամը և համապատասխան հեռախոսահամարը),
բ) ընտրողի կողմից ընտրատարածքային ընտրական հանձնաժողով դիմելու դեպքում համապատասխան տեղամասային ընտրական հանձնաժողովը տեղեկացվում է այս ընտրական տեղամասի ընտրողների ցուցակում գրանցված ընտրողին հարմարեցված ընտրական տեղամասի ընտրողների հատուկ ցուցակում ընդգրկելու մասին։ Ընտրողի կողմից տեղամասային ընտրական հանձնաժողով դիմելու դեպքում տեղամասային ընտրական հանձնաժողովը քվեարկության օրվանից ոչ ուշ, քան 11 օր առաջ տվյալ ընտրողի մասին  տեղեկությունը  կփոխանցի համապատասխան ընտրատարածքային ընտրական հանձնաժողով,
գ) ընտրողների միասնական ցուցակում նշվում է ընտրողի տեղափոխումը նույն ընտրատարածքային ընտրական հանձնաժողովի/տեղական մեծամասնական ընտրատարածքի տարածքում գտնվող հարմարեցված ընտրական տեղամասի ընտրողների հատուկ ցուցակ, ինչպես նաև ընտրողների միասնական ցուցակի և ընտրողների հատուկ ցուցակի «Փաստացի  վիճակ» սյունակում    կատարվում է  «Անվասայլակից օգտվող է» գրառումը, որը հաստատվում է տեղամասային ընտրական հանձնաժողովի նախագահի և քարտուղարի ստորագրություններով։
2. Տեղամասային ընտրական հանձնաժողովի անդամները, ընտրական սուբյեկտների ներկայացուցիչները և դիտորդներն իրավունք ունեն վերստուգելու անվասայլակից օգտվող ընտրողների կողմից հարմարեցված ընտրատեղամասում քվեարկելու պահանջի հիմնավորվածությունը  և քվեարկության օրվանից ոչ ուշ, քան 10 օր առաջ տեղամասային ընտրական հանձնաժողովի առջև բարձրացնել  այս ընտրողներին համապատասխան հատուկ   ցուցակում  ընդգրկելու նպատակահարմարության հարցը:  Տեղամասային ընտրական հանձնաժողովի տրամադրած տեղեկության հիման վրա համապատասխան ընտրատարածքային ընտրական հանձնաժողովը նշված հարցով որոշում է կայացնում սույն հոդվածով սահմանված ժամկետում:
3. Տեղամասային ընտրական հանձնաժողովներից ստացված տվյալների, ինչպես նաև սեփական տվյալների հիման վրա ընտրատարածքային ընտրական հանձնաժողովը քվեարկության օրվանից ոչ ուշ, քան 10 օր առաջ որոշում և կարգադրությամբ հաստատում է հարմարեցված ընտրական տեղամասերի  ընտրողների հատուկ ցուցակը  և անհապաղ համապատասխան տեղամասային ընտրական հանձնաժողովին փոխանցում նշված ընտրատարածքային ընտրական հանձնաժողովի նախագահի և քարտուղարի կողմից ստորագրված ընտրողների հատուկ ցուցակի տարբերակը և ոչ ուշ, քան քվեարկությունից 12 ժամ առաջ՝ ընտրական հանձնաժողովի համար նախատեսված տարբերակը։
4. Հարմարեցված ընտրատեղամասի ընտրողների հատուկ ցուցակում մուտքագրվում են  ընտրողի մասին նույն տվյալները, որոնք առկա են ընտրողների միասնական ցուցակում    և լրացուցիչ նշվում է այս ընտրողի հերթական համարը ընտրողների միասնական ցուցակում։  
5. Հարմարեցված ընտրական տեղամասի ընտրողների հատուկ ցուցակի  ընտրատարածքային ընտրական հանձնաժողովի կողմից տեղամասային ընտրական հանձնաժողովին հանրային տեղեկատվության համար փոխանցված  տարբերակը (առանց լուսանկարների) անհապաղ փակցվում է  տեղամասային ընտրական հանձնաժողովի (քվեարկության) շենքում տեսանելի տեղում:  
6. Սույն հոդվածով սահմանված կարգը գործում է մինչև 2026 թվականի հունվարի 1-ը։
Վրաստանի 2022 թվականի դեկտեմբերի 22-ի №2475 օրգանական օրենք – կայք, 29.12.2022թ.
Վրաստանի 2023 թվականի հոկտեմբերի 6-ի №3560 օրգանական օրենք – կայք, 24.10.2023թ.

Հոդված 201. Վրաստանի խորհրդարանի 2020 թվականի ընտրությունների համար ընտրական սուբյեկտին հերթական համար հատկացնելու լրացուցիչ կարգը
Ընտրական սուբյեկտին հերթական համարը կշնորհվի սույն օրենքի 381 հոդվածով սահմանված կարգով: Բացի այդ, այն ընտրական սուբյեկտը, որի կողմից առաջադրված թեկնածուն Վրաստանի նախագահի  2018 թվականի ընտրություններին ստացել է ձայների 0․75%-ը կամ 0․75%-ից ավելի,   իրավունք ունի ընտրություններից ոչ ուշ, քան 57 օր առաջ   դիմել ԿԸՀ և պահանջել Վրաստանի խորհրդարանի ընտրություններին մասնակցել այն հերթական համարով, որ նրան շնորհվել էր Վրաստանի նախագահի  ընտրություններին։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 202. Մինչև 2021 թվականի հունվարի 1-ը մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու իրավունք ստանալու համար կուսակցությունների/ընտրական դաշինքների գրանցման ժամանակավոր կարգը
1. Մունիցիպալիտետի ներկայացուցչական մարմնի՝ սակրեբուլոյի ընտրություններին մասնակցելու իրավունք ստանալու համար կուսակցությունը/ընտրական դաշինքը դիմում է ԿԸՀ նախագահին՝ իր ղեկավարի (անձանց) կողմից ստորագրված համապատասխան դիմումով․
ա) սակրեբուլոյի ընտրությունների նշանակումից  հետո ոչ ուշ, քան 57 օրում, եթե բավարարում է հետևյալ պայմաններից մեկը.
ա.ա) գրանցված է եղել վերջին խորհրդարանական ընտրություններում,
ա.բ) ընտրությունների նշանակման  օրվա դրությամբ ունի ներկայացուցիչ Վրաստանի խորհրդարանում, 
բ) մունիցիպալիտետի մարմինների ընտրությունների տարվա հունվարի 1-ից հուլիսի 15-ը, եթե չի բավարարում սույն կետի «ա» ենթակետով սահմանված պայմաններից ոչ մեկը։
2. Կուսակցությունը, որը չի  բավարարում սույն հոդվածի առաջին կետի «ա» ենթակետով սահմանված պայմաններից ոչ մեկը,  պարտավոր է կուսակցության աջակցների ցուցակի նմուշը ստանալուց հետո, 60 օրվա ընթացքում, բայց ոչ ուշ, քան մինչև օգոստոսի 15-ը,   ԿԸՀ ներկայացնել մունիցիպալիտետի ներկայացուցչական մարմնի՝ սակրեբուլոյի ընտրություններին կուսակցության մասնակցությունը աջակցող առնվազն   1 000 ընտրողի ցուցակ, եթե նա որակավորված ընտրական սուբյեկտ է, իսկ եթե նա որակավորված ընտրական սուբյեկտ չէ ՝ առնվազն 25 000 (այդ թիվը չպետք է   գերազանցի ընտրողների ընդհանուր թվի 1%-ը) ընտրողների ցուցակ։ Աջակիցների ցուցակը ԿԸՀ համապատասխան ծառայությունն ստուգում է սույն օրենքի 38-րդ հոդվածով սահմանված կարգով և սահմանված ժամկետում։ Ընտրական ժամանակաշրջանում ԿԸՀ համապատասխան ծառայությունը ստուգում է աջակիցների ցուցակները և ցուցակները ներկայացնելուց հետո 2-օրյա ժամկետում եզրակացությունը ներկայացնում ԿԸՀ նախագահին։
3. Դիմումին պետք է կցվի Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձի՝ Հանրային ռեեստրի ազգային գործակալության կողմից մինչև ԿԸՀ դիմումը ներկայացնելը վերջին 10-օրյա ժամկետում տրված   քաղվածք    Քաղաքացիների քաղաքական միավորումների (կուսակցությունների) ռեեստրից՝ նշելով     կուսակցությունը ղեկավարելու/ներկայացնելու իրավազորություն ունեցող անձին (անձանց)։    Կուսակցության գրանցման պահին տվյալների իսկությունը ստուգելու/հաստատելու նպատակով այս Գործակալությունը ԿԸՀ-ին ապահովում է էլեկտրոնային տվյալների բազա  մուտք գործելու և ստուգելու հնարավորությամբ։
4. Դիմումի մեջ պետք է նշվի կուսակցության.
ա) անվանումը և (կամ) դրա կրճատ անվանումը, եթե այդպիսին նշված է կուսակցության կանոնադրության մեջ։ Լրացուցիչ կարող է նշվել կուսակցության ոչ ավելի, քան 3 առաջնորդի  անուն-ազգանուն կամ միայն ազգանուն։ Գրանցման անվանումը առանց փոփոխության գրվելու է քվեաթերթիկի վրա,
բ) ղեկավարի անձի (անձանց) ազգանունը, անունը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), հեռախոսահամարը և նրա (նրանց) ստորագրության նմուշը,
գ) ներկայացուցչի ազգանունը, անունը, հասցեն (ըստ հաշվառման վայրի), հեռախոսահամարը,
գ) ներկայացուցչի ազգանունը, անունը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), հեռախոսահամարը և լիազորության  շրջանակը, 
դ) մի քանի ղեկավարների առկայության դեպքում՝  յուրաքանչյուրի իրավազորության շրջանակը ընտրական գործընթացի հետ կապված հարաբերություններում:
5. Սույն հոդվածի 4-րդ կետի «ա» ենթակետում նշված անվանումը, դրա կրճատ ձևը և հապավումը չպետք է համընկնեն.
ա) Վրաստանի արդարադատության նախարարության կողմից գրանցված մեկ այլ կուսակցության պաշտոնական անվանման և դրա կրճատ ձևի հետ (եթե դրանք համընկնում են, կուսակցությունն իրավունք չունի օգտագործել դրանք),
բ) այն ընտրական բլոկի անվանման, դրա կրճատ ձևի և հապավման հետ, որով նա մասնակցում է ընտրություններին, եթե այս բլոկի դիմումը ԿԸՀ է ներկայացվել ավելի վաղ (եթե դրանք համընկնում են, կուսակցությունը չունի դրանք օգտագործելու իրավունք), 
գ) վերջին խորհրդարանական ընտրություններում մեկ այլ կուսակցության/ընտրական դաշինքի կողմից օգտագործված անվանման, դրա կրճատ ձևի և հապավման հետ, եթե դրա համար չկա նրա համաձայնությունը:
6. ԿԸՀ համապատասխան ծառայությունը դիմումը և կից փաստաթղթերը ստուգում և եզրակացությունը ներկայացնում է ԿԸՀ նախագահին ոչ ուշ, քան դիմումը հանձնաժողով ներկայացնելու հաջորդ օրը։
7. Սույն հոդվածի 6-րդ կետում նշված եզրակացությունը ներկայացնելուց հետո, ոչ ուշ, քան քան հաջորդ օրը ԿԸՀ նախագահը.
ա) գրանցում է կուսակցությունը և նրա ներկայացուցչին, եթե ներկայացված դիմումը և կից փաստաթղթերը համապատասխանում են սույն օրենքով սահմանված պահանջներին,
բ) գրավոր տեղեկացնում է կուսակցության ներկայացուցչին սույն օրենքով սահմանված պահանջներին դիմումի և կից փաստաթղթերի անհամապատասխանության մասին (նշելով անհամապատասխանությունը), եթե կա նման անհամապատասխանություն և նրան տրվում է 2 օր դիմումը և փաստաթղթերն ուղղելու համար,   
գ) սույն հոդվածի 2-րդ կետով նախատեսված դեպքում կուսակցության վերջնական գրանցման հարցը լուծվում է միայն աջակիցների ցուցակները ստուգելուց հետո։
8. Սույն հոդվածի 7-րդ կետի «բ» ենթակետով նախատեսված ուղղված դիմումը և փաստաթղթերը ստուգվում են և ընտրական գրանցման հարցը լուծվում է ոչ ուշ, քան դրանք ներկայացնելու հաջորդ օրը: Եթե ​​ուղղված դիմումը և փաստաթղթերը բավարարում են սույն օրենքով սահմանված պահանջները, ապա ԿԸՀ նախագահն իրականացնում է   կուսակցության և նրա ներկայացուցչի ընտրական գրանցումը     (բացառությամբ սույն հոդվածի 2-րդ կետով նախատեսված դեպքի): Հակառակ դեպքում, նույն ժամկետում նա  հրապարակում է ընտրական գրանցումը մերժելու մասին կարգադրություն (այս կարգադրության մեջ  պետք է հստակ նշվեն գրանցումը մերժելու պատճառները և սույն օրենքի նորմերը, որոնց չբավարարումը պատճառ է դարձել մերժման): Սույն կարգադրությունն անհապաղ ծանուցվում է կուսակցության ներկայացուցչին և պահանջելուն պես փոխանցվում նրան։   Նշված ընթացակարգերն ավարտվում են քվեարկության օրվանից ոչ ուշ, քան 37 օր առաջ։  
9. Եթե սույն հոդվածով նախատեսված դիմումը և կից փաստաթղթերը (կամ ուղղված դիմումն ու փաստաթղթերը) և   աջակիցների ցուցակները ներկայացված  են սույն օրենքով սահմանված ժամկետում և բավարարում են սույն օրենքի պահանջները,  ԿԸՀ նախագահը, հիմք ընդունելով  համապատասխան ծառայության եզրակացությունը, ոչ ուշ, քան եզրակացությունը ներկայացնելու հաջորդ օրը, իրականացնում է կուսակցության  և նրա ներկայացուցչի  գրանցումը։  Հակառակ դեպքում, նույն ժամկետում նա նույն ժամկետում հրապարակում է կարգադրություն ընտրական գրանցումը մերժելու մասին (կարգադրության մեջ պետք է հստակ նշվեն գրանցումը մերժելու  պատճառները և սույն օրենքի նորմերը, որոնց չբավարարումը պատճառ է դարձել մերժման): Սույն կարգադրությունն անհապաղ ծանուցվում է կուսակցության ներկայացուցչին և պահանջելուն պես փոխանցվում նրան։
10. ԿԸՀ-ի կողմից գրանցված կուսակցություններն իրավունք ունեն ստեղծել ընտրական դաշինք և դուրս գալ դաշինքից։ Ընտրական դաշինքը գրանցելու համար ընտրությունների օրվանից ոչ ուշ, քան 43 օր առաջ   ԿԸՀ նախագահին պետք է ներկայացվեն դաշինքում միավորված բոլոր կուսակցությունների իրավազոր ղեկավար անձանց կողմից ստորագրված դիմումը և ընտրական դաշինքի կանոնադրությունը։
11. Դիմումի մեջ պետք է նշվեն ընտրական դաշինքի․   
ա) անվանումը և, եթե կիրառվում է, դրա կրճատ ձևը, որով նա մասնակցում է ընտրություններին, ինչպես նաև դաշինքում միավորված կուսակցությունների ցուցակը,
բ) ղեկավար անձի (անձանց) ազգանունը, անունը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի),
գ) ներկայացուցչի ազգանունը, անունը, հասցեն (ըստ Վրաստանի քաղաքացու անձը հաստատող վկայականի կամ Գործակալության տվյալների բազայի), հեռախոսահամարը և լիազորության  շրջանակը,
դ) մի քանի ղեկավարների առկայության դեպքում` յուրաքանչյուրի իրավազորության շրջանակը ընտրական գործընթացի հետ կապված հարաբերություններում:
12. Սույն հոդվածի 11-րդ կետի «ա» ենթակետում նշված ընտրական դաշինքի անվանումը, դրա կրճատ ձևը և հապավումը չպետք է համընկնեն.
ա) Վրաստանի արդարադատության նախարարության կողմից գրանցված կուսակցության պաշտոնական անվանման   (բացառությամբ նույն բլոկում միավորված կուսակցության) և դրա կրճատ ձևի հետ (եթե դրանք համընկնում են, կուսակցությունն իրավունք չունի օգտագործել դրանք).
բ) մեկ այլ ընտրական դաշինքի անվանման  և դրա կրճատ ձևի հետ, որով նա մասնակցում է ընտրություններին, եթե այս դաշինքի դիմումը ԿԸՀ է ներկայացվել ավելի վաղ (եթե դրանք համընկնում են, դաշինքն իրավունք չունի դրանք օգտագործելու),
գ) վերջին խորհրդարանական ընտրություններում մեկ այլ ընտրական բլոկի օգտագործած անվանման  և դրա կրճատ ձևի հետ, եթե նրա համաձայնությունը չկա:
13. Ընտրական դաշինքի կանոնադրության մեջ, որը ստորագրել են ընտրական դաշինքում միավորված բոլոր կուսակցությունների ղեկավարները, նշված է.
ա) ընտրական դաշինքի անվանումը և, անհրաժեշտության դեպքում, դրա կրճատ ձևը, որով նա մասնակցում է ընտրություններին,
բ) ընտրական դաշինքում միավորված կուսակցությունների ցուցակը,
գ) ընտրական դաշինքի ղեկավար մարմինը (եթե այդպիսին կա), ղեկավար պաշտոնատար անձինք և նրանց լիազորությունը,
դ) ընտրական դաշինքի կողմից որոշումներ ընդունելու կարգը, այդ թվում՝ դաշինքում նոր կուսակցություն ընդունելու, դաշինքից կուսակցության դուրս գալու և հեռացնելու, դաշինքի կողմից ներկայացուցչական մարմնի անդամության թեկնածուներ առաջադրելու և առաջադրումը չեղարկելու կանոնները,
ե) անձը, որն իրավունք ունի ստորագրելու ընտրական դաշինքի փաստաթղթերը,
զ) ընտրական միջոցառումների հետ կապված  ընտրական դաշինքում միավորված կուսակցություններից մեկի կնիքի օգտագործման կարգը,
է) նախընտրական քարոզչության ծախսերի համար պատասխանատու անձանց, կառավարչի և հաշվապահի նշանակման կարգը,
ը) ընտրական դաշինքի կանոնադրության մեջ փոփոխություններ կատարելու կարգը։
14. Ընտրական դաշինքում միավորված կուսակցությունը մեկ ընտրությունների ժամանակ չի կարող միաժամանակ անդամակցել մեկ այլ ընտրական դաշինքի  կամ ինքնուրույն մասնակցել ընտրություններին։
15. Սույն հոդվածի 10-րդ կետում նշված դիմումը և կանոնադրությունը ստանալուն պես  ԿԸՀ-ն    ընտրական դաշինքի ներկայացուցչին տեղեկանք է տալիս դրանց ստացման մասին:
16. ԿԸՀ համապատասխան ծառայությունը ստուգում է սույն հոդվածի 10-րդ կետում նշված դիմումը և կանոնադրությունը և, դիմումը ԿԸՀ ներկայացնելուց հետո, ոչ ուշ, քան  հաջորդ օրը   եզրակացությունը ներկայացնում ԿԸՀ նախագահին։  ԿԸՀ նախագահը անհապաղ գրանցում է ընտրական դաշինքը և նրա ներկայացուցչին, եթե ներկայացված փաստաթղթերը համապատասխանում են սույն հոդվածի 11-րդ–14-րդ կետերով սահմանված պահանջներին, իսկ եթե ներկայացված փաստաթղթերը չեն համապատասխանում վերը նշված պահանջներին, ապա  գրավոր տեղեկացնում է ընտրական դաշինքի ներկայացուցչին   սույն օրենքով սահմանված պահանջներին փաստաթղթերի անհամապատասխանության մասին (նշելով անհամապատասխանությունը)։ Ուղղված փաստաթղթերը ԿԸՀ պետք է վերադարձվեն ոչ ուշ, քան ծանուցման հաջորդ օրը։ Գրանցման վերաբերյալ վերջնական որոշումը ԿԸՀ նախագահը ընդունում է ճշգրտված փաստաթղթերը ստանալուն պես: Եթե ​​ուղղված փաստաթղթերը համապատասխանում են սույն օրենքով սահմանված պահանջներին, ապա ԿԸՀ նախագահը գրանցում է ընտրական դաշինքը և նրա ներկայացուցչին: Հակառակ դեպքում հրապարակում է գրանցումը մերժելու մասին կարգադրություն (կարգադրության մեջ պետք է հստակ նշվեն գրանցումը մերժելու պատճառները և սույն օրենքի նորմերը, որոնց չկատարումը պատճառ է դարձել մերժման): Սույն կարգադրությունն անմիջապես կծանուցվի ընտրական դաշինքի ներկայացուցչին և պահանջելուն պես կփոխանցվի նրան։   Սույն կետում նկարագրված գրանցման ընթացակարգն ավարտվում է ընտրությունների օրվանից 37 օր առաջ։  
17. Ընտրական գրանցում անցած կուսակցությունն իրավունք ունի մինչև ընտրական դաշինքի գրանցման ժամկետի ավարտը միավորվել գրանցված ընտրական դաշինքում, ինչի համար ԿԸՀ նախագահին պետք է ներկայացնի համապատասխան դիմում և ընտրական դաշինքի համաձայնությունը:
18. Ընտրական դաշինքի գրանցումից անմիջապես հետո ԿԸՀ նախագահի կարգադրությամբ բոլոր ընտրական հանձնաժողովներում դադարում է դաշինքում միավորված կուսակցությունների ներկայացուցիչների լիազորությունը, իսկ ընտրական դաշինքը յուրաքանչյուր ընտրական հանձնաժողովում կարող է նշանակել 2-ական ներկայացուցիչ։  
19. Մինչև կուսակցական ցուցակների/թեկնածուների ներկայացման վերջնաժամկետը ընտրական դաշինքից կուսակցության/կուսակցությունների  դուրս գալու կամ հեռացվելու դեպքում նրանցից յուրաքանչյուրն իրավունք ունի շարունակել մասնակցել ընտրություններին: Եթե ​​դրա պատճառով ընտրական դաշինքում մնա միայն մեկ կուսակցություն, ապա ԿԸՀ նախագահի կարգադրությամբ ընտրական դաշինքի գրանցումը չեղարկվում է, և դրանում նախկինում ընդգրկված կուսակցություններն իրավունք կունենան շարունակել մասնակցել ընտրություններին։  
20. Կուսակցական ցուցակների/թեկնածուների ներկայացման վերջնաժամկետը լրանալուց հետո ընտրական դաշինքից կուսակցության դուրս գալու կամ հեռացնելու դեպքում ԿԸՀ նախագահի կարգադրությամբ չեղարկվում է այս կուսակցության  ընտրական գրանցումը: Եթե ​​դրա պատճառով ընտրական դաշինքում մնա միայն մեկ կուսակցություն, ԿԸՀ նախագահի կարգադրությամբ  ընտրական դաշինքի գրանցումը չեղարկվում է, իսկ մնացած կուսակցությունը դառնում է դաշինքի իրավահաջորդը։
21. Ընտրության օրվանից ոչ ուշ, քան 30 օր առաջ ԿԸՀ-ն իր պաշտոնական կայքում հրապարակում է գրանցված կուսակցությունների և ընտրական դաշինքների ցուցակը` ըստ դիմումների ներկայացման հերթականության, ինչպես նաև այն կուսակցությունների և ընտրական դաշինքների ցուցակը, որոնց գրանցումը  մերժվել է կամ ում գրանցումը չեղարկվել է, և դրա պատճառները։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.

Հոդված 203. (Հանվել է)
Վրաստանի 2020 թվականի հուլիսի 2-ի № 6723 օրգանական օրենք – կայք, 03.07.2020թ.
Վրաստանի Սահմանադրական դատարանի 2020 թվականի սեպտեմբերի 25-ի Որոշում  № 3/3/1526 – կայք, 29 սեպտեմբերի 2020 թ.
Վրաստանի 2021 թվականի հունիսի 28-ի № 703 օրգանական օրենք – կայք, 29.06.2021թ.
Վրաստանի Սահմանադրական դատարանի 2021 թվականի հոկտեմբերի 21-ի Որոշում  № 3/2/1647 – կայք, 25.10.2021թ.
Վրաստանի 2023 թվականի փետրվարի 9-ի № 2598 օրգանական օրենք – կայք, 24.02.2023թ.
Վրաստանի 2024 թվականի մայիսի 15-ի № 4158 օրգանական օրենք – կայք, 21.05.2024թ.

Հոդված 2031. Վրաստանի խորհրդարանի 2020 թվականի ընտրություններին պատգամավորի թեկնածու գրանցվելիս անձին  նարկոլոգիական ստուգման մասին տեղեկանք   ներկայացնելու պարտավորությունից ազատելը և նշված ընտրություններում խորհրդարանի անդամ  ընտրված անձի կողմից   նարկոլոգիական ստուգման մասին տեղեկանք ներկայացնելու կարգը  
1. Վրաստանի խորհրդարանի 2020 թվականի ընտրություններին   որպես խորհրդարանի անդամության թեկնածու գրանցվելու համար անձից չի պահանջվում սույն օրենքով նախատեսված նարկոլոգիական ստուգման մասին տեղեկանք ներկայացնել։ Եթե ​​մինչև սույն հոդվածի ուժի մեջ մտնելը անձը գրանցված չի եղել որպես Վրաստանի խորհրդարանի անդամության թեկնածու   միայն նարկոլոգիական ստուգման մասին տեղեկանք չներկայացնելու պատճառով, համապատասխան ընտրական հանձնաժողովի նախագահը պարտավոր է  սույն հոդվածն ուժի մեջ մտնելուց հետո 3-օրյա ժամկետում իրականացնել նրա ընտրական գրանցումը։ 
2. Վրաստանի խորհրդարանի 2020 թվականի ընտրություններում խորհրդարանի անդամ ընտրված անձը պարտավոր է համապատասխան քվեարկության օրվանից հետո 7 օրվա ընթացքում անցնել նարկոլոգիական ստուգում ԿԸՀ-ի կողմից սույն օրենքի հիման վրա սահմանված նարկոլոգիական ստուգում իրականացնելու իրավունք ունեցող հաստատությունում և նարկոլոգիական ստուգման մասին տեղեկանքը  նույն ժամկետում  ներկայացնել այն ընտրական հանձնաժողով, որտեղ նա որպես պատգամավորի թեկնածու անցել է ընտրական գրանցումը։
3. ԿԸՀ-ն իր կայքում սույն հոդվածի 2-րդ կետով նախատեսված նարկոլոգիական ստուգման  մասին տեղեկանքը և 2020 թվականի Վրաստանի խորհրդարանի ընտրություններում խորհրդարանի անդամ ընտրված անձանց կողմից նարկոլոգիական ստուգման  մասին տեղեկանքներ չներկայացնելու մասին տեղեկությունները  նշված կետով սահմանված ժամկետն անցնելուց հետո, 2 օրվա ընթացքում հրապարակում է իր կայքում։ 
4. ԿԸՀ նախագահը սույն օրենքի 15-րդ հոդվածի 2-րդ կետի «թ» ենթակետով նախատեսված փաստաթղթերը Վրաստանի խորհրդարանի 2020 թվականի ընտրություններում ընտրված խորհրդարանի ժամանակավոր մանդատային հանձնաժողովին փոխանցելիս  նորընտիր խորհրդարանին ներկայացնում է  տեղեկություն նշված ընտրություններում պատգամավոր ընտրված անձանց նարկոլոգիական ստուգման  վերաբերյալ։
Վրաստանի 2020 թվականի սեպտեմբերի 18-ի № 7163 օրգանական օրենք – կայք, 22.09.2020թ.

Հոդված 2032. Անցումային շրջանում ԿԸՀ-ի կողմից որոշ ընթացակարգերի իրականացումը էլեկտրոնային եղանակով 
1. ԿԸՀ-ն իրավազոր է մունիցիպալիտետի մարմինների հաջորդ ընտրություններին ընտրական տեղամաս գնացած ընտրողների  գրանցման, քվեարկության, ձայների հաշվման   արդյունքների ամփոփիչ արձանագրության կազմման ընթացակարգերն իրականացնել  էլեկտրոնային միջոցներով, այդ թվում՝ լուսանկարների որոնման համակարգի, ձայների հաշվման տեսաարձանագրման,  քվեաթերթիկների սկանավորման և բարկոդով  քվեաթերթիկների օգտագործման միջոցով: 
2. Սույն հոդվածի առաջին կետով նախատեսված էլեկտրոնային միջոցների կիրառման կարգն ու պայմանները և այն ընտրատարածքների ցանկը, որտեղ ընտրություններն   անցկացվելու են դրանց կիրառմամբ, սահմանվում են ԿԸՀ կարգադրությամբ։
3. Սույն հոդվածին համապատասխան ընտրություններ անցկացնելու համար լրացուցիչ ֆինանսական միջոցների անհրաժեշտության դեպքում ԿԸՀ-ին Վրաստանի պետական ​​բյուջեից լրացուցիչ ֆինանսավորում կհատկացվի։
4. Մունիցիպալիտետի մարմինների հաջորդ ընտրություններին  ընտրական տեղամասերի  տեղամասային ընտրական հանձնաժողովներից ստացված փաթեթները բացելու և  քվեաթերթիկները վերահաշվելու նպատակով, սույն օրենքի 21-րդ հոդվածի «դ2» ենթակետի համաձայն  ընտրական տեղամասերը պատահական ընտրությամբ որոշելիս, պատահական ընտրության ժամանակ   չեն նախատեսվում այն ընտրական տեղամասերը, որտեղ  տեղակայված է քվեաթերթիկների էլեկտրոնային հաշվիչ:
Վրաստանի 2021 թվականի հունիսի 28-ի № 703 օրգանական օրենք – կայք, 29.06.2021թ.

Հոդված 2033. 2021 թվականի մունիցիպալիտետի մարմինների ընտրությունների համար հատուկ խումբ ստեղծելու ժամանակավոր կարգը
Եթե ​​ընտրական ժամանակահատվածում, պայմանավորված առողջական վիճակով կամ այս վիճակի հետ կապված հանգամանքներով, ընտրական հանձնաժողովի անդամների թիվը 9-ից պակաս լինի, ընտրական հանձնաժողովը համարվի    վերափոխված հատուկ խմբի, և հատուկ խումբն իրականացնի   Վրաստանի օրենսդրությամբ ընտրական հանձնաժողովին շնորհված լիազորությունը:  Հատուկ խմբի քվորում սահմանվի եղած կազմի մեծամասնությունը։   
Վրաստանի 2021 թվականի հունիսի 28-ի № 703 օրգանական օրենք – կայք, 29.06.2021թ.

Հոդված 2034. 2021 թվականի մունցիպալիտետի մարմինների ընտրությունների համար սահմանված ​​որոշ ընտրական ընթացակարգերի ժամկետը 
Սույն օրենքի 23-րդ հոդվածի 2-րդ կետով նախատեսված ընտրական տեղամասերի ստեղծման վերջնաժամկետն է ոչ ուշ, քան մունիցիպալիտետի մարմինների հերթական ընտրությունների տարվա օգոստոսի 1-ը։
Վրաստանի 2021 թվականի հունիսի 28-ի № 703 օրգանական օրենք – կայք, 29.06.2021թ.

Հոդված 2035. 2021 թվականի մունիցիպալիտետի մարմինների ընտրությունների համար կուսակցության անվանման օգտագործման ժամանակավոր կարգը 
2021 թվականին մունիցիպալիտետի մարմինների ընտրություններին մասնակցելու իրավունք ստանալու համար ԿԸՀ նախագահին ուղղված կուսակցության դիմումի մեջ պետք է նշվի կուսակցության անվանումը և, եթե օգտագործվում է, նրա կրճատ ձևը    և/կամ հապավումը, որով նա ցանկանում է մասնակցել ընտրություններին։  
Վրաստանի 2021 թվականի հունիսի 28-ի №703 օրգանական օրենք – կայք, 29.06.2021թ.

Հոդված 2036. Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորություն ձեռք բերելու օրվանից մինչև Վրաստանի խորհրդարանի 2024 թվականի հոկտեմբերի  26-ի ընտրությունների նշանակման օրը ԿԸՀ-ի կողմից որոշակի ընթացակարգերի իրականացման կարգը  
1. Վրաստանի խորհրդարանի 2020 թվականի ընտրությունների արդյունքում ընտրված խորհրդարանի կողմից ամբողջական լիազորություն ձեռք բերելու օրվանից մինչև Վրաստանի խորհրդարանի 2024 թվականի հոկտեմբերի  26-ի ընտրությունների նշանակման օրը   Վրաստանի խորհրդարանի   կամ մունիցիպալիտետի ներկայացուցչական մարմնի՝   սակրեբուլոյի միջանկյալ ընտրությունների կամ Վրաստանի խորհրդարանի կամ մունիցիպալիտետի ներկայացուչական մարմնի՝ սակրեբուլոյի և    ինքնակառավարվող քաղաքի/ինքնակառավարվող համայնքի քաղաքապետի/համայնքապետի արտահերթ ընտրությունների անցկացման դեպքում՝ ԿԸՀ-ն իրավազոր է ընտրատեղամաս եկած ընտրողների գրանցման, քվեարկության, ձայների հաշվման և արդյունքների ամփոփիչ արձանագրության կազմման ընթացակարգերն իրականացնել էլեկտրոնային միջոցներով,    այդ թվում՝ լուսանկարների որոնման համակարգի,   ձայների հաշվման տեսաարձանագրման, քվեաթերթիկների   սկանավորման և բարկոդով    քվեաթերթիկների կիրառման միջոցով։
2. Սույն հոդվածի առաջին կետով նախատեսված էլեկտրոնային միջոցների օգտագործման կարգն ու պայմանները և ընտրատարածքների ցանկը, որտեղ ընտրություններն անցկացվելու են դրանց կիրառմամբ, սահմանվում են ԿԸՀ որոշմամբ:
3. Սույն հոդվածին համապատասխան ընտրություններ անցկացնելու համար լրացուցիչ ֆինանսական միջոցների անհրաժեշտության առկայության դեպքում ԿԸՀ-ին լրացուցիչ ֆինանսավորում կհատկացվի Վրաստանի պետական ​​բյուջեից։
4. Սույն հոդվածի առաջին կետով նախատեսված ընտրություններում ընտրական տեղամասերի    տեղամասային ընտրական հանձնաժողովներից ստացված փաթեթները բացելու և  քվեաթերթիկները վերահաշվելու նպատակով, սույն օրենքի 21-րդ հոդվածի «դ2» ենթակետի համաձայն  ընտրական տեղամասերը պատահական ընտրությամբ որոշելիս, պատահական ընտրության ժամանակ   չեն նախատեսվում այն ընտրական տեղամասերը, որտեղ  տեղակայված է քվեաթերթիկների էլեկտրոնային հաշվիչ:
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.

Հոդված 2037. (Հանվել է)
Վրաստանի 2021 թվականի դեկտեմբերի 30-ի №1348 օրգանական օրենք – կայք, 06.01.2022թ.
Վրաստանի 2024 թվականի հունիսի 27-ի №4341 օրգանական օրենք – կայք, 07.03.2024թ.

Հոդված 204. Եզրափակիչ դրույթներ
1. Սույն օրենքն ուժի մեջ մտնելուն պես  ուժը կորցրած ճանաչել  «Վրաստանի ընտրական օրենսգիրք» Վրաստանի օրգանական օրենքը (Վրաստանի օրենսդրական տեղեկատու, №25, 22.08.2001թ., հոդվ․107):
2. Սույն օրենքն ուժի մեջ մտնի հրապարակման պես։
Վրաստանի 2020 թվականի հուլիսի 2-ի №6723 օրգանական օրենք – կայք, 03.07.2020թ.


Վրաստանի նախագահ Մ. Սաակաշվիլի
Թբիլիսի,
2011 թվականի 27 դեկտեմբերի։
№5636 – ԱՆ









Հավելված №1
Վրաստանի 2021 թվականի հունիսի 28-ի   №703 օրգանական օրենք – կայք, 29.06.2021թ.
 
Մեծամասնական և համամասնական ընտրակարգով ընտրված ինքնակառավարվող համայնքների և ինքնակառավարվող քաղաքների (բացի Թբիլիսի քաղաքից) սակրեբուլոների կազմերը 
 
	 
	Մեծամասնական ընտրակարգ
	Համամասնական ընտրակարգ
	Ընդամենը
 

	Բաթումիի ընտրատարածք
	7
	28
	35

	Քութաիսիի ընտրատարածք
	7
	28
	35

	Ռուսթավիի ընտրատարածք
	7
	28
	35

	Փոթիի ընտրատարածք
	7
	28
	35

	Սագարեջոյի ընտրատարածք
	13
	26
	39

	Գուրջաանիի ընտրատարածք
	13
	26
	39

	Սիղնաղիի ընտրատարածք
	12
	24
	36

	Դեդոփլիսծղարոյի ընտրատարածք
	10
	20
	30

	Լագոդեխիի ընտրատարածք
	10
	20
	30

	Ղվարելիի ընտրատարածք
	9
	18
	27

	Թելավիի ընտրատարածք
	13
	26
	39

	Ախմետայի ընտրատարածք
	10
	20
	30

	Թիանեթիի ընտրատարածք
	9
	18
	27

	Գարդաբանիի ընտրատարածք
	12
	24
	36

	Մառնեուլիի ընտրատարածք
	11
	22
	33

	Բոլնիսիի ընտրատարածք
	12
	24
	36

	Դմանիսիի ընտրատարածք
	10
	20
	30

	Ծալկայի ընտրատարածք
	10
	20
	30

	Թեթրի ծղարոյի ընտրատարածք
	12
	24
	36

	Մցխեթայի ընտրատարածք
	9
	18
	27

	Դուշեթիի ընտրատարածք
	11
	22
	33

	Ղազբեգիի ընտրատարածք
	6
	12
	18

	Կասպիի ընտրատարածք
	10
	20
	30

	Գորիի ընտրատարածք
	12
	24
	36

	Քարելիի ընտրատարածք
	9
	18
	27

	Խաշուրիի ընտրատարածք
	9
	18
	27

	Բորժոմիի ընտրատարածք
	11
	22
	33

	Ախալցիխեի ընտրատարածք
	13
	26
	39

	Ադիգենիի ընտրատարածք
	11
	22
	33

	Ասպինձայի ընտրատարածք
	10
	20
	30

	Ախալքալաքիի ընտրատարածք
	14
	28
	42

	Նինոծմինդայի ընտրատարածք
	10
	20
	30

	Օնիի ընտրատարածք
	11
	22
	33

	Ամբրոլաուրիի ընտրատարածք
	10
	20
	30

	Ցագերիի ընտրատարածք
	10
	20
	30

	Լենտեխիի ընտրատարածք
	7
	14
	21

	Մեստիայի ընտրատարածք
	11
	22
	33

	Խարագաուլիի ընտրատարածք
	11
	22
	33

	Թերջոլայի ընտրատարածք
	10
	20
	30

	Սաչխերեի ընտրատարածք
	11
	22
	33

	Զեստափոնիի ընտրատարածք
	13
	26
	39

	Բաղդաթիի ընտրատարածք
	9
	18
	27

	Վանիի ընտրատարածք
	10
	20
	30

	Սամտրեդիայի ընտրատարածք
	11
	22
	33

	Խոնիի ընտրատարածք
	10
	20
	30

	Ճիաթուրայի ընտրատարածք
	12
	24
	36

	Տղիբուլիի ընտրատարածք
	9
	18
	27

	Ծղալտուբոյի ընտրատարածք
	13
	26
	39

	Օզուրգեթիի ընտրատարածք
	15
	30
	45

	Լանչխութիի ընտրատարածք
	9
	18
	27

	Չոխատաուրիի ընտրատարածք
	12
	24
	36

	Աբաշայի ընտրատարածք
	10
	20
	30

	Սենակիի ընտրատարածք
	11
	22
	33

	Մարտվիլիի ընտրատարածք
	12
	24
	36

	Խոբիի ընտրատարածք
	12
	24
	36

	Զուգդիդիի ընտրատարածք
	15
	30
	45

	Ծալենջիխայի ընտրատարածք
	9
	18
	27

	Չխորոծղուի ընտրատարածք
	9
	18
	27

	Քեդայի ընտրատարածք
	7
	14
	21

	Քոբուլեթիի ընտրատարածք
	13
	26
	39

	Շուախևիի ընտրատարածք
	7
	14
	21

	Խելվաչաուրիի ընտրատարածք
	8
	16
	24

	Խուլոյի ընտրատարածք
	8
	16
	24


       
 
Հավելված №2
Վրաստանի 2021 թվականի հունիսի 28-ի   №703 օրգանական օրենք – կայք, 29.06.2021թ.
Մունիցիպալիտետի ներկայացուցչական մարմնի՝ սակրեբուլոյի ընտրությունների համար ինքնակառավարվող համանքներում տեղական մեծամասնական ընտրատարածքների անվանումները և սահմանները  
 
	Ընտրատարածք
	Տեղական մեծամասնական ընտրատարածք
	№
	Վարչական միավոր
	Մեծամասնականների քանակը

	11
	Սագարեջո
	1
	քաղաք Սագարեջո
	2

	11
	Սագարեջո
	2
	Գոմբորի, Կոճբաանի  
	1

	11
	Սագարեջո
	3
	Ուջարմա, Խաշմի
	1

	11
	Սագարեջո
	4
	Պատարձեուլի, Սաթափլե
	1

	11
	Սագարեջո
	5
	Նինոծմինդա
	1

	11
	Սագարեջո
	6
	Թոխլիաուրի, Գիորգիծմինդա  
	1

	11
	Սագարեջո
	7
	Մանավի, Դիդի Չաիլուրի  
	1

	11
	Սագարեջո
	8
	Պատարա Չաիլուրի, Կակաբեթի  
	1

	11
	Սագարեջո
	9
	Ղանդաուրա, Մզիսգուլի, Շիբլիանի  
	1

	11
	Սագարեջո
	10
	Ուդաբնո
	1

	11
	Սագարեջո
	11
	Դուզագրամա, Յորմուղանլո  
	1

	11
	Սագարեջո
	12
	Լամբալո, Թուլարի  
	1

	11
	Սագարեջո
	 
	Ընդամենը․
	13

	12
	Գուրջաանի
	1
	քաղաք Գուրջաանի
	2

	12
	Գուրջաանի
	2
	Վաչնաձիանի, Կալաուրի  
	1

	12
	Գուրջաանի
	3
	Շաշիանի, Վազիսուբանի  
	1

	12
	Գուրջաանի
	4
	Մուկուզանի, Ախաշենի, Ճերեմի  
	1

	12
	Գուրջաանի
	5
	Վելիսցիխե
	1

	12
	Գուրջաանի
	6
	գյուղ Գուրջաանի, Ճանդարի  
	1

	12
	Գուրջաանի
	7
	Ձիրկոկի, Վեջինի  
	1

	12
	Գուրջաանի
	8
	Կոլագի, Բակուրցիխե  
	1

	12
	Գուրջաանի
	9
	Կարդանախի
	1

	12
	Գուրջաանի
	10
	Չալաուբանի, Կաճրեթի  
	1

	12
	Գուրջաանի
	11
	Ջիմիթի, Նանիանի, Արաշենդա  
	1

	12
	Գուրջաանի
	12
	Չումլաղի
	1

	12
	Գուրջաանի
	 
	Ընդամենը․
	13

	13
	Սիղնաղի 
	1
	քաղաք Սիղնաղի 
	1

	13
	Սիղնաղի 
	2
	քաղաք Ծնորի
	1

	13
	Սիղնաղի 
	3
	Անագա
	1

	13
	Սիղնաղի 
	4
	Բոդբե
	1

	13
	Սիղնաղի 
	5
	Բոդբիսխևի
	1

	13
	Սիղնաղի 
	6
	Վաքիրի
	1

	13
	Սիղնաղի 
	7
	Նուկրիանի
	1

	13
	Սիղնաղի 
	8
	Սաքոբո
	1

	13
	Սիղնաղի 
	9
	Տիբաանի, Քվեմո Մաչխաանի  
	1

	13
	Սիղնաղի 
	10
	Իլիածմինդա, Մաղարո  
	1

	13
	Սիղնաղի 
	11
	Ձվելի Անագա  
	1

	13
	Սիղնաղի 
	12
	Ջուգաանի
	1

	13
	Սիղնաղի 
	 
	Ընդամենը․
	12

	14
	Դեդոփլիսծղարո 
	1
	քաղաք Դեդոփլիսծղարո 
	1

	14
	Դեդոփլիսծղարո 
	2
	Զեմո Մաչխաանի
	1

	14
	Դեդոփլիսծղարո 
	3
	Արբոշիկի, Օզաանի   
	1

	14
	Դեդոփլիսծղարո 
	4
	Գամարջվեբա
	1

	14
	Դեդոփլիսծղարո 
	5
	Խորնաբուջի
	1

	14
	Դեդոփլիսծղարո 
	6
	Սամրեկլո
	1

	14
	Դեդոփլիսծղարո 
	7
	Զեմո Քեդի
	1

	14
	Դեդոփլիսծղարո 
	8
	Արխիլոսկալո
	1

	14
	Դեդոփլիսծղարո 
	9
	Քվեմո Քեդի
	1

	14
	Դեդոփլիսծղարո 
	10
	Սամթածղարո, Սաբաթլո  
	1

	14
	Դեդոփլիսծղարո 
	 
	Ընդամենը․
	10

	15
	Լագոդեխի
	1
	քաղաք Լագոդեխի
	1

	15
	Լագոդեխի
	2
	Մածիմի
	1

	15
	Լագոդեխի
	3
	Ափենի
	1

	15
	Լագոդեխի
	4
	Լելիանի, Արեշփերանի  
	1

	15
	Լագոդեխի
	5
	Կաբալի
	1

	15
	Լագոդեխի
	6
	Կարթուբանի
	1

	15
	Լագոդեխի
	7
	Վարդիսուբանի, Ցոդնիսկարի, Ճիաուրի  
	1

	15
	Լագոդեխի
	8
	Շրոմա, Նինիգորի  
	1

	15
	Լագոդեխի
	9
	Բաիսուբանի
	1

	15
	Լագոդեխի
	10
	Գիորգեթի, Փոնա  
	1

	15
	Լագոդեխի
	 
	Ընդամենը․
	10

	16
	Ղվարելի
	1
	քաղաք Ղվարելի
	2

	16
	Ղվարելի
	2
	Մթիսձիրի, Բալղոջիանի  
	1

	16
	Ղվարելի
	3
	Ախալսոփելի
	1

	16
	Ղվարելի
	4
	Ճիկաանի
	1

	16
	Ղվարելի
	5
	Գավազի, Կուճատանի  
	1

	16
	Ղվարելի
	6
	Շիլդա
	1

	16
	Ղվարելի
	7
	Գրեմի, Էնիսելի  
	1

	16
	Ղվարելի
	8
	Սաբուե  
	1

	16
	Ղվարելի
	 
	Ընդամենը․
	9

	17
	Թելավի
	1
	քաղաք Թելավի
	3

	17
	Թելավի
	2
	Ակուրա, Քվեմո Խոդաշենի   
	1

	17
	Թելավի
	3
	Ծինանդալի, Կոնդոլի  
	1

	17
	Թելավի
	4
	Կիսիսխևի, Շալաուրի  
	1

	17
	Թելավի
	5
	Կուրդղելաուրի  
	1

	17
	Թելավի
	6
	Վարդիսուբանի, Գուլգուլա, Թեթրի ծղլեբի  
	1

	17
	Թելավի
	7
	Իղալթո, Ռուիսպիրի  
	1

	17
	Թելավի
	8
	Նափարեուլի, Լափանղուրի  
	1

	17
	Թելավի
	9
	Սանիորե, Արթանա  
	1

	17
	Թելավի
	10
	Փշավելի, Լալիսղուրի, Լեչուրի   
	1

	17
	Թելավի
	11
	Ղարաջալա
	1

	17
	Թելավի
	 
	Ընդամենը․
	13

	18
	Ախմետա 
	1
	քաղաք Ախմետա 
	1

	18
	Ախմետա 
	2
	Շախվետիլա  
	1

	18
	Ախմետա 
	3
	Դուիսի
	1

	18
	Ախմետա 
	4
	Խալածանի, Ջողոլո  
	1

	18
	Ախմետա 
	5
	Զեմո Ալվանի, Կասրիսծղալի   
	1

	18
	Ախմետա 
	6
	Զեմո Խոդաշենի, Խորխելի, Օժիո 
	1

	18
	Ախմետա 
	7
	Մատանի
	1

	18
	Ախմետա 
	8
	Մարիլիսի, Սակոբիանո  
	1

	18
	Ախմետա 
	9
	Քվեմո Ալվանի, Օմալո (Թուշեթի), Մաղրաանի   
	1

	18
	Ախմետա 
	10
	Քիստաուրի
	1

	18
	Ախմետա 
	 
	Ընդամենը․
	10

	21
	Գարդաբանի 
	1
	քաղաք Գարդաբանի 
	2

	21
	Գարդաբանի 
	2
	Կալինինո
	1

	21
	Գարդաբանի 
	3
	Վախտանիսի, Ջանդարի  
	1

	21
	Գարդաբանի 
	4
	Լեմշվենիերա  
	1

	21
	Գարդաբանի 
	5
	Քեսալո, Նազարլո  
	1

	21
	Գարդաբանի 
	6
	Ղարաջալարի, Ղարաթաքլա, Աղթաքլա  
	1

	21
	Գարդաբանի 
	7
	Կումիսի, Թելեթի, Կրծանիսի   
	1

	21
	Գարդաբանի 
	8
	Նորիո, Ախալսոփելի  
	1

	21
	Գարդաբանի 
	9
	Մարտղոփի
	1

	21
	Գարդաբանի 
	10
	Սարթիճալա
	1

	21
	Գարդաբանի 
	11
	Գամարջվեբա, Ախալի Սամգորի   
	1

	21
	Գարդաբանի 
	 
	Ընդամենը․
	12

	22
	Մառնեուլի 
	1
	քաղաք Մառնեուլի 
	3

	22
	Մառնեուլի 
	2
	Ծերեթելի, Թամարիսի 
	1

	22
	Մառնեուլի 
	3
	Սադախլո
	1

	22
	Մառնեուլի 
	4
	Դամիա-Գիաուրարխի, Շուլավերի  
	1

	22
	Մառնեուլի 
	5
	Ղիզիլաջլո
	1

	22
	Մառնեուլի 
	6
	Ղաչաղանի, Կասումլո  
	1

	22
	Մառնեուլի 
	7
	Քուրթլարի, Ղուլարի 
	1

	22
	Մառնեուլի 
	8
	Ալգեթի, Քափանախչի   
	1

	22
	Մառնեուլի 
	9
	Ախքյորփի, Օփրեթի, Խոջորնի, Շահումյան, Ծերաքվի  
	1

	22
	Մառնեուլի 
	 
	Ընդամենը․
	11

	23
	Բոլնիսի
	1
	քաղաք Բոլնիսի
	2

	23
	Բոլնիսի
	2
	Թամարիսի, Նախիդուրի  
	1

	23
	Բոլնիսի
	3
	Մամխուտի
	1

	23
	Բոլնիսի
	4
	Տալավերի
	1

	23
	Բոլնիսի
	5
	Քվեմո Բոլնիսի
	1

	23
	Բոլնիսի
	6
	գյուղ Բոլնիսի
	1

	23
	Բոլնիսի
	7
	Ռատևանի, Քվեշի, Տանձիա  
	1

	23
	Բոլնիսի
	8
	Ակաուրթա
	1

	23
	Բոլնիսի
	9
	Դարբազի
	1

	23
	Բոլնիսի
	10
	Ռաճիսուբանի
	1

	23
	Բոլնիսի
	11
	Կազրեթի
	1

	23
	Բոլնիսի
	 
	Ընդամենը․
	12

	24
	Դմանիսի 
	1
	քաղաք Դմանիսի 
	1

	24
	Դմանիսի 
	2
	Մաշավերա, Դիդի Դմանիսի, Սակիրե  
	1

	24
	Դմանիսի 
	3
	Գանթիադի, Դմանիսի 
	1

	24
	Դմանիսի 
	4
	Իփնարի, Ղիզիլքիլիսա  
	1

	24
	Դմանիսի 
	5
	Ամամլո, Գուգութի  
	1

	24
	Դմանիսի 
	6
	Իրգանչայի
	1

	24
	Դմանիսի 
	7
	Կամարլո
	1

	24
	Դմանիսի 
	8
	Ղարաբուլաղի
	1

	24
	Դմանիսի 
	9
	Օրոզմանի
	1

	24
	Դմանիսի 
	10
	Սարկինեթի, Գոմարեթի   
	1

	24
	Դմանիսի 
	 
	Ընդամենը․
	10

	25
	Ծալկա 
	1
	քաղաք Ծալկա 
	1

	25
	Ծալկա 
	2
	Բարեթի, Բեշթաշենի  
	1

	25
	Ծալկա 
	3
	Սաղդրիոնի, Գանթիադի, Սամեբա, Տբեթի, Արծիվանի, Թրիալեթի, Դաշբաշի  
	1

	25
	Ծալկա 
	4
	Կոխտա, Բեդիանի  
	1

	25
	Ծալկա 
	5
	Արջևան-Սարվանի  
	1

	25
	Ծալկա 
	6
	Ղզլքիլիսա, Օզնի, Բուռնաշեթի, Բերթա  
	1

	25
	Ծալկա 
	7
	Ղուշչի, Այազմա, Նարդևանի  
	1

	25
	Ծալկա 
	8
	Դարաքոի, Չիվթքիլիսա, Ծինծղարո  
	1

	25
	Ծալկա 
	9
	Ավրանլո, Ռեխա, Խանդո, Գումբաթի  
	1

	25
	Ծալկա 
	10
	Աշկալա, Խաչկոի, Կաբուռի  
	1

	25
	Ծալկա 
	 
	Ընդամենը․
	10

	26
	Թեթրի ծղարո 
	1
	Խաիշի, Դուռնուկի, Մարաբդա   
	1

	26
	Թեթրի ծղարո 
	2
	Կոդա
	1

	26
	Թեթրի ծղարո 
	3
	Բորբալո
	1

	26
	Թեթրի ծղարո 
	4
	Ասուրեթի
	1

	26
	Թեթրի ծղարո 
	5
	Ջորջիաշվիլի, Չխիկվթա  
	1

	26
	Թեթրի ծղարո 
	6
	Գոլթեթի, Ծինծղարո   
	1

	26
	Թեթրի ծղարո 
	7
	քաղաք Թեթրի ծղարո 
	1

	26
	Թեթրի ծղարո 
	8
	Ճիվճավի, Դաղեթի  
	1

	26
	Թեթրի ծղարո 
	9
	Իրագա, Կլդեիսի  
	1

	26
	Թեթրի ծղարո 
	10
	Մանգլիսի, Ախալսոփելի, Շեխվետիլա  
	1

	26
	Թեթրի ծղարո 
	11
	Թոնեթի
	1

	26
	Թեթրի ծղարո 
	12
	Օրբեթի
	1

	26
	Թեթրի ծղարո 
	 
	Ընդամենը․
	12

	19
	Թիանեթի
	1
	ավան Թիանեթի
	1

	19
	Թիանեթի
	2
	Ժեբոտա
	1

	19
	Թիանեթի
	3
	Արտանի, Ախալսոփելի  
	1

	19
	Թիանեթի
	4
	Խևսուրթսոփելի  
	1

	19
	Թիանեթի
	5
	Ղուլելեբի, Նաքալաքարի  
	1

	19
	Թիանեթի
	6
	Տուշուրեբի
	1

	19
	Թիանեթի
	7
	Սիոնի
	1

	19
	Թիանեթի
	8
	Զարիձեեբի
	1

	19
	Թիանեթի
	9
	Սիմոնիանթխևի, Չեկուրաանթգորի   
	1

	19
	Թիանեթի
	 
	Ընդամենը․
	9

	27
	Մցխեթա 
	1
	քաղաք Մցխեթա 
	1

	27
	Մցխեթա 
	2
	Ձեգվի, Նիչբիսի  
	1

	27
	Մցխեթա 
	3
	Լիսի
	1

	27
	Մցխեթա 
	4
	Քսանի
	1

	27
	Մցխեթա 
	5
	Միսաքցիելի
	1

	27
	Մցխեթա 
	6
	Քսովրիսի, Ծիլկանի  
	1

	27
	Մցխեթա 
	7
	Մուխրանի
	1

	27
	Մցխեթա 
	8
	Սագուրամո, Գալավանի, Ցխվարիճամիա   
	1

	27
	Մցխեթա 
	9
	Ծերովանի
	1

	27
	Մցխեթա 
	 
	Ընդամենը․
	9

	28
	Դուշեթի
	1
	քաղաք Դուշեթի
	1

	28
	Դուշեթի
	2
	Ժինվալի
	1

	28
	Դուշեթի
	3
	Անանուրի, Ճարթալի  
	1

	28
	Դուշեթի
	4
	Շատիլի, Բարիսախո  
	1

	28
	Դուշեթի
	5
	Բազալեթի
	1

	28
	Դուշեթի
	6
	Լափանաանթկարի
	1

	28
	Դուշեթի
	7
	Գրեմիսխևի, Մճադիջվարի  
	1

	28
	Դուշեթի
	8
	Փասանաուրի, Գուդամաղարի, Քվեշեթի   
	1

	28
	Դուշեթի
	9
	Մաղարոսկարի, Ուկանափշավի   
	1

	28
	Դուշեթի
	10
	Քոնքաձե
	1

	28
	Դուշեթի
	11
	Ճոպորտի
	1

	28
	Դուշեթի
	 
	Ընդամենը․
	11

	29
	Ղազբեգի
	1
	Ստեփանծմինդա
	1

	29
	Ղազբեգի
	2
	Սնո
	1

	29
	Ղազբեգի
	3
	Գորիսցիխե
	1

	29
	Ղազբեգի
	4
	Սիոնի
	1

	29
	Ղազբեգի
	5
	Կոբի
	1

	29
	Ղազբեգի
	6
	Գուդաուրի
	1

	29
	Ղազբեգի
	 
	Ընդամենը․
	6

	30
	Կասպի
	1
	քաղաք Կասպի
	2

	30
	Կասպի
	2
	Դոեսի, Թելիանի  
	1

	30
	Կասպի
	3
	Խովլե, Զեմո Խանդակի  
	1

	30
	Կասպի
	4
	Ախալքալաքի, Ախալցիխե
	1

	30
	Կասպի
	5
	Կավթիսխևի, Ծինարեխի   
	1

	30
	Կասպի
	6
	Քվեմո Գոմի, Մետեխի   
	1

	30
	Կասպի
	7
	Կոդիսծղարո, Սամթավիսի, Քվեմո Ճալա  
	1

	30
	Կասպի
	8
	Օկամի
	1

	30
	Կասպի
	9
	Աղաիանի, Լամիսղանա  
	1

	30
	Կասպի
	 
	Ընդամենը․
	10

	32
	Գորի
	1
	քաղաք Գորի
	3

	32
	Գորի
	2
	Վարիանի, Նիքոզի, Շինդիսի  
	1

	32
	Գորի
	3
	Կարալեթի
	1

	32
	Գորի
	4
	Ախալուբանի, Մեջվրիսխևի  
	1

	32
	Գորի
	5
	Տղվիավի, Ձևերա  
	1

	32
	Գորի
	6
	Դիցի, Մերեթի, Տիրձնիսի  
	1

	32
	Գորի
	7
	Ատենի, Բոշուրի, Քվախվրելի, Խիդիսթավի  
	1

	32
	Գորի
	8
	Զեղդուլեթի, Շավշվեբի  
	1

	32
	Գորի
	9
	Բերբուկի
	1

	32
	Գորի
	10
	Տինիսխիդի, Սկրա  
	1

	32
	Գորի
	 
	Ընդամենը․
	12

	33
	Քարելի
	1
	քաղաք Քարելի
	1

	33
	Քարելի
	2
	Դիրբի, Դվանի  
	1

	33
	Քարելի
	3
	Ագարա, Փերսա   
	1

	33
	Քարելի
	4
	Բրեթի, Գիգանտի  
	1

	33
	Քարելի
	5
	Աբիսի, Փցա, Մոխիսի  
	1

	33
	Քարելի
	6
	Ավլևի, Բրեձա   
	1

	33
	Քարելի
	7
	Ռուիսի, Ուրբնիսի  
	1

	33
	Քարելի
	8
	Կեխիջվարի, Ախալսոփելի, Զղուդերի  
	1

	33
	Քարելի
	9
	Խվեդուրեթի, Բեբնիսի  
	1

	33
	Քարելի
	 
	Ընդամենը․
	9

	35
	Խաշուրի
	1
	քաղաք Խաշուրի
	3

	35
	Խաշուրի
	2
	Օսիաուրի, Ծրոմի, Խցիսի, Խալեբի  
	1

	35
	Խաշուրի
	3
	Ալի, Ծաղվերի  
	1

	35
	Խաշուրի
	4
	Քվիշխեթի, Ցխրամուխա  
	1

	35
	Խաշուրի
	5
	Գոմի, Փլևի  
	1

	35
	Խաշուրի
	6
	Սուրամի
	1

	35
	Խաշուրի
	7
	Ցոցխնարա  
	1

	35
	Խաշուրի
	 
	Ընդամենը․
	9

	36
	Բորժոմի
	1
	քաղաք Բորժոմի
	2

	36
	Բորժոմի
	2
	Բակուրիանի
	1

	36
	Բորժոմի
	3
	Ցիխիսջվարի
	1

	36
	Բորժոմի
	4
	Ծաղվերի
	1

	36
	Բորժոմի
	5
	Դվիրի
	1

	36
	Բորժոմի
	6
	Ղվիբիսի
	1

	36
	Բորժոմի
	7
	Տաբածղուրի, Բալանթա  
	1

	36
	Բորժոմի
	8
	Տբա
	1

	36
	Բորժոմի
	9
	Տաձրիսի
	1

	36
	Բորժոմի
	10
	Ախալդաբա
	1

	36
	Բորժոմի
	 
	Ընդամենը․
	11

	37
	Ախալցիխե
	1
	քաղաք Ախալցիխե
	3

	37
	Ախալցիխե
	2
	Վալե
	1

	37
	Ախալցիխե
	3
	Ածղուրի
	1

	37
	Ախալցիխե
	4
	Ագարա, Փերսա
	1

	37
	Ախալցիխե
	5
	Կլդե
	1

	37
	Ախալցիխե
	6
	Սվիրի, Էլիածմինդա  
	1

	37
	Ախալցիխե
	7
	Ծղրութի, Սխվիլիսի  
	1

	37
	Ախալցիխե
	8
	Ծղալթբիլա, Պամաջի, Սաձելի  
	1

	37
	Ախալցիխե
	9
	Մինաձե
	1

	37
	Ախալցիխե
	10
	Ուրավելի
	1

	37
	Ախալցիխե
	11
	Անդրիածմինդա
	1

	37
	Ախալցիխե
	 
	Ընդամենը․
	13

	38
	Ադիգենի
	1
	Ադիգենի
	1

	38
	Ադիգենի
	2
	Աբասթումանի
	1

	38
	Ադիգենի
	3
	Վարխանի
	1

	38
	Ադիգենի
	4
	Բենարա
	1

	38
	Ադիգենի
	5
	Ուդե
	1

	38
	Ադիգենի
	6
	Արալի
	1

	38
	Ադիգենի
	7
	Լելովանի, Գորգուլի
	1

	38
	Ադիգենի
	8
	Բոլաջուրի, Փխերո
	1

	38
	Ադիգենի
	9
	Մլաշե, Զանավի, Չորչանի 
	1

	38
	Ադիգենի
	10
	Ճեճլա
	1

	38
	Ադիգենի
	11
	Մոխե
	1

	38
	Ադիգենի
	 
	Ընդամենը․
	11

	39
	Ասպինձա
	1
	ավան Ասպինձա
	1

	39
	Ասպինձա
	2
	Դամալա
	1

	39
	Ասպինձա
	3
	Ձվելի, Օրգորա   
	1

	39
	Ասպինձա
	4
	Խիզաբավրա, Վարգավի 
	1

	39
	Ասպինձա
	5
	Տոլոշի
	1

	39
	Ասպինձա
	6
	Նաքալաքևի
	1

	39
	Ասպինձա
	7
	Իդումալա
	1

	39
	Ասպինձա
	8
	Ռուսթավի
	1

	39
	Ասպինձա
	9
	Օթա
	1

	39
	Ասպինձա
	10
	Ածղվիտա
	1

	39
	Ասպինձա
	 
	Ընդամենը․
	10

	40
	Ախալքալաքի
	1
	քաղաք Ախալքալաքի
	2

	40
	Ախալքալաքի
	2
	Ազավրեթի
	1

	40
	Ախալքալաքի
	3
	Բարալեթի
	1

	40
	Ախալքալաքի
	4
	Ալաստանի, Տուրցխի
	1

	40
	Ախալքալաքի
	5
	Արագվա, Խանդո
	1

	40
	Ախալքալաքի
	6
	Կարտիկամի, Խոսպիո
	1

	40
	Ախալքալաքի
	7
	Վաչիանի, Կումուրդո
	1

	40
	Ախալքալաքի
	8
	Կոճիո, Կոթելիա
	1

	40
	Ախալքալաքի
	9
	Զակվի
	1

	40
	Ախալքալաքի
	10
	Ծուլդա, Կարծախի
	1

	40
	Ախալքալաքի
	11
	Օկամի, Գոգաշենի
	1

	40
	Ախալքալաքի
	12
	Խավեթի
	1

	40
	Ախալքալաքի
	13
	Դիլիսկա, Չունչխա, Պտենա   
	1

	40
	Ախալքալաքի
	 
	Ընդամենը․
	14

	41
	Նինոծմինդա
	1
	քաղաք Նինոծմինդա
	1

	41
	Նինոծմինդա
	2
	Գորելովկա
	1

	41
	Նինոծմինդա
	3
	Սաթխե
	1

	41
	Նինոծմինդա
	4
	Փոկա
	1

	41
	Նինոծմինդա
	5
	Տամբովկա
	1

	41
	Նինոծմինդա
	6
	Դիդի Խանչալի
	1

	41
	Նինոծմինդա
	7
	Ջիգրաշենի
	1

	41
	Նինոծմինդա
	8
	Դիդի Կոնդուրի  
	1

	41
	Նինոծմինդա
	9
	Գանձանի
	1

	41
	Նինոծմինդա
	10
	Հեշտիա
	1

	41
	Նինոծմինդա
	 
	Ընդամենը․
	10

	43
	Օնի
	1
	քաղաք Օնի
	1

	43
	Օնի
	2
	Ղեբի, Ճիորա 
	1

	43
	Օնի
	3
	Գլոլա
	1

	43
	Օնի
	4
	Գոմի, Ուծերա
	1

	43
	Օնի
	5
	Սակաո
	1

	43
	Օնի
	6
	Ղարի
	1

	43
	Օնի
	7
	Շեուբանի
	1

	43
	Օնի
	8
	Ծեդիսի
	1

	43
	Օնի
	9
	Պիպիլեթի, Ցխմորի  
	1

	43
	Օնի
	10
	Կվաշխիեթի, Փարախեթի, Շքմերի   
	1

	43
	Օնի
	11
	Բարի, Մրավալձալի, Սորի  
	1

	43
	Օնի
	 
	Ընդամենը․
	11

	44
	Ամբրոլաուրի 
	1
	քաղաք Ամբրոլաուրի 
	1

	44
	Ամբրոլաուրի 
	2
	Վելևի, Ճելիաղելե, Խոտևի  
	1

	44
	Ամբրոլաուրի 
	3
	Նամանևի, Նիկործմինդա   
	1

	44
	Ամբրոլաուրի 
	4
	Ղադիշի, Ցախի 
	1

	44
	Ամբրոլաուրի 
	5
	Ճրեբալո, Ճղվիշի   
	1

	44
	Ամբրոլաուրի 
	6
	Խվանճկարա
	1

	44
	Ամբրոլաուրի 
	7
	Բուգեուլի
	1

	44
	Ամբրոլաուրի 
	8
	Զնակվա, Սադմելի  
	1

	44
	Ամբրոլաուրի 
	9
	Լիխեթի, Ծեսի, Խիդիկարի  
	1

	44
	Ամբրոլաուրի 
	10
	Իծա, Սխվավա
	1

	44
	Ամբրոլաուրի 
	 
	Ընդամենը․
	10

	45
	Ցագերի
	1
	քաղաք Ցագերի
	1

	45
	Ցագերի
	2
	Չխուտելի
	1

	45
	Ցագերի
	3
	Լուխվանո, Քվեդա Ցագերի
	1

	45
	Ցագերի
	4
	Ծիփերչի
	1

	45
	Ցագերի
	5
	Զուբի, Օղուրեշի 
	1

	45
	Ցագերի
	6
	Աղվի, Լասուրիաշի  
	1

	45
	Ցագերի
	7
	Նակուրալեշի, Ղվիրիշի  
	1

	45
	Ցագերի
	8
	Տվիշի
	1

	45
	Ցագերի
	9
	Ալպանա, Լաիլաշի 
	1

	45
	Ցագերի
	10
	Օրբելի, Ուսախելո  
	1

	45
	Ցագերի
	 
	Ընդամենը․
	10

	46
	Լենտեխի
	1
	ավան Լենտեխի
	1

	46
	Լենտեխի
	2
	Խելեդի
	1

	46
	Լենտեխի
	3
	Խոփուրի 
	1

	46
	Լենտեխի
	4
	Ռցխմելուրի
	1

	46
	Լենտեխի
	5
	Չոլուրի
	1

	46
	Լենտեխի
	6
	Ժախունդերի
	1

	46
	Լենտեխի
	7
	Չիխարեշի, Ցանա  
	1

	46
	Լենտեխի
	 
	Ընդամենը․
	7

	48
	Խարագաուլի
	1
	ավան Խարագաուլի
	1

	48
	Խարագաուլի
	2
	Կիցխի, Փարցխնալի  
	1

	48
	Խարագաուլի
	3
	Վարձիա, Ծղալափորեթի, Խիդարի  
	1

	48
	Խարագաուլի
	4
	Լաշե, Սարգվեշի, Ղորեշա, Բազալեթի  
	1

	48
	Խարագաուլի
	5
	Բորիթի
	1

	48
	Խարագաուլի
	6
	Խունևի
	1

	48
	Խարագաուլի
	7
	Նադաբուրի, Խևի  
	1

	48
	Խարագաուլի
	8
	Զվարե, Ծիփա   
	1

	48
	Խարագաուլի
	9
	Վախանի, Լեղվանի
	1

	48
	Խարագաուլի
	10
	Մոլիթի
	1

	48
	Խարագաուլի
	11
	Սաղանձիլե
	1

	48
	Խարագաուլի
	 
	Ընդամենը․
	11

	49
	Թերջոլա
	1
	քաղաք Թերջոլա
	1

	49
	Թերջոլա
	2
	Գոդոգանի
	1

	49
	Թերջոլա
	3
	Կվախճիրի, Ճոգնարի  
	1

	49
	Թերջոլա
	4
	Զեդա Սիմոնեթի, Նախշիրղելե, Քվեդա Սիմոնեթի  
	1

	49
	Թերջոլա
	5
	Բարդուբանի, Էծերի  
	1

	49
	Թերջոլա
	6
	Ախալի Թերջոլա, Սիքթարվա
	1

	49
	Թերջոլա
	7
	Ռուփոթի, Ղվանկիթի  
	1

	49
	Թերջոլա
	8
	Ալիսուբանի  
	1

	49
	Թերջոլա
	9
	Զեդա Սազանո, Թուզի  
	1

	49
	Թերջոլա
	10
	Գոգնի, Չխարի, Ձևրի  
	1

	49
	Թերջոլա

	10

	50
	Սաչխերե
	1
	քաղաք Սաչխերե
	1

	50
	Սաչխերե
	2
	Սարեկի, Ցխոմարեթի  
	1

	50
	Սաչխերե
	3
	Քորեթի  
	1

	50
	Սաչխերե
	4
	Սաիրխե  
	1

	50
	Սաչխերե
	5
	Ջալաուրթա
	1

	50
	Սաչխերե
	6
	Մերջևի  
	1

	50
	Սաչխերե
	7
	Չիխա  
	1

	50
	Սաչխերե
	8
	Արգվեթի  
	1

	50
	Սաչխերե
	9
	Կորբոուլի, Ճալովանի
	1

	50
	Սաչխերե
	10
	Ճալա
	1

	50
	Սաչխերե
	11
	Գորիսա
	1

	50
	Սաչխերե
	 
	Ընդամենը․
	11

	51
	Զեստափոնի
	1
	քաղաք Զեստափոնի
	3

	51
	Զեստափոնի
	2
	Պիրվելի Սվիրի  
	1

	51
	Զեստափոնի
	3
	Մեորե Սվիրի 
	1

	51
	Զեստափոնի
	4
	Ռոդինաուլի  
	1

	51
	Զեստափոնի
	5
	Կվալիթի, Ցխրածղարո  
	1

	51
	Զեստափոնի
	6
	Կլդեեթի, Փութի  
	1

	51
	Զեստափոնի
	7
	Սանախշիրե,Շորապանի  
	1

	51
	Զեստափոնի
	8
	Քվեդա Սաքարա  
	1

	51
	Զեստափոնի
	9
	Զովրեթի, Քվեդա Սազանո  
	1

	51
	Զեստափոնի
	10
	Իլեմի, Շրոշա, Ձիրուլա  
	1

	51
	Զեստափոնի
	11
	Բոսլևի, Դիլիկաուրի, Զեդա Սաքարա  
	1

	51
	Զեստափոնի

	52
	Բաղդաթի
	1
	քաղաք Բաղդաթի
	1

	52
	Բաղդաթի
	2
	Դիմի
	1

	52
	Բաղդաթի
	3
	Փերսաթի
	1

	52
	Բաղդաթի
	4
	Վարցիխե, Ռոխի  
	1

	52
	Բաղդաթի
	5
	Մեորե Օբչա, Պիրվելի Օբչա  
	1

	52
	Բաղդաթի
	6
	Ռոկիթի  
	1

	52
	Բաղդաթի
	7
	Ծիթելխևի
	1

	52
	Բաղդաթի
	8
	Զեգանի, Սակրաուլա  
	1

	52
	Բաղդաթի
	9
	Ներգեեթի, Խանի  
	1

	52
	Բաղդաթի

	9

	53
	Վանի
	1
	քաղաք Վանի
	1

	53
	Վանի
	2
	Գադիդի, Զեդա Վանի, Սալխինո
	1

	53
	Վանի
	3
	Դիխաշխո, Սուլորի, Ձուլուխի  
	1

	53
	Վանի
	4
	Մուքեդի, Ցիխեսուլորի  
	1

	53
	Վանի
	5
	Տոբանիերի, Ղումուրի  
	1

	53
	Վանի
	6
	Շուամթա  
	1

	53
	Վանի
	7
	Ամաղլեբա, Բզվանի
	1

	53
	Վանի
	8
	Գորա, Զեինդարի  
	1

	53
	Վանի
	9
	Սապրասիա, Ուխեթի  
	1

	53
	Վանի
	10
	Սալոմինաո, Փերեթա  
	1

	53
	Վանի

	10

	54
	Սամտրեդիա
	1
	քաղաք Սամտրեդիա
	3

	54
	Սամտրեդիա
	2
	Նաբակևի  
	1

	54
	Սամտրեդիա
	3
	Կուլաշի, Ղանիրի  
	1

	54
	Սամտրեդիա
	4
	Էծերի, Մելաուրի  
	1

	54
	Սամտրեդիա
	5
	Դիդի Ջիխաիշի  
	1

	54
	Սամտրեդիա
	6
	Բաշի, Իանեթի  
	1

	54
	Սամտրեդիա
	7
	Գոմի, Օփեթի  
	1

	54
	Սամտրեդիա
	8
	Գորմաղալի, Սաջավախո 
	1

	54
	Սամտրեդիա
	9
	Գամոչինեբուլի, Տոլեբի  
	1

	54
	Սամտրեդիա

	11

	55
	Խոնի
	1
	քաղաք Խոնի
	2

	55
	Խոնի
	2
	Գորդի, Կինչխա, Ձեձիլեթի  
	1

	55
	Խոնի
	3
	Մաթխոջի  
	1

	55
	Խոնի
	4
	Դեդալաուրի  
	1

	55
	Խոնի
	5
	Կուխի
	1

	55
	Խոնի
	6
	Գուբի
	1

	55
	Խոնի
	7
	Գոչաջիխաիշի, Քուտիրի  
	1

	55
	Խոնի
	8
	Իվանդիդի  
	1

	55
	Խոնի
	9
	Նախախուլևի  
	1

	55
	Խոնի

	10

	56
	Ճիաթուրա
	1
	քաղաք Ճիաթուրա
	2

	56
	Ճիաթուրա
	2
	Կացխի  
	1

	56
	Ճիաթուրա
	3
	Վաճևի, Քվացիխե  
	1

	56
	Ճիաթուրա
	4
	Ռգանի, Խրեիթի  
	1

	56
	Ճիաթուրա
	5
	Սարքվելթուբանի, Ծիրքվալի  
	1

	56
	Ճիաթուրա
	6
	Զոդի, Խվաշիթի  
	1

	56
	Ճիաթուրա
	7
	Իթխվիսի
	1

	56
	Ճիաթուրա
	8
	Պերևիսա  
	1

	56
	Ճիաթուրա
	9
	Նիգոզեթի  
	1

	56
	Ճիաթուրա
	10
	Մանդաեթի  
	1

	56
	Ճիաթուրա
	11
	Գեզրուլի, Սվերի  
	1

	56
	Ճիաթուրա

	57
	Տղիբուլի
	1
	քաղաք Տղիբուլի
	2

	57
	Տղիբուլի
	2
	Խրեսիլի
	1

	57
	Տղիբուլի
	3
	Սածիրե
	1

	57
	Տղիբուլի
	4
	Գուրնա, Ջվարիսի 
	1

	57
	Տղիբուլի
	5
	Օրպիրի, Ցուցխվաթի  
	1

	57
	Տղիբուլի
	6
	Սոչխեթի  
	1

	57
	Տղիբուլի
	7
	Կուրսեբի
	1

	57
	Տղիբուլի
	8
	Մուխուրա
	1

	57
	Տղիբուլի
	 
	Ընդամենը․
	9

	58
	Ծղալտուբո
	1
	քաղաք Ծղալտուբո
	2

	58
	Ծղալտուբո
	2
	Մաղլակի
	1

	58
	Ծղալտուբո
	3
	Դղնորիսա, Մեքվենա, Օփուրչխեթի 
	1

	58
	Ծղալտուբո
	4
	գյուղ Ծղալտուբո, Ցխունկուրի 
	1

	58
	Ծղալտուբո
	5
	Գվիշտիբի 
	1

	58
	Ծղալտուբո
	6
	Գումբրա 
	1

	58
	Ծղալտուբո
	7
	Փարցխանաղանևի  
	1

	58
	Ծղալտուբո
	8
	Մուխիանի, Քվիտիրի  
	1

	58
	Ծղալտուբո
	9
	Օփշկվիթի, Սաղուլիա  
	1

	58
	Ծղալտուբո
	10
	Պատրիկեթի  
	1

	58
	Ծղալտուբո
	11
	Գուգութի
	1

	58
	Ծղալտուբո
	12
	Ռիոնի
	1

	58
	Ծղալտուբո

	13

	60
	Օզուրգեթի
	1
	քաղաք Օզուրգեթի
	3

	60
	Օզուրգեթի
	2
	Վակիջվարի, Մթիսպիրի, Ցխեմլիսխիդի  
	1

	60
	Օզուրգեթի
	3
	Լիխաուրի, Մակվանեթի, Ճանիեթի  
	1

	60
	Օզուրգեթի
	4
	Լաիթուրի, Նարուջա  
	1

	60
	Օզուրգեթի
	5
	Նասակիրալի  
	1

	60
	Օզուրգեթի
	6
	Նատանեբի
	1

	60
	Օզուրգեթի
	7
	Թխինվալի, Կոնճկաթի, Մերիա  
	1

	60
	Օզուրգեթի
	8
	Ուրեկի, Շրոմա  
	1

	60
	Օզուրգեթի
	9
	Գուրիանթա, գյուղ   Օզուրգեթի, Մելեքեդուրի  
	1

	60
	Օզուրգեթի
	10
	Ասկանա, Նագոմարի, Ձիմիթի  
	1

	60
	Օզուրգեթի
	11
	Բաիլեթի, Սիլաուրի, Ջումաթի  
	1

	60
	Օզուրգեթի
	12
	Բախվի, Դվաբզու
	1

	60
	Օզուրգեթի
	13
	Բոխվաուրի, Շեմոքմեդի  
	1

	60
	Օզուրգեթի

	15

	61
	Լանչխութի
	1
	քաղաք Լանչխութի
	1

	61
	Լանչխութի
	2
	Ակեթի, Ացանա, Մամաթի  
	1

	61
	Լանչխութի
	3
	Նիգոիթի, Շուխութի  
	1

	61
	Լանչխութի
	4
	Գվիմրալաուրի, Չիբաթի, Մաչխվարեթի  
	1

	61
	Լանչխութի
	5
	Լեսա, Ջուրուղվեթի  
	1

	61
	Լանչխութի
	6
	Չոչխաթի  
	1

	61
	Լանչխութի
	7
	Նիգվզիանի, Նինոշվիլի  
	1

	61
	Լանչխութի
	8
	Սուփսա  
	1

	61
	Լանչխութի
	9
	Ղրմաղելե
	1

	61
	Լանչխութի
	 
	Ընդամենը․
	9

	62
	Չոխատաուրի
	1
	ավան Չոխատաուրի
	1

	62
	Չոխատաուրի
	2
	Դաբլացիխե, Դիդիվանի, Զեմո Սուրեբի, Շուա Սուրեբի, Բուկիսցիխե  
	1

	62
	Չոխատաուրի
	3
	Ամաղլեբա, Զոմլեթի  
	1

	62
	Չոխատաուրի
	4
	Գոգոլեսուբանի, Շուա Ամաղլեբա  
	1

	62
	Չոխատաուրի
	5
	Ջվարցխմա, Գորաբերեժոուլի  
	1

	62
	Չոխատաուրի
	6
	Գութուրի, Էրկեթի  
	1

	62
	Չոխատաուրի
	7
	Զեմո Խեթի, Սաճամիասերի  
	1

	62
	Չոխատաուրի
	8
	Զոտի 
	1

	62
	Չոխատաուրի
	9
	Կոխնարի, Փարցխմա  
	1

	62
	Չոխատաուրի
	10
	Նաբեղլավի, Խևի  
	1

	62
	Չոխատաուրի
	11
	Քվենոբանի 
	1

	62
	Չոխատաուրի
	12
	Խիդիսթավի  
	1

	62
	Չոխատաուրի
	 
	Ընդամենը․
	12

	47
	Մեստիա
	1
	Մեստիա
	1

	47
	Մեստիա
	2
	Կալա, Ուշգուլի  
	1

	47
	Մեստիա
	3
	Իփարի, Ծվիրմի  
	1

	47
	Մեստիա
	4
	Մուլախի  
	1

	47
	Մեստիա
	5
	Լենջերի  
	1

	47
	Մեստիա
	6
	Լատալի
	1

	47
	Մեստիա
	7
	Բեչո
	1

	47
	Մեստիա
	8
	Էցերի, Ցխումարի  
	1

	47
	Մեստիա
	9
	Նակրա, Փարի  
	1

	47
	Մեստիա
	10
	Լախամուլա, Խաիշի  
	1

	47
	Մեստիա
	11
	Ճուբերի  
	1

	47
	Մեստիա
	 
	Ընդամենը․
	11

	63
	Աբաշա
	1
	քաղաք Աբաշա
	1

	63
	Աբաշա
	2
	Գեզաթի, Սամիքավո  
	1

	63
	Աբաշա
	3
	Զենաթի, Ծղեմի  
	1

	63
	Աբաշա
	4
	Կեթիլարի  
	1

	63
	Աբաշա
	5
	Մարանի, Քոլոբանի  
	1

	63
	Աբաշա
	6
	Նորիո
	1

	63
	Աբաշա
	7
	Օնտոփո, Սեփիեթի, Ձվելի  Աբաշա
	1

	63
	Աբաշա
	8
	Պիրվելի Մաիսի  
	1

	63
	Աբաշա
	9
	Սուջունի  
	1

	63
	Աբաշա
	10
	Տղվիրի, Նաեսակաո  
	1

	63
	Աբաշա
	 
	Ընդամենը․
	10

	64
	Սենակի
	1
	քաղաք Սենակի
	3

	64
	Սենակի
	2
	Թեկլաթի, Ճալադիդի  
	1

	64
	Սենակի
	3
	Ախալսոփելի
	1

	64
	Սենակի
	4
	Նոսիրի, Գեջեթի  
	1

	64
	Սենակի
	5
	Ձվելի Սենակի, Մեորե Նոսիրի  
	1

	64
	Սենակի
	6
	Նոքալաքևի, Լեձամաձե   
	1

	64
	Սենակի
	7
	Փոցխո, Ուշափաթի  
	1

	64
	Սենակի
	8
	Զանա, Խորշի  
	1

	64
	Սենակի
	9
	Էկի,Մենջի  
	1

	64
	Սենակի
	 
	Ընդամենը․
	11

	65
	Մարտվիլի
	1
	քաղաք Մարտվիլի
	1

	65
	Մարտվիլի
	2
	Վեդիդկարի, Օնողիա  
	1

	65
	Մարտվիլի
	3
	Բանձա
	1

	65
	Մարտվիլի
	4
	Լեխաինդրավո, Նաջախավո 
	1

	65
	Մարտվիլի
	5
	Նագվազավո, Խունծի  
	1

	65
	Մարտվիլի
	6
	Աբեդաթի, Սերգիեթի  
	1

	65
	Մարտվիլի
	7
	Դիդի Ճղոնի, Դոշաղե   
	1

	65
	Մարտվիլի
	8
	Կուրզու, Տալերի  
	1

	65
	Մարտվիլի
	9
	Սալխինո
	1

	65
	Մարտվիլի
	10
	Գաճեդիլի, Ինչխուրի  
	1

	65
	Մարտվիլի
	11
	Թամակոնի, Նախունավո  
	1

	65
	Մարտվիլի
	12
	Կիծիա, Գուրձեմի  
	1

	65
	Մարտվիլի
	 
	Ընդամենը․
	12

	66
	Խոբի
	1
	քաղաք Խոբի
	1

	66
	Խոբի
	2
	Ախալխիբուլա, Ձվելի Խիբուլա 
	1

	66
	Խոբի
	3
	Սաջիջաո  
	1

	66
	Խոբի
	4
	Բիա, Նոջիխևի  
	1

	66
	Խոբի
	5
	Թորսա-Դղվաբա, Խամիսկուրի  
	1

	66
	Խոբի
	6
	Խեթա
	1

	66
	Խոբի
	7
	Պիրվելի մաիսի  
	1

	66
	Խոբի
	8
	Պատարա Փոթի, Շավղելե   
	1

	66
	Խոբի
	9
	Սագվիչիո, Ճալադիդի  
	1

	66
	Խոբի
	10
	Պիրվելի Խորգա, Շուա Խորգա, Քարիատա, Ղուլևի  
	1

	66
	Խոբի
	11
	Գուրիփուլի, Ախալսոփելի  
	1

	66
	Խոբի
	12
	Քվեմո Քվալոնի, Զեմո Քվալոնի   
	1

	66
	Խոբի
	 
	Ընդամենը․
	12

	67
	Զուգդիդի
	1
	քաղաք Զուգդիդի
	3

	67
	Զուգդիդի
	2
	Ճիթածղարի, Ցաիշի, Ուրթա  
	1

	67
	Զուգդիդի
	3
	Նարազենի, Աբասթումանի, Ախալսոփելի  
	1

	67
	Զուգդիդի
	4
	Դիդի Նեձի, Օրուլու, Էրգետա, Անակլիա  
	1

	67
	Զուգդիդի
	5
	Չխորիա, Ռիղե  
	1

	67
	Զուգդիդի
	6
	Ռուխի 
	1

	67
	Զուգդիդի
	7
	Ղուլիշկարի, Ջիխասկարի, Ճաքվինջի, Ալերտկարի  
	1

	67
	Զուգդիդի
	8
	Ինգիրի, Օքտոմբերի  
	1

	67
	Զուգդիդի
	9
	Օդիշի, Կորցխելի, Ճկադուաշի  
	1

	67
	Զուգդիդի
	10
	Կախաթի  
	1

	67
	Զուգդիդի
	11
	Կոկի, Օրսանտիա, Ախալկախաթի  
	1

	67
	Զուգդիդի
	12
	Դարչելի, Գանմուխուրի  
	1

	67
	Զուգդիդի
	13
	Շամգոնա, Ախալի Աբասթումանի  
	1

	67
	Զուգդիդի
	 
	Ընդամենը․
	15

	68
	Ծալենջիխա
	1
	քաղաք Ծալենջիխա
	1

	68
	Ծալենջիխա
	2
	Ջվարի
	1

	68
	Ծալենջիխա
	3
	Լիա, Էծերի  
	1

	68
	Ծալենջիխա
	4
	Ջգալի, Մեդանի  
	1

	68
	Ծալենջիխա
	5
	Սաչինո, Չքվալերի  
	1

	68
	Ծալենջիխա
	6
	Նակիփու, Միքավա  
	1

	68
	Ծալենջիխա
	7
	Ճալե, Մուժավա  
	1

	68
	Ծալենջիխա
	8
	Փախուլանի 
	1

	68
	Ծալենջիխա
	9
	Օբուջի
	1

	68
	Ծալենջիխա
	 
	Ընդամենը․
	9

	69
	Չխորոծղու
	1
	քաղաք Չխորոծղու
	1

	69
	Չխորոծղու
	2
	Լեսիճինե  
	1

	69
	Չխորոծղու
	3
	Ախութի
	1

	69
	Չխորոծղու
	4
	Քվեդա Չխորոծղու, Նակիանի
	1

	69
	Չխորոծղու
	5
	Կիրցխի, Լեծուրծումե  
	1

	69
	Չխորոծղու
	6
	Խաբումե
	1

	69
	Չխորոծղու
	7
	Մուխուրի, Զումի  
	1

	69
	Չխորոծղու
	8
	Նափիչխովո, Թաիա  
	1

	69
	Չխորոծղու
	9
	Ճողա
	1

	69
	Չխորոծղու
	 
	Ընդամենը․
	9

	80
	Քեդա
	1
	Դանդալո  
	1

	80
	Քեդա
	2
	Ցխմորիսի  
	1

	80
	Քեդա
	3
	Զվարե, Ծոնիարիսի   
	1

	80
	Քեդա
	4
	ավան Քեդա
	1

	80
	Քեդա
	5
	Մերիսի, Օքտոմբերի  
	1

	80
	Քեդա
	6
	Պիրվելի մաիսի
	1

	80
	Քեդա
	7
	Մախունցեթի  
	1

	80
	Քեդա
	 
	Ընդամենը․
	7

	81
	Քոբուլեթի
	1
	քաղաք Քոբուլեթի
	3

	81
	Քոբուլեթի
	2
	Օչխամուրի  
	1

	81
	Քոբուլեթի
	3
	Ալամբարի, Աճղվիսթավի, Զենիթի, Մուխաեստատե  
	1

	81
	Քոբուլեթի
	4
	Լեղվա, Ծղավրոկա, Քաքութի  
	1

	81
	Քոբուլեթի
	5
	Գվարա, Խուցուբանի 
	1

	81
	Քոբուլեթի
	6
	Կվիրիկե
	1

	81
	Քոբուլեթի
	7
	Բոբողվաթի, Դագվա
	1

	81
	Քոբուլեթի
	8
	գյուղ Քոբուլեթի, Ճախաթի
	1

	81
	Քոբուլեթի
	9
	Չաքվի
	1

	81
	Քոբուլեթի
	10
	Չաիսուբանի, Սաչինո, Խալա  
	1

	81
	Քոբուլեթի
	11
	Ցիխիսձիրի
	1

	81
	Քոբուլեթի
	 
	Ընդամենը․
	13

	82
	Շուախևի
	1
	ավան Շուախևի
	1

	82
	Շուախևի
	2
	Զամլեթի
	1

	82
	Շուախևի
	3
	Ճվանի
	1

	82
	Շուախևի
	4
	Ուչամբա
	1

	82
	Շուախևի
	5
	Դղվանի
	1

	82
	Շուախևի
	6
	Բարաթաուլի, Ծղալսաղարի  
	1

	82
	Շուախևի
	7
	Շուբանի, Օլադաուրի  
	1

	82
	Շուախևի
	 
	Ընդամենը․
	7

	83
	Խելվաչաուրի
	1
	Շարաբիձեեբի
	1

	83
	Խելվաչաուրի
	2
	Մախինջաուրի
	1

	83
	Խելվաչաուրի
	3
	Օրթաբաթումի 
	1

	83
	Խելվաչաուրի
	4
	Ախալշենի, Փերիա  
	1

	83
	Խելվաչաուրի
	5
	Ախալսոփելի, Սարփի 
	1

	83
	Խելվաչաուրի
	6
	Թխիլնարի
	1

	83
	Խելվաչաուրի
	7
	Մաճախելա
	1

	83
	Խելվաչաուրի
	8
	Աճարիսծղալի, Կիրնաթի  
	1

	83
	Խելվաչաուրի
	 
	Ընդամենը․
	8

	84
	Խուլո
	1
	ավան Խուլո
	1

	84
	Խուլո
	2
	Դեկանաշվիլեբի
	1

	84
	Խուլո
	3
	Ագարա, Դիդճարա, Սացիխուրի,  
	1

	84
	Խուլո
	4
	Դիոկնիսի, Ռիղեթի  
	1

	84
	Խուլո
	5
	Վաշլովանի
	1

	84
	Խուլո
	6
	Սխալթա
	1

	84
	Խուլո
	7
	Ղորջոմի
	1

	84
	Խուլո
	8
	Թխիլվանա, Փուշրուկաուլի, Խիխաձիրի  
	1

	84
	Խուլո
	 
	 Ընդամենը․
	8



 
 
Հավելված №3
Վրաստանի 2024 թվականի մայիսի 15-ի    №4171 օրգանական օրենք – կայք, 29.05.2024թ.
 
Սույն օրենքի   115-րդ հոդվածի 61 կետի նպատակների համար սահմանված տարածքներ  
	Տարածքի համարը
	Տարածքի սահմանները

	1
	Քաղաք Թբիլիսիի մունիցիպալիտետի Մթածմինդայի և Կրծանիսիի շրջաններ  

	2
	Քաղաք Թբիլիսիի մունիցիպալիտետի Վակեի շրջան

	3
	Քաղաք Թբիլիսիի մունիցիպալիտետի Սաբուրթալոյի շրջան

	4
	Քաղաք Թբիլիսիի մունիցիպալիտետի Իսանիի շրջան

	5
	Քաղաք Թբիլիսիի մունիցիպալիտետի Սամգորիի շրջան

	6
	Քաղաք Թբիլիսիի մունիցիպալիտետի Դիդուբեի և Չուղուրեթիի շրջաններ  

	7
	Քաղաք Թբիլիսիի մունիցիպալիտետի Գլդանիի շրջան

	8
	Քաղաք Թբիլիսիի մունիցիպալիտետի Նաձալադևիի շրջան

	9
	Թելավիի, Ախմետայի, Ղվարելիի և Լագոդեխիի մունիցիպալիտետներ

	10
	Գուրջաանիի, Սագարեջոյի, Դեդոփլիսծղարոյի և Սիղնաղիի մունիցիպալիտետներ

	11
	Քաղաք Ռուսթավիի մունիցիպալիտետ

	12
	Մառնեուլիի և Գարդաբանիի մունիցիպալիտետներ

	13
	[bookmark: _GoBack]Բոլնիսիի, Դմանիսիի, Թեթրի ծղարոյի և Ծալկայի մունիցիպալիտետներ

	14
	Մցխեթայի, Դուշեթիի, Թիանեթիի և Ղազբեգիի մունիցիպալիտետներ

	15
	Կասպիի և Գորիի մունիցիպալիտետներ

	16
	Խաշուրիի և   Քարելիի մունիցիպալիտետներ

	17
	Ախալցիխեի, Բորժոմիի, Ադիգենիի և Ասպինձայի մունիցիպալիտետներ

	18
	Ախալքալաքիի և Նինոծմինդայի   մունիցիպալիտետներ

	19
	Քաղաք Քութաիսիի մունիցիպալիտետ

	20
	Սաչխերեի, Ճիաթուրայի և Խարագաուլիի մունիցիպալիտետներ

	21
	Տղիբուլիի, Թերջոլայի, Զեստափոնիի և Բաղդաթիի մունիցիպալիտետներ

	22
	Սամտրեդիայի, Ծղալտուբոյի, Վանիի և Խոնիի մունիցիպալիտետներ

	23
	Զուգդիդիի մունիցիպալիտետ

	24
	Քաղաք Փոթիի, Խոբիի և Սենակիի մունիցիպալիտետներ

	25
	Ծալենջիխայի, Չխորոծղուի, Մարտվիլիի և Աբաշայի  մունիցիպալիտետներ

	26
	Օզուրգեթիի, Լանչխութիի և Չոխատաուրիի մունիցիպալիտետներ

	27
	Քաղաք Բաթումիի և  Խելվաչաուրիի մունիցիպալիտետներ

	28
	Քոբուլեթիի մունիցիպալիտետ

	29
	Քեդայի, Շուախևիի և Խուլոյի մունիցիպալիտետներ

	30
	Ամբրոլաուրիի, Օնիի, Ցագերիի, Լենտեխիի և Մեստիայի մունիցիպալիտետներ


  





